
УДИРТГАЛ 

      Өнөөгийн даян дэлхийд их гүрнүүдийн хооронд өрнөж буй зөрчил, Орос, 

Украины дайн, байгалийн нөөцийн хомсдол, дэлхийн цаг уурын дулаарал, уур 

амьсгалын өөрчлөлт, дэлхийн нийтийг хамарсан COVID-19 цар тахал, түүний 

шинэ хувилбарууд, зарим улс орнууд дахь хувь хүний өндөр мэдлэг, ур чадварын 

хөгжил, мэдээлэл, харилцаа, холбооны салбарын хөгжил, дэвшлийн үр дүнд бий 

болж байгаа аж үйлдвэрийн IV хувьсгалын хүрээн дэхь дижитал шилжилт зэрэг 

хүчин зүйлсийн нөлөөгөөр дэлхий нийтийн үйлдвэрлэл, хэрэглээний дүр төрх 

асар хурдацтай хувьсан өөрчлөгдсөөр байна. Үүнд дэлхийн тэргүүлэх 

гүрнүүдийн шинжлэх ухааны судалгаа, хөгжүүлэлтэд (R&D) зарцуулж байгаа 

хөрөнгө, үндэстэн дамнасан компаниудын хил дамнасан, бүс дамнасан, тив 

дамнасан үйл ажиллагаа хөдлөгч хүч болж байна. 

Ингэснээр улс орнуудын хоорондын улс төр, эдийн засаг, нийгэм, 

хүмүүнлэг, соёл, технологийн харилцан хамаарал нэмэгдэж, үндэсний засгийн 

газруудын хууль эрх зүйн зохицуулалтаас давсан дэлхийн “нэгдсэн нэг дэг 

журам” үйлчлэх болж, жижиг улс үндэстэн өөрийн түүхий эдийн нөөц, баялагаа 

өөрсдөө захиран зарцуулах эрх нь хязгаарлагдмал болгож байна. Олон улсын 

харилцаа, геополитикийн орчин болон дотоодын эдийн засаг, нийгэм, соёлын 

харилцааг урьдчилан таамаглаж, урт удаан хугацаанд үндэсний бие даасан 

хөгжлийн бодлого, төлөвлөлтийг хэрэгжүүлэх боломжгүй нөхцөл байдлыг үүсгэж 

байна.  

Хүн төрөлхтөний оршин тогтнох орон зай, цаг хугацааны хэмжүүр 

өөрчлөгдөж цоо шинэ кибер орон зай (cyberspace), хиймэл оюун ухаан (artificial 

intelIigence), 5G сүлжээнд суурилсан юмсын интернет (The Internet of things), их 

өгөгдөл (big data), ухаалаг утас (smart phone) ба нийгмийн сүлжээг (social media) 

бий болгож энэ нь дижитал (цахим, тоон) шилжилтийн (digital transformation) 

үндсийг тавьж байна гэж үзэх болжээ. Үүнийг дижитал эдийн засаг (Digital 

economy) гэж өөрөөр нэрлэж байна. Энэ хүрээнд  цахим засгийн газар (e-

government), цахим худалдаа (e-commerce), цахим бизнес (e-business), цахим 

валют (e-currency), блокчайн (blockchain), криптовалют (cryptocurrency), цахим 

эмнэлэг (e-hospital), цахим боловсрол (e-education), цахим дипломат (e-

diplomacy), зэрэг нэр томьёо, үг хэллэг аль хэдийн бий болоод бидний амьдралд 

хэрэглэгдэж байна 

Дижитал эдийн засаг нь хүний өдөр тутамын амьдралын цаг хугацаа, орон 

зайн асар их хэмнэлтийг бий болгож, зардлыг үлэмж бууруулахад туслаж байна. 

Нөгөө талаас дижитал буюу цахим (тоон) технологийн хурдацтай хөгжлийн үр 

дагавараар дэлхий нийтийн аюулгүй байдал улам эмзэг болж, кибер орон зай 

дахь халдлагаас асар их хор хөнөөл учирч байна. Кибер аюулгүй байдал нь хүн 

төрлөхтөний хувьд огт өөр, шинэ ойлголт юм. Энэ нь хувь хүний болон 

байгууллага, улс үндэстэний мэдээллийн болон санхүүгийн аюулгүй байдалд 

заналхийлэх асуудлыг судлах тогтоох, түүнээс урьдчилан сэргийлэх асуудал юм. 

Ингэж хүний ажил, амьдралын бүх зүйлс бүгд дижитал хэлбэр рүү шилжиж, бид 

өөрсдөө мэдээгүй байхад дижитал шилжилтийн хэрэглэгчид болсон байдаг. Энэ 

нь хүний амьдралын цоо шинэ хэв маяг, загвар юм. Иймд дижитал эдийн засаг 

гэдэг нь программ хангамж ба техник хангамж дээр суурилсан интернетийн 

сүлжээгээр холбогдсон аппликейшн, платформ дээр хүн кибер хязгааргүй орон 

зайд ажиллаж өөрийн хэрэгцээг хангах явдал гэж үзэж  болно. 

      Иймд аж үйлдвэрийн IV руу хийж буй нийгэм, эдийн засгийн бүх салбарын 

хамарсан дижитал шилжилтийн өнөөгийн байдал, түүний цаашдын чиг хандлага, 

дэлхийн зарим түргүүлэх гүрнүүдийн туршлага, ололт, амжилт, давуу тал ба 

эрсдэл, аюултай талуудыг судлах хэрэгцээ шаардлага тулгарч байна.   

Энэ хэрэгцээ шаардлагыг хангахын тулд 2021-2022 оны хооронд хэрэгжих 

ШУА-ийн грант төслийн сонгон шалгаруулалтад “Дижитал буюу тоон эдийн 

засгийн шилжилт ба аж үйлдвэрийн IV хувьсгал” сэдэвт бидний төсөл ажил 

тэнцэж ШуАг-2020/06 гэрээг байгуулсан боловч 2020-2021 оны хооронд дэлхий 

дахиныг хамарсан КОВИД-19-ийн цар тахалын улмаас уг төслийн санхүүжилт 

олгогдолгүй 2022 оны эхний улиралд олгогдсон тул бид судалгааны ажлыг цаг 

тухайд нь гүйцэтгэж дууслаа.  

Энэхүү судалгааны ажлын сэдэв маш шинэлэг бөгөөд ойлгоход нарийн 

төвөгтэй юм. Учир нь энэ сэдвээр Монгол Улсад өмнө нь хийгдсэн судалгааны 

ажил байхгүй, монгол хэл дээр хэвлэгдсэн материал, ном гарын авлага хомс тул 

зөвхөн англи хэлнээс монгол хэл рүү орчуулах явцад бид дэлхийн аж 

үйлдвэрийн IV хувьсгалын угтвар нөхцөл болсон дижитал (тоон, цахим) 

шилжилтийн мөн чанар, хамрах цар хүрээ, ач холбогдолыг таньж мэдэж, 

дижитал шилжилтийн эдийн засгийн салбаруудад нэвтэрч байгаа өнөөгийн 

байдал, цаашдын чиг хандлага болон эерэг ба сөрөг үр нөлөөг судлаж тогтоохыг 

оролдлоо. 

Энэхүү судалгааны “Аж үйлдвэрийн IV хувьсгалын технологиудын 

боловсруулах үйлдвэрлэлийн салбаруудад үзүүлэх нөлөөлөл” сэдвээр ШУА-ийн 

Эрдэмтэн нарийн бичгийн дарга, доктор (Sc.D), академич Б.Авид, “Дижитал 

эдийн засгийн хөгжлийн чанарын шинэ шат: тулгуур хоёр хүчин зүйлс”, “Дижитал 

үйл явц ба санхүүгийн технологийн хөгжлийн шинэ чиг хандлага” сэдвээр ХИС-

ийн Олон улсын харилцааны сургуулийн захирал, доктор (Ph.D), профессор 

Д.Уламбаяр, “Дижитал шилжилт” судалгааны ажлын “эрчим хүчний салбарын  

цахим шилжилтийн  өнөөгийн  байдал, цаашдын чиг хандлага” ШУА-ийн Олон 

улс судлалын хүрээлэнгийн эрдэм шинжилгээний тэргүүлэх ажилтан, доктор 

(Sc.D), профессор Ц.Баатар, “Боловсролын салбар дахь тоон шилжилтийн 

өнөөгийн үйл явц, чиг хандлага” сэдвээр Этүгэн их сургуулийн Инженерчлэл, 

эдийн засаг, менежментийн сургуулийн захирал, магистр Л.Нямхүү, “Дээд 

боловсролын сургалт, судалгааны цахим шилжилтийн өнөөгийн байдал, 

цаашдын зорилтууд” сэдвээр ШУТИС, Бизнесийн удирдлага, хүмүүнлэгийн 

сургуулийн багш, доктор (Ph.D), дэд профессор С.Туяа, ШУТИС, Бизнесийн 

удирдлага, хүмүүнлэгийн сургуулийн багш, доктор (Ph.D), дэд профессор 

Д.Одмаа нар, “Эрүүл мэндийн салбар дахь тоон шилжилтийн өнөөгийн үйл явц, 

чиг хандлага, давуу ба сул  талууд, эрсдэл ба аюулгүй байдал” сэдвээр Этүгэн 

их сургуулийн багш, магистр М.Баярбилэг, “Дэлхийн аж үйлдвэрийн IV 

хувьсгалын үе шатууд ба технологийн давалгаануудын онцлог”,  “Дижитал 

шилжилтийн давуу ба сул талууд ба боломж эрсдэл”, “Хөдөө аж ахуйн салбарын 

дижитал шилжилтийн өнөөгийн байдал, цаашдын чиг хандлага”  сэдвээр ШУА-

ийн Олон улс судлалын хүрээлэнгийн бүс нутаг, олон талт хамтын ажиллагаа 

судлалын салбарын эрхлэгч, доктор (Sc.D), профессор А.Даваасүрэн миний бие 

судалгааг хийсэн болно. 

Эцэст нь энэхүү судалгааг богино хугацаанд чанартай гүйцэтгэхэд сэтгэл 

зүтгэлээ гаргаж, нэг сэдэвт хамтын бүтээлийг туурвихад чухал үүрэг гүйцэтгэсэн 

багийнхаа бүх гишүүдэд төслийн удирдагчийн зүгээс чин сэтгэлийн талархал 

илэрхийлэхийн ялдамд, цаашдын ажилд өндөр амжилт, эрүүл энхийг хүсэн 

ерөөж байна. 

 

 

 

Багийн ахлагч, эдийн засгийн шинжлэх ухааны доктор (Sc.D), профессор 

А.Даваасүрэн 

ТОВЧИЛСОН ҮГСИЙН ТАЙЛАЛ: 
 
Монгол хэл дээр: 
НҮБ – Нэгдсэн Үндэсний Байгууллага  
НҮБХХ - НҮБ-ын Хөгжлийн хөтөлбөр  

ЕХ –  Европын Холбоо 
АНДБН –  Ази, Номхон далайн бүс нутаг 
ЮНЕСКО –НҮБ-ын Соёл, шинжлэх ухаан, боловсролын байгууллага 
ЭЗХАХБ –Эдийн засгийн хамтын ажиллагаа, хөгжлийн байгууллага 
АСЕАН – Зүүн Өмнөд Азийн орнуудын холбоо 
АНУ – Америкийн Нэгдсэн Улс 
ОХУ– Оросын холбооны улс 
БНСУ – Бүгд Найрамдах Солонгос Улс 
БНХАУ – Бүгд найрамдах Хятад Ард улс 
УИХ –Улсын Их Хурал 
ШУА - Шинжлэх ухааны академи 
МХХТ -Мэдээлэл, харилцаа, холбооны технологи 
МХЕГ – Мэргэжлийн хяналтын ерөнхий газар 
ЗХА – Зүүн Хойд Ази  
ОУЭХА - Олон улсын эрчим хүчний агентлаг 

ОУЦХБ- Олон улсын Цахилгаан Холбооны Байгууллага  

БШУСЯ – Боловсрол, шинжлэх ухааны яам 

МУИС - Монгол Улсын их сургууль 

ШУТИС -Шинжлэх ухаан, технологийн их сургууль 

МУБИС - Монгол Улсын багшийн их сургууль  

АШУҮИС - Ангаахын шинжлэх ухааны үндэсний их сургууль  

ХААИС - Хөдөө аж ахуйн их сургууль  

ДХИС - Дотоод хэргийн их сургууль  

ҮБХИС – Үндэсний батлан хамгаалах их сургууль  

СУИС – Соёл урлагийн их сургууль 

БСМС - Боловсролын салбарын мэдээллийн систем  

БУМС - Боловсролын удирдлагын мэдээллийн систем 

ДБУМС - Дээд боловсролын удирдлагын мэдээллийн систем 

ЭУМС - Этүгэн их сургуулийн удирдлага мэдээллийн систем 

ЭМЯ - Эрүүл мэндий яам 

ГССҮТ - Гэмтэл, согогийн үндэсний төв 

ТҮЦ - Түргэн үйлчилгээний цэг 

ЭЕШ - Элсэлтийн ерөнхий шалгалт 

СУС - Сургалтын удирдлагын систем  
ЖДҮ–Жижиг дунд үйлдвэр 

Англи хэл дээр: 

NАТО -North Atlantic Treaty Organization (Хойд Атлантын гэрээний байгууллага) 

АСЕАН - Association of Southeast Asian Nations (Зүүн Өмнөд Азийн Бүс нутгийн 

иж бүрэн эдийн засгийн түншлэл) 

AANZFTA - The ASEAN-Australia-New Zealand Free Trade Area (Австрали-Шинэ 

Зеландын чөлөөт худалдааны хэлэлцээр) 

CTPPP - Comprehensive and Progressive Agreement for Trans-Pacific Partnership 

(Ази Номхон далай дамнасан түншлэлийн иж бүрэн болон дэвшилтэт хэлэлцээр) 

FCA -The Financial Conduct Authority (Санхүүгийн удирдлагын газар) 

FATF - The Financial Action Task Force on Money Laundering (Мөнгө угаахтай 

тэмцэх санхүүгийн арга хэмжээ авах алба) 

WEC - World Energy Council (Дэлхийн эрчим хүчний зөвлөл) 

IEC - International Electrotechnical Commission (Олон улсын цахилгаан техникийн 

комисс)  

EAST- Experimental Advanced Superconducting Tokamak (Туршилтын дэвшилтэт 

Токамак хэт дамжуулагч) 

KSTAR - Korea Superconducting Tokamak Advanced Research (Солонгосын супер 

дамжуулагч Токамак дэвшилтэт судалгаа) 

NАSА - National Aeronautics and Space Administration (АНУ-ын үндэсний агаар, 

сансар судлалын алба) 

3D – Three-dimensional (Гурван хэмжээст хатуу объект хийх дижитал загвар)  

5G – The fifth-generation technology standard for broadband cellular networks) (Тав 

дахь үеийн үүрэн сүлжээний технологийн стандарт) 

4G - The Fourth generation technology standard for broadband cellular networks 

(Дөрөв дэхь үеийн үүрэн сүлжээний технологийн стандарт) 

RFID – Radio frequency identification (Радио давтамжийн таних төхөөрөмж)  

AgTech – Agricultural technology (Газар тариалангийн технологи)  

GPS - Global Positioning System  

IoT - The Internet of things (Юмсын интернет) 

IT – Information technology (мэдээллийн технологи)  

AI - Artificial intelligence (Хиймэл оюун ухаан),  

PV - Solar Photovoltaic Technology (Нарны станц) 

Big data - Их өгөгдөл  

ESОМS - Electronic Shift Operations Management Solutions (Эрчим хүч хадгалах, 

түүний  удирдлагын систем) 

R&D - Research and development (Судалгаа ба хөгжүүлэлт)  

EV - Electric vehicle (Цахилгаан тээврйин хэрэгсэл) 

DER - Distributed Energy Resources (Хуваарилагдсан эрчим хүчний нөөцүүд) 

LIDAR - Light Detection and Ranging (Гэрэл илрүүлэх)  



 
11 

 

ITER - International Thermonuclear Experimental Reactor (Олон улсын халуун 

цөмийн туршилтын реактор) 

JET - Joint European Torus (Европын хамтарсан Торус) 

NDB - Nano Diamond Battery (Нано цэнэг хураагуур) 

HC- Hydrogen Council (Устөрөгчийн Зөвлөл) 

IBM  - International Business Machines Corporation 

LED - Light-emitting diode (гэрэл) 

VR - Virtual reality (Виртуал бодит байдал) 

FinTech - Financial technology (Санхүүгийн технологи)   

API - Application Programming Interface  

VC - Venture capital (Верчур хөрөнгө) 

KPMG - Multinational professional services network (Үндэстэн дамнасан 

мэргэжлийн үйлчилгээний сүлжээ) 

Chatbot - Чатбот  

RPA - Robotic Process Automation (Робот процессын автоматжуулалт) 

EY- Ernst & Young Global Limited () 

NYVCA - Venture Capital Association (Венчур хөрөнгийн холбоо) 

GDPR - The General Data Protection Regulation (Мэдээлэл хамгаалах ерөнхий 

журам) 

P2P - Peer-to-peer (Үе тэнгийнхний зээл) 

DLT - Distributed Ledger Тechnology  

UGC - User-generated content (Хэрэглэгчийн үүсгэсэн контент) 

CAGR - Compound annual growth rate (Жилийн нийлмэл өсөлтийн түвшин)   

PSD2 - Second Payment Services Directive (Хоёр дахь төлбөрийн үйлчилгээний 

заавар) 

IMTS-2010 - International Merchandise Trade Statistics (Олон улсын худалдааны 

барааны статистик боловсруулах аргачлал)  

EDI  Electronic data interchange (Цахим мэдээлэл солилцох) 

B2C - Business-to- costumers (Бизнес ба харилцагч)  

B2B - Business-to-Business (Бизнес ба бизнес)  

G2B - Government-to-Business (Засгийн газар ба бизнес)  

G2C - Government-to-costumers (Засгийн газар ба хэрэглэгч) 

ISP - Internet service provider (Интернэтийн үйлчилгээ үзүүлэгч) 

RegTech - Regulatory technology (Зохицуулалтын технологи) 

ICO - Initial coin offering (Анхдагч зоосны санал)  

STEM - Science, Technology, Engineering, and Mathematics (Шинжлэх ухаан, 

технологи, инженерчлэл, математик) 

ХҮСНЭГТИЙН ЖАГСААЛТ: 

Хүснэгт 1. Дижитал шилжилтийн хэмжигдэхүүнүүд  

Хүснэгт 2. 2018 оны байдлаар хөрөнгө оруулсан 10 томоохон компаниуд 

Хүснэгт 3. 1993-2016 онуудын нэхмэл, хувцас, гутлын салбарт нэвтэрсэн 

роботын тоо 

Хүснэгт 4. Автомашин үйлдвэрлэлийн салбар дахь 10000 ажилтанд ноогдох 

роботын тоо 

Хүснэгт 5. Химийн үйлдвэрлэлд үзүүлэх дижитал шилжилтийн үүрэг 

Хүснэгт 6. Химийн салбарын шилжилт 

Хүснэгт 7. АНУ-д борлуулалтаараа тэргүүлдэг топ 10 онлайн худалдааны 

платформ (тэрбум доллар) 

Хүснэгт 8. ОХУ-ын хөрш зэргэлдээ орнууд руу хийж онлайн экспортын бүтэц 

Хүснэгт 9. ОХУ-ын гадаад улсууд руу хийж буй онлайн экспортын бүтэц  

Хүснэгт 10. Томоохон 10 улсын цахим худалдааны борлуулалт, тэрбум 

доллараар 

Хүснэгт 11. Монгол Улсын интернет хэрэглэгч ба компьютерийн тоо, (мянган хүн) 

Хүснэгт 12. Монгол койн 

Хүснэгт 13. Монгол койнууд 

Хүснэгт 14. Монгол койн 

Хүснэгт 15. Дээд боловсролын бодлогын баримт бичгийн судалгаа 

Хүснэгт 16.  Этүгэн их сургуулийн удирдлага мэдээллийн системийн бүтэц 

Хүснэгт 17. Удирдлага мэдээллийн системийн төлөвлөлт, гүйцэтгэл 

сайжруулалт 

Хүснэгт 18. Удирдлага мэдээллийн системийн хандалтын тоон үзүүлэлт 

ЗУРГИЙН ЖАГСААЛТ: 

Зураг 1.  Дэлхийн аж үйлдвэрийн IIV хувьсгал ба технологийн давалгааны үе 

шатууд 

Зураг 2. Аж үйлдвэрийн IV хувьсгалын үе шатны онцлогууд 

Зураг 3. Аж үйлдвэрийн IV хувьсгалын зүй тогтол 

Зураг 4. Аж үйлдвэрийн IV хувьсгалын гол технологиуд 

Зураг 5. Орчин цагийн бизнесийн загварын хэв маяг 

Зураг 6. Ирээдүйн бизнесийн загварын хэв маяг 

Зураг 7. Робот ба хиймэл оюун ухааны хоршил 

Зураг 8. Сүүлийн  жилд хэвлэгдсэн бүтээлийн өсөлт 

Зураг 9. Үүрэн холбооны гар утасны хөгжлийн үе шат 

Зураг 10. Мэдээлэл, харилцаа, холбооны хөгжлийн үе шатууд 

Зураг 11. Дижитал эдийн засгийн цар хүрээ 

Зураг 12. Дижитал хатуу ба зөөлөн дэд бүтэц 

Зураг 13. Дэлхийн интернет хэрэглэгчдийн тоо, тэрбум хүн 

Зураг 14. Дижитал эдийн засаг ба нийгмийн индекс (DESI) 

Зураг 15. 2022 оны Хүмүүн капиталын хүрээ (0-100 оноо) 

Зураг 16. Дэлхийн дижитал буюу цахим хэрэглээний өсөлт 

Зураг 17. Дэлхийн хүн амын хамгийн их үзэх дуртай нийгмийн сүлжээний 

платформууд 

Зураг 18. Дэлхийн хүн амын хамгийн их ашиглаж байгаа төхөөрөмжүүд 

Зураг 19. Дижитал амьдралын чанар өндөртэй улс орнууд 

Зураг 20. 2021 оны байдлаар дижитал өрсөлдөх чадвартай шилдэг 15 улсууд                  

Зураг 21. Дэлхийн улс орнуудын дижитал өрсөлдөх чадварын эрэмбэ 

Зураг 22. Роботжсон ухаалаг хүлэмжийн аж ахуй 

Зураг 23. Ухаалаг газар тариалан (Smart Livestock Farming) 

Зураг 24. Газар тариалангийн ухаалаг усалгаа (Smart irrigation of crops) 

Зураг 25. Хөдөө аж ахуйн салбарын дижитал шилжилт  

Зураг 26. Ухаалаг мал аж ахуй (smart livestock farming) 

Зураг 27. Ухаалаг загас үржүүлэгийн газар 

Зураг 29. 1980-2015 оны АНУ-ын аж үйлдвэрлэлийн бүтээмжийн өсөлт  

 (1980=100 %) 

Зураг 30. Сүүлийн жилүүдэд борлуулагдсан роботын тоо, мянган нэгжээр 

Зураг 31. Үйлдвэрлэлийн роботын өртөг, тэрбум доллар 

Зураг 32. Үйлдвэрлэлийн роботын дундаж үнэ, мянган доллар  

Зураг 33. 2017 оны байдлаар салбаруудын робот ашиглаж буй хувь хэмжээ   

Зураг 34. Газрын хөрснөөс дээж авагч робот 

Зураг 35. 2010-2017 оны 10000 хүнд ноогдох роботын тоо  

Зураг 36. Хүн ба роботын 1 цагийн хөдөлмөрийн хөлс, евро/цаг 

Зураг 37. Хүн ба роботын гүйцэтгэж буй ажлын хэмжээ 

Зураг 38. Аж үйлдвэрлэлийн IV хувьсгалд хэрэгцээтэй хүний нөөцийн чадавхийн 

өөрчлөлт 

Зураг 39. Үйлдвэрлэлийн салбар дахь шаардлагатай хүний нөөцийн чадвар ба 

үйлдвэрлэж буй бүтээгдэхүүний нийлмэл байдал 

Зураг 40. 3D технологиор үйлдвэрлэсэн спорт гутал 

Зураг 41. Бодит хөдөлгүүр ба түүний дижитал ихрийн харьцуулсан байдал 

Зураг 42. Дижитал ихрийг бий болгох болон ашиглах битүү схем 

Зураг 43. Уул уурхайн салбарт нэвтэрсэн гол технологиуд 

Зураг 44. 5G сүлжээн дээр суурилсан далд уурхайд ажиллаж буй жолоочгүй 

эксковатор болох зөөгч машинууд 

Зураг 45. Эдийн засгийн салбаруудын технологиудын дижитал шилжилтийн үе 

шат 

Зураг 46. Дижитал ихэр ашиглах үзэл баримтлал  

Зураг 47. Оёдолын робот 

Зураг 48. Дижитал шилжилтийн гурван түвшин 

Зураг 49. 3D принтинг ашиглан үйлдвэрлэж буй онгоцны эд анги 

Зураг 50. Автомашин үйлдвэрлэх роботын үйл ажиллагаа 

Зураг 51. Автомашины хөдөлгүүрийн талаарх иргэдийн хүсэлт, хувиар 

Зураг 52. 2030 он хүртэл химийн үйлдвэрийн хөгжлийн чиг хандлага    

Зураг 53. Эмийн үйлдвэрлэлийн робот 

Зураг 54. Хөлөг онгоц үйлдвэрлэлийн дижитал ирээдүй 

Зураг 55. Хөлөг онгоцны загварчлал, үйлдвэрлэл, ашиглалтын хоёр талт, 

хаалттай битүү мөчлөг 

Зураг 56. Хөлөг онгоцыг гагнах үйл явц 

Зураг 57. U-хэлбэрийн эд анги гагнадаг робот 

Зураг 58. Эрчим хүчний системийн дижитал шилжилтийн ерөнхий байдал 

Зураг 59. Эрчим хүчний хөгжлийн чиг хандлага 

Зураг 60. Эрчим хүчний хангамжийн цаашдын төлөв 

Зураг 61. Эрчим хүчний салбарын үйлдвэрлэл, дамжуулалт, түгээлт, 

хэрэглэгчийн хоорондын ухаалаг сүлжээ 

Зураг 62. Дижитал эрчим хүчний үйлдвэрлэл, түгээлт, дамжуулалт 

Зураг 63. Эрчим хүчний салбарын цахимжуулалтын иж бүрдлүүд  

Зураг 64. Алсын буюу цахим удирдлагатай нарны цахилгааны эх үүсвэр 

Зураг 65. Эрчим хүчний үүсгэвэр цаасан шувуу 

Зураг 66. Алсын буюу цахим удирдлагатай салхины цахилгаан эх үүсвэр 

Зураг 67. ITER-ийн ерөнхий бүдүүвч 

Зураг 68. ITER-ийн оролцогч орнууд болон реакторын “Такамак” плазмын 

төхөөрөмж 

Зураг 69. CERN-ийн гаднах болон бүдүүвч, The Large Hadron Collider-ын бүдүүвч 

Зураг 70. АНУ-ын үндэсний цахиурын байгууламж 

Зураг 71. Калифорни мужийн Ланкастер дахь Heliogen-ийн нарны эрчим хүчний 

үйлдвэр 

Зураг 72. NDB цэнэг хураагуур 

Зураг 73. Дэлхийн түлшээр устөрөгчийн үйлдвэрлэл ба NZE дахь салбарын 

устөрөгчийн хэрэглээ  

Зураг 74. Устөрөгчийн түлшний үйлдвэрлэл ба хэрэглээ 

Зураг 75. Квантын компьютерын имиж ба Bit and Qubit 

Зураг 76. Квант механик Квант орны онолын хамаарал 

Зураг 77. Эдийн засгийн салбаруудын бүтээмжийн өсөлт 

Зураг 78. Барилгын салбараас шууд болон шууд бусаар үүсэж буй ялгара, 

түүнчлэн 2050 он хүртэл бууруулах төлөв 

Зураг 79. Барилгын салбарт нэвтэрч буй технологиуд  

Зураг 80. Виртуал бодит байдлын технологи 

Зураг 81. Цахилгаан автомашиныг цэнэглэх төвийн зураг 

Зураг 82. Volvo” компанийн тээвэр, ложистикийн төв дээрхи жолоочгүй машин 

Зураг 83. 5G сүлжээн дээр суурилсан жолоочгүй цахим машин 

Зураг 84. Дижитал хуурай боомтын бүдүүвч  

Зураг 85. Дижитал логистикийн бүтэц  

Зураг 86. Дроны тээвэрлэлтийн байдал 

Зураг 87. Финтекийн зураглал 

Зураг 88. Финтекийн үйлдвэрлэл 

Зураг 89. Финтекийн цар хүрээ 

Зураг 90. Санхүүгийн үйлдвэрлэлийн финтекийн гол тренд 

Зураг 91. 2022 оны 2-р сарын байдлаар дэлхийн шилдэг 10 финтекийн хэлцэл 

Зураг 92. АНУ-ын финтекийн зах зээлийн үнэлгээ, (тэрбум доллар) 

Зураг 93. 2022 оны дэлхий даяарх бэлэн бус төлбөр тооцооны хэмжээ, (тэрбум 

доллар) 

Зураг 94. Санхүүгийн блокчейн 

Зураг 95. 2022 оны 1 дүгээр сарын байдлаар дэлхийн шилдэг 15 криптовалютын 

зах зээлийн үнэлгээ  

Зураг 96. Дэлхийн жижиглэн цахим худалдааны борлуулалт, (их наяд ам.доллар) 

Зураг 97. 2020 оны дэлхийн топ онлайн худалдааны дэлгүүрүүдийн цэвэр 

борлуулалт, (сая ам доллар) 

Зураг 98. Амазон компаний жилийн орлогын хэмжээ 

Зураг 99. Walmart.com-д зочлогчдын тоо (сая) 

Зураг 100. 2006-2021 оны Walmart-ын жилийн борлуулалт, (тэрбум доллар) 

Зураг 101. Apple.com-ын онлайн худалдааны цэвэр борлуулалт (сая ам доллар) 

Зураг 102. “Ковид-19” цар тахлын эсрэг улс орнуудын авч хэрэгжүүлж буй арга 

хэмжээ 

Зураг 103. Дэлхийн цахим худалдааны борлуулалт, (тэрбум доллар)  

Зураг 104. Цахим худалдааны борлуулалтын жижиглэнгийн худалдаанд эзлэх 

хувь, цар тахлын өмнө болон дараа /сонгогдсон улсуудаар/ 

Зураг 105. 2020-2025 оны бүс нутгийн дижитал худалдааны таамаглал 

Зураг 106. 2011-2021 онд БНХАУ-ын Ганц бие хүмүүсийн өдөр хийгдсэн онлайн 

худалдааны дүн,  (тэрбум юан) 

Зураг 107. 2020 оны онлайн худалдааны зах зээлийн хэмжээ болон өсөлт 

Зураг 108. 2021 оны 2 сарын байдлаар БНХАУ-ын хүнсний цахим худалдааны 

хэрэглэгчид, насны бүлгээр  

Зураг 109. ДНБ-д эзлэх бизнесийн байгууллагаас хэрэглэгчид (өрхөд) рүү 

чиглэсэн худалдааны хувийн жин 

Зураг 110. ОХУ-ын онлайн худалдааны захиалгын тоо  

Зураг 111. ОХУ-ын онлайн худалдааны экспортын орлого 

Зураг 112. ОХУ-ын хөрш зэргэлдээ болон бусад орнуудтай харьцуулсан  онлайн 

экспортын хувийн жин 

Зураг 113. ОХУ-ын цахим буюу онлайн худалдааны тээврийн тоо, сая хүн 

Зураг 114. 2020 оны ОХУ-ын онлайн худалдааны хүргэлтийн үйлчилгээний 

төрлүүд 

Зураг 115. 2019 оны БНСУ-ын гадаад улсаас хийсэн цахим худалдааны хувийн 

жин 

Зураг 116. 2019 оны БНСУ-ын гадаад улсаас хийсэн цахим худалдаа, 

бүтээгдэхүүний төрлөөр 

Зураг 117. 2020 оны БНСУ-ын дотоодын онлайн худалдааны вэб сайтаар 

зочлогчдын тоо (сая хүн) 

Зураг 118. 2020 оны БНСУ-ын онлайн худалдан авагчдын хувийн жин, насны 

бүлгээр  

Зураг 119. 2021 оны 3 сарын байдлаар Япончуудын онлайн худалдан авалт хийж 

буй шалтгаан 

Зураг 120. Японы онлайн худалдааны зах зээлийн хэмжээ, (сая доллар) 

Зураг 121. “Ковид-19” цар тахлын улмаас цахим худалдаа руу шилжихэд Хонг-

Конгийн бизнес эрхлэгчдэд тулгарч буй асуудал 

Зураг 122. 2019 онs Хонг-Конг хэрэглэгчдийн онлайн худалдан авалтын төрөл, 

хувиар 

Зураг 123. Монгол Улсын интернэт хэрэглэгчдийн тоо 

Зураг 124. Гадаад руу хийсэн цахим гүйлгээний тоо, үнийн дүн 

Зураг 125. 2022 оны 2 сарын байдлаар криптовалютын арилжааны төвлөрөл  

Зураг 126. Монгол Улсын дижитал зээлийн үйлчилгээ хэрэглэгчдийн тоо 

Зураг 127. Дижитал санхүүгийн үйлчилгээ хэрэглэгчид (насны ангиллаар) 

Зураг 128. Дижитал санхүүгийн үйлчилгээ хэрэглэгчид (боловсролын түвшнээр) 

Зураг 129. Монгол Улсын дижитал худалдааны 100 хэрэглэгчдээс авсан 

түүврийн арга судалгааны үр дүн 

Зураг 130. Монгол Улсын дижитал худалдааны платформуудад хийсэн SWOT 

шинжилгээ 

Зураг 131. Этүгэн их сургуулийн Удирдлага мэдээллийн систем дэхь багшийн 

хуудас 

Зураг 132. Багшийн программ эхлэл нүүр 

Зураг 133. УМС-ийн нийт хандалтын дундаж 

Зураг 134. Суралцахуйн эко-систем 

Зураг 135. ШУТИС-ийн сургалтын цахим вебсайт 

Зураг 136. ШУТИС-ийн онлайн тестийн систем 

Зураг 137. ШУТИС-ийн онлайн үнэлгээний нэгдсэн систем 

Зураг 138. БНСУ-ын хиймэл ясны 3D принтер  

Зураг 139. АНУ-ын нян, бактери, шархыг илрүүлэх скайнер 

Зураг 140. Монгол Улсын цахимжилтын байдал 

СУДАЛГААНЫ АЖЛЫН ТОВЧ ҮР ДҮН:  

1. Судалгааны багийн зорилго ба зорилтуудыг биелүүлсэн байдал 

Дэлхийн аж үйлдвэрийн IV хувьсгал рүү чиглэсэн дижитал шилжилтээс 

дэлхийн улс орнуудын нийгэм, эдийн засгийн байдалд гарч байгаа өөрчлөлт, 

дэвшил, ялангуяа дэлхий үйлдвэрлэл, хэрэглээ, худалдаа, бизнест нэвтэрч буй 

цахим буюу шилжилтийн чиг хандлага, тэдгээрийн онцлог, давуу ба сул тал, 

эрсдэл, боломжийг тодорхойлох, Монгол Улсын эдийн засаг, нийгэм, улс төрийн 

харилцаанд дижитал шилжилтийн өнөөгийн байдалд үнэлэлт, дүгнэлт өгч, 

дижитал шилжилтийн талаар төр, засгийн түвшинд анхаарах асуудлын талаар 

практик санал боловсруулахад шинжилгээ хийхэд оршиж байна. Бид зорилгоо 

хэрэгжүүлэхийн тулд дараах зорилтуудыг тавьсан. Үүнд: 

 Дэлхийн улс орнуудын дижитал шилжилтийн хөгжлийн цаашдын чиг 

хандлагыг тодорхойлох;  

 Монгол Улсын нийгэм, эдийн засгийн салбаруудад дижитал шилжилтийн 

хөгжлийн судалгаа хийх, үнэлэлт, дүгнэлт өгөх;  

 Банк, санхүүгийн шинэ бүтээгдэхүүний үйлдвэрлэл, түүний нууцлал, 

аюулгүй байдлыг хамгаалж байгаа байдалд үнэлэлт, дүгнэлт өгөх;  

 Боловсрол, эрүүл мэндийн зэрэг нийгмийн салбаруудад дижитал 

шилжилтийн өнөөгийн байдалд үнэлэлт, дүгнэлт өгөх, цаашдын чиг 

хандлагыг тодорхойлох гэх мэт.  

2. Судалгааны ажлын шинэлэг тал: 

Дэлхийн аж үйлдвэрийн IV хувьсгалын үе шатууд ба технологийн 

давалгаануудын онцлог, хөдөө аж ахуйн салбарын дижитал шилжилтийн 

өнөөгийн байдал, аж үйлдвэрийн салбарын дижитал шилжилт, барилгын болон 

тээвэр, логистикийн салбарын дижитал шилжилт, санхүүгийн салбарын 

технологийн хөгжлийн шинэ дэвшил, Ази, Номхон Далайн бүс нутгийн зарим улс 

орнуудын цахим буюу онлайн худалдааны хөгжлийн чиг хандлагыг 

тодорхойлсон, Монгол Улсын дижитал шилжилтийн өнөөгийн байдал, түүн дотор 

финтекийн хөгжил, цахим буюу онлайн худалдаа, боловсрол, мэдээлэл 

харилцаа холбоо, эрүүл мэндийн салбарын дижитал шилжилтийн өнөөгийн 

байдалд үнэлэлт дүгнэлт өгсөн болно. 

3. Судалгааны арга зүй: 

Энэхүү судалгааны ажлын агуулга, зарим, ойлголт, нэр томьёо нь 

шинэлэг, жирийн уншигч шууд уншаад ойлгоход хүндрэлтэй учир англи хэл 

дээрхи эх сурвалжийг монгол хэл рүү орчуулж, олон сурвалжуудад байгаа янз 

бүрийн ойлголт, нэр томьёог хооронд нь харьцуулж монгол хүн хялбар ойлгож 

болох нэр томьёог цэгцлэх зэрэг ашиглагддаг задлан шинжлэх, нэгтгэн дүгнэх, 

харьцуулах, шинжлэх ухааны хийсвэрлэл ба нягтлал, системийн анализ зэрэг 

аргуудыг ашигласан болно. 

4. Судалгааны ажлын ач холбогдол: 

Монгол Улсын нийгэм болон төр засгийн түвшинд дижитал, цахим, тоон 

шилжилтийн эдийн засгийн салбарууд болон үйлдвэрлэл, хэрэглээнд нэвтэрч 

байгаагаас үүсэж болох эерэг үр нөлөө, боломж, давуу ба сул талууд, сөрөг 

аюул, эрсдлийн талаар тодорхой ойлголт, бодлого, зохицуулалтын эрх зүйн 

үндэс боловсронгуй болоогүй, энэ талаар хэвлүүлсэн ном, гарын авлага, 

одоохондоо байхгүй байна. Энэхүү нэг сэдэвт хамтын бүтээл хэвлэгдэн 

гаргаснаар энэ чиглэлийг сонирхдог иргэд, бизнес эрхлэгчид, оюутан 

суралцагсад, эрдэмтэн, судаачид, төр, засгийн байгууллагуудад гарын авлага 

болгон ашиглахад хувь нэмэр болно гэж үзэж байна.  

НЭГДҮГЭЭР БҮЛЭГ. ДЭЛХИЙН АЖ ҮЙЛДВЭРИЙН IV ХУВЬСГАЛЫН ҮЕ 

ШАТУУД БА ТЕХНОЛОГИЙН ДАВАЛГААНУУДЫН ОНЦЛОГ 

1.1. Даян дэлхий дэхь дижитал шилжилтийн өнөөгийн байдал 

Хүн төрөлхтөн шинжлэх ухаан, технологийн хувьсгалд тулгуурлан аж 

үйлдвэржсэн нийгмээс мэдээлэлжиж, мэдлэгт суурилсан нийгэмд шилжиж 

байна. Дэлхий дахины эдийн засаг, зах зээлийн харилцаанд мэдээлэл, хүн, 

барааны асар өргөн шилжилт хөдөлгөөн, бүтээгдэхүүн, үйлчилгээний хил 

хязгааргүй урсгал явагдаж, түүнд суурилсан даяаршилын цоо шинэ нөхцөл 

байдал бүрдэж байгаагаас улс орнууд хүн, нийгмийн хөгжил, эдийн засгийн 

өсөлтийн хэтийн бодлогоо даян дэлхийн болон бүс нутгийн хөгжлийн үйл явцтай 

нягт уялдуулан тодорхойлох болов. Даяаршилын нэг давуу тал нь хөгжингүй 

болон хөгжиж байгаа ялгаагүй шинэ технологи эзэмшиж, түүнийг нутагшуулж 

чадсан улс орнууд хөгжлийн давуу байдлыг олж авч байгаад оршиж байна. 

Ирээдүйн технологийн чиг хандлага зөвхөн зарим технологийн дэвшлийг 

хурдасгах төдийгүй, мэдээлэл, био зэрэг технологийн нөлөөний үйлчлэлээр 

хүний аж амьдрал болон аж үйлдвэрийн хүрээнд хувьсгалын шинж чанартай 

дэвшил гарч байна.  

Зураг 1.  Дэлхийн аж үйлдвэрийн IV      хувьсгал ба технологийн давалгааны үе 

шатууд 

 

Хүн төрлөхтөн өөрийн түүхэндээ аж үйлдвэрийн IV хувьсгал, технологийн  

VI дахь давалгаан дээр явж байна.    

1. 1710-1870 онд аж үйлдвэрийн I хувьсгал нь үйлдвэрт ус уурыг ашиглаж гар 

ажиллагаатай оёдол, нэхмэлийн үйлдвэрийн механикжуулалт, нүүрсний 

уурын хөдөлгүүр бий болсон.  

2. 1890-1920 онд аж үйлдвэрийн II хувьсгал нь уурын турбиныг зохион 

бүтээж, дотоод шаталтад хөдөлгүүр, хувьсах ба тогтмол цахилгаан гүйдэл, 

телграф, телефон, ган хайлуулж, автомашин, галт тэрэг, төмөр зам, усан 

онгоц үйлдвэрлэл эхэлсэн байдаг.  

3. 1950-1980 онд аж үйлдвэрийн III хувьсгал нь эрчим хүч, нисэх онгоцны 

үйлдвэрлэл, цөмийн энерги, тооцоолон бодох машин буюу компьютер 

үйлдвэрлэж, интернет, гар утасны үйлдвэрлэл үүссэн байдаг.  

4. 1980-2010 онд аж үйлдвэрийн IV хувьсгал нь ногоон эрчим хүч, ногоон 

эдийн засаг, компьютержсэн болон роботжсон үйлдвэрлэл, криптовалют, 

биотехнологи, нанотехнологийн бүтээгдэхүүнүүд бий болж эхлэж байна.  

Аж үйлдвэрийн хувьсгал, технологийн давалгаа бүр нь өөр өөрийн онцлог 

давуу талтай бөгөөд тэдгээрийн үргэлжлэх хугацаа багасаж, үйлдвэрлэх хүчин, 

үйлдвэрлэлийн харилцаа болон үйлдвэрлэлийн хэрэгсэл, багаж зэвсэгт 

хувьсгалын шинжтэй өөрчлөлт гарч бараа, бүтээгдэхүүний амьдарлын мөчлөг 

богиносож, тэдгээрийн чанар сайжирч ирсэн байдаг.  

Аж үйлдвэрийн IV хувьсгалын тухай ойлголтыг хамгийн анх Германы 

Засгийн газар 2010 онд “2020 он хүртэлх өндөр технологийн хөтөлбөр”-төө 

оруулан батлаж үйлдвэрлэлийн үйл явцыг бүрэн компьютержуулах зорилгоор 

хэрэгжүүлж эхэлсэн тухай Хановрын яармагийн үеэр танилцуулсан. Дараа нь 

2016 онд Давосын дэлхийн эдийн засгийн чуулганы үеэр дэлхийн төрийн тэргүүн, 

улс төрчдийн дунд Аж үйлдвэрийн IV хувьсгалын талаар яриа өрнөсөн байдаг. 

Аж үйлдвэрийн IV хувьсгал 2040 он хүртэл үргэлжлэнэ гэж үзэж байгаа. Аж 

үйлдвэрийн IV хувьсгалын үйл явцыг дижитал (цахим, тоон) шилжилт (Digital 

Transformation), дижитал эдийн засаг (Digital Economy) гэж янз янзаар нэрлэж 

байна1.  

 

 

 

 

 

 

 

 

 

 

                                                           
1 Харилцаа холбоо, мэдээллийн технологийн салбарын  хүний нөөцийн судалгааны ажлын  
тайлан, №ХХМТГ/201804011, Улаанбаатар, 2019. Хуудас 3. 

Зураг 2. Аж үйлдвэрийн IV хувьсгалын үе шатны онцлогууд 

 
 

Аж үйлдвэрт шилдэг технологийг хэрэглэхийн зэрэгцээ бөөний 

үйлдвэрлэлээс илүүтэйгээр өндөр үр ашиг бүхий үйлдвэрлэл рүү хийх шилжилт 

юм. Энэхүү шилжилтийг аж үйлдвэрийн IV хувьсгал буюу (Индустри 4.0) гэж 

нэрлэж байна. Энэхүү хувьсгалын загварын үндсэн онцлог болох дижитал 

шилжилт (Digitalization) гэдэг нь мэдээллийн технологийн тусламжтайгаар 

бизнес загвараа өөрчлөх үйл явц. 

 

Зураг 3. Аж үйлдвэрийн IV хувьсгалын зүй тогтол

 
Эдийн засгийн бүхий л салбарын технологийн хувьсгалын хөдөлгүүр 

болох технологийн схемийн загварчлал, түүний хяналт, удирдлага зэрэг 

процессүүдыг аналоги системээс дижитал системд шилжүүлэн, дижитал 

платформ үүсгэн, өгөгдлийг интеграцлах болон боловсруулах үйлдлийг 

программын тусламжтайгаар зохион байгуулах ажиллагааг ийнхүү нэрлэж 

байна. Аж үйлдвэрийн IV хувьсгалын голлох технологиудыг доорх зургаар 

харууллаа. 

 

Зураг 4. Аж үйлдвэрийн IV хувьсгалын гол технологиуд 

 
Аж үйлдвэрийн IV хувьсгал нь зөвхөн технологийн өөрчлөлтүүдээс гадна 

бизнес загварт томоохон хэмжээний өөрчлөлт орно. Шинэ технологи, шинэ 

бүтээгдэхүүн, шинэ бизнес загвар нь үйлдвэрлэлийн бүх л үнэ цэнийн хэлхээг 

бүрдүүлэх бөгөөд, тухайлбал, өнөөдөр утасгүй сүлжээнд суурьласан 

зангилаанаас эхэлж байгаа бол, улмаар мэдээллийг дамжуулан үүлэн 

тооцоолол дээр шинжилгээ, хэмжилт болон тайлбар хийгдэж байгаа бол 

маргааш өгөгдлийг боловсруулах асуудлууд илүүтэйгээр эхний хэсэгт орох 

хандлагатай байна. 

Зураг 5. Орчин цагийн бизнесийн загварын хэв маяг 

 
Одоо дижитал эдийн засаг нь өгөгдөл төвтэй болж, өгөгдлийн болон 

программын бүтээгдэхүүнүүд нэмэгдсэн өртөг бий болгох гол хэрэгсэл болж, 

интернэтийн орчинд ажиллах юм байна.  

 

Зураг 6. Ирээдүйн бизнесийн загварын хэв маяг 

 
Ингэснээр микро болон макро түвшинд эдийн засагт эерэг үр нөлөө бий 

болж, бүтээмж нэмэгдэхийн хэрээр шинэ бүтээгдэхүүн зах зээлд нэвтрэн ашиг 

нэмэгдэх юм, улмаар үйлдвэрлэлийн бизнес загвар ч өөрчлөгдөнө. Бүх л 

үйлдвэрлэлд автоматжуулалт, роботжуулалт болон хиймэл оюун ухааныг 

нэвтрүүлнэ гэсэн үг юм.  

Зураг 7. Робот ба хиймэл оюун ухааны хоршил 

 
 

Аж үйлдвэрийн IV хувьсгал нь бодит (Physical) ба виртуал (virtual) 

ертөнцийг (world) өндөр түвшний автоматжуулалт нэвтрүүлэн сүлжээгээр 

холбож Кибер физикийн систем (Cyber physical system)-ийг үүсгэн 

үйлдвэрлэлийн үр ашгийг материалын болон гүйцэтгэлийн түвшинд сайжруулах 

үйл явц. Кибер физикийн системийн гол давуу тал болох зохицох чадвар 

(adaptability), төвлөрсөн бус систем (decentralization), дижитал шилжилт зэрэг нь 

радио давтамжийн илрүүлэгч (Radio frequency identification) -ээр дамжсан 

хяналтад суурьлана. Радио давтамжийг илрүүлэгч (РДИ) нь бүтээгдэхүүний 

менежментийг илүү үр дүнтэй болгодог, захиалгат бүтээгдэхүүн үйлдвэрлэх, 

каталогийг илүү үр дүнтэй болгох, илүү сайн үр дүн гаргах зэрэг 

үйлдвэрлэгчидтэй синхрончлон ажиллах зэрэг боломжийг бий болгодог. РДИ-ийг 

аж үйлдвэрийн IV хувьсгалд хэрэглэхтэй холбоотой бүтээлийн тоо сүүлийн 

жилүүдэд эрс өсөж байгааг доорх зургаас харж болно. 

Зураг 8. Сүүлийн  жилд хэвлэгдсэн бүтээлийн өсөлт 

 
Радио давтамжийг илрүүлэгч нь үйлдвэрлэлийн давхрын бүх мэдээллийг 

удирддаг бөгөөд машинууд дээр бүрэн ажиллах боломжтой үйлдвэрүүд байдаг. 

Хүмүүс үйлдвэр хэвийн ажиллаж байгаа эсэхийг шалгахын тулд илүү их цаг 

зарцуулж, алдаанууд нь өнгөрсөн зүйл болж хувирдаг.  

Аж үйлдвэрийн IV хувьсгалын гол өөрчлөлт нь үйлдвэрэлийг роботжуулах 

бөгөөд Маккензи Глобал хүрээлэнгийн судалгаагаар үйлдвэрлэлийн салбараас 

хамааран үйл ажиллагааныхаа 15-90 хувийг хүртэл роботжуулах боломжтой гэж 

үзсэн байна. Роботын борлуулалтын 2016 оны үзүүлэлтийг 2017 онтой 

харьцуулахад 31 хувиар өсөж тухайн онд 400 мянга орчим робот борлуулагджээ. 

Цаашид энэ үзүүлэлт тогтвортойгоор өсөх байсан боловч Ковид цар тахлын 

улмаас 2019 болон 2020 онуудад буурсан байна. 

XXI зуун гарснаар дэлхий дээр мэдээлэл, технологийн асар хурдацтай 

хөгжил нь эдийн засгийн уламжлалт тогтолцоог өөрчилж, цахим бөгөөд 

интернетийн орчин нь санхүү, худалдаа, эдийн засаг, нийгмийн хөгжлийн үндсэн 

дэд бүтэц болж, тэдгээрийн хурдацтай хөгжлийг хангагч хөдлөгч хүч болж байна. 

Энэ нь маш их хэмжээний хөрөнгө, зардлын хэмнэлтийг бий болгож, цаг 

хугацааны хувьд алдагдлыг бууруулах болсон. Нөгөө талаас дэлхий дахинд 

худалдаа, эдийн засаг, зах зээлийн харилцаанд мөнгө, санхүү, хөрөнгө, ажиллах 

хүчний шилжилт хөдөлгөөн, бүтээгдэхүүн, үйлчилгээ, мэдлэг, мэдээлэлийн  хил 

хязгааргүй урсгал явагдаж, улс орнуудын харилцан хамаарал урьд өмнө 

байгаагүйгээр гүнзгийрч, түүнд суурилсан даяаршсан шинэ ертөнц буй болж, 

нөгөө талд кибер хэмээх цоо шинэ орон зай, орчин буй болж, мэдээллийн 

аюулгүй байдал хэмээх шинэ ойлголт бий болсон. 

Аж үйлдвэрийн IV хувьсгалын угтвар нөхцөлийг дижитал (тоон буюу 

цахим) шилжилт гэж нэрлэхээс гадна дижитал эдийн засаг гэж нэрлэж байна. 

Тэгвэл дижитал эдийн засаг гэж хүний мэдлэг тоон хэлбэрт шилжиж тоон 

технологи буюу интернет орчинд суурилагдсан цахим үйлдвэрлэл, үйлчилгээ, 

хадгалалт, борлуулалт, тээвэрлэлт, зар сурталчилгаа, хэрэглээг багтаасан 

бизнесийн үйл ажиллагааг хэлдэг. Дижитал эдийн засгийн олон нэршилтэй 

боловч тэдгээрийн шинж чанар, утга нь адилхан бөгөөд тухайлбал, Internet 

Economy, New Economy, Knowledge Economy, Smart Economy цахим буюу 

онлайн засгийн газар (e-government), цахим боловсрол (e-education), цахим 

дипломат (e-diplomacy), цахим эмнэлэг (e-hospital), цахим худалдаа (e-

commerce), цахим бизнес (e-business), цахим гааль (e-custom), цахим татвар (e-

max), цахим буюу онлайн  зах зээл буюу бирж (marketing), цахим билет (e-ticket), 

цахим валют  (e-currency)  гэх мэт. 

Өнөөдөр дэлхий дээр интернетэд холбогдоогүй улс орон, компани, хувь 

хүн бараг үгүй болж ба цахим сүлжээ нь банк, санхүү, төлбөр тооцоо, худалдаа, 

бизнес, хөрөнгө оруулалт, татвар, боловсрол, эрүүл мэнд, хөдөө аж ахуй, аж 

үйлдвэр, холбоо, мэдээлэл, энтертаймент, төрийн үйлчилгээ гэх мэт эдийн 

засгийн бүх салбарыг хамарч байгаа учир дижитал буюу цахим эдийн засаг гэж 

нэрлэхэд хүргэж байна. Сүүлийн жилүүдэд 3D, 4G, Cloud Computing, nano зэрэг 

шинэ эдийн засгууд эрчимтэй хөгжих болов. 

Дижитал эдийн засаг гэдэг нь тоон компьютерийн технологийг 

хөгжүүлэхтэй шууд холбоотой үйл ажиллагаа бөгөөд онлайн үйлчилгээ, цахим 

төлбөр тооцоо, онлайн худалдаа, олон нийтийн цуглуулгын үйлчилгээ зэргийг 

багтаасан үйлчилгээ юм. Ер нь дижитал эдийн засгийн гол элементүүдийг цахим 

худалдаа, онлайн банк, цахим төлбөр, онлайн сурталчилгаа, онлайн тоглоом гэж 

нэрлэдэг. Хэрэв бид гэртээ хоол хийхийг хүсэхгүй бол хоол хүнс хүргэх 

үйлчилгээг авч болно, банк, зээлийн байгууллагад хандах шаардлагагүйгээр хэн 

нэгэнд мөнгө гар утасны шилжүүлж  болно,  төрийн үйлчилгээний портал, 

онлайнаар хүлээн авч болно. 

- Төлбөр тооцоо, шилжүүлэг; 

- Билет захиалах; 

- Интернетээр хоол, хүнс, машин унаа захиалах; 

- Реклам зар сурталчилгаа, партненераа олж авах; 

- Интернет худалдаа, үйлчилгээ  гэх мэт. 

Зөвхөн худалдаа, үйлчилгээний салбарт ач холбогдол үр дүнг авч ирэхээс 

гадна боловсролын салбарт онлайн сургалт, онлайн номын санд чухал үүрэг 

гүйцэтгэж байна.  

Дижитал эдийн засгийн хөгжлийг 3 үе шатанд хувааж авч үздэг. Үүнд: 

1. Эхлэл үе буюу 1980-аад оны дунд үе, дэлхий нийтийн нэгдсэн сүлжээ 

интернет үүссэн бөгөөд энэ үед Дижитал эдийн засгийн үндэс суурь 

тавигдсан гэж үздэг.  

2. 1994-2000 он: дижитал эдийн засагт бизнесийн эхний субьектүүд бий 

болсон. Тухайлбал, интернет дэлгүүр, интернет банкны систем, мөн 

хүмүүсийн амьдралд интернетийн сүлжээ нэвтэрч, интернет 

хэрэглэгчдийн тоо хурдацтай өсөн нэмэгдэж эхэлсэн.  

3. 2001 оноос хойш: цахим бүтээгдэхүүн, цахим валют дэлгэрч эхэлсэн ба 

цахим худалдаа үйлчилгээ хөгжиж, цахим эдийн засаг нь бодит аж 

үйлдвэрийн салбараас бүрэн тусгаарлагдсан.  

Харин сүүлийн жилүүдэд мэдээллийн технологийн зах зээлийн төлөвийг 

тодорхойлох хамгийн гол хүчин зүйл Digital transformation буюу цахим шилжилт 

болж байна. Үүнд 2025 он гэхэд нийт бизнесийн байгууллагын 70 хувь, 90 хувь 

нь цахим хувьсгалд нэгдэж, шинэ эринд хөл нийлүүлэн ажиллаж эхлэхийг 

экспертүүд мэдээлж байна. Товчхондоо цахим хувьсгал гэдэг нь гол чиг 

хандлагатай (клауд, хиймэл, оюун ухаан, ухаалаг утас, юмсын интернет ба 

нийгмийн сүлжээ, их өгөгдөл,) нягт уялдуулан хийхийг хэлнэ. Гэвч "Дижитал 

эдийн засаг" буюу "цахим эсвэл тоон эдийн засаг" гэсэн ерөнхий ойлголт, үг 

хэллэг бий болоод. Дижитал эдийн засаг гэж нэрлэгддэг орчин үеийн эдийн 

засаг, дижитал салбарыг хооронд нь ялгаж, дижитал салбарын хэмжилтэд 

анхаарах нь шаардлага тулгарч байна.  

Дижитал салбар нь дижиталчлал, мэдээлэл, харилцаа, холбооны 

технологийн бараа, үйлчилгээ, онлайн платформ, хуваалцах эдийн засаг (share 

economy) зэрэг үйл ажиллагааны үндсэн чиглэлүүдийг хамардаг. 

Дижиталжуулалт нь олон үйл ажиллагаанд нэвтрэн орж ирсэн бөгөөд үнэндээ 

бараг бүхэл бүтэн эдийн засгийг "дижитал эдийн засаг" -д багтааж болно. 

"Дижитал салбар" гэсэн нэр томъёо нь эдийн засгийн үйл ажиллагааны тодорхой 

периметрийг илэрхийлдэг бол "дижитал эдийн засаг" гэсэн нэр томъёо нь эдийн 

засгийн бүх салбарт өргөн тархаж, нэвтэрч байна. 

Дижитал шилжилтийн хөгжлийн урьдчилсан нөхцөл шалтгаанууд: 

1. Хүний хөгжлийн өндөр түвшин (мэдлэг, ур чадвар, ёс суртахуун, 

бүтээгч сэтгэлгээ, менежментийн ухаан) 

2. Шинжлэх ухаан, техникийн хөгжил дэвшил (Судалгаа, шинжилгээ, 

хөгжлийн ажил  R&D) 

3. Аж үйлдвэржсэн орнуудын хоорондын инноваци-технологийн 

өрсөлдөөн  (мэдлэгт суурилсан үйлдвэрлэл ба худалдаа) 

4. Хүний өндөр орлогын өсөлтийг дагасан өндөр хэрэглээний өсөлт 

(Өндөр хөгжилтэй орнуудад амьдралын чанарын өсөлт ба эрэлт)    

5. Даян дэлхий дээрх глобалчлалын хурдацтай үйл явц (Улс орнуудын 

эдийн засаг, зах зээлийн хамааралын өсөлт) 

6. Үйлдвэрлэл ба хэрэглээний зах зээлийн оновчтой зохион 

байгуулалт  (Үндэстэн дамнасан компаниудын хил хязгааргүй үйл 

ажиллагаа ба байгалийн зарим нөөцийн хомсдол) 

7. Мэдээлэлийн технологийн хөгжлийн нөөц (интернетийн сүлжээний 

чадвар) 

Хүснэгт 1. Дижитал шилжилтийн хэмжигдэхүүнүүд  

1 Технологийн 

Мэдээлэл, харилцаа, холбооны дэд бүтцийн 
хөгжил 

Хүний мэдээлэл, технологийн мэдлэг, ур 
чадварын хөгжлийн түвшин 

Улс орнуудын мэдээлэл технологийн ололт, 
амжилт, нээлт хийх чадамж 

Мэдээлэл, технологийн нөөц 

2 Нийгмийн 

Хүний хөгжил, мэдлэг, ур чадвар, ёс 
суртахууны хөгжил 

Ахуйн болон хэрэглээний соёлын орчны 
хувьсал, өөрчлөлт 

Боловсролын тогтолцооны чанар, стандартын 
сайжруулалт 

Хэрэглэгчдийн зан төлөвийн өөрчлөлт 

3 Эдийн засгийн 

ДНБ-д аж үйлдвэрийн эзлэх хувийн жин 

Технологи буюу мэдлэг дамжуулах чадвар 

Аж үйлдвэрт боловсруулах салбарын эзлэх 
хувийн жин 

1 хүнд ногдох ДНБ-ий хэмжээ 

4 Засаглалын 

Засаглалын хэлбэр, түүний чанар 

Үндэсний инновацийн тогтолцооны хөгжилт 

Төрийн бодлого ба стандартчлал, хяналт 
шалгалтын тогтолцоо 

Төр болон хувийн хэвшлийн хамтын 
ажиллагаа 

5 Байгаль орчны 

Байгалийн нөөцийн байршилт, хуваарилалт, 
ашиглалт 

Байгалийн нөөцийн хомсдол 

Байгаль орчны доройтол 

Дэлхийн цаг уурын дулаарал 

Хурд бол дижитал эдийн засгийн хамгийн онцлог гэж хэлж болно. 

Интернет нь уламжлалт улс орон, бүс нутгийн хил хязгаарыг даван гарч, 

интернетэд холбогдох нь дэлхий дахинд ойртох дөт зам болж хувирсан. Мөн энэ 

нь цаг хугацааны хүндрэл бэрхшээлийг даван туулахын тулд хүмүүсийн 

мэдээллийг дамжуулах, эдийн засгийн солилцоог богино хугацаанд гүйцэтгэх 

боломжийг олгодог.  

Ийнхүү дижитал эдийн засаг нь бидэнд хэрэгцээтэй мэдээлэл болон 

үйлчилгээг богино хугацаанд олж авах, цаг хугацаа, орон зайн зардлыг хэмнэж, 

шаардлагатай бүтээгдэхүүнийг онлайн дэлгүүрээс хямд үнээр худалдаж, бараа 

бүтээгдэхүүнээ борлуулах шинэ боломжийг нээж өгдөг. Ингэснээр бид интернет 

дэхь бусад харилцагчидтай ямар нэгэн зуучлагчгүйгээр харилцаж гэр болон 

оффисоос гаралгүйгээр илүү ихийг амжуулж болохоор байна. Энэ нь бидний 

амьдралд эерэгээр нөлөөлж, олон олон боломжийг олгож байна. 



 
30 

 

Дижитал шилжилтийн давуу талууд ба боломжууд:  

- Үйлдвэрлэл, ложистик, чанарын удирдлагын зардал буурах 

- Шинэ бүтээгдэхүүн зах зээлд гаргах хугацаа багасах 

- Хэрэглэгч бүтээгдэхүүнээ өөрөө зохиох боломж бүрдэх 

- Байгалийн нөөц, эрчим хүчний хэрэглээ, илүү үр ашигтай болох 

- Үйлдвэрлэгчдэд цаг хугацаа хэмнэж, зар сурталчилгааны зардлыг 

бууруулж хөдөлмөрийн бүтээмжийн өсгөдөг; 

- Үйлдвэрлэгчдэд борлуулалтын гадаад зах зээлд шууд гарах, 

үйлдвэрлэлийн зардлыг бууруулах боломжтой 

- Өргөн зах зээлийг хамрах боломж харьцуулж шинээр ажлын байр 

бий болгодог; 

- Ядуурал, нийгмийн тэгш бус байдлыг арилгахад тусалдаг 

Дижитал шилжилтийн сул талууд ба эрсдэл:  

 Хувийн мэдээлэлд кибер халдлагын аюул заналхийллийн эрсдэл; 

 "Дижитал боолчлол" (камержуулалтын үр дүнд хүмүүсийн зан байдлыг 

хянах); 

 Хөдөлмөрийн зах зээлд ажилгүйдэл үүсгэж болзошгүй арилжааны 

банкууд устаж алга болох эрсдэлтэй (худалдагчгүй дэлгүүр, жолоочгүй 

тээврийн хэрэгсэл, багшгүй сургууль, эмчгүй эмнэлэг, ажилтангүй банк гэх 

мэт)  

 Амьдралын түвшний зөрүүг нэмэгдүүлж нийгмийн давхаргын зөрүүг 

ихэсгэх (боловсрол, мэдлэг, ур чадварын  ялгаа, дижитал үйлчилгээ, 

бүтээгдэхүүний хүртээмжийн зөрүү, өөрөөр улс орнуудад амьдарч байгаа 

хүн амын  амьдралын түвшний зөрүү) 

 Цахим үнэмлэхээр хүний бүх мэдээллийн хянах, санхүүгийн болон хувийн 

нууцад чөлөөтэй нэвтрэх  

 Автоматжуулалтын үр дүнд үйлдвэрийн эздийн ашиг нэмэгдэж, ажилчдын 

орлого буурч, улмаар орлогын тэгш бус байдал өсөх 

 Робот, хиймэл оюун ухаан болон хүн хоорондын харилцааны хувьд 

асуудал үүсэх 

 Утасгүй холбооны хэрэгсэл 5G нь хүний эрүүл мэндэд аюултай бөгөөд 

тархи, зүрх болон бусад эртхэнийг бүтцийг өөрчлөлж хор хавдраар 

өвчлүүлэх, нярай хүүхдийн ургын гажиг, саажилт, аутизмыг бий болгодог. 

Мэдээлэл технологи өндөр хөгжлийн өнөө үед эдийн засгийн өсөлтийг 

сонгодог онолын дагуу тайлбарлахад нэлээд асуудалтай тулгарч эхэлсэн ба 

үйлдвэрлэлд мэдлэг, мэдээлэл болон мэдлэгт суурилсан хөрөнгө оруулалт 

шийдвэрлэх нөлөө үзүүлж байна. Тодруулбал, орчин үед хүний амьдрал 

материаллаг зүйлээс хамаарах нь эрс багасч, бодит бус интернет банк, цахим 

мөнгөөр гүйлгээ хийж, цахим дуудлага худалдаа, виртуаль ертөнцийн зураг 

төсөл зохиох маш өргөн сонголт бүхий шинэ төрлийн “Шинэ зах зээл”-д (new 

market) эрчимтэй шилжиж ороод байна.  

Дижитал эдийн засгийн хөгжлийн суурь дэд бүтэц (Supporting 

infrastructure) нь 60000 Гц хэт өндөр давтамжтай, богино долгион дээр суурилсан 

техник хангамж, программ хангамжийн иж бүрдэл юм. Энэхүү долгион нь ямар ч 

зузаан ган хана хэрмийг нэвтлэх чадвартай, орон зай, цаг хугацааны хэмжүүрт 

захирагдаггүй цахим буюу интернет орчин юм. Энэхүү орчны онцлог нь өндөр 

хурд  бөгөөд хэдхэн секундэнд хэдэн зуун сая мэдээлэл дэлхий даяар түгэн 

дэлгэрч байна. Энд орон зай цаг хугацааны хэмжүүр үйлчлэхгүй юм.  

Зураг 9. Үүрэн холбооны гар утасны хөгжлийн үе шат 

 
Мэдээлэл харилцаа холбооны технологийн хурдацтай хөгжлийг дагаад 

орон зай, цаг хугацаа, энэ нь эдийн засагт их хэмжээний хэмнэлтийг бий болгож, 

цаг хугацааны хувьд алдагдлыг бууруулах болсон. Нэг талаас дэлхий дахины 

худалдаа-эдийн засаг, зах зээлийн харилцаанд мөнгө, санхүү, хөрөнгө, ажиллах 

хүчний асар өргөн шилжилт хөдөлгөөн, бүтээгдэхүүн, үйлчилгээ, мэдлэг, 

мэдээлэлийн  хил хязгааргүй урсгал явагдаж, улс орнуудын харилцан хамаарал 

урьд өмнө байгаагүйгээр гүнзгийрч, түүнд суурилсан даяаршсан макро шинэ 

ертөнц буй болж, нөгөө талд кибер хэмээх цоо шинэ орон зай, орчин буй болж, 

мэдээлэл, харилцаа холбооны технологийн хөгжлөөс үүдэн мэдээллийн 

ертөнцөд томоохон өөрчлөлтүүд гарч, мэдээллийн аюулгүй байдал хэмээх шинэ 

ойлголт бий болсон.   

Эндээс үзэхэд дэлхийн улс орон хөгжлийн чиг хандлагаа өөрийн нөөцийг 

техник, технологийн хөгжил, дэвшилтэй уялдуулах гэж тодорхойлж байна. 

Тодруулбал, мэдээлэл технологийн эрин үед мэдлэг бол чухал байр суурийг 

эзлэх ба харин мэдлэгт суурилсан эдийн засгийн нөөцийн нэг чухал хүчин зүйл 

нь инновацийн хөгжил гэж үзэж байна.  

Зураг 10. Мэдээлэл, харилцаа, холбооны хөгжлийн үе шатууд 

 

Дижитал эдийн засаг нь хөдөлмөрийн бүтээмж, бүтээгдэхүүний өөрийн 

өртөг, хуваарилалтын талаарх уламжлалт ойлголтыг эрс өөрчилж, эдийн засгийн 

өсөлт, баялаг болоод ажил эрхлэлтийг эрчимтэй өргөжүүлэх, шинээр ажлын 

байрыг буй болгох гол хөдөлгүүр гэж Эдийн засгийн хамтын ажиллагаа, 

хөгжлийн байгууллага (OECD), Ази-Номхон далайн эдийн засгийн хамтын 

ажиллагааны (APEC) үйл явц онцлон тэмдэглэсэн байна.  

АНУ-ын эдийн засагч Томас Мезенбург дижитал эдийн засгийн үзэл 

баримтлалыг 3 бүрэлдэхүүн хэсэгтэй гэж үзсэн. Үүнд:  

1. Дэд бүтцийг дэмжих (Supporting infrastructure): техник хангамж, програм 

хангамж, харилцаа холбооны сүлжээ;  

2. Цахим-бизнес (e-business): бизнесийн үйл ажиллагаа явуулдаг, тэр нь 

компьютерийн сүлжээнд тулгуурласан үйл явц байх;   

3. Цахим-худалдаа (e-commerce):  бараа түгээх гэх мэт. 

Хөгжингүй улс орнуудын хувьд дижитал эдийн засаг шийдвэрлэх үүрэг 

гүйцэтгэж, өндөр технологийн үйлдвэр, олон улсын төлбөр тооцоо, банк, санхүү, 

хөрөнгө оруулалт, хөрөнгийн бирж бүхэлдээ дижитал системд суурилж байна. 

Тухайлбал, e-Government буюу цахим засгийн газар, e-education буюу цахим 

сургалт, e-diplomacy буюу цахим дипломат, e-hospital буюу цахим эмнэлэг, e-

commerce буюу цахим худалдаа, e-business буюу цахим бизнес гэх мэт. Тэгвэл 

дижитал гүйлгээг тодорхойлох нь дижитал салбарыг тодорхойлох нэг төрлийн 

хувилбар юм. Үндэсний тооцооны системийн данс дахь дижитал эдийн засгийн 

төлбөрийн тэнцлийн статистик дахь дижитал худалдааны талаархи ЭЗХАХБ-ын 

зөвлөх шинжээчдийн бүлгүүд дараах хандлагыг авч үздэг2.  

 Өнөөгийн дэлхий ертөнц зуун жилийн анхны цар тахлын нөлөөн дор гүн 

гүнзгий чанарын өөрчлөлт, тэрчлэн ноцтой сорилтуудын эрин үе рүү орж байна 

гэж тэмдэглэж болно. Эдүгээ геополитикийн орчинд үйл явц асар хурдацтай 

өөрчлөгдөж, их гүрнүүдийн хооронд шинэ хүйтэн дайн хэдийн эхэлж, хоёрт, 

                                                           
2 Ahmad ба Ribarsky, 2017. Fortanier and Lopez Gonzalez, 2017. 



 
33 

 

дэлхийн дулаарал, уур амьсгалын өөрчлөлт, гуравт, дижитал3 хувьсгал, 

дөрөвт,  COVID-19 цар тахал, түүний шинэ хувилбар,  тавд, “шинэ хэвийн 

байдал”-д (the new normal)  хэрхэн дасан зохицох тухай асуудал шинээр 

тавигдаж байна.    

      Дижитал технологийн хөгжил, геополитикийн шинэ хүчин зүйлсийн 

нөлөөгөөр дэлхий нийтийн дүр төрх, олон улсын нөхцөл байдал асар хурдацтай 

хувьсан өөрчлөгдсөөр байна. Дэлхийн дулаарлын үр дагавараар хэдэн мянган 

жилд явагдаж байсан хувьсал, өөрчлөлтүүд хэдхэн жилийн дотор гарах болов. 

 Олон улсын харилцаа, геополитикийн орчинд урьдчилан таамаглаж 

болохуйц нөхцөл байдлыг урт удаан хугацаанд, тогтвортой хадгалах явдал 

тулгамдсан асуудал болсоор байна. Үүнтэй нэгэн зэрэг “урьдчилан таамаглах 

чадавхийг бэхжүүлэх” (strengthen predictability) тухай онцлон тэмдэглэж байна.  

       Нийтээр хүлээн зөвшөөрөгдсөн дүрмээр тоглодог олон улсын дэг 

журмыг хадгалах, их гүрнүүд болон хөршүүдийн хооронд цэргийн итгэлцлийг бүх 

түвшинд бэхжүүлэх явдал тулгамдсан асуудал хэвээр байна. 

       Их гүрнүүдийн геополитикийн сөргөлдөөн жижиг дунд орнуудыг “хөлдөө 

чирж”, тэдгээрийг тодорхойгүй төлөв байдалд оруулсаар байгааг бид харж 

байна.  

      Аюулгүй байдлын үзэл баримтлалд шинэ ойлголт гарч, Ковид-19 цар 

тахлын эсрэг хариу арга хэмжээний үе шатанд дэлхийн бүх улс орон аюулгүй 

болтол аль ч улс гүрэн дангаараа аюулгүй байх боломжгүй болов. 

      Хэт глобалчлалын (hyber-globalisation) хүчин зүйл, хэт аж үйлдвэржилт, 

хэт хэрэглээ, өөрсдийн зохиомлоор буй болгосон хэт ачааллын сөрөг үр 

дагаварыг хүн төрөлхтөн ухаарч эхэлжээ. 

      ХХ зууны сүүлчийн улиралд хүн төрөлхтний хамгийн том нээлт нь 

өөрсдийн амьдрах оронзай, цаг хугацаагаа цоо шинээр, гэхдээ хязгааргүй 

“тэлсэн” явдал юм. Сyber space хэмээх хүний оюуны бүтээл болсон тулааны энэ 

шинэ оронзай хүн төрөлхтний амьдралд язгуур өөрчлөлт гаргаж, цаашид ч олон 

суурь өөрчлөлт, шинэ зүйлсийг буй болгох нь тодорхой болов. Дижитал үйл явц 

эдийн засагт асар их хэмнэлт буй болгож, цаг хугацааны алдагдалыг үлэмж 

бууруулж байна. Нөгөө талд дижитал технологийн хурдацтай хөгжлийн үр 

дагавараар дэлхий нийтийн аюулгүй байдал улам  эмзэг болж, кибер орон зай 

дахь сөрөг үйлдлээс санамсаргүй байдлаар өчүүхэн зүйлээс ч асар их хор 

хөнөөл учирч болзошгүй байдал үүсээд буй. Кибер аюулгүй байдлыг хангах нь 

мэдээллийн аюулгүй байдлаас огт өөр, шинэ ойлголт болно. 

 Дубайд болсон дэлхийн засгийн газрын уулзалт дээр хүний тархи болон 

түүний дижитал хувилбар хоёрын хооронд мэдээлэл солилцох хурдны тухай, 

тэдгээрийн  нэгдлийн тухай өргөн хүрээтэй хэлэлцүүлэг өрнөх болов. Хүн 

                                                           
3 Дижитал гэдэг нь товчоор өгөгдөл эсвэл дохиололыг 0 ба 1 тоон цуваагаар бүртгэх, хадгалах 
үйл юм.  

ертөнцийн мөнх бусыг үзүүлсэн ч түүний бүх мэдээлэл, дижитал хуулбар 

амьдралаа цааш нь үргэлжлүүлэх боломжийг олгох гэнэ.  

 Дижитал оюун ухааны хөгжилд cognitive neuroscience нэн чухал үүрэг 

гүйцэтгэж байгаа боловч квант компьютерын хөгжил түүнийг орвонгоор нь 

өөрчлөх ажээ.  Blockchain технологи хөгжлийн шинэ боломжийг нээсэн хэдий ч 

квант компьютерын хөгжил түүний схемийг бусниулж, итгэхэд нэн бэрх квант 

орны цоо шинэ нөхцөл байдлыг буй болгохоор байна. Blockchain сайтын 

мэдээлснээр  биткойны 90 хувийг нэгэнт олборлож, нээлттэй зах зээлд 

арилжаалагдаж байгаа бөгөөд урьдчилсан тооцооллоор үлдсэн сүүлчийн 10 

хувийг өндөр хүчин чадалтай супер комьютер ашигласан ч 2040 оны 2  дугаар 

сар хүртэл олборлож, зах зээлд нийлүүлэхээр байгаа ажээ. Өөрөөр хэлбэл 100 

илүү жил шаардагдаж байна. Тэгвэл квант компьютер энэ асуудлыг хоромхон 

зуур шийдвэрлэж чадах ажээ. Квант компьютерын үйлдэл нь бурханд хамгийн 

ойрхон дөхөж очих шийдэл болно гэж мэргэжилтнүүд нь тэмдэглэх болжээ. 

      Ухаалаг төхөөрөмжүүд (smart objects) өндөр хурдны интернет  сүлжээний 

дээд бүтэц, ложистикоор интеграцчлагдаж, объектуудыг алсаас мэдрэх, удирдах, 

хянах боломжтой (Internet of Things) болж, 6G хэрэглээнд нэвтэрч эхлэв.  

       Metaverse бидний паралелль ертөнц буюу хоёрдахь амьдрал болох нь.  

Амьдралын чухал зүйлс бүгд дижитал хэлбэр рүү шилжиж, тийнхүү дижитал 

амьдрал бидний бодит амьдралаас илүү үнэ цэнэтэй орчин болох ажгуу. 

        Дижитал технологи урьдаас төсөөлж байгаагүй зүйлсийг бие даан хийж 

эхлэх л юм бол бид амьдралын цоо шинэ хэлбэртэй нүүр тулсан гэж ойлгох 

хэрэгтэй болж байна.  

 1980-90-ээд оныг бид электроникийн эрин буюу “цахим эрин” гэж 

нэрлэж байсан. Дурьдсан үед олон зориулалтын автомат үйлдэлтэй ахуйн өргөн 

хэрэглээний “электрон” бараа бүтээгдэхүүн бидний амьдралд хүч түрэн орж 

ирсэн. Тухайлбал, алсын удирдлагатай өнгөт ТВ, видео магнитофон, 

удирдлагатай хос хуурцагны стерео хөгжим, CD тоглуулагч, будаа агшаагч, кофе 

буцалгагч, хөргөгч, угаалгын машин, цахилгаан зуух, тооны машин, электорон 

цаг зэрэг олон нэрийн бүтээгдэхүүнүүдийг нэрлэж болно. Өдгөө бид дижитал 

технологийг “цахим” хэмээн нэрлэж байгаа боловч мөн чанартаа энэ хоёр нь тэс 

өөр ойлголтууд юм.   

       Дижитал үйл явц эдийн засагт асар их хэмнэлт буй болгож, орон зай-цаг 

хугацааны тухай бидний stereotype-ийг үндсээр нь өөрчилж байгаа билээ.  

Дижитал эдийн засгийн хамгийн эхний үе  шат нь халбага үйлдвэрлэж байгаад 

сэрээ, эсвэл савх үйлдвэрлэхээр бол зүгээр л программыг нь өөрчлөөд “enter” 

товчлуурыг дарахад л хангалттай. Энэ бол программчлалын хүч юм. 

Зураг 11. Дижитал эдийн засгийн цар хүрээ 

 

      Эх сурвалж: www.alamy.com 

 Дижитал эдийн засгийн хөгжлийн дараагийн үе шатанд интернетэд 

холбогдсон кибер орон зайд big data, ухаалаг төхөөрөмжүүдийн холболтоор үнэ 

цэнэтэй цоо шинэ өртөг буй болгох үйл явц  юм. Энэ бол бизнесийн цоо шинэ 

моделийг угсарч буй хэрэг даруй мөн. Тиймээс энэ бол цахим эдийн засаг биш, 

мөн тоон технологи ч биш юм. Дижитал эдийн засаг гэдэг нь нэгдүгээрт, 

интернет сүлжээн дээр суурилна, хоёрдугаарт, программ хангамж дээр 

суурилсан эдийн засаг юм, гуравдугаарт, аппликашн, платформ дээр суурилж 

байна. Дөрөвдүгээрт, кибер хязгааргүй орон зайд ажиллах эдгээр болно.  

 Тиймээс дижитал эдийн засгийг хөгжлүүлэхийн тулд технологийн суурь 

байгууламж буюу зөөлөн ба хатуу (soft & hard) дэд бүтэц, ложистик, инновацийг 

дэмжсэн бодлого, мэдлэг болон мэдээлжсэн нийгмийн нөхцөл бүрдсэн байх 

явдал болно. 

Зураг 12. Дижитал хатуу ба зөөлөн дэд бүтэц 

 
Дэлхийн уур амьсгалийн өөрчлөлтөд “тэсвэртэй эдийн засаг”-ийг (climate-

resilient economy) цогцлоох тухай өргөн хүрээнд хэлэлцэгдэж байна. Түүнчлэн 

ногоон эдийн засгийн цөм болсон сэргээгдэх эрчим хүчний хөгжил тодорхой 

сорилтуудтай тулгарсаар байна. Дэлхийн дулаарал, уур амьсгалын өөрчлөлтэй 

холбоотойгоор гол мөрний ус татарснаар усан цахилгаан станц,  салхин 

станцуудад асуудал үүсч байгаа ажээ. Гэтэл дижитал технологид суурилсан 

халуун цөмийн гинжин урвалын реакторыг бүтээж, наран дээрх эрчим хүчийг 

гарган авах мөч хаяанд иржээ. Үүнийг “аrtificial sun” гэж нэрлэж байна. 4 Ус 

төрөгчийн бөмбөгийн дэлбэрэлт нь нарны өдөр тутмын ердийн амьдрал билээ. 

Энэ бол эрчим хүчний шавхагдашгүй эх сурвалж мөн. Халуун цөмийн реактор нь 

бүрэн төгс аюулгүй бөгөөд учир нь, түүн дотор дэлбэрэх зүйл огт байхгүй гэдэг 

нь хамгийн гол онцлог ажээ. Дулааны болон атомын цахилгаан станцуудаас 

ялгаатай нь халуун цөмийн гинжин урвалын реактор нь хүлэмжийн хийгээр агаар 

мандлыг бохирдуулахгүй, цацраг идэвхт хорт хог хаягдал ялгаруулахгүй ажээ.5 

Энэхүү мега төсөл бол цоо шинэ үеийн технологит суурилсан дэлхийн эрчим 

хүчний аюулгүй байдлыг хангах тухай асуудал болж байна. 

      Европын Холбооны цөмийн судалгааны байгууллагын нүсэр том 

байгууламж CERN-д эрчим хүчний асар том туршилт судалгаа хийгдэж байгаа 

бол АНУ-ын Ливерморийн Үндэсний лабораторид (ICF National Ignition Facility) 

192 хүчирхэг хүчин чадал бүхий лазерын тусламжтайгаар халуун цөмийн 

инерцийн гинжин урвал явуулснаар 500 тераваттын эрчим хүч гаргаж авахаар 

ажиллаж байна. Гэтэл 2006 онд л гэхэд дэлхийн нийт хүн ам 16 тераватт эрчим 

хүч хэрэглэж байжээ. Нэг тераватт гэдэг нь 1 их наяд (1012) ватт ажээ. Энэхүү 

                                                           
4 ITER: World's largest nuclear fusion project begins assembly. 28 July 2020 

   https://www.bbc.com/news/science-environment-53573294 
5 ITER: Ceremony marks start of the assembly phase. 28 July 2020, Brussels Energy 
https://ec.europa.eu/info/news/iter-ceremony-marks-start-assembly-phase-2020-jul-28_en 

https://www.bbc.com/news/science-environment-53573294
https://ec.europa.eu/info/news/iter-ceremony-marks-start-assembly-phase-2020-jul-28_en


 
37 

 

цогцолбор нь 192 өндөр хүчин чадалтай лазераас бүрдэх ба импульс нь олон үе 

шаттай олшруулсны дараа хайлуулах түлшээр миллиметрийн бай руу нэгэн 

зэрэг чиглэнэ. Лазер суурилуулалтын хүч нь 500 tw байна. Зорилтот объектыг 

шахахын тулд 351 нм долгионы урттай хэт ягаан туяаны лазерын импульс 

ашигладаг байна.  

    2021 оны 12 дугаар сард шинэ үеийн сансрын дижитал телескоп хүчирхэг 

дуран авай James Webb-ийг дэлхийгээс 1,5 сая км алсад тойрог замд 

байршуулсанаар хүн төрөлхтний танин мэдэхүйн хөгжилд хувьсгал гарахаар 

байна. Үргэлжлүүлэн Саран дээр сансрын олон улсын станц байгуулж, Ангараг 

гариг руу хүн илгээснээр аж үйлдвэрийн V хувьсгалыг эхлүүлэх ажгуу. 

     Хүн төрөлхтөн шинжлэх ухаан, технологийн урьд үзэгдээгүй ахиц, 

дэвшлийг шинэ мянганд гаргах материаллаг болон оюун санааны үлэмж 

чадавхтай болов. Мэдээлэл, холбооны технологи, өндөр технологийн суурь 

байгууламж, дэд бүтэц, нэг хүнд оногдох  нийтийг хамарсан өндөр хурдны 

интернетийн сүлжээ, гол эдийн засгийн бүтцүүдийн хоорондох интеграчлал, 

инновацичлал улс орны хөгжлийн гол хэмжүүр болжээ.   

       2017 оны 11 дугаар сард БНСУ-ын Ерөнхийлөгчийн дэргэд байгуулагдсан 

Аж үйлдвэрийн IV хувьсгалын Хороо «e-World: Towards Digitization» сэдэвт 

олон улсын томоохон форумыг анх удаагаа зохион байгуулсан юм.  Энэ үеэр 

шинээр эмхлэн байгуулагдсан Шинжлэх ухаан, мэдээлэл, харилцаа холбооны 

технологи, ирээдүй төлөвлөлтийн сайд Юү овогтын (Yu Yeoung-min) 

тэмдэглэснээр: “Дэлхий ертөнц дижитал хувьсгалын үр дүнд үйлдвэрлэл 

технологийн хөдөлгөгч хүч хуваарилалт болон кибер ертөнцийн үйл явцыг 

хувирган өөрчлөөд зогсохгүй хүмүүсийн өдөр тутмын амьдралын чанар, хэв 

маягийг ч үндсээр нь өөрчилж байна” гэжээ. Гадаад худалдаа, үйлдвэр, эрчим 

хүчний сайд Пэйк овогт (Paik Ung-yu) хэлэхдээ: «Глобал эдийн засаг, 

үйлдвэрлэлийг үндсээр нь өөрчилж буй гол хүчин зүйл, динамик нь e-revolution 

юм” гэжээ. АНУ-ын Rockwell International корпорацийн ерөнхийлөгч Davis Don 

тэмдэглэн хэлэхдээ: “e-manufacturing гэдэг нь мэдээллийн технологид 

суурилсан е-моделиар жолоодон тухайлбал, аварга цахилгаан станцын 

үйлдвэрлэлийг ч дижитал хувьсгалын үр дүнд кибер орчинд буй болгож, үлэмж 

том үйлдвэрлэлийн бодит бүтээмжийг буй болгоно”6 гэсэн байна. Энэ бол new 

economy буюу digital economy юм.  

       Өндөр хурдны сүлжээний үйлчилгээнд тулгуурласан мэдээллийн дэд 

бүтэц буюу суурь байгууламж цогц бүрдэж буй нь амьдралын чанарыг үндсээр 

нь өөрчилж байна. Өндөр хурдны интернет үйлчилгээнд интеграцчлагдсан 

төрийн институци e-government-ийг нэгэнт буй болгож, энэ нь иргэдэд хамгийн 

хурдан шуурхай засаглалын үйлчилгээг санал болгож байна. Өндөр хурдны 

сүлжээний үйлчилгээнд холбогдсон олон мянган дунд, их, дээд сургууль өндөр 

                                                           
6 Е-World: Towards Digitization.  Ang Byong-yub speech. “The Korea Times” 2017.11.09 

зэрэглэлийн чанартай e-education тогтолцоог буй болгожээ. Олон улсын эдийн 

засаг, олон сая жижиг, дунд үйлдвэрлэгчид дижитал системд холбогдон e-

commerce-т суурилсан b-to-b-гийн гарцтай болов. Мэдээллийн технологид 

үндэслэсэн e-bussiness нэмэгдсэн өртөгтэй application, platform-д суурилсан 

new business model, болон job opportunities, pipenv, python,  fintech буй болгож, 

smart байх нь хангалтгүй  болов. Гар утас бол компьютерээс гадна shopping 

center юм. Өндөр хурдны интернет сүлжээнд суурилсан on-line эмнэлгийн 

үйлчилгээ амьдралын чанарыг эрхгүй өөрчилж буй ажээ. Энэ бүгдийн үр дүнд 

Шинэ мянганы хоёр дахь аран жилээс хөгжингүй улс орнууд e-society-г байгуулж 

байгаа ажээ.  

       Дипломат ажиллагаанд оролцогч субьектүүд өргөжиж, худалдаа, эдийн 

засаг, хөрөнгө оруулалт, санхүү, зээл, мэдээлэл-холбооны технологи, хүрээлэн 

буй орчин, экологийн асуудал шинэ үүрэг гүйцэтгэх болсон нь сонгодог буюу 

уламжлалт дипломат ажиллагаа дангаар эдгээр асуудлыг шийдвэрлэх 

боломжгүй болов. Мөн digital diplomacy, digital secretariat, digital embassy, digital 

ambassador, online freedom буй болов. Facebook, twitter diplomacy улс орнуудын 

иргэдийн санаа бодол, сонгуулийн үйл явцад хүчтэй нөлөө үзүүлж эхлэв. Өнгөт 

хувьсгалын гол локомотив нь social media network гэдэг нь ойлгомжтой болов. 

Дижиталчлал батлан хамгаалах болон тагнуулын байгууллагуудын үйл 

ажиллагаанд маш хүчтэй нэвтэрч байна. 

       Гадаад, дотоод бодлогын зааг ялгаа багасч, даяаршил, дижитал үйл явц 

үндэсний аюулгүй байдлын шийдвэрлэхүйц хүчин зүйл болов. Дижитал ертөнц 

ганцхан мэдээлэл солилцох хэрэгсэл байхаа хэдийнээ больж, өөр өөр соёл 

иргэншил, эдийн засаг, эрхзүйн тогтолцоотой 200 гаруй улс гүрэн интернетэд 

холбогдож хил хязгааргүй эдийн засгийн нэгдсэн нэг орон зай болон хувирав.  Их 

гүрнүүд  гадаад бодлогоо тодорхойлохдоо: economics of power  буюу хүчний 

эдийн засаг, power of economics буюу эдийн засгийн хүч гэсэн 2 зарчмийг 

баримталж байгаа нь бүхэлдээ дижитал технологит суурилж байна. 

 

1.2. Дэлхийн улс орнуудын дижитал шилжилтийн үйл явц 

Дэлхийн аль улсад судалгаа, хөгжүүлэлтэд (R&D) хөрөнгө оруулалт хийж 

байна, тэнд digital revolution явагдаж байна. Монгол Улс шинжлэх ухаан, 

технологийн хөгжилд ДНБ-ийн 0,12 хувийг зарцуулж байгаа нь гайхмаар доогуур 

үзүүлэлт болно.7 Монгол Улс 2019 оны Дижитал өрсөлдөгч чадавхийн 

үнэлгээгээр 63 орноос 62-т,8 2019 оны Мэдээлэл харилцаа, холбооны 

                                                           
7 Х.Баттулга. ДНБ-ий ядаж 1 хувийг эрдэм судлалын ажилд зарцуулах хэрэгтэй. 2019.09.27 
https://president.mn/11094/  
8 The Global Competitiveness Report 2019. Klaus Schwab. World Economic Forum 
http://www3.weforum.org/docs/WEF_TheGlobalCompetitivenessReport2019.pdf  

https://president.mn/11094/
http://www3.weforum.org/docs/WEF_TheGlobalCompetitivenessReport2019.pdf

технологийн хөгжлийн индекцээр 176 орноос 91-д,9 Монгол Улсын ДНБ-д 

Мэдээллийн технологийн жин 2,1 хувийг эзэлж байна.10 

     Өмнөд хөрш БНХАУ 2017 оны 7 дугаар сард  «Дараа үеийн хиймэл оюун 

ухааны хөгжлийн төлөвлөгөө-2030»11, хойд хөрш ОХУ 2019 оны 10 дугаар сард 

«Хиймэл оюун ухааныг хөгжүүлэх Үндэсний стратеги-2030»12 баримт бичгийг тус 

тус батлан гаргажээ. АНУ, ЕХ, Хятадын тэргүүлэх их сургуулиуд “хиймэл оюун 

ухааны бакалавр, магистрын түвшний боловсролын мэргэжлийн хөтөлбөрийг 

нэгэнт хэрэгжүүлж эхлээд байна. 

Зураг 13. Дэлхийн интернет хэрэглэгчдийн тоо, тэрбум хүн 

 
Эх сурвалж: www.statista.com 

Дэлхийн нийт хүн амын интернетийн хэрэглээ жил ирэх тусам өсч байна. 

2009 онд 1,7 тэрбум буюу нийт хүн амын 26 хувь нь интернет хэрэглэдэг байсан 

бол 2019 онд 4,1 тэрбум буюу нийт хүн амын 54 хувь нь интернет хэрэглэдэг 

болсон. Сүүлийн арван жилд ийнхүү 2,4 дахин өссөн нь интернетэд суурилсан 

цахим худалдааны зах зээлийн хэмжээ огцом нэмэгдэх шалтгаан болж байна.13 

Хөгжингүй улс орнуудын хувьд мэдээллийн технологийн салбар нь 

үндэсний эдийн засгийн хамгийн том салбар болж хувирсан байна. АНУ-ын 

дижитал эдийн засгийн байр суурь тасралтгүй өсөн нэмэгдсээр байгаа нь эдийн 

                                                           
9 WEF. The Global Information Technology Report-The NRI 2019 Counrirs. 
https://networkreadinessindex.org/2019/nri-2019-countries/   
10 Ibid,  
11 China’s Next Generation Artificial Intelligence Development Issued Plan by State Council. China’s 
Strengths Creates Innovation Miracle. 
https://www.newamerica.org/cybersecurity-initiative/digichina/blog/full-translation-chinas-new-
generation-artificial-intelligence-development-plan-2017/   
12 Russian “National Strategy for the Development of Artificial Intelligence for the period until 2030”. 
Moscow 11 October, 2019 https://tass.com/economy/1082644  
13 Цахим худалдааны статистик бүртгэлийн шинжилгээ, Монгол улсын төв банк, Ц. Цэрэндаваа, 
Судалгаа статистикийн газрын эдийн засагч, 2020 он 

https://networkreadinessindex.org/2019/nri-2019-countries/
https://www.newamerica.org/cybersecurity-initiative/digichina/blog/full-translation-chinas-new-generation-artificial-intelligence-development-plan-2017/
https://www.newamerica.org/cybersecurity-initiative/digichina/blog/full-translation-chinas-new-generation-artificial-intelligence-development-plan-2017/
https://tass.com/economy/1082644

засгийн статистик үзүүлэлтүүдээс тодорхой харагддаг. Тухайлбал, 2013 онд 

АНУ-д дижитал эдийн засгийн салбарт 300 тэрбум ам.долларын бүтээгдэхүүн, 

үйлчилгээг буй болгосон ба дараах 10 жилийн хугацаанд 6,1 их наяд 

ам.доллараар хэмжигдэх төлөв байна. Мөн АНУ-ын 10 доллар тутмын 1 нь биет 

мөнгөн хэлбэрт байгаа бол үлдсэн 9 нь цахим хэлбэртэй байна. Швед болон 

Сингапур нь дижитал эдийн засагтай улс орнуудын хамгийн хүчтэй өрсөлдөгчид 

бөгөөд Финланд, Швейцар, АНУ энэ жагсаалтыг удаалж байна.  Мэдээлэл, 

харилцаа холбооны технологид зарцуулж байгаа хөрөнгийн хэмжээгээр АНУ, 

Финланд, Швейцарь, Швед, Израиль, Сингапур, Нидерланд зэрэг улсууд 

тэргүүлж байна.  

Зураг 14. Дижитал эдийн засаг ба нийгмийн индекс (DESI) 

 
Эх сурвалж: DESI report 2022-Human capital, European Commission 

Европын Холбооны Финланд, Дани, Нидерланд, Швед, Хойд Ирланд 

улсууд нь хамгийн дэвшилтэт дижитал эдийн засагтай, дараа нь Ирланд, 

Мальта, Испани, Румын, Болгар, Грек DESI-ийн хамгийн бага индекстэй байна. 

Дижитал шилжилт нь хүний амьдралын бүх тал дээр нөлөөлж байна. Бид 

хэрхэн харилцаж байгаа болон ажил, үйлс хэрхэн явагдахад дижитал ур чадвар 

чухал байдаг. Орчин үед ямар мэргэжлийн хүн, төрийн албан хаагчдын хувьд 

дижитал ур чадвар бол амьдрах чадвар болоод байна. Компаниуд болон бусад 

байгууллагуудын ажлын байранд шаардагдах дижитал ур чадвар нь илүү 

дэвшилтэт ур чадвар гэж тооцогдож тухайн ажлын байран дээр байгаа хүний 

өрсөлдөх чадварын нэг үзүүлэлт болоод байна.  

 

 

 

 

 



 
41 

 

Зураг 15. 2022 оны Хүмүүн капиталын хүрээ (0-100 оноо) 

 
Эх сурвалж: DESI 2021, European Commission 

2015 оноос хойш Европын Комисс иргэдийн дижитал ур чадварыг Дижитал 

ур чадварын үзүүлэлтээр (DSI) хэмжиж байна. Энэ нь 16-74 насны хүмүүсийн 

хийж буй интернет эсвэл программ хангамжтай холбоотой сонгосон үйл 

ажиллагаан дээр үндэслэсэн нийлмэл үзүүлэлт юм. Технологийн томоохон 

өөрчлөлтийн улмаас МХХТ-ийн ландшафт, аргачлалыг 2019-2022 онд Европын 

Комиссын Хамтарсан Судалгааны Төв болон Мэдээллийн Нийгэм Статистикийн 

Ажлын хэсэг гишүүн орнуудын төлөөлөгчидтэй хамтран шинэчилсэн. 

Европын комиссын дижитал чадварын хүрээ 2.0-ийг 2020-2021-д даяар 

шинэчлэхэд ашигласан. 2022 онд шинэ DSI танилцуулсан, DSI 2.0, хэмжүүрийн 

5 сарын хугацаанд интернетэд үйл ажиллагаа явуулж байна. 

Европын Холбооны гишүүн Финлянд, Нидерланд, Хойд Ирланд, Швед 

зэрэг орнууд хүний хөгжлийн индексээр хамгийн өндөр байхад Унгер, Польш, 

Болгар, Румын зэрэг улсууд хамгийн бага байна.  

Зураг 16. Дэлхийн дижитал буюу цахим хэрэглээний өсөлт 

 
2022 оны эхний байдлаар дэлхийн хүн ам жил тутамд 1 хувиар буюу 80 

сая хүнээр нэмэгдэж, ухаалаг гар утас хэрэглэгчдийн тоо 1,8 хувиар буюу жил 

тутам 95 сая хүнээр, интернет ашиглагчдын тоо 4 хувиар буюу 192 сая хүнээр, 

нийгмийн сүлжээг (social media) идэвхитэй ашиглагчдын тоо 10,1 хувиар буюу 

424 сая хүнээр тус тус нэмэгдэж байна. Өөрөөр хэлбэл нийгмийн сүлжээг (social 

media) идэвхитэй ашиглагчдын тоо дэлхийн хүн амын тооноос 5,3 дахин,  

интернет ашиглагчдын тоо 2 дахин их байна.  

Зураг 17. Дэлхийн хүн амын хамгийн их үзэх дуртай нийгмийн сүлжээний 

платформууд 

Дэлхийн 16-64 насны хүн амын 15,7 хувь нь ватсап апликейшныг, 14,8 хувь 

нь инстаграм апликейшныг, 14,5 хувь нь фейсбук апликейшныг, 11,4 хувь нь 

вичат апликейшныг, 5,1 хувь нь доянг апликейшныг, 4,3 хувь нь тик ток 

апликейшныг, 3,3 хувь нь твиттер апликейшныг, 2,6 хувь нь фейсбук 

мессенжерийг, 2 хувь нь телеграмм апликейшныг, 1,8 хувь нь лайн апликейшныг, 

1,8 хувь нь принтерест апликейшныг, 1,6 хувь нь QQ апликейшныг, 1,4 хувь нь 

снапсат апликейшныг, 1,3 хувь нь коишшоу апликейшныг, 1 хувь нь аймессеже 

апликейшныг, 1 хувь нь дискорд апликейшныг ашиглаж байна. Өөрөөр хэлбэл 

ватсап, инстаграм, фейсбук, вичат зэрэг  апликейшнүүд хамгийн их ашиглагдаж 

байна.  

Зураг 18. Дэлхийн хүн амын хамгийн их ашиглаж байгаа төхөөрөмжүүд 

 
Дэлхийн 16-64 насны хүн амын 96,6 хувь нь ямар нэгэн төрлийн гар утас, 

96,2 хувь нь ухаалаг гар утас, онцгой гар утас, 63,1 хувь нь зөөврийн компьютер 

буюу ноутбук, 34,8 хувь нь таблет байхад 20,3 хувь нь компьютерын тоглоом, 

27,4 хувь нь ухаалаг цаг, 15,5 хувь нь ухаалаг телевизор, 14,1 хувь нь гэрийн 

ухаалаг сүлжээг, 4,8 хувь нь виртуаль орчинг ашиглаж байна. Үүнээс таблет, 

ухаалаг цаг, гэрийн ухаалаг сүлжээ, виртуаль орчин ашигладаг хүний тоо 

нэмэгдэж байхад гар утас, ухаалаг гар утас, онцгой гар утас, зөөврийн компьютер 

буюу ноутбук ашигладаг, компьютерын тоглоом тоглодог хүний тоо буурах 

хандлагатай байна. 

2020 он гэхэд дэлхий дээрх насанд хүрэгчдийн 80 хувь нь интернетэд 

холбогдсон ухаалаг утастай болсон байна. iPhone 6 гар утсыг 2 тэрбум хүн 

хэрэглэж байгаа нь 1995 онд Intel Pentium компьютерийн хэрэглэгчийн тооноос 

даруй 625 дахин их байна. Өнөө цагийн ухаалаг утаснуудыг суперкомпьютер гэж 

нэрлэж болох юм.  

Зураг 19. Дижитал амьдралын чанар өндөртэй улс орнууд 

 
 

Зураг 20. 2021 оны байдлаар дижитал өрсөлдөх чадвартай шилдэг 15 улсууд     

 
 

Зураг 21. Дэлхийн улс орнуудын дижитал өрсөлдөх чадварын эрэмбэ 

 Дижитал эдийн засгийн гол тодорхойлогч чиг хандлагууд нь дараах 

хэсгээс бүрдэх боломжтой. Үүнд: Дижитал бизнес моделийн давамгайлал, 

үйлчилгээнээс туршлагад, үйлдвэрийн мандал экосистем юм. Гол 

идэвхжүүлэгчид нь дижитал стратеги болон зохицуулалт, дижитал дээд бүтэц, 

өгөгдөл, дижитал ур чадвар зэрэг болно. 

 

ХОЁРДУГААР БҮЛЭГ. ХӨДӨӨ АЖ АХУЙН САЛБАРЫН ДИЖИТАЛ 

ШИЛЖИЛТИЙН ӨНӨӨГИЙН БАЙДАЛ 

2.1. Ухаалаг газар тариалангийн хөгжлийн чиг хандлага 

Сүүлийн жилүүдэд дижитал газар тариалангийн технологи (AgTech) нь уг 

салбарыг хурдацтай өөрчилж байна. Дэлхийн хүн ам өссөөр байгаа нь хүнсний 

нөөцийн хүртээмжид сөрөг нөлөө үзүүлэх нь дамжиггүй юм. Энэ асуудлыг 

шийдвэрлэхийн тулд газар тариаланчид дижитал технологийг өдөр тутмынхаа 

үйл ажиллагаанд нэвтрүүлэхэд анхаарч байгаа нь газар тариалангийн дижитал 

шилжилтийн чиг хандлагыг тодорхойлж байна. Эрдэмтэдийн судалгаагаар 2030 

он гэхэд газар тариалангийн салбарын үйлдвэрлэл 60 хувиар өснө гэсэн дүгнэлт 

гарсан.  

АНУ-ын “McKinsey” компаний шинжээчид газар тариалангийн салбарыг 

дэлхийн хамгийн бага дижиталагдаж буй салбар гэж тодорхойлсон. Дэлхийн 

хүнс үйлдвэрлэгчид хөдөө аж ахуй бусад салбарыг өөрчилж техник, технологийн 

ололт амжилтыг нэвтрүүлэхийн төлөө тэмцэж байгаа ч гэсэн анх зэрлэг амьтдыг 

гаршуулнаас хойш 10,000 жил дараа газар тариалангийн салбар бараг өөрчлөлт 

гараагүй бөгөөд ойрын хэдэн арван жилд бага зэрэг өөрчлөгдөнө гэж үзэж байна. 

АНУ-ын “Future-proofing” компанийн гүйцэтгэх захирал Шон Моффит одоогоор 

хамгийн их долларын хөрөнгө оруулалт орж байгаа 10 шинэ дижитал 

технологийг технологийг жагсаалтыг гаргасан. Газар тариалан, хүнсний салбар 

дахь технологийн өөрчлөлт нь бидэнд аюулгүй хүнс, гурил, талх, мах, сүү, өндөг 

идэх боломжийг олгож байна. Ургац хураалтын дараа RFID мэдрэгчийг ашиглан 

талбайгаас дэлгүүр хүртэлх хоол хүнсийг хянах боломжтой. Энэхүү хяналтын 

систем нь хүнс үйлдвэрлэгчдийн найдвартай байдлыг нэмэгдүүлж, хүнсний 

бараа бүтээгдэхүүнийг шинээр зөөвөрлөх, тээвэрлэх, хүргэх хангах замаар 

хэрэглэгчдийн эрүүл мэндийн эрсдэлийг бууруулж, амьтан, ургамлын харшил 

үүсгэгчээс сэргийлэхэд туслаж байна. Ингэснээр тариаланчид хүрээлэн буй 

орчны (хэт хуурайшилт, ган, зуд, хүчтэй салхи гэх мэт) өөрчлөлтөд санаа 

зовохгүй болж, илүү их сайн ургац хураах, үр тариагаа хаягдалгүй, үр дүнтэй 

аргаар удирдах боломжийг олгож байна. Дэлхийн цаг уурын дулаарал, хүрээлэн 

буй орчны өөрчлөлт, тариалангийн газрын хомсдол зэргээс шалтгаалан дэлхийн 

хэмжээнд жил бүр үйлдвэрлэж буй хүнсний 1/3 орчим нь хаягдаж дэлхий даяар 

хүнсний хомсдолыг бий болгох үндсэн нөхцөл болж байна гэсэн НҮБ-ын 

мэдээлэл байдаг. 2050 он гэхэд дэлхий хүн ам 9 тэрбумд хүрч тэднийг хэрхэн 

яаж тэжээх вэ гэсэн асуудал тулгамдаж байна14. Газар тариалангийн салбар 

дахь дижитал буюу цахим шилжилтийг хийхэд дараах 10 технологиуд чухал 

үүрэг гүйцэтгэж байна. Үүнд: 

1. Робот техник болон хиймэл оюун ухааныг газар тариалангийн салбарт 

хөдөлөмөрийн бүтээмжийг эрс нэмэгдүүлж, богино хугацаанд, бага талбайгаас 

их ургац авах боломжийг олгож байна. Тухайлбал, АНУ-ын “John Deere” 

компаний саяхан худалдаж авсан шүрших, хогийн ургамал устгах роботууд нь 

агрохимийн хэрэглээг 90 хувиар бууруулж байна. Робот техник нь лазер болон 

камерын тусламжтайгаар хогийн ургамлыг таньж, устгах туршиж байна. Эдгээр 

роботууд нь тариалангийн газрын эгнээ, мөр хоорондуур явж, ургамлыг 

шилжүүлэн суулгаж жимс, самар түүх ажлыг өмнө нь хүн гараар хийж байсан бол 

одоо бүрэн автоматжиж чадсан байна. Газар тариалангийн салбарт робот техник 

нь 5 тэрбум гаруй долларын хөрөнгө оруулалт орсон бөгөөд ирэх таван жилд 

хоёр дахин өсөх төлөвтэй байна. 

 

 

 

 

 

 

 

 

 

 

                                                           
14 Top Six Digital Transformation Trends in Agriculture (convergetechmedia.com) 

https://convergetechmedia.com/digital-transformation-trends-in-agriculture/#:~:text=Top%206%20Digital%20Transformation%20Trends%20in%20Agriculture%201,Adoption%20of%20Digital%20Transformation%20Trends%20in%20Agriculture%20

Зураг 22. Роботжсон ухаалаг хүлэмжийн аж ахуй 

 
2. Өгөгдөл (IoT) ба ухаалаг мэдрэгч (Sensor) нь сүүлийн үеийн газар 

тариалангийн технологийн хамгийн том дэвшил (AgTech) юм. AgTech-ийн 

тусламжтайгаар фермерүүд хиймэл оюун ухаанд суурилсан мэдрэгчүүдээр 

дамжуулан өгөгдөл, мэдээлэл солилцож, үйл ажиллагааныхаа үр ашгийг 

нэмэгдүүлж байна. Эдгээр мэдрэгч нь газар, агаар, машин, тоног төхөөрөмжид 

суурилсан байх бөгөөд газар дээрх мэдрэгч нь ургамлын чанар, хөрс, амьтны 

эрүүл мэнд, цаг агаарын байдлыг хянах боломжийг нээж байна. Талбайн эргэн 

тойронд байрлуулсан ухаалаг мэдрэгч, дүрс таних төхөөрөмж нь тариаланчдад 

хаанаас ч ургацаа хянах боломжийг олгож, өгөгдөл, мэдээллийг цаг тухайд нь 

илгээж, хог хаягдал багатай хүнсний үйлдвэрлэлийг нэмэгдүүлэхэд туслаж газар 

тариалангийн салбарын дижитал шилжилтийн чиг хандлагыг тодорхойлж байна. 

Тракторууд дээр болон тариалангийн талбайн эргэн тойронд суурилуулсан 

мэдрэгч болон GPS-ийн тусламжтайгаар ургамлын ургацын ерөнхий ба 

нарийвчилсан зураглал, ургац хураалтын мэдээлэл болон трактор, машин 

техник, тоног төхөөрөмжийн үйл ажиллагааг хянаж, тэдгээрийн ашиглалтанд 

хянаж, засвар үйлчилгээ хийх хугацааг тодорхойлж байна. Тариаланчид хамгийн 

их ургац авахын тулд хогийн ургамал, шавьжаас урьдчилан сэргийлж, тарих 

талбайн хэмжээг оновчтой тодорхойлж чадаж байна. Дрон болон сансар дахь 

хиймэл дагуулууд нь цаг агаарын нөхцөл байдлыг урьдчилан тодорхойлж 

гэнэтийн ургац алдахаас сэргийлэхэд чухал үүрэг гүйцэтгэж байна. Түүнчлэн 

ургац хураах роботын төхөөрөмж нь хиймэл оюун ухаан ашиглан боловсорч 

гүйцсэн жимс, хүнсний ногоог яг цагт нь түүж, цаг хугацаа, хүн хүч, хог хаягдлыг 

хэмнэхэд туслаж байна. АНУ-ын “John Deere” компани нь фермерүүдэд хаана 

тарих, хэзээ ургац хураахыг тодорхойлоход нь туслах технологи хөгжүүлж байна. 

Тэд тариаланчдад төвлөрсөн удирдлагын төвөөс тоног төхөөрөмжийг алсаас 

удирдахад нь тусалж, цагийг илүү үр ашигтай болгох боломжийг олгодог. “Blue 



 
48 

 

River Technologies” компани нь хиймэл оюун ухааны мэдрэгчээс авсан өгөгдлийг 

ашиглан услалтын системийг зорилтот шүршилт рүү шилжих замаар 

гербицидийн хэрэглээг 90 хувиар бууруулж чадна гэж үзэж байна. Гербицид бага 

байх нь хүн төрөлхтөн, дэлхий дээрх бид бүгдэд тустай. Хөдөө аж ахуй дахь 

дижитал шилжилт нь үр тариа, жимс ногооны боловсролт, мал, амьтдын эрүүл 

мэндийг хянах, өвчнийг илрүүлэх, хөрсний чийгшилтийг тодорхой хугацаанд 

шинжлэж уур амьсгалын өөрчлөлтын томоохон сорилтуудыг шийдвэрлэхэд асар 

их ач холбогдолтой. Газар тариалангийн салбарт 11,4 тэрбум долларын IoT 

төхөөрөмж ашиглаж байна гэсэн тооцоо байна. Ухаалаг мэдрэгчийг ашиглан 

тариалангийн нөөцийг хянах, шалгах, хуваарилахад чухал үүрэг гүйцэтгэж 

байна.  

Зураг 23. Ухаалаг газар тариалан (Smart Livestock Farming) 

 
3. Хиймэл оюун ухаан дахь (AI) дүрс таних төхөөрөмж нь молекулын 

маркер болон хээрийн туршилтын мэдээллийн алгоритмыг ашигласнаар 

ургамлын үржүүлгийн хугацааг бүтэн жилээр багасаж байна. АНУ-ын “Google” 

компани нь 5000 төрлийн ургамал, амьтныг таних, хортон шавьжны өвчин, газар 

тариалангийн гэмтлийг илрүүлэхэд дроныг ашиглаж эхлээд байна. Түүнээс 

гадна хиймэл оюун ухаан нь хүнс, газар тариалангийн салбарт ажиллаж байгаа 

хүмүүсийн алдаа, дутагдалыг засаж залруулах, тэдний хоорондын үл 

ойлголцолыг арилгах, мэргэшлийн ур чадварыг дээшлүүлэхэд туслаж, газар 

тариалангийн мэргэжилтэн, зөвлөхүүдийн хэвшмэл хоцрогдсон үйл ажиллагааг 

өөрчлөхөд хүргэсэнээр илүү өндөр нарийвчлалтай мэдээлэл илүү хурдан түгээж, 

оновчтой шийдвэр гаргахад чухал үүрэг гүйцэтгэж байна15. 

4. 3-D принтерүүд нь машин механизмыг засах, хоол хүнсийг савлах боох, 

шошго тавих, хэвлэх, тэр ч байтугай өндөр үнэтэй мал, амьтанд хиймэл эрхтэн 

                                                           
15Smart Livestock Farming Potential of Digitalization for Global Meat Supply Discussion Paper, 
Smart-livestock-farming_Deloitte.pdf 

https://www2.deloitte.com/content/dam/Deloitte/de/Documents/operations/Smart-livestock-farming_Deloitte.pdf

протез хийж суулгаж байгаа нь дэлхийн улс орнуудын фермүүдэд шинэ давуу 

талыг бий болгож байна. Ингэж нийлүүлэлтийн сүлжээ тасалдсан үед буюу 

Ковид-19, Африк зэрэг түгээлтийн бэрхшээлтэй дэлхийн бүс нутгуудын газар 

тариалан, хүнсний хангамжийн сүлжээнд 3-D хэвлэл нь бодит үр ашиг, 

хэмнэлтийг бий болгож байна. 

5. Дрон ба газар тариалангийн хяналт нь тариалангийн бусад төрлийн 

машинтай харьцуулахад услах, хор шүрших хурдыг 5 дахин нэмэгдүүлж байна 

гэсэн тооцоо байна. Хятадад хүний харж, очиж чадахгүй байгаа 20 сая га хөвөн 

тариалах талбай дээр хортон шавьжнаас хамгаалах хор царах, бордоо, 

гербицид хэрэглэх, усалгаа, ургац хураахад  дроныг ашиглаж эхлээд байна.  

АНУ-д тариаланчид онгоц түрээслэхгүйгээр дрон ашиглан ургацаа хянаж 

ган гачиг болон хүрээлэн буй орчны өөрчлөлт болон тариалангийн талбай руу 

химийн бодис цацаж хортон шавьжтай тэмцэх, хөрсний чанарыг урьдчилан 

тогтоох хэрэгсэл болгон тариалангийн мониторинг хийхэд өргөнөөр ашиглаж 

байна.  

Зураг 24. Газар тариалангийн ухаалаг усалгаа (Smart irrigation of crops) 

 
6. Өргөтгөсөн бодит байдал ба метаверс: “хүний хараа нь харагдах 

гэрлээр хязгаарлагддаг тул рентген (X-ray) нь илүү өргөн хүрээнд харах 

боломжийг олгодог. Энэ нь газар тариалан, мал аж ахуйн, хүнсний 

үйлдвэрлэлийг удирдахад чухал үүрэг гүйцэтгэж, ургамлын эрүүл мэнд, хүнсний 

аюулгүй байдлыг сайжруулах боломжий бий болгож байна. 

7. Виртуал бодит байдал (VR) нь компьютерийн тусламжтайгаар амьтдын 

өсөлт болон ургамлын ургах үйл явцад хяналт тавих боломжийг олгож байна. 

Глазгогийн их сургуульд үнээ, Австралийн шувууны аж аж ахуй, Хойд 

Каролинагийн гахайн фермерүүд, Их Британи дахь Макдоналдсын хэрэглэгчдэд 

зориулж VR ашиглаж амжилтанд хүрч байна. 

8. Блокчэйн нь хэрэглэгчдийн итгэлийг олж чадаагүй салбарт шинэ 

боломжийг нээж байна. Тухайлбал, Канадын компаниуд хүнсний салбарт шар 

айрагны нийлүүлэлтийн сүлжээнд, Walmart компани хүнсний сүлжээндээ хүнс 

тэжээлийн гарал үүсэл, аюулгүй байдлын талаар хэрэглэгчдийн эргэлзээ, санаа 

зовнилыг шийдвэрлэх хэрэгсэл болгон ашиглаж байна. 

9. Өгөгдлийн шинжилгээг (Big data analysis) ихэвчлэн "шинэ газрын тос" 

гэж тодорхойлдог бөгөөд энэ нь газар тариалангийн стартапуудад ирээдүйд 

өгөгдлийг олж авах, хянах, хамгаалах, боловсруулах чадвар нь байгалийн хий, 

газрын тосоор баян улс орнуудаас илүү тариаланчид болон хүнсний 

үйлдвэрлэгчдэд оновчтой шийдвэр гаргах боломжийг олгож байна. 2025 он гэхэд 

дэлхий нийт 175 зеттабайт өгөгдөл хадгалах болно. 

10. Үүлэн тооцоолол (Cloud) нь интернетэд суурилсан серверүүдийн 

холболтыг илүү уян хатан болгож, цаг хугацаа, орон зайн зардлыг хэмнэхэд 

ашиглаж байна. Газар тариалан, хүнсний хангамж, түүний аюулгүй байдалд 

хувьсгал хийе гэж байгаа бол 5G-тэй холбогдох асуудлыг шийдвэрлэх нь чухал 

гэдгийг засгийн газрууд ойлгосоор байна. Одоогоор 5G сүлжээтэй хараахан 

холбогдоогүй дэлхий дээр газар тариалангийн олон компаниуд байгаа үед хот, 

хөдөөгийн ялгааг улам нэмэгдүүлж байна16. 

2.2. Дижитал буюу ухаалаг мал, амьтаны аж ахуйн хөгжлийн чиг 

хандлага 

Ухаалаг мал аж ахуй нь өндөр чанартай хөдөө аж ахуйн бүтээгдэхүүн, мах 

гаргахад чиглэгддэг. Юмсийн интернетийн тусламжтайгаар мал, амьтаны аж 

ахуйн үйлдвэрлэл болон түүний хүрээлэн буй орчны мониторингийн мэдээллийн 

цуглуулах, мал, амьтаны тэжээлийн эх үүсвэр болсон газар тариалангийн үйл 

ажиллагааны талаарх мэдээлэлд дүн шинжилгээ хийх, агрономийн 

автоматжуулалтын систем, цахим платформыг суурилуулах ашиглах замаар 

хөрс, агаар, ус болон бусад үйлдвэрлэлийн орчин зэрэг физик техникийн 

параметрийн мэдрэгч төхөөрөмжийг турших замаар хяналтыг тавьж байна. 

"Ухаалаг мал аж ахуй" гэсэн нэр томъёо нь төрөл бүрийн мэдрэгч, 

мэдээллийн тоног төхөөрөмж, утасгүй холбооны системийн нэгдлийг ойлгодог. 

Эдгээр системүүд нь юмсын интернет, их дата технологи, үүлэн тооцоолол дээр 

суурилсан мэдээллийн хэрэгслээр дамжуулан, мал, амьтанд суурилуулсан 

ухаалаг мэдрэгчийн тусламжтайгаар тэдгээрийн таргалалт, махны гарц, мал 

нядалгаа, махны хадгалалт, тээвэрлэлтийн үйл явцын талаархи мэдээллийг 

цуглуулах, ашиглах, дамжуулах, шинжилгээ хийх, хяналт тавихад чиглэгддэг. 

Эдгээрийг мал, амьтаны үйлдвэрлэл, тэдгээрийг тахал болон халдварт өвчнөөс 

урьдчилан сэргийлэх, түүнийг таслан зогсоох, малын өвчний хяналт, эрсдлийн 

                                                           
1610 Digital Technologies That Are Transforming Agriculture, 10 Digital Technologies That Are 
Transforming Agriculture (forbes.com) 

https://www.forbes.com/sites/forbestechcouncil/2022/04/26/10-digital-technologies-that-are-transforming-agriculture/?sh=3101d12f7baf
https://www.forbes.com/sites/forbestechcouncil/2022/04/26/10-digital-technologies-that-are-transforming-agriculture/?sh=3101d12f7baf

шинжилгээ, малын гаралтай бүтээгдэхүүний чанарын аюулгүй байдлын хяналт, 

үхсэн мал, амьтаныг хоргүй устгах, шувууны аж ахуйн менежмент, мал 

эмнэлгийн хяналт зэрэгт ашиглаж байна. Мал аж ахуйн үржлийн фермийн 

менежментийг олон хяналтын системээс бүрдсэн ухаалаг систем гэж үзэж 

болно. Мал аж ахуйн ухаалаг хяналтын систем нь ухаалаг мэдрэгч, утасгүй 

мэдээлэл хүлээн авах төхөөрөмж, хяналтын цэг, үүлэн платформоос бүрдэж 

байна. Энэ систем нь аммиакийн хий мэдрэгч, CO2 мэдрэгчийн тусламжаар 

хүхэрт устөрөгч, агаарын температур, харьцангуй чийгшилт, хүчилтөрөгчийн 

түвшин, нүүрстөрөгчийн давхар исэл зэрэг хортой хийн түвшинг хянаж байна. 

Үржлийн орчинд нь мал, амьтаны өсөлтийг ажиглах, хулгайчаас урьдчилан 

сэргийлэх, сэрэмжлүүлэх зорилгоор видео дүрс зайнаас хянах видеокамер 

суурилуулж байна. Энэ нь тэжээвэр мал, амьтаны ухаалаг үржил, үйлдвэрлэл, 

ханган нийлүүлэлт, боруулалтын талаархи мэдээллийг цуглуулж боловсруулалт 

хийж, шинжилгээ хийдэг компьютерийн программ хангамж бошлон техникийн 

хангамжийг нэтгэсэн мэдээллийн платформ юм.  

Дижитал мал аж ахуйн шинэлэг шийдэл нь сансарын хиймэл дагуулын 

байршил тогтоох төхөөрөмж (GPS), тэжээвэр мал, амьтаны амьдрах орчны 

мэдээлэл, мал, амьтаны физиологийн үзүүлэлт гэх мэт төрөл бүрийн мэдээллийг 

цуглуулж, 4G сүлжээн дээр суурилсан интернетэд холбогдсон төхөөрөмжөөр 

(IoT) дамжуулан их өгөгдөлийг (big data) платформ руу дамжуулах, бодит цаг 

хугацаанд нь хянах, мэдээлэлд дүн шинжилгээ юм. 

Зураг 25. Хөдөө аж ахуйн салбарын дижитал шилжилт  

 
Малчид ухаалаг гар утсандаа суулгасан “smart application”-ий тусламжаар 

малын бэлчээрийг хянах, малын байршлыг тогтоох, хэзээ ч, хаана ч байсан 

малын эрүүл мэндийн байдлыг хянах боломжийг олгож байна. Ухаалаг мал аж 

ахуйн их өгөгдөлийн платформ нь малын цус ойртолтыг зогсоох, генетикийг 

сайжруулах зорилгоор мал, амьтаны эрүүл мэнд, генетикийн талаархи 

мэдээллийн архивыг бий болгож, бэлчээрийн даацын хэтрэлт болон бэлчээрийн 

доройтлыг бууруулахад бэлчээрийн ухаалаг менежмент чухал үүрэг гүйцэтгэж 

байна17.  

Зураг 26. Ухаалаг мал аж ахуй (smart livestock farming) 

 

Хиймэл оюун ухааны (AI) тусламжтайгаар дэлхийн улс орнуудад загас 

үржүүлгийн салбарт ухаалаг мэдрэгч (smart sensor), битүү байшин барилга дотор 

усан сан байгуулах замаар түүний дулааныг тогтмол барьж хадгалах, 

агааржуулалт, загасыг ангилан ялгах, түүний хоол тэжээлийг цаг тухайд нь өгөх,  

хоол тэжээлийн цэвэр, шинэлэг байдлыг хянах, загасны өвчлөлт, биеийн 

байдал, үржил, селекийг удирдах, хянах (Big data analysis) ухаалаг удирдлагын 

системийг нэвтрүүлэн хэрэглэгчдийг шинэ загасаар хангаж байна.  

 

 

 

 

 

 

                                                           
17 Smart livestock Farming: Denifition, Benefits and Applications, Smart livestock Farming: Denifition, 
Benefits and Applications - IoT All Know 
 

https://www.iotallknow.com/smart-livestock/
https://www.iotallknow.com/smart-livestock/

Зураг 27. Ухаалаг загас үржүүлэгийн газар 

 
Ухаалаг хөдөө аж ахуй нь өндөр чанартай хүнсний бүтээгдэхүүн 

үйлдвэрлэхэд чиглэгддэг. Ухаалаг технологийг ашиглан техникийн нарийн 

стандарт, шаардлагыг дагаж мөрдөх, үйлдвэрлэлийн үйл явцын алхам бүрийг 

удирдахад чиглэгддэг. Ухаалаг хөдөө аж ахуй нь түүний дижитал хяналтын 

систем, тариалангийн загварт дүн шинжилгээ хийх, хөдөө аж ахуйн 

үйлдвэрлэлийн автоматжуулалт, роботжуулалтын систем, платформд 

бүтээгдэхүүн болон түүнийг үйлдвэрлэхэд шаардлагатай хөрс, агаар, усны 

талаар үнэн зөв мэдээллийг цуглуулж, тэдгээрт боловсруулалт хийж оновчтой 

шийдвэр гаргахад туслаж байна. Ухаалаг хөдөө аж ахуйд талбай дээр үр 

тарианы үйлдвэрлэлд тавих хяналт, цаг агаарын эрт сэрэмжлүүлэг, ургацын 

үнэлгээг сайжруулах, хөдөө аж ахуйн үйлдвэрлэлийн байгаль орчны аюулд 

дасан зохицох чадавхийг нэмэгдүүлэх зорилгоор орон зайн болон газарзүй цаг 

агаарын мэдээлэл, лазер сканнер болон бусад технологиудыг ашиглаж байна. 

 

ГУРАВДУГААР БҮЛЭГ. АЖ ҮЙЛДВЭРИЙН САЛБАРЫН ДИЖИТАЛ 

ШИЛЖИЛТ 

3.1. Аж үйлдвэрийн роботжилтын өнөөгийн байдал 

Аж үйлдвэрлэлийг роботжуулах нь цогц автоматжуулалтын салшгүй хэсэг 

бөгөөд үйлдвэрийн шугамд тус тусдаа эсвэл нэгдмэл робот машинуудыг 

нэвтрүүлэх үйл явц юм. Энэ нь үйлдвэрлэлийн бүтээмжийг нэмэгдүүлэх, нэгж 

цагт үйлдвэрлэх  бүтээгдэхүүний тоог нэмэгдүүлэх, чанарыг сайжруулах, зардлыг 

бууруулахаас гадна үйлдвэрлэж буй машины эд ангиудыг маш өндөр 

нарийвчлалтай, маш хурдан угсарч өндөр бүтээмжтэй ажиллах боломжийг 

олгодог давуу талтай юм.  

.  Сүүлийн жилүүдэд ихэнх хөгжингүй орнуудад үйлдвэрлэлийн өсөлт саарч 

байгаа ба энэ үйл явц 1970-аад оноос эхэлсэн бөгөөд үйлдвэрлэлд оруулсан 

хөрөнгө оруулалтын үр өгөөж буурах болжээ. Тухайлбал, АНУ–д 1980-2015 онд 

үйлдвэрлэлийн хөрөнгө оруулалт 5 дахин өссөн боловч тэр хэмжээгээр 

үйлдвэрлэл өсөлт гараагүй, ялангуяа уламжлалт салбарт өсөлт бараг бий 

болоогүй байна. Доорх зургаас харахад уламжлалт салбарын өсөлт 35 жилд 50 

хувиар нэмэгджээ. 

Зураг 29. 1980-2015 оны АНУ-ын аж үйлдвэрлэлийн бүтээмжийн өсөлт  

 (1980=100 %) 

 
Дотоодын нийт бүтээгдэхүүний өсөлт ч буурсан энэ жилүүдэд эдийн 

засгийн өсөлтийг бий болгох шинэ загвар руу шилжих шаардлагатай болсон 

байна. Хүн төрөлхтөн цоо шинэ хөгжил рүү шилжин орж байгаатай 

холбоотойгоор эдийн засаг ба удирдлага, шинжлэх ухаан ба аюулгүй байдал 

гэсэн амьдралын шинэ хэлбэр, агуулга бий болж байна. Дижитал технологи 

амьдралд нэвтрэх нь одоогийн ертөнцийн онцлог төдийгүй энэ нь зайлшгүй үйл 

явц юм. Үүний гол өөрчлөлт нь ихэнх ажлын байр роботуудаар солигдох, их 

өгөгдөл дээр суурилсан мэдээлэлд тулгуурлан дүгнэлт, шийдвэр гаргах болно 

гэж төсөөлөгдөж байна.  

Зураг 30. Сүүлийн жилүүдэд борлуулагдсан роботын тоо, мянган нэгжээр 

 
 

2017 оны байдлаар 16,7 тэрбум долларын өртөг бүхий үйлдвэрлэлийн 

робот борлуулсан бөгөөд үүнд программ хангамжийн үнэ ороогүй болно. 

Программ хангамжийн жилийн зах зээлийн өртөг нь 50 тэрбум доллар орчим 

болж байгаа ба цаашид энэ өртөг хурдацтайгаар өсөх нь дамжиггүй. Нийт 

роботын зах зээлийн 1/3 нь Хятад улсад ноогдож байгаа ба ерөнхийдөө роботын 

үйлдвэрлэлийн өсөлт нь Хятад улсын эдийн засгийн өсөлттэй холбоотой юм.  

Зураг 31. Үйлдвэрлэлийн роботын өртөг, тэрбум доллар 

 
Эх сурвалж: IFR World Robotics 20186 

Дэлхийн эдийн засгийн форумын судалгаагаар нийт роботын тоо 2 сая 

орчим тоогоор яригдаж байгаа ба нийт үйлдвэрлэлийн 29 хувь нь робот бүхий 

үйлдвэрлэлд ноогдож байна. 

Нэг талаас роботын хэрэгцээ нэмэгдэж байгаа, нөгөө талаас нэг роботын 

дундаж үнэ буурч байна. 2009 онд нэг роботын дундаж үнэ 63 мянга орчим 

доллар байсан бол энэ үзүүлэлт буурч, 2018 онд 45 мянга орчим доллар болсон 

байна. Роботын үнэ буурч буй шалтгааны нэг нь аж үйлдвэрийн дөрөвдүгээр 

хувьсгалын гол технологийн нэг болох 3D технологид композит материал 

хэрэглэх болсонтой холбоотой гэжээ.  

Зураг 32. Үйлдвэрлэлийн роботын дундаж үнэ, мянган доллар  

 
 

Нөгөө талаас энэ салбар руу оруулж буй хөрөнгө оруулалт нэмэгдэж 

байгаатай холбоотой юм. 2017 онд оруулсан томоохон 10 хөрөнгө оруулалтын 

хэмжээ 700 орчим сая доллар болж байсан бол энэ үзүүлэлт 2018 онд 11,5 

тэрбум доллароос давжээ. 

Хүснэгт 2. 2018 оны байдлаар хөрөнгө оруулсан 10 томоохон 

компаниуд 

Компаницд Бүтээгдэхүүний 
төрөл 

Хөрөнгө 
оруулагч 

Хөрөнгө 
оруулалтын 
хэмжээ, сая 

доллар 

Убёр (АНУ) Жолоочгүй тээвэр Тойота 3100 

Сенс Тайм (Хятад) 
Хиймэл оюун 

ухаан 

Софт банк 
(Хятад) 

Фиделити (АНУ) 
Алибаба (Хятад) 

2200 

Круйз (АНУ) 
Жолоочгүй тээвэр 

Софт банк 
(Япон) 

1650 

ПТС (АНУ) Үйлдвэрлэлийн 
автоматжуулалт 

Роквелл (АНУ) 1000 

Нуро (АНУ) Жолоочгүй 
транспорт 

Софт банк 
(Япон) 

940 

ЮБ тех роботикс 
(Хятад) 

Робот тоглоом 
Тенсент 

Холдинг (Хятад) 
820 

ЖиД (Хятад) Логистик Алфабет (АНУ) 550 

Зуукс (АНУ) Жолоочгүй 
тээврийн 
хэрэгсэл 

Грок венчар 
(Австралия) 

500 

Окадо (Англи) Логистик Крогер (АНУ) 440 

Воова брос. 
(Хятад) 

Логистик 
Хилл хаус 

(Хятад) 
320 

Робот ашиглаж буй салбараар авч үзвэл автомашины үйлдвэрлэл 33 

хувь, электроникийн үйлдвэрлэл 32 хувийг эзэлж байна.  

Зураг 33. 2017 оны байдлаар салбаруудын робот ашиглаж буй хувь 

хэмжээ   

 
Гол тоглогч автомашины үйлдвэрлэл байсан бол, сүүлийн жилүүдэд 

электроникийн салбарт асар хурдацтайгаар роботжуулах үйл явц өрнөж байна. 

 Роботжуулах ажил бага хурдтай явж байгаа салбаруудад атомын аж 

үйлдвэр, хөлөг онгоцны үйлдвэрлэл, ашигт малтмал, хөдөө аж ахуйн салбарууд 

орж байна. 2017 оны байдлаар дөнгөж 6000 орчим робот ХАА-д, 300 робот ашигт 

малтмалыг салбарт зарагдсан бол атомын аж үйлдвэр, хөлөг онгоцны 

үйлдвэрлэлийн хэмжээ нийтэд ил болоогүй бөгөөд ойролцоогоор 1000 орчим 

робот зарагдсан гэж тооцоолж байна. Эдгээр салбарыг роботжуулах нь одоогоор 

хүндрэлтэй, үнэтэй байгаа бөгөөд дараагийн үеийн роботууд бий болж байж 

эдгээр салбарт роботжуулах ажил хурдацтайгаар хийгдэнэ гэж үзэж байна. 

Зураг 34. Газрын хөрснөөс дээж авагч робот 

 
Дэлхийд роботжуулах ажил нэлээд олон жилийн турш хийгдэж байгаа 

бөгөөд 10000 ажилтанд ноогдох роботын тоогоор илэрхийлдэг. Энэ үзүүлэлт нь 

улс орны эдийн засгийн өсөлттэй сайн хамааралтай байдаг. Энэхүү үзүүлэлтийг 

авч үзэхэд, дэлхийн түвшинд 2015 онд 66 робот, 2017 онд 74 робот дунджаар 

ноогдож байсан бөгөөд Европт 106, Азид 75 байсан байна. Автоматжуулалт нь 

хөдөлмөрийн өртгийг бууруулах хамгийн сайн арга гэж тооцогдож байгаатай 

холбоотой байна. Түүнчлэн эдгээр үзүүлэлтийг улсаар нь авч үзвэл Солонгост 

710, Сингапурт 658, Германд 322 робот ноогдож байна.  

Зураг 35. 2010-2017 оны 10000 хүнд ноогдох роботын тоо  

 
Роботын нэг цагийн хөдөлмөрийн үнэ Европт ажиллаж буй ажилтны 

хөлсөөс бараг 4 дахин бага байна. 

Зураг 36. Хүн ба роботын 1 цагийн хөдөлмөрийн хөлс, евро/цаг 

 
Тийм учраас роботжуулах ажил улам бүр эрчимтэй явах нь тодорхой 

байна. Хүн болон машины хийж буй ажлынх нь төрөл хэрхэн өөрчлөгдөж байгааг 

доорх зургаас харж болох бөгөөд шийд гаргахад одоохондоо хүн гол үүрэг 

гүйцэтгэж байгаа бол мэдээлэл боловсруулахад голчлон машин хийх нь 

харагдаж байна.  

Зураг 37. Хүн ба роботын гүйцэтгэж буй ажлын хэмжээ 

 
Өнөөгийн байдлаар дундаж чадавх бүхий хүний нөөц түлхүүтэйгээр 

хэрэгцээтэй байгаа бол энэ байдал өөрчлөгдөж өндөр чадавх бүхий хүний нөөц  

ихээхэн хэрэгтэй ба эл үзүүлэлтийг графикаар доор харууллаа. Энэ нь 

үйлдвэрлэлийн хөдөлгөгч хүч капитал байснаа өөрчлөгдөж, авьяас болсныг 

харуулж байгаа юм. 

Зураг 38. Аж үйлдвэрлэлийн IV хувьсгалд хэрэгцээтэй хүний нөөцийн 

чадавхийн өөрчлөлт 

 
Үүнээс харахад, ялангуяа хөгжингүй орнуудад доод мэргэжлийн ажилтны 

хэрэгцээ өсөх магадлал муу юм. Харин хөгжиж буй орнуудад ийм мэргэжлийн 

хүмүүсийг амархан солих бололцоо бага болов уу. Харин эдгээр орнуудад дунд 

мэргэжлийн түвшний ажилтнууд дижитал шилжилтэд өртөх магадлал илүү өндөр 

гэж үзэж байна. Түүнээс гадна өндөр мэргэжлийн зарим мэргэжилтнүүд ч энэхүү 

өөрчлөлтөд хамрагдах магадлалтай. Салбарын бүтээгдэхүүний нарийн нийлмэл 

байдал, мэргэжилтний чадварын түвшин нь Аж үйлдвэрийн IV хувьсгалын үед 

чухал үзүүлэлт бөгөөд үүнийг доорх зургаар үзүүллээ.  

Зураг 39. Үйлдвэрлэлийн салбар дахь шаардлагатай хүний нөөцийн чадвар ба 

үйлдвэрлэж буй бүтээгдэхүүний нийлмэл байдал 

 
Зураг 39-өөс харахад машин үйлдвэрлэлийн салбарт хамгийн чадварлаг 

ажилтан ажиллах ба бүтээгдэхүүн ч нарийн нийлмэл байхаар харагдаж байна. 

Улаан шугамаар хөдөлмөрийн хөлсийг тэмдэглэсэн байна. Цайвар саарал нь 

хөгжиж буй орнууд бол бараан саарлаар хөгжингүй орнуудыг тэмдэглэжээ.  

Үйлдвэрлэлийн түвшинд дижитал шилжилт хийснээр зөвхөн компани 

болон засгийн газарт эдийн засгийн үр ашиг авчрахаас гадна байгаль орчинд 

ихээхэн ээлтэй байх төлөвтэй байна. Учир нь дижитал технологид суурилсан 

үйлдвэрлэл нь түүхий эдийг үр ашигтайгаар зарцуулах, радио давтамжийн чип 

хэрэглэх зэрэг шалтгаанаар рециклинг хийх, түүхий эдийн алдагдлыг бууруулах 

давуу талууд бий болох тул эргэлтийн (циркулярная) эдийн засгийн суурийг бий 

болгох юм. 

Сүүлийн жилүүдэд үйлдвэрлэлийн байршил хөгжингүй орноос хөгжиж буй 

орнууд руу шилжсэн, учир нь хөгжиж буй орнуудад ажиллах хүчний цалин бага 

байсантай холбоотой. Одоо эргээд энэ урсгал хөгжиж буй орноос хөгжингүй 

орнууд руу шилжиж байна. Тухайлбал, 2016 онд Adidas компани дижитал 

технологи бүхий үйлдвэрээ Германд байгуулж байгаа талаар зарласан. 3D 

принтер ашиглан үйлдвэрлэлээ явуулж эхлээд байна.   

Зураг 40. 3D технологиор үйлдвэрлэсэн спорт гутал 

      
 

Дижитал технологи руу аж үйлдвэрийн зарим салбарын шилжилтийн 

байдал 

Аж үйлдвэрийн IV хувьсгал нь богино, дунд болон урт хугацаанд аж 

үйлдвэрт гурван түвшинд нөлөөлнө гэж эрдэмтэд үзэж байна. Хэдийгээр энэхүү 

шилжилтийн бүрэн дүр зураг харагдахгүй байгаа боловч, салбараасаа хамаарч 

өндөр технологийг харилцан адилгүй нэвтрүүлж байна. 

1. Туслах системийн хүрээнд:  

Дижитал системийн хамгийн энгийн түвшин бөгөөд голчлон эд ангийг 

угсрах хэсэгт хэрэглэгдэнэ. Үүнийг нэвтрүүлснээр үйлдвэрлэлийн бүтээмж болон 

ашиг 25 орчим хувиар нэмэгдэнэ гэж үзэж байна. 

2. Кибер физикийн системийн хүрээнд:  

Юмсын интернэтээс илүү өргөн ойлголт бөгөөд ийм түвшинд дижитал 

шилжилт хийгдсэнээр ухаалаг үйлдвэрлэлд тооцогдоно. Өөрөөр хэлбэл 

машинууд өөр хоорондоо холбоотойгоор ажиллан, үйл явцыг байнга хянах 

бололцоотой.  

3. Хиймэл оюун ухааны түвшинд:  

 Дижитал шилжилтийн технологийн хувьд хамгийн хүндэд тооцогдохоос 

гадна хамгийн маргаантай байгаа. Роботжуулалтаас илүүтэйгээр 

үйлдвэрлэлийн бүтээмжийг нэмэгдүүлнэ гэж үзэж байгаа боловч одоогоор анхны 

хөрөнгө оруулалт өндөр, тиймд эхний ээлжид орлого өндөртэй, өндөр 

технологийн салбарт хэрэглэгдэнэ гэж үзэж байна.  

Үйлдвэрлэлийн салбарууд, түүнчлэн бүс нутаг болон бусад хүчин зүйлээс 

хамаарч аж үйлдвэрлэлд ялгаатайгаар нэвтрэх бөгөөд үүнд нөлөөлөх хүчин зүйл 

нь бүтээгдэхүүний нарийн төвөгтэй байдал, үнэ, шаардлагатай хүний нөөцийн 

мэргэжлийн түвшин, одоогийн автоматжуулалтын байдал болно.  

Үйл явцыг харахад интернэтэд холбох ажлууд жинхэнэ бум болж байна. 

Аж үйлдвэрийн сектор шиг амжилттай явж буйгаа өөр салбар алга байна ч гэж 

үзэж болно. 2019 оны байдлаар, Юмсын интернет концепцийг хэрэгжүүлэхэд 

үйлдвэрлэгчид 200 орчим тэрбум доллар зарцуулсан байна. Ер нь аж 

үйлдвэрийн 4 дэх хувьсгалын технологиудаас юмсын интернет хамгийн их 

дэвшил авчирна гэж үзэж байгаа. Юмсын интернэт нь үйлдвэрлэлийн цикл бүрд, 

түүн дотроо үйл ажиллагааг удирдах, тоног төхөөрөмжид үйлчилгээ үзүүлэх, мөн 

төлөвлөлт, хяналт, үйлчлэгчдэд хүрэхэд ч чухал ач холбогдолтой байхаар 

харагдаж байна.    

Аж үйлдвэрийн IV хувьсгалын технологиудаас аж үйлдвэрлэлд дэвшил 

авчрахуйц өөр нэг технологи нь “Дижитал ихэр” (Digital Twin) бөгөөд энэ 

технологи нь бүтээгдэхүүний үйлдвэрлэл, загварчлалын үед гарган авсан ноу-

хау-г нэвтрүүлэх, мэдээллийг ашиглах, үйл ажиллагааны төлөвийг таамаглахад 

чухал ач холбогдолтой ажээ. 

 

Зураг 41. Бодит хөдөлгүүр ба түүний дижитал ихрийн харьцуулсан байдал 

 
Дижитал ихрийг аж үйлдвэрийн голлох салбаруудад ашиглах бөгөөд 

түүнийг бий болгох, ашиглах битүү схемийг доор харууллаа. 

Зураг 42. Дижитал ихрийг бий болгох болон ашиглах битүү схем 

 
Энэхүү схем нь тасралтгүй, эхлээд виртуал загвар бий болгоод улмаар 

түүнийг бодит биетээс авсан өгөгдлөөр баяжуулна. Дижитал ихэр нь судалж буй 

объектын үйл ажиллагааны зарчмыг илрүүлэн улмаар гарган авсан зарчмыг 

дижитал ихрийг сайжруулахад ашиглах замаар цааш нь хөгжүүлдэг.   

Үйлдвэрлэлд дижитал шилжилт хийхэд хязгаарлах гол хүчин зүйлүүдэд: 

- Үйлдвэрлэлийн процесст хэрэглэх мэдээллийн технологийн 

шийдлүүдийн өндөр үнэ, 

- Үйлдвэрлэлийн салбарт ажиллаж буй ажиллагсдын дижитал 

технологийн талаарх ерөнхий мэдлэг доогуур 

- Ажиллагсдын дижитал бизнест итгэх итгэл муу, түүнчлэн тэдний 

эсэргүүцэл  

- Дижитал шилжилтэд чиглэсэн хөрөнгө оруулалтын хангалтгүй 

байдал 

Анхны хөрөнгө оруулалт хэт өндөр бол компаниуд шинэ технологид 

томоохон хөрөнгө оруулалт хийхгүй байх магадлалтай. Үүний тулд дараах арга 

хэмжээг авах шаардлагатай. Үүнд: 

- Дижитал үйлчилгээ үзүүлж ажилтнуудын сургаж, чадавхыг 

сайжруулах. Ихэнх үйлдвэрлэлийн байгууллагууд инженер техникийн 

ажилтны бүтцийг өөрчлөх,  

- Үйлдвэрлэлийн байгууллагуудад улсын болон хөрөнгө оруулагчдын 

зүгээс дэмжлэг үзүүлэх, ялангуяа венчер хөрөнгө оруулалт чухал юм. 

Үйлдвэрлэлийн салбарт дөрөв дэх хувьсгалын технологиуд 3 түвшинд 

нэвтэрнэ гэж үзэж байна. Үүнд: нам, дунд ба өндөр 

3.2. Төмөрлөгийн үйлдвэрийн салбарын дижитал шилжилт 

 

Аж үйлдвэрийн анхны хувьсгалын үеэс эхтэй, томоохон аж үйлдвэрийн 

салбар бол төмөрлөгийн үйлдвэрлэлийн салбар бөгөөд 2019 оны байдлаар 1.6 

их наяд долларын эргэлттэй, 6 сая гаруй ажилтан энэхүү салбарт ажиллаж 

байна. Төмөрлөгийн үйлдвэрт ашиглагдах аж үйлдвэрийн 4.0 дэх хувьсгалын 

технологиуд гэвэл их өгөгдөл, клоуд компьютинг, үйлдвэрлэлийн юмсын 

интернэт, ухаалаг үйлдвэрүүд, роботууд, 3Д принтинг зэрэг болно. Төмөрлөгийн 

үйлдвэрийн бүтээгдэхүүний худалдан авагч нь машин үйлдвэрлэлийнхэн, 

барилгын салбар, дэд бүтэц, эрчим хүч зэрэг бүхий л үйлдвэрлэлийн 

салбарынхан юм. Төмөрлөгийн үйлдвэрлэл нь эрчим хүч ихээхэн хэрэглэдэг, 

нүүрстөрөгчийн нэлээд хэсгийг үйлдвэрлэдэг салбар юм. Тийм учраас энэхүү 

салбарын гол зорилт бол байгаль орчинд үзүүлж буй сөрөг нөлөөллийг 

бууруулах, эрчим хүчний үр ашгийг нэмэгдүүлэхэд оршино. Үүнийг 

хэрэгжүүлэхэд хамгийн чухал зүйл бол хүний нөөцийг чадавхижуулах, чадвар 

4.0-ыг эзэмшүүлэх явдал юм. Туршлагатай ажилтнууд мэдлэг сайтай хэдий ч 

дижитал тоног төхөөрөмжтэй харьцахаас авхуулаад амаргүй байгаа бол, 

залуучууд дасан зохицохдоо илүү сайн тул, хувь хүнд нь илүү тохирсон сургалт 

явуулах шаардлагатай. Мэдээллийг цогцоор удирдах ERP (Enterprise resource 

planning) буюу байгууллагын нөөцийн удирдлагын системийг нэвтрүүлэхээс 

эхлэнэ гэж үзэж байна.      

Эрчим хүч ихээхэн хэрэглэдэг салбарууд нь ялгарлыг бууруулахын 

зэрэгцээ эрчим хүч хэмнэх замаар тогтвортой хөгжилд хөл нийлүүлэх юм. 

Нүүрстөрөгч бууруулах чиглэлээр хийгдэж буй ажлын нэг бол төмрийг шууд 

ангижруулах технологи юм. Түүнчлэн ангижруулагч агентаар устөрөгч ашиглах 

технологи ч нэвтрэх төлөвтэй. Байгаль орчинд халгүй технологиор  цэвэр металл 

гарган авах зорилт, Ногоон металл концепц хэрэгжүүлэхээр ажиллаж байна. 

Одоогийн байгаа технологиудыг нэвтрүүлсэнээр СО2-ыг 38 хувь хүртэл 

бууруулах боломжтой бол, нүүрстөрөгчийг хураах, хадгалах (CCS) технологи 

ашигласнаар 19 хувь, сэргээгдэх эрчим хүч хэрэглэснээр нэмээд 17 хувийн 

ялгарлыг багасгах боломжтой гэж үзэж байна.            

Төмөрлөгийн үйлдвэрлэлийн салбарт ойрын үед томоохон өөрчлөлт 

орохгүй болов уу гэж бас зарим шинжээчид харж байна. Энэ салбар дахь ажлын 

байр нь нэлээд мэргэшсэн хүний нөөц шаардахаас гадна хүнд хөдөлмөр 

эрхлэлтэд ордог тул өнөөгийн байдлаар тэргүүний технологи бүхий робот 

ашигласан ч автоматжуулах нь тийм хялбар биш, эхний хөрөнгө оруулалт нь 

өндөр байх тул эдийн засгийн хувьд ашиггүй гэж үзэж байгаа ажээ. Гэхдээ энэ нь 

ямар нэг өөрчлөлт оруулахгүй гэсэн үг биш. Ган цутгуурын үйлдвэрлэл 

төмөрлөгийн аж үйлдвэрийн гол ажил олгогч байсан бол энэ байдал өөрчлөгдөж, 

дунд хугацаандаа болон алсдаа үйлдвэрлэлийн зарим процессын үе шатуудыг 

аутсорсинг эсвэл дижитал системд шилжүүлэх, ихэнх процессыг цехээс биш, төв 

диспетчерээс хянадаг болох төлөв харагдаж байна. Бүтээгдэхүүний орцын 

найрлагыг тодорхойлох, үйлдвэрлэлийн тоног төхөөрөмжид техникийн 

үйлчилгээ үзүүлэх болсон эсэх талаар улам бүр компьютерын хэрэглээ нэмэгдэж 

байна. Одоогийнхоос илүүтэйгээр компьютер шийд гаргах төлөвтэй байна. 

Ер нь жолоочгүй тээврийн хэрэгсэл бол энэ салбарт тодорхой хэмжээгээр 

нэвтрэх нь ойлгомжтой байна. Гэхдээ эхлээд үйлдвэр дотор ч юм уу, ойрын зайд 

ашиглагдах магадлал өндөр гэжээ. Өнөөдөр ашиггүй ч, урт хугацаандаа ажлын 

байрнууд автоматжуулалтад шилжих нь тодорхой юм. 20 жилийн өмнө нэг тонн 

ган үйлдвэрлэхэд 700 хүн/·цаг шаардагдаж байсан бол өнөөдөр 250 хүн/цаг, 

цаашид энэ үзүүлэлт улам багасах нь харагдаж байна. 

Дүгнэж хэлэхэд нүүрстөрөгчийг саармагжуулах болон бууруулахад 

чиглэсэн төмөрлөгийн үйлдвэрлэлийн хөгжил бүхий ирээдүйг бүтээх нь хамгийн 

чухал чиглэл болох бөгөөд үүнд нүүрсийг устөрөгчөөр халах, дижитал ихэр 

технологи ашиглах төлөвтэй.  

 

3.3. Уул уурхай, ашигт малтмалын салбарын дижитал шилжилт 

Уул уурхайн салбарын ажлын байранд технологийн дэвшил нэвтрүүлэхэд 

харьцангуй ялгаатай байхаар харагдаж байна. Зарим уурхайд их хэмжээгээр 

биеийн хөдөлмөр эрхлэж байгаа бол, зарим нь аль хэдийн бараг бүрэн 

автоматжсан байх жишээтэй. Тийм учраас уул уурхай нь технологийн дэвшил 

нэвтрүүлэх боломжтой салбарын нэг. Хэдийгээр дижитал шилжилт эсвэл 

технологийн дэвшил бүс нутгийн байдлаас хамаарах ч, дижитал уурхай бол тийм 

ч хол биш байна.  

Ер нь уул уурхайн салбарт орж ирэх томоохон өөрчлөлт нь дижиталжих, 

тогтвортой хөгжих асуудал юм. Бүрэн дижитал технологи нэвтэрсэн уурхайн 

төлөвлөлт болон загварчлал, түүнчлэн нүүрстөрөгчийн ул мөрийг бууруулах нь 

дэлхийн бүх уурхайн хамгийн гол мөрөөдөл гэж хэлж болно. Уул уурхайд 

ашиглагдаж буй ихэнх тээврийн хэрэгсэл нь дизелээр ажилладаг тул 

нүүрстөрөгчийн ул мөр өндөр. Харин эдгээр тээврийн хэрэгслийг цахилгаан 

тээврээр солих ажил хурдтай хийгдэж байна. Ашиглаж буй технологийн түвшин 

доогуур, ажлын хөлс өндөр биш үед, компаниуд дижиталжих процесст ойрын үед 

хөрөнгө оруулахгүй байх магадлалтай, учир нь хөрөнгө оруулалтаа нөхөхөд 

амаргүй байх болно, гэхдээ өрөмдлөг зэрэг хуучин хүний хүчээр хийдэг байсан 

ажлыг роботоор орлуулах, эсвэл алсаас удирдах зэрэг олон ажил дээр өөрчлөлт 

гарч байна.  

Уул уурхайн салбарын үйл ажиллагаа, менежмент болон удирдлагын 

түвшинд дижитал  шилжилт явагдах бөгөөд үйл ажиллагааны процесст хамгийн 

их технологи шаардагдах нь доорх зургаас харагдаж байна.  

Зураг 43. Уул уурхайн салбарт нэвтэрсэн гол технологиуд 

 
Өөрөөр хэлбэл, үйл ажиллагааны хэсэгт 3Д принтингээс авхуулаад 

хиймэл оюун ухааны, автоматжуулалтын зэрэг олон технологи нөлөөлөх бол, 

менежментийн процесст голчлон нэгтгэсэн платформ, удирдлагын процесст 

кибер аюулгүй байдлын технологи чухал үүрэг гүйцэтгэнэ гэж үзэж байна. 

Үйл ажиллагааны процесст нэвтрэх томоохон технологиуд нь 

ажилтнуудын аюулгүй байдлыг сайжруулах, хүмүүсийг өндөр эрсдэлтэй бүсээс 

холдуулахад чиглэж байгаа бөгөөд эдгээрт дроны технологи, роботууд, 

удирдлагын төв зэрэг багтаж байна. Энэхүү өөрчлөлтийн өөр нэг зорилго нь 

бүтээмжийг нэмэгдүүлэх, үйл ажиллагааны зардлыг бууруулахад оршино. Үйл 

ажиллагааны түвшинд гарган авсан өгөгдөл нь процессын шилэн байдлыг 

нэмэгдүүлэн, улмаар менежментийн түвшинд дэвшилтэт аналитик, нэгдсэн 

платформ зэрэг технологиуд гол үүрэгтэй.  

Уурхайд жолоочгүй экскаватор 5G технологи ашиглан үйл ажиллагаа 

явуулж байгаа тохиолдолд нэлээд байна.  

Зураг 44. 5G сүлжээн дээр суурилсан далд уурхайд ажиллаж буй жолоочгүй 

эксковатор болох зөөгч машинууд 

 

 
Тухайлбал, дэлхийн уул уурхайн тэргүүлэх компаний нэг Сандвик 

Нокиатой түншлэн уурхайд, ялангуяа далд уурхайд 5 G сүлжээг нэвтрүүлснээр 

роботууд, бусад автомат удирдлага бүхий үйл ажиллагаануудад шинэ боломж 

бий болно, улмаар аюулгүй байдал улам сайжирч, уул уурхайд дижитал 

шилжилт бий болно гэж үзэж байна. Гэхдээ бусад салбарыг бодвол уул уурхайн 

салбар нь дижитал шилжилтийн хувьд эрт үе дээрээ байгаа гэж үзэж болно. 

Зураг 45. Эдийн засгийн салбаруудын технологиудын дижитал шилжилтийн 

үе шат 

Уурхай үерт автсан үед, түүнчлэн далайн ёроолд хайгуул хийхэд төрөл 

бүрийн робот хэрэглэж байна. Робот болон юмсын интернэтийг хамтруулан 

ашиглах байдлаар уул уурхайн салбар хөгжинө гэж харж байна. Өөрөөр хэлбэл, 

уурхайн гүнд хаана хий алдаж байгаагаас авхуулаад, газар доорх экологийн 

байдлыг үнэлэхэд юмсын интернэт ашиглах судалгааг Фрайбергийн их сургууль 

зэрэг томоохон хүрээлэн, төвүүд хийж байна. 

Түүнчлэн хаягдалгүй уул уурхайн зарчим хэрэгжин, аль болох хаягдлыг 

бууруулах, газрын гүнд нь боловсруулах зэрэг аргаар хаягдалгүй уул уурхай 

хөгжүүлэхийг зорьж байна. Өөр нэг зорилт нь уурхайг зогсолтгүй ажиллуулах 

замаар бүтээмжийг дээшлүүлэн үйл ажиллагааны зардлыг бууруулахаар 

ажиллаж байна. Юмсын интернэтийг нэвтрүүлснээр уурхайн найдвартай байдал 

сайжирч, үйл ажиллагааны үр ашиг дээшлэн, зардал болон нүүрстөрөгчийн ул 

мөр буурна. Сансрын болон геосансрын өгөгдлийг ашиглан уурхайн 3D загварыг 

гаргаж уурхайн байдлыг бүрэн мэдэрснээр аль ч газраас удирдах боломж бий 

болно.  Өөр нэг нэвтэрч буй технологи бол дижитал ихэр (digital twinning) бөгөөд 

уурхай жинхэнэ утгаараа ухаалаг болно. Дижитал ихэр дээр урьдчилан 

симуляцийн шинжилгээ хийж нь гарч болох асуудлыг зайлуулж чадсанаар 

хугацаа болон өртгийг эрс багасгах боломж бүрдэнэ. 

Зураг 46. Дижитал ихэр ашиглах үзэл баримтлал 

 
Салбарын шинжээчдийн үзэж байгаагаар тоон шилжилт нь бүтээмжийг 

нэмэгдүүлэх үндсэн арга гэж тооцогдож байна. 

- Уул уурхайн компаниудын 28 хувь нь өөрсдийн төсөв дэх 

мэдээллийн технологийн санхүүжилтийг нэмэгдүүлэх төлөвтэй байна. 

- Хөрөнгө оруулалтад технологийн чиглэл илүү анхааралд байна. 

Компаниудын 70 хувь нь уурхайг автоматжуулахад хөрөнгө оруулж байгаа 

бол 69 хувь нь төвлөрсөн удирдлага ба хяналтад хөрөнгө оруулахаар, 25-

аас дээш хувь нь роботжуулах асуудлыг судалж байна. Түүхий эдийн үнэ 

өсөх хандлагатай байгаа энэ үед ийм хөрөнгө оруулалт хийсэн компаниуд 

давуу байдалтай байх төлөвтэй.  

Дижитал шилжилт нь ажлын байранд нөлөөлөх нь ойлгомжтой бөгөөд янз 

бүрийн чадвар шаардах нь бас тодорхой байна.  

Дүгнэж хэлэхэд компаниуд дижитал шилжилт хийснээр үр ашиг бий болно 

гэдгийг ойлгосон бөгөөд энэ чиглэлд үйл ажиллагаагаа явуулж байна. Гэхдээ 

бүрэн зураглал сайн харагдахгүй байгаа тул, аж үйлдвэрийн 4 дэх хувьсгалын 

технологиудын талаар цаашид дэлгэрэнгүй судалгаа явуулах шаардлагатай. 

 

3.4. Боловсруулах аж үйлдвэрийн салбарын дижитал шилжилт 

Боловсруулах аж үйлдвэр хамгийн их ажлын байр бий болгодог гэж үздэг. 

Боловсруулах салбарын нэг чухал салбар болох нэхмэл ба хувцас 

үйлдвэрлэлийн салбарт 2019 оны байдлаар 91 орчим сая ажилчид ажиллаж 

байсан ба үүний ихэнхи нь эмэгтэйчүүд, ялангуяа хувцас үйлдвэрлэлийн 

салбарын ажиллагсадын 80 орчим хувийг эмэгтэйчүүд эзэлж байна. Арьс ширэн 

бүтээгдэхүүний үйлдвэрлэл нь хамгийн хуучин үйлдвэрлэлийн нэг бөгөөд дэлхий 

дахинд ихээхэн борлуулалттай салбар юм. Энэ салбар нь 80 гаруй тэрбум 

долларын барааны эргэлттэй ба үүний 65 хувь нь гутал, 14 хувь нь тавилга, 10 

хувь нь автомашины салбарт ноогдож байна. 

Дижитал шилжилтийн үр дүнд техник, технологи хурдан шинэчлэгдэж, 

ажлын байранд автоматжуулалт ихээр хийгдэж байна. Автоматжуулалт нь 

ашиглаж буй технологи, үйлдвэрлэн гаргаж буй бүтээгдэхүүнээс шалтгаалаад 

салбаруудад харьцангуй өөр өөр байна. Автомашин ба онгоц үйлдвэрлэлийн 

салбарт ашигладаг төрөл бүрийн өвөрмөц материал үйлдвэрлэж буй хэсэг нь 

бараг бүрэн орчин үеийн техник хэрэглэж байгаа бол, оёдол болон арьс ширний 

үйлдвэрлэлийн салбар нь урьдын адил цалин багатай, ажлын нөхцөл, эрүүл 

ахуйн асуудал нэлээд хүнд хэвээр байгаа ба энэ нь ялангуяа хөгжиж буй оронд 

илүү тохиолдож байна. Тиймээс энэ салбарт аж үйлдвэрийн 4 дэх хувьсгал 

тодорхой түвшинд янз бүрээр нөлөөлөх төлөвтэй. Саяхан болтол оёдлын 

үйлдвэрлэл нь даавууны уян хатан чанар зэргээс шалтгаалаад хувь захиалагчид 

зориулж бүтээгдэхүүн хийдэг байсан тул автоматжуулалт нэлээд хүнд гэж 

тооцогдож байсан бол одоо оёдол хийдэг робот нэвтэрснээр хэдэн зуу, бараг 

саяар тоологдох ажлын байр эрсдэлд орох төлөвтэй байна.  

Зураг 47. Оёдолын робот 

 
Тухайлбал, Бангладешд свитерэн цамцны үйлдвэрлэл 

автоматжуулагдсанаар олон зуун ажлын байр байхгүй болжээ. 1993 -аас 2016 

онуудад зарим улсын энэ салбаруудад робот нэвтэрсэн байдлыг хүснэгт 3-аас 

харна уу.  

Хүснэгт 3. 1993-2016 онуудын нэхмэл, хувцас, гутлын салбарт 

нэвтэрсэн роботын тоо 

Он АНУ Хятад Япон Солонгос Тайван Герман Испани Франц Итали Дани 

1993 0 0 0 0 1 60 12 5 3 0 

1994 0 0 0 0 1 139 0 9 29 0 

1995 0 0 0 0 13 0 0 7 22 0 

1996 0 0 1 0 1 0 0 13 50 1 

1997 0 0 12 0 50 18 4 18 50 7 

1998 0 0 7 0 0 44 8 10 68 9 

1999 0 0 16 0 40 19 12 9 21 21 

2000 0 0 12 0 0 28 1 1 46 18 

2001 0 0 6 0 0 31 25 7 27 12 

2002 0 0 2 0 0 0 10 10 41 5 

2003 0 0 10 21 0 0 15 7 25 8 

2004 0 0 2 0 0 0 28 4 22 6 

2005 0 0 0 12 0 6 1 3 25 9 

2006 0 0 6 0 0 10 1 1 23 5 

2007 2 2 1 0 0 11 1 0 26 1 

2008 7 0 4 1 0 6 10 3 13 3 

2009 0 0 0 0 0 14 0 3 0 0 

2010 2 6 4 0 0 62 0 2 38 8 

2011 11 3 5 0 3 63 1 14 39 37 

2012 16 1 0 0 1 19 2 3 16 11 

2013 16 1 4 0 174 31 2 8 20 18 

2014 20 157 3 2 33 14 1 2 19 22 

2015 36 101 6 0 0 23 0 0 33 0 

2016 39 133 9 0 0 10 0 0 59 0 

 

Хүснэгт 3-аас харахад нэхмэл, хувцас болон гутлын үйлдвэрлэлийн 

салбарт нэвтэрсэн нийт роботын тоог улсуудаар гаргаж харуулсан ба үүнийг 

салбараар авч үзвэл, дийлэнх нь нэхмэлийн салбарт ногдож байна.  

Түүнээс гадна, цалин хөлс багатай бүсүүдэд хүртэл автоматжуулалт нь үр 

ашигтай байгаа нь харагдаж байгаа тул улам ихсэх нь тодорхой байна. Будах 

болон арьс ширний үйлдвэрлэл янз бүрийн өөрчлөлтөд бага өртөж байсан бол 

сүүлийн үе энэ байдал өөрчлөгдөж байна, тухайлбал, Энэтхэгт ажлын байр 200–

аас 30 мянга болтлоо буурсан байна. Мөн бүтээгдэхүүний чанарт тавигдаж 

шаардлага улам бүр нэмэгдэж байгаа нь нэхмэл бүтээгдэхүүн, хувцас, арьс шир 

үйлдвэрлэгчдийг өндөр технологи ашиглахад хүргэж байна. Ер нь нэхмэл, оёдол 

болон гутлын үйлдвэрлэлийн салбарт, тухайлбал роботон оёдлын машин 

нэвтрэх нь ажлын байр 90 хүртэл хувиар алдагдахад хүргэх тооцоо байна. Иймд 

үйлдвэрлэлийн энэхүү шилжилтэд тайвнаар дасан зохицохын тулд бүх талын 

(засгийн газар, ажил олгогч, үйлдвэрчний эвлэл болон шинжлэх ухаан 

үйлдвэрлэлийн нэгдэл гэх мэт) оролцогсдыг оролцуулсан өргөн хэмжээний 

зөвшилцөл шаардлагатай байна. 

Дүгнэж хэлэхэд оёдол, нэхмэлийн салбарт дижитал шилжилт нэвтэрснээр 

үйлдвэрлэлийнхээ үнийг бууруулах, бүтээмжээ сайжруулах, үйлдвэрлэлийн 

өсөлтийг бий болгох, ажиллах хүчний бүтцийг өөрчлөх, өрсөлдөх чадвараа 

нэмэгдүүлэх өргөн боломж бөгөөд тухайн салбарт ажиллаж буй компаниуд шинэ 

зарчмын дагуу хамтран ажиллаж байна. 

3.5. Агаар сансрын салбарын дижитал шилжилт 

Ойрын 10 жилд агаарын тээврийн хэмжээ 2 дахин өсөх төлөвтэй байгаа 

бөгөөд энэ нь агаар, сансрын салбарт нэлээд том хэмжээний зах зээл байна 

гэсэн үг юм. Ер нь агаар сансрын салбарт хангалттай өндөр хэмжээний 

автоматжуулалттай ч угсралт зэрэгт илүү ухаалаг робот техник хэрэглэснээр 

түвшин улам бүр дээшлэнэ гэж үзэж байгаа. Ер нь салбарынхны 84 % нь дижитал 

шилжилтийг нэвтрүүлэх амжилтын үндэс гэж үзсэн байна. Тухайлбал, нислэгийн 

мэдээллийн талаар бодит цаг хугацааны өгөгдлийг цуглуулж улмаар түлшний 

хэрэглээг бууруулан, нислэгийн хуваарийг сайжруулан, нислэг хойшлох 

асуудлыг багасгах боломжтой гэж үзжээ. Ер нь дижитал шилжилт хийсэн 

компани болохын тулд дараах чиглэлүүдэд анхаарах ёстой гэжээ. Үүнд: Уян 

хатан байх, шинэ бизнес загвар гаргах, хангамжийн сүлжээтэй нягт хамтрах, 

шинэ кибер аюулгүй байдлын парадигмэд дасах. 

Түүнээс гадна тус салбарын компаниуд дижитал шилжилтийн  гурван 

түвшинд хэрэгжих ёстой гэж үзэж байна. Үүнд: Хэрэглэгчийн оролцоог 

нэмэгдүүлэх, Шинэ бүтээгдэхүүн/үйлчилгээ болон платформ бий болгох, эд 

хөрөнгийг ухаалаг болгох. 

Үйлчилгээгээр дамжуулан хэрэглэгчийн оролцоог нэмэгдүүлэх боломжтой 

гэж үзэж байгаа. 

Зураг 48. Дижитал шилжилтийн гурван түвшин 

 
Шинэ бүтээгдэхүүн/үйлчилгээ болон платформ бий болгох. Энэ салбарын 

шинэ бүтээгдэхүүн бий болоход хэдэн жил зарцуулдаг, түүнээс гадна зах зээлд 

нэвтэртлээ бас цаг их авдаг байна. Харин дижитал технологи нь шинэ боломж 

ба инновацыг цаг алдахгүй загварчлах, хөгжүүлэх, зах зээлд нэвтрүүлэх 

боломжийг бий болгоно. 

Хөрөнгийг ухаалаг болгох. Хөрөнгийг ухаалаг болгосноор, түүний хэрэглээ 

болон үр ашгийг сайжруулах боломж бий болно. Жишээ нь дижитал ихэр 

технологийг ашиглан хөдөлгүүрийн доторхыг харах бололцоог бий болгон, 

улмаар юмсын интернэтэд холбосон хөдөлгүүр хэрхэн ажиллаж байгаа, үйл 

ажиллагааг яаж сайжруулах зэрэг мэдээллийг авах боломжийг олгож байна.  

Дижитал шилжилтийн хүрээнд кибер физикийн системийн 

тусламжтайгаар нисэх онгоцыг дижитал буюу ухаалаг болгож байна. Агаарын  

болон газрын үйл ажиллагааны янз бүрийн өгөгдлийг цуглуулж их өгөгдөлийг 

(Big data) үүсгэж байна. Жишээ нь: Хос хөдөлгүүр бүхий онгоц 12 цаг нисэхэд 844 

Тб өгөгдөл бичигддэг бол энэ нь фейсбукийн нэг өдрийн нийт өгөгдлөөс 20 

хувиар илүү юм. Аэробус А350 гэхэд л нислэгийн турш 400,000 орчим параметр 

бүхий мэдээллийг бичиж авах бололцоотой. Эдгээр мэдээллийг цуглуулснаар 

үйл ажиллагааны бүхий л сул талыг багасгах, түлш хэмнэх, хөдөлгүүрийн үр 

ашгийг дээшлүүлэх боломж бий болно. Нөгөө талаас тоног төхөөрөмжүүдийн 

жин хамгийн бага байх, мөн бөх бат түвшинд, аюулгүй ажиллагааг хангах хатуу 

шаардлага тавигдаж байгаа тул, тухайлбал Аэробус орчин үеийн технологи 

ашигласан онгоцны үйлдвэрлэлийн шугам бүхий “Ухаалаг үйлдвэр 2025” 

стратеги боловсруулан ажиллаж байна. Үүнд, лазерын технологийн 

тусламжтайгаар эд ангийг угсрахдаа хамгийн бага хугацаа болон хүч зарцуулах, 

тээвэрлэлтэд автомат удирдлага ашиглах зэрэг олон багтаж байгаа. Аэробус 

онгоцны хэлбэрийн титанан бэхлэгч болон зарим эд ангийг 3D хэвлэлийн аргаар 

үйлдвэрлэж байна.  

Зураг 49. 3D принтинг ашиглан үйлдвэрлэж буй онгоцны эд анги 

 
Дүгнэж хэлэхэд агаар сансрын салбарт экспортыг дэмжсэн болон бусад 

чиглэлийн цэргийн гэрээ их чухал байр суурь эзэлдэг тул технологиос 

илүүтэйгээр улс төрийн шийдэл их нөлөөтэй. Энэ нь дижитал шилжилтийн 

нөлөөг бүрэн тодорхойлоход бэрхшээл учруулж байна.  

 

3.6. Автомашин үйлдвэрлэлийн салбарын дижитал шилжилт 

 

Автомашины үйлдвэрлэл нь аливаа улс орны хөгжилд чухал үүрэгтэй,  

түлхүүр ач холбогдолтой, хөрөнгө оруулалт ихээр шаарддаг, ажлын байр их 

хэмжээгээр бий болгодог салбар юм. 2019 оны байдлаар, дэлхийн эдийн засгийн 

5 хувь буюу ойролцоогоор 4,5 тэрбум ам доллар тус салбарт эргэлдэж, 80 сая 

орчим ажлын байр бий болгодог бөгөөд энэ нь нийт ажлын байрны 6,1 хувийг 

эзэлдэг томоохон салбар ажээ. 

Автомашины салбарт ойрын үед гарах өөрчлөлтүүд дараах байдлаар 

төсөөлөгдөж байна. Үүнд:  

- Байгаль орчинд илүү ээлтэй шинэ үеийн машин бий болох 

(Нүүрстөрөгчийн ялгарлыг бууруулах, түлшний хэрэглээг багасгах) 

- Автомашины технологийг шинэчлэх (Жолоодлогын болон 

автомашинтай холбоотой технологиудын хөгжүүлэлт) 

- Автомашины мэдээлэл, үйлчилгээ, харилцааны системийг 

хөгжүүлэх 

- Дэвшилтэд үйлдвэрлэлийг бий болох (Ухаалаг үйлдвэрлэл, робот, 

3D хэрэглээ гэх мэт). 

 

Зураг 50. Автомашин үйлдвэрлэх роботын үйл ажиллагаа 

 
Аж үйлдвэрийн IV хувьсгал нь автомашин үйлдвэрлэлийн салбарт туйлын 

чухал ач холбогдолтой бөгөөд эл салбар нь дээр дурдсан агаар сансрын 

салбартай зарим нэг талаараа төстэй. Өөрөөр хэлбэл эл салбар нь хангалттай 

түвшинд автоматжуулагдсан бөгөөд цаашид улам бүр тоон технологийг 

нэвтрүүлнэ. Автоматжуулагдсан байдлыг 10000 ажилтанд ноогдох төрөл бүрийн 

зориулалт бүхий үйлдвэрлэлийн роботын тооноос тодорхой харж болох бөгөөд 

эл үзүүлэлтийг бусад салбартай харьцуулан, зарим нэг орноор гаргасан 

өгөгдлийг хүснэгт 4-өөс харна уу. Улс орнуудын үзүүлэлтийг Герман улсын 

үзүүлэлттэй харьцуулсан ба европын орнууд дотор Герман нь Словены дараа 

орж байгаа бол энэхүү үзүүлэлтээрээ Солонгосоос 2 дахин доогуур байна.  

Хүснэгт 4. Автомашин үйлдвэрлэлийн салбар дахь 10000 ажилтанд 

ноогдох роботын тоо 

Улс Автомашины 
салбар 

Бусад 
үйлдвэрлэл 

Автомашин/ 
Бусад үйлдвэрлэл 

Германтай 
харьцуулсан 
үзүүлэлт, % 

Словен 1371 91 15.1 108 

Герман 1268 195 6.5 100 

Франц 1239 102 12.1 98 

Австри 1118 123 9.1 88 

Испани 1110 88 12.6 88 

Словак 815 41 19.9 64 

Итали 748 171 4.4 59 

Швед 718 185 3.9 57 

Их британи 687 46 14.9 54 

Португал 646 38 17.0 51 

Чех 555 62 9.0 44 

Унгар 369 46 8.0 29 

Польш 189 29 6.5 15 

Өмнөд 
солонгос 

2589 587 4.4 204 

Япон 1165 245 4.8 92 

Хятад 732 70 10.5 58 

 

Нэг талаас роботжуулалт нь аж үйлдвэрийн гуравдугаар хувьсгалтай илүү 

нийцдэг ба одоо үйлдвэрлэлийг улам бүр ухаалаг, цахимжуулахад анхаарч 

байна. 

Автомашины хөдөлгүүрийн хөгжилтэд хөрөнгө оруулах шаардлага байгаа 

нь цаашид хэрэглэх автомашины талаарх иргэдийн хүсэлтээс харж болно. 

Өөрөөр хэлбэл, хэрэглэгчид улам бүр уламжлалт бус, альтернатив хувилбарыг 

сонирхох болсон, тухайлбал Японы иргэдийн 63 хувь нь, Солонгосынх 58 хувь 

хүртэл сонирхож байна. Уламжлалт хөдөлгүүр бүхий автомашиныг АНУ-ын 

иргэд харьцангуйгаар сонирхож байгаа ба түлшний үнийн өсөлт, байгаль орчны 

хяналт зэргээс үүдэлтэйгээр цаашид альтернатив хувилбар сонгох нь 

ойлгомжтой байна.   

Зураг 51. Автомашины хөдөлгүүрийн талаарх иргэдийн хүсэлт, хувиар 

 
 

Саяхан Шведийн авто машин үйлдвэрлэгч “Renualt” компани “Google” 

компанитай гэрээ байгуулж, үйлдвэрлэлийн процесс дахь дижитал шилжилтийг 

түргэсгэх, улмаар ажилтнуудынхаа дижитал чадавхыг сайжруулах зэргээр 

хангамжийн хэлхээс, үйлдвэрлэлийн үр ашгийг дээшлүүлэх, бүтээгдэхүүний 

чанарыг нэмэгдүүлэхээс гадна, эрчим хүч хэмнэх замаар байгаль орчин дахь 

сөрөг нөлөөг бууруулна гэж үзэж байна. Роботууд автомашины салбарт чухал 

хувь нэмэр оруулж байгаа бөгөөд ялангуяа, аюулгүй байдал, чанар болон 

бүтээмжид маш чухал үүрэгтэй. Роботууд жижиг, хямд, удирдахад илүү хялбар 

болж байгаа тул хүний оролцоог дунджаар 15 хувь хүртэл буурах төлөвтэй. 

Өөрөөр хэлбэл ажиллах хүчний 85 хувь нь роботууд эзлэх төлөвтэй. Машины 

үйлдвэрүүдээс гадна оригинал сэлбэг үйлдвэрлэгчид ихээр КОБОТ буюу робот 

хүн хоёрын хосолсон хувилбарыг машин будахаас  авхуулаад эд ангийг гагнах 

зэрэгт ашиглаж байна.  

Гэхдээ салбарын орлого, ашиг нь агаар сансрын салбараас бага тул, үе 

шаттайгаар ухаалаг технологийг нэвтрүүлэх бололцоотой. Автомашины 

үйлдвэрлэлд шинэ технологийн нөлөө бас бүрэн харагдахгүй байгаа. 

Ерөнхийдөө үйлдвэрлэгчид түлшээр ажилладгаас илүүтэйгээр цахилгаан 

автомашин  үйлдвэрлэхэд анхааран, аль болох робот техникийг ашиглах талаар 

ажлын зохион байгуулалтдаа өөрчлөлт оруулан ажиллаж байна. Цахилгаан 

автомашин нь илүүтэйгээр тогтвортой хөгжлийн зарчимд нийцнэ. Одоогоор 

цахилгаан автомашины үйлдвэрлэл нь уламжлалт үйлдвэрлэлээс ашиг багатай 

байгаа талаар Германий автомашин үйлдвэрлэгч “Даймлер” концерн үнэлсэн 

байна. Автомашины хүчний агрегатыг үйлдвэрлэхэд цахилгаан автомашины 

хувьд уламжлалт автомашинаас 6 дахин цөөн ажиллах хүчин хэрэгтэй гэж 

тооцсон байна. Түүнчлэн цахилгаан машины батарейн үйлдвэрлэл, 

цэнэглэлтийн шугамд хүний үйл ажиллагаа шаардагдах тос солих, тоормосны 

систем зэрэгт бараг хүний шууд оролцоо үгүй болно гэж үзэж байна.  

2025 онд нийт борлуулагдаж буй машины 20 % нь цахилгаан автомашин 

болно гэж үзэж байна. Ногоон үйлдвэрлэлийг дэмжихийн тулд байгаль орчинтой 

холбоотой дэг журмын зохицуулалтыг нэмэгдүүлэхээр чиглэлтэй харагдаж 

байна. Томоохон үйлдвэрлэгчдийн хангамжийн хэлхээс (supply chain) Турк, 

Дундад ази болон Зүүн европ руу шилжинэ. Энэ газарзүйн байршил, хүний 

нөөцийн өрсөлдөх чадвар, сүлжээний хангамж зэрэгтэй холбоотой гэж үзжээ 

Автомашины үйлдвэрлэл дэх өөрчлөлт нь түлшээр ажилладаг 

автомашинаас цахилгаан машин руу шилжихээс гадна жолоочгүй автомашин, 

автомашины дундын ашиглалт зэрэг шинэчлэлтэй холбоотой бөгөөд эл салбар 

улам бүр их өгөгдөл дээр суурилах хандлагатай байна.  

Дүгнэж хэлэхэд автомашинд маш их хэмжээний мэдрэгч суулгаснаар 

автомашин гэж нэрлэхэд хэцүү, өөрөөр хэлбэл хөдөлгөөнтэй төхөөрөмж л болж 

хувирна. Жолоочгүй машин хөдөлгөөнд орсноор түүний аюулгүй байдлын 

асуудал хурцаар тавигдана. 

 

3.7. Хими болон хими технологийн аж үйлдвэрийн салбарын 

дижитал шилжилт 

Химийн болон эмийн үйлдвэрлэл нь эдийн засгийн өсөлт, инновац бий 

болгодог чухал салбар юм. Химийн үйлдвэрийн салбарт 20 гаруй сая хүн 

ажиллаж, 5 их наяд долларын борлуулалт хийж, хөдөө аж ахуй, автомашин, 

барилга болон эмийн үйлдвэрлэлд чухал маш хэрэгцээтэй салбар юм. Энэ 

салбарт юмсын интернэт, дэвшилтэд материал, хиймэл оюун ухаан болон 

роботын технологиуд өргөн хэмжээгээр ашиглагдах төлөвтэй байна. Дижитал 

шилжилт нь химийн компаниудын нийлүүлэлтийн сүлжээний шилэн байдлыг 

сайжруулах, түүнчлэн хэрэгцээний төлөвийг таамаглахад чухал үүрэгтэй гэж 

үзэж байна.   

Хүснэгт 5. Химийн үйлдвэрлэлд үзүүлэх дижитал шилжилтийн үүрэг 

Бүтээгдэхүүний нөлөө Үндсэн Бий болох өөрчлөлт 

Бүтээмж дээшлүүлэх Ухаалаг үйлдвэрлэл 



 
79 

 

 
Бизнес үйл ажиллагаа 

Эрсдлийг бууруулах Хангамжийн хэлхээний 
төлөвлөлт 

 
Бизнес өсөлт 

 
Тогтвортой орлогыг нэмэх 
 

Судалгаа хөгжүүлэлт 

Шинэ орлого бий болгох Ухаалаг бүтээгдэхүүн ба 
үйлчилгээ 

Химийн аж үйлдвэр Хими 3.0 буюу даяаршлаас Хими 4.0  болох шинэ шат 

руу шилжиж байна. 

Хүснэгт 6. Химийн салбарын шилжилт 

 ХИМИ 3.0 
Даяаршилт ба төрөлжүүлэлт 

ХИМИ 4.0 
Дижитал шилжилт ба 

эргэлтийн (circle) эдийн засаг 

Шилжилтийн 
хөдөлгөгч хүч 

Даяаршил, хий дээр сууриласан 
химийн үйлдвэрлэлийн 
өрсөлдөөн, корпорацын 
санхүүгийн зах зээл дэх 
нөлөөлөл  

Дижилтал хувьсгал, 
тогтвортой байдал, байгаль 
орчны хамгаалалт, 
материалын битүү цикл  

Түүхий эд Сэргээгдэх түүхий эд болон 
байгалийн хийн ашиглалтын 
нэмэгдүүлэлт 

Өгөгдлийг идэвхтэй ашиглан, 
нүүрстөрөгч агуулсан  
хаягдлыг дахин ашиглах, 
сэргээгдэхээс устөрөгчийн 
эрчим хүч рүү хийх шилжилт 

Технологи Био ба генийн технологиор 
дамжуулан шинэ нийлэгжүүлэлт 
ба үйлдвэрлэлийн процесс, бие 
Даасан процессыг томруулах  

Үйлдвэрлэлийн процессын 
дижиталжилт 

Судалгаа Суурь судалгаа бүхий их 
сургууль ба хэрэглээнд 
чиглэсэн судалгаа бүхий 
компаний түншлэлийг 
хөгжүүлэх 

Хэрэглэгчийн зах зээлд 
түшиглэсэн судалгаа 
хөгжүүлэлтийн ажлын 
төвлөрлийг сааруулах, их 
өгөгдөл ашиглах, хэрэглэгчтэй 
хамтарсан хөгжүүлэлт хийх 

Бүтэц Худалдааг олон улсжуулах,  
жижиг дунд үйлдвэрлэлийн 
өсөлтийг бий болгох, 
төрөлжүүлэх,  химийн паркууд 
бий болгох   

Эдийн засгийн сүлжээ бүхий, 
дижитал бизнес загвартай, бат 
бөх, уян хатан бүтэц бий 
болгох 

Бүтээгдэхүүн Хэрэглэгчийн өвөрмөц 
шаардлагад нийцүүлэн шинэ 
эм, матиериал бий болгох 
замаар химийн бүтээгдэхүүний 
төрлийг нэмэгдүүлнэ. 

Үнэ цэнийг бий болгон хүрээг 
өргөжүүлснээр хэрэглэгч ба 
хүрээлэн буй орчинд 
томоохон, тогтвортой шийдэл 
бүхий ханган нийлүүлэгч 
болно.  

Байгаль орчин, 
эрүүл мэнд, 
аюулгүй байдал 

Материалын чанарт анхаарах 
замаар бүтээгдэхүүний аюулгүй 
байдлыг сайжруулж, 
үйлдвэрлэлийг ээлтэй болгох 

Химийн тогтвортой хөгжил нь 
ирээдүйн үйлдвэрлэлийн 
шинэ концепц болно. 

2030 он хүртэл химийн үйлдвэрлэлийн ирээдүйтэй 30 гаруй чиглэлийш 

тогтоон, үзүүлэх нөлөөллөөр нь бага, дунд ба их Тухайлбал, автомашин 

үйлдвэрлэл, барилга болон сав баглаа боодлын үйлдвэрлэлийн салбар 

тодорхой хэмжээний өсөлттэйгээр явж байгаа бол дижитал шилжилттэй 

холбоотой хэсэг маш их хэмжээний өөрчлөлт буюу сүйтгэгч (disruptive) инноваци 

авчрах төлөв харагдаж байна. Тогтвортой хөгжилтэй холбогдох сэргээгдэх эрчим 

хүч, түүхий эд, нүүрстөрөгч хураах, хадгалах, биопластик зэрэг технологиуд 

хөгжил авчрана гэж үзэж байна. Томоохон өөрчлөлтийг биологийн түүхий эдийг 

үр ашигтайгаар ашиглан үйлдвэрлэийн биотехнологийн салбар томоохон 

дэвшлийг авчрана гэж харж байна. Дунд хугацаандаа устөрөгч болон 

нүүрсхүчлийн хийнээс химийн бүтээгдэхүүн үйлдвэрлэх бололцоо бий болно. 

Янз бүрийн нийлэг түүхий эд үйлдвэрлэн сэргээгдэх эрчим хүчээр дамжуулан 

эрчим хүчний болон үйлдвэрлэлийн салбарыг холбох бололцоо байна.   

Цахилгаан машинаас үүдэлтэйгээр олон химийн бүтээгдэхүүний хэрэгцээ 

буурахаар байна, тухайлбал, катализаторууд, тос болон түлшний нэмэлтүүд, 

нөгөө талаас батарейтай холбоотой шинэ бизнес бий болж байх жишээтэй. 

Түүнчлэн маш хөнгөн материалын хэрэгцээ нэмэгдэж байна.   

Зураг 52. 2030 он хүртэл химийн үйлдвэрийн хөгжлийн чиг хандлага    

Химийн үйлдвэрлэлийн хувьд анхдагч түүхий эд нэлээд өөрчлөгдөх 

төлөвтэй байгаа, өөрөөр хэлбэл газрын тос болон хийн оронд биомасс болон 

дахин ашиглагддаг материал илүүтэйгээр хэрэглэгдэнэ. 

Эмийн үйлдвэрлэл нь шинэ технологийг харьцангуй болгоомжтойгоор 

нэвтрүүлдгээрээ бусад салбараас бага зэрэг ялгаатай, учир эл өөрчлөлт эмийн 

чанарт сөрөг нөлөө үзүүлэхгүй гэсэн баталгаагүй юм тухайн шинэчлэл нэвтрэх 

бололцоо бага юм. 2018 онд болсон технологийн үзэсгэлэн дээр Файзер компани 

дижитал шилжилт хийн эхэлсэн талаар мэдээлж байсан бол Санофи 

коллабораторный Кобот болон бусад бие даасан робот хөгжүүлэхэд ихээхэн 

анхаарч байгаа талаар мэдэгдсэн байна. Түүнчлэн төлөвлөж буй бүх ажлаа 

дижитал ихэр технологийг ашиглан хөгжүүлж байгаа бөгөөд энэ нь 

үйлдвэрлэлийн түвшинг дээшлүүлэн, улмаар хувь хүнд чиглэсэн эм гарган 

авахад үйлдвэрлэлээ хөгжүүлэхэд дөхөм болно гэж үзэж байна. 

Фармацвет 4.0 -оор өндөр үр ашигтай автомат процессыг ашиглан, 

тасралтгүй эсвэл гибрид хэлбэрээр үйлдвэрлэлийг нэгдсэн удирдлагаар хангаж 

бүтээмжийг нэмэгдүүлнэ гэжээ.   

Зураг 53. Эмийн үйлдвэрлэлийн робот 

 

 
Химийн, эмийн, резиний ба цаасны үйлдвэрлэлийн салбарт 

автоматжуулалт харьцангуй сайн нэвтэрсэн. Үйлдвэрлэлийн үйл явцыг 

компьютераар удирдах нь ердийн үзэгдэл бөгөөд үйлдвэрлэл хэвийн явж байхад 

харьцангуй цөөн ажилтан хэрэг болно. Ирээдүйд илүү өртөг шингэсэн 

бүтээгдэхүүн үйлдвэрлэхэд илүү автоматжуулах шаардлага байгаа ба хөрөнгө 

оруулалтын үр ашгаа олох хугацааг бууруулахын тулд илүү гүнзгий дижитал 

технологи нэвтрүүлэх шаардлага байна. Энэ салбарт үндэстэн дамнасан 

компаниудад нэлээд өндөр түвшний тоон технологид хөрөнгө оруулалт хийх 

ашигтай гэсэн бодлого түлхүү явж байна.  

Гэхдээ хөгжиж буй орнуудад эл салбарт, сав баглаа боодол болон 

тээвэрлэхэд урьдын адил олон ажилтан ажиллаж байгаа ба энэ хэсэг эрсдэлд 

өртөх магадлал байна. Тухайлбал, Вьетнамын угаалгын нунтаг үйлдвэрлэх 

компани ажилтнуудынхаа бараг 90 хувийг роботоор сольсон байна. Харьцангуй 

үнэ багатай ажиллах хүчинтэй гэж тооцогддог Вьетнамд ийм шилжилт хийгдэнэ 

гэдэг нь энэ салбарт 4 дэх хувьсгал эрчтэй орж ирэх бололцоо байна гэсэн үг 

юм. Химийн үйлдвэрлэл, эрчим хүчний салбар онцлог салбар бөгөөд хортой, 

эсвэл өндөр температур, даралт ашигладаг тул хамгаалалтын автомат 

төхөөрөмжүүд ажиллаагүй үед өндөр түвшний эрсдэл бий болох магадлалтай 

гэж үздэг.  

Дүгнэж хэлэхэд химийн үйлдвэрлэл нийт салбарын болон компанийн 

түвшинд дижитал шилжилтийн процессыг хийж чадсанаар, нийт аж үйлдвэрийн 

салбарт амжилт бий болгоно.  

3.8. Хөлөг онгоц үйлдвэрлэлийн салбарын дижитал шилжилт 

Дэлхийн хөлөг онгоц үйлдвэрлэлийн салбарт 482,5 тэрбум еврогийн 

бүтээгдэхүүн үйлдвэрлэгддэг ба үүний 26,6 хувь буюу 128,6 тэрбум еврогийн 

бүтээгдэхүүнийг Европын хөлөг онгоц үйлдвэрлэлийнхэн гүйцэтгэж байгаа ба 

тэд шууд болон шууд бус байдлаар Европын 1 сая хүнийг ажлын байраар хангаж 

байна.  

Хөлөг онгоц нь олон улсын худалдааны 90 хувийг тээвэрлэн үйл 

ажиллагаа явуулж байгаа ба газрын болон агаарын тээвэртэй харцуулахад 

хамгийн эрчим хүчний хэмнэлттэй тээврийн хэрэгсэлд тооцогдож байна. Олон 

улсын эрчим хүчний хэрэглээг тооцохож үзэхэд 2040 онд өнөөгийнөөс 35 хувиар 

нэмэгдэх төлөвтэй байна. Тээвэрлэлтэд зарцуулж буй эрчим хүчний 12 хувь, 

дэлхийн эрчим хүчний хэрэглээний 2.2 хувийг усан замын тээвэрт зарцуулж 

байгаа бөгөөд цаашид гарах өсөлтөөс харахад тус салбарынхан эрчим хүчний 

хэмнэлтэд онцгойлон анхаарах ёстой ажээ. 

Хөлөг онгоцны үйлдвэрлэлийн салбарт “Shipbuilding 4.0”, “Shipyard 4.0”, 

“Naval 4.0”, “Smart yards 4.0” зэрэг олон хөтөлбөр хэрэгжихээр төлөвлөгдөж 

байна. 2016 онд гарсан, эрчим хүчний үр ашгийг нэмэгдүүлэх тухай (IMO 2016) 

баримт бичгээр 2025 он гэхэд түлшний хэмнэлтийг дор хаяад 30 хувьд хүргэх 

зорилт тавигдсан. Энэхүү байгаль орчинд ээлтэй бодлого нь хөлөг онгоц 

үйлдвэрлэлийн салбарынхны ойрын үеийн гол зорилт болж байна. Хөлөг 

онгоцны үйлдвэрлэлийг ерөнхийд нь машин болон онгоцны үйлдвэрлэлтэй 

тодорхой түвшинд харьцуулж болох үйлдвэрлэлийн процесс гэж үзэж ирсэн, 

гэхдээ тоног төхөөрөмжийн овор хэмжээнээс шалтгаалаад хүний хөдөлмөр илүү 

их ордог. Хөлөг онгоц бүрийг захиалгаар хийдэг тул түүний үйлдвэрлэлийг 

автоматжуулахад төвөгтэй, гэхдээ болохгүй гэсэн үг биш юм.  

Дижитал шилжилтийн хүрээнд хөлөг онгоц үйлдвэрлэлд дараах 

зүйлүүдийг нэвтрүүлэхээр зорьж байна. Үүнд: 

- Хөлөг онгоц үйлдвэрлэлийг  ангилах ба тодорхойлох стандартууд  

- Сүлжээний  интернэт 

- Утасгүй сенсорууд 

- Зөөлөн ба хатуу дэд бүтэц  

- Хөндлөн ба босоо интеграц 

- Ухаалаг үйлчилгээ 

- Хүн ба машины интеграц 

- Дижитал загварчлалын технологи 

- Үйлдвэрлэлийн интернэт 

- Үүлэн компьютер 

- Их өгөгдөл гэх мэт. 

 

Зураг 54. Хөлөг онгоц үйлдвэрлэлийн дижитал ирээдүй 

 
Дижитал шилжилтийн зорилтыг хангахын тулд хоёр талт хаалттай битүү 

цикл бүхий процессыг хөлөг онгоцны бүх л үйл ажиллагаанд нэвтрүүлэх 

шаардлагатай гэж үзсэн байна. Энэ зорилгоор ухаалаг загварчлал нь ухаалаг 

үйлдвэрлэл ба ухаалаг ашиглалттай хоорондоо холбогдоно.  

Зураг 55. Хөлөг онгоцны загварчлал, үйлдвэрлэл, ашиглалтын хоёр талт, 

хаалттай битүү мөчлөг 

Загварчлах процессыг ашиглалттай холбосноор, хөлөг онгоц дээр 

байрлуулсан мэдрэгчээс авсан үйл ажиллагааны өгөгдөлд хиймэл оюун ухаан 

ба их өгөгдөл дээр сууриласан систем дүн шинжилгээ хийж, загварчлалын үе 

шат руу эргэх холбоотой ажиллаж, дараагийн хөлөг онгоцны эрчим хүчний үр 

ашгийг сайжруулах бололцоог бий болгоно. Харин ухаалаг ашиглалтын орц дээр 

тулгуурлан, хөлөг онгоц үйлдвэрлэлийнхэн хэрэглэгчийн хэрэгцээ, байгаль 

орчны зохицуулалтад тохируулан үйл ажиллагааны шинэ хэлбэрээр ажиллах 

боломжтой.  

Түүнээс гадна,  хөлөг онгоц үйлдвэрлэлийнхэн томоохон өөрчлөлтийн 

өмнө байна гэж үзэж болно. Тухайлбал, үйлдвэрлэлийг нэмэгдүүлэхэд тулагрч 

буй нэг бэрхшээл бол, чадварлаг гагнуурчны дутагдал юм. Тийм ч учраас энэ 

салбарынхан роботон гагнуурчин бэлтгэхэд ихээхэн хөрөнгө оруулалт хийж 

байна.  

Зураг 56. Хөлөг онгоцыг гагнах үйл явц 

 
Хөлөг онгоцны давхар корпус бүхий эд анги, түүнчлэн U-хэлбэрийн ханыг 

гагнадаг роботуудыг хөгжүүлсэн байна.  

Зураг 57. U-хэлбэрийн эд анги гагнадаг робот 

 
Үйлдвэрлэлийн зарим хэсэг дэх автоматжуулалтыг нэмэгдүүлэх, 

үйлдвэрлэлийг тоон технологид шилжүүлэх хандлагатай байгаа ч, жишээ нь 

хөлөг онгоцыг задлах нь их хэмжээний, гар хөдөлмөр ордог боловч, тухайлбал, 

Энэтхэг, Бангладеш, Пакистан зэрэг оронд хамгийн бага цалин авдаг хөдөлмөрт 

орж байна. Энэ төрлийн ажил нь хоорондоо ялгаатай, ажлын нөхцөл нь нэлээд 

хүнд, роботын хэрэглээ болон тоон технологид шилжүүлэх ажил их удаан 

нэвтэрч байна. Алсын ирээдүйд асар том машинууд энэ ажлыг хийх 

магадлалтай. Тодорхой түвшинд тоон технологид шилжсэнээр, хөлөг онгоцыг 

задлаад гарсан эд ангийг яаж дахин боловсруулах, хаана хэрэглэж болох талаар 

илүү хурдтай, тодорхой мэдээлэл бий болох магадлалтай. Хөлөг онгоцыг задлан 

устгалд оруулах ажлыг том оврын машинууд хийх боломжтой. Ийм технологи 

аль хэдийн бий болсон, гэхдээ эдийн засгийн хувьд хэзээ ашигтай болох нь уу л 

гэдэг асуудал хүлээгдэж байгаа.  

Дүгнэж хэлэхэд хөлөг онгоцыг загварчлах, үйлдвэрлэх болон ашиглалт нь 

нэлээд амаргүй процесс бөгөөд Аж үйлдвэрийн 4 дэх хувьсгалын технологиудыг 

нэвтрүүлэн, өрсөлдөөнт зах зээлд эрчим хүчний хэмнэлттэй, инновацлаг 

үйлдвэрлэл явуулахаар зорин ажиллаж байна. 

 

3.9. Мэдээлэл харилцаа, технологиийн салбарын дижитал шилжилт 

Дэлхийн эдийн засгийн хамгийн том салбарын нэг нь электроникийн 

үйлдвэрлэл бөгөөд 2021 оны байдлаар 3.2 их наяд долларын борлуулалт хийсэн 

ба энэ салбар 18 сая гаруй хүнийг ажлын байраар хангаж байна. Ихэнх нь чадвар 

бага шаардсан, давтагддаг ажил байдаг тул автоматжуулахад боломж өндөртэй. 

Ажлын байрны онцлогийг судалж үзэхэд 700 гаруй чиглэлийн мэргэжил 

автоматжуулах магадлал өндөр гэж гарсан байна. Нөгөө талдаа энэ салбар нь 

технологийн дэвшлийг маш сайн хүлээж авдаг бөгөөд 2016 оны байдлаар нийт 

зарагдсан роботын 13 хувь нь энэ салбарт  борлуулагдсан байна. 

Аж үйлдвэрлэлийн салбарууд дижитал шилжилт хийж эхэлсэнээр 

мэдээлэл харилцааны технологи, электротехник болон электроникийн салбарт 

хамгийн их өсөлт бий болж, МХТ, электротехник, электроникийн хэрэгцээ улам 

ихсэж байна. Тухайлбал, үүлэн тооцоолол буюу мэдээллийн технологийг 

хэрэглэснээр бүх салбарт ажлын байр их хэмжээгээр бий болох нь тодорхой 

байна. Энэ салбарынхан нэг их хүч гаргахгүйгээр тоон системд шилжиж байна.  

Фокскон компани нь электроникийн үйлдвэрлэлийн томоохон 

төлөөлөгчийн нэг бөгөөд тус компани нэг сая гаруй ажилтан ажилладаг ажээ. 

2018 онд Юмсын интернэт, хиймэл оюун ухаан болон роботын судалгаанд 300 

гаруй сая долларын хөрөнгө оруулалт хийсэн ба роботжуулахад ихээхэн 

идэвхтэй ажиллаж байна. 

Эл салбарынхны хөгжил Ази тивд ихээхэн төвлөрдөг, тэнд харьцангуй 

ажиллах хүч хямд тул их хэмжээгээр автоматжуулалтад хамрагдахгүй байх 

магадлалтай байна. Алсдаа автоматжуулалт бүрэн хэмжээгээр нэвтрэх нь бараг 

тодорхой байх. Угсрах процесс тодорхой түвшинд бараг бүрэн автоматжина. 

Тэгээд ч энэ салбар бусад салбараа дагуулан шинэ технологи нэвтрүүлэх бараг 

үүрэгтэй болов уу. Гэхдээ электроникийн салбарт ашиглаж буй роботын ихэнх 

нь угсрах биш, харин эд ангийг үйлдвэрлэхэд хэрэглэгддэг байна. Тухайлбал, 

технологийн боломж өндөр бүхий Солонгос улсад, Самсунг электроникийн гар 

утас угсрах хэсгийн 90-ээс дээш хувь нь хөдөлмөр их шаарддаг, хөлс багатай 

тул одоогоор, автоматжуулах боломж хомс гэж үзэж байна.       

Үйлдвэрлэлийн салбаруудад дижитал шилжилт хийгдсэнээр өгөгдөл 

болон мэдээллийн технологийн аюулгүй байдал улам бүр чухал болж байна. 

Юмсын интернэтийн боломж асар их болохын зэрэгцээ, энэ нь зөвхөн хатуу дэд 

бүтэц биш, хатуу, зөөлөн дэд бүтэц болон үйлчилгээний экосистемийг хөгжүүлэх  

шаардлагатай болж байна. Дижитал шилжилтийн үр дүнд дундаж орлоготой 

улсуудын электроникийн салбарт ажиллаж буй ажилтнууд ажилгүй болох эрсдэл 

өндөр байна.  

Дүгнэж хэлэхэд аж үйлдвэрийн салбарын дижитал шилжилтийн 

технологийн өөрчлөлтүүд нь хүмүүст, тэдгээрийн шийдвэрээс хамаарч сайн 

эсвэл тааруухан үр дүн авчрах болно. Тиймээс дижитал шилжилт нэвтэрч 

байгаатай зэрэгцэн үйл ажиллагааны төлөвлөгөөг боловсруулан ажиллагсдад 

ашигтай байх нөхцөлийг оруулан хэрэгжүүлэхэд анхаарах хэрэгтэй гэж зөвлөж 

байгаа. Үүнд үйлдвэрчний эвлэлийн хүчийг ашиглах, хөдөлмөрчдийн эрхийг 

хамгаалах, үйлдвэрлэлд тогтвортой ажиллах зэрэг олон асуудал багтах ажээ.  

- Дижитал шилжилт нь зөвхөн ээлжит технологийн инноваци биш, 

үйлдвэрлэлийн түүхэн дэх ажиллах хүчинд  хамгийн их нөлөөлөх 

үйлдвэрлэлийн шилжилт, 

- Роботууд хүний хийх ажлыг улам бүр хийх боловч, зарим нэг 

түвшинд санаанд хүрэхгүй байгаа тул  илүү сайн гэдгээ бас харуулах 

шаардлага байна. 

- Дижитал шилжилтийг дагаад бий болох өөрчлөлтөд тохирох 

мэргэжилтнийг бэлтгэх үүднээс үндэсний боловсролын бодлогоо 

нийцүүлэхэд анхаарах ёстой, 

- Засгийн газар болон компаниуд уулзалтын ширээнд суугаад сая сая 

ажилтан, тэдний гэр бүлийн хувь заяаг шийдэх ёстой, 

- Хүмүүсээс ажлыг нь робот авах тутам хөдөлмөрийн зах зээлийн 

хөгжилд нөлөөлөх бөгөөд яг ямар үр дагавар бий болохыг урьдчилан 

харах боломжгүй ч шилжилтээр бий болох боломж болон сөрөг нөлөөг 

маш сайн тооцоолох шаардлагатай,  

- Нөгөө талаас дижиталжих үйл явц нь бүхэл бүтэн шинэ мэргэжлийг 

бий болгоно. 

- Дижиталжих үйл явц өрнөснөөр үйлдвэрлэлийн виртуал системийн 

аюулгүй байдлын хангах асуудал хурцаар тавигдана. Өөрөөр хэлбэл өмнө 

тавигдаж байгаагүй кибер-атак, түүнээс хамгаалах асуудал бий болно. 

 

 

3.10. Эрчим хүчний салбарын дижитал шилжилтийн чиг хандлага  

 

Дэлхийн улс орны нийгэм, эдийн засгийн хөгжлийг урагшлуулагч хамгийн 

чухал хөдөлгүүр бол эрчим хүч билээ. Эрчим хүч нь хүн төрөлхтний түүхийн 

бүхий л цаг хугацаанд технологийн хөгжлийг хурдасган, хүнс, хөдөө аж ахуй, 

уул уурхай гээд бүх салбарын амин чухал түүхий эд болж, жилээс жилд 

хэрэглээ нь тасралтгүй өсөн нэмэгдсээр байна. Бидний хэрэглээ цаашид энэ 

хэвээр үргэлжилсээр байвал 2050 он гэхэд дэлхий нийтийн хэрэглээг хангахын 

тулд одоо байгаа  эрчим хүчний нийлүүлэлтийг 75 хувиар нэмэх шаардлагатай. 

Гэвч нүүрс, газрын тос зэрэг эрдэс баялгаас гаргасан эрчим хүч нь байгальд их 

хэмжээний хүлэмжийн хий, хорт утаа, бодис ялгаруулдаг учраас бид эрчим 

хүчнийхээ эх үүсвэр, хэрэглээг байгальд ээлтэй болгох зайлшгүй шаардлагын 

өмнө ирээд байна. Энэ хүрээнд дэлхийн улс орнууд цахилгаан эрчим хүч 

үйлдвэрлэхдээ нүүрснээс татгалзаж, байгальд ээлтэй эх үүсвэрүүд болох 

сэргээгдэх эрчим хүчийг өргөн хэрэглээ болгохыг зорьж буй юм18.  

Эрчим хүчний салбар нь цахим технологийг аль эрт нэвтрүүлсэн 

салбарын нэг. Өнгөрсөн зууны 70-аад оноос цахилгаан станцын дотоод 

сүлжээнд автомат удирдлагын системтэй болж  дулаан, цахилгаан эрчим хүчний 

зарцуулалтад хяналт тавих, ашиглалтыг сайжруулах зорилгоор аналог 

тоолуурыг ухаалаг (тоон) тоолуурт шилжүүлэх гэх мэт шинэ технологиуд энэ 

салбарт хамгийн түрүүнд  нэвтэрч эхэлсэн билээ.  

Шинэ зууны технологийн дэвшил, хөгжлийн чиг хандлага үнэхээр 

гайхалтай хурдан хувьсан өөрчлөгдсөөр байна. Өгөгдөлийн сан экспоненциал 

хурдаар нэмэгдэж байна. Хэдхэн жилийн дотор интернэтийн урсгал асар хурдтай 

өссөн. Өнөөгийн байдлаар дэлхийн улс орнуудад хүн амын тооноос илүү тооны 

гар утасыг хэрэглээнд ашиглаж байгааг бид мэдэх билээ.  

XXI зуун гарсаар хүн төрөлхтний түүхэн дэх нэгэн том хөгжлийн үе тохиож 

байгаа ба үүнийг цахим зуун буюу дижитал эрин хэмээн нэрийдэх болжээ. Мөн 

түүнчлэн аж үйлдвэрийн IV хувьсгал ч гэж тодорхойлдог. Технологийн эрчтэй 

хөгжлийн үр дүнд хүн бүхэн харилцаа холбоотой болохоос гадна хүн-машин, бүр 

цаашлаад машин хоорондоо холбогдох болж мэдээллийн асар том давлагааг 

үүсгэх болов. 

Технологийн энэхүү хөгжил нь хүмүүний ердийн хэрэглээнд хувьсгал 

авчрахаас гадна бизнес хийх уламжлалт арга зүй, тогтолцоо, загварт ч онцгой 

эерэг өөрчлөлтүүдийг авчрах болжээ.  Дижитал шилжилт, дижитал бизнесийн 

шилжилт, дижитал аялал гэж юу вэ гэж өнгөцхөн тодорхойлбол дижитал 

технологийг ашиглан цаасгүй хэрэглээг бий болгоно гэж ойлгож болох юм. 

Эрчим хүчний салбар дахь цахим шилжилт нь зөвхөн цахим 

технологиудыг нэвтрүүлснээр хэрэгждэг үйл явц биш. Харин байгууллагыг 

бүрдүүлэгч хүмүүс, процесс, стратеги, бүтэц тогтолцоо, өрсөлдөх чадвар гэх 

зэрэг үнэ цэнийн хэлхээнүүдийн өөрчлөлтүүдтэй дижитал технологийг хамтатгах 

замаар хийх өөрчлөлтийг   шилжилт гэж ойлгож байна.  

Дижитал буюу цахим технологи гэдэг нь бизнесийн орчны нөлөөлөлд 

тооцдог нийгэм, улс төр, соёл болон эдийн засаг шиг бие даасан томоохон 

                                                           
18 https://unread.today/c/2030-green-energy 

нөлөөлөгч хүчин зүйлийг хэлнэ. Дараах технологиуд нь Дижитал шилжилтийг 

авчрахад онцгой хэрэглэгдэж байна.  Үүнд: 

 Их өгөгдөл буюу Big Data (Aналитик хэрэглэгдэхүүн, программ хангамж 

г.м) 

 Mобайл программ хангамж 

 Сошиал медиа программууд 

 Төрөл бүрийн дундын платформууд, программ хангамжууд 

 Клауд болон IoT, AI технологиуд 

Уламжлалт худалдааны салбарын хувьд бизнесийн загвараа өөрчлөхөөс 

аргагүйд хүрч байна. Учир нь дээрх технологийн тусламжтайгаар ганц ч 

дэлгүүрийн барилгагүй, салбаргүй үй олон дэлгүүр, худалдааны байгууллагууд 

бий болж уламжлалт салбарыг бүхэлд нь өөрчилж байна. Ганц ч зочид буудлын 

өрөөгүй AirBnB компанийн шинэ бизнесийн загвар дээрх технологиудын 

тусламжтайгаар өндөр амжилт олсон гэх зэрэг жишээг дурдаж болно. 

Өгөгдөл хүлээн авах болон хадгалах зардал буурч, аналитик (мэдээлэл 

боловсруулалт) болон тооцооллын дэвшилтэт чадавх хурдацтай хөгжиж, илүү 

хурдан бөгөөд хямд өгөгдөл дамжуулах замаар илүү их олон холболт хийснээр 

өгөгдлийн хэмжээ нэмэгдэж байгаа нь эдгээр гурван чиглэлд гарсан дэвшлийн 

ачаар илүү их цахим (тоон) хэлбэрт шилжих хандлагыг бий болгож байна. 

Дижитал (цахим) шилжилт нь эрчим хүчний салбарын компаниудыг үйл 

ажиллагаандаа инновацийн бүтээгдэхүүнийг нэвтрүүлэх, технологийн 

шинэчлэлийг хийхэд түлхэц өгч байна. Гэсэн хэдий ч эрчим хүчний салбарын 

цахим шилжилтийг дэмжиж, хурдасгахын тулд эрчим хүчний компаниуд 

хэрэглэгчдэд үйл ажиллагааны шилдэг туршлага, цахим, цахимжсан сүлжээг 

санал болгож, тэдгээрийг ашиглах бүрэн боломжуудыг бий болгож байна.  

Мэдээлэл харилцаа, холбооны салбар дахь технологийн дэвшлийн ачаар, 

эрчим хүч үйлдвэрлэх, ашиглах, дамжуулах, түгээлтийн зардал буурч, цахим 

холболт нь энэ салбарын хөгжлийн шинэ загваруудыг нээж байна. Цахимжилт 

(цахим шилжилт) нь эрчим хүчний эрэлт, нийлүүлэлтийн хоорондох уламжлалт 

хил хязгаарыг эвдэж, харилцан уялдаатай эрчим хүчний системийн шинэ бүтэц-

архитектурыг бий болгох боломж олгож байна. 

Эрчим хүчний хурдацтай хөгжлийн цахим тархалт дэвшлийн нөлөө нь 

эрчим хүчний цахимжсан шинэ эриний босгон дээр бид ирснийг илэрхийлж 

байна. Дулаан, цахилгааны эрчим хүч хэрэглэдэг эдийн засаг, нийгмийн бүх 

салбар цахимчлалын үр нөлөөг сайн мэдэрч сэргээгдэх эрчим хүчийг аль болох 

бүрэн гүйцэд ашиглахыг хичээж байна. 

Өнөөдөр эрчим хүчний цахим шилжилт нь улам бүр хурдацтай хувьсан 

өөрчлөгдөж буй  дэлхий ертөнцөд шинэ зууны иргэн бүрээс цахим технологи 

ашиглах мэдлэг, ур чадвар эзэмшиж, дадлага туршлагатай болоход тасралтгүй 

суралцаж, үр шимийг нь хүртэж, амьдрал ахуйдаа өргөн ашиглахыг шаардаж 

байна. Найдвартай эрчим хүчгүйгээр өнөөгийн хүний өдөр тутмын амьдралыг 

төсөөлөх боломжгүй учир асар өндөр нарийвчлалтай программ хангамж, өгөгдөл 

хүлээн авагч, цахим мэдрэгч бүхий техник хангамж, техник хэрэгсэл болох дрон, 

ухаалаг гар утас, компьютерийн хэрэгслийг үр ашигтай ашиглахын тулд (Big data) 

өгөгдөлд дүн шинжилгээ хийх, дүгнэлт гаргахад алгоритм, статистик загвар 

боловсруулах ашиглах ур чадварт бие даан суралцаж (mashin learning) мэдлэг, 

мэдээлэлтэй болж улмаар түүнд дасан зохицож, ухаалгаар хэрэглэж сурах 

зайлшгүй шаардлага урган гарч байна. Цахимжсан эрчим хүчний системүүд нь 

өнөөдөр хэнд эрчим хүч хэрэгтэйг тодорхойлж, зөв цагт, зөв газарт, хамгийн бага 

зардлаар хүргэх боломжтой. Гэхдээ бүх зүйлийг зөв хийх нь тийм ч хялбар биш 

байх болно. Цахимжуулалт  нь эрчим хүчний системийн аюулгүй байдал, 

бүтээмж, хүртээмж, тогтвортой байдлыг хангахад гол үүрэг гүйцэтгэж байна. 

Эрчим хүчний салбарыг цахимжуулах нь энэ салбарын амжилттай үйл 

ажиллагаа явуулах, хэрэглэгчдийн тав тухыг хангах гол нөхцөл бүрдүүлэхэд 

оршино. Эрчим хүчний салбарт шинэ технологи нэвтрүүлж байгаа нь одоо 

байгаа системүүд ноцтой эвдэрсэн, байгаль орчин, хүний эрүүл мэндэд ёс 

суртахууны болон техникийн хувьд хоцрогдсон харилцаа холбооны аюул, үр 

ашиг бага, орон нутгийн ачааллыг үр дүнтэй хуваарилах, хянах боломжгүй 

байгаатай холбоотой юм. 

Зураг 58. Эрчим хүчний системийн дижитал шилжилтийн ерөнхий байдал 

 

 
Эх сурвалж: Digitalization and the future of energy 

https://www.google.com/search?q=digitalization+and+the+future+of+energy&oq=&a

qs=chrome.0.35i39i362l8.6541600j0j7&sourceid=chrome&ie=UTF-8 

Мэдээллийн технологийн хөгжлийн үр дүнд цахим технологиуд эрчим 

хүчний эцсийн хэрэглээний салбарт өргөн нэвтэрсээр байна. Эдгээр технологиуд 

нь эрчим хүчний үйлдвэрлэл, дамжуулалт, түгээлт, хэрэглээнд зардлын хэмнэлт, 

үр ашгийг ихээхэн нэмэгдүүлж байгаа ч энэ нь эрчим хүчний хэрэглээ өсөн 

нэмэгдхэд ихээхэн нөлөөлж байна. Өгөгдөл мэдээллийн сангууд (Big data 

center)-ийн дэлхийн эрчим хүчний хэрэглээний ойрын хугацааны чиг хандлагыг 

эрчим хүчний хэмнэлтийг үргэлжлүүлэн сайжруулахад чиглэж байна19.  

Ойрын үед өгөгдөл мэдээллийн сангуудын ачаалал гурав дахин нэмэгдэх 

төлөвтэй байгаа хэдий ч мэдээллийн технологийн техник хангамж, өгөгдөл 

мэдээллийн сангуудын дэд бүтцийн үр ашгийг дээшлүүлж, хэт өндөр өгөгдөлтэй 

мэдээллийн сангууд рүү шилжсэнээр 2020 онд дэлхийн дата төвийн цахилгаан 

эрчим хүчний эрэлт ердөө 3 хувиар өсчээ20. 

Үр ашиг багатай жижиг дата (өгөгдөл) төвүүдээс илүү том үүлэн болон хэт 

өндөр өгөгдөл мэдээллийн сангуудын рүү шилжих нь ихэвчлэн аутсорсингийн 

өгөгдөл мэдээллийн сангуудын үйлчилгээгээр дамжуулан эрчим хүчний үр 

ашгийг нэмэгдүүлэх боломжтой бөгөөд энэ нь өсөн нэмэгдэж буй гол эх үүсвэр 

юм. Энэ нөхцөлд эрчим хүчний нийт хэрэгцээнд дата төвийн дэд бүтцийн эзлэх 

хувь тодорхой хэмжээгээр багасдаг байна.  

Эрчим хүчний хангамжийн салбарт камер эсвэл олон цахим мэдрэгч 

(жишээ нь GPS, радар, сонар) бүхий дронууд нь салхин турбины элэгдэл, 

зэврэлтийг шалгах, нарны станцуудын эрчим хүчний алдагдал, эвдрэлийн 

эрсдэлийг илрүүлэхийн тулд дулааны дүрсний камераар тоноглогдсон 

дронуудыг агаарын термографи хийх зэрэг олон төрлийн хэрэгцээнд ашиглаж 

байна. Тусгайлан тоноглосон нисгэгчгүй онгоцууд нь цахилгаан сүлжээний 

үндсэн засвар үйлчилгээ хийх боломжтой болсон зэрэг олон жишээг энд дурдаж 

болно.  

Олон улсын эрчим хүчний агентлагийн мэдээллээр, эрчим хүчний 41,9 

хувийг үйлдвэрлэлд зарцуулдаг, нөгөө талдаа тогтвортой хөгжлийн зорилтын 

хүрээнд, 2030 он гэхэд нүүрсхүчлийн хийн ялгарлыг 55 хувь бууруулах 

шаардлагатай зэргээс улбаалаад эл салбарт хүлэмжийн хийн ялгаралгүй, 

ногоон технологи  (сэргээгдэх эрчим хүч), ухаалаг сүлжээ, эрчим хүчний 

менежментийн шинэ хандлагыг нэвтрүүлэх шаардлагатай байна. Үүний тулд 

эрчим хүчний хэрэглээг бууруулж, үр ашгийг нэмэгдүүлэх арга зам байгаа юм. 

Эрчим хүчний хөгжлийн хандлагыг хүлэмжийн хийн бууруулалт, тогтвортой 

хөгжил, улмаар дижиталжих гэж харж байна. 

 

 

                                                           
19 https://www.iea.org/reports/world-energy-outlook-2017 
20 Digitalization and Energy - NEThttps://iea.blob.core.windows.net › assets › Digitaliza...PDF 

Зураг 59. Эрчим хүчний хөгжлийн чиг хандлага 

 
Хүлэмжийн хийн бууруулалттай холбоотойгоор сэргээгдэх эрчим хүч, 

цөмийн эрчим хүч ашиглах, мөн бусад түлшний альтернатив хувилбарыг 

хэрэглэх замаар хүрнэ гэж төлөвлөж байсан бол дараагийн үе шат болох 

тогтвортой хөгжилд эрчим хүчний үр ашгийг сайжруулах, уян хатан байдлыг 

нэмэгдүүлэх, мөн экомобилитийг бий болгох замаар хүрнэ гэж төлөвлөж байв. 

Харин дижиталжихад Дижитал ихэр ашиглах, РДИ буюу радиодолгионы 

илрүүлэгч, юмсын интернэт, блокчен технологи зэрэг технологи ашиглан 

шилжинэ гэж үзэж байна.      

Эрчим хүчний салбарт нэгдүгээрт, сэргээгдэх эрчим хүч илүү ихээр 

нэвтэрч байгаа, хоёрдугаарт, цахилгаан тээврийн хэрэгсэл ихээр ашиглагдаж 

эхэлсэн нь нэлээд өөрчлөлтийг бий болгож байна. Үйлдвэрлэлийн салбар тоон 

технологид шилжих нь зөвхөн тухайн үйлдвэрлэлийг өөрчлөөд зогсохгүй, мөн 

үйлдвэрлэлийн эрчим хүчний хэрэглээг бүрэн өөрчлөх юм. Үйлдвэрлэлийн 

төвлөрлийг сааруулах нь эрчим хүчний шугамын хуваарилалтад ихээхэн 

нөлөөлдөг. Төвлөрсөн эрчим хүчний хамгамжаас тархсан (distributed) эрчим 

хүчний хангамжийн систем руу ойрын үеийн шилжилтийг зураг 60-аас харна уу.  

Зураг 60. Эрчим хүчний хангамжийн цаашдын төлөв 

 
Дижитал буюу цахим шилжилт нэвтэрснээр, эрчим хүчний тархсан эх 

үүсвэрүүд бүхий нарийн нийлмэл системийг удирдах чадавхыг бий болгох юм.  

Сэргээгддэг эрчим хүчний эх үүсвэрүүдээс ойрын үед сэргээгддэггүй 

түлштэй өрсөлдөх боломжтой нь салхи ба нарын эрчим хүч байна. Түлшээр 

ажилладаг цахилгаан станцууд Парижийн конвенц болон тогтвортой хөгжлийн 

улмаас хаагдах магадлал өндөр байгаа ба тодорхой түвшинд өөрчлөлт орох 

шинжтэй. Ойрын хорин жилд нефть хийн салбарт дижитал технологийн хувьсгал 

орж ирэх бөгөөд бидний дассан үйл ажиллагааг бүрэн өөрчлөх шинжтэй. 

Хэрэглээ ба хангамжаас хамаарсан үйлдвэрлэл нь юмсын интернэт дээр 

сууриласан ухаалаг сүлжээгээр мониторинг хийгдэж эхэлсэн. Цахилгаан 

дамжуулах, түгээх сүлжээнүүд мөн юмсын интернэт дээр сууриласан ухаалаг 

төхөөрөмжөөс тогтохоос гадна өгөгдөл дамжуулагч төхөөрөмжүүдийг цахим 

болгох ажлыг хийж байна.  

Ухаалаг сүлжээ нь цахилгаан үйлдвэрлэх эх үүсвэр, цахилгаан 

дамжуулалт, түгээлт, түүнчлэн хэрэглэгчийг холбосон нэгдсэн систем байх 

бөгөөд эдгээр системүүд дээр дурдсан дэд системээс тогтох ба дэд системийг 

хооронд нь янз бүрийн түвшний сүлжээгээр холбохоор зохицуулагджээ. Дэд 

систем, тухайлбал, цахилгаан үйлдвэрлэх эх үүсвэрийг цахилгаан дамжуулах 

системтэй өргөн хүрээний сүлжээ (ӨХС)-ээр, цахилгаан дамжуулах дэд 

системийг цахилгаан түгээх дэд системтэй хот/хөрш орчмын сүлжээ (ХОС)-ээр, 

цахилгаан түгээх дэд системийг хэрэглэгчидтэй гэр орчмын сүлжээ (ГОС)-ээр 

холбогдохоор зохицуулагдсан байна. Өргөн хүрээний сүлжээ (wide area network) 

нь аль ч байрлалаас цахилгааны эх үүсвэр болох ус, салхи, нар, гео, цөмийн эх 

үүсвэрээс үйлдвэрлэх болон дамжуулах эрчим хүчийг хянах сүлжээ юм.     

Зураг 61. Эрчим хүчний салбарын үйлдвэрлэл, дамжуулалт, түгээлт, 

хэрэглэгчийн хоорондын ухаалаг сүлжээ 

 
 

Хот/хөрш орчмын сүлжээ (Metropolitan/neighborhood area network) нь ХОС-

г ӨХС-тэй холбож өгдөг, ГОС-тэй холбоотой дижитал хэмжигчүүд болон өгөгдөл 

цуглуулагч төхөөрөмжүүдээс тогтсон, ухаалаг сүлжээний хоёр дахь давхарга юм. 

ГОС нь гэрийн төхөөрөмж, цахилгаан автомашин зэрэг ухаалаг хэрэглэгчийн 

эрчим хүчний хэрэгцээний хэмжээг дамжуулдаг хамгийн чухал давхарга юм.  

Эрчим хүчний систем нь нэвтэрч буй нэгэн томоохон өөрчлөлт нь блокчен 

дээр сууриласан P2P эрчим хүчний худалдаа юм. Өөрөөр хэлбэл энгийн 

хэрэглэгчид бас давхар үйлдвэрлэгчийн үүрэг гүйцэтгэн, гуравдагч талын 

оролцоогүйгээр харилцан худалдаа хийх механизм юм. Хэрэглэгч ба 

үйлдвэрлэгчийг просюмер гэнэ. 

Зураг 62. Дижитал эрчим хүчний үйлдвэрлэл, түгээлт, дамжуулалт 

 
Эрчим хүч нь өнөөгийн тогтвортой хөгжлийг бий болгох чухал салбар 

бөгөөд нүүрстөрөгчгүй эсвэл бага ялгаралтай эдийн засаг бий болгох чиглэл рүү 

хөтөлж байна. Эрчим хүчний компаниуд аль болох төвлөрсөн бус эрчим хүчний 

системийг хөгжүүлэх, дижитал шилжилт нь компаниудад зах зээлийн шинэ 

чиглэлийг бий болгоно гэж үзэж байна.    

Нефть химийн салбарт дижитал шилжилт асар хурдтайгаар хийгдэх 

бөгөөд бидний дассан үйл ажиллагааг бүрэн өөрчлөх төлөвтэй. Компаниуд 

өрөмдлөгийн ажлаа бүрэн автоматжуулсан, түүнчлэн хоолойн шинж чанарын 

шинжилгээ, цооногийг тоноглох болох устгах ажлыг автомат горимоор хийж 

байна. Нефтийн үнэ тогтворгүй байгаа энэ үед компаниуд технологидоо хөрөнгө 

оруулалт сайн хийж байна. Тухайлбал, оюунлаг цонхны системийг 

нэвтрүүлснээр хайгуул болон олборлолтын хөрөнгө оруулалт буурч байна гэсэн 

судалгаа байна. Химийн үйлдвэрлэлийн адилаар их хэмжээгээр ажиллах 

хүчнийг автоматжуулснаар аюулгүй ажиллагааг улам бүр анхаарах шаардлага 

байна.  

Дүгнэж хэлэхэд шинэ үед эрчим хүчний салбарт амжилт гаргахын тулд цоо 

шинээр сэтгэж, байгаа нөөцийг үр ашигтай зарцуулж, эрсдлийг бууруулан 

бүтээмжээ тасралтгүй нэмэгдүүлэн, хамгийн үр ашигтай байх дижитал 

шилжилтийг хийх шаардлагатай байна. 

Дижитал (цахим) шилжилт нь эрчим хүчний хүчний салбарын гол 

хэрэглэгчид болох тээвэр, барилга, орон сууц, аж үйлдвэрийн салбарт үр ашиг, 

бүтээмж, эрчим хүч хэмнэх хүчирхэг хэрэгсэл болж байна. Түүний үр өгөөжийг  

салбар бүрээр цухас авч үзье. 

Цахимжсан эрчим хүч аж үйлдвэрийн салбарт үзүүлэх эерэг үр нөлөө  

Орчин үеийн үйлдвэрлэлийн салбарууд  цахим технологи ашиглан эрчим 

хүч хэмнэж, аюулгүй байдлаа сайжруулж, үйлдвэрлэлээ өргөтгөн хөгжүүлж 

байна. Цахим эрчим хүч үйлдвэрлэлийн явцад дэвшилтэт хяналт тавьж, ухаалаг 

мэдрэгч болон өгөгдлийн аналитиктай (мэдээлэл боловсруулалт) холбох замаар 

тоног төхөөрөмжийн эвдрэлийг урьдчилан таамаглаж хэмнэлттэй, тогтвортой 

эрчим хүчээр  найдвартай хангах боллоо. 

Эрчим хүчний сүлжээнүүдийг цахимжуулж, ухаалаг технологиуд 

ашигласнаар гол хэрэглэгчид үр өгөөжийг хэрхэн хүртэж байгааг цухас өгүүлэхэд 

ийм байна. Энэ бүхнээс үзэхэд эрчим хүчний нийт систем шилжилтийн шатандаа 

явж байгаа бөгөөд цахим шилжилтийн хэрэгжүүлэх гол хөшүүргийн нэг болж 

байна21. 

Эрчим хүчний сүлжээний цахим шилжилт  

Цахим шилжилт нь цахилгаан станцын үйлдвэрлэсэн эрчим хүчийг 

сүлжээнд нийлүүлэх менежментээс эхлээд түгээх дамжуулахдаа цахимжсан 

ухаалаг сүлжээний системийг ашиглах  боллоо. Өнөөгийн эрчим хүчний цахим 

шилжилт нь цахилгаан эрчим хүчний системийг бүхэлд нь хамарч байна. Энд 

хамгийн чухал үндсэн хүчин зүйлсийн нэг нь цахилгаан эрчим хүч үйлдвэрлэх 

түлш, агаарын хольцыг автоматаар зохицуулж, хүлэмжийн хий багатай эрчим 

хүч үйлдвэрлэх, түгээх, хэрэглэх үйл явцыг үндсэндээ цахимжуулалт удирдаж 

байна. Эрчим хүчийг цахим болгох нь эрчим хүч гаргадаг цахилгаан станцуудаас 

эхэлдэг. Өнөөдөр салхин цахилгаан станц, нарны болон усан цахилгаан 

станцуудын менежментийг хэсэгчлэн автоматжуулсан.  

Цахим мэдрэгчийн ачаар турбин, далан, дамжуулах шугамнаас 

мэдээллийг цаг тухайд нь цуглуулж, төвлөрсөн удирдлагын төвд илгээх 

программ хангамж ашигласнаар операторуудад хэвийн бус өгөгдлийг илрүүлэх, 

улмаар болзошгүй эрсдэлийг тодорхойлох боломжийг олгодог. Ингэснээр гэмтэл 

гарахаас өмнө урьдчилан сэргийлж арга хэмжээ авах боломжтой болсон. Үүнийг 

урьдчилан таамаглах засвар үйлчилгээ гэж нэрлэдэг бөгөөд үүний ачаар 

засварыг түргэн шуурхай хийж, эрчим хүчний үйлдвэрлэлд бага хохирол 

учруулдаг. Үр ашиггүй байдлыг цаг алдалгүй шуурхай тодорхойлох нь 

үйлдвэрийн хэвийн ажиллагаа, үр ашгийг дээшлүүлэх үндсэн хүчин зүйлийн нэг 

юм.  

Их өгөгдөлд тулгуурласан арга технологи машин сургалтын 

алгоритмуудын ачаар үүнд ашигласан программууд автоматаар сайжирч, 

төвлөрсөн удирдлага нь зөвхөн бие даасан үйлдвэрүүдээс гадна тухайн 

үйлдвэрлэгчийн удирддаг бүх үйлдвэрүүдийн асар их өгөгдөл (Big Data) дээр 

суурилсан байх хэмжээнд хүртлээ хөгжсөн. Ийм маягаар Aveva Predictive 

Analytics зэрэг хамгийн дэвшилтэт программ хангамжууд байнга шинэчлэгдэж, 

                                                           
21 https://www.iea.org/reports/world-energy-outlook-2017 

илүү нарийвчлалтай болж байна. Ингэснээр гүйцэтгэлийг сайжруулж богино 

болон дунд хугацааны арга хэмжээ авах замаар эдгээр нөхцөл байдлыг тухай 

бүр шийдвэрлэх боломжтой болсон. Цахим шилжилтийн хамгийн тод үр нөлөө 

нь үйлдвэрлэсэн цахилгааныг дамжуулах, түгээх сүлжээнүүдтэй холбоотой юм. 

Энэ тал дээр үндсэн элементүүд нь ухаалаг сүлжээг идэвхижүүлдэг цахим 

ухаалаг тоолуур бөгөөд түүний тусламжтайгаар цахилгаан эрчим хүчний 

системийг үр ашигтай удирдаж, тэнцвэржүүлэх боломжтой болсон. Энэ нь нар, 

салхи, усны эрчим хүч гэх мэт сэргээгдэх эх үүсвэрүүдэд ч онцгой ач 

холбогдолтой шийдэл бөгөөд ингэснээр нэгдсэн сүлжээтэй бүрэн холбогдох 

боломжтой юм.  

Сүлжээ улам уян хатан болж, төвлөрсөн бус болж байгаа салбарт энэ нь 

илүү их ач холбогдолтой юм. Үйлдвэрлэгчээс хэрэглэгч рүү эрчим хүч нэг 

чиглэлд урсдаг, дээрээс доошоо чиглэсэн хуучин бүтэц нь одоо цахилгаан эрчим 

хүчийг сүлжээнд нийлүүлэх чадвартай бага оврын үйлдвэрлэгчид болон 

хэрэглэгчдийн тоо нэмэгдсэнээр төвлөрсөн бус үйлдвэрлэлийн загвар руу аажим 

шилжиж байна.  

Ийнхүү уян хатан байдал нь сүлжээний урсгалыг удирдах, сүлжээний 

бүрэн эрхт оролцогчид болж байгаа операторууд болон хэрэглэгчдийн хооронд  

цаг хугацаа алдалгүй маш богино хугацаанд харилцан холбоо тогтоох 

боломжийг олгодог гол элемент болж байна. Тиймээс эрчим хүчний салбарыг 

цахим болгох асуудал голчлон сүлжээний операторуудад хамаатай. Ирээдүйд 

сүлжээн дэх хөрөнгө оруулалтын 17 хувь нь сэргээгдэх эх үүсвэрээс дамжуулах 

(TSO, Дамжуулах системийн оператор) болон юуны түрүүнд түгээлтийн (DSO, 

Түгээх системийн оператор) инновацад төвлөрнө гэж тооцоолж байна22. 

Ухаалаг сүлжээнүүдийн өөр нэг чухал хувьсгал бол шинэ үйлчилгээг 

хөнгөвчлөх, үр ашгийг нь өсгөн нэмэгдүүлэхэд чиглэсэн уян хатан, оролцоотой, 

тогтвортой платформ болгон хувиргах явдал юм. Ийнхүү энэ салбарт дэвшилтэд 

тоон технологийн хэрэглээ ч улам бүр өсөн нэмэгдсээр байна. Тухайлбал, IoT-

ийн хэрэглээ 2020 онд дэлхийн зах зээл дээр 761.4 тэрбум ам.долларт хүрсэн  

бол 2026 он гэхэд 1,386.06 тэрбум ам.долларт хүрч нэмэгдэх  төлөвтэй байгаа  

аж23. 

Технологийн шинэчлэл нь хувьсах гүйдэл ба тогтмол гүйдлийн хоорондох 

өрсөлдөөнөөс эхлээд эрчим хүчний салбарын хөгжлийн цөм нь байсаар ирсэн. 

Эрчим хүч үйлдвэрлэх боломжит технологийн цар хүрээ нь хатуу түлшийг 

шатааж эрчим хүч гарган авдаг загвараас цөмийн, усан цахилгаан станц, 

биоэнерги, нар, салхи, газрын гүний дулаан зэрэг эрчим хүчний шинэ эх 

үүсвэрүүдээр тэлж байна Гэвч уламжлалт түүхий нүүрс өнөө хэр эрчим хүчний 

анхдагч эх үүсвэрийн үүргийг тодорхой хэмжээгээр гүйцэтгэсэн хэвээр байна. 

                                                           
22 https://www.dnv.com/power-renewables/themes/digitalization/index.html 
23 https://www.linkedin.com/pulse/digital-transformation-energy-sector-sushobhan-mahanty/ 

Энэ үүднээс уламжлалт эх үүсвэрийг ашиглан эрчим хүч үйлдвэрлэж байгаа 

өнөөгийн нөхцөлд түлшний зарцуулалтыг багасгах, хүлэмжийн хийн 

ялгаруулалтыг бууруулах, эрчим хүчний өөрийн өртгийг бууруулж, эрчим хүч 

хэмнэх, хэрэгцээтэй үедээ ашиглах боломж нөхцөл бүрдүүлэхэд  цахим 

технологийг өргөн ашиглаж байна. 

Эрчим хүчний системийг цахимжуулах нь технологийн шинэчлэлийн үйл 

явцыг ургашлуулах нэгэн хүчтэй хөшүүрэг болдог. Өнөө үед цахим технологиуд 

улам бүр шинэчлэгдсээр байна. Үүний үр дүнд сүүлийн жилүүдэд, ялангуяа 

цахим мэдрэгч болон туслах программ хангамжийн өртөг эрс буурчээ. Эрчим 

хүчний системийн одоогийн бүтэц, үйл ажиллагаанд хэрэглэсэн тоон 

технологийн өгөгдөл, аналитик (мэдээлэл боловсруулалт) бүрэлдэхүүн хэсэг нь 

эрчим хүчний бүх төрлийн үйлдвэрлэлийн одоогийн болон шинэ төслүүдийн 

зардлыг бууруулж, техникийн гүйцэтгэл, өрсөлдөх чадварыг дээшлүүлэхэд 

тусалж, хэд хэдэн чанарын сайжруулалтыг хангаад байна24. 

Бүх төрлийн цахилгаан станц, түүнчлэн дамжуулах, түгээх сүлжээний 

хувьд цахим технологиуд нь эрчим хүчний хэрэглэгчид болон хүрээлэн буй 

орчинд ээлтэй олон боломжийг олгож байна.  Цахим холболтын бүрэлдэхүүн 

хэсэг нь эрчим хүчний хангамжийг тээвэр, барилга байгууламж, аж үйлдвэр зэрэг 

эрэлт хэрэгцээний гол салбаруудтай холбох замаар эрчим хүчний салбарыг 

өөрчлөх боломжтой болсон. 

Цахим шилжилт нь эрчим хүчний системийн хүлэмжийн хийн 

ялгаруулалтыг бууруулж, төвлөрлийг сааруулахын хэрээр хамгийн сүүлийн 

үеийн технологийн шийдлүүдийг багтаасан өгөгдөл нь нэг газраас нөгөө рүү, 

жишээлбэл дата төвөөс бидний гэр рүү, эсвэл машины батерейгаас цэнэглэх цэг 

болон цахилгаан сүлжээний оператор руу шилждэг. Ийм өгөгдлийг зөөвөрлөхөд 

найдвартай, аюулгүй сүлжээ, түүнчлэн оролцогч талуудын хооронд саадгүй 

солилцоо хийх платформ шаардлагатай. 

Эрчим хүчний салбарын цахим шилжилт нь энэ салбарын хөрөнгийн төлөв 

байдал, гүйцэтгэлийн талаарх тоон мэдээллийг цуглуулах, программ 

хангамжийн платформоор дамжуулан мэдээллийг боловсруулж, эцсийн дүндээ 

үйл ажиллагааг нь өөрчлөх хүртэлх өргөн хүрээг хамарч байна. Энэ нь өмчийн 

эзэд болон операторуудад бодит цагийн үйл ажиллагаанд нөлөөлөх өгөгдөл, 

аналитик (мэдээлэл боловсруулалт), түүний дотор үйл ажиллагааны жижиг 

өөрчлөлтүүдийг оруулан, тоног төхөөрөмжид хэт их дарамт учруулахгүйн тулд 

үйл ажиллагааг нь зохицуулах боломж олгодог. Энэ нь эргээд системийн үр 

ашгийг дээшлүүлж, зардлыг бууруулахад тусалж байна. 

Эрчим хүч үйлдвэрлэдэг нэг цахилгаан станцад хэдэн мянгаар тоологдох 

цахим мэдрэгчийг одоо байгаа үйлдвэрт нэмж эсвэл шинэ станцын загварт 

оруулан суурилуулах боломжтой. Мэдрэгч нь цахилгаан станцын уурын 

                                                           
24 https://www.iea.org/reports/world-energy-outlook-2017 

генератор болон суурилагдсан тоног төхөөрөмжийн янз бүрийн бүрэлдэхүүн 

хэсгүүдийн төлөв байдал (жишээлбэл, температурын заалт), түүнчлэн эрчим хүч 

үйлдвэрлэх явцад шаардагдах орцын урсгал (түлш, агаар эсвэл ус хөргөх гэх 

мэт) болон цахилгаан эрчим хүч үйлдвэрлэлийн хэмжээ, хүлэмжийн хийн 

ялгаруулалтын гаралтын урсгалын талаарх бодит мэдээллийг өгдөг. 

Эрчим хүчний сүлжээнд цахим мэдрэгч нь янз бүрийн цэгүүдэд 

(жишээлбэл, температур, хүчдэл, гүйдэл) дамжуулах, түгээх шугамын төлөв 

байдлын талаар мэдээлэл өгдөг. Энэ мэдээллийг цахилгаан сүлжээг удирдах 

болон цахилгаан станц ажиллуулахад ашиглах зорилгоор хадгалах буюу 

холбогдох талуудад дамжуулах боломжтой. Эрчим хүчний системийн төлөв 

байдлын талаар мэдээлэл цуглуулах нь шинэ зүйл биш ч гэсэн цахим 

мэдрэгчүүд нь урьд өмнө цуглуулахад хэтэрхий үнэтэй эсвэл хүндрэлтэй байсан 

мэдээллийг тасралтгүй, тухайн цаг хугацаанд өгөх боломж олгосон. 

Цахим мэдрэгч нь орчны температур гэх мэт нэмэлт мэдээллийг цуглуулах 

боломжтой бөгөөд энэ нь цахилгаан мэдээлэлтэй хослуулан системийг илүү 

сайн удирдах боломжийг олгодог. Жишээлбэл, хүрээлэн буй орчны температур 

хэт ихсэх үед цахилгаан станцуудын ачааллыг нэмэгдүүлж болзошгүй 

автоматаар зохицуулж гарцыг нэмэгдүүлэх эсвэл бууруулах талаар үйл 

ажиллагааны шийдвэр гаргах боломж олгож байна. 

Цахим өгөгдөл ба аналитик (мэдээлэл боловсруулалт) 

Цахим өгөгдөл, аналитик (мэдээлэл боловсруулалт) нь эрчим хүчний 

системийн зардлыг дөрвөн аргаар бууруулах боломж олгож байна. Үүнд: 

ашиглалт, засвар үйлчилгээний зардлыг бууруулах; цахилгаан станц, сүлжээний 

үр ашгийг дээшлүүлэх; төлөвлөөгүй тасалдал, сул зогсолтыг эрс  багасгаснаас 

гадна тоног төхөөрөмжийн  ашиглалтын хугацааг уртасгахад үр ашгаа өгч байна.  

Олон Улсын Эрчим Хүчний Агентлагийн (ОУЭХА) 2017 оны тайланд 

дурдснаар бол  цахим технологиуд дэлхийн эрчим хүч үйлдвэрлэлийн нийт 

зардлаас жилд дунджаар 80 тэрбум ам. долларын хэмнэлт гаргах боломж 

олгосон бөгөөд энэ нь эрчим хүч үйлдвэрлэх нийт зардлын 5 орчим хувийг эзэлж 

гэсэн байна25. Үүнээс үзэхэд цахим шилжилт нь эрчим хүч үйлдвэрлэлийн 

зардлыг жил ирэх бүр бууруулсаар байх нь тодорхой. 

 

 

 

 

 

 

 

 

                                                           
25   https://www.iea.org/reports/world-energy-outlook-2017 

Зураг 63. Эрчим хүчний салбарын цахимжуулалтын иж бүрдлүүд  

 
Цахим өгөгдөл, аналитик (мэдээлэл боловсруулалт) нь ашиглалт, засвар 

үйлчилгээний зардлыг бууруулж, эвдрэл саатал гарахаас өмнө урьдчилан 

таамаглаж засвар үйлчилгээ хийх боломж олгох бөгөөд энэ нь үйлдвэр, 

сүлжээний өмчлөгчийн зардлыг бууруулж, эцсийн хэрэглэгчдийн цахилгааны 

үнийг ч бууруулахад нөлөөлдөг байна. Энэ төрлийн засвар үйлчилгээг цахим 

мэдрэгчгүйгээр гүйцэтгэхэд маш хэцүү, өндөр үнэ өртөгтэй, цаг хугацаа, хүн хүч 

шаардсан ажил байдаг. Цахим мэдрэгч болон дроны тусламжтай гэмтэл хаана 

гарсан, ямар засвар үйлчилгээ шаардлагатай болохыг тухайн цаг хугацааны 

мэдээллийг авч богино хугацаанд засвар үйлчилгээ үзүүлэх боломжтой болсон.  

Олон улсын эрчим хүчний агентлагийн (ОУЭХА) судалгаагаар 2016 онд 

дэлхий даяар эрчим хүч үйлдвэрлэл болон цахилгааны сүлжээний засвар, 

үйлчилгээний нийт зардал 300 гаруй тэрбум ам. доллар байсан бол 2040 он 

хүртэлх хугацаанд цахим шилжилтийн тусламжтайгаар ашиглалт, засвар 

үйлчилгээний зардлыг 5 хувиар бууруулснаар хэрэглэгчид жилд 20 орчим тэрбум 

ам.долларын хэмнэлт гарах тооцоо гарчээ26. Энэ бүхэн цахим өгөгдөл, 

аналитикийн боломжит ашиг тус хичнээн их болохыг харуулж байна. 

Технологийн хувьд аналогиос тоон буюу цахимд шилжихийн хэрээр цахим 

технологи, эрчим хүчний систем  хоорондоо илүү уян хатан харилцан 

хамааралтай холбогдож, ухаалаг, үр ашигтай, тогтвортой, найдвартай байдлыг 

хангахад чухал үүрэг гүйцэтгэх боллоо. Эрчим хүчний системийг нийтэд нь 

нүүрстөрөгчгүй болгох шийдлийг олоход мэдээлэл, харилцаа холбооны 

технологи (МХХТ), орчин үеийн ухаалаг мэдрэгч, том өгөгдөл, хиймэл оюун 

ухаан (AI), юмсын интернет (IoT) зэрэг олон үйлдэлт тоон технологиуд өдөр 

бүр шинэчлэгдэн сайжирч байна. Түүний үр дүнд эрчим хүчний сүлжээнд хүчтэй 

бөгөөд үнэ цэнэтэй эерэг нөлөө үзүүлсээр байна.  

                                                           
26 Мөн тэнд 



 
101 

 

Цахим өгөгдөл, аналитик нь төлөвлөлтийг сайжруулж, цахилгаан 

станцуудын түлшний зарцуулалтыг багасгаж, үр ашгийг дээшлүүлж, сүлжээн дэх 

алдагдалыг бууруулж, нийт эрчим хүчний системийн үйл ажиллагааг сайжруулах 

замаар илүү үр ашигтай ажиллах таатай боломж олгож байна. Уламжлалт 

дулааны цахилгаан станцуудад тоон технологиуд нэвтэрснээр ашигтай ажиллах, 

түлшний зарцуулалтыг бууруулах, нэгж бүтээгдэхүүнээс ялгарах CO2-ыг 

бууруулж байна. Засвар үйлчилгээ сайн хийж, шаталтын явцад түлш, агаарын 

хольцыг оновчтой болгосоны үр дүнд хүлэмжийн хийн ялгаруулалтыг илүү их 

хэмжээгээр бууруулах боломжтой гэж эрдэмтэд үзэж байна. Тухайлбал, сүүлийн 

20 жилд баригдсан (900 ГВт дээш хүчин чадалтай) нүүрсээр ажилладаг 

цахилгаан станцуудын түлшний нэгжид ногдох цахилгаан эрчим хүчний гарц 5 

хувиар нэмэгдсэн (цахилгаан станцын үр ашгийг 2 пунктээр нэмэгдүүлсэнтэй 

тэнцэх) хэмжээний хэмнэлт гарсан байна. Үүнээс үзвэл цахим технологи 

ашиглан цахилгаан станцуудын үр ашгийг нэмэгдүүлэх боломжтой болох нь 

харагдаж байна.  

Цахилгаан, дулааны эрчим хүч үйлдвэрлэх, дамжуулах, түгээх, хянах 

диспетчерийн үйл ажиллагааг зохицуулах, эцсийн хэрэглэгчдийг хямд 

цахилгаанаар хангах, эрчим хүчний хэмнэлтийн бодлогыг тууштай 

хэрэгжүүлэхийн тулд энэ салбарт хиймэл оюун ухаан (AI), юмсын интернэт (IoT), 

цахим ихэр гэх мэт дэвшилтэт шинэ тоон технологид аажмаар үе шаттай 

шилжүүлэх шаардлага амьдралаас урган гарч байна. Цахилгаан эрчим хүчний 

компаниуд хэрэглэгчдэд эрчим хүчийг түгээхдээ сүлжээний алдагдлыг аль болох 

бууруулахын тулд операторууд алсын зайнаас хянан удирддаг цахим 

төхөөрөмжийг оновчтой байршуулж, ашиглалтыг сайжруулах замаар үр 

өгөөжийг нэмэгдүүлэх боломжтой. Түүнчлэн, ухаалаг тоолуурыг идэвхжүүлсэн 

хяналтын тусламжтайгаар хулгайн алдагдлыг илүү нарийвчлалтай тодорхойлох 

боломж бүрдсэн. 

Эрчим хүчний алдагдлыг багасгана гэдэг нь хэрэглээг найдвартай 

хангахын тулд алдагдалгүй цахимжсан эрчим хүчний үйлдвэрлэл явуулах 

шаардлагатай гэсэн үг. Үүний үр дүнд түлшний зарцуулалт, түүнтэй холбоотой 

зардал, CO2 болон бусад хорт хийн ялгаруулалт багасна, эцэст нь эцсийн 

хэрэглэгчдэд хүрэх цахилгааны үнэ буурна.  

Дэлхийн хэмжээнд цахилгаан эрчим хүч дамжуулах, түгээх явцад гарсан 

алдагдал нь нийт цахилгаан эрчим хүчний үйлдвэрлэлийн 8 хувийг эзэлж байгаа 

нь өнөөгийн дэлхийн төмөр, гангийн үйлдвэрлэл, хотын гэрэлтүүлэг, хоол хийхэд 

зарцуулж буй цахилгаан эрчим хүчний хэмжээтэй тэнцдэг байна27. Дамжуулах 

болон түгээлтийн алдагдал нь хөгжиж буй олон оронд маш их бөгөөд Африк, 

                                                           
27 July 2011Journal of Functional Foods 3(3):223-228 
DOI:10.1016/ j.jff.2011.03.011 PDF. Azzurra Annunziata “Functional foods development in the 
European market: A consumer perspective” 

Латин Америк, Энэтхэгийн нийт үйлдвэрлэлийн 15 хувиас давж байна. Манай 

орны хувьд өнөө хэр  ашигласаар  байгаа  дулааны  цахилгаан  станц,  

дамжуулах,  түгээх сүлжээний  дийлэнх  нь өнгөрсөн зууны 60, 80-аад онд 

баригдсан, техник технологи,  тоног  төхөөрөмжийн  хувьд хуучирч  насжилт  

өндөр  болсноос  гадна  дотоод  хэрэгцээнд  зарцуулж  байгаа  цахилгаан эрчим  

хүч  дэлхийн  дунджаас  1,5  дахин,  цахилгаан  дамжуулалт,  түгээлтийн  

алдагдал  2 дахин  их байна28. Манай улсад эрчим хүчний эрэлт хэрэгцээг үр 

ашиг багатай, дулааны цахилгаан станцууд дийлэнхи хувийг хангаж байна. Энэ 

бүхэн нь хүлэмжийн хий үлэмж ялгаруулдаг түүхий нүүрсээр ажилладаг дулааны 

станцуудыг үе шаттайгаар  халж, эрчим хүчний цахим шилжилтийн бодлогыг 

тууштай  хэрэгжүүлэх  шаардлагатайг харуулж байна 

Өгөгдөл бол цахим шилжилтийн хаан болох нь мэдээжийн хэрэг. Гэхдээ 

үүнийг хэрхэн, хаана, яаж удирдан чиглүүлж, хэрхэн хуваалцах вэ? гэдэг бол 

асуудал. Цахимжилт (цахим шилжилт) нь зөвхөн технологи, том дата биш юм. 

Эрдэмтэдийн хийсэн судалгаагаар хамгийн том сорилт бол хүмүүсийн соёл, 

ойлголтыг өөрчлөх явдал гэсэн судалгаа гарчээ. Энэ нь хувь хүн, байгууллага 

болон эрчим хүчний салбарын аль алинд нь амжилттай цахим шилжилт хийхэд 

учирч буй саад бэрхшээлийн нэг болдог байна. Энд хамгийн их нөлөө үзүүлж буй 

нь соёлын саад бэрхшээл, ур чадварын дутагдал гэж тодорхойлжээ29. Энэ 

бүхнээс үзэхэд эрчим хүчний салбарыг тоон технологид шилжүүлж, эрчим 

хүчний  хэмнэлтийг  бий  болгоход  оролцогч  талуудын  хүний  нөөцийн  чадавхыг 

тасралтгүй дээшлүүлж  мэргэшүүлэх,  эрчим  хүчний ашиглалт, хэмнэлтийн 

талаар  олон  нийтэд  чиглэсэн мэдээлэл,  сурталчилгаа, мэдлэг түгээн 

дэлгэрүүлэх  ажлыг  тогтмол  зохион  байгуулах,  барилга, орон сууцны зураг  

төсөлд  эрчим  хүчний  хэмнэлттэй,  ашиглалтын  зардал  багатай  шийдлийг  

тусгах, барилгын  дулаан  алдагдлыг  бууруулах  зэрэг олон талт арга  хэмжээг  

цогцоор  нь  хэрэгжүүлэх шаардлага ч  өнөө цаг үед зүй  ёсоор тавигдаж байна.  

Цахим өгөгдөл, аналитик нь илүү сайн хяналт тавих боломж олгож, 

урьдчилан тооцоолсон засвар үйлчилгээг тогтмол хийж, эрчим хүчний 

төлөвлөгдөөгүй тасалдлын давтамжийг бууруулж, эвдрэлийн цэгийг шуурхай 

тодорхойлж, сул зогсолтын хугацааг богиносгож, зардлыг бууруулж, 

нийлүүлэлтийн уян хатан, найдвартай байдлыг хангасан нь цахим технологийн 

үр дүн юм. Сүлжээний доголдол нь аль ч улс орны нийгэм эдийн засгйин хөгжилд 

ихээхэн хохирол учруулдаг. Жишээлбэл, зөвхөн АНУ-д эрчим хүчний 

хангамжийн тасалдал нь жилд 100 тэрбум ам. долларын хохирол учруулдаг аж30. 

                                                           
28 National energy conservation program pdf 
29https://www.ge.com/digital/future-ofenergy?utm_medium=PaidSearch&utm_source 
=Google&utm_campaign=Brand-EnergyTransition-TOF-US-Search&utm_content=energy%20digiti 
30 Cost of Power Interruptions to Electricity Consumers in the United States (US) 
February 2006Energy 31(12):1845-1855 DOI: 10.1016/j.energy.2006.02.008 

Хөгжиж буй эдийн засагтай орнууд ихэвчлэн цахилгаан тасалдахаас хамгийн их 

хохирол хүлээсэн хэвээр байна. 

Цахимжсан эрчим хүч нь тоног төхөөрөмжийн ашиглалтын хугацааг 

уртасгахад эерэг нөлөө үзүүлж байна. Урт хугацаанд эрчим хүчний салбарын 

цахим шилжилтийн хамгийн чухал боломжит ашиг тусын нэг нь засвар 

үйлчилгээг сайжруулж, тоног төхөөрөмжийн ачааллыг бууруулах замаар 

цахилгаан станцууд болон сүлжээний эд ангиудын ашиглалтын хугацааг 

уртасгах боломж олгосон явдал юм. Ашиглалтын хугацааг уртасгах нь өмчийн 

эздийн орлогыг нэмэгдүүлэхийн зэрэгцээ эрчим хүчний системийн хөрөнгө 

оруулалтын хэрэгцээг бүхэлд нь бууруулахад туслаж байна. Энэ нь эцсийн 

хэрэглэгчдэд үнийн хямдрал болж очдог. Хүрэн нүүрсээр ажилладаг цахилгаан 

станцуудын ашиглалтын хугацааг уртасгах боломж ийнхүү олгож байгаа нь 

тийм ч сайн зүйл биш гэнэ. Учир нь үүний сул тал нь цахилгаан эрчим хүчний 

илүү цэвэр эх үүсвэрт шилжих шилжилтийг удаашруулж, хүлэмжийн хийн 

ялгаруулалтыг хязгаарлах талаар үйлдвэрлэгчид санаачлага гаргахгүй, 

хөшүүн хойрго хандах зэрэг нэмэлт бэрхшээл учруулж болзошгүй гэж үздэг 

байна. 

Цахим шилжилтээр дамжуулан ашиглалтын хугацааг уртасгах бүрэн цар 

хүрээ хараахан тодорхойгүй байна. Ялангуяа олон технологиуд дөнгөж шинээр 

гарч ирж байгаа тул зардлын хэмнэлт цаашид ч их байх төлөвтэй байна. 

Цахилгаан хангамжийн дэд бүтэц нь ерөнхийдөө урт наслалттай бөгөөд салхин 

турбин болон нарны фото цахилгаан станцын ашиглалтын хугацаа 20-25 жил, 

чулуужсан түлшээр ажилладаг цахилгаан станц, сүлжээний дэд бүтцийн хувьд 

40-50 жил, усан цахилгаан станцын ашиглалтын хугацаа 70 жил хүртэл байна. 

Хэрэв дэлхийн бүх эрчим хүчний хөрөнгийн ашиглалтын хугацааг 5 жилээр 

сунгавал 2016-2040 оны хооронд  нийтдээ 1,3 их наяд ам.долларын хөрөнгө 

оруулалт хойшлогдож магадлалтай гэж ОУЭХА тооцоолжээ31. Ашиглалтын 

хугацааг сунгавал цахилгаан станцын хөрөнгө оруулалт жилд дундажаар 34 

тэрбум ам.доллараар, шугам сүлжээний хөрөнгө оруулалт жилд 20 тэрбум 

ам.доллараар буурна гэсэн судалгаа гарчээ32. 

Бусад салбартай харьцуулахад цахилгаан эрчим хүчний салбарт цахим 

технологийг нэвтрүүлэхэд саад бэрхшээл бага байдаг аж. Цахилгаан станцыг 

эзэмшиж, ажиллуулдаг компаниуд шатахууны зардал хэмнэж, ашиглалт, засвар 

үйлчилгээний зардлыг бууруулж, бөөний зах зээл дээр нийт үйл ажиллагааны 

зардлын хувьд бага зэрэг өрсөлдөх давуу талтай тул шууд хөрөнгө оруулалт 

хийх санхүүгийн хөшүүрэгтэй байдаг. Гэсэн хэдий ч санхүүгийн буруу хөшүүрэг 

нь цахилгаан сүлжээн дэх өгөгдөл, аналитикийн боломжийг бүрэн ашиглахад 

ихээхэн саад учруулах тал бий. Энэ нь ялангуяа манайх шиг төрийн 

                                                           
31 https://www.iea.org/reports/world-energy-outlook-2017 
32 Мөн тэнд  

зохицуулалттай зах зээлд түгээмэл тохиолддог. Хувь хүний хувьд цахилгаан 

станц, сүлжээний дэд бүтцийн талаарх мэдээлэл нь зайлшгүй хэрэгтэй боловч 

хөрөнгийн эзэмшигчид болон операторууд арилжааны нууцыг хадгалах 

шалтгаанаар үүнийг хуваалцах хүсэлгүй байж болно. Энэ асуудлыг шийдэх нэг 

арга бол зохицуулагчид нууцлалыг хамгаалж, мэдээллийг ил болгох гарц бий. 

Эрчим хүчний салбарыг цахим болгох хамгийн том өөрчлөлтийн нэг бол 

эрчим хүчний салбар хоорондын хил хязгаарыг эвдэж, уян хатан байдлыг 

нэмэгдүүлж, бүхэл бүтэн системд нэгтгэх боломжийг олгох явдал юм. Энэхүү 

өөрчлөлтийн гол цөм нь цахилгаан эрчим хүчний салбар юм. Эрчим хүчний 

системд шат дараатай цахим шилжилт хийснээр төвлөрсөн бус эрчим хүчний эх 

үүсвэрийн өсөлттэй зэрэгцсэн цахим шилжилт нь эрэлт нийлүүлэлтийн ялгааг 

тэнцвэржүүлж, хэрэглэгчидтэй шууд харилцах боломжийг олгож байна. 

Ингэснээр төвлөрсөн дамжуулах сүлжээнүүд нь ерөнхий системийг 

тэнцвэржүүлж, цахим шилжилтийг дэмжих түшиг тулгуурын үүрэг гүйцэтгэсэн 

хэвээр байх юм байна. 

 

3.10.1. Эрчим хүчний салбарын дижитал шилжилтийн үр нөлөө  

 

Дижитал шилжилт нь эрчим хүчний системд холбогдсон бүх салбарын 

хэрэглэгчдэд үр шимийг нь хүртэж түүнд идэвхтэй оролцох өргөн боломж олгож 

байна. ОУЭХА-ийн тооцоолсноор 2040 он гэхэд 1 тэрбум айл өрх, 11 тэрбум 

ухаалаг хэрэгсэл хоорондоо холбогдсон цахилгаан эрчим хүчний системд 

идэвхтэй оролцож, цахилгаан эрчим хүчээ сүлжээнээс хүссэн хэмжээгээрээ авах 

боломжтой болох аж. Энэхүү ухаалаг цахилгаан эрчим хүчний үйлдвэрлэл нь 

системийн уян хатан байдал, нийлүүлэлтийн аюулгүй байдлыг хангахад 

шаардлагатай цахилгаан эрчим хүчний дэд бүтцэд 270 тэрбум ам. доллартай 

тэнцэх хэмжээний хөрөнгө оруулалтыг хэмнэх боломж олгох юм байна33. 

Дижитал (цахим) шилжилт нь нар гийж, салхи үлээж л байвал эрчим 

хүчийг боломжийн хэмжээнд хуримтлуулж, хэрэглээнд шилжүүлэх илүү сайн 

уялдуулсан систем бий болсноор хувьсах сэргээгдэх эрчим хүчийг төвлөрсөн 

сүлжээнд нэгтгэж сүлжээний ачаалал, хүлэмжийн хийн ялгаруулалтыг 

бууруулахад жинтэй хувь нэмэр оруулж байна. Зөвхөн Европын Холбооны 

хэмжээнд аваад үзэхэд нарны фотоволтайк (PV) болон салхины эрчим хүчийг 

ашигласнаар 2040 он гэхэд хүлэмжийн хийг 1,6 хувь хүртэл бууруулж, 30 сая 

тонн нүүрстөрөгчийн давхар ислийн (CO2) ялгарлаас зайлсхийх боломжтой 

болох юм байна34. Түүнчлэн цахилгаан автомашинд "ухаалаг цэнэглэгч"-ийг 

                                                           
33 https://www.iea.org/reports/world-energy-outlook-2017 
34 мөн тэнд 

нэвтрүүлснээр эрэлтийг оргил ачааллын бус цаг руу шилжүүлснээр 100 тэрбум 

доллар хэмнэх гэнэ35. 

Эрчим хүчний цахим шилжилт нь үр ашгийн шууд өсөлт, зардлын 

хэмнэлтээс гадна эрчим хүчний системийн хэмжээнд илүү суурь өөрчлөлтийг 

хурдасгах боломж олгож байна. Энэхүү гүнзгий өөрчлөлтийн үр нөлөөг хамгийн 

түрүүнд мэдэрч, эцэст нь хамгийн их өөрчлөгдөх салбар бол цахилгаан эрчим 

хүчний салбар байх магадлалтай юм. Уламжлал ёсоор цахилгаан эрчим хүчийг 

томоохон цахилгаан станцуудад үйлдвэрлэж, дамжуулах, түгээх сүлжээгээр 

дамжуулж, барилга, орон сууц, худалдаа, аж үйлдвэр, тээврийн салбар болон 

эцсийн хэрэглэгчдэд хүргэдэг. Эрчим хүчний шилжилтийн явцад яваандаа энэ 

салбаруудад эрс өөрчлөлт гарах төлөвтэй байна. 

Эрчим хүчийг хэрэглэгчид эрэлт хэрэгцээтэй тухайн цаг хугацаанд 

ашиглахад нийцүүлэн цахим шилжилтээр хэрэглэгчид болон үйлдвэрлэгчид 

эрчим хүч хэмнэж, үр ашгийг нь хүртэх боломж олгож байна. Энд цахим 

шилжилт шийдвэрлэх үүрэг гүйцэтгэж байна. Эрчим хүчний тоног 

төхөөрөмжийг ухаалаг мэдрэгчтэй цахим технологиор холбож нэгтгэсэн иж 

бүрдэл бүхий систем нь эрчим хүч хэмнэлтийн үндсэн хүчин зүйлийн нэг болдог 

байна. Ухаалаг мэдрэгчүүд нь тухайн тоног төхөөрөмжийн том жижгээс  

хамаардаггүй аж. Жишээлбэл. Ухаалаг мэдрэгчүүдийг байшингийн дээврийн 

нарны PV систем, үйлдвэрийн талбайн бойлер эсвэл EV гэх мэт эрчим хүчний 

бага оврын эх үүсвэрүүдэд холбон ашиглаж болно. Ийм төвлөрсөн бус эрчим 

хүчний эх үүсвэрийн өсөлтөд хөдөлгөгч хүчин зүйл нь мөн л цахимжуулалт 

болно. 

Дижиталчлал (цахимжилт ба тоон шилжилт) хөгжихийн хэрээр 

уламжлалт ханган нийлүүлэгчид болон хэрэглэгчдийн хоорондын ялгаа 

багасаж, харилцан уялдсан систем бий болж байна. Энэ салбарын дэд бүтэц 

хөгжиж, оролцогч талуудын үүрэг өөрчлөгдөхийн хэрээр төвлөрсөн сүлжээ, 

дамжуулах сүлжээг эзэмшигчид болон операторууд нийт цахилгаан эрчим 

хүчний системийн ачааллыг тэнцвэржүүлчийн үүрэг гүйцэтгэж байна. Цахим 

шилжилт нь энэ үйл явцын нэг хэсэг юм. Ялангуяа үйлдвэрлэгчид, сүлжээний 

операторууд болон эцсийн хэрэглэгчдийн хоорондын цахим холболтын өсөлт нь 

эдгээр чиг хандлагыг дэмжиж, цахилгаан эрчим хүчний системийн өөрчлөлтийг 

хурдасгаж, бизнесийн шинэ загваруудыг бий болгоход тусалж байна. Эрчим 

хүчний системийн аль ч хэсэгт байгаа тоног төхөөрөмжийн хоорондын үйл 

ажиллагааны мэдээллийг тухайн цаг хугацаанд солилцох боломж олгосноор 

салбар бүрийн эрчим хүчний ашиглалтыг сайжруулж, хэрэглэгч болон 

үйлдвэрлэгчид зах зээлийн өөрчлөлтөд шууд хариу үйлдэл үзүүлж, найдвартай 

ажиллагааг хангаж, зардлыг бууруулдаг байна36. 

                                                           
35 Мөн тэнд 
36 https://www.iea.org/reports/world-energy-outlook-2017 

Эрчим хүчний хэмнэлтийг дэмжихэд улсын сектор чухал үүрэг гүйцэтгэдэг 

бөгөөд энэ нь юуны түрүүнд бизнес эрхлэгчид, иргэдэд үлгэр дуурайл болохоос 

гадна олон нийтийн барилга, үйлчилгээний эрчим хүчний хэрэглээ өндөр 

байдагтай холбоотой юм. Боловсрол, эрүүл мэнд, нийгмийн үйлчилгээ, нийтийн 

тээвэр, усан хангамж, эмнэлэг, гудамжны гэрэлтүүлэг зэрэг нь улсын секторын 

үйл ажиллагаатай холбоотой.  

Хэрэглэгчдэд хамгийн ойр байрлах бага оврын цахилгаан түгээх сүлжээ 

нь цахилгаан эрчим хүчний системийг өөрчлөх цахим технологийн чадавхыг 

хэрэгжүүлэхэд гол үүрэг гүйцэтгэж байна. Түгээх сүлжээнүүд нь цахилгаан 

машин, нарны эрчим хүчний PV болон батерейны хуримтлал зэрэг илүү олон 

төрлийн эрчим хүчний нөөцийг хэрэгцээтэй газар нь байршуулж эрэлт, 

нийлүүлэлтийг тэнцвэржүүлэх үүргийг гүйцэтгэдэг. Дамжуулах сүлжээнүүд 

цахим шилжилтийн үр дүнд бий болсон үйл ажиллагааг удирдах чадавхыг 

нэмэгдүүлснээр түгээлтийн сүлжээ бүхэлдээ хяналтад орж хэрэглэгч нийлүүлэгч 

талууд илүү ойр, харилцан ашигтай хамтран ажиллах нөхцөл бүрддэг байна. 

Тиймээс дамжуулах болон түгээх сүлжээний операторуудын хоорондын 

интерфейсийг бэхжүүлэх шаардлагатай болдог байна. Энэ нь техникийн, зах 

зээлийн болон байгууллагын өөрчлөлтөд түлхэц үзүүлдэг байна.  Энэ үйл явц 

ихэнх улс оронд эхэн шатандаа явж байгаа ч цахим технологи сайжирч, зардал 

буурч, хэмнэлттэй байршуулах боломжууд өргөжиж байгаа тул ойрын хугацаанд 

хэрэгжих төлөвтэй байна37. 

Өнөөгийн эрчим хүчний систем нь эрчим хүчний тодорхой нөөцийг эцсийн 

хэрэглээтэй хатуу холбож, ихээхэн хэмжээний эрчим хүчийг үр ашиггүй  

зарцуулдаг хэд хэдэн зэрэгцээ, босоо эрчим хүчний өртгийн сүлжээн дээр 

баригдсан хэвээр байна. Тухайлбал, нефтийн бүтээгдэхүүн нь тээврийн салбарт 

зонхилж, аж үйлдвэрийн түүхий эд болдог. Нүүрс, байгалийн хийг голчлон 

цахилгаан, дулаан үйлдвэрлэхэд ашигладаг. Цахилгаан, хийн сүлжээг бие 

биеэсээ хамааралгүйгээр төлөвлөж, удирддаг. Зах зээлийн дүрэм нь мөн өөр өөр 

салбаруудад ихээхэн хамааралтай байдаг. Энэ нь техникийн болон эдийн 

засгийн хувьд үр ашиггүй бөгөөд хаягдал дулаан, эрчим хүчний хэмнэлт багатай 

хэлбэрээр их хэмжээний алдагдалд хүргэдэг. Салбарыг нэгтгэх нэг арга бол 

сэргээгдэх устөрөгчийг ашиглах явдал юм. Энэ нь түүхий эд, түлш, эрчим хүч 

тээвэрлэгч, агуулах болгон ашиглах боломжтой бөгөөд аж үйлдвэр, тээвэр, 

эрчим хүч, барилгын салбарт ашиглах боломжтой. Хамгийн гол нь хэрэглэхэд 

CO2 ялгаруулдаггүй, агаарын бохирдол бараг гаргадаггүй. Түүнийг 

хэрэгжүүлэхэд цаг хугацаа шаардагдах хэдий ч эдийн засгийн нийт салбаруудыг 

нүүрстөрөгчөөс ангижруулах нэгэн гарц болж байна.  

                                                           
37 The opportunities and risks of a digitalised energy industryhttps://blog.seeburger.com› digitalisation-
in-the-energy 

Хатуу түлш дээр суурилсан эрчим хүчний уламжлалт сүлжээнүүд нь нь 

өөр өөр  газарт үйлдвэрлэсэн эрчим хүчийг нэг чиглэлд дамжуулдаг техникийн 

бага ба дунд хүчдэлийн түгээх сүлжээний загвар дээр суурилдаг. Цахилгаан 

эрчим хүчний системийн үйл ажиллагаанд удахгүй болох цахим өөрчлөлт нь 

техник, эдийн засаг, зохион байгуулалтын өндөр түвшний өөрчлөлтийг шаардах 

болж байна. Энэхүү өөрчлөлтийг цахим шилжилтийн дэмжлэгээр бий болох 

салбар хоорондын технологийн сүлжээгээр дамжуулан зохион байгуулж 

хэрэгжүүлэх зорилт тавьж байна.  

Эрчим хүчний эрэлт, нийлүүлэлтийн тал дээр цахим шилжилт нь 

хэрэглэгчдийн эрэлт хэрэгцээг найдвартай хангах замаар тэднийг эрчим хүчний 

зах зээлд шууд оролцогч болох боломжийг нээж, эрэлт нийлүүлэлтийг 

тэнцвэржүүлэхэд тусалж, түгээх, дамжуулах нийт системийн аюулгүй, 

найдвартай байдлыг хангах үүрэг хариуцлага хүлээж ажиллах болно гэж гэж энэ 

чиглэлийн эрдэмтэд үзэж байна. Энэ үүргийг одоогоор эрчим хүчний томоохон 

хэмжээний дамжуулах сүлжээний операторууд гүйцэтгэж байна. Цахилгаан 

эрчим хүчний түгээх сүлжээний хувьд ерөнхий системийн бүтцийг байгуулах, үр 

ашигтай мэдээлэл солилцох, зах зээлийг загварчлахад идэвхтэй оролцох үндсэн 

үүрэг нь хэвээр байх аж.  Энэ үе шатанд эрчим хүч дамжуулах болон түгээх 

сүлжээний операторуудын харилцан хамаарал, хамтын ажиллагаа, мэдээлэл 

солилцох хууль эрх зүйн орчин нь болзошгүй эрсдэлээс хамгаалах нэг хэрэгсэл 

болж өгөх юм.   

Эцсийн дүндээ эрчим хүчний найдвартай, аюулгүй, уян хатан байдлыг 

хангахад цахим шилжилт гол үүрэг гүйцэтгэж  байна.     

Өнөөдөр аливаа улс орны нийгэм, эдийн засгийн хөгжлийг эрчим 

хүчгүйгээр төсөөлөхийн аргагүй билээ. Иймд найдвартай цахилгаан, эрчим 

хүчээр хангахын тулд эрчим хүчний системийн бүтцийн өөрчлөлтийг улам бүр 

түргэтгэж, шинэ тоон технологийг ашиглах асуудал аль ч улс орны засгийн 

газрын анхаарлын төвд байдаг. Эдийн засаг хөгжихийн хэрээр эрчим хүчний 

нийт бүтцэд цахилгаан эрчим хүчний эзлэх хувь нэмэгддэг.  

Цахилгаан машин, газрын гүний дулааны насос, цахилгаанд суурилсан 

бүх төрлийн үйлдвэрлэлийн эцсийн хэрэглээг цахимжуулах  нь (сэргээгдэх эрчим 

хүчний эх үүсвэрээр эрчим хүч үйлдвэрлэх хэмжээгээр) агаарын бохирдлыг 

бууруулах арга хэрэгслийн нэг болж байна. ОУЭХА-ийн судалгаанаас үзэхэд 

2040 он гэхэд өндөр хөгжилтэй орнуудын цахилгаан эрчим хүчний 

үйлдвэрлэлийн бараг гуравны хоёрыг нүүрстөрөгч багатай сэргээгдэх технологи 

эзлэх төлөвтэй байна38. 

Цахилгаан эрчим хүчийг цахим болгох нь зохицуулалт, зах зээлийн 

загварчлалын өөрчлөлтийн зэрэгцээ цахилгаан эрчим хүчний эрэлт, 

нийлүүлэлтийн үндсэн чиг хандлагад гарч байгаа технологийн өөрчлөлтийн 

                                                           
38 https://www.iea.org/reports/world-energy-outlook-2016 

өргөн цар хүрээтэй үйл явцын нэг хэсэг юм. Энэ нь сүүлийн хэдхэн жилийн 

хугацаанд цахилгаан эрчим хүчтэй холбоотой олон төрлийн технологиудын 

зардал буурч байгаагаас харагдаж байна. Тухайлбал, 2008 оноос хойш бага 

оврын PV-ийн нэгж өртөг 5 дахин, мэдрэгч 95 хувиас илүү, батерей гуравны 

хоёроос илүү хувиар (ихэвчлэн цахилгаан машин суурилуулсны ачаар) буурсан 

байна39. Ухаалаг тоолуурын дундаж үнэ ¼-ээр буурч, дэлхийн хэмжээнд бараг 

600 сая ухаалаг тоолуур суурилуулжээ40. Энэ тоо жил ирэх бүр өсөн нэмэгдэх 

хандлагатай байна. 

Цахилгаан эрчим хүчний системийн өөрчлөлтийн үндсэн элемент нь 

дараах дөрвөн цахим технологиуд юм. Үүнд:  

1) Эрэлт хэрэгцээнд тулгуурласан ухаалаг шийдэл;  

2) Хувьсах сэргээгдэх эрчим хүчний эх үүсвэрийг нэгтгэх; 

3) Цахилгаан автомашины ухаалаг цэнэглэлтийг хэрэгжүүлэх;  

4) Гэр ахуйн цахилгааны хэрэгцээнд нарны PV зэрэг жижиг оврын 

цахилгаан эрчим хүчний нөөцийг ашиглах зэрэг болно.  

Эдгээр дөрвөн элемент нь цахим холболттой цахилгаан эрчим хүчний 

салбарын интеграцид ихээхэн хувь нэмэр оруулж байна41. Эрчим хүчний 

салбарын интеграци гэдэг нь эрчим хүчний янз бүрийн эх үүсвэр болох 

цахилгаан, дулаан, хүйтэн, хий, хатуу ба шингэн түлшийг өөр хооронд нь эсвэл 

барилга, тээвэр, аж үйлдвэр зэрэг эцсийн хэрэглээний салбаруудтай холбохыг 

хэлнэ. Ингэж эдийн засгийн салбаруудыг хооронд нь холбосноор нүүрстөрөгчийг 

ангижруулж, салбар бүрийн үр ашгийг тус тусад нь нэмэгдүүлэхээс илүүтэйгээр 

эрчим хүчний системийг бүхэлд нь оновчтой болгох боломжтой болно. 

Цахим шилжилт нь төвлөрсөн системээс ирж буй дохионд олон тооны 

цахилгаан хэрэглэгчдэд уян хатан хариу үйлдэл үзүүлэх боломжийг олгодог. Энэ 

механизмыг цахим эрчим хүчний үйлдвэрлэл гэж нэрлэдэг. Үүний зорилго нь 

хамгийн бага зардлаар нийлүүлэлтийн аюулгүй байдлыг хангах явдал юм. Тоон 

ба цахим холболт нь цахилгаан хэрэгсэл, тоног төхөөрөмжийн ажиллагааг 

тасралтгүй хянаж, сүлжээнд холбох боломжийг олгохын зэрэгцээ (data) 

мэдээллийг цуглуулж, дараа нь эрэлт нийлүүлэлтийг оновчтой тэнцвэржүүлэхэд 

чухал үүрэг гүйцэтгэдэг. 

Нийлүүлэлтийн дутагдалтай, цахилгааны шугам сүлжээний ачаалал ихсэх 

үед ухаалаг цахилгаан халаагуур, агааржуулагч, үйлдвэрийн бойлер, ухаалаг гэр 

ахуйн цахилгаан хэрэгсэл зэрэгт суурилуулсан мэдрэгч төхөөрөмжүүд 

автоматаар унтрах буюу бага ачаалалтай ажиллах боломжтой болсон. Эдгээр 

төхөөрөмжүүд нь эрчим хүчний хангамж элбэг байх үед, тухайлбал, нар тусах, 

салхи шуурга шуурах, цахилгааны сүлжээнд техникийн асуудал гарахгүй байх 

                                                           
39 https://www.iea.org/reports/world-energy-outlook-2017 
40 мөн тэнд 

үед хэрэглээг багасгах эсвэл өөр тийш нь шилжүүлэх боломжтой42. Улам бүр 

боловсронгуй болж шинэчлэгдсээр байгаа цахим технологиуд нь үүнийг 

хэрэглэгчийн тав тухтай байдалд нөлөөлөхгүйгээр өөрөө зохицуулдаг давуу 

талтай. Эцсийн хэрэглэгч үйлчилгээний тасалдлыг ихэвчлэн үнийн 

урамшууллаар нөхөж авдаг. 

Өнөөдөр дэлхийн нийт цахилгаан эрчим хүчний эрэлтийн ердөө 1 хувь 

буюу 40 ГВт-ын хүчин чадлын хомсдол эсвэл илүүдэл нийлүүлэлтэд шууд хариу 

өгөх чадвартай байгаа аж43. Ерөнхийдөө эрчим хүч их шаарддаг үйлдвэрүүдийн 

томоохон хэрэглэгчдэд цахилгаан эрчим хүчний системийн аюулгүй байдлыг 

хангах шаардлагатай гэж үзвэл сүлжээний оператор богино хугацаанд 

нийлүүлэлтээ багасгах боломжийг хүлээн зөвшөөрсний хариуд санхүүгийн 

урамшууллыг санал болгодог44. 

Цахилгаан эрчим хүчний үйлдвэрлэлийн үндсэн зорилго нь эрчим хүчний 

тасалдлаас болж томоохон үйлдвэрүүдэд учирсан хохирлыг голчлон 

барагдуулахад чиглэсэн байдаг. Энэ төрлийн цахилгаан эрчим хүчний 

үйлдвэрлэл (мөн тасалддаг үйлчилгээ) нь үйлдвэрлэл ба эрэлтийн хоорондын 

тэнцвэргүй байдлын үед сүлжээний оператор хэрэгцээнд уян хатан, хурдан 

хариу өгөх зорилготой эрэлтийн талын удирдлагын хэрэгсэл юм. Жишээлбэл, 

цаг агаарын эрс тэс нөхцөл байдал, цахилгаан хангамжийн төлөвлөгдөөгүй 

тасалдал, эсвэл энэ хоёрын хослолын улмаас хэрэглээний онцгой оргил үе нь 

сүлжээний аюулгүй байдал, байнгын ажиллагааг алдагдуулж, бүр цахилгаан 

тасрахад хүргэж болзошгүй үед тохиолддог. 

Урьдчилан сэргийлэх арга хэмжээ болгон эрчим хүч их хэрэглэдэг 

үйлдвэрүүд, томоохон хэрэглэгчдэд системийн операторын шийдвэрийн дагуу 

үйлдвэрлэл, эрэлтийн тэнцвэрийг хадгалахын тулд хэрэглээгээ багасгахыг 

урьдаас мэдэгддэг. Харин энэ нь бусад хэрэглэгчдэд төдийлэн нөлөөл 

үзүүлдэггүй байна.  

Цахим хийгээд тоон шилжилт, эрчим хүчний огтлолцол дээрх өндөр 

технологиудын хослол нь эрэлт хэрэгцээний хариу үйлдлийг хэрэглээний 

томоохон хэсэгт нэвтрүүлэхэд тусалж, үйлдвэрлэл, барилга, орон сууцны болон 

худалдааны үйлчилгээний салбарт юмсын интернэтийн (IoT) төхөөрөмжүүдийн 

тархалт (жишээлбэл, эрчим хүчний зах зээл болон цаг агаарын мэдээний 

үйлчилгээ үзүүлэгчтэй шууд холбогддог ухаалаг термостат), мэдрэгчтэй 

цахилгаан машин болон ухаалаг цэнэглэх системийг эрчимтэй байршуулах нь 

цаашдын харилцан уялдаа холбоог бий болгох боломжийг олгодог байна. 

                                                           
42 Demand Response | Department of Energyhttps://www.energy.gov/oe/activities/technology-
development/grid- modernization-and-smart-grid/demand-response 
43https://www.smart-energy.com/industry-sectors/smart-grid/energy-storage-systems-market-
navigant-research/ 
44 Demand response - Wikipediahttps://en.wikipedia.org › wiki › Demand response 

Ингэснээр эрэлт, нийлүүлэлт, мөн хувь хүн болон системийн нийт зардлаас илүү 

их хэмнэлт гаргах боломжийг нээж өгдөг байна45.  

Хиймэл оюун ухаан (AI) нь урт хугацаанд цахилгаан эрчим хүчний 

үйлдвэрлэлийн үр ашиг, үр нөлөөг ихээхэн нэмэгдүүлэх боломж олгож байна. 

ОУЭХА-ийн тооцоолсноор дэлхийн хэмжээнд өнөөгийн цахилгаан эрчим хүчний 

хэрэглээний 3900 ТВт цаг нь техникийн хувьд эрэлт хэрэгцээг хангахад бэлэн 

байгаа бөгөөд 2040 он гэхэд бараг хоёр дахин нэмэгдэж, ойролцоогоор 6900 ТВт 

цаг болох бөгөөд түүний 20 хувийг хиймэл оюун ухаан, тоон технологид 

зарцуулах төлөвтэй байгаа аж46. Эрэлт хэрэгцээнд хариу өгөх боломж нь бүс 

нутаг, салбараас хамаарч өөр өөр байдаг ч одоогийн болон ирээдүйн техникийн 

боломжийн ихэнх хэсэг нь бага зардлаар барилга, орон сууц зэрэг нийгэм, эдийн 

засгийн салбарт, ялангуяа  халаах, хөргөх, цахилгааны салбарт төвлөрч байна. 

Орон сууцанд бол ихэнх нь дулаан, угаалгын машин, хөргөгч, аяга таваг угаагч, 

хувцас хатаагч зэрэг томоохон цахилгаан хэрэгсэлд ашиглагддаг цахилгаан 

эрчим хүч юм. Цахилгаан машинууд цаг хугацааны явцад эрэлт хэрэгцээнд хариу 

үйлдэл үзүүлэгч  үйлчлэгчид болох төлөвтэй байна47.  

Цахим шилжилтийн үр дүнд бий болсон цахилгаан эрчим хүчний 

үйлдвэрлэлийн үр ашиг нь асар их юм. ОУЭХА-ийн таамаглаж байгаагаар бол 

цахилгаан эрчим хүчний үйлдвэрлэлийн техникийн бүрэн чадавхыг (6900 TВт)-д 

хүргэснээр 2040 онд дэлхийн хэмжээнд цахилгаан эрчим хүчний системд 185 ГВт 

нэмэлт хүчин чадал бий болох аж. Энэ хэмжээний хүчин чадал нь цахилгаан 

эрчим хүчний шинэ дэд бүтцэд (эрчим хүч үйлдвэрлэх шинэ хүчин чадал, 

дамжуулах, түгээх) оруулах шаардлагатай 270 тэрбум ам. долларын хөрөнгө 

оруулалтыг хойшлуулах боломж олгох юм байна48. 

Сүүлийн жилүүдэд цахилгаан эрчим хүчний үйлдвэрлэлийн хэмжээ 

тогтвортой өсөлттэй байгаа бөгөөд ирээдүйд улам нэмэгдэх төлөвтэй байна. 

Дэлхийн хэмжээнд 2014 оны цахилгаан эрчим хүчний үйлдвэрлэлийн зах 

зээлийн үнэлгээ 5 тэрбум гаруй ам.доллар байсан бол 2022 он гэхэд 5 дахин 

өсөх төлөвтэй байгаа аж49.  

 

 

 

 

                                                           
45 https://www.sciencedirect.com/science/article/abs/pii/S0360544214001534 
46 мөн тэнд 
47 https://www.iea.org/reports/world-energy-outlook-2016 
48 https://www.iea.org/reports/world-energy-outlook-2017 
49 Grand View Research, Inc | LinkedInhttps://www.linkedin.com› company› grand-view-res.2016 

3.10.2. Сэргээгдэх эрчим хүчний салбарын дижитал буюу тоон 

шилжилтийн чиг хандлага 

Өнөө үед дэлхий нийт сэргээгдэх эх үүсвэр рүү шилжиж эхэлсэн бөгөөд 

энэ нь байгаль орчинд ээлтэй  цахим технологиудад хяналт тавих, түүний  

оновчтой, үр ашигтай, хэмнэлттэй үйлчилгээ үзүүлэх үйл явцыг улам бүр 

найдвартай, аюулгүй байдлыг баталгаажуулахад чухал үүрэг гүйцэтгэх боллоо.  

Сэргээгдэх эрчим хүчний салбарт хэрэгжиж буй цахим шилжилт нь олон 

давуу талыг бий болгож байна. Тухайлбал, цахим хэрэгсэл, платформууд нь 

автоматжуулсан процесс бүхий сэргээгдэх эрчим хүчний үйлдвэрүүдийг барьж, 

цахим мэдээлэлд үндэслэсэн шийдвэр гаргахад тусалж байна. Нэмж дурдахад, 

тэдний санал болгож буй харилцан холболтууд нь илүү төвлөрсөн бус цахим 

үйлдвэрлэл хэрэглээний шинэ үеийг бий болгох үндэс суурь болж, 

тусгаарлагдсан "эрчим хүчний арлуудаас" зайлсхийх боломж олгодог.  

Цахим технологиуд нь цаг агаар, зах зээлийн нөхцөл байдлыг илүү 

нарийвчлалтай таамаглах боломж олгодог бөгөөд энэ нь сэргээгдэх эрчим 

хүчний үйлдвэрлэлийг нэмэгдүүлэх, тухайн цаг хугацаанд хүлээн авсан бүх 

мэдээлэлд гүнзгий дүн шинжилгээ хийх, шийдвэр гаргах, хэрэглээний тогтвортой 

байдлыг хангах боломжийг олгодог. Сэргээгдэх эрчим хүчний шинэ 

үйлдвэрүүдийн инженерчлэл, бүтээн байгуулалтыг оновчтой болгохын тулд 

хиймэл оюун ухаан, цахим хийгээд тоон технологийн аргыг ашиглах нь зах зээлд 

нийлүүлэх хугацааг богиносгож, үйлдвэрлэлийн үр өгөөжийг нэмэгдүүлэх 

боломж олгож байна. 

Сэргээгдэх эрчим хүчний салбар дахь цахим шилжилт нь нарны болон 

салхин цахилгаан станцуудыг алсаас удирдах зэрэг  төрөл  бүрийн ажлыг 

автоматжуулах боломжийг олгож байна. 

Орчин үед сэргээгдэх эрчим хүчний үйлдвэрлэл хурдацтай хөгжиж, 

батарейны хуримтлал (эрчим хүч хураагуур) хэрэглээнд өргөн нэвтэрч эхэлснээр 

дэлхий нийтийн эрчим хүчний сүлжээнүүд төвлөрсөн бус болж эхэлж байна. 

Эдгээр хуваарилагдсан эрчим хүчний нөөцүүд (DER) эрчим хүчний зах зээлийг 

өргөжүүлж байгаа боловч энэ шинэ салбар цаашдаа ямар байх, DER-ийг хэрхэн 

удирдах тухай асуултууд хэвээр байна. Энэ салбарын оролцогчид энэхүү 

хувьсан өөрчлөгдөж буй зах зээлд амжилтад хүрэхийн тулд бизнесийн загвараа 

өөрчлөх шаардлагатай болно. 

2010-2015 онд DER-ийн дэлхийн зах зээл хоёр оронтой тоогоор өсөж, 130 

тэрбум ам.долларт хүрсэн. Тоног төхөөрөмжийн өртөг буурч байгаа тул энэ 

өсөлт нь дор хаяж 2020 он хүртэл үргэлжилнэ гэсэн таамаглал дэвшүүлж 

байлаа50. Тэгвэл өнөөдөр дээрх тоног төхөөрөмжийн үнэ өртөг тасралтгүй 

буурсаар байгаа мэдээлэл гарсаар байгаа билээ. 

“Нарны эрчим хүч бол дэлхийн хэмжээний томоохон салбар бөгөөд их 

гүрнүүдийн хооронд худалдааны маргаан үүсгэж, томоохон эрчим хүчний 

компаниудын төлбөрийн чадварт заналхийлж, өнгөрсөн зууны 30-аад оноос 

үүссэн цахилгаан эрчим хүчний зохицуулалтыг нухацтай авч үзэхэд хүргэсэн. 

Нарны эрчим хүчний хамгийн том амжилтын үр өгөөжийн нэг нь үйлдвэрлэж 

чадах цэвэр, хямд цахилгаан биш, харин уур амьсгалын өөрчлөлтийг 

шийдвэрлэхэд шаардлагатай бусад технологид инновац хийх сургамж юм" гэж 

UW-Madison-ийн профессор Грегори Ф.Неметийн 2019 онд гаргасан номын 

тайлбарт дурджээ51.  

Нарны станц (PV), газрын дулаан, эрчим хүчний хосолсон систем, ухаалаг 

гэр ахуйн технологи, газрын дулааны насос зэрэг эрчим хүчний хэмнэлттэй 

бүтээгдэхүүний технологи хурдацтай хөгжиж байна. Эрчим хүч хадгалах, түүний  

удирдлагын систем (ESОМS) болон бусад нэгдсэн шийдлүүдийн дэвшил нь 

DER-ийн зах зээлийн цаашдын өсөлтийг дэмжих болно. Түүнчлэн, уур 

амьсгалын өөрчлөлт, уламжлалт хатуу ба шингэн түлшээр эрчим хүч үйлдвэрлэх 

явцад нүүрстөрөгчийн хийн ялгаруулалтыг бууруулахтай холбоотой тулгамдсан 

асуудал нь дэлхийн улс орнуудын бодлогын шийдвэр, олон нийтийн ойлголтод 

нөлөөлж, ихэнх улс орнууд DER-ийн зохицуулалтын таатай зах зээлийг бий 

болгож байна.  

Сэргээгдэх эрчим хүчний олон төслийн хөрөнгө оруулалтын эргэн 

төлөгдөх хугацаа урт байгаа тул сэргээгдэх эрчим хүчинд хөрөнгө оруулалт 

татахад засгийн газрын дэмжлэг чухал хэвээр байна. Гэсэн хэдий ч дээврийн PV 

систем, газрын дулааны насос гэх мэт зарим DER технологи нь засгийн газрын 

татаасгүйгээр хэрэглэгчдийн сонирхлыг татах болсон бөгөөд бусад DER 

технологиуд ч ийм өндөр  магадлалтай. 

Төвлөрсөн бус DER буюу барилгын дээвэр дээрх нарны батерейг ашиглаж 

энэ салбарын тэргүүн эгнээнд байгаа хүмүүс цахим сүлжээг бизнесийн 

стратегийн салшгүй үндсэн хэсэг болгосон. Нарны эрчим хүчний үнэ цэнийг 

нэмэгдүүлэхийн тулд компаниуд том өгөгдөл, дэвшилтэт аналитикийг ашиглаж 

байгаа нь томоохон хөрөнгө оруулагчдын анхаарлыг татаж энэ салбарт оруулах 

хөрөнгө оруулалт жил ирэх бүр нэмэгдэж байна. Инженерийн үйлчилгээний 

хувьд барилгын дээвэр дээрх нарны болон бусад цахилгаан эрчим хүчний бага 

оврын цахилгаан станцууд нь тасалдалтай, "тоолуурын ард" ажилладаг тул 

цахилгааны сүлжээг нэгтгэх янз бүрийн сорилтуудыг бий болгодог бөгөөд энэ нь 

ихэвчлэн цахилгаан станцын хяналтад байдаггүй. Эдгээр сорилтыг даван 

                                                           
50https://www.bcg.com/publications/2017/green-energy-environment-power-utilities-finding-the-sweet-
spot-in-distributed-energy Finding the Sweet Spot/ 
51 https://www.ntnu.edu/energytransition/podcast 08 The Rise of Solar PV (Проф. Грегори Неметтэй 
хамт) 

туулахад цахим шилжилт нь улам чухал үүрэг гүйцэтгэж байна. DERMs (эрчим 

хүчний тархсан нөөцийн удирдлага) болон бусад автомат мэдрэгч, сүлжээн дэх 

хяналт зэрэг хэрэгслүүд нь цахилгаан эрчим хүчний компаниудад DER-ийг 

нэгтгэхэд шаардлагатай өгөгдөл, уян хатан байдлыг хангадаг байна. Цахим 

сувгууд, түүнчлэн үйлчлүүлэгчдэд илүү ухаалаг бичил технологи санал болгох 

замаар компаниуд хэрэглэгчдийг өөртөө татаж чаддаг байна. Хиймэл дагуулын 

зураглал болон LIDAR (гэрэл илрүүлэх) хэрэгслүүд нь системийг илүү үр дүнтэй 

ажиллах боломжийг олгодог аж. Мөн цахим хэрэгслүүд нь салбарын удирдлагын 

менежментийг сайжруулж, улмаар суурилуулах зардлыг  ихээхэн бууруулдаг аж.  

Эрдэмтэдийн эрчим хүчний салбарт бүтээсэн шинэ технологиуд нь нарны 

хавтангийн үр ашгийг бараг гуравны нэгээр нэмэгдүүлсэн нь хоёр талаасаа 

дулаан ялгаруулдаг онцлогтой аж. 

Зураг 64. Алсын буюу цахим удирдлагатай нарны цахилгааны эх үүсвэр 

 
Сэргээгдэх эрчим хүчний эх үүсвэрүүдээс гаргаж авсан эрчим хүчийг 

хадгалан нэгтгэж, улмаар түгээх сүлжээнд нийлүүлснээр эрчим хүчний нөөц 

нэмэгдэх хэрээр цахилгаан эрчим хүчний салбар төвлөрсөн бус болж эхэлж 

байна.  

Цахим шилжилт нь бага хэрэглэгчдэд (ихэнх тохиолдолд нэгтгэх замаар) 

өөрсдөө цахилгаан эрчим хүчний үйлдвэрлэл эрхэлж тоолуур гүйлгэхгүйгээр 

(ихэвчлэн дээврийн нарны PV-ээс), эрчим хүч гарган авч түүний хадгалалт, 

ашиглалтад хяналт тавьж буй ухаалаг мэдрэгчүүдийн хариу үйлдэлтэй дасан 

зохицож хэмнэлттэй эрчим ашиглах боломжийг олгож байна. Ингэж цахилгаан 

эрчим хүчнийхээ ядаж нэгээхэн хэсгийг нь өөрсдөө үйлдвэрлэх сонголттой болж, 

"хэрэглэгч" болох боломжийг олгож байна.  

Нарны PV болон батерейны өртөг буурсаар байгаа нь эрэлт нэмэгдэж  

хэрэглэгчдийн эзлэх хувь өсөхийн хэрээр цахилгаан тоолуурын "цаадах" 

үйлдвэрлэл, хуримтлуулсан эрчим хүчний хэмжээ мэдэгдэхүйц нэмэгддэг байна. 

Энэ мэтчлэн цахим шинэ технологийг ашиглан цахилгаан эрчим хүчийг 

сүлжээнээс татах, нийлүүлэх үйл ажиллагааг идэвхтэй удирдах боломж бий 

болсоор байна. Энэхүү бүтээн байгуулалт нь цахилгаан хангамжийн үйл 

ажиллагааг чанарын цоо шинэ түвшинд хүргэх боломжийг бий болгож байна.  

Бага оврын үйлдвэрлэлийн түгээлт өсөхийн хэрээр түүний цэвэр хэрэглээ 

багасаж үйлдвэрлэх, цахилгаан эрчим хүчний эрэлт буурах бөгөөд энэ нь 

уламжлалт цахилгааны шугам сүлжээний операторуудын орлогыг бууруулж 

болзошгүй юм. Энэ нь эргээд дэд бүтцэд засвар үйлчилгээ хийх, шинэчлэхэд  

хөрөнгө оруулалт хийх боломжийг хязгаарлаж, цахилгаан эрчим хүчний 

төвлөрсөн сүлжээнээс бүрэн хамааралтай, хэрэглэгчид эрчим хүчний 

сүлжээнээс бага эрчим хүч авдаг болсны улмаас төвлөрсөн сүлжээний дэд 

бүтцийн засвар үйлчилгээг татаасаар санхүүжүүлэх зэрэг гажуудал ч мөн адил 

үүсгэж болзошгүй юм52. 

Нарны PV болон салхины эрчим хүч зэрэг сэргээгдэх эрчим хүч нь угаасаа 

завсарлагатай байдаг бөгөөд гарцыг хэдхэн цагаас хэдхэн хоногийн өмнө 

урьдчилан таамаглах боломжтой. Эдгээр техникийн шинж чанарууд нь 

сэргээгдэх эрчим хүчийг уламжлалт цахилгаан станцуудын нэгэн адил 

урьдчилан таамаглах боломжгүй хэдий ч цахим технологиудыг ашиглан 

цахилгаан хуримтлуулах өргөн боломжтой болж зардал жил тутам буурсаар 

байна. ОУЭХА-ийн таамаглаж байгаагаар 2040 он гэхэд дэлхийн нийт цахилгаан 

эрчим хүчний ¼ илүү хувийг салхи, нарны эрчим хүчний PV үйлдвэрлэх аж53. 

Европын холбоо энэ хувийг илүү өндөр байлгах зорилт тавьж байна.  

Сэргээгдэх эрчим хүч зах зээлд илүү хурдацтай нэвтэрч, эрчим хүчний 

нэгдсэн системд холбогдсоноор эрчим хүчний найдвартай байдал, үр ашиг 

нэмэгдэж, зардал бууруулахад чухал үүрэг гүйцэтгэдэг бөгөөд энэ нь дэд бүтцийг 

шинээр төлөвлөхөд ч чухал нөлөө үзүүлдэг байна.  

Сэргээгдэх эрчим хүчийг түлхүү ашиглаж ногоон хөгжлийг манлайлж байгаа 

орнуудыг Европын Холбооны орнууд манлайлж байна. 

Европын Холбооны орнуудад сэргээгдэх эрчим хүч нь эрчим хүчний 

салбарыг нүүрстөрөгчгүй болгоход чухал үүрэг гүйцэтгэж байна. 2040 он гэхэд 

салхи болон нарны эрчим хүчний PV нь нийт эрчим хүчний үйлдвэрлэлийн 60 

гаруй хувийг бүрдүүлж, эрчим хүчний үйлдвэрлэлд салхи, нарны PV-ийн нийлбэр 

хамгийн их хувийг эзэлдэг бүс нутаг нэг болох юм байна54. Европын Холбоо 2050 

он гэхэд сэргээгдэх эрчим хүчинд 100 хувь шилжих зорилт тавьж байна55. Эхний 

үед энэ зорилтыг биелүүлэхэд устөрөгч тодорхой үүрэг гүйцэтгэх нь дамжиггүй 

юм. Устөрөгч нь цахилгаанжуулалтад тохиромжгүй салбаруудыг эрчим хүчээр 

хангаж, сэргээгдэх эрчим хүчний урсгалыг тэнцвэржүүлэхийн тулд эрчим хүчний 

                                                           
52 2016 MIT Report of the Treasurerhttps://vpf.mit.edu › 2016-mit-report-of-treasurer/ 
53 https://www.iea.org/reports/world-energy-outlook-2016 
54 Eurelectric, 2015; Fitzgerald and Nelder, 2017 
55 2050 long-term strategy - European Commissionhttps://ec.europa.eu › clima › climate-strategies-
target 

нөөцийг бий болгож чаддаг.  Үүнийг ЕХ-ны түвшинд төр, хувийн хэвшлийн 

хамтын ажиллагааны үр дүнд бий болгох зорилт тавьж байна. ЕХ-ны хувьд 

голдуу салхи, нарны эрчим хүчийг ашиглан үйлдвэрлэсэн сэргээгдэх эрчим 

хүчийг хөгжүүлэхийг тэргүүлэх чиглэл болгож байна. Гэсэн хэдий ч ойрын болон 

дунд хугацаанд нүүрстөрөгч багатай устөрөгчийн бусад хэлбэрүүд нь хүлэмжийн 

хийн ялгарлыг хурдан бууруулж, амьдрах чадвартай зах зээлийг хөгжүүлэхэд 

шаардлагатай гэж ЕХ үзэж байна.  

Европын Холбоо 2020-2024 оны хооронд дор хаяж 6ГВт сэргээгдэх 

устөрөгчийн электролизер суурилуулах, нэг сая тонн хүртэл сэргээгдэх устөрөгч 

үйлдвэрлэх төсөл хэрэгжүүлж байгаа бөгөөд 2025-2030 он гэхэд устөрөгч нь ЕХ-

ны эрчим хүчний нэгдсэн системийн салшгүй хэсэг болж, ЕХ-ны хэмжээнд дор 

хаяж 40 ГВт сэргээгдэх устөрөгчийн электролиз, 10 сая тонн хүртэл сэргээгдэх 

устөрөгч үйлдвэрлэх зорилт тавьж байна. Цаашид 2030-2050 он хүртэл 

сэргээгдэх устөрөгчийн технологи нь төлөвшилд хүрч, нүүрстөрөгч ялгаруулдаг 

бүх салбарт өргөн цар хүрээтэй нэвтрүүлэх юм байна. Үүнтэй холбогдуулж 

“Ногоон хэлэлцээ” хариуцсан гүйцэтгэх дэд ерөнхийлөгч Франс Тиммерманс 

“энэхүү стратеги нь Европын ногоон хэлэлцээр болон ногоон сэргэлтийг дэмжиж, 

2050 он гэхэд эдийн засгаа нүүрстөрөгчөөс ангижруулах замд тууштай оруулна. 

Устөрөгчийн шинэ эдийн засгийг хөгжүүлэх боломжтой. COVID-19-ийн улмаас 

учирсан эдийн засгийн хохирлыг даван туулахад туслах өсөлтийн хөдөлгүүр нь 

энэ юм. Цэвэр устөрөгчийн өртгийн сүлжээг хөгжүүлж, ашиглахад Европ дэлхийд 

тэргүүлэгч болж, цэвэр технологийн манлайллаа хадгалах болно"56 гэсэн байна. 

Энд бүх төрлийн тээврийн хэрэгслийн цахилгаанаар ажиллах хувьсгал хийж 

хүлэмжийн хийг бууруулах боломж бий болсоор байна.  

2016 онд дэлхийн цахилгаан хөдөлгүүрт тээврийн хэрэгсэлүүдийг 

цахилгаан батарейтай холбож цахилгаан тээврийн хэрэгсэл 2 дахин нэмэгдэж, 2 

сая буюу нийт тээврийн хэрэгслийн 1/10 орчим хувийг эзлэж байна57.  

Цахилгаан машины ердийн батарейг 4 цагийн дотор бүрэн цэнэглэхэд 

хангалттай эрчим хүчээр хангахын тулд өнөөдөр бараг 9 киловатт (кВт) хүчин 

чадал шаардагдаж байгаа бөгөөд энэ нь АНУ-ын Калифорний мужийн дундаж 

өрхийн одоогийн цахилгааны оргил хэрэгцээтэй тэнцдэг байна58.  

Цахилгаан автомашиныг бүрэн дүүрэн ашиглахын тулд цахим 

технологиор ("ухаалаг цэнэглэгч" гэгддэг) цэнэглэдэг. Ухаалаг цэнэглэгч нь 

цэнэглэх цэгүүдийн хоорондын холбоог хангах цахим дэд бүтцийг шаарддаг 

бөгөөд ингэснээр сүлжээний операторууд тодорхой цагт эрэлтийг нэмэгдүүлэх, 

бууруулах хүсэлт илгээх боломж олгодог байна. 

                                                           
56 https://ec.europa.eu/info/news/focus-digital-transformation-our-energy-system-2021-gru-16_en 
57 https://www.iea.org/reports/world-energy-outlook-2017 
58 Eurelectric, 2015; Fitzgerald and Nelder, 2017 

Цахилгаан автомашины эрэлт нэмэгдэх тусам тэдгээрийг цахим дэд 

бүтэцтэй холбож ашигласнаар цахилгааны ихээхэн хэмнэлт гардаг байна. 

Цахилгаан машиныг хаана, хэзээ, яаж цэнэглэх вэ гэдэг нь ялангуяа нийтийн  

үйлчилгээ болон цахилгаан хуваарилалтын (дистрибьютер) үүднээс авч үзвэл 

маш чухал юм. Цахилгаан машиныг "тоолуур гүйлгэхгүйгээр" цэнэглэх 

боломжтой бөгөөд ингэснээр нэмэлт ачааллыг байшингын дээврийн PV систем 

болон эсвэл цэнэг нөөцлүүр ашиглан гэртээ, ажил дээрээ өдрийн цагаар 

цэнэглэх боломжтой.  

Цахилгаан машиныг цэнэглэх зориулалтай нийтийн станцууд дээр түгээх 

сүлжээнээс ч цэнэглэх боломжтой. Батерейгаар ажилладаг холбогдсон 

төхөөрөмжүүд нь эрчим хүчний хэмнэлт өндөртэй болсон бөгөөд шинээр гарч 

ирж буй “эрчим хүч цуглуулах, хадгалах” технологи нь эцэстээ эрчим хүчний 

хэрэглээг цаашид бууруулах эсвэл бага чадалтай электроникийг батарейгүй 

болгох зорилт тавьж байна.  

Эрчим хүчний хөгжингүй зах зээлд төвлөрсөн бус (бие даасан жижиг) 

үйлдвэрлэл, хадгалалт өсөхөөр хүлээгдэж буй хэдий ч цахилгаан эрчим хүчний 

төвлөрсөн системийн ихэнхи нь цаашид ч хэвээр байх төлөвтэй байна. 

Улс орон бүрийн цахилгаан эрчим хүчний салбар  өөрийн гэсэн онцлог 

шинж чанартай байдаг. Хэдий чинээ их дэд бүтцийг (мөн хэрхэн) байгуулсан, 

эрчим хүч үйлдвэрлэх түлш, түлш агаарын хольц, сэргээгдэх болон уламжлалт 

эрчим хүчний нөөц элбэг байдал, төдий чинээ эрэлтийн хэв маяг, эдийн засгийн 

өргөн хүрээний бүтэц зэрэг нь улс орон бүрт харилцан адилгүй байдаг. Иймээс 

энэ салбарын цахим өөрчлөлтийг цорын ганц эцсийн цэг гэж үзэж болохгүй. Үнэн 

хэрэгтээ цахим технологиуд үргэлжлэн хөгжсөөр байгаа тул түүнийг цаг 

алдалгүй оновчтой ашиглаж, өөрчлөлтөд дасан зохицохоос өөр аргагүй болж 

байна. Цахилгаан эрчим хүчний салбарын өөрчлөлтийн тулганы чулуу нь эдийн 

засгийн болон нийгмийн салбар хоорондын уялдаа холбоог санхүүжүүлэх 

бизнесийн шинэ загварууд юм. Тэдгээр нь эрчим хүч нийлүүлэгчидтэй харилцах 

харилцааг шинэчлэн тодорхойлохын зэрэгцээ эрчим хүч хэрэглэгчдийн дадал 

зуршлыг  ч өөрчлөх зорилго агуулдаг. Үндсэн өөрчлөлт нь эрчим хүч их 

зарцуулдаг, хөрөнгө их шаарддаг бизнесийн загвараас татгалзаж, үйлчилгээ 

солилцох боломж олгодог цахим платформ руу шилжих шилжилт  юм59. 

Жишээлбэл, цахилгаан эрчим хүчний борлуулалтаар дамжуулан дотоод 

хэрэглээгээ оновчтой болгох боломжийг хэрэглэгчдэд олгож, эрчим хүчний 

менежментийн технологи, цахилгаан машин цэнэглэх болон бусад үйлчилгээг 

нэг дор багцлан сайжруулалт хийх явдал юм. Уламжлалт эрчим хүчний 

үйлчилгээний байгууллагууд, сүлжээний операторууд болон гуравдагч талууд 

дээврийн нарны PV болон цэнэг нөөцлүүр суурилуулж, тэдгээрийг "виртуал 

                                                           
59 World Economic Forum Annual Meeting 2017https://www.weforum.org › events › world-economic-
forum/ 

цахилгаан станц" болгон ажиллуулах зэрэг төвлөрсөн бус эрчим хүчний 

хамтарсан платформууд хөгжлийн гарааны шатандаа явж байна. Бүс нутаг, улс 

хоорондын эрчим хүчний худалдаа эсвэл виртуал зах зээлийг Франц, Дани, АНУ, 

Хятад, Солонгос, Япон янз бүрийн хэмжээнд хэд хэдэн туршилтын төслүүд 

амжилттай хэрэгжиж байна60. Цахим технологи, төвлөрсөн бус нөөцийг ашиглах, 

түүнчлэн тээвэр болон бусад эцсийн хэрэглээг цахилгаанжуулах ажлыг олон 

улсын засгийн газар бодлогоор хүчтэй дэмжиж байна. Энэ нь технологийн 

зардлыг бууруулж, илүү хурдан цахим тархалтыг дэмжихэд ихээхэн түлхэц өгч 

байна. 

Улс орон бүр цахилгаан эрчим хүчний аюулгүй байдал, зах зээлийн хэвийн 

үйл ажиллагааг тогтвортой хангахын зэрэгцээ цахимжуулах боломжийг бүрэн 

ашиглах, уялдаа холбоотой, сайн зохион байгуулалттай удирдлага, 

зохицуулалтын тогтолцоог бий болгохын тулд цахилгаан эрчим хүчний зах 

зээлийн шинэчилсэн загварын боловсруулж байна. Тухайлбал, Европын Комисс 

эрчим хүчинд оролцогч талуудад цахимжилтаас  ашиг хүртэх боломжийг 

олгохын тулд цахим нэгдсэн зах зээлээс эхлээд “Бүх Европчуудад зориулсан 

цэвэр эрчим хүч” гэх мэт хэд хэдэн шинэ загвар төсөл хэрэгжүүлж эхлээд 

байна61. Ийнхүү ЕХ-ны орнууд эрчим хүчний салбарын манлайлагчид болж үлгэр 

дууриалал үзүүлсээр байна. 

Эрчим  хүчний нөөцийн (DER) зах зээлийн төлөв байдал 

Энэхүү ирээдүйтэй залуу салбарт боломж хайж буй компаниуд B2C болон 

B2B гэсэн хоёр сегментийн эрэлт хэрэгцээг хүлээн зөвшөөрөх ёстой. DER-ийн 

зах зээлийн B2C сегмент нь орон сууцны хэрэглэгчид, түүнчлэн жижиг, дунд аж 

ахуйн нэгжүүдийг багтаадаг бол B2B сегмент нь арилжааны болон 

үйлдвэрлэлийн томоохон компаниуд хамаардаг. Хэдийгээр B2C болон B2B 

хэрэглэгчдийн хэрэгцээ нь байршил, үйл ажиллагааны эрэлтээс шалтгаалж өөр 

өөр байдаг ч хоёр сегментийн хэрэглэгчид бүгд эрчим хүчний зардлыг 

бууруулахыг эрмэлздэг бөгөөд олонх нь нүүрстөрөгчийн хийн ялгаруулалтыг  

багасгахыг хүсдэг нэг зорилготой. 

Дэлхийн даяар эрчим хүчний систем төврөлийг сааруулах, цахим хэлбэрт 

шилжих, нүүрстөрөгчийн ялгаруулалтгүй эрчим хүч үйлдвэрлэх гэсэн гол 

чиглэлийг барьж хэлбэржиж байгаа бөгөөд энэ шилжилт, хурдацтай хөгжлийг 

хангахад тулгарч буй бэрхшээлүүдийг судлан Дэлхийн эрчим хүчний зөвлөл 

(World Energy Council WEC)-өөс “Innovation Insight-2020” гэх тайланг жил болгон 

гаргадаг. Тэгвэл уг тайлан Эрчим хүчний хуримтлуурын талаар онцолсон байна. 

Нүүрстөрөгчийн ялгаруулалтыг бууруулахад хамгийн нөлөө бүхий хүчин 

зүйл бол яах аргагүй сэргээгдэх эрчим хүчний үйлдвэрлэлийг нэмэгдүүлэх явдал 

                                                           
60 What Exactly Are Virtual Power Plants? | Greentech Mediahttps://www.greentechmedia.com › 
articles › 
61 Clean energy for all Europeans packagehttps://energy.ec.europa.eu › topics › energy-strategy 

бөгөөд үүнд туслах гол хөшүүргийг эрчим хүчний хуримтлуур хэмээн үзэж байна. 

Тохиромжтой хуримтлуурын систем нь 24/7 буюу тасралтгүй сэргээгдэх эрчим 

хүчний үйлдвэрлэл болон найдвартай цэвэр эрчим хүчний үйлвэрлэлийн гол 

холбоос юм. Энэ асуудлаас гадна гэнэтийн тасалдалт, сэргээгдэх эрчим хүчнээс 

хамааралгүйгээр үүсэх эрчим хүчний хэлбэлзлийг арилгах зэрэг чухал үүрэг 

бүхий хэрэгцээг хангаж ажилладаг. Гэхдээ хуримтлуурын системийн одоогийн 

хэрэглээ болон хөгжүүлэлт богино хугацааны, батерейнд суурилсан нэмэлт 

төхөөрөмж хэлбэрээр л ашиглагдаж байгаа бөгөөд сэргээгдэх эрчим хүчийг 

тасралтгүй ашиглах шаардлагатай өдөр тутмын, долоо хоног бүр, тэр ч байтугай 

улирлын чанартай хэмнэлттэй шийдлүүдийг боловсруулахад төдийлөн ахиц 

гарахгүй байна хэмээн үзжээ62. 

Технологи, бизнесийн загвар, боломжит болон тохиромжтой бодлогын 

сүүлийн үеийн байдал, хөгжүүлэлтийн талаар 17 орны эрчим хүчний 

удирдагчтай ярилцаж, эдгээрийн 10 тохиолдолыг судалгаа байдлаар тайланд 

тусгажээ. Энэ судалгаагаар одоо ашиглагдаж буй гол эрчим хүчний 

хуримтлуурын технологи нь хүсч буй шаардлагыг хангахгүй байгааг дурьджээ. 

Цаашлаад зөвхөн лити-ион батерейнд анхаарал хандуулсанаараа бусад өртөг 

багатай технологийн хөгжлийг удаашруулан, эрсдэл оруулж байж болзошгүй 

хэмээжээ. Энэ бүхнийг харгалзан дэлхий нийтийн хэмжээнд эрчим хүчний 

салбарт баримтлах 5 алхамыг танилцуулсан байна. 

1. НЭГДСЭН СТРАТЕГИ: Эрчим хүчний хуримтлуур бол сайтар судлагдсан 

уян хатан шийдэл юм. Гэсэн хэдий ч эрчим хүчний хуримтлуур нь эрчим 

хүчний салбарт шаардалагтай, үр ашиг авчрах зүйл гэдэг нь тодорхой 

байгаа боловч бодлого боловсруулагч болон зохицуулагч нар 

хэрэгжүүлэлтийг дэмжихэд шаардагатай бодлого, зохицуулалтыг судалж, 

өөрчлөлтийг бий болгох шаардлагатай. 

2. ЗАХ ЗЭЭЛИЙН ЗАГВАР- БОЛОМЖ & ЧАДВАР: Зах зээлд нэвтэрч өөр өөр 

үйлчилгээг нэгэн зэрэг үзүүлэх чадвар нь эрчим хүчний хуримтлуурыг 

технологиос нь үл хамааран хэмнэлттэй байршуулах боломжийг олгоно. 

3. ЗӨВХӨН БАТЕРЕЙ ГЭДЭГ ОЙЛГОЛТООС ИЛҮҮ: Зөвхөн батерейн 

технологид суурилсан эрчим хүчний хуримтлуурын ашиглалтыг багасгах. 

Энэ нь эрчим хүчний системд ирээдүйд нэвтрүүлэх өөр өөр шийдэл бүхий 

технологиудын зах зээлийг тэгш боломжоор хангана гэсэн үг юм. 

Тодорхой технологид чиглэсэн хэвшмэл байдлыг арилгах нь ижил 

төрлийн үүрэг бүхий бусад төслүүдийг хөгжүүлэхэд хөшүүрэг болж байдаг. 

                                                           
62https://www.google.com/search?q=World+Energy+Council+WEC)-
%D3%A9%D3%A9%D1%81+%E2%80%9CInnovation+Insight-
2020&oq=World+Energy+Council+WEC)-
%D3%A9%D3%A9%D1%81+%E2%80%9CInnovation+Insight-
2020&aqs=chrome..69i57.7234j0j7&sourceid=chrome&ie=UTF-8 

4. САЛБАРЫН ТӨЛӨВЛӨГӨӨ: Эрчим хүчний хуримтлуур нь зам тээвэр, 

хөдөө аж ахуй, цэвэр эрчим хүч үйлдвэрлэл зэрэг том салбарууд хооронд 

холбогдох боломжийг бүрдүүлж байна. Дулаан, цахилгаан, устөрөгч зэрэг 

энергийн төрөл бүрийн векторд ашиглаж болно. 

5. ХӨРӨНГӨ ОРУУЛАЛТ: Автомашины салбар зэрэг өөр бусад салбаруудын 

хөрөнгө оруулалтанд найдах нь хангалтгүй. Эрчим хүчний салбар нь 

эцсийн зорилгод нийцсэн илүү бүтээмжтэй технологийг ашиглахын тулд 

хөрөнгө оруулалтыг нэмэгдүүлэх шаардлагатай. 

Эцэст нь бүгдэд хямд үнэтэй цэвэр эрчим хүч ашиглах боломжтой гэсэн 

байна. Нар, салхины эрчим хүч, батерей болон бусад хадгалах хэрэгсэл, 

устөрөгч ба сэргээгдэх хий зэрэг шинэ эрчим хүч/технологийн орон зайн талаарх 

бидний ойлголт тэлэн өргөжсөөр байна63. Сэргээгдэх эрчим хүчний хурдацтай 

өсөлт нь эрчим хүч, нийтийн үйлчилгээний бизнест шинэ таатай боломжийг 

олгож байна. Тухайлбал,энэ салбарын цахим шилжилт нь зах зээлд оролцогчдод 

урт хугацааны үнэ цэнийг бий болгож байна.  

Өнөөгийн байдлаар дэлхийн хэмжээнд хөдөлгөөнгүй PV болон салхины 

эрчим хүч нийт эрчим хүчний хэрэглээний 20-30 хувийн босгыг давах болсноор 

зах зээлийн механизм болон оролцогчдын хамтын ажиллагааны арга үндсэндээ 

өөрчлөгдөж байна. Зах зээлд оролцогчдод урт хугацааны үнэ цэнийг бий болгож, 

хурдацтай хөгжиж буй технологи, өрсөлдөөнөөс зайлсхийхийн тулд ур чадвар, 

их өгөгдөл (Big data), дэвшилтэт аналитикт илүү их найдлага тавьж байна. 

Сэргээгдэх эрчим хүчний салбарт өнөөгийн байдлаар ЕХ, АНУ тэргүүлж байна64. 

Европ тивд салхины эрчим хүчний үйлдвэрлэлийн үнэ сүүлийн жилүүдэд 

мэдэгдэхүйц буурч, цаашид ч буурах төлөвтэй байна. Дэлхий нийтэд сэргээгдэх 

эрчим хүчний салбарт цахим технологи өргөн ашиглаж байна. АНУ-д салхины 

эрчим хүчний бүтээн байгуулалт эрчимтэй үргэлжилж байна. Нарны эрчим 

хүчний технологиуд салхинаас илүү зардал бууруулж гайхалтай ашиг олж байгаа 

бөгөөд одоо зарим газарт салхитай зардлаар өрсөлдөж байна65. 

Түүгээр ч зогсохгүй байшин барилгын дээвэр дээр суурилуулсан нарны 

станц болон бусад хэлбэрийн тархсан эрчим хүчний эх үүсвэрүүдийн (DERs) 

хурдацтай өсөлт үргэлжлүүлсээр байна. Цахилгаан эрчим хүчийг батарейгаар 

хуримтлуулах технологи шинээр ашиглалтад орж, зардлыг улам бүр 

бууруулсаар байна.  

Сэргээгдэх эрчим хүчний салбар хөгжихийн хэрээр цахим шийдлүүдийн 

хэрэглээ улам бүр түгээмэл болж байна. Салхи, нарны өртгийн гинжин хэлхээний 

дагуу үйл ажиллагааны зардлыг багасгахын зэрэгцээ үр ашгийг нэмэгдүүлэх нь 

                                                           
63 https://www.dnv.com/power-renewables/themes/digitalization/index.htm 
64https://www.energyconnects.com/opinion/thought-leadership/2021/november/digital-is-a-key-driver-
for-the-energy-industry-s-transformation-and-decarbonisation/ 
65 Research & Insights Jobs | Careers | Boston Consulting Grouphttps://careers.bcg.com › research-
insights-jobs 

амжилтад хүрэх түлхүүр болсон цахим шийдэл нь стратегийн чухал бүрэлдэхүүн  

хэсэг болж байна. Ийнхүү цахим хийгээд тоон шилжилт нь сэргээгдэх эрчим 

хүчний үйл ажиллагаанд хамгийн их эсрэг нөлөө үзүүлж байна. Тухайлбал, энэ 

салбарт үүсгэсэн өгөгдлийн хэмжээ асар хурдацтай нэмэгдэж байна. Салхин 

үүсгүүр болон PV системүүдийн ашиглалтын өгөгдөл нь эдгээр системийг өндөр 

нарийвчлалтай мэдрэгчээр барьж, сайжруулснаар хурдац нь нэмэгдэж байна. 

Дрон гэх мэт хяналтын шинэ системүүд буюу камер, лазерт суурилсан хэмжилт 

бүхий үйлчилгээний техникчид улам бүр түгээмэл болж байна. Тухайлбал, 

бидний сайн мэдэх цаасан шувуунаас санаа авч ч эрчим хүчний технологид 

өргөн ашиглаж байна 

Цаасан шувуу 

Цаасан шувуу агаарт өндөр хурдтайгаар хөдөлж, энерги үүсгэдэг. Үүний 

тулд түүний загварт 8 хүчирхэг турбин суурилуулсан. Онолын тооцоогоор цаасан 

шувууг нөөц бүрдүүлэх арга болгон ашиглах нь салхин цахилгаан станц барих, 

ажиллуулахаас илүү үр ашигтай байдаг. 

Зураг 65. Эрчим хүчний үүсвэр цаасан шувуу 

 
Технологи нь бусад давуу талуудтай: 

 хөдөлгөөнт байдал; 

 хэрэглэхэд хялбар; 

 ямар ч платформоос хялбар эхлүүлэх; 

 засвар үйлчилгээний хялбар байдал. 

Био иртэй салхин турбинууд 

Шинэ үеийн салхин сэнсний прототип нь аль хэдийн бий болсон - үүнийг 

Сорбонн болон Парисын Урлаг, гар урлалын дээд сургуулийн судлаачид 

хамтран боловсруулсан. Туршилтыг соногийн далавчнаас санаа авсан. 

Зохион бүтээгчид салхин турбин дээр уян хатан ир суурилуулсан. Энэ нь 

турбиныг зөв өнцгөөр салхиар хангах, ямар ч урсгалын хурдаар эрчим хүч 

үйлдвэрлэхэд хувь нэмэр оруулсан. 

Зураг 66. Алсын буюу цахим удирдлагатай салхины цахилгаан эх 

үүсвэр 

 
Эрдэмтэд хатуу ирийг уян хатан төхөөрөмжөөр сольсноор эрчим хүчний 

үйлдвэрлэл нэмэлт зардалгүйгээр 35 хувиар өсөх боломжтой болохыг тогтоосон 

байна. Эрчим хүчний салбарын цахимжуулалтанд хиймэл оюун ухааны 

аналитикаар хандах боломжтой мэдээллийн “нуурууд” мөн л хурдацтай хөгжиж 

байна. Өгөгдөл дамжуулах, хадгалах зардал бага байгаа нь локал хяналтын 

системээс өгөгдөлийн (data) “нуур” руу өгөгдөл байршуулах боломжийг олгодог. 

Цаг уурын мэдээлэл, эрчим хүчний эрэлтийн урьдчилсан мэдээ, үнийн 

таамаглал зэрэг илүү өндөр нарийвчлалтай мэдээллийн эх сурвалжууд нь 

ухаалаг шийдвэр гаргах боломж олгож байна. Цаашилбал, салбарын тоглогчдод 

илүү том багцын өгөгдөлд хандах боломжтой болж байна. Өгөгдлийн аналитик 

нь тухайн цаг хугацаанд илүү гүнзгий ойлголт өгдөг. Аналитик хэрэгслүүдийн 

өгөгдлийг боловсруулах чадвар ихээхэн сайжирч хангалттай тооцоолол хийсэн 

судалгаанд үндэслэсэн шийдвэр гаргах үйл явц хурдсаж байна.  Операторууд 

цахим технологиос өгсөн мэдээллийг ашиглахын тулд цахим чадавхийг бий 

болгох эсвэл худалдаж авах, үйлчилгээнийхээ бүх үйл явцыг дахин төлөвлөх 

шаардлага ч гарч байна. Энэ бүхэн үйл ажиллагааны зардлыг 60-70 хувиар 

бууруулж, хөрөнгийн ашиглалтын хугацааны үнэ цэнийг нэмэгдүүлж, ирээдүйн 

амжилтыг авчрах санхүүгийн загваруудыг тэтгэх урьдчилсан нөхцөл болж 

байна66. 

3.10.3. Эрчим хүчний салбарын дижитал шилжилт ба аюулгүй байдал 

Дижитал шилжилт (цахимжилт) нь нэг талаар эрчим хүчний салбарт шинэ 

эмзэг байдлыг бий болгож байна гэж ч үзэж болохоор байна. Кибер аюулгүй 

байдал ба цахимжилт нь нэг зоосны хоёр тал юм. Цахимжилт нь эрчим хүчний 

салбарт нэн тааламжтай үнэлж баршгүй асар их ашиг тус өгч байгаа хэдий ч 

зохицуулах шаардлагатай хэд хэдэн өргөн цар хүрээтэй сорилтуудыг дагуулдаг. 

Үүнд: кибер аюулгүй байдал, хувийн нууцлал, эдийн засгийн хямрал гэсэн гурван 

сорилт энэ салбарын аюулгүй байдалд хамгийн их сөрөг үр дагавартай.   

Эрчим хүчний салбарт геомагнитын шуурга зэрэг байгалийн аюул, 

санамсаргүй кибер осол, санаатай кибер халдлага зэргээс шалтгаалсан эрчим 

хүчний аюулгүй байдлын эрсдэл асар их. Жишээлбэл, 1989 онд хүчтэй геомагнит 

шуурганы улмаас Канадын Квебек мужид цахилгаан дамжуулах сүлжээ 9 цагийн 

турш тасалдсан67. 2015 оны 12 дугаар сард хакерууд Украины бүс нутгийн 

цахилгаан түгээх компаний компьютер, хяналтын системийг хууль бусаар эвдэж, 

дэд станцуудыг салгаж, улмаар 225,000 хэрэглэгчийн цахилгааныг тасалсан. 

Үүний дараа 2016 оны 12 дугаар сард хоёр дахь халдлага гарч, цахилгаан 

сүлжээний хяналтыг авах зорилгоор тусгайлан зохион бүтээсэн аюултай 

программыг ашиглаж сүлжээг тасалсан68. 2017 оны 5, 6 дугаар сард дэлхий 

даяар гарсан "WannaCry" болон "NotPetya" зэрэг кибер халдлага нь мэдээллийн 

технологийн (IT) бизнесийн системийг гэмтээж, эрчим хүчний салбарт хүчтэй 

нөлөөлсөн69 зэрэг кибер халдлагууд гарч байжээ.  

Ийм халдлагууд гарсаар байгаа ч кибер халдлагын улмаас эрчим хүчний 

хангамжид гарах тасалдал нь хүчтэй шуурга, тоног төхөөрөмжийн эвдрэл гэмтэл, 

газрын тос, байгалийн хийн хангамжийн геополитикийн саатлаас үүдэлтэй 

томоохон цахилгааны тасалдалтай харьцуулахад харьцангуй бага байна. Гэсэн 

хэдий ч, кибер халдлагууд нь хорлон сүйтгэх, эрчим хүчний системийг хяналтдаа 

авах, нууцлалд нэвтрэх зорилго агуулсан кибер халдлага зохион байгуулахад 

хялбар, түүний өртөг зардал нь улам бүр хямдарч байгаа нь болзошгүй аюул 

зэрэгцэн оршиж байна гэсэн үг. Энд сонирхогчдоос эхлээд мэргэжлийн хакерууд, 

бусад дайсагнагч улсууд болон төрийн прокси ашиглах зэрэг багтдаг байна70. 

Украины цахилгаан эрчим хүчний системд 2016,2017 онд хоёр удаа 

хийсэн халдлага нь “Industroyer” гэдэг сүйрүүлэх хүчин чадалтай хортой 

программыг туршиж үзсэн гэж үздэг71. Энэхүү хортой программ нь халдагчдад 

сүлжээний хяналтын төхөөрөмжийг харах, хаах, хянах, устгах боломжийг олгодог 

зэрэг эрчим хүчний дэд бүтцийн хяналтын системд халдаж буй кибер халдлагын 

жишээг энд дурьдаж болно.  

Зарим кибер халдлага нь үйл ажиллагааны технологи (OT)-ыг онилдог. 

Тухайлбал, эрчим хүчний хангамжийн системийг хянах, удирдах, хамгаалахад 

ашигладаг компьютер, программ хангамж, сүлжээнүүдийг онилж байна. Тоон 

                                                           
67 Canadian energy firms are at bigger risk from cyber and bomb ...https://financialpost.com › 
commodities› energy› 
68 ESET: Malware Protection & Internet Securityhttps://www.eset.com 
69 https://www.theguardian.com/technology/2017/dec/30/wannacry-petya-notpetya-ransomware 
70 National Cyber Security Strategy 2016 to 2021 - GOV.UKhttps://www.gov.u 
71 Industroyer - Wikipediahttps://en.wikipedia.org › wiki › Industroyer 

технологиудад нарийн төвөгтэй ажиллабрууд нэмэгдэж байгаатай холбоотой 

санамсаргүй цахим осол, тухайлбал, нэг төрлийн төхөөрөмжийг шинэчлэх үед 

бусад төхөөрөмжид гэмтэл учруулах зэрэг осол ч энэ салбарт улам бүр 

нэмэгдсээр байна. Түүнчлэн IoT-ийн өсөлт, цахим технологийн өөрчлөлт нь 

эрчим хүчний систем дэх "кибер халдлагын гадаргууг" нэмэгдүүлж байна. IoT-

ийн өргөтгөл нь эрчим хүчний технологийг төрөлжүүлэх, төвлөрлийг 

сааруулахтай хослуулан сая сая жижиг хэрэглэгч, олон тооны төхөөрөмжүүд 

цахилгаан эрчим хүчний системд холбогддог. Саяхан Европын парламентаас 

хийсэн судалгаанд: "Ухаалаг эрчим хүчний хөгжил нь эрчим хүчний сүлжээ, мөн 

хэрэглэгчдийг бүхэлд нь хамарсан сүлжээний тагнуул экспоненциал өсөлтөд 

хүрсэн. Эрчим хүчний систем нь тухайн улс орны бусад чухал дэд бүтцийн 

сүлжээнүүдтэй үндсэндээ харилцан уялдаатай байдаг тул эрчим хүчний 

салбарын кибер аюулгүй байдлын заналхийлэл нь нийгмийн бүхий л салбарт 

нөлөөлж байна”72 гэсэн дүгнэлтэд хүрсэн байна.  

Өнөөдөр системийн бүрэлдэхүүн хэсгүүдийн хооронд илүү их холболт, 

илүү их автоматжуулалт, үүлэн тооцоололд шилжиж, эрчим хүчний тусгайлсан 

мэдээллийн технологийн салбарын нарийн төвөгтэй, нээлттэй протоколын 

стандартуудаар солигдсон тул шинэ системүүд илүү өндөр хамгаалалттай 

болсон ч тодорхой бус байдлын хамгаалалт, аюулгүй байдлын түвшин алдагдаж, 

дайралтанд өртөх эрсдэл байсаар байна. 

Кибер халдлагын техник нь боловсон хүчин, бүтээгдэхүүн (мэдээлэл 

болон механик дэд бүтэц) болон процесс (системийн өгөгдлийн урсгал) зэрэгт 

чиглэж байна. Энэ нь мэдээллийн бүрэн бүтэн байдал, нууцлалыг хамгаалах, 

ханган нийлүүлэлтийн сүлжээ, худалдан авалт зэрэгт найдвартай эх сурвалж, 

зөвшөөрөгдсөн хүлээн авагчдыг тодорхойлох шаардлага улам бүр өсөн 

нэмэгдэж байна гэсэн үг. Үүний зэрэгцээ, дэлхийн интернетийн цар хүрээ, 

үндэстэн дамнасан эрчим хүчний компаниудын газарзүйн хүрээ зэрэг нь нэг 

байршилд гарсан халдлага дэлхий даяар шууд тархах боломжтой болохыг 

харуулж байна. Иймээс эрсдэлийн шинжилгээ нь бүтээгдэхүүн, хэрэглэгч 

хийгээд бусад хүчин зүйлийг хамруулан цогцоор нь авч үзэж байж үр дүнд хүрдэг 

байна. Энэ бүхнийг харгалзан стратегийн эрсдлийн үнэлгээний зарим 

шинжээчид эдийн засгийн томоохон бүс нутгийн цахилгаан сүлжээг хэдэн өдрийн 

турш эсвэл үе үе гарч “бага магадлалтай, өндөр эрсдэлтэй” болзошгүй 

халдлагаас хамгаалах хувилбаруудыг боловсруулж байнга хяналт тавьж 

байна73. Сүүлийн үед эрчим хүчний мэргэжилтнүүд болон хяналтын 

байгууллагууд, роботуудаас (өдөрт хэдэн мянгаар тоологдох) жижиг хэмжээний 

таагүй халдлага гарахыг урьдчилан таамаглаж сэргийлж чаддаг болжээ. 

                                                           
72 ENERGY NETWORKS AND SMART GRIDS Cyber security for the energy sector European Cyber 
Security Organisation (ECSO) • www.ecs-org.eu Rue Ducale, 29, 1000 Brussels Belgium 
73 New Lloyd's study highlights wide ranging implications of ...https://www.lloyds.com › media-centre› 
press-releases 

Кибер халдлага нь дэлхийн эдийн засгийн янз бүрийн хэсэгт нөлөөлж 

болох ч эрчим хүчний системд халдлага үйлдэхэд ихээхэн хэмжээний хохирол 

учруулах магадлалтай. Мэдээллийн технологийн ихэнхи системүүдээс ялгаатай 

нь цахилгаан эрчим хүчний ОТ систем нь бодит цагийн горимд ажиллах ёстой 

бөгөөд цахим алдаа, зөрчлийн ердийн хариу үйлдэл шиг засвар, шинэчлэлт 

хийх, унтрааж, дахин ачаалах боломжгүй юм. Тиймээс аюулгүй байдлын талаар 

тусгайлан авч үзэж, урьдчилан сэргийлэх арга хэмжээ авах шаардлага байнга 

гардаг байна. Зарим орнууд эрчим хүчний аюулгүй байдал хариуцсан тусгай 

орон тоо бий болгож халдлагаас сэргийлэх арга хэмжээ авч байна. Кибер 

халдлагаас бүрэн урьдчилан сэргийлэх боломжгүй ч улс орон, компаниуд 

бэлтгэл сайтай, сонор сэрэмжтэй байвал тэдний үйлдэлийг хязгаарлах 

боломжтой. Энэ нь ялангуяа томоохон дэд бүтцийн хувьд маш чухал. Эрчим 

хүчний системийн хэмжээнд дасан зохицох чадварыг бий болгох нь бүх 

оролцогчид эрсдэлийн талаар хэр зэрэг мэдлэг, мэдээлэлтэй байхаас их зүйл 

хамаарна. Аливаа кибер довтолгооны амжилт нь зөвхөн халдагчийн чадвараас 

гадна тухайн технологийн эмзэг байдал, хариу үйлдэл үзүүлэхэд бэлэн эсэхээс 

хамаарна. Цахим эрчим хүчний аюулгүй байдлыг 3 үндсэн үзэл баримтлалд 

үндэслэн хангах ёстой юм байна. Үүнд: 

• Дасан зохицох чадвар, өөрөөр хэлбэл улс үндэстэн, систем эсвэл 

институци нь өөрчлөгдөж буй нөхцөл байдалд дасан зохицож, 

цочролыг соргог мэдэрч, дэд бүтцийн үйл ажиллагааны тасралтгүй 

байдлыг хадгалахын зэрэгцээ хурдан сэргээх эсвэл хүссэн тогтвортой 

байдлын түвшинд дасан зохицох ур чадвар эзэмшсэн байх; 

• Цахим эрүүл ахуй, өөрөөр хэлбэл МХХТ-ийн бүх хэрэглэгчдийн хийх 

ёстой урьдчилан сэргийлэх арга хэмжээ, хамгаалалт, хяналтын үндсэн 

багцыг ажиллуулах мэдлэг, ур чадвар, дадлага туршлагатай байх. 

Бусад гол элементүүд нь тоног төхөөрөмж, сүлжээний найдвартай 

тохиргоо, программ хангамжийг байнга шинэчилж байх, ажилтнууд 

болон хэрэглэгчдэд шаардлагагүй мэдээлэлд нэвтрэх эрх олгохгүй 

байх, байгууллагын хэмжээнд аюулгүй байдлын ухамсартай соёлыг 

төлөвшүүлэх сургалтыг байнга явуулж байх; 

• Аюулгүй байдлын зорилго, стандартыг судалгаа, үйл явцын үндсэн 

хэсэг болгон дотоод дүрэм журамдаа тусгах;  

Аюулгүй байдал нь цахилгаан үйлдвэрлэсний дараа эсвэл хэрэглэгчдэд 

нийлүүлсний дараа тулгардаг зүйл гэж үзэж хэрхэвч болохгүй. Аюулгүй байдал 

нь ерөнхий эрсдэлийг бууруулах үр дүнтэй аргын нэг гэж үздэг. Хөгжингүй зах 

зээлд кибер аюулгүй байдал, уян хатан байдлыг эрчим хүчний судалгаа, 

хөгжүүлэлт (R&D) ашиглалтын гол хэсэг болгон авч үздэг. Жишээлбэл, АНУ-ын 

Сэргээгдэх эрчим хүчний үндэсний лаборатори нь ердийн түгээх систем эрчим 

хүч, холбооны сүлжээг дуурайлган кибер аюулгүй байдлын туршилтын талбай 

байгуулжээ. Энэ нь янз бүрийн оролцогчдын (эцсийн хэрэглэгчид ба/эсвэл 

систем) хооронд тухайн цагийн үеийн өгөдлийг ашиглан туршилт хийх 9 давхар 

хамгаалалтын бүтцийг агуулдаг аж74. Аюулгүй байдлыг хангах техникийн 

үзүүлэлтүүдийн хувьд олон улсын цахилгаан техникийн комисс (IEC) чухал үүрэг 

гүйцэтгэдэг. IEC нь дэлхий цахилгаан техникийн тоног төхөөрөмжийн болон 

бизнесийн үйл явцын стандарт, тохирлын үнэлгээг боловсруулдаг бөгөөд 

одоогоор кибер аюулгүй байдлыг энд хамааруулж байна.  

Өнөөгийн байдлаар кибер аюулгүй байдалд хамаарах стандарт тогтоодог 

40 гаруй байгууллагаас ирсэн 650 орчим цахилгаан техникийн стандартыг энд 

баталгаажуулж байна75. Технологийн стандартуудын харилцан уялдаагүй 

байдал нь шинэ технологийг үр дүнтэй ашиглахад зарим талаар саад болж 

болзошгүй байдалд хүргэдэг аж. Тухайлбал, ачаалал ихтэй эсвэл зөрчилтэй 

байж болох хэт нарийн стандарт, олон янзын стандартууд нь эсрэгээрээ 

инноваци, технологийн хэрэглээг зарим талаар удаашруулдаг байна. Энэ 

мэтчилэн эрчим хүчний салбарт мөрдөж буй стандартад  олон улсын хэмжээнд 

хүлээн зөвшрөгдсөн стандартуудыг хэрэглэхгүй бол зарим талаар сөрөг үр 

дагаварт хүргэдэг байна76.    

Эрчим хүчний салбарт тавигдаж буй өөр нэг чухал асуудал бол ашгийн 

төлөө ажиллаж буй эрчим хүчний системийн операторууд болон зах зээлд 

оролцогчдын аюулгүй байдал, бэлэн байдал, хариу арга хэмжээний үүрэг 

хариуцлагын тогтолцооны хуваарилалтыг тодорхой болгох явдал салбарын 

аюулгүй байдлыг хангахад чухал ач холбогдолтой.  Эрчим хүчний салбарын 

жижиг хэмжээний халдлагыг илэрүүлж даван туулах чадвартай боловч 

системийн томоохон халдлагын нөлөөллийг удирдах боломжгүй. Энэ үүднээс 

АНУ-ын хэд хэдэн үндэсний лабораториуд эрчим хүч дамжуулах системийн 

кибер аюулгүй байдлын талаар хийж буй судалгаанууд нь зардал хэмнэх, 

туршлага хуримтлуулах, халдлага, эрсдэлийг эрт илрүүлэхэд үндсэндээ чиглэж 

байна77. Түүнчлэн хамгаалалтыг сайжруулах зорилгоор кибер аюулгүй байдлын 

хамтарсан баг байгуулжээ78.  

Өнөөгийн байдлаар улс орон бүр өөрийн онцлог, хөрөнгө санхүүгийн 

чадавхидаа тулгуурлан янз бүрийн байдлаар кибер аюул заналхийллаас 

хамгаалахын тулд бүтэц, зохион байгуулалтад орж байна. Кибер аюулгүй 

байдлын талаар олон улсын хүчин чармайлт, хамтын ажиллагаа чухал үүрэг 

гүйцэтгэж байна. Тухайлбал, Их долоогийн бүлэг, Олон улсын эрчим хүчний 

                                                           
74 National Renewable Energy Laboratory - Wikipediahttps://en.wikipedia.org› wiki› 
National_Renewable_En... 
75 IEC - International Electrotechnical Commission - ISOhttps://www.iso.org › organization 
76 OECD Digital Economy Outlook 2017https://espas.secure.europarl.europa.eu › document PDF 
77 www.energy.gov/oe/activities/cybersecurity-critical-energy-infrastructure. 
78 Cybersecurity Attacks Hit 87% of Organizations in 2016https://healthitsecurity.com › news › 
cybersecurity-attac 

агентлаг (ОУЭА), Эдийн засгийн хамтын ажиллагаа, хөгжлийн байгууллага 

(OECD), Хойд Атлантын гэрээний байгууллага (НАТО), Үндэсний аюулгүй 

байдлын байгууллагууд зэрэг олон байгууллага энэ салбарт ямар нэг хэлбэрээр 

хамтран байна. ЭЗХАХБ-ын Цахим эдийн засгийн хороо, Цахим эдийн засаг дахь 

аюулгүй байдал, хувийн нууцыг хамгаалах бодлогын ажлын хэсгийн ажлын 

хүрээнд мэдээллийн чухал дэд бүтцийг хамгаалах зөвлөмж гаргажээ79.  

Өнөөгийн байдлаар улс орнуудын засгийн газрууд кибер аюул 

заналхийллийг даван туулахын тулд бүтэц, зохион байгуулалтад орж байгааг 

судалснаар их зүйлийг мэдэж болно. Олон улсад кибер аюулгүй байдал нь эрчим 

хүчээс илүү өргөн хүрээтэй боловч эрчим хүчний тусгай арга хэмжээг багтаасан 

засаглалын тогтолцооны нэг хэсэг болж байна. 

Өгөгдлийн нууцлал ба өмчлөл 

Эдийн засгийн бусад салбарын нэгэн  адил эрчим хүчний салбарт цахим 

технологийн хэрэглээ улам бүр нэмэгдэж байгаа нь мэдээллийн нууцлал, 

өмчлөлийн талаарх асуудлуудыг бий болгож байна. Ухаалаг сүлжээ болон эрэлт 

хэрэгцээнд хариу арга хэмжээ авах технологи нь хэрэглэгчийн тусгайлсан, 

тухайн цагийн цахилгааны хэрэглээний асар их хэмжээний өгөгдөлд 

тулгуурладаг. Тоолуурын ард байрлах ухаалаг гэр ахуйн цахилгаан хэрэгслийг 

хэрэглэгчид идэвхтэй удирдаж байгаа тохиолдолд шүршүүрт орох ус халаах, 

хөргөгч нээх зэрэг хувийн эрчим хүчний хэрэглээний үйл явц бүхэн мэдээлэлд 

орж бүртгэлжснээр тэрхүү мэдээлэлд хандах боломжийг бүх хүнд олгодог. Энэ 

нь өрхийн ам бүлийн өдөр тутмын хувийн үйл ажиллагааны агшин зуурын үйлдэл 

бүр бүртгэл мэдээлэлд орж болзошгүй. 

Кибер халдлагаас бүрэн урьдчилан сэргийлэх боломжгүй ч улс орон, 

компаниуд бэлтгэлээ сайн хангавал тэдний нөлөөллийг хязгаарлах боломжтой. 

Цахим тогтвортой байдлыг технологийн судалгаа, хөгжүүлэлт (R&D), бодлого, 

зах зээлийн тогтолцоонд нэгтгэх шаардлага ч энд зүй ёсоор тавигдаж байна. 

Илүү нарийвчилсан мэдээлэл, ялангуяа гэр ахуйн эрчим хүчний 

хэрэглээний талаарх ухаалаг тоолуураас мэдээлэл цуглуулж байгаа тул хувийн 

нууцлал болон мэдээллийн өмчлөлийн асуудал гол асуудал болж байна. Иймд 

хууль эрх зүйн орчин зайлшгүй шаардлагатай. Улс орнууд ч энэ талаар тодорхой 

арга хэмжээ авч байна. Тухайлбал, АНУ-ын Калифорни муж улс 2011 оноос хойш 

ухаалаг тоолуурын мэдээллийн хамгаалалтыг тусгайлан авч үзээд дэлхийн 

анхны хуулийг баталсан. Тэрхүү хууль тогтоомжид: үйлчилгээний байгууллагууд 

хэрэглэгчийн урьдчилан зөвшөөрөлгүйгээр хэрэглэгчийн хэрэглээний өгөгдөл, 

хэв маягийг гуравдагч этгээдэд хуваалцахыг хориглодог. Ухаалаг тоолуур эсвэл 

бусад аргаар цуглуулсан хэрэглээний өгөгдлийг шифрлэх зэрэг аюулгүй байдлыг 

хангах асуудлыг хуульчлан заасан байдаг. 2014 онд эдгээр заалтад интернэтийн 

                                                           
79 OECD Recommendation of the Council for Enhanced Access ...https://www.oecd.org › sti › 
ieconomy, PDF 

үйлчилгээ үзүүлэгч, санхүүгийн байгууллага болон ухаалаг тоолуурын 

өгөгдөлтэй ажиллах эсвэл хүлээн авах боломжтой бусад бизнесүүдийг 

хамруулсан байна80.  

Түүнээс хойш Өмнөд Солонгос, Европын Холбоо, Франц, Япон зэрэг бараг 

бүх хөгжингүй орнууд эрчим хүчний салбарт хувийн нууцлалыг хамгаалах хууль 

эрх зүйн орчныг бий болгож мөрдөх болсон байна.  

Төрийн бодлого боловсруулагчид зах зээлд инновацыг дэмжих, нийтийн 

үйлчилгээний нэгжүүдийн үйл ажиллагааны хэрэгцээ, цахилгаан эрчим хүчийг 

цахимжуулах өргөн хүрээний чадавхи гэх мэт бусад зорилтуудтай хувийн нууцыг 

хамгаалах асуудал ч энд хамаарна. Тоолуурын цаана байгаа эрчим хүчний ийм 

төрлийн нарийвчилсан мэдээллийг орон байр нь хэдийд хүнгүй болохыг олж 

мэдэхэд ашиглаж болох бөгөөд үүнийг гэмт хэргийн зорилгоор ашиглаж ч болох 

нөхцөл бүрдэж байна81. Эрчим хүчний аюулгүй байдалд харилцан хамааралтай 

эдийн засгийн хямрал, дотоодын үймээн самуун, хөрш орны зүгээс явуулж буй 

геополитик, зөрчил мөргөлдөөн, дайны байдал зэрэг нь хүчтэй нөлөө үзүүлж 

сэргээн босгоход их хугацаа шаарддаг. Өнөөгийн Оросын Украйны дайн эцсийн 

бүлэгт эрчим хүчний салбарт асар их хор хохирол учруулах магадлалтай. 

Эрчим хүчний салбарын дижитал шилжилтийн боломжууд ба давуу 

талууд: дээр өгүүлсэнчлэн асар их боломж олгосоор байна. Сэргээгдэх эрчим 

хүчний салбарын үйлдвэрлэл, түгээлтийн ухаалаг сүлжээ нь шинэ чадавхийг 

шаардаж, бизнесийн шинэ загвар, зохицуулалтын шинэ тогтолцоог бий болгож 

байна. Энэ боломжууд нь эрчим хүчний салбарын өртгийн гинжин сүлжээнээс 

эхлээд хэрэглэгчийн харилцааны менежмент хүртэлх бүх үйл ажиллагаатай нягт 

уялдан холбогдож байна. Нийтийн үйлчилгээний байгууллагуудын эрчим хүч 

ашиглалтын мэдээлэл, танилцуулга, харилцагчийн тусламж үйлчилгээ, төлбөр 

тооцоо, тасалдалыг удирдах зэрэгт зориулсан гар утсанд суурилуулсан 

програмууд нь эрчим хүчний цахим шилжилтэд шийдвэрлэх үүрэг гүйцэтгэж 

байна. 

Эрчим хүчний салбарын дижитал шилжилтийн сорилт ба асуудлууд:   

Эрчим хүчний архитектур нь мэдээлэлд суурилдаг. Энэ үүднээс авч үзвэл 

өгөгдлийн аюулгүй байдал, мэдээллийн менежмент нь томоохон сорилт болж 

байна. Техникийн сорилтууд гэвэл хэд хэдэн төхөөрөмж эсвэл хэд хэдэн нөөцийг 

сүлжээнд нэгтгэхтэй холбоотой асуудлууд энэ салбар дахь гол сорилтын нэг юм. 

Тухайлбал, сүлжээний дэд бүтцийн хангалтгүй байдал, кибер аюулгүй байдал, 

эрчим хүчний хадгалалтын асуудал, мэдээллийн менежмент, харилцаа 

холбооны асуудал, тогтвортой байдлын асуудал, эрчим хүчний менежмент зэрэг 

нь энэ салбарт хамгийн их анхаарал татсан сорилтууд юм. Дараагийн сорилт 

                                                           
80 D1107056 Adopting Rules to Protect the Privacy and Security ...https://docs.cpuc.ca.gov › 
FINAL_DECISION 
81National Geographic News, 2012 https://www.nationalgeographic.com › science › article 

гэвэл нийгэм, эдийн засгийн сорилтууд орно. Энэ нь их хэмжээний хөрөнгө 

оруулалт, оролцогч талуудын оролцоо, системийн үйл ажиллагааны тал, ухаарч 

ойлгож  хүлээж авах нийгмийн сэтгэл зүйн байдал, хуучирч муудахаас эмээх, 

шинэ тариф, зохицуулалтын бодлого, эрчим хүчний хулгай, ажиллах хүчний ур 

чадвар, бизнесийн зах зээл, эдийн засагчид, түүнчлэн хэрэглэгчид хэрхэн хүлээн 

авах гэх мэт сорилтууд шилээ даран жагсаж байна. Эрчим хүчний салбарын 

дээрх сорилтууд нь тийм ч амар хялбар биш. Цаг хугацаа, нөхцөл байдал зэрэг 

олон хүчин зүйлээс шалтгаална. 

 

3.10.4. Халуун цөмийн гинжин урвалын реактор 

 

      Нэг дэх тулгуур хүчин зүйл нь эрчим хүчний шавхагдашгүй эх сурвалжийн 

судалгаа болно. Дижитал хувьсгалын цаашдын хувь заяа нь байгальд ээлтэй 

эрчим хүчний цоо шинэ эх сурвалжгүйгээр амжилт олох боломжгүй гэдэг нь 

эдүгээ нэн тодорхой болсон билээ. 

      Ковид-19 цар тахлын хүнд үед 2020 оны 8 дугаар сард  Францын зүүн 

өмнөд нутгийн Марсель хотоос 65 км-ийн зайд орших “site in Cadarache” эрдэм 

шинжилгээ-судалгааны төв цогцолборт дэлхийд анхных болох (ITER-

International Thermonuclear Experimental Reactor)  Халуун цөмийн туршилтын 

реакторыг барих ажлыг эхэлүүллээ.82 Нээлтийн ёслолд Францын Ерөнхийлөгч 

Эммануэль Макрон Елисей ордноос (Еlysée Palace)  virtual хэлбэрээр оролцох 

үеэр “A Star Wars” киноны хөгжим эгшиглэжээ.83 

     Эрдэмтэд энэхүү цөмийн реакторыг “Artificial Sun” гэж нэрлэжээ.  Нарны 

эрчим хүч нь устөрөгчийг гели болгон хувиргадаг халуун цөмийн 

синтезийн урвалын үр дүнд үүсдэг. Тэргүүлэх улс орнуудын физикчид энэхүү 10 

давхар асар том байгууламжийн вакум реактор дотор халуун цөмийн гинжин 

урвалыг үйлдвэрлэлийн түвшинд явуулахаар төлөвлөжээ. Халуун цөмийн 

реакторыг байгуулах анхны санааг академич И.В.Курчатовын нэрэмжит Цөмийн 

эрчим хүчний хүрээлэнд ажиллаж байсан Зөвлөлтийн эрдэмтэд 1960-аад оны 

дундуур дэвшүүлж байсныг өрнөдийн судлаачид хүлээн зөвшөөрдөг байна. 

      Онолын үүднээс авч үзвэл, халуун цөмийн синтез буюу гинжин урвал нь 

эрчим хүчний шавхагдашгүй эх үүсвэр ажээ. Хэдхэн грамм устөрөгчийн түлш нь 

олон мянган айлыг цахилгаан дулаанаар хангаж чадах бол ердөө хан боргоцой 

жимсний хэмжээтэй тоосгон хэлбэртэй түлш нь 10 мянган тонн нүүрсийг орлож 

чадах ажээ. 10 мянган тн гэдэг нь  Улаанбаатарын ТЭЦ IV-ын нэг хоногт 

шатаадаг нүүрсний хэмжээ гэж хэлж болно. 

 

                                                           
82 “ITER ceremony marks start of the assembly phase” News 28 July 2020 Brussels Energy 
https://ec.europa.eu/info/news/iter-ceremony-marks-start-assembly-phase-2020-jul-28_en 
83 Assembly of ITER begins in France. 30 July 2020 
https://www.neimagazine.com/news/newsassembly-of-iter-begins-in-france-8053044   

https://ec.europa.eu/info/news/iter-ceremony-marks-start-assembly-phase-2020-jul-28_en
https://www.neimagazine.com/news/newsassembly-of-iter-begins-in-france-8053044

Зураг 67. ITER-ийн ерөнхий бүдүүвч 

 
 

      Гэхдээ эрдэмтдийн тэмдэглэж буйгаар дулааны болон атомын цахилгаан 

станцуудаас ялгаатай нь  халуун цөмийн гинжин урвалын реактор нь хүлэмжийн 

хийгээр агаар мандалыг бохирдуулдагггүй, радио идэвхт хорт хаягдал 

ялгаруулахгүй нь түүний үлэмж давуу бөгөөд онцлог нь юм. “Халуун цөмийн 

синтезийн урвал нь олон тэрбум жил хэрэглэгдэх эрчим хүчийг одод дээр бий 

болгож байгаа нь бидний сэтгэлийг хөдөлгөж, урам өгсөн” хэмээн ИТЕР-ийн 

Ерөнхий захирал Бернард Биго  (Bernard Bigot) нээлтийн арга хэмжээний үеэр 

онцлон тэмдэглэжээ.84 

     Төсөлд оролцож буй эрдэмтэд нэг зүйлийг онцлон хэлж байгаа буй ИТЕР 

бол туршилтын реактор, энэ бол халуун цөмийн цахилгаан станц биш, харин 

урьд өмнө нь хэзээ хийгдэж байгаагүй өргөн хэмжээний физикийн туршилтын 

талбар юм. Хэрвээ бүх зүйл төлөвлөсний дагуу явагдах аваас энэхүү туршилт нь 

дэлхий хэмээх цэнхэр гарагийн эрчим хүчний ирээдүйг тодорхойлох ажгуу.  

     “ИТЕР бол шинжлэх ухаан-технологийн үнэхээрийн гайхамшигтай төсөл 

юм. Уг төсөл нь ирээдүйн эрчим хүч болох цэвэр, сэргээгдэх эрчим хүчний эх 

үүсвэрийг бий болгох зорилгын төлөө бүх дэлхийг нэгтгэж байна. Чингэснээр 

халуун цөмийн синтезийн урвал нь дэлхий дээр ч гэсэн явагдах боломжтой 

                                                           
84 ITER’s Director-General, Bernard Bigot. Assembly of ITER begins in France. 30 July 2020 
https://www.neimagazine.com/news/newsassembly-of-iter-begins-in-france-8053044   

https://www.neimagazine.com/news/newsassembly-of-iter-begins-in-france-8053044

гэдгийг харуулна” гэж Их Британийн Цөмийн эрчим хүчний агентлагийн тэргүүн 

проф. Айэн Чапман (Ian Chapman) онцлов.85 

      ИТЕР бол хүн төрөлхтний түүхэн дэх шинжлэх ухааны хамгийн өргөн цар 

хүрээтэй байгууламж юм. 20 тэрбум еврогийн өртөгтэй86 туршилтын  судалгааны 

мега төсөлд ЕХ, АНУ, БНСУ, Япон, ОХУ, Хятад, Энэтхэг,  түүнчлэн Их Британи, 

Швейцарийн эрдэмтэд оролцож байгаа ажээ. Өөрөөр хэлбэл, дэлхийн хүн амын 

талаас дээш хувь нь амьдардаг, дэлхийн ДНБ-ний 80 хувийг үйлдвэрлэж буй улс 

орнуудын эрдэмтэд төслийг хэрэгжүүлж байгаа юм. Реактор барих газраар 

Францын Кадараш дахь талбайг  сонгож, санхүүжилтын 45.6 хувийг Европын 

Холбоо гаргахаар шийдвэрлэсэн ба үлдсэн хөрөнгийг оролцогч орнууд 9.1 

хувийг тэнцүү хуваан гаргах ажээ.87   

 

Зураг 68. ITER-ийн оролцогч орнууд болон реакторын “Такамак” плазмын 

төхөөрөмж 

 

 
 

                                                           
85 “ITER: World’s largest nuclear fusion project begins assembly” By Paul Rincon Science editor, BBC 
News website   28 July 2020 https://www.bbc.com/news/science-environment-53573294 
86 Other large projects include the F-35 Fighter Jet Program ($1.5 trillion or $1500 billion), the 
Manhattan Project ($30.6 billion), the Apollo program ($156 billion), and the James Webb Space 
Telescope ($9.8 billion). 
87 “Assembly of ITER tokamak officially under way” 29 July 2020  
https://www.world-nuclear-news.org/Articles/Assembly-of-ITER-tokamak-officially-under-way 

https://www.bbc.com/news/science-environment-53573294
https://www.world-nuclear-news.org/Articles/Assembly-of-ITER-tokamak-officially-under-way

     Реакторын төхөөрөмжийг “токамак” гэж нэрлэдэг бөгөөд энэ нь 

“тороидальная камера с магнитными катушками” буюу “соронзон ороомог бүхий 

цагираг хэлбэрт камер” гэсэн үгийн товчлол ажээ. “Токамак гэдэг нь дундуур нь 

цахилгаан гүйдэл гүйж байдаг цагирган боов хэлбэртэй плазм юм. Энэ бол 

Зөвлөлтийн болон Оросын эрдэмтдийн ачаар дэлхий даяараа мэддэг болсон 

үгнүүдийн нэг. Спутник, икра, водка, токамак гэдэг үгсийг гадаадын иргэн хэн ч 

байсан гэсэн орчуулгагүйгээр ойлгоно” хэмээн Оросын ИТЕР төслийн төвийн 

захирал др. Анатолий Красильников тэмдэглэсэн байна. 

      1985 онд Токамакийг хамтран барих талаар АНУ, ЗХУ хоёр түүхэн гэрээ 

байгуулсан юм. “Хоёр их гүрэн хүйтэн дайны үеэр хоорондоо дайтаж байсан бол 

одоо шинжлэх ухааны төсөл хэрэгжүүлэх зэргээр хамтран ажиллаж чадна 

гэдгийн үлгэр жишээг үзүүлэхийн тулд М.Горбачев, Р.Рейган хоёр реактор 

барихаар шийдсэн, удалгүй Япон болон Европын Холбоо бидэнтэй нэгдэн 

ажиллах болсон” хэмээн    др. Анатолий Красильников88  нэмж байна. 

     Дэлхий дээрх нарны эрчим хүчийг гаргаж авах Токамакийн түлш нь 

устөрөгчийн хоёр төрөл болох хүнд устөрөгч буюу deuterium 2H or heavy hydrogen 

болон tritium  3H буюу устөрөгчийн ховор, цацраг идэвхт изотоп ажээ.  Газрын 

тос, байгалийн хий, уранаас ялгаатай нь гэвэл, дейтерий, тритий хоёрын аль 

алиных нь нөөц дэлхийд хязгааргүй их юм. Дейтерийг далайн уснаас, тритийг 

лити гэдэг металлаас гарган авдаг байна. 

      Дэлхий нилээд олон токамак баригдсан боловч ИТЕР бол плазмын гинжин 

урвалаар халуун цөмийн синтезийн урвал үүсгэдэг анхны том реактор юм. Үүний 

тулд устөрөгчийг хэдэн сая градуст хүртэл халааж, улайссан плазмыг сарнин 

тархаахгүйн тулд ямар нэгэн байдлаар тогтоон барих ёстой ажээ. “Энэ бол 

дэлхий дээрх нар, гэхдээ нарнаас 10 дахин халуун. Нар гэдэг бол таталцлын 

хүчээр өөрийгөө тогтоож байдаг асар том бөмбөлөг. Харин эрдэмдийн санал нь 

таталцлын хүчний оронд соронзон талбайг ашиглах юм. Түүнийг хайлуулах 

боломжгүй бөгөөд соронзон хана үүсдэг. Үүнд л Зөвлөлтийн эрдэмтдийн 

санаачилсан зүйлийн онцлог нь оршиж байгаа юм” гэж А.Красильников 

тайлбарлажээ.89 

      Реактор хэрхэн ажилладаг вэ? 

                                                           
88 Анатолий Витальевич Красильников — директор Частного учреждения Государственной 
корпорации по атомной энергии «Росатом» «Проектный центр ИТЭР» (Частного учреждения 
«ИТЭР-Центр») — российского Агентства ИТЭР. Родился в Новосибирске, в 1981 г. окончил 
факультет проблем физики и энергетики МФТИ. С 1981 по 2007 г. работал в Институте атомной 
энергии им И.В. Курчатова. Кандидатскую (1994 г.) и докторскую (1999 г.) диссертации защитил 
по результатам разработки методов диагностики и исследований плазмы. Автор и соавтор 
более 120 научных работ. С 2007 г. и по настоящее время — руководитель национального 
агентства в Российской Федерации по сооружению Международного экспериментального 
термоядерного реактора ITER. 

89 Assembly of ITER begins in France. 30 July 2020 
https://www.neimagazine.com/news/newsassembly-of-iter-begins-in-france-8053044   

 Устөрөгчийн изотопууд болох хэдэн грамм дейтерий ба тритийг 

токамакийн хөндий цагариг руу шахаж оруулна.  

 Устөрөгч хэдэн сая градус хүртэл халснаар плазм болж хувирна. Плазм 

гэдэг нь электронууд нь атомынхаа цөмөөс салж тасарсан ионжуулагдсан 

хий юм. 

 Мянган тонн жинтэй хэт дамжуулагч соронзонгуудаар үүсгэгдсэн соронзон 

талбай нь плазмыг тогтоон барьж, түүнийг хэлбэржүүлнэ. 

 Температур 150 сая градус (Нарнаас 10 дахин халуун) хүрэх үед халуун 

цөмийн урвал эхэлнэ.  

 Дейтерий ба тритийгийн атомууд хоорондоо нэгдэж гели-4-ийн нэг атом 

ба асар их эрчим хүч (3,5 орчим МэВ) бүхий нэг нейтроныг бий болгоно. 

 Нейтронууд соронзон урхинаас гарч, кинетик энергиэрээ токамакийн 

хананууд дахь усыг халаана 

 Ус уур болон хувирснаар турбиныг эргүүлнэ зэрэг дарааллаар ажиллах 

ажгуу. 

Дэлхийн эрдэмтдийн тэмдэглэж буй, халуун цөмийн реактор нь бүрэн 

төгс аюулгүй бөгөөд учир нь, түүн дотор дэлбэрэх зүйл огт байхгүй гэдэг нь 

хамгийн гол онцлог юм. “Ямар нэгэн байдлаар осол гарлаа гэхэд а цагирган 

боов маань шууд л унтарна, түүнийг дахиад л асаах хэрэгтэй болно. ИТЕР 

доторх плазмын температур нь 200-300 сая градус. Соронзон талбай нь тогтоож 

хүчрэхээ больж, плазм реакторын хананд цацагдлаа гэж бодоход температур 

шууд унаж, урвал зогсоно” гэж Оросын эрдэмтэн тайлбарлажээ. Энэхүү аварга 

том төслийг дангаараа хэрэгжүүлж чадах улс гүрэн дэлхий дээр байхгүй. 

Хөрөнгө мөнгөндөө ч гол нь биш, харин олон улсын хамтын ажиллагааны 

хүрээнд эрдэмтдийн боловсруулсан know-how, инновацийн шийдэлд гол учир нь 

байгаа ажээ.  

       Үнэн хэрэгтээ ИТЕР бол технологийн хөгжлөөр тэргүүлдэг улс орнуудын 

клуб бөгөөд улс бүр өөр өөрийн технологийн шинэ шийдлүүдийг төсөлд 

хандивласан гэсэн үг. Оросууд бид токамак барих санааг анх дэвшүүлсэн бол 

хэн нэг нь хана барих санааг бодож олсон, нэмэлт халаалтын аргыг өөр нэгэн 

улс санаачилсан, мөн хэт дамжуулагчаа нийлүүлсэн улс бий. ИТЕР хүн 

төрөлхтний бүтээсэн бүхнийг нэг талбарт нэгтгэсэн” гэж А.Красильников 

тэмдэглэсэн байна. Жишээ нь, 4 давхар байшингийн хэмжээтэй, 360 тн жинтэй 

соронзон ороомог бий. Соронзны хэт дамжуулалтыг бий болгохын тулд шингэн 

гелиэр Цельсийн -269 градуст хүртэл хөргөнө. 13 м-ийн урт, 1000 тн жинтэй 

соленоид ороомог нь нисэх онгоц тээгч аварга хөлөг онгоцыг агаарт 

хөндийрүүлэн өргөж чадахуйц соронзон талбайг үүсгэнэ. Системүүдийн 

ихэнхийг хэд хэдэн түнш компаниуд хамтран үйлдвэрлэдэг. Жишээ нь, нэг 

деталийг Санкт-Петербург хотноо Оросын эрдэмтэд зохион бүтээсэн бол 

Германы компани угсралтын технологийг бүтээсэн байна. 

       Түншлэлийн гэрээний дагуу ИТЕР төсөлд оролцогч бүх улс орон цаашид 

токамакийг ашиглах, түүнийг барихад хэрэглэсэн технологиудыг ашиглах тал 

дээр тэгш эрхтэй.  Тэгэхээр төслөөс гарсан ямар ч улс орон шинжлэх ухааны 

салбарт ганцаардалд орох эрсдэлтэй ажээ. Гэхдээ төслөөс гарч явах санаа 

сэдэл хэнд ч төрөөгүй байна. Төсөлд оролцогчдын өгүүлж буйгаар, ИТЕР бол 

шинжлэх ухааны төдийгүй нийгмийн шинжтэй өвөрмөц туршилт юм. Соёл ба 

сэтгэлгээний хувьд ялгаатай хүмүүс хамт ажиллаж, бие биенээсээ суралцаж 

байгаа нь бусад зүйлсээс дутахааргүй чухал ач холбогдолтой гэж үзэж байгаа 

юм. 

      “Улс төрийн тал дээр улс орнуудын харилцаа нэг үе дулаарч, нэг үе 

хүйтэрсээр байх болов уу. Харин ИТЕР бол мөс зүсэгч хөлгийн адилаар 

урагшилсаар байх болно” гэж А.Красильников эцэст нь дүгнэн хэлсэн байна. 

    ОХУ-ын  “Росатом” корпорацийн ерөнхий захирал Алексей Лихачев нээлтэд үг 

хэлэхдээ, “Коронавирусын халдвараас үүдэлтэй хязгаарлалтыг үл харгалзан 

угсрах, суурилуулах ажил хуваарийн дагуу эхэлж байгааг анхаарах нь чухал” гэж 

т хэллээ. “Одоо бид бүгдийн хийх гол ажил бол угсралт, угсралтын ажлыг цаг 

тухайд нь хийж, 2025 оны эцэс гэхэд анхны плазмыг гарган авах явдал юм. Энэ 

нь төслийн бүх оролцогчдын нэгдсэн үйл ажиллагааг бодитоор харуулах 

боломжийг олгоно. Үүний үр дүнд олон улсын хамтын ажиллагаа үр дүнтэй 

болно” гэжээ. 

 Японы Ерөнхий сайд Шинзо Абэ online үг хэлэхдээ: “Би ITER төсөлд чин 

сэтгэлээсээ баяр хүргэе. “Үйлчлүүлсэн инноваци нь уур амьсгалын өөрчлөлт, 

нүүрстөрөгчгүй тогтвортой нийгмийг бий болгох зэрэг дэлхийн асуудлуудыг 

шийдвэрлэхэд чухал үүрэг гүйцэтгэнэ гэдэгт би итгэж байна” гэжээ.  Францын 

Ерөнхийлөгч Э.Макрон хэлэхдээ: “ITER бол ирээдүйдээ итгэх итгэлийн үйлдэл 

юм. Түүхэн дэх хамгийн том ахиц дэвшил ямагт зоригтой бооцоо тавьж, 

бэрхшээлээр дүүрэн аялалаас үүдэлтэй байдаг. Эхэндээ саад бэрхшээл нь 

хүсэл зоригоос илүү байх шиг санагддаг. ITER нь шинжлэх ухааны ачаар 

маргааш өчигдрөөс илүү дээр байх болно гэсэн санаатай нээлт, хүсэл 

тэмүүллийн сүнсэнд хамаардаг” гэсэн байна. 

        Туршилтын гол ач холбогдлыг дурдвал, ОХУ-ын “Росатом” компанийн 

оролцоотойгоор Францын өмнөд нутагт бүтэн жил хагасын турш барьж буй ИТЕР 

гэдэг халуун цөмийн туршилтын реактор буюу “хиймэл нар”-ыг зохион бүтээгчид 

зөв зүйл хийж байна гэдгийг практик дээр баталсан явдал юм.90 

        Үүнээс гадна Их Британийн Оксфорд хот орчимд байрладаг  “хиймэл нар 

бүтээх” JET (Joint European Torus) лабораторийн эрдэмтэд цэвэр эрчим хүчний 

шавхагдашгүй эх үүсвэр болох халуун цөмийн цахилгаан станцыг барих 

боломжтой гэдгийг 2022 оны 2 дугаар сарын 9-нд анх удаа туршилтаар баталсан 

                                                           
90 Assembly of ITER begins in France. 30 July 2020 
https://www.neimagazine.com/news/newsassembly-of-iter-begins-in-france-8053044 

нь шинжлэх ухааны салбар дахь хамгийн сүүлийн үеийн шуугиан тарьсан 

мэдээлэл болов.   Ердөө 5-хан секундийн хугацаанд үргэлжилсэн JET туршилтын 

явцад физикчид 59 мегажоуль (megajoules) буюу 11 орчим megawatt үр ашиг 

бүхий эрчим хүчийг гарган авсан нь 1997 онд хийсэн ийм төрлийн туршилтын 

үеэр тогтоосон дэлхийн дээд амжилтаас даруй 2 дахин давсан үзүүлэлт болсон 

байна. Гаргаж авсан эрчим хүчний хэмжээ нь чухал биш, 59 мегажоуль гэдэг бол 

35,000 өрхийн хэрэглээг хангаж чадахуйц хэмжээний эрчим хүч ажээ. 

       JET реакторын лабораторийн үйл ажиллагааны дарга Др. Жоe Милнес 

(Joe Milnes) хэлэхдээ: “JET-ийн туршилт нь биднийг хайлуулах хүчин чадалд нэг 

алхам ойртуулсан.” “Бид байгууламжийн дотор жижиг од бүтээж, тэнд таван 

секундын турш барьж, өндөр гүйцэтгэлтэй байж чадна гэдгээ харуулсан. Энэ нь 

биднийг үнэхээр шинэ ертөнц рүү хөтөлж байна”91 гэсэн байна. Дурьдсан амжилт 

нь “урт хугацаанд тогтвортой, аюулгүй, цэвэр эрчим хүчийг халуун цөмийн 

гинжин урвалаас гаргаж болохыг дэлхий дахинд тодорхой харуулсан явдал“ гэж 

Их Британийн Атомын эрчим хүчний агентлаг мэдэгдсэн юм.92 

       БНХАУ-ын баруун өмнөд этгээдийн Сычуань мужийн Ченду (Chengdu) 

хот дахь “хиймэл нар” бүтээх HT-7U токамак цөмийн реактор (EAST Experimental 

Advanced Superconducting Tokamak) 2021 оны 6 дугаар сарын эхээр цельсийн 

120 сая хэмийн халууныг 101 секундын турш тэсвэрлэж, цөмийн хайлуулах 

урвалын салбарт шинэ дээд амжилт тогтоож байсан юм.93 Тус цөмийн реакторыг 

бүтээх ажил 2006 онд эхэлснээсээ хойш амжилттай үргэлжилсээр өдгөө 

ашиглалтад орж эхлээд буй.  

 Харин 2022 оны 1 дүгээр сарын эхээр БНХАУ 1 их наяд долларын 

өртөгтэй “хиймэл нар” буюу халуун цөмийн гинжин урвалын реактор плазмыг 

нарнаас тав дахин халуунд 17 минут хэтрүүлсний эцэст дэлхийн дээд амжилтыг 

шинэчлэн тогтоосон тухай тус улсын хэвлэлүүд мэдээлжээ. Синьхуа агентлагийн 

мэдээлснээр EAST (Experimental Advanced Superconducting Tokamak) цөмийн 

хайлуулах реактор нь 1056 секундын турш Фаренгейтийн (Fahrenheit) 158 сая 

градусын (Цельсийн 70 сая градус) температурыг хадгалсан байна. Энэхүү 

ололт нь эрдэмтэд бараг хязгааргүй цэвэр эрчим хүчний эх үүсвэрийг бий 

болгоход бага боловч чухал алхам ойртуулсан хэрэг болжээ.94 

                                                           
91 Major breakthrough on nuclear fusion energy. 9 February 2022 
https://www.bbc.com/news/science-environment-60312633  
92 Nuclear fusion record broken by UK scientists. Feb 9, 2022 
https://www.advancedsciencenews.com/nuclear-fusion-record-broken-by-uk-scientists/  
93 China’s Artificial Sun Just Smashed a Fusion World Record. June 7, 2021 
https://www.popularmechanics.com/science/energy/a36630528/china-artificial-sun-breaks-fusion-
world-record/ 
94 China’s $1 trillion “artificial sun” fusion reactor just got five times hotter than the sun. January 11, 
2022 
https://www.space.com/china-artificial-sun-fusion-reactor-five-times-hotter-than-the-sun 

https://www.bbc.com/news/science-environment-60312633
https://www.advancedsciencenews.com/nuclear-fusion-record-broken-by-uk-scientists/
https://www.popularmechanics.com/science/energy/a36630528/china-artificial-sun-breaks-fusion-world-record/
https://www.popularmechanics.com/science/energy/a36630528/china-artificial-sun-breaks-fusion-world-record/
https://www.space.com/china-artificial-sun-fusion-reactor-five-times-hotter-than-the-sun

 KSTAR (Korea Superconducting Tokamak Advanced Research “цөмийн 

хайлалтыг судлах хэт дамжуулагч төхөөрөмж”)95 нь БНСУ-ын Tажеон дахь 

Солонгосын Fusion Energy хүрээлэнгийн соронзон хайлуулах байгууламж юм. 

Энэ нь тус улсын ITER-ийн хүчин чармайлтад оруулах хувь нэмрийн нэг хэсэг 

бөгөөд ITER хайлуулах төсөлд хамаарах соронзон хайлуулах энергийн талуудыг 

судладаг. Уг төсөл 1995 онд батлагдсан хэдий ч Өмнөд Солонгосын эдийн 

засгийг ихээхэн сулруулсан Зүүн Азийн санхүүгийн хямралын улмаас 

хойшлогдож байсан. Гэсэн хэдий ч төслийн барилгын үе шат 2007 оны 9 дүгээр 

сард дуусч анхны плазмыг 2008 оны 6 дугаар сард хийсэн.96 2016 оны 12 дугаар 

сараас эхлэн KSTAR нь устөрөгчийн сийвэнг бусад реакторуудаас илүү өндөр 

температурт, удаан хугацаагаар хадгалж,  дэлхийн дээд амжилтыг дахин дахин 

эзэмшиж байв.  2016 оны 12 дугаар сард KSTAR плазмыг 70 секундын турш 

цельсийн 50 сая градусын температурт хадгалж рекорд тогтоосон гэж 

мэдэгдэв.97 2020 оны 12 дугаар сард KSTAR 20 секундын турш 100 сая градусыг 

агуулж дээд амжилтыг сэргээж байсаэ юм.98 

       Европын цөмийн судалгааны байгууллагын нүсэр том байгууламж 

CERN99-ний Франц, Швейцарийн хил дамнасан газраас 100 метрийн  доор 27 км 

үргэлжилсан дэлхийн хамгийн том цөмийн байгууламж болох The Large Hadron 

Collider-т дэлхийн 70 гаруй орон, байгууллагын 2660 гаруй шинжлэх ухаан-

технологийн эрдэмтэн мэргэжилтнүүд атомын цөмийн эгэл бөөмсийг гэрлийн 

хурдаар хурасгаж мөргөлүүлснээр big bang буюу “их тэсрэлт”-ийг буй болгох, 

ертөнц хэрхэн үүссэнийг загварчлах замаар  эрчим хүчний асар том эх 

сурвалжийг буй болгох, туршилт судалгааны ажил хийгдэж байгаа юм. 2012 оны 

туршилтын үр дүнгээр эгэл бөөм, бодисуудад масс хуваариладаг бурханы бөөм 

“higgs boson”-ыг нээсэн нь  дурьдсан судалгааны онолын эцэг Британийн 

Единбургийн их сургуулийн профессор фикикч Петeр Хиггсийг 2013 оны 

Нобелийн физикийн салбарын шагналыг хүртэхэд хүргэсэн билээ.   

     CERN гурван жил завсарлаж, технологийн шинжчлэл хийж дууснаар 2022 

оны 4 дүгээр сарын 22-нд үйл ажиллагаагаа шинээр эхлүүлэв.  

 

 

 

                                                           
95 “KSTAR | 국가핵융합연구소”. www.nfri.re.kr (in Korean). Retrieved 2020-06-20 
96 “www.knfp.net”. October 23, 2015. Archived from the original on 2015-10-23 
“KSTAR celebrates first plasma”. ITER. Retrieved 2018-09-18 
97 “KSTAR celebrates first plasma”. ITER. Retrieved 2018-09-18. 
“Korean fusion reactor achieves record plasma - World Nuclear News”. www.world-nuclear-news.org. 
14 Dec 2016. Retrieved 2018-09-18 
98 https://phys.org/news/2020-12-korean-artificial-sun-world-sec-long.html 
99 CERN-European Organization for Nuclear Research-франц хэлээрх товчлол 

http://www.knfp.net/information/main0611.html?tn=newsnev&mode=read&number=5&virtual_number=5
https://www.iter.org/newsline/41/745
https://www.iter.org/newsline/41/745
https://phys.org/news/2020-12-korean-artificial-sun-world-sec-long.html

Зураг 69. CERN-ийн гаднах болон бүдүүвч, The Large Hadron Collider-ын 

бүдүүвч 

 

 

Цаг уурын өөрчлөлттэй тэмцэх хамгийн үр дүнтэй аргуудын нэг бол 

цахилгааны хэрэглээг багасгах билээ. Эрдэмтэд, инженерүүд, шинийг 

санаачлагчид сэргээгдэх эрчим хүчийг хүртээмжтэй, бас хэмнэлттэй болгохоор 

тууштай судалгаа хийж, ажилласаар байна. Герман улс мөн маш их хэмжээний 

сэргээгдэх эрчим хүчийг үйлдвэрлэж буй бөгөөд зарим тохиолдолд хэрэгтэй 

хэмжээнээс илүү ихийг ч үйлдвэрлэх хүчин чадалтай байдаг Сэргээгдэх эрчим 

хүч цаашид эрчим хүчний хэрэглээг хангах анхан шатны, зайлшгүй хүчин зүйл 

болж хувирна гэсэн дохиунууд бий. Жишээ нь Япон улсад гэхэд шатахуун түгээх 

станцаас илүү олон тооны цахилгаан цэнэглэгчийн станц байна. Тесла компани 

шатахуун бус цахилгаанаар цэнэглэгддэг өндөр үзүүлэлттэй авто машин бүтээж 

дэлхий даяар цахилгаан цэнэглэгчний станц байгуулж эхлээд байгаа юм. 

      АНУ-ын Ливерморийн Үндэсний лабораторийн цогцолборт (National 

Ignition Facility) 192 хүчирхэг хүчин чадал бүхий лазерын тусламжтайгаар халуун 

цөмийн инерцийн гинжин урвал явуулснаар 500 тераваттын эрчим хүч гаргаж 

авахаар ажиллаж байна. Гэтэл 2006 онд л гэхэд дэлхийн нийт хүн ам 16 тераватт 

эрчим хүч хэрэглэж байжээ. Нэг тераватт гэдэг нь 1 их наяд (1012) ватт ажээ. 

Энэхүү цогцолбор нь 192 өндөр хүчин чадалтай лазераас бүрдэх ба импульс нь 

олон үе шаттай олшруулсны дараа хайлуулах түлшээр миллиметрийн бай руу 

нэгэн зэрэг чиглэнэ. Лазер суурилуулалтын хүч нь 500 tw ажээ.100 

 

                                                           
100 “Dedication of world's largest laser marks the dawn of a new era”. Lawrence Livermore National 
Laboratory. 2009-05-29. Archived from the original on 2010-05-27. Retrieved 2009-09-13 

https://en.wikipedia.org/wiki/Lawrence_Livermore_National_Laboratory
https://en.wikipedia.org/wiki/Lawrence_Livermore_National_Laboratory
https://publicaffairs.llnl.gov/news/news_releases/2009/NR-09-05-05.html

Зураг 70. АНУ-ын үндэсний цахиурын байгууламж 

    
 

    

 
         Өнөөдрийг хүртэл нууц байдалд байсан АНУ-ын «Heliogen Inc.,» нэртэй 

компани технологийн шинэ дэвшил хийж чадсанаар 2019 оны 11 дүгээр сард  

олны анхаарлын төвд орж ирсэн билээ. Цэвэр эрчим хүч үйлдвэрлэх зорилготой 

тус компанид Microsoft компанийг үндэслэгч Билл Гeйтс 100 сая ам. долларын 

хөрөнгө оруулжээ. Heliogen компани нарны гэрэл ойлгогч 70 толин хавтан болон 

АI буюу хиймэл оюуны технологи ашиглан анх удаа цельсийн 1,000 хэмээс дээш 

температур гаргаж авснаа зарласан юм. Өөрөөр хэлбэл тус компани нарны 

гадаргын халууны дөрөвний нэг орчимтой тэнцэх хэмжээнд халдаг тогоог 

бүтээсэн гэсэн үг ажээ. Чингэснээр ямар ч хүлэмжийн хий ялгаруулалгүйгээр 

болд ган, цемент, шилний үйлдвэрүүдийг ажиллуулдаг болох ажээ. Хүнд 

үйлдвэрийн салбарууд нь агаар мандалд маш их хүлэмжийн хий ялгаруулдаг 

бөгөөд цэвэр эрчим хүчний хувьсгалд хараахан хөндөгдөөгүй байгаа билээ. “Бид 

шатдаг түлшнээс бага зардалтай, бас Cо2 агаарт ялгаруулдаггүй технологийг буй 

болгож чадлаа” гэж Heliogen компанийн үүсгэн байгуулагч, гүйцтгэх захирал 

Билл Гросс (Bill Gross) мэдэгдсэн байна.101 

       Зөвхөн цементийн үйлдвэрлэл дэлхийн нийт хүлэмжийн хийн 7 хувийг 

бүрдүүлдэг тухай Олон улсын Эрчим хүчний aгентлаг мэдээлсэн байна. Тус 

компанийн толины тусламжтай нарны гэрлийг нэг цэгт төвлөрүүлдэг технологи 

шинэ зүйл биш. 

      Өмнөх технологиудын үүсгэсэн дулаан нь хүнд үйлдвэрт ашиглах 

хэмжээнд хүрээгүй байсан юм. Heliogen компанийн технологи нь хиймэл оюун 

дээр суурилсан программын тусламжтайгаар нарны гэрлийг хамгийн өндөр үр 

дүнтэй төвлөрүүлж чаддагт байгаа ажээ. 

 

 

 

 

 

 

 

 

 

 

 

 

 

 

 

 

 

 

 

 

 

 

 

                                                           
101 Bill Gates backs startup using sunlight to create 1,000C-plus heat: Heliogen uses mirrors to 
concentrate solar energy that can power heavy industry. 
https://www.theguardian.com/environment/2019/nov/19/bill-gates-energy-startup-sunlight-heliogen-
solar-energy  

 

https://www.theguardian.com/environment/2019/nov/19/bill-gates-energy-startup-sunlight-heliogen-solar-energy
https://www.theguardian.com/environment/2019/nov/19/bill-gates-energy-startup-sunlight-heliogen-solar-energy

Зураг 71. Калифорни мужийн Ланкастер дахь Heliogen-ийн нарны эрчим 

хүчний үйлдвэр 

 

  

 
 

        “Хэрвээ мянган толиноос ойх гэрлийг яг нэг цэгт жигд төвлөрүүлж чадвал 

асар өндөр дулаан гаргаж авч болно” гэж Билл Гросс тайлбарлаж байна. Үүнээс 

гадна Heliogen-ий технологийг ашиглан устөрөгчийг их хэмжээгээр гарган авч 

болох юм. Ингэвэл устөрөгчөөр ажилладаг автомашин, нисэх онгоцнууд 

түлшний найдвартай эх үүсвэртэй болно. Одоо тус компанийн өмнө тулгарч буй 

хамгийн том асуудал нь том үйлдвэрлэгчдийг ятгаж, шатдаг түлшнээс нарны 



 
140 

 

эрчим хүч рүү шилжүүлэх явдал ажээ. Heliogen хэд хэдэн үйлдвэрлэгчидтэй энэ 

талаар ярилцаж байгаа бөгөөд удахгүй анхны хэрэглэгчээ зарлана гэж Билл 

Гросс тэмдэглэсэн байна. 

        АНУ-д үйл ажиллагаагаа эхлүүлж буй старт-ап бизнес NDB Inc., (Nano 

diamond battery) “Өндөр хүчин чадал бүхий, очир дээр суурилсан альфа, бета, 

нейтроны зай «NDV» хэмээх бүтээгдэхүүн хөгжүүлж байгаа нь 28 мянган жил 

цэнэгээ барих чадалтай ажээ. Энэхүү гайхалтай технологийг бүтээхдээ эрдэмтэд 

цөмийн хаягдлаас цацраг идэвхтэй изотопуудыг гарган авч, очир эрдэнээр 

хийсэн бичил хавтангуудтай нэгтгэсэн ажээ. Хэдийгээр цөмийн хаягдлаас бүтсэн 

ч гэсэн цацраг идэвхийн хэмжээ нь маш бага тул хүний биед ямар нэг сөрөг 

нөлөөгүй хэмээн “NDB” компани албан ёсоор мэдэгджээ. “Дурьдсан зай 

хураагуурт очир эрдэнээр хийсэн бичил хавтангууд бий. Очир алмааз бол цацраг 

идэвхийг хамгийн сайн тусгаарладаг, шингээдэг, хамгийн хатуу материал 

гэдгээрээ алдартай. Тиймээс уг бүтээгдэхүүн хүний эрүүл мэндэд ямар нэг сөрөг 

нөлөөгүй” хэмээн тайлбарласан байна.102 

Зураг 72. NDB цэнэг хураагуур 

 
       Эцэст нь, дижитал технологийн хурдацтай хөгжлийн үрээр хүлэмжийн 

хийг бууруулах гол технологиор нэрлэгдсэн устөрөгчийн эрчим хүчний 

салбарт хувьсгал хийгдэхээр байна. Устөрөгч бол хүлэмжийн хийг бууруулах 

үндсэн технологи бөгөөд тоглоомын дүрмийг өөрчлөно (game-changer) хэмээн 

Олон улсын эрчим хүчний агентлаг103 (ОУЭХА)-аас хэдийн 

мэдэгдэв.104  Устөрөгч нь хүлэмжийн хийг бууруулах аргыг эрс өөрчилж, 

                                                           
102 Self-charging, thousand-year battery startup NDB aces key tests and lands first beta customers. 
August 25, 2020 
https://techcrunch.com/2020/08/25/self-charging-thousand-year-battery-startup-ndb-aces-key-tests-
and-lands-first-beta-customers/  
The Radioactive Diamond Battery That Will Run For 28,000 Years 
https://www.popularmechanics.com/science/green-tech/a35970222/radioactive-diamond-battery-will-
run-for-28000-years/ 
103 International Energy Agency. Vienna, Austria 
104 Technology Report-October 2021 International Energy Agency. https://www.iea.org/reports/global-
hydrogen-review-2021  

https://techcrunch.com/2020/08/25/self-charging-thousand-year-battery-startup-ndb-aces-key-tests-and-lands-first-beta-customers/
https://techcrunch.com/2020/08/25/self-charging-thousand-year-battery-startup-ndb-aces-key-tests-and-lands-first-beta-customers/
https://www.popularmechanics.com/science/green-tech/a35970222/radioactive-diamond-battery-will-run-for-28000-years/
https://www.popularmechanics.com/science/green-tech/a35970222/radioactive-diamond-battery-will-run-for-28000-years/
https://www.iea.org/reports/global-hydrogen-review-2021
https://www.iea.org/reports/global-hydrogen-review-2021

сэргээгдэх эрчим хүчний хөгжлийг чанарын шинэ шатанд гаргана гэж  үзэж 

байна.  

      Нар, салхи, усан цахилгаан станц зэрэг сэргээгдэх эрчим хүчээр нүүрсний 

хэрэглээг бүрэн халах бололцоогүй хэвээр байгаа юм. Устөрөгчийн хувьд 

сэргээгдэх эрчим хүчний шинэ төлөөлөл биш агаад арван жилийн турш эрчим 

хүчний цэвэр эх үүсвэр гэж нэрлэгдэж ирсэн. Тэгвэл эдүгээ эрчим хүчний 

салбарт тогтсон дүрмийг өөрчлөхүйц учир шалтгаан нь устөрөгч үйлдвэрлэлийн 

технологит дэвшил гарч байгаа явдал юм. Устөрөгч үйлдвэрлэх үндсэн хоёр 

аргачлал байдаг ажээ. Нэгдүгээрт, (steam reforming буюу уурын 

боловсруулалтын арга) байгаль дээр хамгийн түгээмэл элемент “устөрөгч (H2)” 

нь цэврээрээ байдаггүй. Маш идэвхтэй, бусад элементтэй урвалд амархан ордог 

учир устөрөгч ихээхэн агуулсан бодисоос ялган авдаг байна. Тодруулбал нүүрс, 

байгалийн хий, газрын тос нь устөрөгч болон нүүрстөрөгчийн нэгдэл тул түүнээс 

устөрөгчийг салган авах арга хамгийн түгээмэл ажээ. Хоёрдугаарт, 2H2O буюу 

устөрөгч болон хүчилтөрөгчийн нэгдлийг 2Н+O2 болгон салгах үйл явц буюу 

электролизийн арга юм. Тус хоёр элементийг тусгаарлах буюу эсрэг урвалд 

оруулах тусгаарлагчийг цагаан алтаар хийж ирсэн ч сүүлийн жилүүдэд 

биотехнологийн хөгжлийн үр дүнд полимер материалыг ашиглах болсноор 

үйлдвэрлэлийн өртөг тууштай буурах болжээ.  

       Устөрөгч бол үелэх системийн эхний элемент, энэ утгаараа орчлон 

ертөнцийн хамгийн элбэг элемент гэж хэлж болно. Гэхдээ устөрөгчийг жинхэнэ 

утгаар нь бүтээгдэхүүн болгох багаж нь түлшний үүсгүүр (Fuel Cell) юм. Энэхүү 

үүсгүүр нь устөрөгч агуулсан ямар ч төрлийн түлшний химийн энергийг 

цахилгаан, дулааны эрчим хүч болгон хувиргадаг орчин үеийн технологи ажээ. 

Эндээс л устөрөгчийг “game changer” гэж нэрлэсний учиг тайлагдах ажгуу.  

       Устөрөгчийн хамгийн том хэрэглэгч нь АНУ-ын Үндэсний Аэронавтик, 

Сансар судлалын алба (National Aeronautics and Space Administration  НАСА) юм. 

Сансрын хөлөгт устөрөгчийн түлш хэрэглээд удаж байна. Гэвч цэвэр эрчим 

хүчний эх үүсвэр гэж хэдэн арван жилийн турш нэрлэгдэж ирсэн устөрөгчийг 

тээврийн хэрэгсэл, эрчим хүчний үүсгүүрт өргөнөөр хэрэглэх боломж хомс байв. 

Учир нь устөрөгчийн үйлдвэрлэлийн өртөг хэт өндөр байж иржээ. 2021 оны 20 

дугаар сард Устөрөгчийн Зөвлөлөөс (Hydrogen Council-1917 онд байгуулагдсан 

Бельги төвтэй) танилцуулсан “Устөрөгчийн өрсөлдөх чадвар, зардал” тайланд 

устөрөгч үйлдвэрлэх зардал 10 жилийн дараа 50 хувь буурна гэдгийг онцолсон 

байна. 2030 он гэхэд устөрөгчийн үйлдвэрлэлийн хөрөнгө оруулалт 70 тэрбум 

ам.долларт хүрснээр бусад нүүрстөрөгч бага ялгаруулах технологиудтай 

өрсөлдөх чадвартай болохыг уг тайланд дурджээ.105 Ингэж устөрөгч буюу 

                                                           
105https://www.adinergy.com/news/energy-news/a-summary-of-hydrogen-council-report-dated-
february-2021-hydrogen-insights-a-perspective-on-hydrogen-investment-market-development-and-
cost-competitiveness  

https://www.adinergy.com/news/energy-news/a-summary-of-hydrogen-council-report-dated-february-2021-hydrogen-insights-a-perspective-on-hydrogen-investment-market-development-and-cost-competitiveness
https://www.adinergy.com/news/energy-news/a-summary-of-hydrogen-council-report-dated-february-2021-hydrogen-insights-a-perspective-on-hydrogen-investment-market-development-and-cost-competitiveness
https://www.adinergy.com/news/energy-news/a-summary-of-hydrogen-council-report-dated-february-2021-hydrogen-insights-a-perspective-on-hydrogen-investment-market-development-and-cost-competitiveness

сэргээгдэх эрчим хүчний өртөг буурснаар бусад эрчим хүчний эх үүсвэрт алдаж 

ирсэн зах зээлээ тэлэх боломжтой болж байна. Цаашдаа илүү хямд өртгөөр 

устөрөгчийг үйлдвэрлэсэн орнууд экспортолж эхлэнэ. Жишээлбэл, Австрали улс 

хүрэн нүүрснээс гарган авсан шингэрүүлсэн устөрөгчийг 2020-2021 онд Япон руу 

анхны тээвэрлэлтийг хийжээ. Устөрөгчийг экспортлох усан онгоц ч устөрөгчийн 

түлшээр ажиллах төсөөлөл тийм ч хол биш. 2050 он гэхэд дэлхийн нийт эрчим 

хүчний тавны нэг буюу 2,5 их наяд ам. долларын зах зээлийг бий болгоно гэж 

Устөрөгчийн Зөвлөл үзжээ. Тийнхүү устөрөгчийн эрэлт тэлж байна. 

       Хамгийн түгээмэл хэрэглэгддэг нүүрс нь эрчим хүчний байгаль дээр 

нөөцлөгдсөн нэг хэлбэр билээ. Хүн төрөлхтөн нүүрсийг олборлож 

хүчилтөрөгчтэй урвалд оруулж, шатаах замаар эрчим хүч болгон ашигладаг. 

Хүнд үйлдвэрт ашиглах түлшийг их хэмжээгээр нөөцлөх нь тун чухал. Тиймээс 

аж үйлдвэрийн хувьсгалаас одоог хүртэл нүүрс эрэлттэй түлш байсаар ирсэн. 

Тэгвэл үйлдвэрлэсэн устөрөгчийг нөөцлөх нь гол шалгуур байв. Эдүгээ устөрөгч 

нөөцлүүр дижитал технологийн үрээр үсрэнгүй өөрчлөлт гарч, бусад эрчим 

хүчний эх үүсвэртэй харьцуулахад илүү удаан нөөцлөх боломжтой болжээ. 

       Устөрөгч эрчим хүчний эх үүсвэрүүдээс хэд дахин илүү дулаан 

ялгаруулдаг. Бензин 10800 kкал/кг, байгалийн хий  8500 kкал/кг, нүүрс  4000-7000 

kкал/кг байдаг бол устөрөгч нь 34147 kкал/кг  дулаан ялгаруулдаг байна. Тиймээс 

өндөр хэмд хайлдаг ган, төмөр зэрэг хүнд үйлдвэрүүд нүүрстөрөгч үл 

ялгаруулагч устөрөгч рүү эргэлт буцалтгүй орлоо. 

      Байгалийн хий, газрын тос, нүүрс зэрэг чулуужмал түлшний эрчим хүчийг 

бус сэргээгдэх эрчим хүчийг устөрөгчийн үйлдвэрлэлд ашиглах зорилтод гол 

учир бий. 1975 оноос хойш гурав дахин өссөн устөрөгчийн үйлдвэрлэлд дэлхийн 

байгалийн хийн хэрэглээний 6 хувийг, нүүрсний 2 хувийг зарцуулж байгаа ажээ. 

Тиймээс устөрөгч үйлдвэрлэхэд жилд ойролцоогоор 830 сая тонн нүүрстөрөгч 

ялгаруулж байна. Устөрөгчийн түлш хэдийгээр нүүрстөрөгч ялгаруулахгүй ч 

үйлдвэрлэлийн үе шатанд ч мөн нүүрстөрөгч ялгаруулахгүй болгох 

шаардлагатай байна. “Тэг ялгаруулалт” (zero emission) хөтөлбөр хэрэгжүүлж буй 

Олон улсын сэргээгдэх эрчим хүчний агентлагийн (IRENA) тооцоолсноор, 2050 

онд дэлхийн нийт цахилгаан эрчим хүч үйлдвэрлэлийн 8 хувийг устөрөгч эзлэх 

ба устөрөгч үйлдвэрлэгчдийн 2/3 нь ногоон технологи ашиглана. Тэгэхдээ 

сэргээгдэх эрчим хүчний тусламжтай устөрөгчийг электролизийн аргаар гарган 

авах нь хамгийн боловсронгуй хувилбар гэж тодорхойлж байна. Өөрөөр хэлбэл, 

устөрөгч үйлдвэрлэхэд ашиглах эрчим хүчийг байгалийн хий, нүүрс, газрын 

тосноос (grey fuel cell)  бус харин нар, салхи, усны эх үүсвэрээр (green fuel cell) 

шийдвэрлэнэ. Энэ нь жилд 1700 ГВт хүчин чадал бүхий устөрөгчийн электролиз 

үйлдвэрүүд ажиллах бөгөөд эдгээрийн жилийн өсөлт 35 хувиас давна гэсэн үг 

ажээ. Энэ өсөлтөө 30 жил хадгалах төлөвтэйг ч мөн онцолж байна. ОУЭХА-аас 

2050 он гэхэд устөрөгч үйлдвэрлэлийн “ногоон” технологийн өсөлтийг зураг 73-

аас харна уу.   

 

Зураг 73. Дэлхийн түлшээр устөрөгчийн үйлдвэрлэл ба NZE дахь салбарын 

устөрөгчийн хэрэглээ  

 
 

https://www.shearman.com/ja-jp/perspectives/2021/05/iea-roadmap-outlines-hydrogen-role-in-

reaching-net-zero-by-2050  

  

       ОУЭХА устөрөгчийг үйлдвэрлэх, нөөцлөх, хэрэглэх шинэ стратеги 

боловсруулж байна. Тухайлбал, хамгийн их нүүрстөрөгч ялгаруулагч төдийгүй 

хамгийн том санхүүжүүлэгч улс БНХАУ-ын дарга Ши Жиньпин нүүрстөрөгч 

ялгаруулалтаа 2060 он гэхэд тэглэх тухай 2021 оны НҮБ-ын Ерөнхий 

Ассамблейн намрын чуулганд цахимаар оролцож үг хэлэхдээ мэдэгдэв. Энэ нь 

2025 онд Хятадын эрчим хүчний сүлжээний 42 хувийг сэргээгдэх эрчим хүч эзлэх 

зорилт юм. Таван жилийн дараа тус улс устөрөгчийн түлш түгээх 1000 станц 

барихаар төлөвлөжээ. Гуанжоу мужид өдгөө бүх нийтийн тээвэртээ ус төрөгчийн 

түлш ашиглаж байна. Япон улс хойшлогдсон “Токио-2021” олимпийн үеэр 

устөрөгчийн түлшээр ажилладаг нийтийн тээврээр үйлчилж байв. Тийнүү 900 

байршилд устөрөгчийн түлш цэнэглэх цэгийг байгуулсан байна. Устөрөгчийн 

Зөвлөлийн гишүүнчлэл өргөжин тэлж дэлхийн шилдэг үйлдвэрлэгч 130 гаруй 

кодпорациудыг хамруулж чадсны нэг нь Японы “Toyota motor” компани юм. Тус 

компанийн Mirai загварын автомашин устөрөгчийн түлшээр ажилладаг.  Уг 

тээврийн хэрэгсэл нь нэг удаагийн цэнэглэлтээр 700 км явах чадамжтай. 2018 

оноос борлуулж эхэлсэн бөгөөд жилийн борлуулалт Японы дотоод зах зээлд 

3000 давсан байна. АНУ-д аль хэдийн  нийтийн болон ачаа тээврийн машинд 

устөрөгчийн түлшийг түгээмэл хэрэглэх болсон билээ. 

 

https://www.shearman.com/ja-jp/perspectives/2021/05/iea-roadmap-outlines-hydrogen-role-in-reaching-net-zero-by-2050
https://www.shearman.com/ja-jp/perspectives/2021/05/iea-roadmap-outlines-hydrogen-role-in-reaching-net-zero-by-2050

Зураг 74. Устөрөгчийн түлшний үйлдвэрлэл ба хэрэглээ 

 
2019 оны 6 дугаар сард ОУЭХА-аас гаргасан “Устөрөгчийн ирээдүй” 

тайлангийн мэдээллээр, байгалийн хий одоогоор устөрөгчийн анхдагч эх үүсвэр 

хэвээр байна. Жил бүр 70 сая тонн устөрөгч үйлдвэрлэж байгаагийн 3/4-ийг 

байгалийн хийнээс гарган авч байна. Энэ нь байгалийн хийн хэрэглээний ердөө 

6 орчим хувийг эзэлж байгаа юм. Гэхдээ тухайн хэмжээ 10 жилийн дотор огцом 

өөрчлөгдөх боломжтой гэжээ.106  

Эдүгээ уур амьсгалын өөрчлөлттэй тэмцэх Парисын хэлэлцээрт нэгдсэн 

улс орны тоо 193 хүрч, Олон улсын сэргээгдэх эрчим хүчний агентлаг107 165 орон 

болон ЕХ-ны гишүүнчлэлтэй болжээ. Устөрөгч үнэхээр “Game changer” болох 

эсэхийг дэлхий дахин харах л үлдлээ.  

Сүүлийн жилүүдэд дэлхийн гол гол 

эдийн засгийн төвүүд болон хөгжингүй орнууд устөрөгчийн эрчим хүчний 

салбарын хөгжлийг ихэд чухалчилж байна. 2020 оны 10 дугаар сард гаргасан 

“АНУ-ын Устөрөгчийн эдийн засгийн Замын зураглал”108-д тэмдэглэхдээ: 

“Устөрөгч нь нүүрстөрөгчийн доод давхаргын энергийн холимогт чухал үүрэгтэй. 

Үүнийг тээвэр, ган, аммиак, метанол, цэвэршүүлэх, орон сууц, худалдааны 

барилга, эрчим хүчний систем зэрэг хэд хэдэн салбарт өргөнөөр ашиглаж болно. 

Устөрөгч нь 2050 он гэхэд АНУ-ын эрчим хүчний эцсийн хэрэгцээний 14 хувийг 

хангахад туслах бөгөөд энэ нь жилд 2,468 TWh буюу 8.4 тэрбум MMBTU-тай 

тэнцэх юм. Өрсөлдөх чадвартай устөрөгчийн үйлдвэр нь АНУ-ын эрчим хүчний 

                                                           
106 The Future of Hydrogen Report prepared by the IEA for the G20, Japan Seizing today’s 

opportunities. June 2019 

https://www.hydrogenexpo.com/media/9370/the_future_of_hydrogen_iea.pdf  
107 The International Renewable Energy Agency (IRENA) 
108 “Road Map to a US Hydrogen Economy” https://www.fchea.org/us-hydrogen-study 

https://www.hydrogenexpo.com/media/9370/the_future_of_hydrogen_iea.pdf
https://www.fchea.org/us-hydrogen-study

манлайллыг бататгах болно. АНУ одоо дэлхийн хамгийн том байгалийн хий, 

газрын тос үйлдвэрлэгч бөгөөд дэлхийн 35 гаруй оронд экспортолдог.  

Дэлхийн улс орнууд нүүрстөрөгчийн ялгаруулалтыг бууруулахын тулд 

устөрөгчийг эрэлхийлж байгаа энэ үед АНУ-д эрчим хүчний манлайлах байр 

сууриа бэхжүүлж, өсгөх, энэ салбарт ажлын байр бий болгох боломж бий. 

Устөрөгчийг дотооддоо өрсөлдөхүйц нийлүүлэх нь түлшийг өрсөлдөхүйц 

нөөцгүй бусад зах зээлд экспортлох боломжийг олгоно. Хүчирхэг устөрөгчийн 

үйлдвэр нь АНУ-ын эдийн засгийг бэхжүүлнэ. Энэхүү өсөн нэмэгдэж буй салбар 

нь АНУ-ын иргэдэд ажлын байр, АНУ-ын бизнес эрхлэгчдэд орлого бий болгодог. 

Устөрөгчийн нэмүү өртгийн сүлжээнд үйл ажиллагаа явуулж буй эдгээр 

бизнесүүд технологи экспортлох замаар өсөх болно. Энэхүү амбицтай хувилбар 

нь АНУ-д устөрөгчийн урт хугацааны нөөц бололцоотой холбоотой бөгөөд 2030, 

2050 он гэхэд хүрч болохуйц ашиглалтын талаар аж үйлдвэрийн оруулсан 

мэдээлэлд үндэслэсэн болно.  

       2030 он гэхэд АНУ-ын устөрөгчийн эдийн засаг жилд ойролцоогоор 140 

тэрбум долларын орлого олж, устөрөгчийн өртгийн сүлжээгээр 700,000 ажлын 

байрыг дэмжих боломжтой. 2050 он гэхэд энэ нь жилд 750 тэрбум ам.долларын 

орлого, нийтдээ 3,4 сая ажлын байр бий болгосноор өсөлтийг хангах боломжтой.  

Дотоодын эрчим хүчний нөөцийг ашиглаж, эрчим хүчний тэсвэрлэх чадварыг 

нэмэгдүүлснээр устөрөгч нь АНУ-ын үндэсний эрчим хүчний аюулгүй байдлыг 

хадгалахад тусална. Устөрөгчийн үйлдвэрлэл нь сэргээгдэх арвин нөөц, 

байгалийн хий, нүүрстөрөгчийн хуримтлалыг ашиглаж, өрсөлдөх чадвартай 

цөмийн үйлдвэрлэлийг бий болгоно. Устөрөгчтэй эрчим хүчийг урт хугацаанд 

хадгалах нь сэргээгдэх эрчим хүчний үйлдвэрлэл, хэрэглээг дээд зэргээр 

нэмэгдүүлж, дотоодын нийт эрчим хүчний үйлдвэрлэл, хэрэглээг улам 

нэмэгдүүлэх болно. Энэ нь нүүрстөрөгчийг ялгаруулсан хувилбарт ч гэсэн 

хэрэгцээг хангахуйц боломжийн эрчим хүчээр хангадаг дотоодын элбэг дэлбэг 

байгалийн хийг үргэлжлүүлэх боломжийг олгоно. Устөрөгч нь байгаль орчин, 

эрүүл мэндэд ихээхэн ач холбогдолтой” гэжээ. 

       “Европын Холбооны устөрөгчийн стратеги”-д нөхөн 

сэргээгдэх эрчим хүчээр устөрөгч гаргаж авах болон гаргаж авсан устөрөгчийн 

эрчим хүчнийг олон ургалч чиглэлээр ашиглаж, 2024 он гэхэд сэргээгдэх эрчим 

хүчнээс жилд дунджаар 1 сая тонн устөрөгч гарган авч, 2030 он гэхэд энэхүү тоог 

10 сая тоннд хүргэж, 2050 он гэхэд энэхүү технологийг боловсронгуй болгон, их 

цар хүрээтэйгээр ашиглана хэмээн дурдсан байна.109  

       БНСУ, Япон, Хятад, нь дэлхийн устөрөгчийн эрчим хүчний 

үйлдвэрлэлийн хөгжилд тэргүүлж яваа улс орнууд бөгөөд уг салбарт хөгжлийн 

хэтийн төлөв, хамтын ажиллагааны өргөн боломжтой. Гурван орон үйлдвэрлэл, 

                                                           
109 A Hydrogen Strategy for a Climate-Neutral Europe: European Commission. Brussels, 8.7.2020 
COM(2020) 301 final. https://eur-lex.europa.eu/legal-content/EN/TXT/?uri=CELEX:52020DC0301 

https://eur-lex.europa.eu/legal-content/EN/TXT/?uri=CELEX:52020DC0301

техник, стандарт болон боловсон хүчин бэлтгэх зэрэг олон талаар хамтран 

ажиллаж, улмаар харилцан ашигтай хамтдаа ашиг хүртэхийг биелүүлж болох юм 

хэмээн наймны өдрийн чуулга уулзалтад оролцсон хүмүүс үзжээ.  

      2019 онд БНСУ-ын  Худалдаа, аж үйлдвэрийн яамнаас “Устөрөгчийн 

эдийн засгийн замын зураглал”-ыг баталж,110 түүнд БНСУ устөрөгчийн эрчим 

хүчний эдийн засгийн хөгжлийн “хошуучлагч” байх болно гэсэн бол 2017 

баталсан Японы “Устөрөгчийн суурь стратеги”-д устөрөгчийн эрчим хүчний аж 

үйлдвэрийн хөгжлийн зорилтоо тодорхойлсон байна.111 

       2022 оны 3 дугаар сард БНХАУ-ын Үндэсний Хөгжил, шинэтгэлийн хороо, 

Үндэсний эрчим хүчний агентлаг “Устөрөгчийн эрчим хүчний аж үйлдвэрийн 

салбарын хөгжлийн дунд, урт хугацааны төлөвлөгөө 2021-2035”-ийг нийтэлсэн 

нь үндэсний хэмжээнд устөрөгчийн эрчим хүчний салбарыг хөгжүүлэх тухай төв 

засгийн газрын анхны замын зураг төлөвлөгөө бөгөөд нүүрстөрөгчийн оргил 

үеийг угтах, нүүрстөрөгчийн төвийг сахих тухай “1+N” бодлогын системийн чухал 

бүрэлдэхүүн хэсэг болох юм. Энэхүү төлөвлөгөөнд, 2025 он гэхэд Хятад улс 

нөхөн сэргээгдэх эрчим хүчээр жилд дунджаар 100-200 мянган тонн устөрөгч 

гарган авна гэсэн байна.112  

       2022 оны 4 дүгээр сард Хятадын Олон улсын эдийн засгийн солилцооны 

төв болон НҮБ-ын Хөгжлийн хөтөлбөр хамтран зохион байгуулсан “Устөрөгчийн 

эрчим хүчний аж үйлдвэрийн online-offline чуулга уулзалт” болж гадаад дотоодын 

зочид төлөөлөгчид устөрөгчийн эрчим хүчний салбарын хөгжил болон олон 

улсын хамтын ажиллагааны тухай хэлэлцжээ.113 Тэдний үзэж буйгаар, 

устөрөгчийн аж үйлдвэрийн салбарын чансаатай хөгжлийг идэвхтэй хөгжүүлэх 

нь маш чухал бөгөөд харилцан ашигтай тэгш хүртээмжтэй байх зарчмын дагуу 

уг салбарын олон улсын солилцоо, хамтын ажиллагааг идэвхтэй тэлж, улмаар 

хамтын хөгжлийг ахиулан, хөгжлийн ололт амжилтаасаа хуваалцахыг баримтлах 

ёстой юм байна.  

       Хятадын Олон улсын эдийн засгийн солилцооны төвийн байнгын орлогч 

захирал, гүйцэтгэх хорооны дарга Жан Шяочян: “Энэхүү зорилтыг дэвшүүлж 

байгаа нь нэг талаар нүүрстөрөгчийн оргил үеийг угтах болон төвийг сахихыг 

биелүүлэх явц дахь устөрөгчийн эрчим хүчний гүйцэтгэх үүргийг улам 

                                                           
110 “Hydrogen Economy Roadmap of Korea” 
https://docs.wixstatic.com/ugd/45185a_fc2f37727595437590891a3c7ca0d025.pdf  
111 Japan’s Hydrogen Basic Strategy. 2017 
https://www.csis.org/analysis/japans-hydrogen-industrial-
strategy#:~:text=Japanisfocusedonexpanding,thecurrentlevel2030.  
112 China’s Medium and Long-term Development Plan for Hydrogen Energy Industry (2021-2035) 
https://www.china-briefing.com/news/new-foreign-investment-opportunities-in-chinas-green-
industries/  
113 The “China Center for International Economic Exchange-United Nations Development Program 

Joint High-Level Forum on Hydrogen Energy Industry” was held. 2022-04-08 中国国际经济交流中心—

联合国开发计划署氢能产业 

峰论坛”召开. http://www.cciee.org.cn/Detail.aspx?newsId=19776&TId=8  

https://docs.wixstatic.com/ugd/45185a_fc2f37727595437590891a3c7ca0d025.pdf
https://www.csis.org/analysis/japans-hydrogen-industrial-strategy#:~:text=Japanisfocusedonexpanding,thecurrentlevel2030
https://www.csis.org/analysis/japans-hydrogen-industrial-strategy#:~:text=Japanisfocusedonexpanding,thecurrentlevel2030
https://www.china-briefing.com/news/new-foreign-investment-opportunities-in-chinas-green-industries/
https://www.china-briefing.com/news/new-foreign-investment-opportunities-in-chinas-green-industries/
http://www.cciee.org.cn/Detail.aspx?newsId=19776&TId=8

нэмэгдүүлэх болно. Нүүрстөрөгчийн оргил үеийг угтах болон төвийг сахих 

шаардлага, түүнчлэн Хятад улсын эрчим хүчний салбарын дунд, урт хугацааны 

хөгжлийн төлөвлөгөөний зорилтын дагуу устөрөгчийн эрчим 

хүчний хөгжил нь заавал ногоон, нүүрстөрөгч багатай байх чиглэлээр хөгжих 

ёстой. Нөгөө талаас 2025 он гэхэд сэргээгдэх эрчим хүчээр гаргаж авах 

устөрөгчийн хэмжээг 100-200 мянган тонн гэж төлөвлөсөн явдал нь 

нэг хэмжээндээ хөгжлийн төлөвлөгөөгөө маш хянуур, болгоомжтой тогтоож 

байгаа явдал юм. 

      Хятад улсын устөрөгчийн эрчим хүчний аж үйлдвэрийн хөгжлийн үндэс 

суурь нь харьцангуй сайн болохоор ирээдүйд цааш нь хөгжүүлэх өргөн 

боломжтой юм. Өдгөө уг салбар нь нэгэнт нэлээд том цар хүрээтэй хөгжиж, 

нийгэм, эдийн засгийн үр ашиг нь тасралтгүй нэмэгдсээр байна. Хятадын 

Үндэсний Хөгжил шинэтгэлийн  хорооны Инновац болон дэвшилтэт технологийг 

хөгжүүлэх газрын орлогч дарга Ван Шян, Хятад улс дэлхийд хамгийн том 

устөрөгч үйлдвэрлэгч орон байж, 2021 онд устөрөгчийн үйлдвэрлэл нэгэнт 33 

сая тонныг давсан юм. “14-р таван жилийн хөгжлийн төлөвлөгөө”-ний хугацаанд 

орон нутаг болон аж ахуйн нэгжүүд нөхөн сэргээгдэх эрчим хүчээр устөрөгч 

гарган авах талд идэвхтэй ажиллах болно. Бүртгэлийн дагуу өдгөө Хятад улсад 

салхи, нарны эрчим хүчээр устөрөгч үйлдвэрлэх үйлдвэрийн 40 гаруй төслийн 

бүтээн байгуулалт нэгэнт эхэлсэн буюу бэлтгэл үе шатандаа явагдаж, цэвэр, 

ногоон эрчим хүчний хангамжийн хүчин чадавхи удахгүй улам дээшлэх болно 

гэжээ.  

       Ван Шян, “Устөрөгчийн эрчим хүчний технологийн шинэчлэлийн хувьд 

Хятад улс уг салбарын бүхэл бүтэн үйлдвэрлэлийн гинжин хэлхээний процессын 

системийг үндсэндээ байгуулж, электроджүүлсэн усаар устөрөгч үйлдвэрлэх 

төхөөрөмж, хадгалж нөөцлөх ба тээвэрлэх төхөөрөмж, “түлшний эс” зэрэг хэд 

хэдэн дэвшилтэт технологийг эзэмшсэн. Мөн дэвшилтэт технологи бүхий тоног 

төхөөрөмжийг зах зээлд нийлүүлж байна. Устөрөгчийн эрчим хүчний дэд бүтцийн 

хувьд улсын хэмжээнд 200 гаруй устөрөгч цэнэглэх станц баригдсан. 

Устөрөгчийн эрчим хүчний хэрэглээний зах зээлийн хувьд зам харилцаа, 

тээврийн салбарт маш идэвхтэй хэрэгжиж, түлшний эсээр хөдөлгүүр болгосон 

тээврийн хэрэгслийн тоо одоо 8000 орчим болсон бөгөөд аажмаар галт тэрэг, 

усан онгоц зэрэг бусад тээврийн салбарт өргөжин тэлнэ.” 

      2022 оны 3 дугаар сард баталсан “Устөрөгчийн эрчим хүчний аж 

үйлдвэрийн салбарын хөгжлийн дунд, урт хугацааны төлөвлөгөө 2021--2035” нь 

устөрөгчийн эрчим хүчний шинж чанар, аж үйлдвэрийн хөгжлийн чиг хандлагыг 

нарийчлан тодорхойлж, ашиглалтын цар хүрээ, эдийн засгийн үр ашиг бүхий 

хөгжлийн орон зайг өргөжүүлсэн гэжээ.  XIII удаагийн Улс төрөөр зөвлөлдөх 

Зөвлөлийн Бүх Хятадын Хорооны дэд дарга, Хятадын Шинжлэх ухаан, 

технологийн холбооны ерөнхийлөгч Вань Ган хэлэхдээ, одоогоор устөрөгчийн 

эрчим хүчний хөгжлийн төлөвлөгөөг хэрэгжүүлэхдээ устөрөгчийн эрчим хүчний 

аж үйлдвэрийн өндөр чанартай хөгжлийг дэмжих ажлыг системтэй зохицуулж, 

гол болон үндсэн технологийн шинэчлэлийг үргэлжлүүлэн ахиулах хэрэгтэй 

гэжээ.  

       Хятадын олон улсын эдийн засгийн солилцооны төвийн байнгын орлогч 

захирал, гүйцэтгэх хорооны дарга Жан Шяочянгийн үзэж буйгаар, цаг уурын 

өөрчлөлтийг сааруулах, нүүрстөрөгчийн оргил үеийг угтаж, төвийг сахих талд улс 

орнууд устөрөгчийн эрчим хүчинд маш их найдлага тавьж байгаа болохоор 

энэхүү эрчим хүч нь ирээдүйн олон улсын хамтын ажиллагааны чухал салбар 

болох юм байна. Жан Шяочян, “Хятад улсын устөрөгчийн эрчим хүчний 

үйлдвэрлэлийн хөгжил нь аж үйлдвэрийн хөгжил, технологийн инновац зэрэг 

олон талаар нээлттэй хамтран ажиллаж, гадаад дотоодын зах зээл, нөөц 

боломжийг сайтар ашиглан, устөрөгчийн эрчим хүчний үйлдвэрлэлийн олон 

улсын хангамжийн сүлжээнд идэвхтэй нэгдэхийг шаардана.  

       2009-2010 онд Японы 60 дахь Ерөнхий сайдаад ажиллаж 

асан Юкио Хатояма дээрх хухрал online тавьсан илтгэлдээ: “Устөрөгчийн эрчим 

хүчийг хөгжүүлэх явцад Япон зэрэг улс орон эл эрчим хүчний ашиглалтын үр 

ашгийг нэмэгдүүлж, өртгийг эрс бууруулах ёстой. Одоохондоо устөрөгч 

үйлдвэрлэхийн тулд усыг электролиз хийх нь устөрөгч үйлдвэрлэх гол арга зам 

юм. Гэвч энэхүү үйлдвэрлэлийн технологийг ашиглах нь устөрөгчийн эрчим 

хүчний үнийг цахилгаанаас өндөр болгох юм. Гэхдээ энэ нь нэг талаар бас Япон, 

Хятад эсвэл Япон, Хятад, БНСУ-ын хамтын ажиллагааны орон зайг бий болгож 

байгаа юм. Хэрвээ гурван улс хамтын ажиллагаагаа эрчимжүүлбэл устөрөгчийн 

эрчим хүчний хэрэглээ маш түргэн тэлж өргөжих болно” гэсэн байна. 

      2021 оны 8 дугаар сарын 5-нд ОХУ-ын Засгийн газар “ОХУ-ын устөрөгчийн 

эрчим хүчний хөгжлийн үзэл баримтлал”-аа баталжээ. ОХУ-ын удирдагч 

В.В.Путин Украинд түрэмгийлэхийн өмнөхөн 2022 оны 1 дүгээр сард 

мэдэгдэхдээ: Орос улс 2035 он гэхэд дэлхийн устөрөгчийн эрчим хүчний хамгийн 

том экспортлогчдын нэг болох бэлтгэл ажлаа эхэлж байна. Бид экспортоо 2.2 

сая тн хүргэнэ. Хүлэмжийн хийн ялгаруулалт багатай устөрөгч үйлдвэрлэх, 

түүнийг эрчим хүч, тээвэр, аж үйлдвэрт ашиглах туршилтын төслүүдийг ойрын 

жилүүдэд хэрэгжүүлж эхлэх боломжтой гэж хэлсэн байна.114 

 

 

 

 

                                                           
114 “Объем экспорта водорода из России в 2030 году может достичь 2,2 млн тонн” 18 февраля, 2022 
https://tass.ru/ekonomika/13749975?  
 

https://tass.ru/ekonomika/13749975

3.10.5. Квантын (Quantum) компьютерийн хөгжлийн шинэ эрин үе ба 

дижитал шилжилтийн шинэ шийдэл 

 

      Хоёрдахь тулгуур хүчин зүйл нь квантын компьютерын хөгжүүлэлт юм. AI 

хөгжилд cognitive neuroscience нэн чухал үүрэг гүйцэтгэж байгаа боловч квантын 

компьютер АI-н хөгжлийг орвонгоор өөрчлөхөөр байна.  

      Энгийн компьютерт бит хэмээх зүйлд өгөгдлийн утгыг хадгалж тооцоолол 

хийдэг бол квант компьютерт “кюбит” (quibit) гэx ойлголтыг авч үзэх болно. 

Бүдүүлгээр хэлэхэд энэ нь “бит” шиг тогтсон үр дүнд хүрэх биш, харин 

тодорxойгүй, хурдтай өрнөх процессоос үр дүнгээ гаргаж авах замаар ажилладаг. 

Яг л электроны спин шиг. Тодорхойгүй, хэмжигдэшгүй энэ төлөвийг “superposition” 

гэж нэрлэнэ. Жишээ нь: сүлд ба тоо гэсэн 2 талтай зоосыг шидэхэд агаарт эргэх 

тодорхой хугацаандаа сүлд ба тоо буюу 1 ба 0 гэсэн утгууд тасралтгүй ээлжлэн 

солигдоно. 

Зураг 75. Квантын компьютерын имиж ба Bit and Qubit 

    
      Энэхүү төлөвт ажиллах онцгой алгоритм нь классик компьютерийн удаан 

хугацаанд тооцооллох ажлыг хэдхэн хоромд гүйцэтгэж чадна гэсэн үг юм. 

     Тухайлбал энэ алгоритмаар комплекс математик тооцоолол, тайлахад 

хүнд нууц код, химийн шинжлэх ухаанд 2 болон түүнээс дээш тооны бөөмсийн 

харилцан үйлчлэлийг урьдчилан таамаглах зэрэг нарийн төвөгтэй зүйлсийн 

шийдлийг асар хурдтайгаар шийдвэрлэж чадна. 

Зураг 76. Квант механик ба Квант орны онолын хамаарал 

 
      Квант механик бол микроскопоор харагдах төдий өчүүхэн хэсэгт өрнөж 

буй Планкийн тогтмолын хэмжээний физикийн үзэгдлийг судалдаг физикийн 

салбар шинжлэх ухаан юм. Квант механик Квант орны онолын харьцангуйн 

хязгааргүй хэлбэр юм. Квант орны онол нь Квант механик болон Харьцангуйн 

онол хоёрыг нэгтгэснээр бий болон хөгжжээ. 

      Хүчин чадал сайжрах нь физик утгаараа компьютерийн чипэнд байрлах 

транзисторын115 тоо нэмэгдэх хэрэгтэй гэсэн үг. Транзистор нь мэдээлэл 

дамжуулах хамгийн энгийн нэгж бөгөөд мэдээллийг блоклох, дамжуулах гэсэн 

хоёр горимтой. Мэдээлэл нь бид нарын байнга сонсдог 0 буюу 1 гэсэн өгөгдөл 

юм. Одоогийн транзисторын хэмжээ ойролцоогоор 10 нанометр орчим буюу 

үсний нэг хялгасны диаметрээс 7500 дахин бага ажгуу. Хоёр жил тутамд нэгж 

талбайд ногдох транзисторын тоо хоёр дахин нэмэгдэнэ. Хэмжээ нь нэмэгдвэл 

транзистор жижгэрдэг. Чингэж явсаар эцэстээ ямар нэгэн хязгаарт хүрнэ. Үүнээс 

хэд дахин бага хэмжээтэй транзисторыг бүтээх технологи одоогоор дэлхийд 

байхгүй. Эдийн засаг талаасаа өндөр зардалтай бөгөөд ийм их хэмжээний 

хөрөнгийг зөвхөн дижитал технологийн үндэстэн дамнасан компаниуд гаргаж 

хөгжүүлэх боломжтой. 

      Тэгвэл классик компьютерийг цаашид ашиглахаа болих уу? Эсвэл энэ 

хоёр төрлийн компьютерийг хооронд нь нэгтгэж байгаад шинэ технологи үүсгэх 

үү? Цаашид яах вэ гэсэн асуултын хариулт нь өөрөө квант компьютер юм. 

                                                           
115 Транзистор нь өнөөгийн микроэлектроник, цаашилбал наноэлектроникийн суурь элемент 

юм. Анх 1948 онд транзисторыг зохион бүтээсэн бөгөөд зохиогч нь Нобелийн шагналыг ийнхүү 
транзистор зохиосноороо хүртжээ. Транзистор нь  хагас дамжуулагч төхөөрөмж бөгөөд нарийн 

бүтэцтэй, хурдан шилжилт хийх чадвартай учир өргөн 
хүрээний тоон болон аналог функцүүдэд ашигладаг. 

https://mn.wikipedia.org/wiki/%D0%9F%D0%BB%D0%B0%D0%BD%D0%BA%D0%B8%D0%B9%D0%BD_%D1%82%D0%BE%D0%B3%D1%82%D0%BC%D0%BE%D0%BB
https://mn.wikipedia.org/wiki/%D0%A4%D0%B8%D0%B7%D0%B8%D0%BA
https://mn.wikipedia.org/wiki/%D0%A5%D0%B0%D1%80%D1%8C%D1%86%D0%B0%D0%BD%D0%B3%D1%83%D0%B9%D0%BD_%D0%BE%D0%BD%D0%BE%D0%BB
https://mn.wikipedia.org/wiki/%D0%A5%D0%B0%D1%80%D1%8C%D1%86%D0%B0%D0%BD%D0%B3%D1%83%D0%B9%D0%BD_%D0%BE%D0%BD%D0%BE%D0%BB
https://mn.wikipedia.org/wiki/%D0%A5%D0%B0%D0%B3%D0%B0%D1%81_%D0%B4%D0%B0%D0%BC%D0%B6%D1%83%D1%83%D0%BB%D0%B0%D0%B3%D1%87
https://mn.wikipedia.org/w/index.php?title=%D0%A2%D0%BE%D0%BE%D0%BD_%D1%84%D1%83%D0%BD%D0%BA%D1%86&action=edit&redlink=1
https://mn.wikipedia.org/w/index.php?title=%D0%90%D0%BD%D0%B0%D0%BB%D0%BE%D0%B3_%D1%84%D1%83%D0%BD%D0%BA%D1%86&action=edit&redlink=1
https://mn.wikipedia.org/w/index.php?title=%D0%A4%D1%83%D0%BD%D0%BA%D1%86&action=edit&redlink=1

       Классик компьютер bit-ийг мэдээлэл дүрслэх хамгийн бага нэгж болгон 

ашигладаг. Bit-ийн хувьд хоёр l утга  буй. Зоосоор ярьбал нэг бол тоо эсвэл сүлд 

гардаг. Харин Qubit нь 0-1 хоорондын бүх утга буюу үргэлжилсэн утгыг дүрслэх, 

илэрхийлэх чадвартай. Классик компьютерт үргэлжилсэн утгыг илэрхийлэхийн 

тулд олон bit-ийг ашигладаг. Эдгээрийг зөвхөн нэг Qubit-ээр илэрхийлээд байгаа 

нь маш том давуу тал болж байна. Илэрхийлэх чадвар, хурдны хувьд үлэмж 

өндөр гэсэн үг юм.        

Qubit-ийн нэг тийм онцлог чанар байдаг. Квант механикийн үндсэн хууль ч 

гэж буй. Квант гэдэг атом, молекул нь “superposition” гэж нэрлэдэг төлөвт байдаг. 

Энэ нь уншигдахаас нааш мэдэгдэхгүй, эргэлдээд л байдаг олон төлөвт нэг зэрэг 

байдаг гэсэн үг ажгуу. “Superposition”-ийг нураахын тулд зоосоор жишээ авбал 

дээр нь дарах шаардлагатай. Эсвэл эргэлдэх үед зогсоосон тохиолдолд жинхэнэ 

утга нь гарч ирнэ. Давуу тал нь хурд. Нэг дор олон төлөвт байх шинж чанараас 

нь үзвэл бидний хэрэглэдэг классик компьютераас хэд мянга дахин илүү 

хурдтай. Жишээ нь: 10 bit-ээр 1024 боломжит утгын зөвхөн нэгийг л илэрхийлж 

чаддаг. 10 qubit-ээр 1024 ширхэг утгыг нэг зэрэг илэрхийлж чадах юм.  Хоёулаа 

адилхан 10 хэмжээтэй ч нэгийг харьцах нь 1024. Энэ нь хоёртын зэрэгтээр өсөөд 

явна гэсэн үг. 11 bit, 11 qubit-ийг харьцуулбал нэгийг харьцах нь 2048 болно. 

Хоёрт эрчим хүчний хувьд хэмнэлттэй. Аливаа нэг биет саадын нөгөө 

талд гарахын тулд дээгүүр нь явдаг. Квант механикийн хувьд туннель үүсгээд 

илүү бага энерги зарцуулан саадыг нэвтлээд гарна. Ийм замаар  эрчим хүчний 

хэрэглээг багасаж байгаа юм. Мөн хурд болон тооцоолол хийх чадварт үндэслэн 

мэдээллийг илүү нууцлалтай дамжуулах боломжтой. 

Сул тал ч бий. Квант компьютер нь абсолют 0 утга буюу цельсийн -273 

градуст байлгах шаардлагатай. Хүйтэн температурт атом, молекулын хурд 

багасаж, тооцоолол хийх нөхцөл байдал үүсгэдэг. Өөр нэг сул тал нь квант 

компьютерийг чичиргээ багатай газарт байлгах ёстой. Учир нь багахан 

хэмжээний чичиргээ, доргион qubit-ийн тооцоололд нөлөөлөх замаар сөрөх 

хариулт гарах боломж бий. Нөгөө талаар хурд өөрөө сул тал болно. Квант 

компьютерийн хурд, хүчин чадалд тулгуурлан ямар нэгэн байгууллагыг онилох 

буюу кибер гэмт хэргийн халдлага нэмэгдэнэ гэж үзэж байгаа юм. Гэхдээ 

одоогоор  эвдэхээр тийм нөхцөл байдал үүсээгүй байна. Квант компьютер энгийн 

компьютерийг орлох гэж биш түүний шийдэж чадахгүй байгаа асуудлуудын 

хариултыг олох гэж бүтээгдэж буй. Жишээ нь дэлхийн дулаарал, цаг уурын 

өөрчлөлтийн гол шалтгааныг нарийн тооцоолох боломжтой. Дэлхийн дулааралд 

ямар хүчин зүйл, хэдэн хувь нөлөөлөөд байна? Бүр нарийвчилбал ямар улс, хэн 

гэдэг хүний буруутай үйл ажиллагаанаас болоод энэ асуудал эрчээ аваад байна 

вэ? Үүнийг хянахын тулд яах хэрэгтэй вэ? гэдэг асуултын хариултыг авч болно. 

Торнадо, хуй салхи, газар хөдлөлт зэрэг байгалийн гамшигт үзэгдлийг 100 

хувийн нарийвчлалтайгаар урьдчилан таамаглах боломжтой гэж мэргэжилтнүүд 

үзэж байна. 

      Хүний амьдрал дээр жишээ татвал өнөөдөр би нэг лааз кола уух, түргэн 

хоол идэх, эсвэл нэг хоног нойргүй явбал миний нас хэдээр хоргодох вэ? Үүнийг 

классик компьютер шийдэж чадахгүй юм. Ийм асуултын хариултыг олохын тулд 

квант компьютер бүтээгдэж байгаа гэдгийг маш сайн ойлгох хэрэгтэй.  Энэ нь 

иргээд машин сургалт, хиймэл оюун ухааныг хөгжүүлэхэд маш том хувь нэмэр 

оруулна гэсэн дүгнэлт хийгээд байна.  

      Бидний өнөөдрийн хэрэглэж буй өндөр хүчин чадалтай, өндөр хурдтай 

супер компьютер нь ерөнхийдөө робот юм, гэхдээ квантын комьпютерын дэргэд 

бол тооны машин гэж хэлж болно.  

      АНУ-ын томоохон эрдэмтэн квантын физикч Паул Бениоф, онолын физикч 

Ричард Фейнман нар 1981 оны 5 дугаар сард MIT буюу Массачусеттсын их 

сургуульд зохиогдсон физикийн анхдугаар бага хурал дээр квант компьютерийн 

тухай анх хөндсөн байдаг. Паул Бениоф жилийн өмнө хийсэн ажлынхаа хүрээнд 

компьютер нь квант механикийн хууль дээр үндэслэн тооцоолол хийх боломжтой 

гэдгийг тайлбарласан бол харин Ричард Фейнман классик компьютер дээр квант 

системийг үр ашигтайгаар симуляц хийх боломжгүй талаар өгүүлж, квант 

компьютерийн суурь загварыг санал болгосон илтгэл хэлэлцүүлжээ.  

      Хурлаар байгалийн хууль дээр суурилж компьютер бүтээвэл тэр нь квант 

механик суурьтай байх болно гэдгийг тэд онцолжээ. Тийнхүү тэр цагаас хойш 

хөгжиж, шинэ нээлтүүд хийсээр байгаа юм. Одоогийн байдлаар “Alphabet Inc.,-

ийн “Google”, “Microsoft”, “IBM” Amazon Inc., зэрэг компаниуд энэ чиглэлээр 

тусгай лабораториуд байгуулж судалгаа, хөгжүүлэлтийн ажлыг эрчтэй хийж 

байна. 

БНХАУ-ын Шинжлэх ухаан, технологийн их сургууль квантын 

комьпютерын хөгжүүлэлтэд манлайлж байгаа юм. Квантын мэдээллийн 

шинжлэх ухааны лабораторийн бүтээн байгуулалтад БНХАУ 10 тэрбум ам. 

долларын санхүүжилт хийж байгаа бөгөөд одоогийн супер комьютераас 100 их 

наяд илүү хүчин чадалтай квантын комьпютер бүтээх ажил эрчимтэй явагдаж 

байгаа юм.116 

  “The New Normal” буюу “шинэ хэвийн байдал” 

        Монгол Улсын Засгийн газрын шинэ сэргэлтийн бодлогын нэг чухал 

бүрэлдэхүүн хэсэг нь эрчим хүчний сэргэлтийн бодлого юм. Өнөөдрийн 

байдлаар Монгол Улс эрчим хүчнийхээ 20 хувийг импортоор авч байгаа бөгөөд 

түлш шатахууны хувьд хойд хөршөөсөө 95 хувийн хэт хамааралтай байгаа юм. 

Ийм нөхцөлд ураны харьцангуй их нөөцтой Монгол Улс цөмийн эрчим хүчний 

жижиг дунд оврын станц байгуулах боломж байгаа юм. Энэ бол нэгдэх хүчин 

                                                           
116 Chinese scientists say they’ve achieved a quantum computing breakthrough. December 4, 2020  
https://fortune.com/2020/12/03/china-quantum-computing-breakthrough/  

https://fortune.com/2020/12/03/china-quantum-computing-breakthrough/

зүйл юм. Дижитал хөгжлийн шинэ үе шатанд эрчим хүчний эх сурвалжгүйгээр 

цааш явах ямарч боломжгүй юм.    

       Монгол Улс 166,6 мянган тонн батлагдсан ураны нөөцтэйгөөр дэлхийн 

нөөцийн 2 хувийг бүрдүүлж 10-т эрэмблэгдэж байгаа бөгөөд энэ нь Монгол 

Улсын Дорноговь аймгийн “Зөөвч-Овоо”-н ураны уурхайд голлон төвлөрч байгаа 

юм. “Зөөвч-Овоо” бол Францын “Оrano Mining” компанийн хэрэгжүүлж буй чухал, 

ойролцоогоор 30-35 жилийн хугацаанд хэрэгжих томоохон төсөл ажээ. Нөгөө 

талаас Монгол-Францын стратегийн ач холбогдол бүхий салбар дахь хамтын 

ажиллагаа бодитоор биеллээ олж байна гэж хэлж болно. Францын тал 66 хувь 

эзэмшдэг бол Монголын тал 34 хувийг эзэмшиж байна.  Дурьдсан төсөл 20 гаруй 

жилийн өмнө эхэлж эдүгээ үйлдвэрлэлийн туршилтын шатанд явж байгаа, 2023 

оны эхэн үе хүртэл үргэлжлэх ёстой ажээ. “Оrano Mining” компанийн хувьд энэхүү 

үйлдвэрлэлийн туршилтыг газар доор уусган олборлох технологиор уран 

олборлох боломжтойг батлан харуулах нөхцөл бүрдүүлж байгаагаараа ихээхэн 

ач холбогдолтой ажээ. Энэ технологийн онцлог нь уурхайн нүх буюу ам 

үүсгэдэггүй, газар доор уурхай байгуулах шаардлагагүй, уран олборлох хүдрээ 

газрын гадарга дээр ил гаргаж ирдэггүй тул хүдрийн хаягдлын менежментийн 

асуудал үүсдэггүй. Уурхайн олборлолт дуусаад нөхөн сэргээлт хийхэд тухайн 

газрыг уурхайн өмнөх байгалийн унаган төрт нь буцаах бүрэн боломжтой.  Уг 

технологиос байгальд үлдэх ул мөр хамгийн бага, хамгийн бага эрчим хүч, 

хамгийн бага хэмжээний ус ашигладаг. Үүний зэрэгцээ  энэ технологи нь дэлхий 

нийтэд маш сайн танигдсан технологи ажээ. 

2022 оны 2 дугаар сард ЕХ технологийн хөгжүүлэлтийг үндэслэн цөмийн 

эрчим хүчийг “ногоон эрчим хүч”-ний ангилалд албан ёсоор оруулав.117  

      Хоёрдахь хүчин зүйл нь Digital Mongolia хөтөлбөрийг чанарын шинэ 

шатанд гаргаж,  хөгжүүлэлтийг эрчимжүүлэх явдал билээ. 

      “The New Normal” буюу  “шинэ хэвийн байдал” хэмээх нэр томъёо өргөн 

хүрээнд  мөн хэлэлцэгдэж байна. Үүний үндсэн мөн чанар нь дайн, зэвсэгт 

мөргөлдөөн, хямрал, гамшигийн  дараа дахин сэргэлтийн үр дүнд улс төр, эдийн 

засаг, нийгэм, иргэдийн амьдрал хэвийн горимд шилжиж буй боловч эдгээр бүх  

нөхцөл байдал дайн, хямрал, гамшиг эхлэхээс өмнөх нөхцөл байдлаас эрс 

ялгаатай байгаа бөгөөд чухамхүү энэ шинж  төлөв байдлыг “шинэ хэвийн 

байдал” гэж хэлж байна. Үүнд: хүйтэн дайн дууссаны дараах шилжилтийн үе, 

2001/09/11-ний халдлага, 2007-2008 оны санхүү, эдийн засгийн  хямрал, түүний 

үр дагавар, Арабын хавар, Сирийн иргэний дайн, үүнээс улбаалсан дүрвэгсдийн 

давалгаа, 2004/12/26-ны Зүүн өмнөд Азийн цунамийн гамшиг, эцэст нь Ковид-19 

дэлхий дахиныг хамарсан цар тахлын дараах нөхцөл байдал зэргийг дурьдаж 

                                                           
117 A Guide to the EU's 'green' taxonomy - and nuclear's place in it. 10 February 2022 
https://world-nuclear-news.org/Articles/A-guide-to-the-EUs-green-taxonomy-and-nuclears-pla 

https://world-nuclear-news.org/Articles/A-guide-to-the-EUs-green-taxonomy-and-nuclears-pla

болно. Өнөөдөр дэлхий нийтээрээ “шинэ хэвийн байдал”-д дасан зохицохыг 

хичээж байна. 

       Хүн төрөлхтөн шинэ хэвийн байдалд хэрхэн хамгийн бага эрсдэлтэй, 

хамгийн бага зардлаар, хамгийн богино хугацаанд шилжих вэ гэдэгт төвлөрч 

байгаа юм. Энэ утгаараа шинэ хэвийн төлөв байдал нь хуучин хэвийн байдлаас 

маш том ялгаатай байх ажээ. 

       Нөгөө талаас “шинэ хэвийн байдал” гэдэгт дижитал шилжилтийг 

хамруулж байна. “Хүний тэсвэр хатуужил, эв нэгдлийн төлөөх интернет” уриан 

дор 2021 оны 12 дугаар сард зохиогдсон Internet Governance олон улсын ээлжит 

форумд   НҮБ-ын Ерөнхий нарийн бичгийн даргын орлогч бөгөөд НҮБ-ын Эдийн 

засаг, нийгмийн асуудал эрхэлсэн салбарын тэргүүн Лю Жэньмин хэлэхдээ: 

“Ковид-19-ийн дараах эрин үе нь олон салбарт дижитал өөрчлөлтийг хурдасгах 

шинэ хэвийн байдлыг авчирч байна. Эдгээрт дижитал эдийн засаг, дижитал 

санхүү, дижитал Засгийн газар, дижитал эрүүл мэнд, дижитал боловсрол 

орно”118 гэжээ. Эцэст нь, Засгийн газрын “Шинэ сэргэлтийн бодлого” бол “шинэ 

хэвийн байдал”-д шилжих үйл явц мөн. 

 

ДҮГНЭЛТ 

Улс орон бүрийн цахилгаан эрчим хүчний салбар, түүний цахимжилт нь  

өөрийн гэсэн онцлог шинж чанартай юм. Хэдий чинээ их дэд бүтцийг (мөн 

хэрхэн) байгуулсан, эрчим хүч үйлдвэрлэх түлш, түлш агаарын хольц, сэргээгдэх 

болон уламжлалт эрчим хүчний нөөц элбэг байдал, төдий чинээ эрэлтийн хэв 

маяг, эдийн засгийн өргөн хүрээний бүтэц зэрэг нь улс орон бүрт харилцан 

адилгүй байна. Иймээс энэ салбарын цахим шилжилтийг цорын ганц эцсийн цэг 

гэж үзэж болохгүй. Эрчим хүчний цахим технологиуд үргэлжлэн хөгжсөөр байх 

тул түүнийг цаг алдалгүй оновчтой авч ашиглаж, өөрчлөлтөд дасан зохицохоос 

өөр аргагүй. Цахилгаан эрчим хүчний салбарын цахим өөрчлөлтийн тулгын 

чулуу нь салбар хоорондын уялдаа холбоог санхүүжүүлэх бизнесийн шинэ 

загварууд юм. Тэдгээр нь эрчим хүч нийлүүлэгчидтэй харилцах харилцааг 

шинэчлэн тодорхойлохын зэрэгцээ эрчим хүч хэрэглэгчдийн дадал заншлыг ч 

өөрчлөх зорилго агуулдаг. Үндсэн өөрчлөлт нь эрчим хүч их зарцуулдаг, хөрөнгө 

их шаарддаг бизнесийн загвараас татгалзаж, үйлчилгээ солилцох боломж 

олгодог платформ руу шилжих шилжилт хийх явдал юм. Эрэлтийн таамаглалын 

аналитик, эрчим хүчний аудитын аналитик, залилан хулгайг илрүүлэх, алдагдлыг 

бууруулах аналитик, сэргээгдэх эрчим хүчний үйлдвэрлэлийг урьдчилан 

таамаглах аналитик, алсаас хянах, хяналт тавьж ажиллуулах, урьдчилан 

таамаглах боломжгүй системээс урьдчилан таамаглах боломжтой систем рүү 

шилжих зэрэг баталгаат үйлчилгээнүүд нь энэ салбарын цахимжилтын үр дүн 

билээ. Эрчим хүчний салбарыг цахимжуулснаар зардал буурч, технологи 

                                                           
118 The New Normal is Digital. 17 November 2020, https://www.un.org/en/desa/new-normal-digital 

хурдацтай хөгжиж байгаа энэ үед цахимжилт нь эрчим хүч үйлдвэрлэх, түгээх 

шинэ бизнесийн загвар, тогтвортой стратеги бий болгох өргөн боломжийг олгож 

байна. Эцсийн бүлэгт эрчим хүчний төрийн бодлого боловсруулагчид 

цахимжилтын үр нөлөөг ойлгож, дамжуулах, ашиглах, эрсдэлийг багасгахад 

хүчин чармайлт гаргаж байж л үр ашгийг нь хүртнэ. Эрчим хүчний цахимжилтыг 

бий болгож буй боломжийг шүүрэн авч ашиглаж чадвал түүний нийгэмд үзүүлэх 

нөлөө, үр ашиг, өгөөж нь  асар их юм.  Ерөнхийд нь дүгнэж хэлбэл эрчим хүчний 

цахимжилт нь хүлэмжийн хийн ялгаруулалтыг бууруулах хүчирхэг хөшүүрэг 

болж, улс орны нийгэм эдийн засгийн ногоон хөгжлийн нэгэн хөдөлгөгч хүч болж, 

тогтвортой хөгжлийн зорилтыг хэрэгжүүлэхэд нэн чухал үүрэг гүйцэтгэж байна. 

Цаашид улам бүр цахимжсан эрчим хүчний ертөнц хэрхэн өөрчлөгдөн 

шинэчлэгдэхийг таашгүй.  

 

ДӨРӨВДҮГЭЭР БҮЛЭГ. БАРИЛГЫН САЛБАРЫН ДИЖИТАЛ 

ШИЛЖИЛТ 

4.1. Барилгын салбарын цахимжилт ба ухаалаг орон сууц   

Барилгын салбарын үйл ажиллагааны үр ашгийг дээшлүүлэхийн тулд 

бодит цагийн өгөгдлийг ашиглан энэ салбарын эрчим хүчний хэрэглээг 10 орчим 

хувиар бууруулж болохыг туршилтаар нотолсон байна119. Энэ нь барилга орон 

сууцны эрчим хүчний үйлчилгээг цахимжуулсны үр дүнд бий болох юм. 

Барилга, орон сууцны эрчим хүчний үйлчилгээ нь хэрэглэгчдийн тав тухыг 

сайжруулахын зэрэгцээ нийт эрчим хүчний хэрэглээг багасгаж, хэмнэлт гаргахад 

цахим шилжилт томоохон боломж олгож байна. Үүнд юуны өмнө ухаалаг эрчим 

хүчний менежмент хамгийн чухал үүрэг гүйцэтгэдэг. Хэрэглээг багасгах 

дараагийн боломж нь эрчим хүчний үйлчилгээний хариу үйлдэл (жишээ нь, 

гэрэлтүүлгийн цахим мэдрэгч ашиглах) болон хэрэглэгчийн зан төлөвийг 

урьдчилан таамаглах, (жишээ нь, халаалт, хөргөлтийн үйлчилгээг автоматаар 

программчлах гэх мэт) сайжруулах замаар эрчим хүчний хэмнэлт гаргах 

боломжтой.   

Барилга орон сууцны эрчим хүчний хэрэглээг бодит цаг хугацаанд 

урьдчилан таамаглаж, хэмжиж, хянах бүрэн боломжтой болсон. Хэрэглэгчид, 

барилгын менежерүүд, сүлжээний операторууд болон бусад оролцогч талууд 

хаана, хэзээ засвар үйлчилгээ хийх шаардлагатай, хөрөнгө оруулалт нь 

хүлээгдэж буй эсэх эсвэл эрчим хүчний хэмнэлт гаргах өөр ямар арга зам 

байгааг тодорхойлох боломж олгодог байна. Барилга орон сууцны эрчим хүчний 

                                                           
119 International Energy Agency Website: www.iea.org (2011a, 2012a, 2013a, 2014a, 2015a, 2016a, 
2016b, 2016c) 
* Тайлбар: Дата төвийн дэд бүтэц нь хөргөх гэх мэт мэдээллийн технологийн бус тоног 
төхөөрөмжийн зарцуулж буй эрчим хүчийг хэлнэ. 

http://www.iea.org/

ачааллыг цахим мэдрэгч ашиглан хэмжиж  бодит цагийн мэдээллийг цуглуулан 

боловсруулж, ухаалаг идэвхтэй хяналтын системийг (жишээ нь ухаалаг утас, 

таблет гэх мэт) ашиглан өөрчлөх, асаах, унтраах боломжтой. Идэвхтэй 

хяналтууд нь барилгын эрчим хүчний үйлчилгээг сүлжээний мэдээлэлтэй 

нэгтгэж, ухаалгаар холбож, эрэлт, нийлүүлэлтийг илүү сайн удирдах боломжийг 

олгодог. 

Алгоритм болон зах зээлийн мэдээлэлтэй хослуулсан интеграци нь 

цахилгаан үүсгүүр болон хэрэглэгчдийн хоорондох үйлчилгээний зардлыг 

бууруулахад тусалж байна.  

Цахимжсан эрчим хүчний барилга орон сууцны салбарт үзүүлэх эерэг үр 

нөлөө: Барилга, орон сууц нь дэлхийн эрчим хүчний эцсийн хэрэглээний бараг 

гуравны нэгийг, дэлхийн цахилгаан эрчим хүчний хэрэгцээний 55 хувийг 

бүрдүүлдэг. Сүүлийн 25 жилийн хугацаанд барилгын цахилгаан эрчим хүчний 

эрэлт асар их хурдацтай өсөн нэмэгдэж, дэлхийн цахилгаан эрчим хүчний 

хэрэглээний нийт өсөлтийн 60 орчим хувийг эзлэх болжээ. Хятад, Энэтхэг зэрэг 

хурдацтай хөгжиж буй эдийн засагтай зарим оронд сүүлийн 10 жилийн хугацаанд 

барилгын цахилгаан эрчим хүчний эрэлт жилд дунджаар 8 хувиар өсч байна. 

ОУЭХА-ийн тооцоолсноор барилга орон сууцны цахилгааны хэрэглээ 2014 онд 

11 ПетаВт∙цаг (PWh) байсан бол 2040 онд ойролцоогоор 20 PWh болж бараг 

хоёр дахин нэмэгдэх бөгөөд энэ нь эрчим хүч үйлдвэрлэх болон сүлжээний хүчин 

чадлыг их хэмжээгээр нэмэгдүүлэх шаардлагатай болохыг харуулж байна120. 

Ухаалаг орон сууцны  термостат нь айл өрхүүдэд халаалт, хөргөлтийн 

ачааллыг хянах, зохицуулахад тусалдаг программчлагдсан төхөөрөмж юм. 

Хамгийн их боломжит хэмнэлтүүд нь халаалт, хөргөлт, гэрэлтүүлгийн салбарт 

ногдож байна. Жишээлбэл, ухаалаг термостат нь халаалт, хөргөлтийн ачааллын 

удирдлагыг сайжруулж, алсаас удирдах боломжийг олгодог. Барилга орон 

сууцны температурыг зохицуулж, халаах, хөргөх шаардлагагүй үед эрчим хүчний 

хэмнэлтийг нэмэгдүүлэх боломжтой. Ухаалаг термостат дахь өгөгдлийн 

алгоритмууд улам бүр нэмэгдэж байгаа бөгөөд автоматаар урьдчилан халаах 

эсвэл урьдчилан хөргөж болж байна. 

Эрчим хүчний хэмнэлтээс гадна барилга орон сууцанд холбогдсон 

төхөөрөмжүүд болон идэвхтэй хяналтууд нь хэрэглэгчдэд илүү тав тухтай 

байдлыг бий болгож, нийгмийн эрүүл мэндийн салбарт чухал үр өгөөжийг 

авчирдаг. Идэвхтэй хяналтаар халаах, хөргөх ачааллыг оновчтой болгох (зохих 

санхүүжилтийн хэрэгсэл, технологи нэвтрүүлэхэд дэмжлэг үзүүлэх схемийн 

хамт) нь барилга орон сууцанд эрчим хүчний хэмнэлт гаргаж, оршин суугчдын 

халаалт, хөргөлтийн нийт зардлыг бууруулахад тусалж байна. Боломжит 

хэмнэлт нь барилга орон сууцны хяналтын технологиос хамааран 15- 50 хувийн 

                                                           
120 World Energy Outlook 2017 – Analysis - IEAhttps://www.iea.org › reports › world-energy-outlook-2 

хооронд хэлбэлздэг байна121. Ухаалаг термостатууд нь өгөгдөлд түшиглэн 

оршин суугчдын эрэлт  болон цаг агаарын мэдээг урьдчилсан таамаглаж 

барилгын (өрөө тасалгааны) эрчим хүчний менежментийг сайжруулах 

боломжийг олгодог. Халаалт, хөргөлтийн ачааллыг илүү сайн урьдчилан 

таамаглах нь тоног төхөөрөмж болон/эсвэл сүлжээний ажиллагааг сайжруулах 

(жишээ нь компрессорын ажлын циклийг оновчтой болгох, дулаан солилцох 

төхөөрөмжийг  илүү ашиглах) боломж олгож байна. Үүний зэрэгцээ ухаалаг 

термостат нь халаалт, хөргөлтийн ачаалал дээд цэгтээ хүрч, цахилгаан 

сүлжээнд нөлөөлж болзошгүй үед зохицуулалт хийж хэрэглээнд  хариу үйлдэл 

үзүүлэх боломж олгодог байна. 

Ухаалаг гэрэлтүүлэг   

Гэрэл ялгаруулах диод (LED) технологийн эрэлт хэрэглээ улам бүр өсөн 

нэмэгдэж байгаатай холбоотойгоор дэлхийн гэрэлтүүлгийн зах зээлд  хурдацтай 

өөрчлөлт гарч байна. LED нь эрчим хүчний үйлчилгээний нэмүү өртөг шингэсэн 

бүтээгдэхүүн юм. Түүний борлуулалт 2016 онд дэлхийн орон сууцны зах зээлийн 

30 орчим хувьд хүрсэн байна. Ухаалаг гэрэлтүүлэг (жишээ нь, барилгын 

хяналтын системд холбогдсон өндөр хүчин чадалтай LED) нь өдрийн гэрлийн 

нөхцөл, барилгын ашиглалт зэрэг мэдээллийн сонголтыг хэрэглэгчдэд хийх 

боломжийг олгодог. Энэ нь гэрэлтүүлгийн чанар, барилгыг эрчим хүчээр 

хангахын зэрэгцээ эрчим хүчний ихээхэн хэмнэлт гаргах боломжийг олгодог. 

ОУЭХА-ийн тооцоолсноор ухаалаг гэрэлтүүлэг нь 2017-2040 оны хооронд 

цахилгаан эрчим хүчний нийт хэрэгцээг бараг 8 ПВт/цаг буюу тухайн үеийн 

гэрэлтүүлгийн нийт эрчим хүчний эцсийн хэрэглээний 14 хувийг хэмнэх юм 

байна122. Барилга, байгууламжийн ухаалаг гэрэлтүүлэг нь халаалт, хөргөлт зэрэг 

бусад эрчим хүчний хэрэглээг багасгахын зэрэгцээ барилгын бусад 

үйлчилгээний чанар, нэмүү өртөгийг нэмэгдүүлэхэд тусалж байна. Гэрлийн 

байршлын өгөгдлийг хувь хүмүүсийн хэрэгцээнд нийцүүлэн эрчим хүчний 

үйлчилгээ үзүүлэхэд ашиглаж байна.   

Барилгын салбар нь дэлхийн дотоодын нийт бүтээгдэхүүний 13 хувь, 2022 

оны үзүүлэлтээр 13 орчим  их наяд долларын хөрөнгө оруулалт эл салбарт 

ноогдож байсан бол 2025 онд 14 их наяд болж өргөжих хандлагатай байна. Энэ 

салбарт 180 орчим сая хүн ажиллаж байгаа ба сүүлийн 20 орчим жилд зөвхөн 1 

хувиар өссөн байна. Барилгын салбарын бүтээмж харьцангуй доогуур, хэрэв 

бүтээмж бусад салбартай ойролцоо байсан бол, жилийн эдийн засгийн өсөлт 1,6 

их наядад хүрэх боломжтой. Ерөнхийдөө, барилгын салбарт томоохон өөрчлөлт 

гарахаар харагдаж байна. Барилгын салбар нь хамгийн муу автоматжсан 

салбарт ордог ба тухайн салбараас тааруу салбар нь хөдөө аж ахуй юм. Нөгөө 

                                                           
121 World Energy Outlook 2017 – Analysis - IEAhttps://www.iea.org › reports › world-energy-outlook-2 
122 World Energy Outlook 2017 – Analysis - IEAhttps://www.iea.org › reports › world-energy-outlook-2. 

талаас барилгын салбар нь хамгийн аюултай ажлын байранд тооцогддог ба 

жилд 2,3 сая хүн ажлын байртай холбоотой ослоос болж амь үрэгддэг байна.  

Зураг 77. Эдийн засгийн салбаруудын бүтээмжийн өсөлт 

 
Тиймээс энэ салбарынхан бусад нийт үйлдвэрлэлийн салбарынхан 

нийлснээс 71 хувийн өндөр нөхөн олговор олгодог байна. Тийм учраас барилгын 

салбар ухаалаг, тогтвортой ба хүртээмжтэй өсөлт бий болгох тэргүүлэх 

чиглэлийн нэг болж байна. 

Барилгын салбар нь ухаалаг, тогтвортой ба хүртээмжтэй өсөлтийг бий 

болгох, түүхий эдийн үр ашигтай, бага нүүрстөрөгчи бүхий шилжилт авчрах 

тэргүүлэх чиглэлийн нэг юм. 2019 оны тооцооллоор, эрчим хүчний хэрэглээний 

35 хувь, эрчим хүчтэй холбоотой нүүрсхүчлийн хийн ялгарлын 38 хувийг 

барилгын салбараас үүсэж байв. 

Зураг 78. Барилгын салбараас шууд болон шууд бусаар үүсэж буй ялгара, 

түүнчлэн 2050 он хүртэл бууруулах төлөв 

 

 
2050 он гэхэд ялгаралгүй болохын тулд, Олон улсын эрчим хүчний 

агентлагын тооцооллоор, 2030 он гэхэд барилгын салбараас үүсэж буй шууд 

ялгарлыг 50 хувь, шууд бус ялгарлыг 60 хувиар бууруулах шаардлагатай ба энэ 

нь жил бүр 6 хувиар бууруулна гэсэн үг юм. Иймд, хуучин барилгынхаа эрчим 

хүчний хэрэглээг бууруулах, шинэ барилгыг эрчим хүчний өндөр үр ашигтай 

байхаар, түүнчлэн шатах ашигт малтмалаас сэргээгдэх эрчим хүч рүү чиглэсэн 

бодлого барих шаардлага байна. Үүний тулд, барилгын загварыг тухайн нутгийн 

байгаль, цаг уурт нийцүүлэх, аль болох байгалийн агааржуулалт болон пассив 

хөргөлттэй болгох, инженер техникийн ажилтнуудад хамгийн сайн практикийг 

зааж сургах, эрчим хүч бараг хэрэглэдэггүй, ялгаралгүй эрчим хүчний код бүхий 

хөгжил рүү тэмүүлэх хэрэгтэй байна.  

Хуучин тоон системд шилжих нь төдийлөн нөлөө багатай гэж үзэж байсан 

бол сүүлийн үеийн судалгаагаар тоон системд шилжих нь маш чухал гэж үзэж 

байна.  

- Үйлчлэгчид тусгай жор бүхий өөрсдийн өвөрмөц материалыг гарган 

авч магадгүй  

- Барилгын материалын үйлдвэрлэгчид үйлчлэгчдэд зориулсан 

үйлчилгээний болон дэмжлэгийн интернэт систем, түүнчлэн веб 

хэрэглээний нэгдсэн платформыг санал болгож байна 

- Олборлолтын процессууд бүрэн автоматжсан 

- Үйлдвэрлэлийн бүх процессын (олборлолт > боловсруулалт > 

(савлалт) > тээвэрлэлт) үе шатууд бүрэн автоматжлагдсан 

- Зуухны өөрийн оношилгоо дээр суурилсан үйлчилгээний технологи   

Эдгээр процессууд нь барилгын материалын үйлдвэрлэлийн бүхий л 

зохион байгуулалтыг өөрчилнө. Аж үйлдвэрийн 4 дэх хувьсгалын үеийн 

технологиудаас барилгын салбарт нэвтрэх голлох технологиудыг дараах 

байдлаар төсөөлж байна. 

Зураг 79. Барилгын салбарт нэвтэрч буй технологиуд  

 
Дроны технологи, Виртуал бодит байдал (VR), 3D принтинг, Барилгын 

мэдээллийн загварчлал, роботжуулалт зэрэг олон технологи Констракшин 4.0-д 

хэрэглэгдэх нь тодорхой байна. Гэхдээ хэрэгжүүлэхийн тулд хөгжлийн 

зураглалаа гаргах шаардлагатай. Компаниуд үйл ажиллагаандаа дижитал 

шилжилтийг гол чиглэлээ болгох ёстой бөгөөд дижитал шилжилт нь гарцаагүй 

туулах зам юм.  

Виртуал бодит байдлын технологи нь барилгын төслийн үе шат бүрийг 

загварчлах бололцоог бий болгоно.  

Зураг 80. Виртуал бодит байдлын технологи 

Нөгөө талаас эл салбар нь эрчим хүчний томоохон хэрэглэгч, 

нүүрсхүчлийн хийн үндсэн үүсгэгч зэргээс шалтгаалан технологио өөрчлөх 

шахалтад байгаа. Байгаль орчинд үзүүлэх сөрөг нөлөөллөө бууруулах, эрчим 

хүчний үр ашгаа дээшлүүлэх нь эерэг хөгжил хэдий ч цэнхэр захтнуудын ажлын 

байрыг бууруулна гэж тооцсон байна. 

Дүгнэж хэлэхэд дэвшилтэд шинэ материал нэвтрэхийн хэрээр тогтвортой 

хөгжлийг авчран, барилгын салбарын бүтээмжийг нэмэгдүүлэн, улмаар барилга 

нь улам бүр тухтай, найдвартай, эрчим хүчний хэмнэлттэй, мөн байгаль орчинд 

илүү ээлтэй болж байна. 

 

ТАВДУГААР БҮЛЭГ. ТЭЭВЭР, ЛОГИСТИКИЙН САЛБАРЫН ДИЖИТАЛ 

ШИЛЖИЛТ 

5.1. Тээврийн салбарын цахим шилжилт ба цахилгаан ба жолоочгүй 

машин 

Тээврийн салбарын цахим шилжилт нь зам тээврийн эрчим хүчний 

эрэлтэд олон талын эерэг нөлөө үзүүлэх боллоо. Өндөр автоматжуулсан 

тээврийн хэрэгсэл нь жолоочийн стрессийг бууруулж, аялалын цагийг илүү үр 

бүтээлтэй ашиглах боломжийг олгож, хувийн автомашины аялалыг илүү 

сонирхолтой болгож байна. Автоматжуулалт нь мөн автомашины ачаа тээврийн 

өртөг зардлыг хямдруулах боломж олгодог. Эдгээр хоёр хүчин зүйл нь 

автомашины аялал жуулчлалын идэвхийг нэмэгдүүлж, эрчим хүчний хэрэгцээг 

нэмэгдүүлдэг. Цахим технологи нь авто замын тээвэрт эрчим хүчний эрэлт, 

хүлэмжийн хийн ялгаралыг бууруулахад чухал үүрэг гүйцэтгэж, ялангуяа 

нийлүүлэлтийн сүлжээ, ложистикийг оновчтой болгохын тулд компаниудын 

хэвтээ болон босоо хамтын ажиллагааг хөнгөвчлөх замаар чухал үүрэг 

гүйцэтгэдэг. 

Цахилгаан тээврийн хэрэгсэл болон холбогдох дэд бүтэц зэрэгт 

цахимжуулалт нь чухал үүрэг гүйцэтгэдэг бөгөөд энэ чиглэлээр гарааны бизнес 

эрхлэгчдэд олон боломжийг нээж өгдөг. Тэдний зарим нь нисгэгчгүй цахилгаан 

тээврийн хэрэгслийн өөрийн загварыг гаргахаар аль хэдийн ажиллаж байна. 

Орчин үеийн технологид тулгарч буй бэрхшээлүүдийн талаарх бидний ойлголт 

нь автомашины цэнэглэх хугацааг багасгах, зайны жинг багасгах, нэмэлт 

цэнэглэхгүйгээр түүний хүчийг нэмэгдүүлэх шийдлүүдийг олох боломжийг 

бидэнд олгодог. 

 

Зураг 81. Цахилгаан автомашиныг цэнэглэх төвийн зураг 

Суудлын автомашин, ачааны машин, онгоц, хөлөг онгоц, галт тэрэг болон 

тэдгээрийг дэмждэг дэд бүтэц болох эрчим хүч нь цахим технологийн ачаар улам 

бүр аюулгүй, үр ашигтай, ухаалаг, харилцан уялдаатай болсоор байна. Цахим 

шилжилт нь авто замын тээвэрт хамгийн их эерэг нөлөө үзүүлж түүний 

хөдөлгөөнт байдалд эрс өөрчлөлт оруулж байна. Тээврийн хэрэгсэлд 

цахимжуулалт, автоматжуулалт өргөн нэвтэрснээр  үр ашиг нь дээшилж, 

цаашдаа эрчим хүчний хэрэглээ одоогийн түвшинтэй харьцуулахад хоёр дахин 

буурах магадлалтай аж123.  

Шведийн "Volvo Trucks Vera компанийн мэргэжилтнүүд робот ачааны 

машинаа 2019 оноос эхлэн боомтууд дээр туршиж эхэлжээ. Эдгээр робот 

машинууд нь боомт дээр контейнерийг нэг терминалаас нөгөөд шилжүүлэн зөөх 

ажлыг хийж эхлээд байна. Энэ нь тээвэр, ложистикийн салбарт хувьсгал авч ирнэ 

гэж мэргэжитнүүд үзэж байна.зэ 

 
 
 
 
 
 
 
 
 
 
 

                                                           
123 International Energy Agency Website: www.iea.org 

Зураг 82. Volvo” компанийн тээвэр, ложистикийн төв дээрхи жолоочгүй 
машин 

 
Удирдлагатай жолоочгүй автомашинууд нь хүн машиныг жолоодохоос 

илүү эрсдэл багатай гэгдээд байна. Дараагийн 3–5 жилийн хугацаанд эдгээр нь 

илүү аюулгүй, бас хүмүүс голчлон өөрөө удирдлагатай машиныг унахыг илүүд 

үзэх төлөвтэй. Дэлхийн эрүүл мэндийн байгууллагын мэдээлэлд жилд 1,25 сая 

хүн авто тээврийн ослоос үүдэлтэй шалтгаанаар нас бардаг байна. Тэдгээрийн 

тэн хагас нь явган хүн, унадаг дугуй, мотоцикл машинд мөргүүлсэн тохиолдол 

байдаг.  

XX зуунд автомашин хүний амьдралыг өөрчилсөнтэй адил өөрөө 

жолоодлоготой машин ч мөн адил XXI зууны томоохон хувьсалын нэг байх нь 

гарцаагүй болж байна. Ихэнхи тохиолдолд хотуудын ашиглах боломжтой зай 

талбайн 20–30 хувийг автомашиныг байрлуулахад ашигладаг ба автомашин 

ашиглалтын хугацааны 95 хувь нь зогсоол дээр өнгөрдөг байна. Өөрөө 

жолоодлоготой машиныг цаг үргэлж хэрэглэх боломжтой (гар утасны 

аппликэшний тусламжтайгаар) буюу зогсоолын хэрэгцээг эрс бууруулна. Өөрөө 

удирдлагатай автомашинууд бие биетэйгээ холбоотой байх бөгөөд ингэснээр 

осол аваар гарах эрсдэл, замын түгжрэл ч мөн багасна.   

Зураг 83. 5G сүлжээн дээр суурилсан жолоочгүй цахим машин 

 

Тээвэр, логистикийн үйлчилгээний дижиталчлал буюу цахимжилт гэдэг нь 

биет байдлаар хүргэхийг шаарддаг байсан тээврийн үйлчилгээний мэдээллийг 

программ хангамж болон техникийн хангамжийн тусламжтайгаар өөрчлөхийг 

ойлгож болно. Үүнд: 

• Тээврийн хэрэгсэл, хөлөг онгоцны жолоодлогын загвар; 

• Дэд бүтэц: авто зам, гүүр, хонгил, төмөр зам, боомт, терминал; 

• Тээврийн үйл ажиллагаа (жишээ нь: ачааны менежмент, гаалийн ачааг 

хянах, шалгах, харилцагчийн үйлчилгээ зэрэг ачааг боловсруулах хүчин чадлын 

хуваарилалт) 

• Тээвэр, зуучлах үйлчилгээ; 

• Туслах үйлчилгээ: агуулах, гаалийн хяналт, шалгалт; 

• Тээврийн хэрэгслийн засвар үйлчилгээ; 

• Сонирхлын бүлгүүдийн хооронд (далайн тээврийн болон бусад төрлийн 

тээврийн компани, тээвэр, зуучлагчид, боомтын захиргаа, гааль, терминалын 

оператор, ачаа илгээгч, ачаа хүлээн авагч гэх мэт) цахим мэдээлэл, баримт 

бичгийн дамжуулалт юм. 

Дижитал шилжилтийн нийтлэг шинж чанарууд: 

• Автоматжуулалтын өндөр түвшин; 

• Илүү сайн, өргөн хүрээтэй цахим холболт; 

• Дижитал технологи ба шийдлүүд: Интернэтийн зүйлс, үүлэн тооцоолол, 

том өгөгдлийн шинжилгээ, автоматжуулалт ба робот техник, хиймэл оюун ухаан; 

Дижитал платформууд нь бизнесийн шинэ загвар болж байна. Энэ нь 

инновацлаг тээврийн үйлчилгээ эсвэл илүү үр ашигтай үйлчилгээг нийлүүлэхэд 

чиглэгдэж байна. Биг датад суурилсан шилжилт нь бизнесийн байгууллага болон 

засгийн газрын аль алинд нь ашиглагдаж байна. Энэ нь юуны өмнө тээвэр, 

логистикийн үйлчилгээ болон бусад үйлчилгээнүүдийн хоорондын дижитал 

хамтын ажиллагаа гэж ойлгож болно. Тээвэр, логистикийн үйлчилгээний салбар 

дахь дижитал шилжилт нь мэдээлэл, харилцаа холбоо, барилга, инженерчлэл, 

эрчим хүч, байгаль орчин, бизнесийн бусад үйлчилгээний дэмжихэд чиглэгдсэн 

сүүлийн үеийн технологийн дэвшил юм. 

Тээвэр, логистикийн салбар дахь дижитал шилжилтийн хөгжлийн эрин 

үед глобал интернэтийн сүлжээнд холбогдсон кибер орон зайд big data, ухаалаг 

төхөөрөмжүүдийн (компьютер, мэдрэгч, сервер, сансрын хиймэл дагуул, GPS) 

холболтоор үнэ цэнтэй цоо шинэ өртөг буй болгох үйл явц гэж ойлгож болно. 

Энэ нь тээвэр, логистикийн бизнесийн хөгжлийн цоо шинэ модель юм. Тиймээс 

дижитал буюу цахим тээвэр, логистик гэж нь нэгдүгээрт, 5G суурилсан 

дижитал дэд бүтэц (supporting infrastructure) программ хангамж буюу 

аппликэйшн, платформ, хоёрдугаарт, техник хангамж (technical infrastructure) 

буюу гар утас, компьютер, таблет, мэдрэгч, сервер, сансрын хиймэл дагуул, 

GPS, смарт TV, гуравдугаарт, хүний цахим орчин ажиллах чадвар (digital 

skills), дөрөвдүгээрт, цахим хязгааргүй орон зай дахь (cloud environment) кибер 

аюулгүй байдал (cybersecurity), тавдугаар, хөдөлмөр хялбарчлах (robotics) 

зэрэг болно. 

Зураг 84. Дижитал хуурай боомтын бүдүүвч  

 
Хуурай боомт дээр ачааны шилжилт хөдөлгөөн ба ачаа болон чингэлэг 

шилжүүлэн ачилтын бүртгэл, бичиг баримт бүрдүүлэлт, төмөр зам дээрх гүүрэн 

кран, ричстакер (reachstaker), сэрээт өргөгч (forklift) болон автотээврийн 

хөдөлгөөний зохицуулалт, гаалийн бүрдүүлэлт, үзлэг хяналт, банкны болон 

даатгалын үйлчилгээ, эрчим хүч, дулаан усны хэрэглээ, харуул хамгаалалт 

аюулгүй байдал, төмөр замын суурь дэд бүтцийн ашиглалт, вагон таталт тавилт, 

сэлгээ, агуулахын аж ахуйн бүртгэл тооцоотой холбоотой бүр төрлийн үйл 

ажиллагааг бүрэн автоматжуулах замаар тэдгээрийг нэгдсэн удирдлага, 

мэдээлэл хяналтын цахим системийг “биг дата” бий болгох шаардлагатай.  

Зураг 85. Дижитал логистикийн бүтэц  

 
Ингэхдээ хуурай боомт дээрх бүх мэргэжлийн байгууллагын (субъект) үйл 

ажиллагааны зорилго, ажил, мэргэжлийн онцлогоос шалтгаалан төвлөрсөн ба 

тусдаа бие даасан гэсэн цахим серверийг суурилуулан ашиглаж байна. 

Тухайлбал, гааль болон банкны байгууллагын үйл ажиллагааны онцлогоос 

хамаарч тусдаа бие даасан цахим сүлжээг байгуулж тэр нь өөрийн оффисын төв 

сервертэй холбогдох замаар шаардлагатай мэдээллээ дамжуулж, нууцлалгүй 

мэдээллээ хуурай боомтын удирдлага мэдээллийн нэгдсэн цахим сүлжээнд 

дамжуулж байх юм. Үүний тулд хуурай боомт дээрх бүх субъектүүдийн 

компьютерүүд нь хуурай боомтын нэгдсэн мэдээллийн систем холбогдсон байх 

ёстой. Ялангуяа далайн боомтоос хуурай боомт руу галт тэрэг, автомашинаар 

ирж байгаа ачаа, чингэлгийн байршилтыг сансрын хиймэл дагуулын 

тусламжтайгаар ухаалаг мэдрэгч (GPS), ачааны урьдчилсан гаалийн 

бүрдүүлэлтийн талаарх мэдээллийг ачаа илгээгч, ачаа хүлээн авагч глобал 

цахим сүлжээ болон рентген төхөөрөмж, гар утас, компьютерын тусламжтайгаар 

хүлээн авч боловсруулалт хийх боломжтой гэж үзэж байна. 

Түүнчлэн хуурай боомт дээрх галт тэрэг, автомашин, дугуйт өрөө явдаг 

шилжүүлэн ачигч, сэрээт ачигч, автомашин дээр платформын үйл ажиллагааг 

ухаалаг мэдрэгчийн тусламжтайгаар, ачаа болон чингэлгийн хөдөлгөөн болон 

агуулахын аж ахуйн нэгдсэн бүртгэл, хяналтыг цахимжуулах бүрэн боломжтой 

юм. Хуурай боомт дотор богино зайд чингэлэг зөөвөрлөх Шведийн “Volvo Trucks 

Vera компанийн мэргэжилтнүүд жолоочгүй ухаалаг робот ачааны машиныг 2019 

оноос эхлэн боомтууд дээр туршиж эхлээд байна. Эдгээр робот машинууд нь 

боомт дээр чингэлгийг нэг терминалаас нөгөөд шилжүүлэн зөөх ажлыг хийж 

эхлээд байна.  

Хуурай боомтын дулаан, эрчим хүч, усан хангамжийн асуудлыг сэргээгдэх 

эрчим хүч (нар, салхи) болон саарал усыг ашиглах технологийг суурилуулах 

замаар шийдэж болно. Түүнээс гадна хуурай боомт доторх бүх үйл ажиллагааг 

камержуулах, нүүр болон хурууны хээг таних төхөөрөмжийг суурилуулах замаар 

харуул хамгаалалт, аюулгүй байдлыг хангах боломжтой болно. 

Тээвэр, логистикийн салбарын хөгжлийг мэдээллийн технологийн 

тусламжтайгаар хурдасгах шийдлүүд маш олноор гарсаар байна. Жишээ нь: 

Дрон ба нисдэг машинууд: “GPS”-ийг анх цэрэг армийн зориулалтаар анх 

ашиглаж эхэлсэн бөгөөд одоо цагт газрын зураг, зүг чигээ олох, “Pokémon”-ийг 

хайх зорилгоор ашиглаж буй билээ. Үүний нэг адил дрон ч цэргийн 

зориулалтаасаа хальж өргөн хүрээнд хэрэглэгдэж, сурталчилгаа хийх 

зориулалтаар ч ашиглагдах болсоны нэг илрэл нь дроныг дэд бүтэц тодруулбал 

гүүр, өндөр хүчдэлийн шугам зэргийг шалгах, байгалийн гамшигт өртсөн 

газруудыг тогтоох, хулгайн антай тэмцэх зэрэг олон бүтээлч замаар хэрэглэх 

болов.  

Зураг 86. Дроны тээвэрлэлтийн байдал 

 

Мөн Amazon, Google зэрэг компаниуд нь дроныг гэрээр хүргэлтийн 

үйлчилгээнд ашиглаж байна. “Amazon”-ийн хүргэлтийн дрон Zipline гарааны 

бизнес нь дроныг зам тавигдаагүй, хүрэх боломжгүй болсон тосгодод 

эмчилгээний хангамж хүргэлт хийхэд ашигладаг байна. Мөн гарааны бизнесүүд, 

Google, Larry Page зэрэг компаниуд нисдэг машин дээр ажиллах шинэ “давалгаа” 

үүсээд байгаа юм. Нисдэг машиныг дроны нэгэн адил технологийн дээд түшний 

хэрэглээнд ашиглах боловч дронтой харьцуулахад мэдээж овор хэмжээ ихтэй 

байна. Хийгдэх материал, зай (цэнэг), мөн софтвейр зэргээс шалтгаалан нисдэг 

машин өнөөдөр бидний ашиглаж буй онгоц, эсвэл нисдэг тэргээс хавьгүй илүү, 

бас хүртээмжтэй байж чадна.  

ЗУРГААДУГААР БҮЛЭГ. САНХҮҮГИЙН САЛБАРЫН ДИЖИТАЛ ШИЛЖИЛТ  

          6.1. Санхүүгийн технологийн хөгжлийн шинэ бодит байдал 

       Санхүүгийн технологи (FinTech) нь санхүүгийн үйлчилгээ үзүүлэхдээ 

уламжлалт санхүүгийн аргуудтай өрсөлдөх зорилготой технологи, инновацийн 

шийдэл юм.124 Финтек гэдэг нь дижитал технологид суурилсан  санхүүгийн үйл 

ажиллагаа гэж тодорхойлж болох бөгөөд бүр тодруулбал блокчейн технологийн 

санхүүгийн салбар дахь access гэж томьёолж болох талтай. Энэ нь санхүүгийн 

үйл ажиллагааны загварыг дижитал технологийн хөгжүүлэлтийг ашиглан 

өөрчилж буй шинэ салбар юм.125 Өөрөөр хэлбэл харилцагч төвтэй сүүлийн үеийн 

банкны шинэ систем болон банкны биет салбаргүй  байдал нь олон талт дижитал 

шинэ шинэ үйлчилгээгээр хүртээмжийг эрс нэмэгдүүлэх боломжийг олгож, үйл 

ажиллагааны зардлыг үлэмж буруулж байна. Мобайл банк, хөрөнгө оруулалт, 

зээлийн үйлчилгээ126, даатгал болон криптовалют зэрэгт андройд үйлдлийн 

системтэй ухаалаг утас ашиглах нь санхүүгийн үйлчилгээг олон нийтэд илүү 

хүртээмжтэй болгох зорилготой технологийн тод жишээ юм. Нөгөө талд 

хөгжлийн  чухал тренд нь банк, санхүүгийн байгууллага, үүрэн телефоны 

компаниуд хоорондын интеграци гэж нэрлэж болох талтай. Өөрөөр хэлбэл 

финтек гэдэг нэр томьёо нь санхүүгийн үйлчилгээ, дижитал технологи гэсэн хоёр 

үгийг нэгтгэснээр үүссэн гэж хэлж болно. Товчоор FinTech нь гар утасны төлбөр 

тооцоо, өөр санхүү, онлайн банк, том өгөгдөл, санхүүгийн ерөнхий удирдлага 

зэрэг шинэлэг бүтээгдэхүүн, үйлчилгээг бий болгохын тулд гарааны бизнес 

эрхлэгчдэд дижитал технологийг ашиглах явдал юм. 

      Өнөөдөр дэлхий нийтийн хэмжээнд гүйлгээнд буй мөнгөний 90 хувь нь 

цахим хэлбэрт, 10 хувь нь бэлнээр хийгдэж байгаа бол АНУ-д 30 долларын 29 

нь цахим хэлбэрт 1 доллар нь бэлнээр хэрэглэгдэж байгаа ажээ. 

      Түүнчлэн хэрэглэгчдийн зан төлөвтэй холбоотой бусад Big Data 

ашигласнаар барьцаа хөрөнгөгүй хэрэглэгчдэд илүү боломжуудыг нээж байна. 

Санхүүгийн технологийн компаниуд нь одоо байгаа санхүүгийн компаниудын 

                                                           
124 Infinite Financial Intermediation, 50 Wake Forest Law Review 643 (2015) 
Van Loo, Rory (February 1, 2018). ““Making Innovation More Competitive: The Case of Fintech”. UCLA 
Law Review. 65 (1): 232. 
Chen, Chiu-Chin; Liao, Chia-Chun (September 15, 2021). Research on the development of Fintech 
combined with AIoT. IEEE. doi:10.1109/icce-tw52618.2021.9602952. Fintech is an industry that uses 
a series of technological innovations such as cloud computing and big data to allow technology to serve 
finance and greatly improve financial efficiency. 
125 Schüffel, Patrick (2016). Taming the Beast: A Scientific Definition of Fintech. Journal of Innovation 
Management. pp. 32–54 
126 Sanicola, Lenny (February 13, 2017). “What is FinTech?”. Huffington Post. Retrieved August 
20, 2017 

https://ssrn.com/abstract=2711379
https://en.wikipedia.org/wiki/Doi_(identifier)
https://doi.org/10.1109%2Ficce-tw52618.2021.9602952

үзүүлж буй санхүүгийн үйлчилгээний хэрэглээг орлуулах, эсвэл сайжруулахыг 

оролдож буй стартапууд болон шинээр эмхлэн байгуулагдсан санхүүгийн 

байгууллагууд, технологийн компаниудаас бүрддэг. Даатгалын салбарт 

анхаарлаа хандуулдаг финтек компаниудын нэг хэсгийг insurtech эсвэл 

insuretech компаниуд гэж нэрлэж байна.127 

Зураг 87. Финтекийн зураглал 

  
  “Финтек” гэсэн нэр томъёог иш татсан 200 гаруй эрдэм шинжилгээний 

өгүүллийг хянасны дараа финтекийн тодорхойлолтын талаар хийсэн 

судалгаагаар “Финтек нь санхүүгийн үйл ажиллагааг сайжруулахад дижитал 

технологи ашигладаг санхүүгийн шинэ салбар юм” гэсэн дүгнэлтэд хүрсэн 

байна.128 Өөрөөр хэлбэл технологийн дэвшлээр дамжуулан илүү хялбар 

санхүүгийн үйлчилгээг хүргэж буй шийдэл юм. Финтек нь шинэ хэрэглээ, үйл явц, 

нэг буюу хэд хэдэн нэмэлт санхүүгийн үйлчилгээнээс бүрдэх, интернетээр 

дамжуулан төгсгөл хүртэлх үйл явц хэлбэрээр хангагдсан санхүүгийн 

үйлчилгээний салбарын бүтээгдэхүүн эсвэл бизнесийн загварууд юм. Эдүгээ 

финтекийн үйлчилгээг финтекийн үйлдвэрлэл (fintech industry) хэмээн нэрлэх 

болов.   

     Финтек үйлдвэрлэл нь хөдөлгөөнт төлбөр тооцоо (mobile payment), үе 

тэнгийн залуус хоорондын зээлийн платформ (peer-to-peer lending platforms), 

онлайн болон хөдөлгөөнт банкны үйлчилгээ, даатгал дахь финтек (insurtech), 

төсөв зохиох апп (budgeting apps), робот зөвлөгөө ба хувьцааны арилжааны  апп 

(robo-advice & stock-trading apps), блокчейн технологи ба криптовалют 

                                                           
127 “The Surprising Way Startups Are Disrupting the Life-Insurance Business”. Wall Street Journal. June 
10, 2019. Retrieved October 13, 2021. 
“Insurtech startups are leveraging rapid growth to raise big money”. TechCrunch. April 20, 2021. 
Retrieved October 13, 2021. 
128 Schueffel, Patrick (March 9, 2017). “Taming the Beast: A Scientific Definition of Fintech”. Journal of 
Innovation Management.  (4): 32–54. doi:10.24840/2183-0606_004.004_0004. ISSN 2183-0606. 

https://www.wsj.com/articles/the-surprising-way-startups-are-disrupting-the-life-insurance-business-11560219000
https://techcrunch.com/2021/04/20/insurtech-startups-are-leveraging-rapid-growth-to-raise-big-money/
https://journals.fe.up.pt/index.php/IJMAI/article/view/322
https://en.wikipedia.org/wiki/Doi_(identifier)
https://doi.org/10.24840%2F2183-0606_004.004_0004
https://en.wikipedia.org/wiki/ISSN_(identifier)
https://www.worldcat.org/issn/2183-0606


 
170 

 

(blockchain tech & cryptocurrency),  брокерын үйлчилгээ (brokerage services) олон 

нийтийн санхүүжилт (crowdfunding), виртуал валют зэрэг олон төрлийн 

үйлчилгээ, бүтээгдэхүүнийг хамардаг. 

 

Зураг 88. Финтекийн үйлдвэрлэл 

 

 

     Финтек үйл ажиллагааны бүтцийг дараах зургаас харж болно. Үүнд: Блокчейн, 

төлбөр тооцоо, солилцоо, судалгаа, дижитал мөнгө, онлайн банк, хөрөнгө 

оруулалт, олон нийтийн санхүүжилт (crowdfunding) болно. 

Зураг 89. Финтекийн цар хүрээ 

 

Зураг 90. Санхүүгийн үйлдвэрлэлийн финтекийн гол тренд 

    

  
 

Санхүүгийн технологийг банкны үйлчилгээ, даатгал, худалдаа,  хөрөнгө 

оруулалт, эрсдэлийн менежментийг автоматжуулахад ашиглаж байгаа юм.129 

      Үйлчилгээ нь дор хаяж нэг лицензтэй банк эсвэл даатгагч зэрэг бие 

даасан янз бүрийн үйлчилгээ үзүүлэгчдээс гаралтай байж болох ажээ. Харилцан 

холболтыг нээлттэй API болон нээлттэй банкаар дамжуулан идэвхжүүлж, 

төлбөрийн үйлчилгээний заавар зэрэг зохицуулалтаар дэмждэг байна. 

      Робо-зөвлөгчид130 нь хүний хүчин зүйлийн хамгийн бага оролцоотойгоор 

онлайнаар санхүүгийн зөвлөгөө өгөх эсвэл хөрөнгө оруулалтын менежментийн 

                                                           
129 “Vietnam closes in on Singapore as fintech funding booms”. Nikkei Asian Review. 
Retrieved December 4, 2019. 
130 Робот зөвлөхүүд эсвэл робот зөвлөхүүд нь хүний дунд болон хамгийн бага оролцоотойгоор 
онлайнаар санхүүгийн зөвлөгөө, хөрөнгө оруулалтын менежментийг үзүүлдэг санхүүгийн 
зөвлөхүүдийн ангилал юм. Тэд математикийн дүрэм эсвэл алгоритм дээр үндэслэн дижитал 

https://asia.nikkei.com/Business/Startups/Vietnam-closes-in-on-Singapore-as-fintech-funding-booms

зөвлөгөө үзүүлдэг автоматжуулсан санхүүгийн зөвлөхүүдийн ангилал юм.131 Тэд 

математикийн дүрэм эсвэл алгоритм дээр үндэслэн дижитал санхүүгийн 

зөвлөгөө өгдөг бөгөөд чингэснээр хүний хүчин зүйлийн зөвлөгөөнөөс ч хямд 

өртөгтэй хувилбаруудыг санал болгож байна. 

 Санхүүгийн технологид оруулсан дэлхийн хөрөнгө оруулалт 2008 онд 

930 сая ам. доллар байсан бол 2019 онд санхүүгийн технологид оруулсан 

дэлхийн нийт хөрөнгө оруулалт 215,3 тэрбум ам.доллар болж, түүхэн дээд 

амжилт тогтоосон бөгөөд мөн оны III улиралд л гэхэд 144,7 тэрбум ам. долларын 

хөрөнгө оруулалт хийгджээ. Харин 2020 онд 121,6 тэрбум ам.доллараар 

нэмэгдэж 12 дахин өссөн байна.132 

 

Зураг 91. 2022 оны 2-р сарын байдлаар дэлхийн шилдэг 10 финтекийн хэлцэл 

            

 
Эх сурвалж: FinTech Global 

 2021 оны I улиралд Финтек хэлцлийн хэмжээ 2,456 хэлцэл болж, 98 

тэрбум ам. долларын хөрөнгө оруулалт хийсэн үзүүлэлтээр шинэ дээд амжилтад 

хүрчээ. Global VC (venture capital)-ийн хөрөнгө оруулалт 2021 оны I улиралд 52 

                                                           
санхүүгийн зөвлөгөө өгдөг. Эдгээр алгоритмуудыг санхүүгийн зөвлөхүүд, хөрөнгө оруулалтын 
менежерүүд, өгөгдөл судлаачид боловсруулж, программистууд программ хангамжид кодлодог. 
Эдгээр алгоритмуудыг программ хангамжаар гүйцэтгэдэг бөгөөд үйлчлүүлэгчид санхүүгийн 
зөвлөгөө өгөх хүний  шаардлагагүй. Энэхүү программ хангамж нь үйлчлүүлэгчдийн хөрөнгийг 
богино болон урт хугацааны хөрөнгө оруулалтад автоматаар хуваарилах, удирдах, оновчтой 
болгохын тулд алгоритмаа ашигладаг. Робо-зөвлөгчүүдийг хувийн тохиргоо, үзэмж, оролцоо, 
хүмүүсийн харилцан үйлчлэлийн цар хүрээгээр ангилдаг. 
131 Lieber, Ron (April 11, 2014). “Financial Advice for People Who Aren't Rich”. The New York 
Times.(subscription required) 
132 “KPMG Pulse of FinTech H1 2021 Global”. KPMG. 2021. Retrieved December 28, 2021 

https://www.nytimes.com/2014/04/12/your-money/start-ups-offer-financial-advice-to-people-who-arent-rich.html
https://en.wikipedia.org/wiki/The_New_York_Times
https://en.wikipedia.org/wiki/The_New_York_Times
https://home.kpmg/xx/en/home/insights/2021/08/pulse-of-fintech-h1-2021-global.html

тэрбум ам. доллараас өндөр байсан нь 2018 онд ажиглагдсан 54 тэрбум ам. 

долларын жилийн дээд амжилтад тун ойрхон байгаа ажээ. 

      2021 оны I улиралд 21 тэрбум ам. долларын CVC133-ийн хөрөнгө 

оруулалт хийгджээ. CVC хэлцлийн хэмжээ 2021 оны эхний улиралд 284-т хүрч, 

дараа нь 2021 оны II улиралд 312 болж өссөн байна.134 

      Америк тивд 2021 оны I улиралд 5,4 тэрбум ам. долларын финтекийн 

хөрөнгө оруулалт хийгдсэн бол АНУ дангаараа 42,1 тэрбум ам. долларын 

хөрөнгө оруулалтыг хийжээ.  Европ, Ойрх Дорнод, Африкийн135 бүс нутагт 

финтекийн хөрөнгө оруулалт 39,1 тэрбум ам.долларт хүрч маш хүчтэй 

үзүүлэлтийг харуулаад байгаа юм. Ази-Номхон далайн бүс нутагт финтекийн 

хөрөнгө оруулалт 2020 оны II хагасаас 2021 оны I улирлын хооронд  4,5 

тэрбумаас 7,5 тэрбум ам.доллар болж өссөн ч өмнөх дээд амжилтуудтай 

харьцуулахад харьцангуй бууралттай байгаа ажээ.136 

 

Зураг 92. АНУ-ын финтекийн зах зээлийн үнэлгээ, тэрбум доллар 

 
Source: https://blog.cfte.education/fintech-unicorns-in-the-usa-full-list-2021/ 

 

      Лондонд шинээр байгуулагдаж буй санхүүгийн технологийн салбар 

сүүлийн хэдэн жилийн хугацаанд хурдацтай хөгжиж байгааг энд тэмдэглэх 

хэрэгтэй. Лондон хотын ажиллах хүчний 40 хувь нь санхүү, технологийн 

үйлчилгээнд ажилладаг байна.137 2019 оны 4 дүгээр сарын байдлаар Их Британи 

даяар Финтекийн ажиллах хүчийг 76,500 орчим хүн бүрдүүлж байсан байх 

бөгөөд энэ тоо 2030 он гэхэд 105,500 болж өсөх төлөвтэй байгаа ажээ. Их 

Британид одоогийн финтекийн ажиллах хүчний 42 хувь нь гадаадаас ирсэн 

ажилчид байгаа юм.138 

      Европ тивд 2014 онд санхүүгийн технологийн компаниудад 1,5 тэрбум 

ам.долларын хөрөнгө оруулалт хийгдэж байсан бөгөөд Лондон төвтэй 

компаниуд 539 сая ам.доллар, Амстердам төвтэй компаниуд 306 сая ам.доллар, 

Стокхольм төвтэй компаниуд 266 сая ам.долларын хөрөнгө оруулалтыг авч 

байжээ. Сүүлийн 10 жилийн хугацаанд Стокхольм нь Лондонгийн дараагаар 

Европт хамгийн их санхүүжүүлт авсан хоёр дахь хот болж байгаа ажээ. Европын 

финтекийн хэлцлүүд 2015 оны IV улиралд 37 байсан бол 2016 оны I улиралд 47 

болж өссөн байна.139 2016 онд Их Британи Европын Холбооноос гарч болзошгүй 

тухай мэдээ гарснаас хойш Литва улс санхүүгийн технологийн компаниудын 

Хойд Европын төв болж эхэлсэн байна. Литва улс 2016 оноос хойш 51 

финтекийн лиценз олж авсан бөгөөд үүний 32 нь 2017 онд байжээ.140 

     АНУ-ын финтек компаниуд 2018 онд 12.4 тэрбум ам. доллар босгосон нь 

2017 оны үзүүлэлтээс 43 хувиар өссөн дүн юм.141 

      Ази-Номхон далайн бүс нутагт 2015 оны 4 дүгээр сард Сидней хотод 

санхүүгийн технологийн шинэ төв нээгджээ.142 KPMG143-ийн мэдээлснээр, 2017 

онд Сидней хотын санхүүгийн үйлчилгээний салбар нь үндэсний ДНБ-ий 9 хувийг 

бүрдүүлж байсан бөгөөд Хонг Конг, Сингапурын санхүүгийн үйлчилгээний 

салбараас хамгийн том нь байжээ.144 Санхүүгийн технологийн инновацийн 

лабораторийг 2015 онд Хонг Конгод эхлүүлжээ.145 2015 онд Сингапурын 

Мөнгөний бодлогын газар дэлхийн өнцөг булан бүрээс гарааны бизнес 

эрхлэгчдийг татах зорилгоор “Финтек ба Мэдээллийн бүлэг” нэртэй санаачилга 

гаргажээ. 2020 хүртэлх таван жилийн хугацаанд финтекийн салбарт 225 сая ам. 

доллар зарцуулахаа амалж, мөн зорилгодоо хүрч байжээ.146 

      Сингапур нь Ази дахь Финтекийн hub буюу зангилаа төвүүдийн нэг 

байсаар байгаа боловч Вьетнам, Индонезийн салбар дахь гарааны компаниуд 

сүүлийн жилүүдэд VC-ийн хөрөнгө оруулалтыг (venture capital) улам ихээр 

татсаар байна. 2014 оноос хойш Зүүн өмнөд Азийн Финтек компаниуд VC-ийн 

санхүүжилтийг 2018 онд 35 сая ам.доллараас 679 сая ам. доллар, 2019 онд 1,14 

тэрбум ам. доллар болтол нь нэмэгдүүлж чаджээ. 

 Финтекийн компаниуд хиймэл оюун ухаан (AI), их өгөгдөл (big data), 

робот процессын автоматжуулалт (Robotic Process Automation), блокчэйн зэрэг 

олон төрлийн технологийг үйл ажиллагаандаа үлэмж өргөнөөр ашиглаж байна. 

      AI алгоритмууд нь хэрэглэгчийн мөнгө үрэх зуршлын (customer spending 

habits) талаар ойлголт өгч, санхүүгийн байгууллагуудад үйлчлүүлэгчээ илүү сайн 

ойлгох боломжийг олгодог байна. Чатбот (chatbot) бол банкууд харилцагчийн 

үйлчилгээнд туслах зорилгоор ашиглаж эхэлсэн дижитал оюун ухаанд суурилсан 

өөр нэг хэрэгсэл юм.147 

      Их өгөгдөл буюу big data нь шинэ стратеги, багцыг бий болгох, 

хэрэглэгчийн зарцуулалтын зуршилд дүн шинжилгээ хийх, залилангийн 

илрүүлэлтийг сайжруулах, маркетингийн стратегийг буй болгохын тулд 

үйлчлүүлэгчийн хөрөнгө оруулалт болон зах зээлийн өөрчлөлтийг урьдчилан 

таамаглах боломжтой болгож байгаа ажээ148. 

      Robotic Process Automation (RPA) нь тодорхой давтагдах ажлуудыг 

автоматжуулахад чиглэсэн хиймэл оюун ухааны технологи юм.149 RPA нь өглөг, 

авлага гэх мэт санхүүгийн мэдээллийг гар аргаар хийхээс илүү үр ашигтай, 

ихэнхдээ илүү үнэн зөв боловсруулахад тусалдаг байна.150 

      Блокчейн бол санхүүгийн салбарт шинээр гарч ирж буй технологи 

бөгөөд олон компаниудад томоохон хөрөнгө оруулалтыг авчирсан билээ.151 

Блокчэйний төвлөрсөн бус шинж чанар нь гүйлгээг гүйцэтгэх гуравдагч 

этгээдийн хэрэгцээг бүр мөсөн арилгаж чадсан явдал юм.152 

     Санхүүгийн нэр хүндтэй  Forbes сэтгүүл 2021 оны дэлхийн Финтекийн 

шилдэг 50-н компаниудад зориулж санхүүгийн технологид саад учруулдаг 

тэргүүлэгчдийн жагсаалтыг гаргасан юм.153 Европт Финтекийн хамгийн шинэлэг 

компаниудыг таних зорилготой FinTech 50154 гэсэн жагсаалт ч байдаг.155 

      Их Британи, Калифорни, Нью-Йорк, Сингапур, Герман, Австрали, Хонг 

Конг гэсэн долоон тэргүүлэх финтекийн төвийг харьцуулан 2016 оны 2 дугаар 

сард Их Британийн Сангийн яамны захиалгаар EY-ээс (Ernst & Young Global 

Limited) нийтэлсэн тайланд дээрхийг дурьдсан юм. Калифорни “авъяас, ур 

чадвар” хийгээд “хөрөнгө”-өөр нэгд эрэмбэлэгдэж, Нэгдсэн Хаант Улс “төрийн 

бодлого”-оор нэгд, Нью-Йорк хот “эрэлт” үнэлгээгээр нэгд жагсаж байжээ.156 

      Сүүлийн хэдэн жилийн турш PwC157 “Дэлхийн Финтекийн тайлан”-г 

нийтэлж байгаа юм. 2019 оны тайлан илтгэлд санхүүгийн технологийн салбарын 

олон чухал сэдвийг хамарч, “Финтек” салбарын ландшафт болон тус салбарт 

шинээр гарч ирж буй зарим технологиудыг тодорхойлсон юм. Мөн энэ нь 

санхүүгийн байгууллагуудад илүү “финтек” технологийг бизнестээ хэрхэн 

нэвтрүүлэх талаар стратегийн зөвлөгөө өгдөг болсон ажээ.158 

      Санхүүгийн үйлчилгээ нь хэвлэн нийтлэхтэй адил тодорхой 

бүтээгдэхүүн биш, харин мэдээллээс бүрддэг тул программ хангамжийн үйл 

ажиллагаа тасалдахад хамгийн өртөмтгий салбаруудын нэг нь санхүүгийн 

салбар юм. Ялангуяа блокчэйн нь санхүүгийн систем дэх гүйлгээний зардлыг 

бууруулах чадвартай.159 Санхүүг өнөөг хүртэл зохицуулалтаар хамгаалж, 

dot.com boom-ын өсөлтийг томоохон үймээн савалгаагүйгээр даван туулж ирсэн 

ч стартапуудын шинэ давалгаа дэлхий дахиныг хамарсан банкуудыг 

“disaggregating” буюу ялгааг улам бүр тодорхой болгож байгаа ажээ.160 Гэсэн 

хэдий ч Банкны Аюулгүй байдлын тухай хууль болон мөнгө шилжүүлэх журмын 

хэрэгжилт нь финтек компаниудад байнгын эрсдэл учруулж байгаа ажээ.161 

Үүний хариуд ОУВС болон Дэлхийн банк хамтран 2018 оны 10 дугаар сард 

Индонезийн Бали аралд зохион байгуулагдсан хуралд “Финтек Үйл ажиллагааны 

Хөтөлбөр”-ийг танилцуулсан нь162 бодлогын 12 хэсгээс бүрдсэн эрхзүйн 

удирдамж  болж, энэ нь олон улсын  Засгийн газар, Төв банкуудын “санхүүгийн 

технологийн дэвшил дэх хурдан урагшлах” хүчин зүйл болж байна.163 

 Нью-Йоркийн Venture Capital Association (NYVCA) нь финтекийн талаар 

илүү ихийг мэдэх сонирхолтой хүмүүст боловсрол олгох зорилгоор жил бүр дээд 

түвшний уулзалт зохион байгуулдаг болсон байна.164 Зөвхөн 2018 онд л гэхэд 40 

тэрбум гаруй ам. долларын үнэ бүхий финтекийн 1700 гаруй хэлцлийг хийжээ.165 

2021 онд венчур капиталаар оруулсан таван ам. доллар тутмын нэг нь финтек 

рүү орсон байна.166 

      Финтек компаниуд тогтсон өрсөлдөгчдөөс гадна санхүүгийн 

зохицуулагчид, банкууд болон Холбооны Засгийн газрын шийдвэр зэрэг 

эргэлзээтэй асуудалтай тулгардаг.167 2018 оны 7 дугаар сард Доналд Трампын 

Засаг захиргаа Финтек компаниудад Холбооны Валютын хяналтын албанаас 

тусгай зориулалтын Үндэсний банкны Дүрэмд өргөдөл гаргахыг зөвшөөрсөн 

бодлогын Мэдэгдэл гаргасан байдаг.168 Холбооны давуу эрх нь холбооны эрх 

бүхий банкуудын талаарх муж улсын хуульд хамаардаг байна.169 

      Өгөгдлийн аюулгүй байдал нь хакердах аюул заналхийлж, хэрэглэгчийн 

болон корпорацийн санхүүгийн мэдрэмтгий мэдээллийг хамгаалах 

шаардлагатай байгаа тул зохицуулагчдын санаа зовдог өөр нэг асуудал юм.170 

Дэлхийн тэргүүлэгч финтек компаниуд улам бүр хатуу дагаж мөрдөх журамд 

нийцүүлэн үүлэн технологид илүү идэвхтэй мөн бүтээлч хандаж байна.171 

       АНУ-ын Худалдааны Комисс нь бүх төрлийн корпорациудад нууц 

мэдээллийг хамгаалах хуулиар хүлээсэн үүргээ биелүүлэхийн тулд үнэ 

төлбөргүй нөөцөөр хангадаг.172 Хэд хэдэн хувийн санаачилгуудын олон давхар 

хамгаалалт нь санхүүгийн мэдээллийг тусгаарлаж, хамгаалахад тусалдаг 

болохыг харуулж байна.173 

      Европын Холбоонд финтекийн компаниуд The General Data Protection 

Regulation-GDPR зэрэг Ерөнхий Өгөгдөл хамгаалах зохицуулалтын журмыг 

дагаж мөрддөг байна. Компаниуд хэрэглэгчид болон компаниудын мэдээллийг 

идэвхтэй хамгаалах шаардлагатай, эс тэгвээс 20 сая еврогийн торгуульд унана, 

эсвэл  дэлхийн хэмжээний нийт эргэлтийн 4 хүртэлх хувиар торгох ажээ.174 

GDPR-гаас гадна Европын санхүүгийн байгууллагууд, тэр дундаа финтек 

пүүсүүд зохицуулалтын албаа Төлбөрийн үйлчилгээний удирдамжаар (PSD2) 

шинэчлэх ёстой бөгөөд чингэснээр тэд орлогын бүтцээ хувийн нууцыг хамгаалах 

гол зорилгын дагуу зохион байгуулах ёстой гэсэн үг ажгуу.175 

      Өгөгдлийн аливаа зөрчил нь жижиг байсан ч компанийн өмнө шууд 

хариуцлага хүлээхэд хүргэдэг (Грамм-Лич-Блайлийн хуулийг үзнэ үү)176, финтек 

компанийн нэр хүндийг унагах эрсдэл буй ажээ.177 

     Онлайн санхүүгийн салбар нь мөн үйлчилгээгээр дарамтлах халдлагад 

өртөж байна.178 Түүхэн банкны компаниуд интернетэд холбогдсон харилцагчийн 

үйлчилгээг санал болгодог тул аюулгүй байдлын энэхүү сорилттой тулгардаг.179 

     Финтекийн технологи нь гарааны  зардал маш өндөр боловч нэмэлт 

хэрэглэгчдийг нэмэхэд маш бага ахиу зардалтай байдаг нь  Финтекийг байгалийн 

монополь байдлаар ажиллуулах шаардлагатай болдог.180 

Cryptocurrency-гипер бичвэр ба Blockchain: Протоколууд нь интернетийн 

чухал “эд эс” мөн. Өнөөдөр хэрэглэгдэж буй ихэнхи протокол нь хэдэн арван 

жилийн өмнө аль нэг академи болон засгийн газраас хөгжүүлсэн протокол байна. 

Түүнээс хойш протоколын хөгжүүлэлт бараг л зогссон гэж хэлж болох ба харин 

нийгмийн сүлжээ, мессэж бичих аппликешнуудын хөгжүүлэлт эрчимтэй явагддаг 

боллоо. Гипер бичвэр болон blockchain технологи нь интернетийн протоколд 

шинэ бизнесийн загвар бий болгож өгч байгаа нь өөрчлөлтийн бас нэг хэлбэр. 

Blockchain дээр суурилсан протоколыг сайжруулах, цар хүрээг нэмэгдүүлэх 

зорилгоор зуу зуун сая ам.доллар босгожээ. Жишээ нь: Ethereum бол шинэхэн 

blockchain-д суурилсан протокол ба дата бааз дээр тулгуурлан ухаалаг гэрээг 

үүсгэж авлига, хорио цээрийн эсрэг “дархлаа” бий болгоход ашиглагддаг.  

6.2. Финтекийн хөгжлийн шинэ чиг хандлага 

      Эдүгээ үйлчлүүлэгчид АТМ-аас мөнгө авах, виртуал карт ашиглах, гар 

утасны төлбөр тооцоогоор мөнгө шилжүүлэх, дижитал хэтэвчээр төлбөр хийх 

зэрэг  финтекийн өөрчлөлтүүдийг өдөр бүр мэдэрдэг. COVID-19 дэлхий даяар 

тархаж цар тахал болох үед ихэнх бизнесүүд уналтад орсон. Өсөх хандлагыг 

харуулсан цөөн хэдхэн бизнес байсны нэг нь Финтекийн салбар байв. Бизнес 

эрхлэгчид болон хэрэглэгчид хоёулаа холбоо барихгүйгээр төлбөрийн аргыг 

ашиглаж эхэлсэн тул цар тахал нь Финтекийн зах зээлд асар их өсөлтийг буй 

болгов. Түүгээр ч зогсохгүй банкны салбарт “COVID-19 цар тахлын  үеэр 

агентлагийн банкууд өргөн тархсан. DeVere группээс гаргасан шинэ 

судалгаагаар Европт “COVID-19” цар тахлын улмаас Финтекийн 

аппликейшнүүдийн хэрэглээ 72 хувиар өссөн байна. 

      АНУ-д ч гэсэн нөхцөл байдал нэлээд төстэй байв. Эдүгээ финтекийг  

америкчуудын бараг 73 хувь нь шинэ жишиг гэж үзэж байгаа ажээ. Цаашилбал, 

67 хувь нь цар тахал дууссаны дараа ч санхүүгээ удирдахын тулд Финтек 

шийдлүүдийг үргэлжлүүлэн ашиглахаар төлөвлөж байна. 

      Финтекийн шийдлүүд болон програмууд цар тахлын үед асар их дэмжлэг 

авсан. Финтекийн салбар нь санхүүжилтийг энгийн, хурдан, хялбар, аюулгүй 

болгосоор байгаа тул энэ дэмжлэг улам л нэмэгдэх нь дамжиггүй. Үүнд 2022 он 

томоохон өөрчлөлтийг гэрчлэх чухал жил болж байна. 

       Олон хүмүүс Финтекийн дижитал шийдлүүдийг санхүүдээ ашиглахаар 

шилжиж байгаа тул  Финтек эрхлэгч бизнесийн нэгжүүд болон гарааны 

компаниудын дунд хамгийн том бялууг авахын тулд ширүүн өрсөлдөөн өрнөж 

эхлээд байна. 

       Зөвхөн дижитал банкууд нь P2P шилжүүлэг, олон улсын мөнгөн 

гуйвуулга, контактгүй MasterCard зэрэг гүйлгээний шимтгэлгүй, Bitcoin, Ethereum 

зэрэг төрөл бүрийн криптовалют худалдан авах боломжтой банкууд юм. 

     Зөвхөн дижитал банкууд богино хугацаанд асар их нэр хүндтэй болсон. 

Энэ нь уйтгартай бичиг цаасны ажил, урт дараалалд зогсох, банкинд биечлэн 

очих зэрэг асуудлуудыг арилгаснаар үйлчлүүлэгчдэд дээд зэргийн тав тухыг 

хангадагтай холбоотой юм. 

       Дижитал банкууд зөвхөн 2022 онд асар их өсөлтийг харуулахаар байна. 

Мөн энэ өсөлт нь банкнаас биечлэн үйлчилгээ авдаг хэрэглэгдийн тоог 

мэдэгдэхүйц буурахад хүргэж байгаа билээ. 2017-2022 оны хооронд энэ уналт 

36 хувиар буурсан бөгөөд үүний гол шалтгаан нь зөвхөн дижитал банкуудын 

өсөлт юм.181  Хэдийгээр энэ өсөлт бүх бүс нутагт харилцан адилгүй байгаа ч зах 

зээл, салбар бүхэлдээ цар тахлын сорилтод хурдан шуурхай хариу арга хэмжээ 

авч, зах зээлийн шинэ  нөхцөл байдалд дасан зохицож,  бүтээгдэхүүн, 

үйлчилгээнийхээ шинэ чанарыг өөрчлөх, эсвэл шинэ моделийг нэмэлтээр 

оруулж ирж байна. 

     Финтекийн салбар нь COVID-19 цар тахлын хямралын улмаас бий 

болсон шинэ боломжуудыг ашиглах хөгжлийн шинэ чиглэл хэмээн шинжээчид 

үзэх болов. Жишээлбэл, нийгмийн алслагдсан байдлын шаардлагууд нь 

дижитал төлбөрийн хэрэгцээг улам бүр нэмэгдүүлж байна. Дижитал хэтэвч нь 

үндэсний стандартыг тогтоохын тулд виртуал өрсөлдөөнийг хөгжүүлснээр  улс 

орнуудад хурдацтай хөгжиж байна. 

      Цар тахал эхлэхэд дижитал хэтэвчний хэрэглээ 83 хувь болж өссөн 

бөгөөд шинжээчид 2025 он гэхэд тус салбарыг жилд 10 их наяд ам. доллараас 

дээш үнээр үнэлнэ гэж тооцоолж байна.182 Түүнчлэн 2020 онд дэлхий даяар 779 

тэрбум гаруй дижитал гүйлгээ хийгдэж байсан бөгөөд энэ нь ирэх жилүүдэд 13 

хувиар өсөх төлөвтэй байгаа бөгөөд 2022 он  бэлэн мөнгөөр төлбөр хийсэн  бүх 

цаг үеийн хамгийн бага үзүүлэлт болж байна.  

 

Зураг 93. 2022 оны дэлхий даяарх бэлэн бус төлбөр тооцооны хэмжээ, 

(тэрбум доллар) 

 
Эх сурвалж: Capgemini, 2022 

     Блокчэйн нь хурдан, үнэхээр дэлхийн хэмжээнд хүрч, боловсруулалтын 

хамгийн  бага шимтгэлтэйгээр дэлхий даяарх санхүүгийн гүйлгээний нүүр царайг 

бүхэлд нь өөрчлөх зам дээр хэвээр байгаа билээ. Энэ  технологиос хамгийн их 

ашиг хүртэж буй Хятад (440 тэрбум ам.доллар) болон АНУ (407 тэрбум ам. 

доллар) хоёр том гүрэн  дараагийн арван жилд дэлхийн эдийн засгийг 1,76 их 

наяд ам.доллараар нэмэгдүүлэх боломжтой  гэж үзжээ.183 

       Криптовалют гэдэг бол банк, санхүүгийн байгууллагын оролцоогүйгээр 

харилцагчдын хооронд хийгдэж байгаа цахим буюу дижитал валютын арилжаа 

юм. Энэ нь харьцангуй аюулгүй, хурдан шуурхай юм. Хамгийн түгээмэл 

криптовалют бол Bitcoin, Ethereum гэх мэт дижитал валют юм. Эдгээр валют нь 

ямар ч брокергүйгээр арилжаанд оролцогч талуудын хооронд арилжаалагдаж, 

дижитал дэвтэрт бүртгэгддэг. 

Зураг 94. Санхүүгийн блокчейн 

 
Блокчейн гэдэг нь нягтлан бодох бүртгэлийн төвлөрсөн бус систем бөгөөд 

мэдээллийг нэгэн зэрэг хэдэн компьютерт шифрлэж хадгалдаг цахим платформ 

юм. Блокчейны системд хөндлөнгөөс ямар ч өөрчлөлт хийх боломжгүй бөгөөд 

энэ нь зөвхөн финтекийн салбарт ашиглагдаж байгаа технологийн дэвшил юм. 

Блокчейн ил тод систем бөгөөд хэн ч хүссэн дурын гүйлгээг харах боломжтой 

байдагаар давуу талтай. 

 Блокчэйн зах зээлийн үнэ цэнийн хамгийн өндөр тархалттай салбарын 

тухай тэмдэглэхэд банкны салбар 29,7 хувь, үйлдвэрлэлийн процессын 11,4 

хувь, салангид үйлдвэрлэлийн (discrete manufacturing) 10,9 хувь, мэргэжлийн 

үйлчилгээ 6,6 хувь (IDC, 2020) болж байна.184 Хөрөнгө оруулагчид блокчэйн 

                                                           
183 PwC. (2020, October 13). Blockchain technologies could boost the global economy US$1.76 trillion 
by 2030 through raising levels of tracking, tracing and trust. PwC. 
184 IDC. (2020, September 14). Blockchain solutions will continue to see robust investments, led by 
banking and manufacturing, according to new IDC spending guide. IDC. 

https://www.pwc.com/gx/en/news-room/press-releases/2020/blockchain-boost-global-economy-track-trace-trust.html
https://www.idc.com/getdoc.jsp?containerId=prUS46850820

үйлчилгээний хүртээмжийг нэмэгдүүлэхийн тулд эрчимтэй арга хэмжээ авч 

байгаа нь мэдээж блокчэйн хэтэвчийн улам бүр өсөн нэмэгдэж буй хэрэглэгчдэд 

нийцэж, одоогоор дэлхий даяар 40 саяд хүрсэн байна.185  Энэ нь  2016 онд ердөө 

11 сая байсан ажээ. 2025 он бол блокчэйн технологийг дэлхийн эдийн засаг 

даяар өргөн цар хүрээтэй нэвтрүүлэх оргил цэг болно гэж үзэж байна.186  

       Банкны орлого улс орнуудын орлогоос давж байгаа тул тэд дижитал 

оюун ухааныг хамгийн түрүүнд хүлээн авч байгаа нь гайхах зүйл биш юм. Одоо 

банкууд дижитал оюун ухааны шийдлийг стратегидаа нарийн тохируулснаар 

цаашаа явж байна. Энэ нь тус салбарт дижитал оюун ухааныг илүү өргөн 

хүрээнд нэвтрүүлэхэд түлхэц болно. 

       Хиймэл оюун ухаан (AI) нь 2030 он гэхэд банкны үйл ажиллагааны 

зардлыг 22 хувиар бууруулна гэж таамаглаж байгаа ажээ. Энэ нь ирээдүйд нэг 

их наяд ам.долларын хэмнэлт гаргах боломжтой гэсэн үг юм. Гэсэн хэдий ч энэ 

хэтийн төлөвт хүрэх зам нь тийм ч хялбар биш гэдэг нь мэдээж тодорхой. Бусад 

ажил олгогчдын нэгэн адил банкууд дижитал оюун ухааны бүхий л чиглэлээр ур 

чадвартай мэргэжилтнүүдийн хомсдолд анхаарлаа хандуулж байна.187 

       Одоогийн хүний нөөцийн статистик мэдээллээс харахад дижитал оюун 

ухааны мэргэжилтнүүд бол дэлхийн хүн хүчний мөсөн уулын зөвхөн орой нь юм. 

      Бүтэцгүй өгөгдөлтэй ажиллах чадвараараа дижитал оюун ухаан нь улам 

бүр нэмэгдэж буй кибер гэмт хэрэг, санхүүгийн луйврын аюулыг даван туулахад 

бэлэн байна. 

       Хиймэл оюун ухаан нь чатботууд болон бусад ухаалаг системүүдийг 

ашиглан хэрэглэгчдэд үйлчлэх шилдэг программ хангамжаар аль хэдийнээ нэр 

хүндтэй болсныг тэмдэглэх хэрэгтэй.  

       Санхүүгийн салбар бол дэлхийн хамгийн хатуу зохицуулалттай 

салбаруудын нэг билээ. Блокчэйн нэвтэрснээр дэлхийн  засгийн газруудын 

анхаарлыг цаашид татах нь эргэлзээгүй.      

      Дижитал банкны эрин үед зохицуулагчид анхааралтай судалж үзэх нэг 

сэдэв бол өгөгдөл эзэмших асуудал юм. Улс орнууд энэ асуултыг өөрсдийн 

хурдаар шийдэх боллмжтой. 

       Кибер аюулгүй байдлын заналхийллийн өргөжилт нь улс орнуудыг 

финтекийн зохицуулалтыг эрчимжүүлэхэд түлхэц болж байгааг бид харж байна.  

      Финтек дэх төлбөрийн шинэчлэл нь олон бүрэлдэхүүн хэсэгтэй. Эдгээр 

нь гар утасны төлбөр, контактгүй төлбөр, гар утасны хэтэвч, ухаалаг чанга гэрээ, 

биометрийн баталгаажуулах технологи, дижитал оюун ухаан, аюулгүй байдлын 

машин сургалт шэдгийг дээр тэмдэглсэн. 

                                                           
185 BCG. (2021, February). Number of Fintech startups globally by region 2020. Statista. 
186Blockchain. (2021, February). Blockchain charts. Blockchain.  
187 allocate. (2019, March 12). Global AI skills crisis and how different nations tackle the issue. allocate. 

https://www.statista.com/statistics/893954/number-fintech-startups-by-region/
https://blockchain.info/charts/my-wallet-n-users
https://8allocate.com/article/global-ai-skills-crisis-and-how-different-nations-tackle-the-issue/

      2020 оны тоо баримтаас харахад төлбөрийн шинэчлэлийн хамгийн том 

хандлага нь гар утасны төлбөрийн өсөлт, түргэн гүйцэтгэх чадвар бөгөөд 

тиймээс ч  COVID-19 цар тахлын үед илүү олон гүйлгээ онлайнд шилжсэн.188 

Гэхдээ энэ нь зөвхөн гар утасны төлбөрт хамрагдах онлайн худалдан авалт биш 

юм. 2025 он гэхэд дэлхийн дижитал худалдааны гүйлгээний хэмжээ 5.4 их наяд 

ам. доллараас давахаар байгаа ажээ.189 

      Дижитал хөгжлийн уугуул иргэд гэж Z үеийнхнийг хэлдэг бөгөөд тэд 

дижитал хэтэвч, гар утасны төлбөрийг хөгжүүлснээр  финтек төлбөрийн 

инновацийн шийдлийг чанарын шинэ шатанд гаргах нь тодорхой билээ. 

     Финтекийн хөгжилд ухаалаг гэрээ нь итгэлцлийг цахимжуулж, гүйлгээг 

найдвартай, аюулгүй, хаана ч хэрэгжих боломжтой болгодог. Ухаалаг гэрээ гэдэг 

нь хоёр ба түүнээс дээш талуудын хооронд байгуулсан компьютерын 

кодчлогдсон гэрээ юм. Гэрээ нь блокчейн дээр хадгалагддаг тул өөрчлөх 

боломжгүй. Ухаалаг гэрээнд хийгддэг гүйлгээг блокчейн боловсруулдаг бөгөөд 

энэ нь гуравдагч этгээдийн оролцоогүйгээр автоматаар илгээх боломжтой гэсэн 

үг юм.  

      Финтек санхүүгийн үйлчилгээ болон мөнгийг дижиталчилсан  нь илүү 

хүртээмжтэй, үр ашигтай санхүүгийн үйлчилгээг бий болгох, эдийн засгийн 

хөгжлийг дэмжих боломжийг бий болгож байна. Энэхүү дижитал өөрчлөлт нь 

бодлогын янз бүрийн үр ашигтай парадигмын өөрчлөлтийг харуулж байна.   Улс 

орнууд эдгээр боломжуудыг ашиглаж, санхүүгийн аюулгүй инновацийг 

нэвтрүүлэх бодлогыг хэрэгжүүлэх боломжтой.  

       Блокчейн технологийн давуу тал: Блокчейн технологи нь финтекийн 

салбарын үйл ажиллагааг бүрэн өөрчилсөн. Энэхүү дэвшилтэт технологийн 

тусламжтайгаар гүйлгээг  найдвартай хийх боломжтой болов. Үүний үр дүнд банк 

санхүүгийн байгууллагууд блокчейн технологийг өргөнөөр ашиглаж эхлэв. 

Business Insider Intelligence-ийн тайланд дурдсанаар банкны төлөөлөгчдийн 48 

орчим хувь нь блокчейн технологи нь 2022 болон түүнээс цаашхи хугацаанд 

банкинд хамгийн их нөлөө үзүүлнэ гэж үзэж байна. Блокчейны нэг чухал шинж 

нь сүүлийн үеийн технологи бөгөөд төвлөрсөн системийн үр ашиг багатай 

тогтолцоог арилгахад чиглэсэн төвлөрсөн бус санхүүгийн шинэ философи юм. 

Блокчейнд өгөгдлийг системд бүртгэсний дараа модуляцлахад маш түвэгтэй 

болж, хамгаалагддаг явдал юм. 

       Блокчэйн нь хадгалагдсан мэдээллийг хамгийн бага эрсдэлтэй, төгсгөл 

хүртэл нь хамгаалдаг. Блокчейныг мөн хил дамнасан төлбөр тооцоог аюулгүй 

болгоход ашигладаг. Блокчейн технологи нь мөнгөний харилцан үйлчлэлийг 

                                                           
188 Keates, S. (2020, October 27). The future of consumer payment methods in a post-covid-19 
world. PaymentsJournal. 
189 Payvision. (2020, September 9). Mobile payments market trends 2020-2025. Payvision. 
 

https://www.paymentsjournal.com/the-future-of-consumer-payment-methods-in-a-post-covid-19-world/
https://www.payvision.com/payment-insights/retail/mobile-payments-report/


 
184 

 

төвлөрсөн бус байдлаар явуулах боломжийг олгодог төрөл бүрийн P2P 

санхүүгийн платформуудыг хөгжүүлэхэд түлхэц өгсөөр байна. Банк, санхүүгийн 

байгууллагууд зардлаа бууруулахын тулд Блокчейн технологид оруулах хөрөнгө 

оруулалтаа нэмэгдүүлэхийн зэрэгцээ дотоод журмаа сайжруулахыг эрмэлзэж 

байна. 

       Тухайн сүлжээнд оролцогчид нь өөр хоорондоо байршлаас үл хамааран 

ямар нэг сервер, төвлөрсөн өгөгдлийн сан болон төвлөрсөн удирдлагын 

функцээр дамжилгүйгээр өөр хоорондоо шууд холбогддог сүлжээ юм. Сүлжээнд 

мэдээлэл бүр тархсан олон байршлуудад дижитал хэлбэрээр хадгалагдаж 

байдаг.  Үйлдэл нь 

• P2P (Peer-to-peer) зээл 

 DLT (Distributed Ledger  Тechnology)-ийн нэг төрөл бөгөөд өөрөө шилэн 

дансны зарчмаар бүртгэгддэг. 

 Баталгаажсан гүйлгээ өөр гүйлгээтэй нэгдэж шинэ блок үүсгэдэг. Блок бүр 

нь блокчейний үндсэн өгөгдлийн санд хадгалагдаж дахин өөрчлөх 

боломжгүйгээр нэмэгддэг. 

 Биткойн, Етериум зэрэг онлайн төлбөрийн хэрэгслүүд үүнд тулгуурладаг. 

Мэдээллийг алгоритмд суурилсан шифрлэлтийн арга технологиор нууцласнаар 

гуравдагч этгээд тайлж чадахааргүй нууцлалтайгаар мэдээллээ солилцох 

боломжтой юм. Бүрдэл нь 

• Ухаалаг гэрээ  

• Биометрик нууцлал 

• Цахим төлбөрийн платформ  

• Олон нийтээс санхүүжилт татах буюу хамтын санхүүжилт (crowdfunding) 

Санхүүгийн зах зээлд үзүүлэх нөлөө: 

Эерэг нөлөө 

• Төвлөрлийг сааруулах, санхүүгийн үйлчилгээг төрөлжүүлнэ.  

• Үр ашигт байдлыг дээшлүүлнэ. 

• Авюулгүй байдалд тус дөхөм үзүүлнэ. 

• Ил тод байдлыг сайжруулна.  

• Санхүүгийн хүртээмжтэй байдал нэмэгдэнэ. 

Болзошгүй эрсдэл: 

• Засаглалын сул тогтолцоо;   

• Эрзүйн зохицуулалтын эрсдэл;   

• Кибер халдлага;  

• Банк, санхүүгийн байгууллагуудад учруулах үйл ажиллагааны эрсдэл 

зэргийг нэрлэж болох юм. 

Хууль эрхзүйн зохицуулалтын олон улсын туршлага 

Сорилт:  

• Кибер аюулгүй байдлыг сайжруулах шаардлага;  

• Системийн шинжтэй санхүүгийн эрсдэлүүдийг удирдах, хянахад үнэлгээ 

хийх шаардлагатай мэдээллийн дутмаг байдал;  

• Олон улсын хууль, эрхзүй, зохицуулалтын ялгаатай байдал зэрэг болно.  

Зохистой бодлого: 

• Финтек хөгжлийг дэмжих бодлого; 

• Санхүүгийн тогтвортой байдлыг хангах бодлого; 

 Нийтлэг зорилт: 

• Хэрэглэгчдийн эрх ашгийг хамгаалах;  

• Зах зээл дээрх инноваци, шударга, өрсөлдөөнт байдлыг дэмжих;  

• Санхүүгийн хүртээмжтэй байдлыг нэмэгдүүлэх эдгээр болно. 

       Sandbox зохицуулалт нь технологийн дэвшилтэй уялдсан эрхзүйн 

зохицуулалтыг сайжруулах механизм. Финтек компаниудад санхүүгийн зах зээл 

дээр бодит хэрэглэгч дээр шинэ санаачилга, дэвшилтэт бүтээгдэхүүнийг турших 

боломжийг хангах ба туршилтын хугацаа дууссаны дараа зохицуулагч 

байгууллагуудын зүгээс үйл ажиллагаа эрхлэх зөвшөөрөл олгох эсэхийг шийднэ. 

      Sandbox-ын мөн чанар: Sandbox нь төвлөрсөн бус виртуал тоглоомын 

ертөнцийг ажиллуулдаг Ethereum дээр ажилладаг програм хангамж юм. Гол нь 

Sandbox бол тоглогчид Land гэгддэг дижитал газар худалдан авч, бусад 

хэрэглэгчидтэй хуваалцах туршлагыг бий болгох тоглоом юм. Ийм маягаар 

Sandbox нь төвлөрсөн бус (Decentraland) үйлдэлтэй ижил төстэй блокчэйнд 

суурилсан метаверсийн нэг загвар юм. NFT (NFTs Non-fungible tokens) үл 

хувирах токены төрлийн Land токеноос гадна  Sandbox нь метаверс дэх үйл 

ажиллагааг удирддаг өөр хоёр үндсэн токентой. Үүнд: 

• Sand токен: Газар худалдан авах, хэрэглэгчийн үүсгэсэн контенттой 

харилцах, төвлөрсөн бус бие даасан байгууллагын (DAO decentralized 

autonomous organization) засаглалд оролцох зэрэг янз бүрийн гүйлгээг 

хөнгөвчлөхөд ашигладаг. 

• Asset токен: Аватар дүрс буюу цахим имиж, бүтээлд зориулсан тоног 

төхөөрөмж гэх мэт тоглоомын эд зүйлсийг төлөөлдөг, Land-ыг дүүргэхэд 

ашигладаг Үл хувирах токенууд (NFTs Non-fungible tokens). Тэдгээрийг 

Sandbox-ийн зах зээл дээр арилжаалах боломжтой. 

Шинэ хувилбарууд болон байнгын шинэчлэлтүүдийг дагахын тулд Sandbox-ын 

блогт хавчуурга хийдэг. 

      Sandbox хэрхэн бүтээгдсэн:  Sandbox-ийн анхны хувилбар нь 2012 оны 

эхээр Pixowl (Sеbastian Borget болон Arthur Madrid санаачилсан) болон тоглоом 

хөгжүүлэгч Onimatrix-ийн хамтын ажиллагааны хүрээнд гар утасны тоглоом 

хэлбэрээр гарсан байдаг. 2018 онд тоглоом хөгжүүлэгч Animoca Pixowl-ийг 

худалдаж авсан бөгөөд тус компани хэрэглэгчийн үүсгэсэн контент (UGC user-

generated content) болон токены эдийн засгийн давуу талыг ашиглахын тулд 

блокчейн технологийг ашиглан 3D хамгаалагдсан хязгаарлагдмал орчин 

маягийн ертөнцийг бий болгох хүсэлтэй байгаагаа зарлажээ. Sandbox-ын баг 

2020 оны 8 дугаар сард анхны койны санал (ICO initial coin offering) зохион 

байгуулж, ирээдүйн үйл ажиллагаагаа санхүүжүүлэхийн тулд 3 сая ам. 

доллартай тэнцэх хэмжээний хөрөнгө босгосон юм. 

      Sandbox хэрхэн ажилладаг вэ? Sandbox програм хангамж нь Ethereum 

blockchain-ийг ашиглан дижитал Land болон NFT Assets-ын (хөрөнгө) хэрэглээг 

хянах боломжийг олгодог. Хэрэглэгчид өөрсдийн Sand токеныг хадгалдаг 

Ethereum хэтэвчийг ашиглан экосистемтэй хамтран ажилладаг. Хөгжүүлэгчид 

мөн хэд хэдэн хэрэгслийг ашиглан виртуал үл хөдлөх хөрөнгө дээрээ мэдэрсэн 

хөдөлгөөнт дүрс, харилцан үйлчлэлийг зохион бүтээх замаар Sandbox-ын 

платформд шинэлэг зүйл хийх боломжтой. 

• Voxel Editor: Хэрэглэгчид ургамал, амьтан, аватарт (электорон имиж) 

чиглэсэн тоног төхөөрөмж (хувцас, зэвсэг гэх мэт) зэрэг бүтээлүүдийг 

зохион бүтээх, бүтээхийн тулд гурван хэмжээст дизайны хамгийн жижиг 

нэгж болох вокселуудыг үүсгэдэг. 

• Game Maker: Хэрэглэгчдэд өөрсдийн бүтээсэн эсвэл зах зээл дээр 

худалдаж авсан Assets (Крипто assets гэдэг нь төвлөрсөн бус тархмал 

системд бүртгэгдсэн дижитал хөрөнгө юм) ашиглан өөрсдийн газар дээрээ 

3D тоглоом бүтээх боломжийг олгодог хэрэгслүүд юм. Хэрэглэгчид 

өөрсдийн бүтээлээ Sandbox зах зээлд байршуулах боломжтой бөгөөд 

эхлээд Ethereum блокчлон дээр ERC1155 токен (Assets) нэрээр 

бүртгүүлдэг. Дараа нь эдгээр Assets sand ашиглан худалдан авч, зарж 

болно. 

      Sand яагаад үнэ цэнэтэй вэ? Sand нь  Sandbox-ын олон талт 

экосистемийн хэрэглүүрийн токен бөгөөд Assets токен үүсгэх, зах зээл дээр 

Аssets худалдах, худалдан авах, Land-тай холбоотой гүйлгээнд оролцох, 

хэрэглэгчийн үүсгэсэн туршлагатай харилцах зэрэгт ашиглагдах боломжтой. 

 Sand нь мөн Sandbox DAO-ийн засаглалын токен бөгөөд Sand токеныг 

эзэмших нь хэрэглэгчдэд платформыг хүссэнээрээ сайжруулах санал өгөх 

эрхийг олгодог гэсэн үг юм. 

Цаашилбал, Sand-ын нийлүүлэлт хязгаарлагдмал бөгөөд энэ нь програм 

хангамжийн дүрмийн дагуу зөвхөн 3 тэрбум Sand токен байх болно гэсэн үг юм. 

       Яагаад SAND крипто ашигладаг вэ? Хэрэглэгчид  Sandbox тоглоомыг 

өөрчлөх боломжтой тоглоом, дижитал газар эзэмших эрх, бүтээлч сэтгэлгээний 

орон зай зэрэг сонирхолтой хослол гэж үзэж болно. Sandbox нь хэрэглэгчийн 

үүсгэсэн NFT-ийн өвөрмөц токеномикийн тусламжтайгаар блокчейн эдийн 

засгийг судлах боломжийг олгодог. Хөрөнгө оруулагчид дижитал газрын 

ирээдүйн үнэ цэнэ, хэрэглэгчийн үүсгэсэн тоглоомын платформыг нэвтрүүлэх нь 

нэмэгдэнэ гэдэгт итгэдэг бол SAND-ийг багцдаа оруулахыг эрмэлзэж магадгүй 

юм. 

      Хиймэл оюун ухаан ба машин сургалт: Дэлхий даяарх банкууд одоо 

хиймэл оюун ухааныг үйл ажиллагаандаа оруулахыг эрмэлзэж байна. 

Autonomous судалгааны дагуу дижитхл оюун ухаан нь 2030 он гэхэд банкны үйл 

ажиллагааны зардлын 22 хувийг бууруулахаар байна. Өөрөөр хэлбэл, банкууд 

дижитал оюун ухааныг ашигласнаар 1 их наяд ам. доллар хэмнэх боломжтой 

болох ажээ. 

      Мөн хиймэл оюун ухааныг санхүүгийн луйвар, заналхийллийг илрүүлэх 

замаар өсөн нэмэгдэж буй кибер гэмт хэргийг илрүүлэхэд ашиглах боломж улам 

өргөжсөөр байна. AI & ML-ийн алгоритм нь бүх харилцан үйлчлэлийг дээд 

зэргийн нарийвчлалтайгаар бүртгэж чаддаг тул энэ нь хэрэглэгчдэд эрсдлийг 

бууруулдаг 

        Хиймэл оюун ухаан (AI) нь Chatbots зэрэг хамгийн сүүлийн үеийн 

үйлчлүүлэгчийн үйлчилгээний шийдлээр дамжуулан үйлчлүүлэгчдийг удирдахад 

хэр ашигтай болохыг харуулсан. Банк, санхүүгийн байгууллагууд энэ 

технологийг ашиглах нь цаг хугацааны асуудал юм. 

       Санхүүгийн хүртээмжийг хурдасгахуй: Дэлхийн банкны мэдээлснээр, 

дэлхий дээр бараг 1,7 тэрбум хүн банкны үйлчилгээнд хамрагдах боломжгүй тул 

банкгүй байна. Эдгээр хүмүүсийн ихэнх нь хөгжиж буй орнуудад ногдож байна. 

Хэдийгээр эдгээр бүс нутагт гар утасны хэрэглэгчдийн аccess нэлээд өндөр 

байгаа нь финтекийн программууд болон салбаргүй банкны үйл ажиллагаанд 

хамрагдах боломжийг олгож байна. Энэ нь  агентлагийн банк, мобайл мөнгө 

зэрэг финтекийн шийдлүүд эдгээр бүс нутагт санхүүгийн хүртээмжийг 

сайжруулахад чухал үүрэг гүйцэтгэж байна. 2022 онд финтек аппликейшнүүдийн 

шинэлэг технологи нь нийгмийн зорилтот бүлгийн хэсэгт банкны үйлчилгээг 

санал болгож байгаа тул өсөх хандлагатай байна. Энэхүү чиг хандлага нь 

банкгүй иргэдэд санхүүгийн үйлчилгээг хялбар, хурдан,  хүртээмжтэй болгох 

замаар санхүүгийн хүртээмжийг сайжруулах болно. 

       Нээлттэй банк: Нээлттэй банкны өөр нэг сэтгэл хөдөлгөм, хувьсгалт 

технологи. Энэ нь байгууллагууд хоорондын мэдээллийн сүлжээг хөнгөвчлөх 

замаар банкууд болон Финтекийг хоёуланг нь нэгтгэдэг. Нээлттэй банк нь PSD2 

(Хоёр дахь төлбөрийн үйлчилгээний заавар)-тай холбоотой. Нээлттэй банк нь 

банкуудыг стандарт, аюулгүй хэлбэрээр мэдээлэл гаргахад хүргэдэг бөгөөд энэ 

нь янз бүрийн эрх бүхий байгууллагуудын хооронд онлайнаар мэдээлэл 

солилцоход хялбар болгодог. Үүгээр зогсохгүй, дижитал оюун ухаан болон API-

ийн тусламжтайгаар өгөгдөл солилцох замаар гуравдагч талын программуудаар 

дамжуулан хэрэглэгчдийн банк санхүүгийн мэдээллийг хянах боломжийг 

олгодог. 

         Нээлттэй банк 2022 онд банкны салбарыг өөрчилнө гэж салбарын олон 

шинжээчид үзэж байна. Энэ бол утгагүй таамаг биш, тооцооллыг дэмжих тоо 

бий. 2018 онд нээлттэй банк 29 тэрбум доллар олсон бөгөөд 2026 он гэхэд CAGR 

(сompound annual growth rate  жилийн нийлмэл өсөлтийн түвшин)  24,4 хувь буюу 

43,15 тэрбум ам. долларт хүрэх төлөвтэй байна. 

        Нээлттэй банкны түншлэл нь харилцагчдад дансныхаа нэгдсэн 

мэдээллийг өгөх замаар санхүүгийн дансаа хялбар удирдах боломжийг олгодог. 

Нээлттэй банкны бүтээгдэхүүнтэй болох нь урт хугацааны баялаг бүтээх, 

санхүүгийн шийдвэр гаргах чадвар сайжрах, өрийг бууруулахад түлхэц болох 

шалтгаан нь энэ юм. 

       Үүний үр дүнд энэ нь финтекийн ажилчид, банкны байгууллагууд, API 

салбарын тоо баримтууд, хэрэглэгчид, үйлчилгээ муутай олон нийт зэрэг олон 

оролцогч талуудад ашиг тусаа өгөх болно. 

        Reg-Tech: гэдэг нь санхүүгийн салбарын зохицуулалтын үйл явцыг 

технологиор дамжуулан удирдах гэж тодорхойлж болно. Reg-Tech-ийн үндсэн 

чиг үүрэг нь тайлагнах, хянах, дагаж мөрдөх явдал юм. 

        Reg-Tech нь одоо байгаа дүрэм журам, хууль тогтоомжийг дагаж мөрдөх 

үйл явцыг хялбаршуулах дэвшилтэт програм хангамжийн хүчээр компаниудыг 

хүчирхэгжүүлдэг. 

        Дижитал бүтээгдэхүүний өсөлт нь мөнгө угаах, залилан мэхлэх, кибер 

хакердах, мэдээлэл зөрчих зэрэг тохиолдлуудыг нэмэгдүүлснийг хэлэх хэрэгтэй. 

        Reg-Tech нь Big Data болон Machine Learning технологийн 

тусламжтайгаар мөнгө угаах үйл ажиллагааны талаархи чухал мэдээллийг 

санал болгож, компанийн дагаж мөрдөх хэлтэстэй холбоотой эрсдлийг 

бууруулдаг. Цаашилбал, Reg-Tech нь захиргааны зардлыг бууруулж, санхүүгийн 

тогтвортой байдлыг хангаж, үйлчлүүлэгчдийг хамгаалах боломжтой. 

        Өнөөгийн дижитал эрин үед үйлчлүүлэгчид уламжлалт санхүүгийн 

үйлчилгээний салбарын үйлчилгээг авахыг хүсэхгүй байна. Харин тэд хурдан 

бөгөөд аюулгүй үйлчилгээг илүүд үздэг. 

        Ухаалаг чип технологи: Ухаалаг чиптэй АТМ картууд нь ослын үед 

гарах санхүүгийн алдагдлыг багасгахад ихээхэн тус болсон. Энэ нь чипэнд 

суулгагдсан EMV технологитой ирдэг. Энэхүү технологи нь гүйлгээ бүрт нэг 

удаагийн нууц үгийг ашигладаг. Энэ нь код нь зөвхөн нэг гүйлгээнд хүчинтэй тул 

аюулгүй байдлыг нэмэгдүүлдэг. Тиймээс, хэн нэгэн үүнийг хулгайлсан ч тэр юу ч 

хийж чадахгүй. 

         Банкны албан тушаалтнууд ерөнхийдөө үйлчлүүлэгчдэдээ 

шаардлагагүй төвөг, бэрхшээлээс зайлсхийхийн тулд пин кодоо цээжлэхийг 

зөвлөж байна. Банкирууд үйлчлүүлэгчдийнхээ аюулгүй байдлыг дээд зэргээр 

хангах замаар хулгай, луйвартай тэмцэх арга замыг байнга эрэлхийлдэг. 

Ухаалаг чиптэй харьцуулахад соронзон туузны технологи нь бүх гүйлгээнд нэг 

зүү ашигладаг тул залилан мэхлэхэд илүү өртөмтгий болгодог. 

        Биометрийн мэдрэгч: Банкны салбарт финтек олон инновацийг бий 

болгосон бөгөөд тэдгээрийн нэг нь биометрийн мэдрэгч юм. Биометрик буюу 

хурууны хээ, нүүр царай таних зэрэг арга, хэрэгсэл ашиглах явдал юм. Жишээ нь 

банкны аппликэшнд хурууны хээгээ уншуулаад нэвтрэх боломжтой. Биометрийн 

мэдрэгч болон Iris сканнер нь АТМ-ийн гэрч болж буй технологийн хоёр дэвшил 

юм.  

 Эдгээр дэвшилтүүд нь тав тухтай, хялбар байдлыг хангахаас гадна АТМ-

ыг урьд өмнөхөөсөө илүү найдвартай болгоно, учир нь та ямар ч нууц үггүйгээр 

өөрийн данс руугаа нэвтрэх боломжтой болно. Биометрийн АТМ нь данс 

эзэмшигчийг тодорхойлохын тулд нэгдсэн гар утасны программууд, хурууны хээ 

мэдрэгч, далдуу мод, нүд таних системийг ашигладаг. Тодорхойлолтыг илүү 

үнэн зөв, найдвартай болгохын тулд АТМ-ууд нь микро судалуудыг ашигладаг 

бөгөөд энэ нь АТМ-ийн үйлчлүүлэгчийг танихад гаргасан алдааг бүрэн 

арилгадаг. 

       Биометрийн технологийн хэрэглээ нь АТМ картаа гээхээр сандрах бүх 

үйлчлүүлэгчдэд асар их санаа алддаг. Үүний ачаар тэд картаа алдсан ч гэсэн 

мөнгөө авах боломжтой болно. 

      Онлайн гүйлгээ: АНУ-д Мөнгөний хяналтын тухай хууль (MCA) нь 1980 

онд батлагдсан бөгөөд үндсэн зорилго нь хувийн хэвшлийн төлбөрийн үйлчилгээ 

үзүүлэгч болон Холбооны нөөцийн сангийн хоорондох өрсөлдөөнийг дэмжих 

замаар улсын хэмжээнд үр ашигтай төлбөрийн системийг дэмжих явдалд 

чиглэгдэж байв. 

       Олон суваг, салбаргүй банк: Финтек санхүүгийн үйлчилгээ нь банкны 

системийг бүхэлд нь салбараас хамаарах үйл явцаас онлайн, сошиал, гар утас 

зэрэг төрөл бүрийн дижитал суваг болгон хувиргаж байна. Үүний үр дүнд олон 

банк олон сувгийн банкинг нэвтрүүлснээр салбарынхаа тоог цөөрүүлж байгааг 

бид харж байна. Зөвхөн Европын Холбоонд 2016 оны эцэс гэхэд 9100 орчим 

банкны салбар хаагдсан байна. 

       Харилцагчийн үйлчилгээний чатботууд: Финтек үйлчилгээ үзүүлэгчид 

мөн сүүлийн үед үнэхээр алдартай болсон харилцагчийн үйлчилгээний 

чатботуудыг гаргаж ирсэн. Чатбот бол хүний харилцан үйлчлэлээс байнга 

суралцах боломжийг олгодог машин сургалт, байгалийн хэлний 

боловсруулалтыг ашигладаг программ хангамжаас өөр юу ч биш юм. Чатботууд 

нь асуулга боловсруулах, үйлчлүүлэгчдийг шаардлагатай хэлтэс рүү чиглүүлэх 

зэрэг хэрэглэгчийн харилцааг оновчтой болгодог тул өндөр үр ашигтай байдаг. 

Bank of America-ны чатботууд нь харилцагчдадаа хөрөнгө оруулалтын зөвлөгөө 

өгөх боломжтой. Харин UBS-ийн ашигладаг чатбот нь хэрэглэгчийн цахим 

шууданг бие даан сканнердах боломжтой бөгөөд чингэснээр даалгаврыг 

гүйцэтгэхэд зарцуулсан нийт хугацааг 45 минутаас хоёр минут хүртэл 

багасгадаг. Үүний нэгэн адил Японы тэргүүлэгч банкны ашигладаг чатбот нь 

үйлчлүүлэгчдэд өөрсдийн вэбсайтаас холбогдох мэдээллийг олоход тусалдаг. 

Чатбот нь зардлыг бууруулж, үйлчлүүлэгчийн сэтгэл ханамжийг нэмэгдүүлээд 

зогсохгүй дуудлагын төвийн агентуудад нэмүү өртөг шингээх боломжийг олгодог 

учраас бүх банкуудын салшгүй хэсэг болсон байна. 

 Эдүгээ дижитал оюун ухаан нь финтек банкны үйлчилгээний салшгүй 

хэсэг болсон. AI нь машин сургалтын хамт залилан мэхлэлтийг илрүүлэхэд чухал 

үүрэгтэй. Банкуудын залилангийн гэмт хэргийг илрүүлэхэд ашигладаг программ 

хангамж нь залилан мэхлэх гүйлгээ гарах бүрт дохио өгдөг. Дараа нь энэ нь  

мөрдөн байцаалтаар нотлогддог бөгөөд энэ нь халдлагыг бодит эсвэл худал 

эсэхийг тодорхойлдог. Гэсэн хэдий ч цаг хугацаа өнгөрөх тусам халдлагыг 

илрүүлэхэд хэцүү болж байгаа нь  халдлага өөрөө дижитал техниолгийг ашиглаж 

улам боловсронгуй болж байгаад оршино. Түүнээс гадна хэрэглэгчийн мэдээлэл 

алдагдах эрсдэл үргэлж байдаг. Энэ асуудалтай тэмцэхийн тулд банкууд 

дижитал оюун ухааны технологийг нэвтрүүлж байна. McKinsey-ийн мэдээлснээр, 

машин сургалтанд суурилсан статистик загварчлал, өгөгдөл нэгтгэх платформ, 

процессын автоматжуулалтыг ашиглах нь шинэ үр ашгийг бий болгосноор AML-

ийн үйл ажиллагааг бүхэлд нь өөрчилж байна. Жишээлбэл, өгөгдөл нэгтгэх 

платформууд нь хэрэглэгчийн мэдээллийг 360 градусаар харах боломжийг 

олгохын тулд өгөгдлийг бүртгэж, бүтэцгүй гүйлгээ хийх боломжтой болов. Энэ 

харагдац нь гүйлгээг хурдан баталгаажуулахад тусалдаг. Түүнчлэн, машин 

сургалтын алгоритмуудын тусламжтайгаар банкууд залилангийн халдлагын 

хэлбэрийг урьдчилан таамаглах, тодорхойлохын тулд түүхэн өгөгдлийг ашиглах 

боломжтой болсон. 

       Дижитал хэтэвч: Дижитал хэтэвчийн асар их өсөлт нь финтекийн 

санхүүгийн үйлчилгээний өсөлтийн бас нэг үзүүлэлт юм. Дижитал хэтэвч гэдэг нь 

криптовалютын нийтийн түлхүүр (Public key), эсвэл хувийн нууц түлхүүр (Private 

key)-ийг хадгалахад ашигладаг физик хэрэгсэл, төхөөрөмж, программ эсвэл 

үйлчилгээг хэлнэ.  Дижитал хэтэвч нь хэнээс хэн рүү гүйлгээ хийгдсэн талаарх 

мэдээллийг харуулах гол хэрэгсэл юм. Криптовалют нь тухай дижитал хэтэвчинд 

хадгалагддаггүй. Зөвхөн блокчейн сүлжээнд бүртгэгдэн хадгалагдаж буй өөрийн 

хөрөнгийг захиран зарцуулах эрхийг дижитал хэтэвч танд баталгаажуулж өгдөг. 

Биткойн, этереум, лайткойн болон бусад алткойнууд руу нэвтрэхэд танд хэтэвч 

шаардлагатай.   

       Samsung Pay, PayPal, Android Pay, Apple Pay зэрэг нь дэлхийн дижитал 

хэтэвчний томоохон компаниудын төлөөлөл юм. Эдгээр хэтэвчийг P2P төлбөр, 

цэнэглэлт, үйлчилгээний төлбөр, олон улсын мөнгөн гуйвуулга, тасалбар 

захиалах зэрэг олон зорилгоор ашигладаг. Мөн Starbucks, Walmart Pay зэрэг бие 

даасан хэтэвчүүд буй болсон. Цахим  буюу дижитал хэтэвч нь ашигтай саналууд,  

бэлэн мөнгө, хөнгөлөлт урамшууллын оноо (Unitel: Upoint, Skytel: Epoint, 

Mobicom: Candy) зэрэг сонирхолтой саналуудаараа хэрэглэгчдийн анхаарлыг 

татаж чаддаг. Тэдний асар их амжилтын үрээр арилжааны  олон банкууд түүний 

ач холбогдлыг ойлгож, дижитал хэтэвчийн технологийн дэвшлийг хүлээн 

зөвшөөрч хамтран ажиллахыг санал болгож байна. 



 
191 

 

       Мобайл банк: Ухаалаг утасны хэрэглээ нэмэгдэж байгаа нь банкуудыг 

финтек банкны тохиромжтой үйлчилгээг санал болгодог гар утасны 

программуудыг бий болгоход хүргэж байна. Өнөөдөр ихэнх банкууд 

хэрэглэгчдэд ээлтэй интерфэйстэй гар утасны програмтай байдаг. Банкууд мөн 

хэрэглэгчийн хурууны хээг таних гар утасны программуудыг гаргаж ирсэн. 

Аппликейшн нь энэ функцийг ямар ч биометрийн програм эсвэл техник 

хангамжгүйгээр гүйцэтгэдэг. Хөдөлгөөнт аппликейшн нь мөнгөө хурдан шуурхай 

авах боломжийг олгодог. Мобайл програмын тусламжтайгаар хэрэглэгч 

төлбөрөө хурдан төлөх, хадгаламж шалгах, дансны үлдэгдэл, хуулга зэрэг 

банкны хэд хэдэн функцийг гүйцэтгэх болсон билээ. 

 

6.3. Дижитал алт буюу биткойн 

 Биткойноос өмнө сайферпанкууд190 (cypherpunk)  маш олон 

критовалютын төсөл дээр ажиллаж байсан боловч тэр болгон амжилт олж 

байгаагүй ажээ. Харин 2009 онд Сатоши Накамото191 хэмээх хаягаас 

сайферпанкуудын цахим шуудан руу биткойны төсөл болох White Paper хэмээх 

илтгэл илгээгдсэн байдаг. Энэ нь Сайферпанк хэмээх цахим нийгэмлэгийн 

гишүүн софтвери хөгжүүлэгч Хал Финнид (Hal Finney) маш сонирхолтой байсан 

бөгөөд тэрбээр Сатоши Накамото лугаа харилцаа тогтоож, түүний заавраар 

компьютер дээрээ программыг нь суулгаж, хамгийн анх блокчейн сүлжээнд 

холбогдон олборлолт явуулж эхэлжээ. Чингэснээр биткойн дэлхий даяар түгэн 

дэлгэрэх эхлэл тавигджээ. 

     Биткойн нь төвлөрсөн бус дижитал валют бөгөөд биткойны гүйлгээг 

сүлжээний зангилаанууд криптографийн тусламжтайгаар баталгаажуулж, 

блокчейн гэж нэрлэгддэг олон нийтэд түгээсэн тархмал системд бүртгэдэг. 

Биткойн нь криптовалютын нэг төрөл юм. Харин дижитал мөнгө гэдэг интернет 

банкны данс, мобайл данс, кредит карт зэрэгт байрлаж буй мөнгө болон 

криптовалютыг бүхэлд нь багтааж буй ерөнхий нэршил бөлгөө.  

    Биткойн нь тэгш эрхтэй талуудын хооронд peer-to-peer гэсэн зарчимд 

суурилдаг.  Учир нь төв байгууллага болон тухайлсан биет банкгүй ажилладаг 

төвлөрсөн бус санхүүгийн тогтолцоо болно. Энэ нь гүйлгээг удирдах, биткойн 

гаргах ажлыг уг тогтолцооны нийт оролцогчид сүлжээгээр гүйцэтгэдэг гэсэн үг 

                                                           
190 Сайферпанк гэдэг нь хүчтэй криптографид суурилсан нууцлалыг сайжруулсан технологийг 
нийгэм, улс төрийн өөрчлөлтөд хүргэх арга зам болгон өргөнөөр ашиглахыг дэмждэг аливаа хувь 
хүн, бүлгийг хэлдэг. Анх Cypherpunks цахим шуудангийн жагсаалтаар дамжуулан харилцаж 
байсан албан бус бүлгүүд криптографийг идэвхтэй ашиглах замаар нууцлал, аюулгүй байдлыг 
хангах зорилготой байв. Сайферпанкууд  1990-ээд оны үеэс идэвхтэй хөдөлгөөнд орж эхэлсэн 
гэж үздэг. 
191 Сатоши Накамото хэмээх нэрийн дор өрнөдийн хэсэг бүлэг программистууд байдаг гэж 
таамагладаг ч энэхүү хосгүй, нууцлаг технологийг хэн зохион бүтээсэн нь өнөөг хүртэл 
тодорхойгүй хэвээр байна. Хамгийн сүүлд 2011 оны 4 дүгээр сарын 26-нд хамтрагчиддаа имэйл 
явуулснаас хойш Сатоши Накамото ор сураггүй алга болжээ. 

ажгуу. Биткойн бол эх сурвалж, загвар нь олон нийтэд нээлттэйгээс гадна түүний 

тогтолцоог хэн ч эзэмшдэггүй, хянадаггүй бөгөөд хүн бүр оролцох боломжтой 

байдаг. Биткойн нь олон өвөрмөц шинж чанараараа өмнө байгаагүй сонирхолтой 

төлбөрийн системийг ашиглах боломжийг олгодог. Биткойн болон бусад 

криптовалютын бусад цахим мөнгөнөөс ялгарах хамгийн гол шинж нь түүнийг 

зохицуулах банк гэж байхгүй, ямар ч төв банкнаас хамааралгүй, өөрөөр хэлбэл 

хөндлөнгийн хяналтгүй гэсэн үг юм. Биткойн нь decentralized буюу төвлөрсөн бус 

тархмал бүтэцтэй тул цэвэр эрэлт, нийлүүлэлтээс ханш нь тогтдог.  

Биткойныг ашиглан дэлхийн аль ч өнцгөөс маш богино хугацаанд, 

шимтгэл багатайгаар мөнгө шилжүүлэх боломжтой.  Төвлөрсөн бус систем нь 

мөнгийг аюулгүй, найдвартай шилжүүлэхэд тус дөхөм болдог. Биткойны бас нэг 

онцлог нь мөнгө шилжүүлэхэд ямар нэгэн банкны нэр, хаяг шаардлагаггүй. Энэ 

нь интернет орчинд таны хийсэн гүйлгээг гуравдагч этгээд хянах, зохицуулахад 

бэрх болгодог. Өөрөөр хэлбэл биткойныг хэнээс хэнд шилжүүлж байгааг мэдэх 

боломжгүй гэсэн үг юм. Биткойн нь хөндлөнгийн хяналтгүй цэвэр дижитал 

системд суурилсан тархмал бүртгэлийн систем болох блокчейнд тулгуурлан 

ажилладаг.  Тиймээс аливаа гүйлгээг орон зай, цаг хугацааны хамааралгүй 

харьцангүй түргэн шуурхай гүйцэтгэх чадамжтай. 192 

      Криптовалют  нь төвлөрсөн бус бүртгэлийн тогтолцоо болох блокчейн 

технологид суурилдаг учир тодорхой нэгдсэн сервер гэж байхгүй. Тиймээс 

банкрот, байгалийн гамшиг зэрэг давагдашгүй хүчин зүйлээс шалтгаалан гарч 

болзошгүй эрсдлээс хамгаалдагдсан байдаг. 

      Биткойны тоо хязгаартай бөгөөд бусад валютаас ялгарах өвөрмөц чанар 

нь түүнийг олборлох боломжтой.  Харин засгийн газар хүсвэл валютыг нэмэж 

хэвлэх боломжтой байдаг. Биткойн нь анхнаасаа алгоритмын тооцоололд 

үндэслэж ердөө 21 сая ширхэгийг эргэлтэд орох боломжтойгоор кодлогдсон 

байдаг нь түүний чухал шинж юм. Тиймээс биткойныг хязгааргүй тоогоор нэмэж 

үйлдвэрлэн эргэлтэд оруулах боломжгүй. 

      2022 оны 9 дүгээр сарын 10-ний байдлаар дэлхий даяар 19,147,750 

ширхэг буюу нийт биткойны 91,1 хувийг олборлоод байгаа юм. Өдөрт 900 

биткойн олборлож, олборлосон биткойн блокууд 753,640 болсон байна.  Шинэ 

блок олборлох үед энэ тоо ойролцоогоор 10 минут тутамд өөрчлөгддөг. Шинэ 

блок бүр 6,25 биткойныг эргэлтэд оруулж байна. 193 

      Цаашдаа 4 жил тутамд биткойныг олборлоход  хүндрэлтэй болж байгаа 

нь илүү хүчин чадалтай компьютер болон их хэмжээний эрчим хүчийг шаардаж 

байгаа явдал юм. Ерөнхий тооцооллоор 2040 он гэхэд хамгийн сүүлчийн 

биткойныг олборлож дуусах ажгуу. 

                                                           
192 Цахим алт 2.0: Биткойн-криптовалют-блокчейн ба Монгол. УБ., 2021, 32-34 дэх тал 
193 https://buybitcoinworldwide.com/how-many-bitcoins-are-there/  

https://buybitcoinworldwide.com/how-many-bitcoins-are-there/

      Криптовалютын зах зээл  ихээхэн савалгаатай байдаг тул олон 

хэрэглэгчид койн худалдан авах, түүнийгээ тодорхой хэмжээнд үнэ цэнэд хүргэх 

хүртэл удаан хугацаанд хадгалах хүсэлтэй байдаг. Дараа нь чөлөөтэй зарах 

боломжтой. Жижиг худалдаа эрхлэгч олон хөрөнгө оруулагчид Coinbase, Bitpay  

зэрэг бирж хэлбэрээр ажилладаг буюу худалдах, худалдан авагчдын хоорондох 

арилжааг зуучилдаг компаниудаар дамжуулан биткойн худалдан авдаг. 

Биткойны хамгийн том хэрэглэгчдэд Microsoft, AT&T, Home Depot, Apple,  зэргийг 

нэрлэж болно. Pepsi компани үйлчилгээндээ биткойныг хэрэглэдэг бол Coco Cola 

этереумийг ашигладаг. 

      Криптовалютын зах зээл савалгаатай байдаг тул Stablecoin-ийг гаргаж 

ирсэн бөгөөд энэ нь үргэлж тогтвортой, үнэтэй байдаг криптовалютын төрөл юм. 

Энэ төрлийн крипто валют нь зах зээл дээрх үйл явцын өрнөлийн цочролыг 

тэсвэрлэх, мөн тогтвортой суурийг оролцогч бүрд хангах зорилгоор буй болгосон 

криптовалют юм. Tether бол үүний тодорхой жишээ бөгөөд ам. доллараар 

баталгаажсан байдаг. 

      2013 оны 10  дугаар сард Канадын Ванкувер хотын төвд Робокоин 

машин дэлхийн хамгийн анхны олон нийтэд нээлттэй биткойны АТМ гэж 

тэмдэглэсэн байдаг.194 2013 оны 12 дугаар сард Словакийн Братислав хотод 

Европын анхны биткойны АТМ суурилуулжээ. АНУ дахь анхны биткойн АТМ 2014 

оны 2 дугаар сард Нью Мексикогийн Альбукерке хотод,  дараа нь 2014 оны 5 

дугаар сард анхны лицензтэй биткойн АТМ-ийг Coinme хөгжүүлж, Сиэтл WA дахь 

Spitfire Grill-д суурилуулж байжээ. 

       Coin ATM Radar-ын мэдээлснээр, 2021 оны 9 дүгээр сарын байдлаар 

АНУ-д 24,700 гаруй биткойн АТМ байжээ. 2018 оны 1 дүгээр сард дөнгөж 2,342 

байсан байна. АТМ ашиглах гүйлгээний хураамж нь тухайн машиныг ажиллуулж 

буй компаниас хамаарч өөр өөр байдаг. Зарим АТМ операторууд 25 хүртэл 

өндөр хураамж авдаг бол зарим нь 6.99 хувь хүртэл бага хураамж авдаг байна. 

Coinme-нээр дамжуулан биткойныг АНУ-д MoneyGram-ын сонгосон байршилд 

байрлах АТМ болон Coinstar машинуудаар үндэсний мөнгөн тэмдэгтээр сольж 

болдог.195 

      Сүүлийн арван жилийн дотор криптовалют эрчимтэй хөгжсөөр өнөөгийн 

байдлаар дижитал ертөнцөд 5 мянга гаруй алткойн ашиглагдаж байна. Altcoin 

гэдэг нь биткойноос бусад криптовалютыг нэрлэсэн ерөнхий нэршил юм. 2011 

оны 4 дүгээр сард хамгийн анхны алткойн болох Namecoin гарч байв. Нэймкойны 

гол зорилго нь интернетийн домейн хаягийн системийг төвлөрсөн бус, илүү 

хяналттай болгох явдал байжээ.196 

                                                           
194  Wagner, Kurt (31 October 2013). “World's First Bitcoin ATM Opens In Vancouver, 
Canada”. Mashable.  
195  “How many bitcoin ATMs or BTMs are there in the US?”. How Many Bitcoin ATMs?. Retrieved 2021-
08-30 
196 https://coinmarketcap.com Sept. 10, 2022 

http://mashable.com/2013/10/30/bitcoin-atm-2/
http://mashable.com/2013/10/30/bitcoin-atm-2/
https://howmanybitcoinatms.com/
https://coinmarketcap.com/

Зураг 95. 2022 оны 1 дүгээр сарын байдлаар дэлхийн шилдэг 15 

криптовалютын зах зээлийн үнэлгээ  

 
      Гэхдээ одоогийн криптовалют нь уламжлалт санхүүгийн тогтолцоонд 

хувьсгал хийх биш, түүнийг зөөлөн аргаар яваандаа хувиргах сонирхолтой 

байгаа юм.  Тиймээс ч өөрсдийг нь хамгаалах эрх бүхий төвлөрсөн байгууллага 

байх хэрэгтэй гэдгийг битүүхэн хүлээн зөвшөөрдөг. Энэ ч үүднээс цэвэр дижитал 

ертөнцөөс илүү бизнесийн одоогийн  тогтвортой бүтцийг халахыг 

оролдохгүйгээр уламжлалт санхүүгийн ертөнцийг шинэ дижитал технологитой 

хослуулсан hybrid дижитал орчинг эхний ээлжинд бүтээх нь тэдний хувьд ойрын 

зорилт болж  байна. Харин энэ зорилтод хүрэх арга зам нь үнэт цаасны токен 

(security token) юм. 

      Сальвадор, Венесуэл биткойныг үндэсний мөнгөн дэвсгэртээр зарласны 

дараа ОУВС тэдгээр улсуудын төв банктай хамтран ажиллах боломжгүй гэдгээ 

мэдэгдэж биткойн нь ханшны огцом үнийн савалгаанд маш хурдан өртдөг, 

тогтворгүй гэж үзсэн юм. Казакстан yлс биткойны олборлолтын үйлдвэрлэлийн 

чансаагаар дэлхийд  2-р байрт ордог байна. 

Банк санхүүгийн байгууллага цахим халдлагын хувьд хамгийн том бай нь 

байдаг.  2019 он хүртэл банкны салбарт хамгийн өндөр эрэлт хэрэгцээтэй iOS, 

Android хөгжүүлэгчид, Microsoft SQL BI хөгжүүлэгчид, сүлжээний инженерүүд, 

архитекторууд болон сүлжээний үйлдлийн болон шинжээчдийн аюулгүй 

байдлын мэргэжилтнүүд байна. Санхүү, даатгал, нийтийн аж ахуйн болон 

үйлдвэрлэлийн салбарууд нь чадварлаг кибер аюулгүй байдал болон үйл 

ажиллагааны хөгжүүлэгч мэргэжилтний төлөө өрсөлдөж байна. 2018 онд 

Австралийн банк, үнэт цаасны зах зээлд технологийн бүтээгдэхүүн, үйлчилгээнд 

15,1 тэрбум ам.доллар зарцуулахаар болжээ. Ялангуяа санхүүгийн технологийн 

мэргэжилтнүүд өндөр эрэлттэй байх болно.  

ДОЛООДУГААР БҮЛЭГ. ЦАХИМ ХУДАЛДААНЫ САЛБАРЫН 

ХӨГЖЛИЙН ЧИГ ХАНДЛАГА 

7.1. Дэлхийн цахим худалдааны өнөөгийн байдал 

Дижитал худалдааны талаар хүлээн зөвшөөрөгдсөн цорын ганц 

тодорхойлолт байхгүй ч энэ нь цахим болон биет байдлаар хүргэх боломжтой 

бараа, үйлчилгээг интернэт ашиглан хүргэж буй хэлбэр бөгөөд үйлдвэрлэгч, 

хэрэглэгч, Засгийн газар гэх мэт олон оролцогчдыг хамарсан байдаг. Өөрөөр 

хэлбэл, дижитал технологиор идэвхжүүлдэг ч бүх цахим худалдааг онлайн 

хэлбэрээр хүргэдэггүй. Тухайлбал: Цахим худалдаагаар дамжуулан ном 

худалдан авах тохиолдолд захиалгын үйл ажиллагаа нь цахимаар хийгдэж 

байгаа хэдий ч ном нь биетээр хэрэглэгчиддээ хүрдэг байхад  цахимаар онлайн 

платформ ашиглах эрх худалдан авах нь цахимаар бүхий л холбогдох үйл 

ажиллагаа нь хийгдэж дуусах боломжтой байх жишээтэй. Нөгөө талаасаа 

дижитал худалдааг маш их хэмжээний дата шилжилт гэж бас тодорхойлох 

боломжтой. Цахим худалдааны оролцогчдоос хамаарч (1) business-to-business: 

хоёр бизнесийн байгууллага хоорондын худалдаа, (2) business-to-consumer b2c: 

бизнесийн байгууллагаас хэрэглэгчид (өрхөд) рүү чиглэсэн худалдаа, (3) 

consumer-to-consumer: хоёр хэрэглэгч (өрх) оролцдог худалдаа, (4) government-

to business: Засгийн газар, аж ахуйн нэгж хоорондын худалдаа гэсэн үндсэн 4 

төрөлд хуваадаг.  НҮБ-аас эмхэтгэн гаргасан “Гадаад худалдааны барааны 

статистик боловсруулах аргачлал”-д (IMTS-2010) цахим худалдаагаар хийгдсэн 

бараа гэдэгт ажил гүйлгээ нь бүхэлдээ, эсхүл голчлон цахим хэрэгслээр хийгдэж 

(интернетээр барааг захиалж, төлбөрийг төлсөн) улсын хилээр нэвтэрсэн барааг 

ойлгох бөгөөд экспорт, импортод оруулан тооцно гэж заасан байдаг. 

Анх интернэт гэх зүйл байхгүй байхад худалдаачид болон захиалагч, 

хэрэглэгчдийн хоорондох харилцаа утсаар хийгддэг байсан нь арилжааны явцыг 

удаашруулдаг байв. Гэвч технологийн хөгжил эрчээ авч интернэт бий болсноор 

худалдаа хийх үйл явц илүү хялбар, хурдан, хүртээмжтэй болсоор байна. Цаг 

хугацааны хувьд авч үзвэл 1960 оноос авч үзэх боломжтой ч 1990 оны дунд үеэс 

худалдаачид өөрсдийн арилжааны онлайн платформуудыг идэвхтэй хөгжүүлж 

эхэлсэн нь захиалга авах, худалдаа хийх процессыг илүү хөнгөвчилж, 

хурдасгасан. Энэ үед онлайнаар худалдаа хийх маш энгийн байсан ба 

худалдаачдын хувьд интернэтэд холбогдсон комъпютерын тусламжтайгаар 

хэрэглэгчдээс ирсэн захиалгуудаа бүртгэж гүйцэтгэдэг байсан бол 2000 оны эхэн 

үеэс худалдаачид болон хэрэглэгчдийг холбосон маш олон зуучлагч компаниуд, 

онлайн платформууд бий болсон. Харин өнөө үед онлайн худалдаа эрхэлдэг 

платформууд асар хурдтай хөгжиж, технологийн хөгжил ч ихээр явагдсан тул 

дэлхийн хаанаас ч гар утас, таблет ашиглан худалдаа хийх боломж бүрдсэн 

байна. Цахим худалдааны хөгжлийн түүхэнд дараах үйл явцууд гарч байлаа. 

Үүнд:  

 1960 он, EDI  (electronic data interchange) электороноор мэдээлэл 

дамжуулах арга хэрэгсэл 

 1979 он, Michael aldrich өөрийн онлайн худалдааны дэлгүүрийг үүсгэн 

байгуулсан 

 1981 он, Thomson, анхны b2b цахим бизнес, Их Британид төвтэй 

компани 

 1981 он, Анхны онлайн банкны үйлчилгээ АНУ-д бий болсон 

 1984 он, Tesco, анхны жижиглэн худалдааны онлайн дэлгүүр 

 1985 он, Nissan ХХК онлайнд суурилсан худалдаа үйлчилгээг үйл 

ажиллагаандаа хэрэгжүүлж эхэлсэн 

 1987 он, Swerg, анхны онлайн программ хангамжийн худалдаа 

 1989 он, Peadop.com, анхны онлайн хүнсний дэлгүүр 

 1990 он, Nexus web browser, онлайн хайлтын платформ 

 1991 он, National scientific foundation, онлайн худалдааны бодит хөгжил 

бий болсон 

 1992 он, Анхны онлайн номын дэлгүүр books.com 

 1994 он, Ebay, Amazon, Dell үүсгэн байгуулагдсан 

 1994 он, Netscape browser  

 1994 он, Pizzahut, анх удаа пиццаг онлайнаар худалдаалсан 

 1997 он, Coca-cola vending machine, анхны өөртөө үйлчлэх Кока-

Колагийн машин 

 1997 он, Netbot, хамгийн анхны үнийн харьцуулалт бүхий онлайн 

платформ 

 1998 он, Анхны онлайн хөгжмийн худалдаа 

 1998 он, Paypal төлбөрийн үйлчилгээ 

 1998 он, Yahoo онлайн дэлгүүр 

 1999 он, Zappos, онлайн гутлын худалдааны дэлгүүр 

 2000 он, Mercata, иж бүрэн онлайн худалдааны платформ 

 2001 он, Amazon-ны гар утасны онлайн худалдаа 

 2003 он, Itunes онлайн дэлгүүр 

 2003 он, Google, зар сурталчилгааны үйлчилгээ 

 2004 он, Woot.com, Deal a day, хэрэглэгч болон худалдаачдыг холбосон 

зуучлалын үйлчилгээ 

 2005 он, Facebook, Twitter, олон нийтийн сүлжээнд суурилсан онлайн 

худалдаа  

 2006 он, Google checkout төлбөрийн үйлчилгээ 

 2007 он, Анхны виртуал толийг адидас дэлгүүр гаргав 

 2008 он, Magento themes-онлайн худалдааны вэб сайт өөрсдөө хийх 

боломжийг олгосон 

 2008 он, Groupon, байршилд суурилсан онлайн худалдаа 

 2010 он, Ухаалаг утсан дахь карт уншигч 

Дижиталчлал нь худалдааны цар хүрээ, хурдыг нэмэгдүүлж байгаа 

төдийгүй бидний өдөр тутмын худалдаа хийх хэв маягыг мөн адил өөрчилж 

байна. Өөрөөр хэлбэл онлайн худалдааны платформуудын өсөлт нь олон улсын 

хилээр зарагдах жижиг багцын тоо нэмэгдэхэд хүргэсэн. Нөгөө талаасаа 

дижитал өөрчлөлт нь олон улсын худалдаанд оролцох зардлыг бууруулж, 

дэлхийн хэмжээнд илүү олон бизнес эрхлэгчид болон хэрэглэгчдийг холбоход 

туслах борлуулалтын гол суваг болж байна.   

 

Зураг 96. Дэлхийн жижиглэн цахим худалдааны борлуулалт, их наяд 

ам.доллараар 

Эх сурвалж: 

www.emarketer.com 

Дэлхийн жижиглэн 

цахим худалдааны 

борлуулалтыг авч үзэхэд 

2014 онд 10 орчим хувь 

байсан бол 2019 онд 20 

орчим болж нэг дахин 

нэмэгдсэн байна.  

 

Зураг 97. 2020 оны дэлхийн топ онлайн худалдааны дэлгүүрүүдийн цэвэр 

борлуулалт, (сая ам доллар) 

 

 

 

 

                        

               

 

 

 

 

Эх сурвалж: www.emarketer.com 

2020 оны байдлаар жижиглэн цахим худалдааны борлуулалтыг онлайн 

дэлгүүрээр авч үзэхэд АНУ-ын Amazon.com 120.968 сая долларын 

борлуулалтаар тэргүүлж үүний дараагаар БНХАУ-ын Jd.com 83,058 сая 

доллараар хоёрдугаарт, АНУ-ын хүнсний онлайн худалдааны Walmart.com 

41,114 сая доллараар гуравдугаар байранд жагссан байна.  

Дэлхийн томоохон онлайн дэлгүүрүүдийн амжилт 

АНУ-ын Амазон компани нь анх 1994 онд онлайн номын худалдаагаар үйл 

ажиллагаагаа эхэлж байсан Амазон 2020 он гэхэд ойролцоогоор 400 тэрбум 

долларын орлоготой, 1,3 сая ажилтантай, зах зээлийн үнэлгээ нь 1,5 их наяд 

доллар давсан амжилттайгаар үйл ажиллагаагаа явуулж байна.  

Зураг 98. Амазон компаний жилийн орлогын хэмжээ 

 
Эх сурвалж: The New York Times 

Амазон компаний эрхэм зорилго нь дэлхийн тэргүүлэгч үйлчлүүлэгч 

төвтэй компани байх юм. Тиймээс ч хэрэглэгчдийн сэтгэл ханамжийг өндөр 

байлгахад анхааран ажилладаг төдийгүй Амазоны тусгай шошго, ашиг орлогоо 

нэмэгдүүлэхийн тулд алдаа дутагдлыг арилгах, үйл ажиллагаагаа сайжруулах 

зургаан сигма (six sigma) хяналтын аргыг үйл ажиллагаандаа хэрэгжүүлдэг. Мөн 

Амазонд хамгийн өргөн хэрэглэгддэг арга бол Тоёота компанид хөгжүүлж, 

дэлхийн олон компаниуд ашигладаг "Таван яагаад" аргад суурилсан алдаа засах 

үйл явц (COE) юм. Өөрөөр хэлбэл ямар нэгэн алдаа дутагдал гарвал яагаад ийм 

зүйл болсныг асууж, жинхэнэ буруутан болох үндсэн хүчин зүйлд хүрэх хүртлээ  

‘Яагаад?’ гэж давтах арга юм. “Өрсөлдөөний туйлын давуу тал гэдэг нь таны 

өрсөлдөгч амархан хуулбарлаж чадахгүй зүйл юм. Хэрэв Амазоны амжилтын 

нууц сүмс нь зааж болохуйц үйл ажиллагааны дадлага, туршлагын цуглуулга 

байх юм бол энэ нь өрсөлдөөний давуу тал болж чадахгүй” гэж Амазоны үүсгэн 

байгуулагч Колин Брайр болон Билл Карр нар 2021 онд олны хүртээл болсон 

“Амазоны амжилтын түүх, нууц” номондоо дурьджээ.  

Амазоны үйл ажиллагааны нэг онцлог бол маш сайн төлөвлөлтийг хийдэг 

ба шинээр бүтээгдэхүүн үйлчилгээ нэвтрүүлэхдээ хэрэглэгчдийн санал дээр 

тулгуурлаж, хэвлэлийн мэдээг ямар байдлаар бэлтгэх, түгээмэл асуудаг 

асуултууд ямар байж болох, хамгийн хүнд хэцүү асуулт хэрхэн гарч ирж 

болзошгүй зэргийг бүгдийг урьдчилж тооцоолдог. Гэвч энэ нь Амазоны 

амжилтын зөвхөн нэг жижиг хэсэг гэж хэлж болно. Амазоны үүсгэн 

байгуулагчдын тодорхойлсоноор амжилтын хамгийн том гэх нууц байхгүй, маш 

олон жижиг зүйлүүдээс амжилт өөрөө бүрддэг гэсэн байна. 

Jd.com нь БНХАУ-ын Жинг Донг /Jingdong/ компаний онлайн худалдааны 

томоохон дэлгүүрийн нэг бөгөөд 360buy гэсэн нэрээрээ олонд танигдсан. Анх 

1998 онд үүсгэн байгуулагдаж, 2004 онд онлайн худалдааны салбарт хүч сорьж 

эхэлсэн ба 2007 онд 360buy.com, 2013 онд jd.com  гэж домайн нэрээ өөрчилж 

байсан. Jd.com нь өндөр технологийн хөгжилд илүү их хөрөнгө оруулж ирсэн ба 

хамгийн том дрон хүргэх систем, дэд бүтцийг эзэмшдэг. Мөн саяхан робот 

хүргэлтийг туршиж эхэлсэн ба дрон хүргэлтийн нисэх буудлыг барих төслийг 

эхлүүлээд байна. Jd.com-ийн орлогын дийлэнх хувь нь электрон бараа гэр ахуйн 

цахилгаан бараанаас бүрддэг. 2020 оны байдлаар дэлхийн онлайн худалдааны 

зах зээлийн 9 хувийг эзэлж, сарын дундаж идэвхитэй хэрэглэгчдийн тоо 204,43 

сая хүн байна.197 

Walmart.com нь анх 1962 онд онлайн жижиглэн худалдааны дэлгүүрээ 

нээж байсан Walmart техник, технологийн хөгжлийг үйл ажиллагаандаа жил бүр 

нэвтрүүлсээр дэлхийн томоохон онлайн худалдааны платформ болсон байна.  

 

Зураг 99. Walmart.com-д зочлогчдын тоо (сая) 

 
Эх сурвалж: statista.com 

2020 оны 2-р сард Walmart.com сайтад зочилсон хүний тоо 294,5 сая 

байсан бол 9-р сард  385.5 сая болж огцом нэмэгдсэн нь олон сая хүмүүсийг гэрт 

нь  байлгаж, дэлгүүр хэсэх боломжгүй болгосон  дэлхий нийтийг хамарсан 

“Ковид-19” цар тахалтай холбоотой юм. Халдвараас зайлсхийхын тулд авч буй 

арга хэмжээнүүд онлайн худалдаа ялангуяа хүнсний цахим худалдааны 

борлуулалтыг өсгөх шалтгаан болсон байна.   

 

                                                           
197 www.stastista.com,  JD.com - statistics & facts, Published by Yihan Ma Research expert covering 
e-commerce and FMCG in Greater China 

http://www.stastista.com/

Зураг 100. 2006-2021 оны Walmart-ын жилийн борлуулалт, (тэрбум доллар) 

 
Эх сурвалж: statista.com 

2021 оны 1-р сарын 31-нд дууссан санхүүгийн жилд Walmart.com-ын 

глобал цэвэр борлуулалт 555,23 тэрбум ам.доллар болсон нь өмнөх оныхтой 

харьцуулахад ойролцоогоор долоон хувиар өссөн байна.  

 

Хүснэгт 7. АНУ-д борлуулалтаараа тэргүүлдэг топ 10 онлайн худалдааны 

платформ (тэрбум доллар) 

 

 
Онлайн худалдааны 

борлуулалт 

Нийт онлайн 

худалдааны 

борлуулалтанд эзлэх 

хувь 

1 Amazon 309,5 39,0 

2 Walmart 46,2 5,8 

3 Ebay 38,8 4,9 

4 Apple 27,5 3,5 

5 The home depot 16,7 2,1 

6 Best buy 15,7 2,0 

7 Target 13,8 1,7 

8 Wayfair 11,6 1,5 

9 The kroger co 11,3 1,4 

10 
Costco 

wholesale 
11,2 1,4 

Эх сурвалж: emarketer.com 

АНУ-д цахим худалдааны борлуулалтын 5.8 хувийг эзэлдэг Walmart нь 39 

хувийг эзэлдэг Amazon-ийн дараа орж байна. Walmart-ын хувьд өөрсдийн сүлжээ 

дэлгүүрүүдээ дамжуулан хүргэлтийн үйлчилгээг хийж байсан нь онлайн 

худалдааг амжилттай байхад нөлөөлсөн. Walmart нь 2015 онд борлуулалтын 

уналтанд орсноосоо хойш онлайн худалдааны сувгаа нэмэх шаардлагатайг 

тодорхойлон Jet.com, Bonobos, Eloquii болон Modcloth домайнуудыг худалдан 

авсан.  

Apple.com нь 1997 онд үүсгэн байгуулагдсанаасаа хойш онлайн 

худалдааны салбарт амжилттай үйл ажиллагаа эрхэлж борлуулалт нь өссөөр 

байна. Бусад цахим худалдааны платформтай харьцуулахад зөвхөн apple 

брэндийн бүтээгдэхүүнээрээ дагнадаг гэдгээрээ онцлогтой. Apple.com-ын 

дийлэнх борлуулалт АНУ, БНХАУ, Япон улсуудад хийгддэг. Apple.com онлайн 

дэлгүүрээ нээсэн нь Apple компаний борлуулалтыг өсгөх, амжилтанд хүргэхэд 

асар том нөлөө үзүүлсэн гэж үздэг. Мөн Apple компаний үйл ажиллагаандаа 

баримталдаг зарчим нь өндөр ашиг орлого олохыг нэн тэргүүнд биш 

хэрэглэгчдийн сэтгэл ханамжийг өндөр байлгахыг илүүд үздэг байна. Apple.com 

онлайн дэлгүүрээр зочлоход л бүтээгдэхүүнүүд нь анхаарал татахуйц, бодит юм 

шиг харагдахуйц зураг авалт, бичлэг дүрсийг байршуулсан байдгаараа мөн 

давуу талтай.  

Зураг 101. Apple.com-ын онлайн худалдааны цэвэр борлуулалт (сая ам 

доллар) 

 
Эх сурвалж: statista.com 

Apple.com -ын борлууалтыг авч үзэхэд 2019 онд 26,192 сая ам доллараас 2021 

онд 31,177 хүрч 20 орчим хувиар өссөн байна.  

Бизнес эрхлэгчдид сошиал медиаг түлхүү ашиглаж байгаагаас гадна 

онлайн худалдааны вэб сайтаар дамжуулан хийж буй худалдааг нэмэгдүүлж 

байна. Мөн цар тахлын өмнөх үетэй харьцуулахад онлайн худалдааны вэб 

сайтаар дамжуулан чухал хэрэгцээт бараа бүтэгдэхүүнээ хайж байна. 

Тухайлбал: Өдөр тутмын хүнсний бүтээгдэхүүн, эм, тариа, эрүүл мэндийн 

бүтээгдэхүүн, хоол хүргэлт болон санхүүгийн үйлчилгээ зэргийг нэрлэж болно. 

Өөрөөр хэлбэл цар тахлын үед онлайн худалдааны хэрэглэгчдэд санал болгож 

буй цэс илүү өргөн сонголттой болсоор байна. Тэдний хувьд сошиал медиа 

болон онлайн платформууд борлуулалтын чухал суваг болоод байна. Цахим 

худалдааг дагаад цахим төлбөр тооцоо хурдацтай өсч байгаа хэдий ч хүргэлтийн 

үйлчилгээнд бэлэн мөнгө хэрэглэх хандлага мөн байсаар байна. Цар тахал нь 

цахим худалдааг хөгжүүлсэнээр онлайнд суурилсан цахим худалдааны 

бизнесүүдэд зах зээлээ өргөтгөх, давуу тал боломжийг авчирч байгаа хэдий ч 

нөгөө талаасаа асар их хэмжээний бараа бүтээгдэхүүнийг зохицуулж ажиллах 

нь сорилт болж байгаа ба улс орнууд цахим хөгжилд бэлэн байх шаардлагатай 

нүүр тулж байна.198 

 

Зураг 102. “Ковид-19” цар тахлын эсрэг улс орнуудын авч хэрэгжүүлж буй арга 

хэмжээ 

Эх сурвалж: Covid-19 and e-commerce impact on businesses and policy makers, 

survey,  United nations, 2020. 

НҮБ-аас Ази, Африк, Номхон далайн 23 орноос авсан судалгааны нэгтгэлд 

улс Засгийн газар  болон бизнесийн  салбарууд цар тахлаас үүдэн бий болох 

сөрөг үр дагаваруудыг бууруулахын тулд олон төрлийн арга хэмжээ авч байгаа 

хэдий ч дийлэнх нь дижитал худалдаатай холбогдож байна.  

 

 

 

 

                                                           
198 Covid 19 and E commerce impact on businesses and policy makers, survey,  United Nations, 
2020 

Зураг 103. Дэлхийн цахим худалдааны борлуулалт, (тэрбум доллар)  

 
Эх сурвалж: www.statista.com 

Зураг 103-аас харахад “Ковид-19” цар тахлаас өмнө цахим худалдааны 

борлуулалт 2,982 тэрбум доллар байсан бол 2020 онд 4,280 тэрбум доллар болж 

43,5 хувиар өссөн байна.  Мөн судлаачдын таамаглаж байгааагаар энэхүү 

салбарын орлого 2024 онд гэхэд 6,388 тэрбум долларт хүрч 2020 онтой 

харьцуулахад 50 орчим хувиар өсөхөөр байна.  

Зураг 104. Цахим худалдааны борлуулалтын жижиглэнгийн худалдаанд эзлэх 

хувь, цар тахлын өмнө болон дараа /сонгогдсон улсуудаар/ 

 
Эх сурвалж: Эх сурвалж: www.statista.com 

Сонгогдсон улсуудын хувьд авч үзэхэд цар тахлын оргил үед бүх улс 

орнуудад цахим худалдааны жижиглэнгийн худалдаанд эзлэх хувь өсөлттэй 

байгаа ба хамгийн өндөр нь Их Британи улс түүний дараагаар Канад болон АНУ-

ууд орж байна. Харин цар тахлын өмнөх үетэй харьцуулахад хамгийн өндөр 

өсөлттэй байгаа улс бол Франц байна. Одоогийн нөхцөл байдлыг авч үзэхэд цар 

тахлын оргил үетэй харьцуулахад буурсан хэдий ч өмнөх үетэй харьцуулахад 

өссөн хэвээр байна. 

“Ковид-19” цар тахлын үеэр дэлхий нийтийг хамарсан цар тахал гарч, урт 

удаан хугацаанд хөл хорио тогтоох, ирээдүйд тодорхойгүй нөхцөл байдлыг 

үүсгэж байгаа нь дижитал худалдааны хэрэглээ болоод хөгжлийг улам бүр 

нэмэгдүүлж байна. Зах зээлийн шинжээчид “Ковид-19” цар тахлаас өмнө 2020 он 

гэхэд дэлхий даяарх дижитал худалдааны өсөлтийг 4,4 хувь, 26,460 тэрбум 

долларт хүрнэ гэж таамаглаж байсан бол 18,4 хувиар,  4,105 тэрбум доллараар 

өсч жижиглэнгийн худалдааны орлогын 15,5 хувийг бүрдүүлсэн байна. 

Тухайлбал: Латин Америкийн томоохон онлайн худалдааны зах болох Mercado 

Libre 2020 оны эхний хагас жилд өмнөх оны мөн үетэй харьцуулахад өдөрт 2 

дахин их бараа худалдсан байна. Африкын онлайн худалдааны платформ болох 

Jumia 2020 оны эхний 6-н сард өмнөх онтой харьцаалахад 50 хувийн өсөлтийг 

харуулсан байна. 2019 оны 8-р сараас 2020 оны 8-р сар хүртэлх хугацаанд 

онлайн худалдааны жижиглэнгийн худалдаанд эзлэх хувь БНХАУ-д  19,4 хувиас 

24,6 хувь болж өссөн бол Казакстан улсад 5 хувиас 9,4 хувь болж өссөн байна. 

Мөн Тайланд улсад онлайн худалдааны апплейкшин татаж авсан хэрэглэгчдийн 

тоо 2020 оны 3-н сард нэг долоо хоногийн дотор 60 хувиар өсчээ199.  Дижитал 

худалдаа нь хэрэглэгч болон бизнесийн харилцаанд /B2C/ үл хязгаарлагдан 

бизнес ба бизнес /B2B/, Засгийн газар болон бизнес /G2B/, Засгийн газар болон 

хэрэглэгч /G2C/ гэсэн олон талын хэрэгцээнд суурилан хөгжсөөр байна.  

 

7.2. Ази, Номхон Далайн бүс нутгийн зарим улс орнуудын цахим буюу 

онлайн худалдааны хөгжил 

Дэлхийн онлайн худалдааны 50 хувийг Ази, Номхон Далайн бүс нутгийн 

орнууд бүрүүлж байгаа ба 2025 он гэхэд 61 хувиар өснө гэсэн таамаглалтай 

байна. Ази тивийн дараагаар Хойд Америк орж байгаа хэдий ч борлуулалтанд 

эзлэх хувийг авч үзвэл дөнгөж 20 орчим хувь байна. Харин үлдсэн тивүүдийн 

хувьд 7-10 хувийг эзэлж байна.  

 

 

 

 

 

 

 

                                                           
199 Covid-19 and E-commerce, A global review, United Nations, 2021 

Зураг 105. 2020-2025 оны бүс нутгийн дижитал худалдааны таамаглал 

 
Эх сурвалж: www.statista.com 

 “Ковид-19” цар тахал, техник технологийн асар хурдацтай хөгжил, бүс 

нутгийн хэмжээн дэх хамтын ажиллагаа сайжирч байгаа зэрэг нь Ази Номхон 

далайн бүс нутагт дижитал худалдаа эрчимтэй хөгжихөд нөлөө үзүүлж байна. 

БНХАУ-ын экспортод чиглэсэн үйл ажиллагаа эрхэлдэг 100 гаруй компаниас 

авсан судалгаагаар 84 хувь нь цар тахлын дараагаар бизнесээ амжилттай 

үргэлжлүүлэхийн тулд онлайн худалдааг ашиглаж эхэлсэн гэж хариулжээ200. Ази 

Номхон далайн орнуудын жижиг дунд бизнесүүд онлайн худалдааны 

тусламжтайгаар гадаад худалдаагаа хөгжүүлэх олон улсын түвшинд гарах 

боломжтой болсоор байна.  

“Ази Номхон далайн бүс нутагт технологиор хүчирхэгжсэн дижитал 

худалдаа” тайланд судалгаанд хамрагдсан жижиг дунд бизнесүүдийн 70 хувь нь 

гуравдагч дижитал худалдааны платформд бүтээгдэхүүнээ байршуулахаас 

илүүтэйгээр бие даасан цахим худалдааны вэб сайт үүсгэх сонирхолтой 

байгаагаа илэрхийлсэн бөгөөд 33,4 хувь нь аль хэдийн эхлүүлээд байна. Нэгэнт 

хурдтай хөгжсөн цахим худалдаа эргэн хуучны адил уламжлалт хэв маягруу 

шилжинэ гэдэг боломжгүй зүйл болоод байна. Цахим худалдаа нь хэрэглэгч 

болон худалдаа эрхлэгч талуудын аль алинд олон боломж, давуу талуудыг 

олгож байгаа хэдий ч улс орнуудын хувьд шударга өрсөлдөөнийг хэрхэн хангах, 

хэрэглэгчдийг хохироохгүй байх, кибер орчин дахь аюулгүй байдлыг хэрхэн 

зохицуулах зэрэг сорилтуудтай нүүр тулсаар байна. Азийн улсуудын Засгийн 

газрууд эдгээр асуудлуудыг нэн тэргүүнд шийдэхээр зорин ажилласаар байна. 

Дэлхийн худалдааны байгууллагын 86 гишүүн орон “Цахим худалдааны 

хамтарсан мэдэгдэл санаачилга”-д нэгдээд байна. Австрали, Япон, 

Сингапураас зохион байгуулсан энэхүү санаачилга нь цахим худалдааны 

                                                           
200 Technology-empowered Digital Trade in Asia Pacific, 2021 он Deloitte ХХК 

нээлттэй байдал, итгэлцэл, зах зээлд нэвтрэх боломж, шинэчилж сайжруулсан 

харилцаа холбоо, худалдааны дүрмийг өнөөгийн дижитал эдийн засагт илүү 

нийцүүлэхийг зорьсон. Мөн Япон, Шинэ Зеланд, Сингапур зэрэг Азийн хэд хэдэн 

орнууд хамтын ажиллагааны амлалтуудыг багтаасан "Зөвхөн дижитал" 

худалдааны хэлэлцээрүүдийг боловсруулж, гарын үсэг зурж байгаа зэрэг нь  

дижитал зохицуулалтууд хурдацтай өсөх хандлагатай байгааг харуулж байна. 

Бүс нутгийн иж бүрэн эдийн засгийн түншлэл (АСЕАН), Австрали-Шинэ 

Зеландын чөлөөт худалдааны хэлэлцээр (AANZFTA), Ази Номхон далай 

дамнасан түншлэлийн иж бүрэн болон дэвшилтэт хэлэлцээр (CTPPP) зэрэг 

Азийн худалдааны хэлэлцээрүүд бүгд дижитал худалдааны заалтуудыг агуулсан 

ба АСЕАН 2021 онд цахим худалдааны тухай гэрээгээ хэрэгжүүлэхээр ажиллаж 

байна. Зарим улс орнуудын хувьд дижитал худалдаанд зориулсан цоо шинэ цогц 

гэрээ хэлэлцээрийг бий болгож байхад зарим нь худалдааны гэрээнд хавсралт 

нэмэлт заалт байдлаар зохицуулалтыг хийж байна.  

 

7.2.1. БНХАУ-ын цахим буюу онлайн худалдааны хөгжил 

БНХАУ-ын жижиглэн цахим худалдааны зах зээл 2013 оноос хойш 

дэлхийд тэргүүлж эхэлсэн ба өнгөрсөн 10-аад жилийн хугацаанд буюу 2020 он 

гэхэд дэлхийн жижиглэн дижитал худалдааны зах зээл 9 дахин өссөн байхад 

БНХАУ-ынх 34 дахин өсөлттэй байна. 2020 оны байдлаар БНХАУ-ын жижиглэн 

онлайн худалдааны борлуулалт 2,3 их наяд долларт хүрч дэлхийн нийт цахим 

худалдааны борлуулалтын тал хувийг бүрдүүлж байна.201 

АНУ-д айл өрхийн хэрэглээний зардал эдийн засгийнх нь ⅔  хувийг 

бүрдүүлдэг бол Хятадад ⅓ байдаг. Хөгжингүй орнуудтай харьцуулахад Хятадууд 

тэр бүр мөнгөө үрээд байдаггүй хадгалдаг хүмүүс. Учир нь Хятадууд хүүхдийнхээ 

боловсрол, ирээдүйд гарч болох эрсдэл, эрүүл мэнд зэрэг нэн чухал гэсэн 

зүйлүүддээ зориулж мөнгөө хадгалдаг. Нөгөө талаасаа барууны орнуудтай 

харьцуулахад барааны сонголт, чанар тааруу байдаг тул Хятадууд мөнгөө үрэх 

сонирхол багатай байдаг. Тэгвэл яагаад цахим худалдаа Хятадад ийнхүү 

амжилтанд хүрсэн бэ гэдэг нь сонирхол татаж байна уу?  Хятадын цахим 

худалдааны салбарын томоохон төлөөлөл болох Алибабаг үүсгэн байгуулагч 

Жек Ма “Америкын хувьд интернэт худалдаа нь дессерт буюу амттан юм. 

Харин Хятадад үндсэн хоол юм.” гэж хэлжээ. Үнэхээр ч Хятадад дэлгүүр хэсч 

юмаа авна гэдэг тийм ч ая тухтай зүйл байгаагүй ба сүүлийн жилүүдэд дэлхийн 

томоохон брэндүүдийн сүлжээ дэлгүүрүүд орж ирж байгаа хэдий ч ихэнх 

иргэдийн хувьд худалдан авалтаа томоохон зах, худалдааны төвүүдээс авах 

сонирхолтой байдаг. Дэлгүүр хэснэ гэдэг нь Хятад шиг өргөн уудам нутагтай, 

                                                           
201 Hsiao Chink Tang, ANU and Yuying Tang, NetEase Games, What is driving China’s e-commerce 
growth?, https://www.eastasiaforum.org/2021/10/13/what-is-driving-chinas-e-commerce-growth/ 

https://www.eastasiaforum.org/2021/10/13/what-is-driving-chinas-e-commerce-growth/

олон сая хүн амтай улсын хувьд маш их цаг хугацаа зарцуулах ажил байдаг. 

Нөгөө талаас интернет худалдаа Хятадад асар хурдтай хөгжиж байгаа нь 

худалдаа эрхлэгчдийн дэлгүүрийн түрээстэй холбоотой юм. Хятадад газар маш 

үнэтэй байдаг ба газрын үнийг Засгийн газар нь тогтоож, орлогыг нь юунд, хаана 

зарцуулахыг ч мөн шийддэг. Тиймээс ч худалдаа эрхлэгчдийн хувьд өндөр 

түрээс төлөн дэлгүүр ажиллуулна гэдэг маш том сорилт болдог тул 24 цагийн 

турш ажилладаг Таобао мэтийн онлайн платформд бүтээгдэхүүнээ байршуулж 

худалдах нь илүү амар, зардал  багатай шилдэг сонголт болоод байна.  Хятадын 

онлайн худалдааны дэлгүүрүүд хэрэглэгчдийн хэрэгцээ шаардлагад нийцэн 

хөгжсөөр ирсэн ба гудамжны захыг санагдуулам нэг байхад дэлхийн томоохон 

үнэтэй брэндүүдийн бараа бүтээгдэхүүн худалдаалдаг нь ч мөн байна. 

Тухайлбал Таобао цахим худалдааны платформд гудамжны зах дээр 

худалдаалагддаг төрөл бүрийн бараа бүтээгдэхүүн байдаг. Таобаогоос хэдхэн 

юаны үнэтэй оймсноос авахуулаад гэр ахуй цахилгаан бараа, хувцас, тоглоом 

гээд бүхий л зүйлийг худалдан авах боломжтой. Түүгээр ч үл барам хачин жигтэй 

бараа бүтээгдэхүүнүүд хүртэл байдаг. Тухайлбал шоргоолж хатааж хийсэн 

ээмэг, шилэнд савласан унгас хүртэл байдаг. Иймээс Хятадууд ямар нэгэн бараа 

бүтээгдэхүүн хэрэгтэй болмогц шууд л таобаогоос хайж эхэлдэг хэв маяг аль 

хэдийн тогтсон байна. Мөн худалдан авагчид нь өөрийн биеэр очиж худалдаа 

хийж байгаа шиг хоёр талын амьд харилцааг бий болгож чаддаг. Өөрөөр хэлбэл  

хэрэглэгч оноо цуглуулан түүгээрээ үнэгүй хүргэлт, хямдрал гээд урамшууллууд 

авах боломжтой. Түүнчлэн ихэнх барааны илгээмж захиалагчид ирэхдээ чихмэл 

тоглоом, өөр бараа бүтээгдэхүүний дээжийн хамт ирдэг. Харин Tmal цахим 

дэлгүүрийн хувьд дээд зэрэглэлийнх гэж хэлж болно. Энд томоохон компаниуд 

өөрсдийн үнэтэй брэнд бүтээгдэхүүнээ байршуулдаг ба зарим нь хүмүүс 

худалдан авах боломжгүй маш өндөр үнэтэй хүртэл байдаг. Tmall-д зөвхөн 

худалдан борлуулах зорилгоор биш  бүтээгдэхүүнээ танилцуулах зорилгоор мөн 

байршуулдаг. 

БНХАУ-ын онлайн худалдааны бүүм үе нь “Ганц бие хүмүүсийн өдөр” 11 

сарын 11-нд тохиодог. Энэ өдөр онлайн худалдааны дэлгүүрүүд хямдрал 

урамшуулал ихээр зарладаг ба иргэдийн хувьд ч авахаар төлөвлөсөн зүйлсээ 

энэ өдөр хямдрахыг хүлээж байдаг. Жил бүрийн 11 сарын 11-нд онлайн 

худалдаа эрхлэгчдийн хандалт асар өндөр байдагтай холбоотойгоор цахим 

дэлгүүрүүдийн ачаалал ихэсдэг байна.  

Зураг 106. 2011-2021 онд БНХАУ-ын Ганц бие хүмүүсийн өдөр хийгдсэн онлайн 

худалдааны дүн,  (тэрбум юан) 

 
Эх сурвалж: www.statista.com 

Зураг 105-аас харахад БНХАУ-ын “Ганц биечүүдийн өдөр”-өөр хийсэн 

онлайн худалдааны дүн 2018 онд 395,32 тэрбум юан байсан бол 2019 онд 600 

тэрбум юан болж 51 хувийн өсөлттэй байна. Мөн түүнчлэн 2021 онд 965,12 болж 

өмнөх оноосоо 12 хувийн өсөлтийг харуулсан байна. 

Мөн Хятадын онлайн худалдааны амжилтын нэг нууц нь цахим төлбөрийн 

системийн найдвартай байдал юм. БНХАУ-ын хэрэглэгчид өөрсдийн гэсэн 

онлайн төлбөр тооцооны арга хэрэгсэл болох wechat, alipay зэргийг өргөнөөр 

ашиглаж байна. Хятадын онлайн төлбөр тооцооны дийлэнх буюу 57,6 хувийг 

alipay болон wechat эзэлж байна.202 Эдгээр цахим төлбөр тооцооны системийг 

ашиглан цахилгааны төлбөр, торгууль, газны төлбөр гэх мэт бүхий л хэрэглээний 

зардлаа төлөх боломжтой байдгаараа давуу талтай юм. Хятадын онлайн 

худалдааны дийлэнх хувийг гар утаснаасаа хийсэн худалдаа эзэлдэг ба Хятад 

иргэний гар утсанд дэлгүүр, банк гээд бүхий л үйлчилгээ нь багтаж байдаг гэхэд 

хэлсдэхгүй. 

 

 

 

 

 

 

 

 

                                                           
202 GlobalData’s 2021 Financial Services Consumer Survey 

Зураг 107. 2020 оны онлайн худалдааны зах зээлийн хэмжээ болон өсөлт  

 
Эх сурвалж: datainsight 

Хөгжингүй орнуудтай харьцуулсан судалгаанаас харахад онлайн 

худалдааны зах зээлийн дүнгээрээ хятад улс тэргүүлж түүний дараагаар АНУ 

орж байна.  

Мөн Хятадын цахим худалдааны борлуулалтанд хүнсний худалдаа 

харьцангуй өндөр хувийг эзэлдэг. 2020 оны эцсээр Хятадын хүнсний цахим 

худалдааны зах зээл 66,43 тэрбум долларт хүрч 64 хувийн өсөлтийг харуулсан 

байхад хүнсний уламжлалт худалдааны зах зээл дөнгөж 14,6 хувийн өсөлттэй 

байна.203 

Хүнсний цахим худалдааны өсөлт нь Хятад улсын хувьд “Ковид-19” цар 

тахлаас өмнө бий болсон байсан ба цар тахлын нөлөөгөөр улам бүр эрчимжиж 

байна. Энэ салбартаа Jd.com болон Alibaba нар тэргүүлж байна.  

 

 

 

 

 

 

 

 

 

 

 

 

 

                                                           
203 Iresearch consulting group, emarket survey 2020 

Зураг 108. 2021 оны 2 сарын байдлаар БНХАУ-ын хүнсний цахим худалдааны 

хэрэглэгчид, насны бүлгээр  

 
Эх сурвалж: emarketer.com 

БНХАУ-ын цахим хүнсний худалдан авагчдыг насны ангиллаар авч үзвэл 

тал хувь нь 26-35 насны залуучууд байгаа нь энэ чиглэлийн худалдан авалт 

цаашид улам бүр нэмэгдэх хандлагатайг харуулж байна. Өөрөөр хэлбэл 

одоогийн хэрэглэгчид цаашдаа тууштай байх мөн шинэ залуу үеүд худалдан 

авалтанд орж ирэх зэргийг тооцож үзвэл Хятад улсын хувьд хүнсний цахим 

худалдаа эрчимжих боломжтой байна. 

БНХАУ-д цахим худалдаа өргөнөөр тархаж байгаагийн нэг шалтгаан нь 

логистикийн маш сайн зохицуулалт байдаг. Онлайн дэлгүүрүүдийн хувьд 

өөрсдөө хүргэлтээ хийхээс илүүтэйгээр энэ салбартаа дагнан үйл ажиллагаа 

явуулдаг хүргэлт шуудангийн компаниудтай хамтран ажилладаг. Хятадын 

хүргэлтийн компаниуд төлөвлөлтийг маш сайн хийдэг ба хэрэглэгчдэд хурдан 

шуурхай хүргэдэг нь онлайн худалдааг хөгжүүлэхэд үнэтэй хувь нэмэр оруулж 

байна. Хятадын шуудан хүргэлтийн томоохон групп болох Cainiao дрон 

хүргэлтийг ашиглан цагаан гааны цайг нэг цагийн дотор хүргэж байсан 

туршлагатай. 

Зураг 109. ДНБ-д эзлэх бизнесийн байгууллагаас хэрэглэгчид (өрхөд) рүү 

чиглэсэн худалдааны хувийн жин 

 
Эх сурвалж: Дэлхийн банкны 2020 оны мэдээ, statista.com 2020, data insight 

2021 

Бизнесийн байгууллагаас хэрэглэгчид (өрхөд) рүү чиглэсэн худалдааны 

ДНБ-д эзлэх хувийг авч үзэхэд БНХАУ-ынх 6,7 хувиар хамгийн өндөр байна. 

Үүний дараагаар 4,7 хувиар Их Британи улс орж байна.  

 

7.2.2. ОХУ-ын цахим буюу онлайн худалдааны хөгжил 

2019 оны байдлаар ОХУ-ын хүн амын тоо 144 саяд хүрсэн ба нийт хүн 

амын 81 хувь нь интернэт ашигладаг гэсэн тоо баримт байна. Энэ нь ОХУ-д 

онлайн худалдаа эрчээ авах томоохон зах зээл байгааг харуулж байна. 2020 оны 

байдлаар ОХУ-ын онлайн худалдааны борлуулалт 37 тэрбум долларт хүрсэн нь 

2019 онтой харьцуулахад 58 хувийн өсөлттэй байна. Оросын цахим хүнсний 

худалдааны өсөлт 250 хувьд хүрээд байна.204 Мөн онлайнаар эм, эмийн төрлийн 

бүтээгдэхүүн худалдан авалт Оросд эрс нэмэгдэж 2020 он гэхэд өмнөх жилтэй 

харьцуулахад 53 хувийн өсөлттэй байна205. Түүнчлэн Datainsight forecast 

судалгааны байгууллагын мэдээллэснээр Оросын онлайн худалдааны зах 

зээлийн өсөлт 2024 он гэхэд 34 хувьд хүрнэ гэсэн байна. Ийнхүү ОХУ нь  дижитал 

худалдааны салбарт хамгийн хурдтай өсч буй улсуудын нэг болоод байна. ОХУ-

ын томоохон онлайн худалдааны дэлгүүрүүдийн борлуулалт болон захиалгын 

тоо, тэдгээрийн өсөлт, бууралтыг хавсралт 1-ээс харна уу. 

                                                           
204 East-West Digital News, Adrien Henni, chief editor, 
https://www.digitalcommerce360.com/2021/06/01/in-2020-russian-ecommerce-recorded-one-of-the-
worlds-top-growth-rates/ . 
205 Ecommerce in Russia 2020, datainsight report. 

https://www.digitalcommerce360.com/2021/06/01/in-2020-russian-ecommerce-recorded-one-of-the-worlds-top-growth-rates/
https://www.digitalcommerce360.com/2021/06/01/in-2020-russian-ecommerce-recorded-one-of-the-worlds-top-growth-rates/

ОХУ-ын хамгийн алдартай цахим худалдааны платформ болох 

wildberries.ru нь 2020 онд 5,7 тэрбум долларын борлуулалт хийж тэргүүлсэн ба 

өмнөх онтой харьцуулахад 2 дахин их борлуулалтыг хийжээ. Түүнчлэн 

wildberries.ru нь Польш, Словака, Украйн болон Израйл улсуудад борлуулалт 

хийж эхэлсэн ба 2021 оны эхээр Зүүн Европ болон АНУ-д  борлуулалтын сувгаа 

мөн нэмэгдүүлээд байна. Үүний дараагаар ozon.ru орж байна. Ozon.ru-гийн хувьд 

онлайн худалдааны салбарт тасралтгүй өсөлтийг харуулж байгаа ба 2017 онд 4 

дүгээрт, 2018 болон 2019 онуудад гуравдугаарт эрэмбэлэгдэж байсан.  

Харин жагсаалтын гуравдугаарт citilink.ru жагсаж байгаа ба уг сайт нь 

электрон болон өөр бусад төрөл бүрийн  бараа бүтээгдэхүүнийг худалдаалдаг. 

Citilink.ru нь 2019 онтой харьцуулахад 47 хувийн өсөлт гаргаад байна. Цар 

тахлын нөлөө нь ОХУ-д цахим худалдааны хөгжлийг асар хурдтай тархахад 

өндөр нөлөө үзүүлсэн нь дээрх өсөлтийн хувиудаас харагдаж байна. Түүнчлэн 

Оросууд  дотоодын цахим худалдааны платформоо ашиглах хандлага түлхүү 

байгааг Амазон эхний 10 дугаарт жагсаагүй байгаагаас харж болно. Дэлхийн 

томоохон дата анализ хийдэг компани болох Ystats.com-ийн 2019 оны 

судалгаагаар ОХУ-ын онлайн худалдааны бараа бүтээгдэхүүний төрлийг авч 

үзэхэд цахилгаан бараа  38 хувиар тэргүүлж, үүний дараагаар 31 хувьтайгаар 

хувцас, гутал орсон байна. Харин төлбөр тооцооны хэлбэрийг авч үзэхэд 

онлайнаар бараа бүтээгдэхүүн худалдан авагчдын 91 хувь нь кредит болон 

дебит карт ашиглаж байна. ОХУ нь томоохон хөгжингүй орнуудтай харьцуулахад 

онлайн худалдааны зах зээлийн хэмжээгээрээ БНХАУ, АНУ, Япон, Их Британи, 

Өмнөд Солонгос, Герман, Франц, Энэтхэгийн дараагаар 9 дүгээрт жагсаж байгаа 

бол өсөлтийн хувиараа (58 хувиар) нэгдүгээрт жагсаж байна. ОХУ-ын  Info line-

analytics судалгааны байгууллагын компанийн гүйцэтгэх захирал Михаил 

Бурмистров “BNE intellinews”-т өгсөн тусгай ярилцлагадаа “ОХУ-д цахим 

худалдаа хурдацтай өссөөр байна. Зарим онлайн бизнесүүдийн хувьд 

уламжлалт бизнестэй харьцуулахад 5 дахин их өсөлттэй байна. Гэвч онлайн 

худалдаа нь ОХУ-д эхэлж буй шатандаа байна” гэж дурьджээ. ОХУ-ын онлайн 

худалдааны зах зээлд нэвтрэхэд тулгардаг нэг саад бол хууль эрхзүй юм. 

Худалдаачид Европын Холбооны дүрэм журмаас гадна зөвхөн Оросд хэрэгждэг 

хувийн дата мэдээллийн хуулиудыг анхаарах шаардлага гардаг. Тиймээс ч 

мэдээлэл цуглуулах, боловсруулах, хадгалахад нэмэлт тохиргоо хийх 

шаардлага тулгардаг. Энэхүү хувийн мэдээллийн тухай хууль нь онлайн 

жижиглэнгийн худалдаачид, тэр дундаа гадаадаас ОХУ-д хууль ёсны 

оролцоогүйгээр үйл ажиллагаа явуулдаг компаниудад хамаардаг. 

Зураг 110. ОХУ-ын онлайн худалдааны захиалгын тоо  

 

Эх сурвалж: data insight, 2021 оны 3 дугаар сар 

ОХУ-ын онлайн худалдааны захиалгын тоо хэмжээг авч үзэхэд 2011 оноос 

2018 он хүртэл тогтвортой өсч байсан бол 2019 болон 2020 онд огцом өсч 78 

хувьд хүрсэн байна.  

Зураг 111. ОХУ-ын онлайн худалдааны экспортын орлого 

 

Эх сурвалж: data insight, 2020 он 

Оросын онлайн худалдаа дотоодын зах зээлд өндөр өсөлттэй байгаа 

төдийгүй экспортын хэмжээ мөн нэмэгдэж 2019-өөс 2020 онд 42 хувийн өсөлттэй 

байна.  

 

Хүснэгт 8. ОХУ-ын хөрш зэргэлдээ орнууд руу хийж онлайн экспортын бүтэц 

Хөрш зэргэлдээ 

улсууд 
2018 2019 2020 

Беларус 17,5 21,8 22,3 

Казакстан 13,7 12,9 17,7 

Украйн 6,6 4,6 5,6 

Бусад ойролцоо 

улсууд 
... 3,5 3,0 

Эх сурвалж: datainsight 

Хүснэгт 9. ОХУ-ын гадаад улсууд руу хийж буй онлайн экспортын бүтэц  

Бусад гадаад улсууд 2018 2019 2020 

АНУ 17,6 20,4 17,3 

Зүүн Европ 10,7 10,4 10,8 

Их Британи 3,8 3,8 4,0 

Израил 2,0 2,2 3,0 

Канад 2,2 2,3 2,2 

БНХАУ 2,4 1,9 1,3 

Бусад улсууд ... 20,0 10,0 

Эх сурвалж: datainsight 

 

Зураг 112. ОХУ-ын хөрш зэргэлдээ болон бусад орнуудтай харьцуулсан  

онлайн экспортын хувийн жин 

 
Эх сурвалж: datainsight 

ОХУ-ын онлайн экспортыг улсаар нь задлан авч үзвэл ойрын хөршүүд 

болох Беларус, Казакстан болон АНУ, Зүүн Европын орнууд дийлэнх хувийг 

эзэлж байна. Эндээс харахад ОХУ-ын онлайн экспортод хөрш зэргэлдээ орнууд 

өндөр хувьтай байна.  

Зураг 113. ОХУ-ын цахим буюу онлайн худалдааны тээврийн тоо, сая хүн 

 
Эх сурвалж: datainsight, the logistic of e-commerce,2020 

 

ОХУ-д 2020 онд нийт 883 сая удаагийн тээвэрлэлт онлайнаар захиалсан 

бараа бүтээгдэхүүнийг хүргэхэд зориулан хийгдсэн байна.  Энэ нь 2019 онтой 

харьцуулахад 35 хувиар өсчээ. 

Зураг 114. 2020 оны ОХУ-ын онлайн худалдааны хүргэлтийн үйлчилгээний 

төрлүүд 

 
Эх сурвалж: datainsight, the logistic of e-commerce,2020 

Логистикын төрлийг авч үзэхэд дийлэнх буюу 57 хувь нь томоохон онлайн 

худалдааны платформоор дамжуулан эсвэл өөрсдийн хүргэлтийн үйлчилгээг 

ашиглан хийж байна. Цар тахлаас үүдэн бий болсон хөл хориотой 

холбоотойгоор ОХУ-д анх удаа онлайнаар худалдан авалт хийж үзсэн иргэд 

олон байгаа хэдий ч нэгэнт цахим худалдааны давуу талыг олж харсан 

хэрэглэгчдийн хувьд эргэн уламжлалт дэлгүүр хэсэх маягруу шилжих магадлал 

буурах хандлагатай байна. 11 бүсчлэлийн 85  муж улсуудаас бүрдэх Орос шиг 

томоохон улсад  биет худалдааны салбарыг хөгжүүлэхээс илүүтэйгээр онлайн 

худалдаанд шилжих нь илүү амар бөгөөд хямд зардалтай. Гэвч дэд бүтэц сайтар 

хөгжөөгүй алслагдмал орон нутагт онлайн захиалгын бараа бүтээгдэхүүнийг 

хурдан шуурхай хүргэх асуудал нь сорилт болсоор байна. Өөрөөр хэлбэл 

алслагдмал орон нутагт амьдардаг иргэдийн хувьд захиалсан бараа 

бүтээгдэхүүнээ хүлээн авахын тулд хол байрлах нэгдсэн агуулахад очих зэрэг 

хүндрэлүүд байсаар байна. Эндээс харахад цахим худалдааг хөгжүүлэх маш их 

боломж болоод сорилт ОХУ-д байна. Онлайн худалдааны салбарт тэргүүлж буй 

Оросын томоохон бизнесүүд алслагдмал бүс нутагт логистик хүргэлтийн төвөө 

нээж амжаад байна.  АНУ болон Хятадад шуудан хүргэлтээр дагнан үйл 

ажиллагааг явуулдаг хэдэн арван мянган компаниуд байдаг ба онлайн худалдаа 

эрхлэгчид хүргэлтийн асуудлаа эдгээр компаниудаас сонгон 100 хувь сэтгэл 

амар даатгах боломжтой байдаг бол ОХУ-д үндэсний шуудангийн үйлчилгээ 

үзүүлэгч компани байдаг хэдий ч цахим борлуулагчдын эрэлт хэрэгцээг 

хангахуйц дэд бүтэц болоод ажиллах хүчний чадалтай байж чадахгүй байна. 

Иймээс ч цахим худалдаа эрхлэгчид өөрсдөө логистикоо шийдэж буй нь эдгээр 

бизнес эрхлэгчид санхүү хөрөнгө болоод бүтцийн хувьд томоохон байх 

шаардлагатай нүүр тулж байна. Олон улсын “Интернэт худалдааны бизнес 

эрхлэгчдийн холбоо”- ноос Оросын онлайн худалдааны салбарт маш их өсөлт 

бий болох боломжтой бөгөөд үүнийг дагаад хүнсний худалдаа эрхлэгч, мэдээлэл 

технологийн компаниуд болон санхүүгийн үйлчилгээг санал болгох банкууд гээд 

олон салбар хөгжих боломжтой гэж дүгнэжээ. 

7.2.3. БНСУ-ын цахим буюу онлайн худалдааны хөгжил 

БНСУ-ын интернэт худалдаа тасралтгүй хөгжсөөр байгаа ба нийт айл 

өрхүүдийн 99,5 хувь нь гар утас, комьпютер, таблет зэрэг ямар нэгэн 

төхөөрөмжөөс интернэт ашиглах боломжтой байдаг.206 Солонгос улс 50 сая 

гаруй хүн амтай ба үүний тал орчим хувь нь нийслэл болох Сөүл хотод 

амьдардаг нь интернэт худалдаа хөгжих бүрэн нөхцөл боломж байгааг харуулж 

байна. Солонгос улсын хувьд ажлын цаг харьцангуй урт байдаг ба 2018 онд  7 

хоногт ажиллах дундаж цаг 42,8 байсан бол 2019 онд 40,7 болж буурсан 

байна.207 Иймд онлайн захиалга хүргэлтийг ажлын байранд нь хүргэх мөн 

боломжтой байдаг. 2019 онд Солонгос улс нь 5G технологийг улс даяараа 

хамгийн түрүүнд нэвтрүүлсэн улсуудын нэг мөн болсон байна. Үүний дараагаар 

Солонгос улс 2020 оны 4 сарын Speedtest Global Index-ийн дагуу гар утасны 

                                                           
206 Commercial Service Korea, Ms. Jinjoo Lee, Commercial Specialist, U.S. Embassy Seoul,  
https://www.trade.gov/south-korea   
207 Ms. Jinjoo Lee, Commercial Specialist, Commercial Specialist, U.S. Embassy Seoul,  
https://www.trade.gov/south-korea 

холболтын хурдаараа нэгдүгээрт бичигдсэн байна. Солонгос иргэний  ухаалаг 

гар утсанд дор хаяж 6 онлайн худалдааны апплейкшин суулгагдсан байдаг. 

Солонгос улс нь технологийн хөгжлийн хувьд тэргүүлэх чиглэлд хөгжиж байгаа 

нь үүнийг дагаад онлайн худалдаа эрчимтэй өсөх шалтгаан болж байна. Statista-

гийн судалгаанаас харахад “Ковид-19” цар тахлын нөлөөгөөр онлайн 

худалдааны борлуулалтын өсөлт  илүү эрчимжиж 2020 онд өмнөх оноос 34,3 

хувиар өссөн байхад Солонгосын уламжлалт худалдааны борлуулалт 7,5 хувиар 

буурсан үзүүлэлттэй байна. БНСУ-ын цахим худалдааны өсөлтөд ухаалаг гар 

утасууд зах зээлд ихээр гарч ирсэнтэй холбоотой 2019-2020 онд гар утсаар 

хийсэн онлайн худалдааны борлуулалт 74,8 тэрбум доллараас 92,1 тэрбум 

доллар болж өссөнөөс харж болно. Цахим худалдааны зах зээл өсөхийн хирээр 

Солонгос дахь маркетинг борлуулалтын зар сурталчилгаа түлхүү дижитал 

чиглэлрүү хөгжиж 2020 оны байдлаар нийт зар сурталчилгааны 51 хувийг 

онлайнд суурилсан сурталчилгаа бүрдүүлж байна гэсэн тоо баримтыг 

emarketer.com харуулсан байна. 2020 оны байдлаар дотоодын онлайн 

борлуулалтыг бүтээгдэхүүний төрлөөр авч үзвэл хамгийн өндөр хувийг хүнсний 

худалдаа 12,4, гэр ахуй, цахилгаан бараа 11,8, хоол хүргэлтийн үйлчилгээ 10,9, 

хувцас гутал 9,5, гоо сайхны бүтээгдэхүүн 7,7  болон аялал жуулчлал тээврийн 

үйлчилгээ 5,1 хувиудыг эзэлж байна. Бусад улс оронтой харьцуулахад 

солонгосын хувьд хоол хүнсэндээ өндөр ач холбогдол өгч, илүү их санхүү 

зарцуулдаг нь онлайн худалдааны борлуулалтаас мөн харагдаж байна.  

БНСУ-ын иргэд дотоодын онлайн платформоосоо худалдан авалт хийх 

сонирхол өндөр байдаг ч дотоодын зах зээлд өндөр үнэтэй, ховор бараа 

бүтээгдэхүүнийг гадаадын цахим сайтаас худалдан авдаг. Солонгосын 

импортоор орж ирж буй бараа бүтээгдэхүүний үнэ тээвэр болон гаалийн 

татвараас шалтгаалан өндөр үнэтэй байдаг тул Засгийн газраас амьдралын 

түвшин дунд иргэдэд зориулан гадаад цахим сайтаас худалдан авалт хийх 

боломжийг бодлогын хувьд дэмжиж байгаа ба мөн дотоодын бизнес эрхлэгчдийг 

цахим экспорт хийхэд зохицуулалтыг ханган ажиллаж байна.  Гадаад цахим 

сайтын худалдааны өсөлт 2019 онд 3,1 тэрбум байснаас 2020 онд 3,5 тэрбум 

долларт хүрсэн байна. Солонгосчуудын хувьд онлайн худалдааны оргил үе нь 

томоохон баяруудаар тохиодог. Тухайлбал: Цагаан сар, Хүүхдийн баяр, Эцэг 

эхийн өдөр зэргийг дурьдаж болно. Түүнчлэн гадаад онлайн худалдааны 

дэлгүүрээс худалдан авалт хийхдээ тэдгээрийн хямдрал явагддаг томоохон 

баяруудыг мөн тохиолдуулж хийдэг. Жишээ нь: Хятадын Ганц биечүүдийн өдөр,  

Америкын талархлын баяр зэрэг болно.  

Зураг 115. 2019 оны БНСУ-ын гадаад улсаас хийсэн цахим худалдааны хувийн 

жин 

 
Эх сурвалж: www.trade.gov 

Зураг 115-аас харахад  гадаад цахим худалдааны платформоос хийж буй 

худалдан авалтын дийлэнх нь АНУ болон Хятад улсаас байна.  

 

Зураг 116. 2019 оны БНСУ-ын гадаад улсаас хийсэн цахим худалдаа, 

бүтээгдэхүүний төрлөөр 

 
Эх сурвалж: www.trade.gov 

Гадаад цахим худалдааны сайтын нийт худалдан авалтын 1,5 тэрбумыг 

АНУ-аас хийсэн ба хүнсний нэмэлт бүтээгдэхүүн, витаминууд голлох байр 

суурийг эзэлж байна. Хятад улсаас гэр ахуйн цахилгаан барааг түлхүү худалдан 

авч байна. 

 

 

http://www.trade.gov/

Зураг 117. 2020 оны БНСУ-ын дотоодын онлайн худалдааны вэб сайтаар 

зочлогчдын тоо (сая хүн) 

 
Эх сурвалж: statista 

БНСУ-ын иргэд өөрсдийн дотоодын онлайн худалдааны томоохон 

платформ болох gmarket, coupang, tmon зэргээсээ худалдан авалт түлхүү 

хийдэг. 2020 оны байдлаар gmarket.co.kr, auction.co.kr болон 11st.co.kr 8 сая 

гаруй хэрэглэгч зочилсон тоогоор тэргүүлж байна.   

Гадаад цахим худалдааны платформуудын хувьд бусад улсуудын 

адилаар ebay, amazon зэрэг томоохон сайтуудаас худалдан авалт хийх хандлага 

өндөр байна. Солонгосчууд amazon.com, ebay зэрэг олон улсын брэндийн 

онлайн худалдааны вэб сайтуудаар хамгийн их зочилдог улсын тоонд ордог. 

БНСУ-ын статистикийн мэдээллийн албаны (KOSIS) мэдээллэснээр 2020 онд 

гадаад онлайн худалдааны дэлгүүрээс хийсэн борлуулалтыг авч үзэхэд  хувцас, 

загварын бараа 40,1 хувь, хоол хүнс 24,5 хувь, цахилгаан бараа 9,4 хувь, гэр 

ахуйн бараа болон автомашины дагалдах хэрэгсэл 5,5 хувь байна.  БНСУ-ын 

иргэдийн хувьд онлайн хайлтын өөрсдийн системийг илүү ашиглаж, ямар нэгэн 

хэрэгтэй зүйлсээ хайж олохдоо хамгийн түрүүнд naver-аасаа хайж эхэлдэг. 

Логистикын компаниудын үйл ажиллагаа харьцангуй хөгжсөн ба дотооддоо 

хүргэлт үйлчилгээ үзүүлдэг энэ чиглэлээр дагнасан компаниуд олон байдаг. 

Цахим худалдааны нэг гол хэсэг болох төлбөр тооцооны хэрэгслийн хувьд 

банкны карт болон гар утаснаасаа ашиглах боломжтой апплейкшин зэрэг олон 

сонголтууд байдаг.  

Зураг 118. 2020 оны БНСУ-ын онлайн худалдан авагчдын хувийн жин, насны 

бүлгээр 

 
Эх сурвалж:www.statista.com 

БНСУ-ын онлайн худалдааны хэрэглэгчдийг насны бүлгийг авч үзэхэд 20-

39 насныхан дийлэнх хувийг бүрдүүлж байна.  

Солонгосын хувьд хуурамч бүтээгдэхүүнийг цахим худалдааны 

сайтуудаар худалдах, хил дамнасан цахим худалдаагаар аливаа хуурамч бараа 

оруулахыг хориглодог. 2019 онд БНСУ-ын гаалийн байгууллага (KCS) 567 сая 

долларын үнэ бүхий дотоодын онлайн худалдаагаар болон хил дамнасан цахим 

худалдаанаас  орж ирсэн бараа бүтээгдэхүүнийг хураан авсан байна.208  Мөн 

бизнес болон Засгийн газрын цахим худалдан авалтын хувьд цорын ганц нэгдсэн 

цахим худалдан авалтын систем болох (KONEPS)-ийг ашигладаг. 2020 онд энэ 

системд 69,964 худалдан авалт хийсэн төрийн байгууллагууд болон 624,860 

үйлчилгээ үзүүлэгч компаниуд бүртгүүлсэн бөгөөд нийт 95,5 тэрбум долларын 

бизнес эрхэлжээ. Тус вэб сайт нь 2019 оны байдлаар БНСУ-ын төрийн худалдан 

авалтын зах зээлийн 76 хувийг бүрдүүлж байна.  Солонгосчуудын хувьд samsung 

pay, naver pay зэрэг цахим төлбөр тооцооны хэрэгслүүд ихээхэн анхаарал татаж 

байгаа хэдий ч Солонгосын үндэсний банкнаас гаргасан судалгаагаар 2020 онд 

онлайн худалдан авалтын дийлэнх хувийг кредит карт ашиглан хийсэн байна.  

БНСУ-ын дижитал худалдаа эрхлэгчдийн хувьд хаалганаас хаалганд 

хүргэх үйлчилгээг санал болгож хурдан шуурхай үйлчилдэг. Солонгос улс нь  

технологийн хөгжлөөр тэргүүлж, хүн амын тал хувь нь нийслэл хотдоо 

амьдардаг, айл өрх бүр интернэтэд холбогдож, өндөр технологийн цахилгаан 

                                                           
208 Ms. Jinjoo Lee, Commercial Specialist, Commercial Specialist, U.S. Embassy Seoul,  
https://www.trade.gov/south-korea    
 

https://www.trade.gov/south-korea

хэрэгсэл хэрэглэдэг зэрэг нь онлайн захиалгыг төвөггүй хүргэхэд нөлөө үзүүлдэг. 

Мөн Засгийн газраас гаргасан онлайн худалдааны журамд хэрэглэгчид цаг тухай 

бүрт нь барааг хүргээгүй, зар сурталчилгаа дээрх шигээ бараа байгаагүй, 

хуурамч бараа бүтээгдэхүүн борлуулсан тохиолдолд мөнгөө 100 хувь буцаан 

авахаар зохицуулалтыг тусгасан байдаг нь хүргэлтийн үйлчилгээ болоод 

бүтээгдэхүүний чанар нь өрсөлдөөний үзүүлэлт гэхээсээ илүүтэйгээр үндсэн 

шаардлага болж байгааг харуулж байна. Онлайн худалдааны томоохон 

платформууд харилцагчийн үйлчилгээгээрээ өрсөлддөг ба 24/7 цагийн 

мэдээллийн утас, санал гомдлыг хүлээн авах шийдвэрлэх механизм зэргээс 

харж болно. 

7.2.4. Япон улсын цахим буюу онлайн худалдааны хөгжил 

Япон улс 123 сая хүн амтай ба үүний 93 хувь нь интернэт ашигладаг, 75 

хувь нь онлайнаар худалдаа хийдэг гэхээр цахим худалдааны ямар том зах зээл 

гэдэг нь харагдаж байна. Япончуудын хувьд онлайнаар худалдан авалт хийхдээ 

дотоодын найдвартай онлайн платформ, дэлгүүрүүдийг сонгодог ба зөвхөн 10 

гаруй хувь нь гадаад цахим дэлгүүрээс худалдан авалт хийдэг. Япончууд 

худалдан авалт хийхдээ нилээд нухацтай ханддаг ба олон үзүүлэлтүүдийг нь 

харж байж сонголтоо хийдэг. Тухайлбал бүтээгдэхүүний заавар орцын 

мэдээллийг эх хэл дээрээ унших сонирхолтой, аль болох тайлбар бүхий олон 

зураг байвал тэдний сонирхлыг татна. Түүнчлэн хүн амын дунд өндөр настангууд 

ихээхэн хувийг эзэлдэг нь шинэ соргог зүйлд тийм ч амархан автдаггүй 

шалтгааны нэг юм. Өөрөөр хэлбэл уламжлалт хэрэглээгээ илүүд үзэх 

хандлагатай. Япончуудын дунд  хамгийн алдартай онлайн худалдааны 

платформ бол rakuten  ба  2019 онд 39 тэрбум долларын борлуулалт хийжээ. 

Энэхүү онлайн сайтаас худалдан авалт хийгээд купон цуглуулах боломжтой 

байдаг  ба үүнийгээ дараа дараагийн худалдан авалтандаа ашиглах боломжтой 

байдаг. Энэхүү онлайн платформ нь хувцас гутал болон хүнсний 

бүтээгдэхүүнээрээ илүү алдартай.  

 

Хүснэгт 10. Томоохон 10 улсын цахим худалдааны борлуулалт, тэрбум 

доллараар 

№   2020 2021 Өсөлт/бууралт 

1 БНХАУ 2296.9 2779.3 21.0% 

2 АНУ 794.5 843.0 6.1% 

3 Их Британи 180.4 169.0 -6.3% 

4 Япон 141.2 144.0 2.0% 

5 БНСУ 110.6 120.5 9.0% 

6 Герман 96.8 101.5 4.8% 

7 Франц 73.8 80.0 8.4% 

Эх сурвалж: www.emarketer.com 

Япон улсын хувьд онлайн худалдааны зах зээлийн хэмжээгээрээ дэлхийд 

дөрөвдүгээрт жагсаж байна. 

2021 оны байдлаар Японы сард хамгийн их хэрэглэгч зочилсон  онлайн 

худалдааны вэб сайтуудыг дурдвал:  

 Amazon.co.jp- Амазон япон-  636,9 сая 

 Rakuten,co.jp – 562 сая 

 Kakaku.com – 114,6 сая 

 Yahoo japan! shopping – 108,1 сая 

 Mercari.com – 114,6 сая 

 Dpoint  – 35.9 сая 

 Wowma.jp – 35,46 сая 

 Ecnavi.jp – 31,4 сая 

 Monotaro.com – 26,0 сая 

 Pointtown.com – 10,4 сая 

 

Зураг 119. 2021 оны 3 сарын байдлаар Япончуудын онлайн худалдан авалт 

хийж буй шалтгаан 

 
Эх сурвалж: www.ecommerce.com 

2021 оны 3 дугаар сард Япончуудын онлайн худалдааны хэрэглэгчид дунд 

явуулсан судалгаагаар оролцогчдын дийлэнх хувь бюу 71,4 хувь нь онлайнаар 

хэзээ ч захиалга хийх боломжтой бөгөөд хүргэлт нь богино хугацаанд ирдэг гэсэн 

8 Энэтхэг 55.3 67.5 22.0% 

9 Канад 39.2 44.1 12.5% 

10 Испани 
36.4 37.1 

2.0% 
 

http://amazon.co.jp/
http://rakuten.co.jp/
http://kakaku.com/
http://shopping.yahoo.co.jp/
http://mercari.com/
http://dpoint.jp/
http://wowma.jp/
http://monotaro.com/
http://pointtown.com/

шалтгаанаар онлайн худалдааг сонгосон байна. Мөн хүнд зүйл өргөж явах 

шаардлагагүй гэдэг хариултыг тал хувь нь өгсөн байна. 

 

Зураг 120. Японы онлайн худалдааны зах зээлийн хэмжээ, (сая доллар) 

 
Эх сурвалж: www.ecommerce.com 

 

Японы цахим худалдааны зах зээлийг авч үзэхэд хүнсний бүтээгдэхүүн 

хамгийн өндөр хувьтай үүний дараагаар хувцас хэрэгсэл орж байна. Япон улсын 

хувьд ухаалаг гар утас, өндөр технологийн хөгжил, интернэтийн тархац өндөр 

байдгаас шалтгаалан интернэт худалдааны хөгжил сүүлийн 5 жилд тасралтгүй 

өссөөр байна.  Цар тахлын нөлөө нь онлайн худалдааг улам бүр эрчимжүүлж 

хүмүүсийн дэлгүүр хэсдэг хэв маяг онлайн руу шилжсээр байгаа нь Япон улсын 

хувьд ч мөн адил ижил байна. Глобал датагаас гаргасан анализ мэдээлэлд 2021 

онд Японы цахим худалдааны борлуулалт 217,5 тэрбум долларт хүрч өмнөх 

оноос 10,5 хувиар өссөн байна. Мөн 2025 он хүртэл жилийн өсөлтийг 5,9 хувь 

байна гэж таамаглаж байна. Цар тахлаас шалтгаалсан хөл хорионы үеэр биет 

худалдаа эрхэлдэг дэлгүүрүүд мөн онлайнд шилжих хандлага ихээр бий болсон 

байна. Дотоодын Харилцаа Холбооны яамнаас гаргасан судалгаагаар 2021 онд  

2-оос 3 гишүүнтэй айл өрхүүдийн 50-иас илүү хувь нь онлайнаар бараа 

бүтээгдэхүүн үйлчилгээ захиалж авсан байна. Мөн нэг айл өрхийн онлайн 

худалдаанд зарцуулдаг  сарын дундаж зардал 2020 онтой харьцуулахад 2021 

онд 11,5 хувиар өссөн байна. Онлайн худалдаа хийж буй хэрэглэгчдийн төлбөр 

тооцооны хэрэгслийг авч үзэхэд банкны кредит болон дебит карт дийлэнх хувийн 

буюу 64,2 хувийг бүрдүүлж байна.  

7.2.4. Хонг-Конгийн цахим буюу онлайн худалдааны хөгжил 

Хонг-Конгийн хэрэглэгчдийн хувьд санхүүгийн шийдвэр гаргахдаа 

харьцангуй болгоомжтой ханддаг ба “Ковид-19” цар тахал гарсанаас хойш тансаг 

хэрэглээгээ танах болон нэн шаардлагагүй зүйлүүдийг худалдан авахаас 



 
224 

 

татгалзаж эхэлсэн байна. Гэвч 7,5 сая хүн амтай үүний 73,1 хувь нь инернэтэд 

холбогдсон байдаг нь онлайн худалдаа хөгжихөд саадгүй байгааг илэрхийлнэ. 

Тус улсын хувьд цар тахлаас өмнө нийт худалдан авалтын 30 орчим хувийг 

онлайнаар хийсэн худалдаа эзэлдэг байсан бол “Ковид-19” цар тахлаас хойш 52 

хувь болж өссөн ба энэхүү өсөлт нь цаашдаа ч мөн өсөх хандлагатай байна. Хон-

Конгийн онлайн худалдааны зах зээлийн хэмжээ 2020 онд 6,3 тэрбум доллар 

байсан ба дотоодын нийт жижиглэн худалдааны зах зээлийн 75 хувийг бүрдүүлж 

байна. Мэдээж хэрэг цахим худалдаа хөгжихийн хирээр Хонг-Конгод хүргэлт 

логистикын үйлчилгээ мөн хурдтай явагдаж байна. Дэлхийн томоохон онлайн 

худалдааны дэлгүүрүүд ялангуяа АНУ-ын дэлгүүрүүд Хонг-Конг улсад Азийн 

орнуудын захиалга хүргэлтэндээ ашиглах томоохон агуулахаа байршуулдаг. 

Учир нь Хонг-Конгийн хувьд татваргүй боомттой болон өдөр тутмын нислэг 

үйлддэг гэдгээрээ хамгийн тохиромжтой байдаг.  Хонг-Конг улсын хувьд цахим 

худалдаанд youtube сувгийг түгээмэл ашигладаг бөгөөд худалдаачид болон 

худалдан авагчдын бас нэгэн уулзах цэг  болдог. Түүнчлэн алдартай одуудыг 

ашиглан лайв, видео танилцуулга байдлаар бүтээгдэхүүнээ худалдах, болон 

худалдан авах хэв маяг өндөр байдаг. Хонг-Конгийн Засгийн газраас ЖДҮ 

эрхлэгчдэд зориулсан хөнгөлөлт татаасуудыг өгөх арга хэмжээнүүдийг түгээмэл 

явуулдаг.  

 

Зураг 121. “Ковид-19” цар тахлын улмаас цахим худалдаа руу шилжихэд Хонг-

Конгийн бизнес эрхлэгчдэд тулгарч буй асуудал 

 
Эх сурвалж: Most affected areas of e-commerce business by coronavirus outbreak 

in Hong Kong, 2020 

Paypal-ийн гаргасан судалгаагаар дунд болон томоохон бизнесүүдийн 86 

хувь нь тээвэр логистикын  тал дээр сорилттой тулсан байна. Тиймээс ч энэ 

чиглэлийн үйлчилгээ эрхлэгчдийн эрэлт хэрэгцээ болоод хөгжил өссөн байна.   

Зураг 122. 2019 онs Хонг-Конг хэрэглэгчдийн онлайн худалдан авалтын 

төрөл, хувиар 

 
Эх сурвалж: Jp morgan’s 2019 study 

2019 оны байдлаар Хонг-Конг хэрэглэгчдийн онлайнаар хийж буй 

худалдан авалтын дийлэнх хувь нь аялал жуулчлал, тээврийн үйлчилгээ байсан 

бол үүний дараагаар эрүүл мэнд гоо сайхантай холбоотой бүтээгдэхүүн 

үйлчилгээ орж байна.  харин худалдан авагчдын хувьд хүнсний зүйлс болон 

эрүүл ахуйн бүтээгдэхүүнүүдийг онлайнаар худалдан авах хандлага 2020 онд 

нэмэгдсэн ба нэн шаардлагагүй бүтээгдэхүүнүүийг худалдан авах хэрэгцээгээ 

багасгасан байна. Хонг-Конг-д хамгийн их борлуулалттай онлайн дэлгүүрүүдийг 

авч үзэхэд БНХАУ-ын адилаар Alibaba’s Tmall, Wechat, Taobao, Amazon, Jd, 

Alibaba and Ebay зэрэг байна.  

 

НАЙМДУГААР БҮЛЭГ. МОНГОЛ УЛСЫН ДИЖИТАЛ ШИЛЖИЛТИЙН 

ЧИГ ХАНДЛАГА 

8.1.  Монгол Улсын дижитал шилжилтийн өнөөгийн байдал 

1994 оноос Датаком ХХК нь Монгол улс имэйлийн үйлчилгээг эхлүүлэн 

сүлжээний холболтыг эхлүүлж, улмаар 1996 оны 1 сарын 17-нд Датаком компани 

Монголд анх удаа интернэтийн онлайн үйлчилгээний нээлтээ хийж, Интернэтийн 

бүрэн үйлчилгээг үзүүлж эхэлсээ.  

1996 онд Датаком компанийн Мэйжикнэт сүлжээ нь цорын ганц 

интернэтийн үйлчилгээ үзүүлэгч (ISP) байсан бөгөөд нийт интернэт 

хэрэглэгчдийн тоо 500 байсан бол эдүгээ 59 аж ахуйн нэгж интернэтийн 

үйлчилгээ эрхэлж, интернэт хэрэглэгчийн тоо 2,1 сая болж, бидний хамгийн 

чухал хэрэглээ хэдийнээ болжээ. 

Монгол Улсад хүн амын 70 орчим хувь нь интернэт ашигладаг, тэдний 80 

хувь нь хөдөлгөөнт интернэт сүлжээ буюу гар утас болон зөөврийн 

төхөөрөмжөөс холбогдож байна гэсэн судалгаа байдаг. Үүнийгээ дагаад бизнес 

https://mn.wikipedia.org/wiki/%D0%94%D0%B0%D1%82%D0%B0%D0%BA%D0%BE%D0%BC_%D0%A5%D0%A5%D0%9A

эрхлэгчид онлайн систем рүү шилжиж үйл ажиллагаагаа онлайнаар явуулж, зар 

сурталчилгаа, рекламаа цахим хуудсуудад тавих хандлага нэмэгдсээр байна. 

Утасгүй хөдөлгөөнт сүлжээний ерөнхий зорилго нь утсан сүлжээний 

хязгаарлагдмал байдлаас ангижирч утсан сүлжээ байрших боломжгүй хэсэгт 

хямд зардлаар интернэтийг ашиглахад оршиж байна. Өнөөдөр хүн бүр өөрийн 

гэсэн компьютер ухаалаг утсаараа утасгүй сүлжээгээр дамжуулан интернэтэд 

холбогдох боломжтой болжээ.  

Хүснэгт 11. Монгол Улсын интернет хэрэглэгч ба компьютерийн тоо, 

(мянган хүн) 

Статистик үзүүлэлт 2017 2018 2019 2020 2021 

Интернет байнга 

хэрэглэгчийн тоо, 
3264,6 3726,7 3921,7 3907,2 4137,3 

Интернетийн 

үйлчилгээ үзүүлэгч 

байгууллагын тоо 

75 72 64 64 67 

Интернет кафены 

тоо 
452 497 452 338 ... 

Компьютерийн тоо, 

(мян) 
617,7 639,4    

1000 хүнд ногдох 

компьютерын тоо, 

(мян) 

101 99 104 98 94 

Кабелийн телевиз 

хэрэглэгчдийн тоо 

869,622 

 
898,185 925,199 917,532 955,472 

Сансрын холбооны 

хэрэглэгчид 
502 603 652 679 658 

Үүрэн утасны 

бүртгэлтэй 

хэрэглэгчдийн тоо 

(давхардсан 

тоогоор), 

5414,5 5867,6 6214,7 6294,6 6660,6 

Эх сурвалж: Монгол Улсын үндэсний статистикийн хорооны статистикийн 

мэдээлэл, https://www.1212.mn/tables.aspx?TBL_ID=DT_NSO_1300_010V6 

Хүснэгт 11-ээс харахад интернэт байнга хэрэглэгчийн тоо сүүлийн 3 жилд 

тогтмол өссөж байна. Хэдийгээр Монгол Улс 3,2 сая хүн амтай боловч 2018 онд 

интернэт байнга хэрэглэгчийн тоо нь хүн амын тооноос давсан байна. 2016-2018 

онд интернет хэрэглэгчийн тооны өсөлтөөс шалтгаалан компьютерийн тоо 

нэмэгдсэн байна.  

Интернэт тогтмол ашигладаг хүн амын тоог дагаад бизнес эрхлэгчид 

онлайн систем рүү шилжиж үйл ажиллагаагаа онлайнаар явуулж, зар 

https://www.1212.mn/tables.aspx?TBL_ID=DT_NSO_1300_010V6

сурталчилгаа, рекламаа цахим хуудсуудад тавих хандлага нэмэгдсээр байна. 

Өнөөдөр хүн бүр өөрийн гэсэн компьютер ухаалаг утсаараа утасгүй сүлжээгээр 

дамжуулан интернэтэд холбогдох боломжтой болжээ.  

Монгол Улсын интернет хэрэглэгчдийн тоо 2019 оны байдлаар 

давхардсан тоогоор 5,5 сая хэрэглэгч байгаа нь 2014 онтой харьцуулахад 2.9 

дахин өссөн үзүүлэлт болж байна. Энэ нь 2014 онд 3G сүлжээ, 2016 онд LTE 

сүлжээ нэвтэрснээр интернет хэрэглэгчдийн тоо огцом өсөх шалтгаан болжээ.  

Зураг 123. Монгол Улсын интернэт хэрэглэгчдийн тоо 

 
Эх сурвалж: www.1212.mn 

Зураг 124. Гадаад руу хийсэн цахим гүйлгээний тоо, үнийн дүн 

 
Эх сурвалж: www.1212.mn 

Дижитал худалдааны төлбөрийн гол хэлбэр болох картын гүйлгээний тоо, 

үнийн дүн өнгөрсөн 5 жилийн хугацаанд хурдацтай өссөнийг дээрх дүрслэлээс 

харж болно. Тодруулбал, 2019 онд 3,3 сая гүйлгээгээр 347 сая ам.долларын 

дүнтэй тэнцэх хэмжээний төлбөрийг гадаадад төлсөн нь 2014 онтой 

харьцуулахад гүйлгээний тоо 3,6 сая, үнийн дүн 3,2 дахин өссөн үзүүлэлттэй 

байна. Монгол Улсын төв банкнаас гаргасан “Дижитал худалдааны статистик 

бүртгэлийн шинжилгээ”-д  цахим худалдан авалт хийдэг эсэх талаар түүвэр 

судалгааны асуулгыг нийт 109,568 иргэн буюу эдийн засгийн идэвхтэй хүн амын 

9 хувьд тавихад, хувийн хэрэгцээндээ бараа авдаг 3,331 иргэн, худалдан 

борлуулах зорилгоор бараа авдаг 189 иргэн асуулгад хариулж судалгаанд 

хамрагдсан.209 

 

8.2. Монгол Улсын финтекийн хөгжлийн чиг хандлага 

 Хууль эрхзүйн орчин: Монгол Улсын Их Хурлын Инновац, цахим бодлогын 

байнгын хорооны хурлын үеэр  мэдээллээр Монгол Улсын хүн ам цөөн ч 2022 

оны 7 сарын байдлаар гар утас хэрэглэгчийн тоо 483 саяд хүрчээ. Үүний 3,4 сая 

ухаалаг гар утас хэрэглэгч байгаагаас 64 хувь нь 4G өндөр хурдны интернэт 

хэрэглэдэг байна. Нийт ухаалагч гар утас хэрэглэгчдийн 93 орчим хувь нь 

санхүүгийн байгууллагад данстай бөгөөд 22 орчим хувь нь уг дансаа гар 

утсаараа дамжуулан удирддаг байна. Ухаалагч гар утас хэрэглэгчдийн дийлэнх 

хувь буюу 2,5 сая хэрэглэгч нийгмийн сүлжээнд идэвхтэй оролцдог. Нийт 96 их, 

дээд сургуульд 160 орчим мянган оюутан суралцаж байгаагийн 2,3 хувь нь 

харилцаа холбоо, мэдээллийн технологийн салбарын чиглэлээр суралцдаг. 

Харилцаа холбоо, мэдээллийн технологийн салбар ДНБ-ий 2,3 хувийг 

бүрдүүлдэг. Монгол Улсад нийт 3,500 орчим харилцаа холбоо, мэдээллийг 

технологийн компани үйл ажиллагаа явуулж байгаагаас 33 хувь нь санхүүгийн, 

30 хувь нь боловсролын, 14 хувь нь бусад салбарын чиглэлээр ажилладаг 

байна.210 Улаанбаатар хотын 5G сүлжээнд шилжих бэлтгэлийг Univision 

эхлүүллээ. 

2022 оны II улирлын байдлаар интернет хэрэглэгч 4.1 сая болж, өмнөх оны 

мөн үеийнхээс 3,4 хувь, кабелийн телевиз хэрэглэгч 975,7 мянга болж, өмнөх 

оны мөн үеэс 3,5 хувиар тус тус өссөн байна.211 Дээрх тоон үзүүлэлтээс харахад 

Монгол Улсад финтек хөгжих боломж хэдийн бүрдсэн гэж дүгнэж болохоор 

байна 

УИХ-ын Инновац, цахим бодлогын байнгын хорооноос  Монгол Улсад 

цахим шилжилт хийх хууль,  эрхзүйн орчныг бүрдүүлэв. УИХ-ын 2021 оны 

намрын ээлжит чуулганы хугацаанд Инновац, цахим бодлогын байнгын хороо 

дангаараа болон Хууль зүй, Аюулгүй байдал, гадаад бодлогын болон Эдийн 

                                                           
209 Цахим худалдааны статистик бүртгэлийн шинжилгээ, Монгол улсын төв банк, Ц. Цэрэндаваа, 
Судалгаа статистикийн газрын эдийн засагч, 2020 он 
210 УИХ-ын Инновац, цахим бодлогын байнгын хорооноос Монгол Улс, БНСУ-ын мэдээллийн 
технологийн салбарын байгууллага, мэргэжилтэн, судлаачдын хамтарсан “Цахим шилжилтэд 
анхаарах асуудал” сэдэвт анхдугаар уулзалт, хэлэлцүүлэг. 2022.07.19 
http://www.parliament.mn/n/1y4yn  
211 Үндэсний статистикийн хорооны мэдээлэл. 2022.08.17 

http://www.parliament.mn/n/1y4yn

засгийн байнгын хороотой хамтран хэлэлцэж УИХ-ын нэгдсэн чуулганаар 

Нийтийн мэдээллийн ил тод байдлын тухай хууль, Хүний хувийн мэдээлэл 

хамгаалах тухай хууль, Цахим гарын үсгийн тухай хууль, Виртуал хөрөнгийн 

үйлчилгээ үзүүлэгчийн тухай хууль, Кибер аюулгүй байдлын тухай анхдагч хууль 

зэрэг таван хуулийг баталснаар Монгол Улс дэлхий дахинаа өрнөж буй аж 

үйлдвэрийн IV хувьсгалд суурилсан дижитал үйл явцтай хөл нийлүүлэн алхаж, 

цахим шилжилт хийх хууль, эрхзүйн орчин бүрдэж байгаа юм. 212 

 Дэлхий дахинд өргөн тархаж буй блокчэйн технологид суурилсан 

бүтээгдэхүүн, үйлчилгээ Монгол Улсад ч өргөн дэлгэрч ялангуяа 2021-2022 онд 

виртуал хөрөнгийн арилжааны платформын тоо ихээр нэмэгдэж, койн, токен 

гаргах нь олширч, олон нийтээс хөрөнгө татахын зэрэгцээ иргэд, олон нийт 

эдгээрт хөрөнгө оруулах сонирхол нь өсөн нэмэгдсээр байгаа юм. 

  Виртуал хөрөнгийн үйлчилгээ нь технологийн дэвшлийг ашиглаж, бага 

зардалтайгаар санхүүгийн хүртээмжийг нэмэгдүүлэх давуу талтай ч койн, 

токенуудыг арилжаалах үйл явц нь маш богино хугацаанд, өндөр үнийн 

дүнтэйгээр явагдаж байгаагаас энэхүү үйл явцыг дагасан цахим гэмт хэрэгт 

иргэд, хөрөнгө оруулагчид өртөх, цаашлаад мөнгө угаах, терроризмыг 

санхүүжүүлэх гэмт хэрэгт холбогдох өндөр эрсдэлтэй тул тусгайлсан эрхзүйн 

зохицуулалт зайлшгүй шаардлага үүссэн юм. Виртуал хөрөнгийн үйлчилгээ 

үзүүлэгчийн тухай хууль нь виртуал хөрөнгийн зах зээл дээр үйлчилгээ үзүүлэх 

хуулийн этгээдийг бүртгэх, үйл ажиллагаанд нь хяналт тавих, түүнтэй холбоотой 

эрх, үүргийг тодорхойлохтой холбогдсон суурь харилцааг зохицуулсан анхдагч 

хууль юм. 

  “Виртуал хөрөнгө” гэх нэр томьёог хуульд тодорхойлсон ба эдийн бус 

хөрөнгөд хамааруулахаар зохицуулсан. Гэхдээ виртуал хөрөнгө нь мөнгөн 

тэмдэгт, үнэт цаас, төлбөрийн хэрэгсэл биш юм. 

   Виртуал хөрөнгийг зөвхөн виртуал хөрөнгийн үйлчилгээ үзүүлэгчээр 

бүртгүүлсэн компаниар дамжуулан нийтэд санал болгох, худалдах бөгөөд 

виртуал хөрөнгийн үйлчилгээ үзүүлэх хүсэлтэй компаниудын (хөрөнгийн эх 

үүсвэр нь хууль ёсны байх, мэдээлэл, технологийн дэд бүтцийн тасралтгүй, 

найдвартай ажиллагаа, нууцлал, аюулгүй байдлыг хангасан байх, бүтээгдэхүүн, 

үйлчилгээ, технологитой холбоотой мөнгө угаах, терроризмыг санхүүжүүлэх 

эрсдэлийн үнэлгээг хийсэн болон эрсдэлийг бууруулах, удирдах талаар авах 

арга хэмжээний төлөвлөгөөтэй байх зэрэг) болон мөнгө угаах, терроризмыг 

санхүүжүүлэхтэй  тэмцэх, эрсдэлийг бууруулах зорилгоор баталсан бусад 

журмуудад заасан шаардлагуудыг хангаснаар виртуал хөрөнгийн үйлчилгээ 

үзүүлэгчээр бүртгүүлэх боломжтой болж байна. 

                                                           
212 “ИЦББХ: Монгол Улсад цахим шилжилт хийх хууль эрх зүйн орчныг бүрдүүллээ” 
http://parliament.mn/n/ic3yn  
 

http://parliament.mn/n/ic3yn

Түүнчлэн виртуал хөрөнгийн үйлчилгээ үзүүлэгч нь энэ хуульд заасан 

дээрх журмуудаар тодорхойлсон үүрэг, шаардлагыг хангаж Санхүүгийн 

зохицуулах хороонд бүртгэгдсэн тохиолдолд үйл ажиллагаандаа харилцагчдаа 

таньж мэдэх, тэдгээрийн хөрөнгийн эх үүсвэр хууль ёсны эсэхийг тогтоох, 

виртуал хөрөнгийг эзэмших, арилжихад учирч болох техникийн болон залилан 

мэхлэх гэмт хэргийн хохирогч болох эрсдэлүүдийг урьдчилан харилцагч нарт 

танилцуулах үүргийг биелүүлж ажиллах талаарх зохицуулалтыг тусгасан байна. 

Тус хуулийг хэрэгжүүлэх хүрээнд виртуал хөрөнгийн үйлчилгээ үзүүлэгчийг 

бүртгэх болон мөнгө угаах, терроризмыг санхүүжүүлэхтэй тэмцэх, эрсдэлийг 

бууруулах зорилгоор тухайн компаниудын үйл ажиллагаанд хяналт тавих, 

эрсдэлд суурилсан хяналт шалгалт хийх, эдгээртэй холбоотой нарийвчилсан 

харилцааг зохицуулах буюу виртуал хөрөнгийн үйлчилгээ үзүүлэгчийн бүртгэл, 

зохистой засаглал, үйл ажиллагаа, тайлан мэдээнд тавигдах шаардлага, 

тохиромжтой этгээдийг тодорхойлох, хувь нийлүүлсэн хөрөнгө болон өөрийн 

хөрөнгийн хэмжээг тогтоох, үйл ажиллагаанд зайны болон газар дээрх хяналт 

шалгалт хийх, хязгаарлалт тогтоох, түр зогсоох зэрэг асуудлыг Санхүүгийн 

зохицуулах хорооны бүрэн эрхэд хамааруулан зохицуулалтыг тусгажээ. 

 Виртуал хөрөнгийн үйлчилгээ үзүүлэгчээр бүртгэснийг тухайн виртуал 

хөрөнгөд өгч байгаа баталгаа гэж үзэхгүй бөгөөд “Виртуал хөрөнгийн 

үйлчилгээнд хамаарах үйл ажиллагааны үр дүнд үүссэн хохирлыг төр 

хариуцахгүй байх түүнчлэн виртуал хөрөнгийг виртуал хөрөнгийн үйлчилгээ 

үзүүлэгчээр бүртгүүлсэн компаниар дамжуулахгүйгээр нийтэд санал болгох, 

худалдахыг хориглосон бөгөөд виртуал хөрөнгийн үйлчилгээ үзүүлэгч нь Мөнгө 

угаах болон терроризмыг санхүүжүүлэхтэй тэмцэх тухай хуульд заасан мэдээлэх 

үүрэгтэй этгээд болох тул тухайн хуульд заасан үүргүүдийг хэрэгжүүлж 

ажиллана” гэжээ. Виртуал хөрөнгийн үйлчилгээг бүртгэлгүй эрхэлсэн, үйлчилгээ 

үзүүлэгчээр бүртгүүлсэн компаниар дамжуулахгүйгээр нийтэд санал болгож 

худалдсан, өөрийн харилцагчийн тухайн үйлчилгээнд хамаарах виртуал 

хөрөнгийг гүйлгээ хийх, шилжүүлэх, арилжих, хадгалах, удирдах нөхцөл, 

боломжийг тасралтгүй хангаж ажиллах, виртуал хөрөнгийн үйлчилгээ үзүүлэгч, 

түүний эрх бүхий албан тушаалтан болон холбогдох этгээд нь хуульд заасан 

шаардлагыг хангаж ажиллаагүй, эсхүл үүргээ хэрэгжүүлээгүй бол Зөрчлийн 

тухай хуульд заасан хариуцлагыг хүлээлгэхээр, мөн түүнчлэн виртуал хөрөнгийн 

үйлчилгээний дотоод мэдээллийг хууль бусаар ашиглах, виртуал хөрөнгийн 

үйлчилгээ үзүүлэгчийн үйл ажиллагаанд арилжааг урвуулан ашигласан 

тохиолдлуудыг гэмт хэрэгт тооцож Эрүүгийн хуульд заасны дагуу хариуцлага 

хүлээлгэх зохицуулалтыг хуульд тусгасан байна. 

   Энэ хууль батлагдсанаар төвлөрсөн бус тархмал систем (блокчэйн), 

дэвшилтэт технологи дээр суурилсан санхүүгийн бүтээгдэхүүн, үйлчилгээ, 

виртуал хөрөнгийг хүлээн зөвшөөрдөг, цахим шилжилтийг дэмжсэн, Виртуал 

хөрөнгийн үйлчилгээ үзүүлэгчийн холбогдох харилцааг зохицуулсан эрхзүйн 

орчинтой улс орон албан ёсоор болсноор гадаадын хөрөнгө оруулагчдын 

сонирхлыг татах, цаашид эдийн засгийн эргэлтийг нэмэгдүүлэх суурь нөхцөл 

бүрдэж байна. 

 Бусад улс орны жишгийг харахад, бүрэн хориглох, эсвэл тодорхой 

хэмжээний эрхзүйн зохицуулалттай болгож байгаа бөгөөд Монгол Улс энэ дагуу 

холбогдох эрхзүйн орчныг бүрдүүлж байгаа  юм. 

  Кибер аюулгүй байдлын тухай хууль нь Монгол Улсад анх удаа 

батлагдаж байгаа анхдагч хууль бөгөөд сүүлийн 15 жилийн хугацаанд энэ 

асуудал яригдаж, 7 удаа төсөл боловсруулагдаж байжээ.  

  Технологийн хөгжилтэй зэрэгцээд шинэ төрлийн цахим гэмт хэргийн тоо 

олон улсын хэмжээнд ч, Монгол Улсын хэмжээнд ч олноор бүртгэгдэх болсон 

бөгөөд ойролцоогоор 2 тэрбум ам.доллартай тэнцэх хэмжээний криптовалют 

цахим гэмт хэргийн халдлагад өртсөн  тухай 2022 оны 1 дүгээр сарын 20-нд 

болсон УИХ-ын Инновац, цахим бодлогын байнгын хорооны танилцуулгын үеэр 

мэдээлж,  олон хүчин зүйлстэй холбоотой нөхцөл байдлын улмаас Монгол Улс 

энэ чиглэлд анхаарал хандуулах зайлшгүй шаардлага үүссэн юм. 

  Кибер аюулгүй байдлын тухай хууль батлагдсанаар кибер аюулгүй 

байдлыг хангах тогтолцоо, эрхзүйн орчин бүрдэж, иргэн, хуулийн этгээд төрийн 

байгууллагын кибер аюулгүй байдлыг хангах талаарх эрх, үүрэг нь тодорхой 

болж, кибер аюулгүй байдлыг хангах үйл ажиллагааг хэрэгжүүлэх, кибер аюулгүй 

байдлын эрсдэлийн үнэлгээ, мэдээллийн аюулгүй байдлын аудит хийх, хяналт 

тавих, нэгдсэн удирдлага зохион байгуулалтаар хангах боломж бүрдэж байгаа 

юм. 

  Үндэсний аюулгүй байдлыг хангах тогтолцоонд нийцсэн Кибер аюулгүй 

байдлын зөвлөлийг Ерөнхий сайд тэргүүлж, дэд даргаар Цахим хөгжил, 

харилцаа холбооны сайд, Тагнуулын ерөнхий газрын дарга нар ажиллаж, 

үндэсний хэмжээний кибер аюулгүй байдлыг хангах үйл ажиллагааг нэгдсэн 

удирдлага, зохион байгуулалтаар хангах, үйл ажиллагааг уялдуулан зохицуулах 

ажлыг хэрэгжүүлэхээр болж байна. 

 Засгийн газар үндэсний хэмжээний кибер халдлагын үед ажиллах 

төлөвлөгөө, стратеги, онц чухал мэдээллийн дэд бүтэцтэй байгууллагын 

жагсаалт зэрэг баримт бичгийг батлахаар заажээ. Түүнчлэн кибер халдлага, 

зөрчлийг илрүүлэх, таслан зогсоох, хариу арга хэмжээ авах, түүнд өртсөн дэд 

бүтэц, мэдээллийн системийг нөхөн сэргээхэд мэргэжил, аргазүйн туслалцаа, 

дэмжлэг үзүүлэх үндсэн чиг үүрэг бүхий хүний нөөц, техник, технологийн чадавх, 

мэдээллийн сантай Үндэсний төвийг тагнуулын байгууллагын бүтцэд, Нийтийн 

төвийг цахим хөгжил, харилцаа холбооны асуудал эрхэлсэн төрийн захиргааны 

төв байгууллагын дэргэд тус тус байгуулж, төрийн мэдээллийн нэгдсэн сүлжээнд 

холбогдсон болон онц чухал мэдээллийн дэд бүтэцтэй байгууллагын кибер 

аюулгүй байдлыг Үндэсний төв, бусад иргэн, аж ахуйн нэгж, хуулийн этгээдийн 

кибер аюулгүй байдлыг Нийтийн төв тус тус хангаж, мэргэжил аргазүйн 

туслалцаа үзүүлэх үүргийг хуулиар хүлээх юм. 

Монгол Улсын “Нийтийн мэдээллийн ил тод байдлын тухай”, “Хүний 

хувийн мэдээлэл хамгаалах тухай”, “Цахим гарын үсгийн тухай” болон “Кибер 

аюулгүй байдлын тухай” хуулиуд 2022 оны тавдугаар сарын 1-ний өдрөөс 

хэрэгжиж эхэлсэн бөгөөд харин Виртуал хөрөнгийн үйлчилгээ үзүүлэгчийн тухай 

хууль нь ердийн журмаар 2022 оны 2 дугаар сарын 1-нээс хэрэгжиж эхлэв. Аж 

үйлдвэрийн IV хувьсгалд Монгол Улсын хувьд үндэсний кибер аюулгүй байдлыг 

хангах эрхзүйн тогтолцоо, улс орны хөгжил, аюулгүй байдалд түлхэц болох, 

цаашлаад үндэсний аюулгүй байдлын бүрэлдэхүүн хэсэг болох мэдээллийн 

аюулгүй байдлаа хангах нөхцөлийг бүрдүүлж байгаа амин чухал хууль юм.213   

Технологийн дэвшил, инновацын хялбар шийдэл буюу хиймэл оюун 

ухаан, blockchain, дата шинжлэх ухаан зэргийг ашиглан уламжлалт банкны 

үйлчилгээг хамгийн бага зардлаар хүртээмжтэйгээр хэрэглэгчид хүргэдэг финтек 

салбарын Монгол Улс дахь хамгийн том хэлэлцүүлэг 2022 оны 11 дүгээр сард 

цахимаар зохион байгуулагдав. Монголын Финтекийн Холбооноос зохион 

байгуулсан “Frontier Fintech Summit-2021” арга хэмжээний үеэр Монгол Улсын 

Финтекийн Холбооны гишүүн байгууллагууд Монгол Улсын санхүүгийн 

технологийн салбарын хөгжил, хууль, эрхзүйн орчин, шинэ үеийн технологи, 

дэлхий болон Монголын финтек салбарын хөгжил ямар түвшинд байгаа талаар 

хэлэлцэн ирээдүйн чиг хандлагын өргөн хүрээнд ярилцав. 

Монгол Улсын финтекийн салбарын хөгжлөөс онцолбол: 2021 оны эхний 

хагас жилийн байдлаар 22 ББСБ санхүүгийн технологид тулгуурлан аппликэшн 

ашиглан зээл олгож байна. 

      

 

    
 

 2018 онд байгуулагдсан LendMN ББСБ ХК нь финтек бизнес моделийг 

Монгол Улсын зах зээлд анх удаа LendMN аппликэйшнээр дамжуулан 

амжилттай нэвтрүүлж хэрэглэгчдэд хэрэглээний бичил цахим зээлийн 

                                                           
213 “ИЦББХ: Монгол Улсад цахим шилжилт хийх хууль эрх зүйн орчныг бүрдүүллээ” 
http://parliament.mn/n/ic3yn  
 

http://parliament.mn/n/ic3yn

үйлчилгээг үзүүлсээр нийт бүртгэлтэй харилцагчдын тоо 1 сая хшрээд 

байна. 

 Монголын анхны төлбөрийн гарц үйлчилгээ (Payment Gateway)-г Hi 

payment solutions ХХК, АНУ-ын ACI WORLDWIDE LLC-тэй технологийн 

түншээр хамтран анх нэвтрүүлсэн байна. 

 Optimal NMax ХХК-с 2018 онд үүсгэн байгуулсан Zeely аппликэйшн нь зээл 

өгөхдөө хувь хүний хандлага, хариуцлага, сэтгэл зүйн төлөвшил болон 

шийдвэр гаргах чадварыг тодорхойлох сэтгэл зүйн тестийн үнэлгээнд 

тулгуурлан зээл өгдөг Монгол улс дахь хамгийн анхдагч санхүүгийн 

үйлчилгээ юм. 

 2019 онд үүсгэн байгуулагдсан Storepay аппликэйшн олон улсын зах зээлд 

гарах алхамаа амжилттай тавьсэн зэргийн дурдаж болно. 

             Сэндбокс зохицуулалтын орчин 

Монгол Улсын хувьд төр, хувийн хэвшил хоёр хамтран ажиллах замаар 

санхүүгийн хүндрэл, хямралыг давж гарсан байдаг. Тиймээс энэ удаад ч мөн 

төрийн зүгээс шаардлагатай бодлого, зохицуулалтаар зах зээлээ дэмжих нь зөв 

алхам болоод байна. Сэндбокс зохицуулалтын орчин нь финтек гарааны 

компаниуд, инноваци бүтээгчдийг зохицуулагч байгууллагын хяналт дор 

бүтээгдэхүүн үйлчилгээний туршилт хийх боломжийг олгодог зохицуулалтын 

орчин юм. Уг өөрчлөлт нь финтек салбарын амжилтанд нэн чухал ач 

холбогдолтой бөгөөд хөгжиж буй Монгол Улсын хувьд инновацийн цахиур 

хагалах нэг  хүчин зүйл  байх боломжтой юм.  2021 оны 6 дугаар сарын байдлаар 

судалгаагаар дэлхийн 57 улс зохицуулалтын орчинг буй болгож 73 Fintech 

Sandbox ашиглаж байгаа ажээ.214 

  “Зохицуулалтын хамгаалагдсан хязгаарлагдмал орчин” гэсэн нэр томъёо 

нь сүүлийн таван жилийн хугацаанд дэлхий даяар тархаж, Дэлхийн Банкны 2020 

оны Зохицуулалтын хамгаалагдсан хязгаарлагдмал орчны тайлан215, 

Санхүүгийн удирдлагын газар (The Financial Conduct Authority FCA)-ийн 2021 оны 

Дижитал хамгаалагдсан хязгаарлагдмал орчны туршилт216  зэрэг сүүлийн үеийн 

санаачилгуудад урам зориг өгсөн. Энэхүү үзэл баримтлалыг мэдэхгүй хүмүүсийн 

хувьд Зохицуулалтын хамгаалагдсан хязгаарлагдмал орчин нь зохицуулагчид 

технологийн шийдлүүдийг (гол төлөв финтекийн салбарт) одоо байгаа 

зохицуулалтын тогтолцоонд нийцүүлэхгүйгээр турших боломжийг олгодог 

платформ юм. 

Монгол Улс санхүүгийн үйлчилгээнд шинээр нэвтэрч буй технологид 

суурилсан шинэлэг бүтээгдэхүүн, үйлчилгээ, бизнес загварыг дотоодын 

                                                           
214https://www.lawyer-monthly.com/2021/06/the-regulatory-sandbox-a-wake-up-call-for-the-legal-
industry/  
215 Key Data from Regulatory Sandboxes across the Globe (worldbank.org)  
216 https://www.fca.org.uk/firms/innovation/digital-sandbox 

https://www.lawyer-monthly.com/2021/06/the-regulatory-sandbox-a-wake-up-call-for-the-legal-industry/
https://www.lawyer-monthly.com/2021/06/the-regulatory-sandbox-a-wake-up-call-for-the-legal-industry/
https://www.worldbank.org/en/topic/fintech/brief/key-data-from-regulatory-sandboxes-across-the-globe
https://www.fca.org.uk/firms/innovation/digital-sandbox

санхүүгийн зах зээлд нэвтрүүлэх, сэндбокс зохицуулалтын орчинг бүрдүүлэх 

зорилгоор Монголбанкны Ерөнхийлөгч, Сангийн сайд, Санхүүгийн зохицуулах 

хорооны дарга, Хадгаламжийн даатгалын корпорацийн гүйцэтгэх захирлын 2021 

оны 3 сарын 1-ний өдөр “Сэндбокс зохицуулалтын орчны журам”-ыг хамтран 

баталсан217 байдаг. Сэндбокс зохицуулалт нь шинээр зах зээлд орж ирж буй 

бизнест тусгай зөвшөөрөл, лиценз зэргийг олгохоос өмнө хууль, журмын дагуу 

тэдгээрийн хэрэгжүүлэх гэж буй шинэ инновацилаг бүтээгдэхүүн, үйлчилгээг 

тестээр туршиж, бизнес моделийг сайтар боловсруулж үзсэний дараа зах зээлд 

нэвтрүүлэх үйл явц бөгөөд тэдгээрийг зах зээлд тэсвэртэй өрсөлдөх чадвартай 

болгож, өрсөлдөөн дундаас шахагдах эрсдлээс сэргийлэх, мөн салбарын 

мэдээллийг бүрэн авах боломжийг бүрдүүлж өгдгөөрөө онцлог. 

Монгол Улсын хувьд блокчэйн технологийг хууль, эрхзүйн хүрээнд хүлээн 

зөвшөөрөөгүй хэдий ч Монгол Улсын төлбөрийн системд бэлэн бус төлбөр 

тооцооны хэрэглээг дэмжих, шинэ дэвшилтэт төлбөрийн хэрэгсэл, үйлчилгээг 

нэвтрүүлэх, эрх зүйн орчинг бүрдүүлэх, олон улсын жишигт хүрсэн төлбөрийн 

системийн дэд бүтцийг хөгжүүлэх бодлого баримтлахаа илэрхийлсэн байдаг. 

Монгол Улсын мөнгөн тэмдэгт төгрөгтэй адил үнэ цэнэ бүхий 

Монголбанкны зөвшөөрөлтэй гаргасан бэлэн бус төлбөрийн хэрэгслийн нэг 

хэлбэр цахим мөнгө бөгөөд мөнгөн дүн нь цахим хэлбэрээр хадгалагдсан, 

мөнгөн хөрөнгөөр баталгаажсан, цахим мөнгө гаргагч, түүний харилцагчаас 

бусад гуравдагч этгээд төлбөрт хүлээн зөвшөөрсөн, мөнгөн хөрөнгөнд чөлөөтэй 

хөрвөдөг онцлогтой. 2021 оны 11 сарын байдлаар Монголбанкнаас цахим 

мөнгөний үйлчилгээ эрхлэх зөвшөөрөлийг 7 байгууллагад олгосон бөгөөд үүнд: 

“Мобифинанс” ББСБ ХХК, “Супер Ап Хэтэвч” ХХК, “Ард кредит” ББСБ ХК, “Эм Пи 

Эс Си” ББСБ ХХК, “Инвескор хэтэвч” ББСБ ХХК, “Хай пэймэнт солюшнс” ХХК, 

“Нэт капитал файнанс корпораци” ББСБ ХХК зэргийг нэрлэж болно.  

 Монгол койн: 2021 оны эцсийн байдлаар дэлхийн хэмжээнд 7600 орчим 

байсан криптовалютын тоо 2022 оны 2 дугаар сарын байдлаар 18000-д хүрч, 458 

бирж дээр арилжаалагдаж байв. Тэдгээрийн зах зээлийн үнэлгээ нь 2 их наяд 

ам.доллараар хэмжигдэж байсан бөгөөд үүний 42 хувь нь зөвхөн биткойнд, 61 

хувь нь биткойн болон этереумд, 71 хувь нь топ 5 криптовалютад ногдож байжээ. 

Сүүлийн хоёр жил орчимын хугцаанд дэлхийн хэмжээнд 2000 койн тутмын 1 нь 

л амжилттай болжээ гэсэн үг бөгөөд 2000 койн тутмын 1999 нь амжилтгүй, 

хөрөнгө оруулагчаа эрсдэлд оруулсан, эсвэл огт идэвхгүй царцсан байдалтай 

байжээ.218  

                                                           
217 Сэндбоксын зохицуулалтын орчны журам. УБ., 2021.03.01 
http://www.frc.mn/resource/frc/Document/2021/10/06/oop8xz722ve8d4dc/sandbox%20juram_A-
636432A27.pdf 
218 https://www.coinbase.com/ Coinbase powers the cryptoeconomy. April 2, 2022 

http://www.frc.mn/resource/frc/Document/2021/10/06/oop8xz722ve8d4dc/sandbox%20juram_A-636432A27.pdf
http://www.frc.mn/resource/frc/Document/2021/10/06/oop8xz722ve8d4dc/sandbox%20juram_A-636432A27.pdf
https://www.coinbase.com/

2022-2021 оны ФАТФ219-ын тайланд дурдсанаар, криптовалютыг ашиглан 

мөнгө угаасан үйлдэл 14 тэрбум ам.долларт хүрсэн ажээ.220 

Монгол Улсад криптовалютын зах зээл Азийн улсуудын дотор харьцангуй 

сүүлд хөгжиж буй боловч, 2021 оны дунд үеэс хойш 40 гаруй койн, токены  бизнес 

гараагаа эхлүүлжээ. одоогоор тун амжилттай явж байна. Монголын 

страртапуудын зах зээлд баримталсан стратеги, тактик нь бусад орнуудаас 

онцлогтой  байсан  бөгөөд энэ нь эхний ээлжинд урамшууллын оноог койн, токен 

гэж гаргасан нь дэлхийн аль ч улсад давтагдаагүй жишиг болсон байна. Өнөөдөр 

Монголын криптовалютын зах зээлд оролцогчид урамшууллын оноо болон койн, 

токены талаарх онол-практикийн мэдлэг гүнзгийрээд зогсохгүй арилжаанд 

идэвхитэй оролцогчид  бараг нэг саяд хүрсэн байна.221 

Монгол Улсад койн гэж нэрлэгдсэн 40 токен, 1 койн, нийт 41 монгол 

криптовалют, 14 бирж шинээр үүсч олон нийтээс 475.4 тэрбум төгрөгийн 

санхүүжилтийг татан, хамгийн багадаа 500 мянга гаруй хүнийг хамарсан 1-2.2 их 

наяд төгрөгийн койн, токены арилжаа зохион байгуулагдсан нь Монгол Улсын 

ДНБ-ны 3 хувьтай тэнцсэн байна.222      

        

Зураг 125. 2022 оны 2 сарын байдлаар криптовалютын арилжааны 

төвлөрөл  

Эхсурвалж: https://business.mn/2022.03.11 

Хэдийгээр 14 бирж идэвхтэй үйл ажиллагаа явуулж буй ч нөлөө бүхий 4 

том криптовалютын бирж (coin hub) дээр зах зээлийн гол төвлөрөл бий болжээ. 

2022 оны 2 сарын үзүүлэлтээр энэхүү 6 бирж дээр гаргасан монгол 

                                                           
219 The Financial Action Task Force (on Money Laundering) (FATF) Мөнгө угаах гэмт хэрэгтэй 

тэмцэх Засгийн газар хоорондын олон улсын байгууллага 
220 https://www.fatf-gafi.org/media/fatf/documents/brochuresannualreports/Annual-Report-2020-
2021.pdf  
221 http://www.frc.mn/as/enews March, 2022  
222 https://bloombergtv.mn May 3, 2022 

https://business.mn/2022.03.11
https://www.fatf-gafi.org/media/fatf/documents/brochuresannualreports/Annual-Report-2020-2021.pdf
https://www.fatf-gafi.org/media/fatf/documents/brochuresannualreports/Annual-Report-2020-2021.pdf
http://www.frc.mn/as/enews
https://bloombergtv.mn/

криптовалютуудын зах зээлийн үнэлгээ 2,2 их наяд төгрөг болсон ба үүний 98 

хувь нь DAX, trade.mn гэсэн хоёр бирж дээр арилжаалагдсан байна.223  

Монголын криптовалютын зах зээлийн нэг онцлог нь хэдийгээр тус зах 

зээл дээрх нөлөө бүхий криптовалютууд зах зээлийн үнэлгээний хэмжээгээрээ 

дэлхийн шилдэг 500-д хангалттай багтах үзүүлэлттэй байгаа хэдий ч дэлхийн 

зах зээл дээр  өрсөлдөж чадахуйц бэлтгэл хангах шаардлага байгаа юм.   Нэгэнт 

бодит хэрэглээ байхгүй, хөрвөх чадваргүй байгаа тул яг одоогоор Монгол Улсын 

эдийн засагт 2,2 их наяд төгрөг, ямар ч эдийн засаг болон санхүүгийн үр 

өгөөжгүй, тэг бүтээмж бүхий койн, токен нэртэйгээр царцчихаад байна гэсэн 

дүгнэлтийг хийлгэж байна. Ийм их мөнгийг наашаа ч үгүй, цаашаа ч үгүй 

гацаачхаад байгаа нь манай улс шиг санхүүгийн урт хугацааны тогтворгүй 

байдалд нэрвэгдсэн, зээллэгийн зардал өндөртэй улсад ноцтой сөрөг үр 

дагавартай юм.  

Монгол койнуудын харьцуулалт: 2021 оны намар биткойны ханш огцом 

өсч, үүнтэй холбоотойгоор Монгол Улсад криптовалютын зах зээл эрчимжиж, 

финтекийн старап компаниуд өөрсдийн шинэ койнууд болох АрдКойн (ARDX), 

Ихкойн (IHC), Digital Exchange Coin (TRD), Coinhub (CHB), ZesCoin (ZESC), 

StorePayCoin (SPC), Mongol NFT (MNFT), Corex (CRX), Urguu coin (URG), 

WorldPlusCoin (WPL) зах зээл дээр IEO хийж эхэлсэн. Үүнийг доорх хүснэгт 12-

оос харж болно. 224 

 

Хүснэгт 12. Монгол койн 

 
Эх сурвалж: White Paper 

* Койны ханш: 2021.11.16-ны өдрийн 14:50 цаг 

* Зах зээлийн үнэлгээг мөн өдрийн дурдсан цагийн ханшаар тооцож нийт 

гаргасан койны хэмжээгээр тооцсон байна.     

       

                                                           
223 http://www.frc.mn/as/enews  
224 White Paper. StorePay Coin. SPC. Блокчейнд суурилсан финтекийн шийдэл. УБ., 2021 

https://trade.mn/exchange/ARDX/MNT
https://trade.mn/exchange/IHC/MNT
https://trade.mn/exchange/TRD/MNT
https://www.coinhub.mn/
https://trade.mn/exchange/ZESC/MNT
https://trade.mn/exchange/SPC/MNT
http://www.frc.mn/as/enews

Хүснэгт 13. Монгол койнууд 

 
Эх сурвалж: White Paper 

* Койны ханш: 2021.11.16-ны өдрийн 14:50 цаг 

* Зах зээлийн үнэлгээг мөн өдрийн дурдсан цагийн ханшаар тооцож нийт 

гаргасан койны хэмжээгээр тооцсон байна.     

 

Хүснэгт 14. Монгол койн 

 
Эх сурвалж: White Paper 

* Койны ханш: 2021.11.16-ны өдрийн 14:50 цаг 

* Зах зээлийн үнэлгээг мөн өдрийн дурдсан цагийн ханшаар тооцож нийт 

гаргасан койны хэмжээгээр тооцсон байна.  

* Дээрх койнуудын хоёрдахь арилжаа эхлээгүй байсан болно. 

2022 оны 10 дугаар сарын 7-нд Виртуал хөрөнгө эзэмшигчдийн эрх ашгийг 

хамгаалах холбооноос хийсэн мэдээлэлд Монгол Улсад 73 

төрлийн койн гарснаас өнөөгийн байдлаар 36 койн нь арилжаалагдаж байна. 

Зах зээлийн анхдагч арилжаа хийгээд алга болсон 8, хөрөнгө босгоод огт үйл 

ажиллагаа явуулалгүй алга болсон 19 койн байгаа ажээ. Үүнтэй холбоотой 

иргэдээс  гомдол санал их ирж буй тухай мэдэгдсэн юм. Нийт 23 крипто бирж 

байгуулагдсанаас Санхүүгийн зохицуулах хорооноос зөвшөөрөгдсөн хуулийн 

хүрээнд ажиллаж,  үйл ажиллагаагаа хэвийн явуулж байгаа 16 бирж, ажиллаж 

буй 1 аппликэшн, хаагдсан 6  бирж байна. Хууль гарахаас өмнө хаагдсан 

биржүүдээс иргэд маш их хэмжээний хохирол хүлээсэн тухай мэдээлсэн юм.225    

Хууль эрхзүйн орчин бүрдсэнээс хойш СЗХ 2022 оны 3-9 дүгээр сарын 

хооронд “Дижитал Эксчэйнж Монголиа”, “Ай Дакс”, “Койн Хаб” зэрэг гурван 

компанийг, 10 дугаар сард “Нэйшнал трэйшир бит секьюрити”, “Икс Мета”, 

“Комплекс Дижитал Экосистем”, “Чойжин Алтекс”, “Зоос Дижитал Эксчэйнж”, 

“Корэкс” зэрэг  зургаан компанийг хууль, журамд заасан нөхцөл шаардлагыг 

хангасан тул виртуал хөрөнгийн үйлчилгээ үзүүлэгчээр бүртгэсэн байна.226 

 Дижитал эдийн засгийн салшгүй бүрэлдэхүүн хэсэг болсон финтек хэмээх 

хүртээмжтэй санхүүгийн цоо шинэ үйлчилгээ Монгол Улсад ч хөгжлийн шинэ 

тренд болж байна.  

Дүгнэж хэлэхэд ХХ  зууны сүүлчийн улиралд хүн төрөлхтний хамгийн том 

нээлт нь өөрсдийн амьдрах оронзай, цаг хугацаагаа цоо шинээр, гэхдээ 

хязгааргүй “тэлсэн” явдал юм. Сyber space хэмээх хүний оюуны бүтээл болсон 

тулааны энэ шинэ оронзай хүн төрөлхтний амьдралд язгуур өөрчлөлт гаргаж, 

цаашид ч олон суурь өөрчлөлт, шинэ зүйлсийг буй болгох нь тодорхой болов. 

Дижитал үйл явц эдийн засагт асар их хэмнэлт буй болгож, цаг хугацааны 

алдагдалыг үлэмж бууруулж байна. Нөгөө талд дижитал технологийн хурдацтай 

хөгжлийн үр дагавараар дэлхий нийтийн аюулгүй байдал улам  эмзэг болж, 

кибер орон зай дахь сөрөг үйлдлээс санамсаргүй байдлаар өчүүхэн зүйлээс ч 

асар их хор хөнөөл учирч болзошгүй байдал үүсээд буй. Кибер аюулгүй байдлыг 

хангах нь мэдээллийн аюулгүй байдлаас огт өөр, шинэ ойлголт болно.  

 XXI зууны эхнээс харилцан хамааралд суурилсан globalization эргэлт 

буцалтгүй болж байгаа тухай ихээхэн ярьж бичиж байсан, харин эдүгээ дэлхий 

нийтийн хэмжээнд бүх салбарт digitization эргэлт буцалтгүй болж буй тухай, 

түүний хүн төрлөхтөнд үзүүлж буй нөлөөллийн тухай ярьж бичиж байна. 

Дижиталчлал эдийн засагт асар их хэмнэлт буй болгож, орон зай-цаг хугацааны 

тухай бидний stereotype-ийг орвонгоор нь өөрчлөв.  

 Дижитал үйл явц нийгэм-эдийн засгийн бүх салбарыг хамарч, эргэлт 

буцалтгүй үйл явц болов. Үүний нэг тод илрэл нь банк-санхүүгийн салбарт өрнөж 

буй технологийн хувьсгал  юм. Дэлхийд хувьсгал хийж буй санхүүгийн 

бүтээгдэхүүнийг бий болгохын тулд хамгийн орчин үеийн технологийг ашигладаг 

санхүүгийн салбарын компаниудын үйлчилгээ хүртээмжтэй өргөжиж байна.  

Мэдээж зорилго нь санхүүгийн үйлчилгээнд илүү сайн шийдлийг санал болгож, 

илүү хүртээмжтэй болгох зорилгоор технологийг ашиглах явдалд оршиж байна. 

Одоогийн санхүүгийн үйлчилгээнд үнэ цэнийг нэмж, зардлыг үр ашигтайгаар 

                                                           
225 “Монгол Улсад гарсан койнууд нууц гүйлгээ хийж ашгаа өсгөж байна”-2022.10.07 
https://news.mn/r/2594918/  
226 2022.10.10. http://www.frc.mn/a/4159 

https://news.mn/r/2594918/
http://www.frc.mn/a/4159

бууруулж, ил тод байдлыг хангаж, хүнээс хүнд санхүүгийн үйлчилгээ авах 

боломжийг олгож байна. 

Санхүүгийн технологи буюу финтекийн хөгжил нь санхүүгийн үйлчилгээнд 

аж үйлдвэрийн IV хувьсгал шууд нэвтэрч буй хамгийн тод илрэл бөгөөд 

уламжлалт санхүүгийн үйлчилгээг технологийн тусламжтайгаар иргэдэд 

хүртээмжтэй хүргэх явдал юм. Мобайл банк, крипто валют гэх зэрэг нь энэ 

технологийн нэг жишээ бөгөөд ихэвчлэн өмнө байсан санхүүгийн компаниуд 

үйлчилгээгээ хөнгөвчлөх зорилгоор орж байгаа ба мөн старт-апууд энэ салбарт 

хөл тавьж байна.  

 Даатгал, худалдаа, банкны үйлчилгээ, эрсдэлийн менежментийг 

автоматжуулалтын салбарт финтек хүч түрэн орж ирлээ.  Финтек математикийн 

теором эсвэл алгоритм дээр суурилсан дижитал санхүүгийн зөвлөгөө үзүүлээд 

зогсохгүй  хүнийг зөвлөхөд хямд өртөгтэй хувилбар өгөх боломжийг олгож байгаа 

явдал юм. 

  Санхүүгийн салбарын хүрээнд блокчайн, хиймэл оюун ухаан, их өгөгдөл 

болон робот хийгээд автомат үйлдэл зэрэг зүйлсийг өргөн хэрэглэж байна. 

   Хиймэл оюун ухааны технологи санхүүгийн салбарт хөрөнгийн зах 

зээлийн таамаглал гаргадаг бол хэрэглэгчид хэрэглээний мэдээлэл, харин 

компанид хэрэглэгчийн зан төлөвийн мэдээлэл талаарх бүрэн мэдээллийг өгч 

байна. Чатбот нь нэг төрлийн хиймэл оюун ухааны нэг төрөлбөгөөд банк, 

санхүүгийн салбарт хэдийн нэвтэрсэн. Их өгөгдөл нь ерөнхийдөө хиймэл оюун 

ухаантайгаа адилхан ч хэрэглэгчдээс ирсэн ихээхэн хэмжээний мэдээлэл дээр 

үндэслэн ойрын ирээдүйг дүгнэдэг үйл ажиллагаа юм. 

Тулгарч буй том сорилт бол дижитал технологийн хөгжилтэй 

холбоотойгоор мэдээлэл, технологи, кибер орон зайн аюулгүй байдлыг 

хамгаалах хэмээх аюулгүй байдлын шинэ салбар гарч ирэв. Томоохон 

санхүүгийн хакер халдлага 2016 оны 2 дугаар сард болсон бөгөөд кибер гэмт 

бүлэглэл  Swift төлбөрийн системд алгиртмын тооцлол ашиглан нэвтэрч, АНУ-

ын Холбооны нөөцөд хадгалагдаж байсан Бангладешийн төвбанкны 81 сая 

ам.долларыг луйвардсан хэрэг гарч байв. Эдүгээ финтекийн салбарт кибер 

аюулгүй байдлын компаниуд олноор байгуулагдан үйл ажиллагаа явуулж эхлэв. 

Израилын кибер аюулгүй байдлын Transmit Security софтвэр старт-ап компани 

40 сая ам.долларын санхүүжилтийг өөрсдийн хүчээр бий болгож чадсан юм. 

Финтек салбарт хөрөнгө оруулах тренд нь дараах байдалтай байна. Үүнд:  

 Өөрийгөө санхүүжүүлэх: Финтек старт-аппын түвшинд хувийн санхүүгийн 

хадгаламжаас хөрөнгө оруулалт хийх эсвэл дотно хүмүүс, найз нөхөддөө 

хандив цуглуулах үйл ажиллагааг эхэлдэг. Өөрийгөө санхүүжүүлэх нь 

үндсэн санхүүжилтийн сонголт гэж үзэх нь буй. 

 Аngel хөрөнгө оруулагчид  буюу тэнгэр элч хэмээх хөрөнгө оруулагчид бол 

илүүдэл бэлэн мөнгөтэй хүмүүс бөгөөд гарааны бизнес эрхлэгчдэд 

хөрөнгө оруулах сонирхолтой байдаг. Тэд ихэвчлэн хөрөнгө оруулалт 

хийхээс өмнө бизнесийн саналыг хардаг. Мөн хөрөнгө оруулалтын 

хажуугаар зөвлөмж, эсвэл зөвлөгөө өгдөг. 

 Crowdfunding бол бизнес эрхлэгч нь бизнесийнхээ талаар дэлгэрэнгүй 

тайлбарыг платформд байршуулж, олон нийтийн зүгээс хөрөнгө  татах үйл 

явц юм. 

 Венчур капиталууд нь платформоор дамжуулан ирээдүйтэй бүтээгдэхүүн, 

үйлчилгээ, туршлагад тулгуурлан зөвлөгөө өгч, менторын үүрэг 

гүйцэтгэснээр оруулсан хөрөнгө оруулалтаа өсгөдөг. 

 Инкубатор, акселераторын санхүүжилт нь мэдээллийн технологи, 

финтекийн эхэн үеийн старт аппууд дээрхийн хөтөлбөрүүдэд хамрагдах 

боломжтой байдаг. 

 Ялагчийн контентор: Финтек компаниудын бусад компаниудаас ялгаатай 

нь санхүүжилт олгох тэмцээнүүд нилээд олон байдаг. 

 IPO гаргах нь тодорхой шалгуурыг хангахуйц хэмжээнд хүрсний дараа 

олон нийтэд хувьцаа гаргаж арилжаалах үйл явц юм. 

Банкууд үйлчлүүлэгчидтэй нь холбоотой өгөгдлөө санхүүгийн технологийн 

компаниудыг оролцуулаад гурав дахь этгээдэд нээлттэй болгох шахалт 

дарамтыг Европ, АНУ-ын зохицуулах байгууллагуудаас үзүүлэх нь ихэсч байгаа 

ажээ. Бизнесийг нь “нээлттэй, ил тод” болгоход чиглэсэн энэхүү шинэ чиг 

хандлага банкуудыг түгшээдэг ч старт-ап компани, санхүүгийн технологийн 

бизнес эрхлэгчдэд шинэ боломж олгож байгаа ажээ. Аlibaba-гийн дижитал 

төлбөр эрхлэгч салбар - Ant Financial 2019 онд нэг удаагийн санхүүжилтээр 4,5 

тэрбум ам.доллар босгосон нь санхүүгийн технологийн салбарт шинэ амжилт 

тогтоосон юм. 

Хөрөнгө оруулагчид кибер аюулгүй байдал, хиймэл оюун ухаан, блокчэйн, 

даатгалын технологийн салбарыг илүүтэй сонирхож байна.    Amazon Alexa, 

Google Voice зэрэг дуу хоолойгоор ажилладаг дижитал оюун ухаан финтект 

эрчимтэй нэвтэрч байгаа нь онлайн банкны ажиллагааг үйлчлүүлэгчдэд улам 

бүр хялбар ойртуулсаар байна. Capital One хэмээх биет бус банк нь дурдсан 

салбарын хөгжлийн шинэ тренд хэдийн болжээ. Роботын хувьсгал, машин 

жолоодлогын өргөн хэрэглээ, аварга хэмжээтэй өгөгдөл боловсруулах программ 

хангамж нь санхүүгийн салбарт хүний гүйцэтгэдэг олон ажиллагааг 

хялбаршуулж, зардал хэмнэн, бүтээгдэхүүн, үйлчилгээний чанарыг сайжруулж 

байна. 

Insurtech буюу даатгалын технологи нь санхүүгийн салбарт дижитал 

технологи нэвтэрч буйн нэгэн жишээ бөгөөд энэ нь финтекийн нэр төрөл гэж 

хэлж болно.  So-sure, Friendsurance, Lemonade, Guevara, Brolly зэрэг старт-ап 

компаниуд уг салбарыг бүхэлд нь өөрчлөх зоримог төлөвлөгөөтэй ажиллаж 

байгаа юм. Нягтлан бодох бүртгэлийн үндэстэн дамнасан KPMG компанийн 

судалгааг үзвэл, даатгалын технологийн компаниудад оруулсан хөрөнгө 

оруулалт 2019 онд хоёр дахин өсөж 1,2 тэрбум ам.долларт хүрчээ. “Үйл 

ажиллагааг сайжруулах, зардлыг бууруулахаас эхлээд үйлчлүүлэгчдэд илүү 

нийцсэн бүтээгдэхүүн, үйлчилгээ бий болгох зэрэг олон асуудлыг даатгалын 

үйлдвэрлэлийн салбар бүрэн шийдвэрлэж дөнгөхгүй байгаа”-г KPMG-ийн 

даатгалын компани тайлбарлаж байсан юм. “Шийдвэрлэгдээгүй ээнэ олон 

асуудлыг шинээр үүсэж буй технологитой хослуулах тохиолдолд даатгалын 

салбарт гүн гүнзгий өөрчлөлт гарна гэдэгт эргэлзэх хэрэггүй” хэмээн тус компани 

үзэж байгаа юм. 

Banking Tech буюу Future of FinTech Awards нь дэлхий даяар санхүүгийн 

үйлчилгээнд дижитал технологийг ашиглаж шилдэг бүтээгдэхүүн, шинэлэг 

байдал, үүнийг бий болгож буй хүмүүсийг үнэлдэг. Банк, санхүүгийн 

байгууллагуудын хувьд банкны технологийн шагнал хүртэх нь тэдний 

технологийн хөрөнгө оруулалтын үнэ цэнийг харуулж, ур чадвар, тууштай 

байдал, бүтээлч байдал, гүйцэтгэлийг харуулдаг. Программ хангамжийн 

үйлчилгээ үзүүлэгчдийн хувьд банкны техникийн шагнал нь компанийн 

бүтээгдэхүүн, үйлчилгээг үнэлдэг үнэ цэнэтэй зүйл юм. Хувь хүмүүс болон 

багуудын хувьд Банкны Технологийн Шагнал нь тэдний ур чадвар, манлайлал, 

алсын хараа, урам зориг, салбараа сайжруулахын төлөө зүтгэж буйг нь үнэлдэг 

шагнал юм. 2022 он эдгээр нэр хүндтэй шагналуудыг хүртэх 23 дахь жил болох 

юм. 2022 оны шагнал гардуулах ёслол 2022 оны 12 сарын 1-нд Лондоны Royal 

Lancaster зочид буудалд зохион байгуулагдах болжээ.  

Криптовалют гэдэг бол банк болон засгийн газрын оролцоогүйгээр 

хэрэглэгчдийг хооронд нь төлбөр тооцоогоо шууд  шилжүүлэх дижитал валют 

юм. Биткойн финтек салбарын хамгийн шинэлэг төлбөр тооцооны шинэ модель, 

чиг хандлага болноор л хамгийн алдартай криптовалют болж чадсан. Ковид-19 

цар тахал, Орос-Украины дайн биткойны ханшид ноцтой нөлөөлсөн боловч энэ 

нь түүний тренд хөгжлийг зогсоож чадахгүй юм. Олон бизнес эрхлэгчид түүний 

ирээдүйг өөдрөгөөр  харж байна. Тэд биткойныг албан ёсны валютын 

бүрэлдэхүүн хэсэг болно хэмээн найдвар тавьж байгаа юм.  

Блокчейн технологи бол тооцоолон бодох бүртгэлийн төвлөрсөн бус 

систем. Мэдээллийг нэгэн зэрэг хэд хэдэн компьютер дээр шифрлэж, хадгалдаг 

бөгөөд системд ямар ч өөрчлөлт хийх боломжгүй. Блокчейн бол зөвхөн финтек 

салбарт ашиглагдаж буй төдийгүй амьдралын бусад бүхий л салбарт 

ашиглагдаж болох технологийн шинэчлэл юм. Блокчейн систем ил тод бөгөөд 

хэн ч ямар ч хүссэн гүйлгээг харах боломжтой.  

Ethereum бол блокчейны өөр нэг төрөл юм. Түүний гол санааг 2013 онд 

орост төрсөн канадын иргэн Виталик Бутерин сэдсэн байдаг. Гүйлгээний хурдыг 

нэмэх, биткоинтой харьцуулахад нэг секундэд хэд хэдэн гүйлгээ хийх боломжтой 

энэ төслийн хамгийн гол know-how бол ухаалаг гэрээ юм. Блокчейн еthereum-ийг 

ашиглан хэрэглэгчид өөрийн төвлөрсөн бус хавсралт үүсгэж, мөнгөө 

программчлах боломжтой болгосон байна. 

RegTech буюу зохицуулалтын технологи нь зохицуулалт, дагаж мөрдөх 

үйл явцыг сайжруулах мэдээллийн технологийг ашиглах явдал юм. Энэхүү 

технологи нь санхүүгийн салбарт ажиллаж буй компаниудад туслаж, дүрэм, 

журмыг дагаж мөрдөх, хуулийн өмнө хүлээсэн үүргээ гүйцэтгэхэд туслах юм. 

RegTech-ийг хэрэглэх гол аргуудын нэг бол мөнгө угаахын эсрэг тэмцэж 

автоматжуулах (AML-Anti-Money Laundering) болон үйлчлүүлэгчдийг таних үйл 

ажиллагааг автоматжуулах (KYC, Know Your Customer) явдал юм. RegTech нь 

санхүүгийн үйлчилгээ, тоглоом, эрүүл мэнд, эм зүй, эрчим хүч, агаарын тээвэр 

зэрэг хатуу зохицуулалттай салбар, үйл ажиллагаанд хамгийн ашигтайгаар 

ашиглагддаг. RegTech нь зохицуулалтын хяналт, тайлагналт, дагаж мөрдөх 

байдалд онцгой анхаарал хандуулдаг бөгөөд ил тод байдал, тууштай байдлыг 

нэмэгдүүлэх, зохицуулалтын үйл явцыг стандартчилах, зохицуулалтын тодорхой 

бус байдлыг арилгах, илүү чанартай үр дүнг хямд зардлаар хангах зорилготой 

юм. RegTech нь өнөөг хүртэл санхүүгийн үйлчилгээний салбар дахь гар 

тайлагналын болон дагаж мөрдөх үйл явцыг дижитал хэлбэрт шилжүүлэхэд 

анхаарлаа хандуулж ирсэн бөгөөд хэрэглэгчийн шаардлагыг харгалзан 

финтекийн дэд хэсэг болон хөгжиж байгаа юм. Тухайлбал эрчим хүчний 

салбаруудад ашиглагдаж эхэлсэн байна. RegTech нь аж үйлдвэр, 

зохицуулагчдад ихээхэн хэмжээний зардал хэмнэдэг бөгөөд 2016 оны эрдэм 

шинжилгээний тайланд RegTech-ийн чадавхи нь илүү их гэдгийг тэмдэглээд “энэ 

нь эрсдэлийг тодорхойлж, шийдвэрлэх бодит цаг хугацаанд, пропорциональ 

зохицуулалтын дэглэмийг бий болгох боломжтой” гэж заажээ.  Энэхүү тайланд 

RegTech-ийн хувиргах чадавхийг зөвхөн өгөгдөл болон дижитал таних тэмдгийн 

уялдаа холбоонд байрлах шинэ, өөр зохицуулалтын тогтолцоо бүрэн хэмжээгээр 

олж авах болно гэдгийг харуулж байна. Финтекийн хөгжил, шинээр гарч ирж буй 

зах зээлд гарсан асар их өөрчлөлт, зохицуулагчдын сүүлийн үеийн идэвхтэй 

байр суурь (жишээлбэл, зохицуулалтын хамгаалагдсан хязгаарлагдмал орчинг 

хөгжүүлэх гэх мэт) нь зохицуулалтын нэг загвараас нөгөөд шилжих боломжийг 

олгож байгаа юм. 

ICO  (Initial coin offering) эсвэл зоосон мөнгийг хамгийн эхэнд байршуулах 

гэдэг нь блокчейн хэрэглэж буй компаниудын хөрөнгө оруулалтын цугларал юм. 

ICO бол уламжлалт (фиат) валютыг дижитал технологи (токен) ашиглан coinhub 

дээр хөрөнгө босгох арга юм. Компани өөрөө гаргасан токенуудын хэмжээ болон 

үнийг тодорхойлдог. 

Open banking бол санхүүгийн салбарын шинэ концепци гэж хэлж болно. 

Гол санаа нь банкууд бусад компаниудад мэдээлэл дамжуулж, үүний үндсэн 

дээр компаниуд шинэ сервис үүсгэх боломжтой юм. Энэ процесс нь API 

(Application programming interface) ашиглан дамжуулалт хийгддэг. Харин 

хөгжүүлэгчид банкны системийн кодны нэг хэсгийг хүлээж авдаг. Кодыг өөрчилж, 

нэмэлт болгож, мөн хэд хэдэн кодыг холбосноор шинэ сервис үүсэж байгаа юм. 

Робот зөвлөх гэдэг алгоритм систем нь их өгөгдөл дээр суурилан хөрөнгө 

оруулалтын шийдвэр гаргадаг. Системийн өгөгдөл нь хөрөнгө оруулаглтын 

менежерүүдийг орлох боломж олгодог.  

 Төрөл бүрийн финтек компаниудын хүртээмжтэй үйлчилгээний чухал 

чиглэл нь хүн амын зорилтод бүлэгт чиглэсэн үйлчилгээ болж байна. Санхүүгийн 

оролцоо гэдэг бол санхүүгийн үйлчилгээг нийгмийн бага орлоготой хүмүүс рүү 

чиглүүлсэн финтек шийдвэр юм. Энэ бол финтек компаниудын үйл ажиллагааны  

хамгийн чухал чиглэл, нийгмийн хариуцлагын нэг болж байна.  

Смарт гэрээ гэдэг бол худалдан авагч болон худалдагчийн хооронд 

хийгдэж буй гэрээг хийж, хянаж өгдөг программ юм. Бизнес хурдатгал бол эхлэж 

буй финтек компаниудын төслийг хэрэгжүүлэхэд туслах программ юм. Финтек 

хурдатгал бол хувийн болон улсынх гэж байдаг. Хурдатгал нь төслийн 

хэрэгжилтийг санхүүжүүлэх болон мэдлэгээр хангах зөвлөгч нарын үйлчилгээг 

санал болгодог. 

Ийнхүү Финтек санхүүгийн салбарт хүртээмжтэй үйлчилгээний олон давуу 

талуудыг буй болгож байна. Цаашдын хөгжлийн боломж нь хэрэглэгчдэд улам 

олон төрлийн шинэ шинэ үйлчилгээг гар утсны аппилкэшн, платформоор 

дамжуулан үзүүлэх нь тодорхой болов. Үүрэн телефорны оператор компаниудад 

ярианы болон мессежний нэгжийн үйлчилгээ гол орлого нь биш болж, банк, 

санхүү, худалдааны байгууллагуудын интеграци болж байна.  

Финтек нь тухайн улсын банк, санхүүгийн үйлчилгээний хүртээмжтэй 

байдлыг нэмэгдүүлэх, санхүүгийн үйлчилгээг төрөлжүүлэх, үр ашигт байдлыг 

нэмэгдүүлэх замаар ирээдүйн санхүүгийн хөгжлийг тодорхойлж байна.  Улс 

орнуудын зохицуулагч байгууллагуудын зүгээс Финтекийн хөгжлийг дэмжихийн 

зэрэгцээ үйл ажиллагааг нь найдвартай байлгах тогтолцоо, арга механизмыг 

боловсронгуй болгох ажлын хүрээнд шаардлагатай зохицуулалтыг хэрэгжүүлж 

байна.  

Монгол Улсын хувьд дижитал технологийн хатуу болон зөөлөн дээд бүтэц, 

ложистикийг улам сайжруулах, 5G технологид шилжих, star-link-ийг Монголд 

оруулж ирэх явдал юм.  

Монгол Улсын хувьд зохицуулалтын эрхзүйн орчинг бүрдүүлэх ажил 

амжилттай эхэлж байгаа ч цаашид анхаарах асуудлууд байгаа юм Үүнд:  

 Финтек бизнесийн эрхзүйн орчинг боловсронгуй болгох,  

 Финтек хэрэглэгчдийн эрх ашгийг хамгаалах эрхзүйн орчинг буй болгох,  

 Кибер болон хувь хүний мэдээллийн аюулгүй байдлын стандарт, норм, 

түүнийг хангах чиглэлээр хууль эрх зүйн орчинг боловсронгуй болгох,  

 Финтектэй холбоотойгоор гарч болзошгүй эрсдэлийг тодорхойлж, хяналт 

тавих, шаардлагатай хариу арга хэмжээ авах зорилгоор олон улсад 

хэрэгжүүлдэг Сэндбокс зохицуулалтын туршлагад анхаарлаа хандуулах, 

 Олон нийтийн дижитал эдийн засаг, финтек боловсролыг дээшлүүлэх, 

 Финтекийн мэдээллийн хүртээмжтэй байдлыг сайжруулах эдгээр болно. 

Финтекийн хувьд хамгийн гол аюул эрсдэл бол санхүүгийн луйвар, хакерын 

халдлага, хувь хүмүүс, бизнес, төрийн байгууллагуудын мэдээллийн аюулгүй 

байдлын хадгалалт, хамгаалт юм. 

Эцэст нь, энтрепренёр чадавхийг үнэлэх, инновацийг төр засаг, хувийн 

хэвшил тууштай дэмжих явдал мөн.   

2018 онд Монгол Улсын банк бус санхүүгийн салбарт анх финтекийн 

үйлчилгээ нэвтэрч хэрэглэгчид гар утсаа ашиглан яаралтай санхүүжилтийн 

асуудлаа шийдвэрлэх боломжтой болж байсан бол үүнээс хойш 2 жил хүрэхгүй 

хугацаанд финтекийн үйлчилгээ үзүүлдэг банк бус санхүүгийн байгууллагуудын 

тоо нэмэгдэн, зөвхөн зээлийн үйлчилгээнээс гадна цахим хэтэвч, мөнгөн 

гуйвуулга, төлбөр тооцоо болон цахим мөнгөний үйлчилгээ зах зээлд нэвтрээд 

байна.  

Зураг 126. Монгол Улсын дижитал зээлийн үйлчилгээ хэрэглэгчдийн 

тоо 

 
Эх сурвалж: Монгол Улсын Санхүүгийн зохицуулах хороо 

2019 оны 2 дугаар улиралын байдлаар санхүүгийн зах зээлд нийт 6 банк 

бус санхүүгийн байгууллагууд хэрэглэгчдэд финтекийн бүтээгдэхүүн, үйлчилгээг 

нийлүүлж байна. Энэ салбарт нийт зээлдэгчдийн 63,2 хувь нь гар утсанд 

суурилсан зээлийн үйлчилгээг ашиглаж 1,4 сая иргэн цахим мөнгө эзэмшиж 

байна.  

Зураг 127. Дижитал санхүүгийн үйлчилгээ хэрэглэгчид (насны 

ангиллаар) 

 
Эх сурвалж: Монгол Улсын Санхүүгийн зохицуулах хороо 

Дижитал санхүүгийн үйлчилгээг хүртэж буй эдгээр иргэдийн 50,4 хувь нь 

эмэгтэй, 49,6 хувь нь эрэгтэй байгаа бол 67,8 хувь нь 18-35 хүртэлх насны иргэд 

байна. Өөрөөр хэлбэл дижитал санхүүгийн үйлчилгээг залуу иргэд голчлон 

ашиглаж байна. Мөн финтекийн үйлчилгээг хэрэглэгчдийн 68,6 хувь нь дээд, 2,0 

хувь нь тусгай дунд, 25,8 хувь нь бүрэн дунд, 2,2 хувь нь суурь боловсролтой 

иргэд байна.  

 

Зураг 128. Дижитал санхүүгийн үйлчилгээ хэрэглэгчид (боловсролын 

түвшнээр)

 
Түүнчлэн үнэт цаасны компаниуд үйл ажиллагаандаа технологийн 

дэвшлийг нэвтрүүлэн цахим данс нээн, брокерийн үйл ажиллагааг илүү 

хялбараар иргэдэд хүргэж эхэлсэн бол хөрөнгийн зах зээлийн арилжааны 

платформыг блокчэйн технологид суурилуулах шийдлийг финтек компаниуд зах 

зээлд танилцуулж эхлээд байна. Мөн цахим даатгалын үйлчилгээ зах зээлд 

нэвтэрч эхлэн иргэд онлайнаар даатгалын үйлчилгээг авч байна.  

2012 онд Монгол Улсын Засгийн газар анх удаа “Цахим засгийн газар” 

үндэсний хөтөлбөр батлах тухай 101 тоот тогтоолыг гаргасан. Энэхүү хөтөлбөр 

нь 2012-2020 онд хэрэгжих бөгөөд мэдээлэл, холбооны сүлжээ, үйлчилгээг 

түгээх, харилцаа холбооны салбарыг либералчлах, мэдээллийн дэд бүтцийг 

хөгжүүлэх, мэдээллийн сүлжээг олон улсын интернэт сүлжээтэй холбох, улсын 

бүртгэлийн нэгдсэн тогтолцоог бий болгоход чиглэгдэж байна. Энэхүү 

хөтөлбөрийн хүрээнд дараах ажлууд амжилттай хэрэгжсэн болно. 

 Иргэн, хуулийн этгээдийн, хувийн болон төрийн өмчийг бүртгэх 

Улсын Бүртгэлийн Ерөнхий газрыг байгуулсан. 2010 оны 7-р сараас 

эхлэн улсын 21 аймаг, 9 дүүрэг, 331 сумад иргэдийг улсын бүртгэлд 

хамруулж, иргэдэд цахим үнэмлэх олгосон. Энэхүү ажил нь 

мэдээллийн санг боловсронгуй болгох, төрийн үйлчилгээг цахим 

хэлбэрт оруулах, иргэдийн өргөдөл, гомдлыг цахим хэлбэрээр 

хүлээн авах шийдвэрлэх, хариу өгөх, цахим ТҮЦ машинаар 

дамжуулан төрийн үйлчилгээг үзүүлэхэд чиглэгдсэн. 

 “Дижитал засгийн газар” хөтөлбөрийн хүрээнд мэдээлэл солилцох 

дэд бүтцийг бий болгож 63 төрийн байгууллагыг хамруулав. 

Эдгээрээс 50 байгууллага цахим мэдээллийн сантай, 13 

байгууллага цахим мэдээллийн сан байгуулаагүй байгаа бөгөөд 

бичгээр мэдээллийг цуглуулж байна.  

 2015 онд Монгол Улсын Их Хурал 2016-2020 онд хэрэгжүүлэх 

“Цахим эрүүл мэнд” хөтөлбөрийг батласан. Үүний зорилго нь цахим 

эрүүл мэндийг нэвтрүүлэх замаар эмнэлгийн үйлчилгээг 

сайжруулах явдал юм. Монгол Улсын “Цахим эрүүл мэндийн төсөл” 

-ийн нэг хэсэг болох цахим эрүүл мэндийн мэдээллийн өгөгдөлийн 

тоог нэмэгдүүлэх замаар эрүүл мэндийн үйлчилгээний чанар, 

хүртээмжийг сайжруулах төсөл хэрэгжиж эхлээд байна. Ингэснээр 

хөдөөгийн иргэд хот руу явахгүйгээр эмнэлгийн тусламж авах, 

дахин үзлэгт хамрагдах боломжтой болжээ. 

 E-баланс цахим сүлжээг бий болгосоноор сум дүүргийн санхүүгийн 

албанд аж ахуйн нэгжүүд санхүүгийн тайлангаа хүлээлгэн өгөхөд 

хялбар болж зардал, цаг хугацааг их хэмнэх болсон. Аж ахуйн 

нэгжүүд татварын тайлангаа Е-tax татварын цахим сүлжээгээр 

татварын албанд шууд ирүүлэх нь татвар, төлбөр, хураамж, 

торгуулийн төлбөрийг хянах ажлыг хялбаршуулсан байна. 

 Улсын хэмжээнд хүн амын болон аж ахуйн нэгжийн тооллого, 

бүртгэл, үл хөдлөх хөрөнгийн бүртгэл, статистикийг улсын 

бүртгэлийн нэгдсэн цахим системд оруулав. Цахим тендерийн 

систем амжилттай хэрэгжиж байгаа нь төрийн худалдан авалтанд 

оролцогчдыг шударга өрсөлдөх, тэдний хүртээмжийг 

нэмэгдүүлэхэд зохих хувь нэмрээ оруулж байна. 

 Төв банк болон арилжааны банк, хөрөнгийн бирж, даатгалын 

компани, санхүүгийн зуучлагчтай нэгдсэн цахим банк систем нь 

зээлийн хяналт, шалгалт, ололтыг хялбаршуулж байна. 

Дүгнэж хэлэхэд 1990-ээд оны дунд үеэс эхлэн мэдээллийн технологийн 

салбарт интернет болон хөдөлгөөнт холбооны системүүд нэвтэрч, дижитал 

салбарын бүтээгдэхүүнийг хэрэглэгчдийн тоо хурдтай нэмэгдсээр байна. Гэвч 

төрийн болон банк, санхүүгийн байгууллага болон хувь хүний хувийн мэдээлэл 

цахим буюу кибер халдлагад өртөх эрсдэл өндөр хэвээр байна. Дижитал салбар 

нь манай улсын эдийн засгийн хөгжлийн суурь буюу тулгуур багана болж эдийн 

засгийн бусад бүх салбарыг хөгжүүлэх хөдөлгөгч хүч болж байна. 

Ухаалаг гар утасны систем, нийгмийн цахим сүлжээ нь дэлхийн бусад 

орнуудтай адил манай  улсад сайн хөгжиж байгаа хэдий ч нийгмийн сүлжээний 

өөрийн гэсэн дотоод дэд бүтэц (Supporting infrastructure) байхгүй, гадаад 

мэдээллийн технологийн томоохон байгууллагын албан ёсны төлөөлөгч Монгол 

Улсад байхгүй байгаа нь дижитал эдийн засгийн үр ашгийг бүрэн дүүрэн хүртэж 

боломжийг хязгаарлаж байна. 

 

8.3. Монгол Улсын цахим буюу онлайн худалдааны хөгжил 

Монгол Улсад цахим худалдааны платформууд хөгжихийн хирээр хүмүүс 

бага зардлаар орлого олох, эдийн засагт идэвхитэй оролцох зэрэг давуу 

талуудыг бий болгож байна. Өөрөөр хэлбэл гэрээсээ уян хатан нөхцлөөр 

ажиллах боломжийг бүрдүүлж байгаа нь орлогын тэгш бус байдлыг бууруулахад 

дэмжлэг болж байна.  

Олон улсын Цахилгаан Холбооны Байгууллагын (ОУЦХБ) мэдээлж 

буйгаар Монгол Улс мэдээлэл, харилцаа холбооны салбарын хөгжлөөрөө 2017 

оны байдлаар Ази Номхон далайн бүсэд 14-д, дэлхийн 157 орноос 91-д 

эрэмбэлэгдэж байна. Монгол Улсын нийт хүн амын 2,6 сая нь интернетэд 

холбогддог, хоёр сая нь ухаалаг утас, 1,3 сая хүн фэйсбүүк, твиттер тогтмол 

ашигладаг (Харилцаа Холбооны Зохицуулах Хороо) гэсэн тооцоо бий.  Цахим 

худалдааны талаар хууль, эрх зүйн орчин бүрдээгүй хэдий ч суурь 

зохицуулалтын нэг болох цахим гарын үсгийн тухай хуулийг 2011 оны арван 

хоёрдугаар сард батлан гаргаж, 2013 оны нэгдүгээр сарын 1-ний өдрөөс хүчин 

төгөлдөр мөрдөгдөж эхэлсэн. Энэ хуулиар цахим худалдаатай холбоотой гэрээ, 

хэлцэл байгуулах, түүнд нэмэлт, өөрчлөлт оруулах, хүчингүй болгох, тоон гарын 

үсгээр баталгаажуулах зэрэг асуудлыг иргэний хуульд зааснаар зохицуулах 

заалттай.  

Монгол Улсын дотоодын дижитал худалдаа хөгжлийнхөө эхэн үед явж 

байгаа ба  дараах хэлбэрээр хийгдэж байна.   

 Томоохон их дэлгүүрүүдийн онлайн худалдаа (ханбүргэдэй, наран мол...) 

 Супермаркет, томоохон хүнсний сүлжээ дэлгүүрүүдийн цахим дэлгүүр 

(emart, номин...) 

 Томоохон үйлдвэрлэгчдийн цахим дэлгүүр (ноолууран бүтээгдэхүүн 

үйлдвэрлэлийн компаниуд...) 

 Нэгдсэн цахим худалдааны платформууд (shoppy.mn, cose.mn…) 

 Сошиал онлайн худалдаа (фэйсбүүк групүүд,  инстаграм хуудсууд) 

Монголын бизнес эрхлэгчид онлайн худалдаанд дасал болоогүй, 

харьцангуй бага ач холбогдол өгдөг байсан бол “Ковид-19” цар тахлын улмаас 

энэ чиглэлрүү хөгжих зайлшгүй шаардлагатай нүүр тулаад байна.  Өөрөөр 

хэлбэл цар тахлын нөлөө нь Монгол Улсад дижитал худалдаа хурдтай хөгжихөд  

хөшүүрэг болж байна. Тиймээс онлайн худалдан авалт хийж буй хэрэглэгчдийн 

зан төлөв, хүсэл сонирхлыг судалж үзэх нь чухал юм. 

 

Зураг 129. Монгол Улсын дижитал худалдааны 100 хэрэглэгчдээс авсан 

түүврийн арга судалгааны үр дүн 

 
Судалгаанд хамрагдсан хүмүүсийн дийлэнх буюу 86 хувь нь 25-40 

насныхан байна. 

Хүйсийн хувьд авч үзэхэд 69 хувь нь эмэгтэй 31 хувь нь эрэгтэй байна.  

 
Судалгаанд хамрагдсан хүмүүсийг ажил эрхлэлтийг хувьд авч үзвэл 37 

хувь нь хувийн байгууллагад, 23 хувь нь олон улсын/төрийн бус байгууллагад, 

21 хувь нь төрийн байгууллагад ажилладаг байсан бол хувиараа бизнес эрхлэгч 

харьцангуй бага буюу 14 хувийг эзэлж байна.  

 
Судалгаанд оролцогчдын 80 хувь нь дотоодын ямар нэгэн онлайн 

худалдааны сайт эсвэл олон нийтийн сүлжээнээс худалдан авалт хийж үзсэн 

байна.  

5. Ямар вэб сайт эсвэл онлайн худалдааны олон нийтийн сүлжээнээс 

худалдан авалт хийж байсан бэ гэсэн асуулгад shoppy.mn, hibox.mn, ardshop, 

banana mall, emart.mn, korean beauty house, health product mongolia, euromed.mn, 

eshop.nomin.mn, emonos.mn. mild.com playhouse, market.mn гэсэн хариултуудын 

түлхүү өгчээ. 

Та онлайнаар ямар төрлийн бараа бүтээгдэхүүн түлхүү худалдан авдаг вэ 

гэсэн асуултанд хувцас гутал (68 хувь) хамгийн өндөр үүний дараагаар гоо 

сайхан, ахуйн бараа 49 хувьтайгаар, цахилгаан бараа 21 хувьтайгаар тэргүүлж 

байна.  

 
Онлайн худалдааны гол хэсэг болох төлбөр тооцооны хувьд авч үзвэл 

дийлэнх буюу 84 хувь нь QR код ашиглан эсвэл дансаар шилжүүлэх гэсэн 

сонголтыг сонгожээ. Картын төлбөр тооцооны хувьд үүний дараагаар 24 хувийг 

эзэлж байна.  

Монгол Улсын онлайн худалдааны вэб сайт, олон нийтийн сүлжээнээс 

худалдан авалт хийхэд тулгарч буй бэрхшээлийг сонгоно уу гэдэг асуулгад 

хамгийн олон хэрэглэгч буюу судалгаанд оролцогчдын 76 хувь нь “барааны 

чанар эргэлзээтэй” гэсэн хариултыг сонгосон бол үүний дараагаар  “мэдээллийн 

аюулгүй байдал эргэлзээтэй” гэсэн хариулт 50 хувь, 44 хувь нь “хүссэн бараа 

бүтээгдэхүүнээ хайж олоход хүндрэлтэй”, 41 хувь нь “хүргэлт нь хурдан шуурхай 

биш” гэсэн хариултуудыг сонгожээ. Төлбөр тооцоо, гар утаснаас ашиглах 

апплейкшин, бүртгүүлэх зэрэгт харьцангуй бага хүндрэл байна. 

 
Монгол Улсад онлайн худалдаа хөгжихөд анхаарах зүйлийг хэрхэн харж 

буйг асуухад дийлэнх буюу 74 хувь нь “бараа бүтээгдэхүүний чанар, буцаалтын 

системийг сайжруулах шаардлагатай” гэсэн бол үүний дараагаар 

бүтээгдэхүүний харагдах байдал тайлбарыг сайжруулах (56%), хүргэлтийг 

хурдан шуурхай болгох (54%) гэсэн хариултууд байна. Эндээс харахад 

хэрэглэгчдийн хувьд барааны чанар хамгийн чухал үзүүлэлт болж байна.  

 
Та цаашдаа Монгол Улсын цахим худалдааны эрхлэгчдийн дийлэнх буюу 

78 хувь нь цаашдаа онлайнаар худалдан авалтан хийхийг эрхэмлэх хандлага 

ажиглагдаж байна. Өөрөөр хэлбэл Монголын хэрэглэгчид онлайнаар худалдан 

авалт хийх хүсэл сонирхолтой байгаа нь энэхүү судалгаанаас харагдаж байна.  

Цахим худалдаа эрхлэгчдийн судалгааны үр дүнгээс харахад хэрэглэгчид 

онлайнаар худалдан авалт хийх хүсэл сонирхол өндөртэй байгаа барааны 

чанар, хүргэлтийн үйлчилгээ зэргийг сайжруулах саналтай байгаагаа 

илэрхийлсэн тул Монголд үйл ажиллагаа явуулж буй онлайн платформууд 

хэрэглэгчдийн хэрэгцээ шаардлагад хэрхэн нийцэж байна вэ гэдгийг судлах нь  

зүйтэй юм. Стар Даст судалгааны байгууллагаас гаргасан “Онлайн худалдааны 

вэб сайтуудын сорилтууд” судалгаанд хэрэглэгчдийн онлайнаар худалдаа 

хийхдээ чухалчилдаг 6 зүйлийг тодорхойлсон байна. үүнд: 

1. A Mobile-first strategy- Гар тусанд зориулсан апплейкшинтай байх. Гар 

утсанд зориулсан апплейкшинтай байна гэдэг нь сонголт гэхээсээ илүүтэйгээр 

үндсэн шаардлага болоод байна. Саяханы нэгэн судалгаагаар онлайн худалдаа 

сонирхогчдын 50 хувь нь хэдийгээр дуртай брэнд болон сонголт сайтай 

бүдээгдэхүүнтэй байсан хэдий ч  гар утаснаас ашиглах боломжгүй платформоос 

татгалзаж өөрийг хайсан байна. Түүнчлэн дэлхий даяарх онлайн худалдааны 50 

хувиас илүүг гар утсаар хийсэн худалдаа эзэлж байна. 

 2. Personalization- хувийн тохиргоохХэрэглэгчид өөрсдийнх нь хайсан 

зүйлс болон сонирхолд нийцсэнд бараа бүтээгдэхүүний сонголтыг харах 

сонирхолтой байдаг. Энэхүү тохиргоог сайтар хийсэн жишээ гэвэл фэйсбүүкийг 

нэрлэж болох юм. 2016 онд Accenture судалгааны байгууллагаас гаргасан 

судалгаагаар хувийн тохиргоо муутайн улмаас хэрэглэгчдийн 41 хувь нь онлайн 

худалдааны платформаа сольсон нь тус компаниудад 750 тэрбум долларын 

алдагдал авчиржээ. Нөгөө талаасаа хувийн тохиргоо сайтай байх нь цахим 

худалдаа эрхлэгч компаниудын ашиг орлогыг 15 хувиар нэмэгдүүлдэг байна. Энэ 

чиглэлээр амжилттай ажиллаж байгаа компаний нэг бол Амазон юм. 

Mckinsey&Company-ийн зөвлөх группийн мэдээлснээр Амазоны худалдан 

авалтын 35 орчим хувь нь худалдан авагчдад өгсөн зөвлөмжөөс ирдэг гэжээ. 

3. Data protection and data privacy- Мэдээллийн нууцлалт 

Онлайн худалдааны бизнес эрхлэгчдийн хувьд хэрэглэгчдийн мэдээллийн 

нууцыг хамгаалах нь нэг том шалгуур үзүүлэлт болдог. Онлайнаар худалдаа 

эрхлэхэд хэрэглэгчийн нэр хаяг, утас, цахим шуудан болон дансны мэдээлэл 

зэрэг нэн чухал мэдээллүүд хэрэгтэй болдог тул мэдээллийн нууцыг найдвартай 

хамгаалах нь бизнесүүдийн хувьд сорилт, хэрэглэгчдийн хувьд мөн шалгуур 

болсоор байна.  

KPMG олон улсын аудитын компаниас гаргасан судалгаагаар 

хэрэглэгчдийн 55 хувь нь мэдээллийн нууцлалтай холбоотой асуудлаас болж 

онлайнаар худалдан авалт хийхээс татгалзсан байна. Мөн Baymer судалгааны 

байгууллагаас гаргасан судалгаагаар таван хэрэглэгчдийн нэг нь цахим 

худалдааны вэб сайтын мэдээллийн аюулгүй байдалд итгээгүйн улмаас 

худалдаа хийхээсээ татгалзсан байна.  

4. Adoption of new technology- Шинэ технологийг нэвтрүүлэх боломжтой 

байдал- “Ковид-19” цар тахлын улмаас цахим худалдаа эрчимтэй өсч, цаашдаа 

ч мөн хөгжих хандлагатай байна. Иймээс үүнийг дагаад технологийн хөгжил 

өрсөлдөөний нэг томоохон шалгуур болохоор байна. Тухайлбал хүмүүсийн 75 

хувь орчим нь  бүтээгдэхүүн хайхдаа дуут функцийг ашиглахыг илүүд үздэг нь 

энэхүү таамаглалыг баталж байна. Үүний зэрэгцээ зах зээлийн судлаачид 

ирээдүйд дуу хоолойгоор хайдаг ухаалаг чанга яригч ашиглах хэрэглэгчдийн тоо 

50 хувь хүртэл өснө гэсэн таамаглалтай байна. Мөн зургаар хайх хувилбарыг 

сонирхогчдын тоо өссөөр байна. 

5. Буцаалт, барааны чанар- Онлайнаар бараа бүтээгдэхүүн худалдан авах 

нь цаг хугацаа хэмнэх давуу талтай хэдий ч гараараа барьж, бодитоор харах 

боломжгүй байдаг нь барааны чанарт эргэлзээг төрүүлдэг байна. Хэрэглэгчдээс 

авсан судалгаагаар эхний удаад захиалсан бараа бүтээгдэхүүний чанар сэтгэлд 

нийцэх юм бол дараагийн удаад дахин худалдан авалт хийх хандлагатай байдаг 

гэсэн байна. Эхний удаад онлайнаар худалдан авсан барааны чанар хүлээлттэй 

зөрөх үед дахин тэр вэб сайтаас худалдан авалт хийхгүй байх магадлал өндөр 

байдаг байна.  

6. Quick and easy checkout- Хурдан хялбар төлбөрийн систем 

Төлбөрийн процесс нь цахим худалдааны платформ бүрийн амжилтад 

чухал үүрэгтэй. онлайн худалдан авагчид төлбөрийн процесст онцгой 

мэдрэмтгий байдаг бөгөөд энэ нь борлуулалт хийх эсвэл татгалзах шалтгаан 

болох боломжтой. Magento судалгааны байгууллагаас хийсэн судалгаагаар 

онлайн хэрэглэгчдийн 25 хувь нь тооцоо хийх үйл явцын хурданд мэдрэг байдгыг 

харуулж байна. Өөрөөр хэлбэл онлайн хэрэглэгчид 2 минутаас илүүгүй 

хугацаанд ил тод ойлгомжтой хийж болох төлбөр тооцооны процессыг хүсч 

байдаг.  

Стар Даст судалгааны байгууллагаас хэрэглэгчдийн онлайнаар худалдан 

авалт хийхдээ чухалчилж үздэг 6 үзүүлэлт дээр тулгуурлан Монголын томоохон 

цахим худалдааны 20 вэб сайт дээр үнэлгээ хийлээ. 

1. shoppy.mn- брэндийн бараа бүтээгдэхүүний худалдаа 

2. ardshop.mn- онлайн худалдааны нэгдсэн платформ, ард койнтойгоо 

холбосон 

3. bananamall.mn- технологи болон гоо сайхны бүтээгдэхүүнүүдийн нэгдсэн 

онлайн дэлгүүр 

4. emartmall.mn- и-март супермаркетын онлайн худалдаа 

5. hibox.mn- БНХАУ-д байрлалтай онлайн болон онлайн бус дэлгүүр, 

нийлүүлэгчээс хэрэглэгчийн сонгон захиалсан бараа бүтээгдэхүүнийг 

худалдан авч тээвэрлэх, нийлүүлэх үйлчилгээ үзүүлдэг 

6. euromed.mn-онлайн эмийн сан 

7. emonos.mn-онлайн эмийн сан, 24 цагийн турш хүргэлттэй 

8. mild.mn- Японы гоо сайхны бүтээгдэхүүний онлайн худалдаа 

9. eshop.nomin.mn- Номин холдинг сүлжээ дэлгүүрийн онлайн худалдаа 

10. toktok.mn-бүх төрлийн хүргэлтийн үйлчилгээ, хоол хүргэлтээр илүү 

танигдсан 

11. pizzahut.mn-пицца хүргэлт 

12. rio.mn-онлайн худалдааны нэгдсэн платформ 

13. playhouse.mn- онлайн тоглоомын дэлгүүр 

14. next.mn-цахилгаан бараа, гэр ахуйн бараа болон тавилгын онлайн 

худалдаа 

15. ticket.mn-онлайн тасалбар худалдаа 

16. market.mn- онлайн худалдааны нэгдсэн платформ 

17. book.mn- онлайн номын худалдаа 

18. cose.mn- онлайн гоо сайхны их дэлгүүр 

19. olz.mn- худалдааны төвүүдэд ажиллаж байгаа худалдаа эрхлэгчдийн 

барааг интернэтийн сүлжээгээр дамжуулан худалдан авагчдад шууд 

хүргэх үйлчилгээ 

20. megashop.mn- онлайн худалдааны нэгдсэн платформ 

Судалгаанд Монгол Улсын томоохон 20 вэб сайтыг сонгон үнэлсэнээс 50 

хувь нь гар утасны апплейкшинтай  байсан бол үлдсэн тал хувь нь гар утаснаас 

орж харахал вэб суурьтай, харагдах байдал нь хангалттай тохиромжтой биш 

байна. Энэхүү асуулгын үнэлгээг хийхийн тулд дээрх 20 вэб сайтад бүртгэл 

үүсгэн 2 сарын хугацаанд давтамжтай байдлаар нэвтэрч, төрөл бүрийн бараа 

бүтээгдэхүүн хайж үзсэн. Гэвч өмнө хайж байсантай төстэйг санал болгох 

үйлчилгээ хараахан байсангүй. Ardshop.mn болон Shoppy.mn сайтууд хүслийн 

жагсаалт хэмээх цэстэй ба худалдан авахыг хүсч байгаа бүтээгдэхүүнээ уг 

жагсаалтанд нэмсэнээр тухайн бүтээгдэхүүн хямдрах үед санал болгох 

үйлчилгээ байна.  

Хүргэлтийн үйлчилгээний хурдан шуурхай байдал онлайн худалдааны нэг 

чухал хэсэг юм. Үнэлгээнд хамруулсан 20 цахим худалдааны вэб сайтын 10 нь 

шуурхай буюу 24 цагийн дотор хүргэлтийг хийж байсан бол 8 нь 2 өдөр хүртэлх 

хугацаанд, 1 нь огт хүргэлт байхгүй өөрсдөө очиж авах гэсэн нөхцөлтэй байна. 

Онлайн тасалбар худалдааны хувьд шууд цахим шуудангаар ирэх боломжтой нь 

хамгийн цаг зав хэмнэсэн шийдэл байлаа. Хүргэлтийн үйлчилгээний хувьд 

төрөлжсөн барааны цахим дэлгүүр болох bananamall, market.mn 2-4 цагийн 

дотор хүргэлтийг шуурхай хийж байсан бол хоол хүргэлтийн tok tok, pizzahut.mn 

сайтууд 30-40 минутын дотор хүргэлтийг хийж байна. Онлайн эмийн сан болох 

emonos.mn 24 цагийн дотор хүргэлтийг хурдан шуурхай хийж байгаа нь хамгийн 

дэвшилтэт байлаа.  

Үнэлгээнд хамруулсан 20 цахим худалдааны сайтуудын хувьд бараа 

бүтээгдэхүүний харагдах байдал, тайлбар харьцангуй сайн байсан нь 

сайшаалтай байлаа. Гэвч харахад төвөгтэй, нэмэлт тайлбар байхгүй, Хятадын 

вэб сайтын орчуулгагүй бичлэг, зургийг ашигласан зэрэг сайжруулах 

шаардлагатай вэб сайтууд 24 хувийг эзэлж байна.  

Монгол Улсын онлайн худалдааны хэрэглэгчдээс авсан судалгааны үр 

дүнээс харахад 76 хувь буюу дийлэнх нь худалдан авалт хийхдээ барааны 

чанарт эргэлздэг гэсэн хариултыг өгсөн байгаа нь цахим худалдааны сайтууд 

буцаалтын системийг хөгжүүлэх шаардлагатайг харуулж байна. Үнэлгээ хийсэн 

20 онлайн худалдааны сайтуудаас тал хувь нь бараа бүтээгдэхүүн буцаах 

талаар журам, зохицуулалт байхгүй байна. Үлдсэн сайтуудын хувьд буцаалтын 

журам байгаа хэдий ч хэрэглэгчдийн ашиг сонирхолд нийцэхгүй хатуу нөхцөлтэй 

байгаа нь бараа бүтээгдэхүүний чанарт эргэлзэх нөхцлийг улам нэмэгдүүлж 

байна. 

1. Хурдан хялбар төлбөрийн системтэй эсэх 

Төлбөр тооцооны системийн хувьд харьцангуй сонголт сайтай, хялбар 

болсоныг эдгээр 20 цахим худалдааны вэб сайт бүгд төрөл бүрийн банкны 

картаар, QR кодоор, дансны шилжүүлгээр, social pay-ээр гэх мэт төлбөрийн 

сонголтуудыг санал болгож байгаагаас харах боломжтой. Түүнчлэн 

хэрэглэгчдийн судалгаанаас харахад төлбөр тооцоо хийхэд хүндрэлтэй гэсэн 

хариулт харьцангуй бага хувийг эзэлж байна. Гэвч олон улсын томоохон онлайн 

худалдааны платформуудтай харьцуулахад төлбөрийг захиалга хийх үед 100 

хувь татаж байгаа нь сайжруулах шаардлагатай харагдаж байна. Жишээ нь 

Амазоноос худалдан авалт хийхэд шууд картнаас мөнгө татагддаггүй ба 

захиалгыг шалгаж баталагаажуулсаны дараагаар төлбөр татагдах процесс 

хийгддэг. Дээрх 20 онлайн худалдааны вэб сайтуудын үнэлгээгээ 

баталгаажуулах үүднээс хэд хэдийг сонгон худалдан авалт хийж туршлаа. 

Emart.mn-ээс худалдан авалт хийхэд захиалгын дагуу шууд төлбөр хасагдсан 

хэдий ч барааны үлдэгдэлгүй болсон учраас төлбөрийг буцаах нөхцөл байдал 

үүссэн. 

Онлайн худалдан авалт хийхэд тулгардаг нэг бэрхшээл бол эргэлзсэн 

зүйлсээ асуухад хурдан шуурхай хариулт авч чадахгүй явдал юм. Үнэлгээнд 

хамруулсан 20 цахим худалдааны вэб сайтаас 7 нь чатбот болон утсандаа 

хурдан шуурхай хариулт өгч байсан бол 8 нь чатбот байгаа ч хариу өгдөггүй, 4 

нь чатбот байдаггүй, утасруу нь залгахаар авдаггүй гэсэн нөхцөл байдалтай 

байна. 

 

Зураг 130. Монгол Улсын дижитал худалдааны платформуудад хийсэн 

SWOT шинжилгээ 

 
Монгол Улсын цахим буюу онлайн худалдааны платформуудад SWOT 

шинжилгээг хийж үзэхэд давуу тал харьцангуй багатай, боломж өндөртэй 

харагдаж байна. Өөрөөр хэлбэл боломжоо ашиглан давуу талаа нэмэгдүүлэх 

бүрэн боломж байна. Дээрх хоёр судалгаанаас харахад Монголын 

хэрэглэгчдийн хувьд онлайн худалдааг сонгон хийх хүсэл сонирхол буюу эрэлт 

байгааг харуулж байна. Нийлүүлэлт талаасаа онлайн худалдааны нэгдсэн 

платформуудын хөгжил нэмэгдэж, томоохон дэлгүүрүүд мөн өөрсдийн цахим 

худалдааны платформыг ажиллуулж эхлээд байна. “Ковид-19” цар тахлын 

улмаас удаан хугацаагаар хөл хорионд орж бизнесийн орлогогүй болж, хаалгаа 

барих хэмжээнд хүрсэн бизнесүүд олон байна. Иймд дижитал худалдааг давуу 

талаа болгон ашиг орлогоо нэмэгдүүлэх, гадны зах зээлд гарах боломж бүрэн 

байна.  

Улаанбаатар хотын III, IV хороололд лангуу түрээслэн худалдаа эрхэлж 

буй жижиг бизнес эрхлэгч дээр жишээ аван биетээр худалдаа хийх үе болон 

онлайн худалдааны нэгдсэн платформд бүтээгдэхүүнээ байршуулан 

худалдаалах нөхцөлд санхүүгийн тооцоолол хийлээ. Судалагаанаас харахад 

онлайн худалдааны платформд бүтээгдэхүүнээ байршуулах нь үйл 

ажиллагааны чирэгдэл багатай төдийгүй, цэвэр ашиг нь мөн өндөр байна. 

“Ковид-19” гэх зэрэг цар тахлын улмаас үүсэх тодорхойгүй нөхцөл байдалд мөн 

онлайн худалдааг сонгох нь илүү эрсдэл багатай байна.  

Дүгнэж хэлэхэд цар тахлаас үүдэлтэй сөрөг үр дагаваруудыг бууруулахын 

тулд бизнесүүд болон хэрэглэгчид дижитал худалдаанд шилжих  шаардлага 

өнөө үед бидэнд тулгараад байна. Засгийн газрууд болон бодлого 

зохицуулалтыг тодорхойлогч томоохон олон улсын байгууллагууд дижитал 

худалдааг “Тогтвортой хөгжлийн зорилт -2030”-д хүрэх шинэ арга зам гэж харж 

байна. Нэг талаасаа онлайн худалдаа нь маш их эрсдлийг дагуулж байгаа 

боловч цахим худалдааг үйл ажиллагаандаа нэвтрүүлсэн бизнесүүд дэлхийн зах 

зээлээс ашиг хүртэх, туршлага хуримтлуулах, өрсөлдөгчөөсө түрүүлж алхах 

боломжийг олж авч байгаараа давуу байна.  

Дижитал худалдааны өсөлтийг судлаачид 2020 онд 4,4 хувь гэж 

таамаглаж байсан бол 18,4 хувиар буюу 4,4 дахин өссөн байгаа нь “Ковид-19” 

цар тахлын нөлөө гэж харж болно. Цар тахлын өмнөх үетэй харьцуулахад 

хэрэглэгчдийн онлайн худалдааны хэв маяг өөрчлөгдөж өдөр тутмын хүнс, нэн 

шаардлагатай эм тариа, хоол хүнс гэх зэрэг чухал хэрэгцээт бараа 

бүтээгдэхүүнийг хүртэл онлайнаар хайж эхэлсэн байна. Мөн бизнесүүдийн хувьд 

онлайн худалдааны платформыг борлуулалтын нэг томоохон суваг гэж харах 

болсон байна. Улс орнуудын цар тахлын сөрөг нөлөөг бууруулахад чиглэсэн 

арга хэмжээнүүдийг авч үзэхэд дийлэнх нь дижитал худалдаатай холбогдож 

байгаа нь онлайн худалдааны ач холбогдол хир нэмэгдэж байгааг харуулж 

байна. Улс орнуудын хувьд дижитал худалдааны жижиглэнгийн худалдаанд 

эзлэх хувь цар тахлын нөлөөгөөр нэмэгдсээр байгаа ба хэрэглэгчдийн дунд 

томоохон байр суурийг АНУ-ын онлайн худалдааны платформ Амазон, БНХАУ-

ын Ebay, Tmall зэрэг эзэлж байна.  

Гэвч дижитал худалдаа нь буурай хөгжилтэй орнуудад хангалттай 

ашиглагдаж чадахгүй дүр зураг байсаар байна. Энэ нь олон шалтгаанаас 

үүдэлтэй ба тухайлбал бэлэн мөнгөнд хэт их найддаг, онлайн цахим худалдаанд 

дасал болоогүй тул итгэл үнэмшил муутай байх, хүн амын дунд технологи 

ашиглалтын ур чадвар муу, Засгийн газар цахим худалдаанд анхаарал бага 

хандуулдаг зэргээс шалтгаалж байна. Тиймээс улс орны засгийн газрууд 

дижиталчлалд анхаарлаа хандуулан хөгжүүлэх нь чухал болоод байна.  

Цахим худалдааны хөгжил нь хилийн чанадад байрлах агуулахыг мөн 

хөгжүүлж байна. дижитал худалдаа эрчимтэй өсч байгаа энэ үед улс орнуудын 

хувьд хэрхэн бодлого зохицуулалтыг хийх, хэрэглэгчийг хохироохгүй байх, 

шударга өрсөлдөөнийг хангах зэрэг нь сорилт болсоор байна. Мэдээж хэрэг олон 

улсууд нэгдэн ижил зохицуулалтыг хийх нь хэрэгжилт нь хамгийн үр дүнтэй 

байхад нөлөөтэй.  

Гэвч дотоодын цахим худалдаа хөгжихгүй байгаа нь худалдан авагч, 

худалдагч хоёрын хооронд итгэлцэл байхгүйгээс багагүй саад бэрхшээлүүд 

тулгарч буй нь нөлөөлж байгаа ажээ. Үүний зэрэгцээ фэйсбүүк нь өдөр бүр 50 

мянга гаруй гүйлгээ хийдэг цахим худалдааны хамгийн алдартай орон нутгийн 

платформуудын нэг болжээ. Монгол Улсын фэйсбүүкийн идэвхтэй 

хэрэглэгчдийн 70 хувийг 18-35 насныхан бүрдүүлдэг (харилцаа холбооны 

зохицуулах хороо) байна. Монголын нийт хэрэглэгчдийн 25 хувь нь онлайнаар 

худалдаа эрхэлдэг гэсэн тооцоо гарчээ. Эдгээр борлуулалтаас олох нийт 

орлогыг хараахан тооцоолж чадахгүй байгаа боловч тэдний 70 хувь нь онлайн 

банкны програм ашигладаг бол үлдсэн хэсэг нь дебит, эсвэл зээлийн карт 

ашигладаг аж.  Манай улсын интернетэд холбогдсон иргэдийн хувь дэлхийн 

болоод бүс нутгийн дунджаас өндөр байна. Улаанбаатар хотод амьдарч буй 

иргэд суурин сүлжээ болон хөдөлгөөнт хэлбэрээр интернетийг чанартай бөгөөд 

боломжийн үнээр авч байна. Интернетийн үнэ олон нийтэд боломжийн үнэтэй 

байгаа бөгөөд өрхийн орлогын статистикаар Монголчууд гар утасны дата 

хэрэглээнд сарын орлогынхоо 2-оос бага зэрэг илүү хувийг зарцуулж байна. 

Монголчуудын гар утасны хэрэглээ өндөр бөгөөд хүн бүрт нэг ухаалаг гар утас 

байдаг гэхэд хэлсдэхгүй байх. Түүнчлэн 5G сүлжээнд холбогдсон зэрэг нь 

хэрэглэгч талаасаа онлайн худалдаанд бэлэн болсон байгааг харуулж байна.  

Нийлүүлэлт талаасаа онлайн худалдаа эрхлэгчдийн хөгжүүлэлт 

сайжруулалтыг хийх зайлшгүй хэрэгцээ байна. Монголын онлайн худалдааны 

хөгжлийг хойш татаж байгаа хэд хэдэн зүйлүүд байна. Буцаалтын систем 

байхгүй, хэрэглэгчийн үйлчилгээ хурдан шуурхай биш, хүргэлт нь удаан зэргийг 

голчлон дурьдаж болно. Хэрэглэгч amazon, ebay, taobao, alibaba зэрэг итгэлтэй 

платформоос худалдан авалтаа хийхээс эргэлздэггүй. Учир нь эдгээр 

платформууд бараа бүтээгдэхүүний чанарыг, мөн хэрэглэгчдийн эрсдлийг хаах 

олон төрлийн шалгуур, даатгалын системтэй байдаг учраас бараа үйлчилгээний 

чанарт болон мөнгөө алдах эрсдлээс төдийлөн айдаггүй.  

Түүнчлэн хэрэглэгч олон төрлийн бараанаас өнгө загвар, үнэ чанар гээд 

олон шалгуураар өөртөө тохирсон бараагаа сонгохыг хүсдэг бол энэ тал дээр 

манай вэб сайтууд хараахан өгч чадахааргүй байна. Өөрөөр хэлбэл 

хэрэглэгчдэд хүлээн зөвшөөрөгдсөн зах зээлд давамгайлсан платформ 

одоогоор гарч ирээгүй л байна. Онлайн худалдаанд хамгийн чухал хэсгийн нэг 

бол хүргэлтийн асуудал. Одоогоор Монголд шуудан, хаягжилт хангалттай сайн 

хөгжөөгүй байдал нь хүргэлтийн үйлчилгээг хөгжүүлэхэд тодорхой саад болж 

байгаа ч хүргэлтийн үйлчилгээгээр дагнан үйл ажиллагаа явуулдаг компаниуд 

ихээр бий болж байгаа нь давуу тал болж болохоор байна. Мөн Монголд үйл 

ажиллагаа явуулж буй вэб сайтуудад үндэсний үйлдвэрлэлийг дэмжих бодлого, 

онцгой нөхцөл байхгүй байгаа нь харамсалтай. “Ковид-19” цар тахлын нөлөөгөөр 

улсуудын хил хаагдаж байгаа нь бидэн шиг хоёр хөршөөсөө импортын 

хамааралтай улсад бараа бүтээгдэхүүний хомсдол үүссэн туршлагатай бид аль 

хэдийн нүүр туллсан билээ. Тиймээс онлайн худалдаа хөгжүүлэгчид “Үндэсний 

бүтээгдэхүүн”-ийг тусгайлан байршуулдаг цэстэй болох нь ЖДҮ-ийг дэмжих нэг 

томоохон алхам болж болохоор байна.  

 

 

ЕСДҮГЭЭР БҮЛЭГ. БОЛОВСРОЛЫН САЛБАРЫН ДИЖИТАЛ ШИЛЖИЛТИЙН 

ӨНӨӨГИЙН БАЙДАЛ, ЦААШДЫН ЧИГ ХАНДЛАГА 

  

9.1. Дэлхийн улс орнуудын боловсролын салбар дахь цахим 

шилжилт 

 

Дэлхийн хөгжлийн түүхийг үзвэл XVIII-XIX зууны үеэс автоматжуулсан 

үйлдвэр амьдралд нэвтэрч, энэ нь өөрөө аж үйлдвэрт гарсан томоохон 

дэвшлийн эхлэл болсон. Тэгвэл өнөө үед Аж үйлдвэрийн дөрөвдүгээр хувьсгал 

буюу хиймэл оюун ухаанд суурилсан цахим хувьсгал, дижитал шилжилтийн эрин 

үе нь бидний амьдралын салшгүй нэг хэсэг болоод байна. Өөрөөр хэлбэл, хүн 

төрөлхтний уламжлалт аж үйлдвэр, нийгмийн амьдралын хэв маяг техник, 

технологийн хөгжлөөс шалтгаалан бүхэлдээ хувьсан өөрчлөгдөж эхэллээ. 

Унших, бичих, багшлах мэргэжил, хэвлэмэл болон цахим технологийн 

шинэчлэл зэрэг нь цахим хичээлийг бий болгоход хүргэсэн. “E-learning” буюу 

цахим боловсрол гэсэн ойлголт нь түүхийн хувьд анх 1960-аад оноос суурь нь 

тавигджээ. АНУ-ын Иллиноисийн их сургууль аудио, телевиз гэх зэрэг 

төхөөрөмжүүдтэй адил алсын зайнаас хандах боломжтой мэдээлэл цуглуулагч 

нэгэн төхөөрөмжийг ашиглан оюутнуудад хичээл зааж байжээ227.  

1966 онд Стэнфордын их сургуулийн сэтгэл судлалын тэнхимийн 

профессор  Патрик  Суппес,  Ричард  Аткинсон нар Калифорниа мужийн Зүүн 

Пало Алтод байрлах  бага сургуулийн сурагчдад компьютерийг ашиглан 

математик болон унших бичгийн хичээлийг зааж туршиж байсан гэх мэдээлэл 

                                                           
227 Imed Bouchrika, P. (2022, 2 2). History of eLearning: Evolution from Stenography to Modern LMS 
Platforms. Retrieved from https://research.com/: https://research.com/education/history-of-elearning 

байдаг байна. Энэ үеэс  АНУ-ын томоохон их сургуулиуд  “Зайн сургалт”-ыг 

нэвтрүүлэхийн төлөө төрөл бүрийн аргаар туршиж байжээ. 

1976 оноос Их Британийн Нээлттэй Их Сургууль нь CICERO-ээр 

дамжуулан анхны онлайн хичээлээ нэвтрүүлсэн. Тус их сургууль нь нэг кредит 

авах боломжтой интернетэд суурилсан сургалтуудыг анхлан нэвтрүүлсэн. Энэ 

нь мөн Skype эсвэл Zoom ашиглахаас өмнө теле хурал хийх боломжийг олгосон 

Cyclops самбарын системийг бий болгосон1.  

Дараа нь 1995 онд Сургалтын удирдлагын системийг (СУС) ашиглаж 

эхэлсэн бөгөөд их дээд сургуулиуд оюутны бүртгэл, ирц, шалгалт, дүнг хянах, 

мэдээлэл илгээхэд сургалтын удирдлагын системийг ашигласан. Blackboard энэ 

салбарт анхдагч болж, АНУ-ын коллеж, их дээд сургуулиудын 75 хувь нь 

ашигладаг сургалтын удирдлагын систем багцыг амжилттай боловсруулсан. 

1999 оноос цахим сургалт гэсэн нэр томьёо хэрэглэгдэж эхэлсэн228. 

Аж үйлдвэрийн III хувьсгал нь компьютерийн технологи, интернэтийн 

сүлжээний хөгжлийн үр дүнд явагдсан бөгөөд нийгэм, улс төр, эдийн засаг, 

боловсролын салбарт хүчтэй нөлөө үзүүлсэн юм. Дээд боловсрол масс шинжтэй 

болж, тив дэлхий дамнасан боловсролын сүлжээ бий болж, дэлхийн түвшний 

судалгааны их сургуулиуд олноор гарч ирсэн байна. 2012 он бол нийтэд 

зориулсан нээлттэй онлайн хичээлийн жил болж, сургалтын нээлттэй нөөц 

материал, нээлттэй боловсролын ачаар дэлхий тэргүүлэх их сургуулиудын 

хичээлийг онлайнаар хүртэх боломж нээгдлээ229.  

Аж үйлдвэрийн IV хувьсгал хиймэл оюун, биотехнологи, нано технологи 

зэрэг дэвшилтэт технологиудын хослол нэгдлийн үр дүнд үсрэнгүй хөгжлийн 

шинэ эрин үеийг нээж байна. Робот техник, компьютероор бүтээсэн ДНК бүхий 

амьд организм, юмсын интернэт, 3D зэрэг урд өмнө байгаагүй цоо шинэ 

чиглэлүүд эрчимтэй хөгжиж, эдийн засаг, нийгмийн салбаруудад нэвтэрч эхлээд 

байна. Жишээ нь: 300 квадриллион (1015) буюу 300 тунамал хурдтай Тэнгэрийн 

заадас (Milky Way 2) супер компьютерыг бүтээсэн нь компьютерийн хурдыг 

сүүлийн 20 жилд 300,000 дахин өсгөсөн үйл явдал болсон байна. Дэлхийн эдийн 

засгийн форумаас аж үйлдвэрийн IV хувьсгалын тулгуур технологийн хөгжлийн 

ирээдүйн дүр төрхийг 800 гаруй дээд түвшний эрдэмтэд, экспертүүдийн хүчээр 

гаргаж авчээ. Тухайлбал: 2025 он гэхэд хүний биед суулгах үүрэн телефон, 2023 

он гэхэд дэлхийн хүн амын 80 хувь нь тоон орчинд орж ирэх, нүдний шилний 10 

хувь нь интернэтэд холбогдох, нийт хүн амын 10 хувь нь интернэтэд холбогдсон 

бээлий өмсөх зэрэг таамаглалуудыг дэвшүүлсэн байна. Биотехнологид 

суурилсан сэргээгдэх эрчим хүчийг бүрэн ашиглаж эхлэх, бараг бүх зүйлийг 

                                                           
228 Keegan, L. (2021, 8 4). https://skillscouter.com/. Retrieved from skillscouter: 
https://skillscouter.com/history-of-elearning/ 
229 Д.Бадарч. (2021). Боловсролд парадигмийн шилжилт хийх нийгмийн шаардлага. Д.Бадарч-Д, 
ДЭЭД БОЛОВСРОЛЫН ОНОЛ, АРГА ЗҮЙ: парадигмийн шилжилт, багшлахуй, суралцахуй (хууд. 
36). Улаанбаатар: ШУТИС-ийн хэвлэлийн газар. 

компьютер дээр дизайн хийж, 3D принтерээр бэлтгэх зэрэг урьд өмнө байгаагүй 

технологийн хувьсгал болохыг урьдчилан сануулсаар байна.  

Ийм нөхцөлд дээд боловсролын зүгээс яаралтай хариу арга хэмжээ авч 

шинжлэх ухаан, технологийн чиглэлийн сургалтын хөтөлбөрийг үндсээр нь 

өөрчлөх шаардлага нэн тэргүүний зорилго болж байна. Боловсролын 

өөрчлөлтийн төлөвлөгөө нь онлайн сургалтыг дэлхийг хамарсан видео 

конференц, сургалтын нээлттэй нөөц эх материалуудтай хослон явуулах болж 

байна. STEM (Science, Technology, Engineering, and Mathematics буюу шинжлэх 

ухаан, технологи, инженерчлэл, математик) сургалтын төлөвлөгөөнд уламжлалт 

биологи, физик, химийн хичээлийн зэрэгцээ компьютерийн шинжлэх ухаан 

мэдлэгийг гүнзгий суулгаж өгөх, биологийн хичээлд синтетик биологи, 

молекулын дизайныг түлхүү сургах зэрэг өөрчлөлт хийх шаардлага гарч ирнэ. 

АНУ-ын Стэнфордын их сургууль шинжлэх ухааны хичээлийн сургалтын 

хөтөлбөрийг өөрчилж, биологийн салбарт шийдвэр гаргах гэсэн шинэ хичээлийг 

оруулж, амьдралын бодит шийдвэрлэвэл зохих асуудлууд, тухайлбал, ДОХ 

бусад өвчнийг эмчлэх аргыг эрдэм шинжилгээ, судалгааны ажлын тоо баримтад 

түшиглэн туршилт хийх загварыг боловсруулах арга барилыг эзэмшүүлж эхэлсэн 

байна. Биоинженерингийн сургалтын хөтөлбөрөөр байгалийн ухаан, 

инженерийн ухааныг хослуулан хэрэглэх мэдлэг ур чадвартай мэргэжилтэн 

бэлтгэж эхэлжээ. Үүнтэй төстэй инновацийг химийн чиглэлийн сургалтын 

хөтөлбөрт оруулж өгсөн байна. Хими биологи, байгаль орчныг судлах ухаан 

зэргийг нэгтгэсэн ногоон хими хөтөлбөр нь байгаль орчны бохирдлыг бууруулах, 

синтетик түлш, биопластик, хорт бодис зэрэг бодит асуудлуудыг шийдвэрлэхэд 

оюутныг сургаж байна. Физикийн сургалтын хөтөлбөрт хиймэл оюуныг ашиглан 

цоо шинэ хөгжмийн зэмсэг зохион бүтээх, крипто төхөөрөмж, бусад нээлт бүтээл 

гаргахад сургаж байна230. АНУ-ын Массачусетсийн Технологийн их сургуулийн 

"Ирээдүйн боловсрол" тайланд өдрийн сургалтын оюутнуудыг онлайн хичээлээр 

сургах арга барилыг улам өргөжүүлж, хичээлийг илүү уян хатан, олон жижиг 

модулиар задалж сургахын ач холбогдлыг онцгойлон дурдсан байна. 

Гэхдээ шинэ технологийн дэвшил, эдийн засгийн өсөлт хөгжил нь нийгэм 

эдийн засгийн аль ч салбарын хүмүүст нөлөө үзүүлэх учраас хүний эрх чөлөөг 

хангах, соёл хоорондын харилцан ойлголцлыг дээшлүүлэхэд онцгой анхаарал 

хандуулах хэрэгтэй. Сургалтын хөтөлбөрт нь юуны өмнө ёс зүйн өндөр хэм 

хэмжээг төлөвшүүлэхэд ихээхэн ач холбогдол хандуулах хэрэгтэй. Тийм учраас 

ялангуяа боловсролын салбарт “зөөлөн ур чадвар"231-ыг эзэмшүүлэх, 

инновацийн ур чадвартай нийгмийн идэвхтэй иргэдийг бэлтгэхэд илүүтэй 

анхаарах учиртай. Засгийн газрууд технологи, хиймэл оюуны ачаар хүн амынхаа 

                                                           
230 MIT. (2013, 7 1). "Institute-wide Task Force on the Future of MIT Education. Retrieved from MIT: 
https://future.mit.edu/.  
231 Зөөлөн ур чадвар нь хувь хүний биет бус, техникийн бус чадварууд юм. 

эрүүл мэнд, нийгмийн талаар илүү их хяналт тавих боломжтой болохын зэрэгцээ 

иргэдийн дуу хоолойг сонсдог, хүч чармайлтыг нь дэмжиж, зохион байгуулдаг, 

төрийн албан хаагчдад иргэдээс тавих хяналтыг өргөн хүрээтэй болгоход 

анхаарах ёстой. 

Онлайн сургалтын эрчимтэй эрэлт хэрэгцээний дагуу “Цахимаар заах 

арга” буюу суралцахуй, багшлахуйн цоо шинэ онолын үндсийг боловсруулах 

шаардлага тулгарч байна. Цахим сургалт бол зөвхөн технологийн шийдэл бус 

суралцахуйн цоо шинэ соёлыг бий болгох юм. Энэхүү шинэ соёл нь онлайн 

(дижитал) орчин дахь харилцааны асуудал, тэр тусмаа хиймэл оюуны 

философийн асуудлыг хөндөж байна.  

Мөн аж үйлдвэрийн IV хувьсгалын үед дээд боловсрол эзэмших хугацаанд 

өөрчлөлт орж байна. Стэнфордын их сургууль "Стэнфорд 2025" төслийг 

хэрэгжүүлж, оюутан амьдралынхаа туршид Дээд сургуулийн боловсрол эзэмших 

боломжийг олгосон байна. Энэ төслийн хүрээнд хэрэгжүүлж байгаа нэг загвар нь 

их сургуульд сурсан зүйлээ амьдрал дээр хослуулан бататгах замаар хэд хэдэн 

завсарлагатайгаар их сургуулийн бүрэн хөтөлбөрийг нийтдээ зургаан жилийн 

турш дүүргэх боломж олгож байна. Нөгөө нэг загвар нь сургалтын агуулга, 

хичээлүүд эхээсээ ур чадвар эзэмшүүлэхэд илүүтэй анхаарч, мэдлэг үнэлэх цоо 

шинэ аргыг хэрэглэж, ур чадварын зэрэг олгож, түүнийгээ амьдралынхаа туршид 

шинэчилж, сайжруулж, гүнзгийрүүлэх боломжийг олгож байна. Аж үйлдвэрийн IV 

хувьсгалын үеийн шинжлэх ухаан, технологийн маш хурдацтай өөрчлөлтийг 

гүйцэж түрүүлэхийн тулд их дээд сургуулийн сургалтын хөтөлбөрийг маш уян 

хатан болгож, багшийн мэргэшлийн түвшинг тогтмол дээшлүүлэх системийг 

хэрэгжүүлэх шаардлага тулгарч байна232. Ирээдүйн их сургуульд багш 

оюутнуудад хичээл заахын оронд хамтдаа гаднын экспертүүдээс суралцаж, ур 

чадвараа хурцалж байх болно. Багш нарыг сүүлийн үеийн технологийн дэвшлээс 

хоцроохгүйн тулд тэднийг хөгжүүлэх илүү дэвшилтэт, бүтээлч арга барилыг 

хэрэгжүүлэх шаардлага тулгарна. 

АНУ-ын Global Alumni233 компаниас гаргасан судалгаагаар 2025 он гэхэд 

танхимын хичээл 50 хувиар буурч, хосолсон сургалтын хэмжээ 400 хувиар өсөх 

бөгөөд 2040 он гэхэд цахим сургалт 1400 хувиар нэмэгдэх төлөв гарсан байна. 

2020 онд Coursera234 платформын хичээлийг шинээр 31 сая хүн үзэж судалж 

эхэлсэн бөгөөд нийтдээ 76 сая хүн энэ платформд бүртгэлтэй байна. Түүний 

дараа edX, FutureLearn платформ235 орж байгаа бөгөөд 2020 онд edX платформд 

                                                           
232 Д.Бадарч. (2021). Боловсролд парадигмийн шилжилт хийх нийгмийн шаардлага. Д.Бадарч-Д, 
Дээд боловсролын онол, арга зүй: парадигмийн шилжилт, багшлахуй, суралцахуй (хууд. 38). 
Улаанбаатар: ШУТИС-ийн хэвлэлийн газар. 
233 Төгсөлтийн дараах хөтөлбөрүүдийг дэлхийн хэмжээнд хамгийн өргөн тархсан зургаан хэл 
дээр онлайн болон холимог хэлбэрээр боловсруулж, түгээдэг компани юм. 
234 Цахим сургалтын платформ 
235 Платформ гэдэг нь программ хангамж ажиллахад шаардлагатай бүхий л цогц орчныг хэлнэ. 

шинээр 10 сая хүн бүртгүүлж, нийтдээ 35 сая хэрэглэгчтэй болсон бол өнгөрсөн 

онд FutureLearn платформд 5 сая хүн шинээр бүртгүүлж, нийтдээ 15 сая 

хэрэглэгчтэй болжээ.  

 

9.2. Монгол Улсын дээд боловсролын салбар дахь дижитал 

шилжилт 

Манай улсын хувьд зайн сургалтыг 2000 оны эхэн үеэс хөгжүүлж эхэлсэн 

байдаг. Төр засгийн түвшинд хэд хэдэн хөтөлбөр гаргаж хэрэгжүүлсэн. 

Тухайлбал, 2002 оноос “Зайн сургалтын үндэсний хөтөлбөр”, 2005-2012 оны 

хооронд хэрэгжүүлсэн “Цахим Монгол үндэсний хөтөлбөр”, мөн 2012-2016 оны 

хооронд “Нэг Монгол санаачилга” гэх мэтээр тодорхой ажлууд хийгдэж байсан. 

Засгийн газрын 2005 оны 10 дугаар сарын 14-ний 216 дугаар тогтоолоор 

“Цахим Монгол” үндэсний хөтөлбөр хөтөлбөрийн хүрээнд хэд хэдэн салбар 

төсөлт хөтөлбөрүүд батлагдаж, хэрэгжихээр болсон билээ. Үүний нэг нь “Цахим 

боловсрол” хөтөлбөр  юм. Уг хөтөлбөрийн хүрээнд 2010 оноос хойш одоог хүртэл 

цөөнгүй ажил улс орны хэмжээнд хийгдсээр байна. 

Мөн түүнчлэн 2006 оноос хэрэгжүүлж эхэлсэн “Их дээд сургуульд элсэх 

элсэлтийн ерөнхий шалгалт”-ыг цахим машинаар дүгнэн авч байсан билээ. 

Тухайн үедээ шударга бус, хэн ч хэний дүнг ч засах боломжтой гэж хүн бүр өөр 

өөрийнхөөрөө таамаглаж байсан ч, уг шалгалт маань жилээс жилд сайжирч, энэ 

жилийн ерөнхий шалгалт улам боловсронгуй болж, их дээд сургуулиуд маань 

онлайн хэлбэрээр элсэгчдээ бүртгэж байсан юм236. Үүнтэй холбогдуулаад 

ерөнхий боловсролын сургуулийн багш нар их дээд сургуульд амжилттай 

элсүүлэх зорилгоор үзэж судалдаг хичээл бүрээр нь “Тв Хичээл”-г зааж байсан 

нь саяхан билээ. Энэ мэтчилэн боловсролын тогтолцоонд шинэчлэлт 

өөрчлөлтүүд бөөн бөөнөөрөө биш ч гэсэн аажимдаа өөрчлөгдөж сайжирсаар л 

байна. Уг хөтөлбөртэй холбогдоод “Шинэ зууны боловсрол” төсөл буюу ЕБС-ийн 

багш бүрийг зөөврийн компьютертой, танхим бүрийг ухаалаг самбартай, 

сургууль бүрийг компьютерийн лабораторитой болгох ажлууд хийгдсэн билээ. 

Мөн түүнчлэн 2008 оны 3-р сарын 12-нд  “Хүүхэд бүрт компьютер” хөтөлбөр 

хэрэгжүүлэх тухай Засгийн газрын 92-р тогтоол гарсантай холбогдуулж энэ аян 

өргөн хэмжээгээр хэрэгжиж эхэлсэн.237  

Дэлхий нийтийг түгшээсэн КОВИД-19 цар тахлаас үүдэн дэлхийн 165 

оронд 1,5 тэрбум суралцагч танхимын сургалтад хамрагдах боломжгүй болсон 

тухай ЮНЕСКО мэдээлсэн. Түүнчлэн хэдэн ЮНЕСКО-гоос "Learning never stops" 

буюу “Суралцахаа хэзээ ч бүү зогсоо” хэмээх уриалгыг 2020 гаргаж, зайны 

                                                           
236 https://legalinfo.mn/mn/detail?lawId=205815&showType=1 
237 UNESCO. (2019). Монгол улсын боловсролын бодлогын тойм шинжилгээ. Улаанбаатар: 
https://unesdoc.unesco.org/query?q=Corporate:%20%22UNESCO%22&sf=sf:* 

сургалтыг зохион байгуулах талаар тэдгээр 165 оронд чиглэл, зөвлөмж 

хүргүүлсэн байна. 

Дээд боловсролын хувьд сургалтын шинэ орчин, цахим технологийг 

ашиглаж эхэлснээр ихэнх оюутны бие дааж сурах арга барил дээшилж, их 

сургуулийн удирдлагын мэдээллийн системийн ашиглалт сайжирсан байна. 

Тулгарсан сорилтыг даван туулж, бага өртгөөр чанартай, хүртээмжтэй 

боловсрол олгох нэг арга зам бол нээлттэй боловсрол, онлайн сургалт юм. 

Цахим шилжилтийн бэлэн байдлын үнэлгээг хийж үзэхэд манай улсын 100 

хүнд 113 гар утас ногдож, иргэдийн 70 хувь нь интернэт худалдан авах чадвартай 

байгаа ч суурин интернэтэд холбогдсон байдал нийслэлд 38, орон нутагт долоон 

хувьтай байгаа нь хүссэн үр дүнд хүрэхээргүй байгааг харуулж байна238. Тиймээс 

мэдээлэл, технологийн салбарын дэд бүтцийн хөрөнгө оруулалтыг нэмэгдүүлэх 

шаардлагатай байна. 

Цахим боловсрол, сургалтын бодлого, эрх зүйн орчинг бүрдүүлэх, энэ 

хүрээнд цахим, теле хичээл, онлайн сургалт, зайны сургалт зэрэг нэршлүүдийг 

тодорхой болгож, нэгдсэн ойлголтод хүрэх, багш бэлтгэх хөтөлбөрт цахимаар 

хичээлээ заах агуулгыг оруулах шаардлагатай байна. Мөн цахим сургалтын дэд 

бүтцийг шийдвэрлэж, цахим сургалт явуулах таатай орчинг бүрдүүлэхийг төрөөс 

дэмжих шаардлага байна. 

Монгол Улсын хувьд техник, технологийн хөгжлийг амьдралд нэвтрүүлэх, 

тэрхүү технологийн дэвшлийг иргэдэд хүртээмжтэй, түргэн шуурхай, аюулгүй 

хүргэх ажлын хүрээнд 2019 онд Монгол Улсын Засгийн газраас “Цахим хөгжлийн 

үндэсний хороо”-г байгуулсан. Түүнчлэн 2021-2024 онд “digital nation” буюу 

“Цахим үндэстэн” болох зорилтыг тавин ажиллаж байна239 

Цахим сургалтын давуу тал ба боломжууд: 

● Уян хатан байдал:  Газар зүйн байрлал, цаг хугацааны хувьд уян хатан 

байна. Ихэнх хичээлүүдийг өөрийн боломжтой цагтаа, шөнө ч үзэж судлах 

боломжтой. Нэг удаагийн лекцтэй харьцуулахад олон дахин давтаж үзэх 

боломжтой. 

● Бие даасан ур чадварыг дээшлүүлэх: Бие даасан ажилд илүү ач 

холбогдол өгч ихэнх ажлууд бие даан гүйцэтгэхэд чиглэсэн байдаг. 

● Илүү интерактив: Онлайн интерактив хэрэгслүүд нь багш нар болон 

оюутнуудыг татан оролцуулах боломжийг олгодог. 

● Онлайн баримт бичгийг ашиглах: Багш нарын хувьд цахим сургалтын 

сүүлийн хэдэн жилийн хамгийн том үр өгөөж нь Google Drive байсан. 

Үнэгүй бөгөөд энэ нь тэдэнд баримт бичиг, хавтас хийх, хуваалцах, гэрийн 

даалгавраа хянах, бусад багш нартай хамтран оюутнуудад зориулсан 

материал дээр хамтран ажиллах боломжийг олгодог. Оюутнуудын хувьд 

                                                           
238 хэлэлцүүлэг, ". С. (2020, 08 02). Нийгэм. Retrieved from Zindaa: https://news.zindaa.mn/3c6a 
239 https://legalinfo.mn/mn/detail?lawId=211219&showType=1 

хуваалцсан фолдерт хандах нь тэдэнд зориулж бүх зүйл аль хэдийн төгс 

зохион байгуулагдсан гэсэн үг юм. Тэд ойлгохгүй байгаа зүйлдээ сэтгэгдэл 

үлдээж, эдгээр асуултанд багш эсвэл бусад оюутнуудаас хариулт авах 

боломжтой. 

● Эх сурвалж ашиглах: Лекцийн тэмдэглэл, үзүүлэн файлаас илүүтэй 

оюутанд үлдэх, судлах барьцтай материал, эх сурвалж хавьгүй их. IBM-н 

тогтоосноор онлайн суралцагч уламжлалт суралцагчаас тав дахин илүү их 

материал судалдаг. 

● Удаан ойлгож, удаан мартдаг (slow learners) суралцагсдад хичээлээ 

ойлгох илүү боломжит хугацааг олгодог бол хурдтай суралцагч нарт 

танхимын сургалттай харьцуулахад, ижил хугацаанд улам их мэдлэг авах 

боломж олгодог. 

● Гадаад хэлтэй оюутнуудад цахим хичээлийн чиглэмжээр цаашид 

гүнзгийрүүлэн судлах онлайн мэдээллийн нөөц их. 

● Хэрэгцээтэй олон аппликейшн, программ, платформуудыг зөв ашиглаж 

сурна. 

● Мэдээллийн сонголт хийх чадварыг хөгжүүлдэг: Сэдвийн хүрээн дэх өргөн 

хэмжээний мэдээллээс өөрт чухлыг нь сонгож, цагаа оновчтой 

зарцуулахад суралцана. 

● Суралцах зүйлээ суралцагч өөрөө удирдана. Ингэснээр өөрт илүү таатай, 

нийцтэй аргаараа суралцах боломж нэмэгдэнэ. 

● Эдийн засагт хэмнэлттэй: Танхимын сургалтад очих унааны зардал, нэмүү 

өртөг шингэсэн цайны газрын хоол, хувцасны элэгдэлт зэрэг цөөнгүй 

хэмнэлт гарах боломжтой. 

● Байгальд ээлтэй: Цахим сургалт нь уламжлалт сургалттай харьцуулахад 

эрчим хүчийг 90 хувиар хэмнэж, агаарт тарах CО2 80 хувиар бууруулдаг 

аж. Уламжлалт сургалтад хэрэглэгдэх цаас, сургууль хүргэх машины утаа, 

гадуур идэх гялгар ууттай хоол хүнс зэрэг байгальд хортой олон хүчин 

зүйлсээс зайлсхийдэг240.  

Цахим сургалтад дараах сул тал, эрсдэлийг агуулагддаг: 

● Интернэтийн хурд, технологийн дутмаг байдал 

● Багшаас тэр даруй асуулт асууж, харилцан ярилцах боломж 

хязгаарлагдмал 

● Электрон номын сан, эрдэм шинжилгээний бүтээл, видео танилцуулга гэх 

мэт тухайн улсын хэл дээрх цахим эх сурвалж, сургалтын материал 

хангалтгүй байх 

● Багаар, хамтран ажиллах боломж хязгаарлагдмал 

                                                           
240 М.Хатанзориг. (2020, 3 24). Боловсрол. Retrieved from Цахим сургалтын сул болон давуу 
талууд: https://ikon.mn/n/1ty5 

● Лаборатори, дадлага, дасгалын аргаар үзэх хичээлүүдийг цахимаар авах 

боломж тун бага. Хөгжим, бүжиг, биеийн тамирын хичээлүүдийг 

онлайнаар үзэхэд үр дүн муутай 

● Шавилан сурах, менторшипийн харилцаа үүсэх боломж хязгаарлагдмал 

● Амьд харилцаа үүсэхгүйгээс шалтгаалан багшийн оюутныг мэдрэх, түүнд 

нийцүүлэн “сургах” арга зүй хязгаарлагддаг. Тэр хэмжээгээрээ “сурах” 

хариуцлага, чадварыг оюутнаас шаарддаг тул хувийн хариуцлага, чадвар 

сул суралцагсдад тохиромжгүй; зэрэг хүндрэл, сул талууд байдаг ч багш-

суралцагчийн бие даасан болон хамтын ажиллагаагаар даван туулах 

боломжууд үргэлж нээлттэй байдаг (манай өнөөгийн нөхцөлд, цахим 

сургалтыг буруу ойлгох, уламжлалт сургалтын хэмжүүрээр дэнсэлж 

шүүмжлэх хандлагаас үүдэн үр дүнг нь бүхэлд нь үгүйсгэх тал ажиглагдаж 

буй). 

 

9.2.1. Боловсролын салбарын мэдээлэл харилцаа холбооны технологийн 

бодлогын орчин 

1. Боловсролын тухай хууль-Боловсролын тухай хууль (2002), Бага, дунд 

боловсролын тухай хууль (2002), Дээд боловсролын тухай хууль (2002), 

Сургуулийн өмнөх боловсролын тухай хууль (2008), Мэргэжлийн 

боловсрол, сургалтын тухай хууль (2009), Багшийн хөгжлийг дэмжих тухай 

хууль (2018)-иудад Мэдээлэл харилцаа холбооны технологийн (МХХТ) 

талаарх заалтууд маш хязгаарлагдмал байгааг олж үзэж болно. Цаашид 

МХХТ-ийг тусгахын тулд эдгээр хуулиудын заримд эсвэл тусгагдаагүй бол 

дийлэнхэд нь нэмэлт өөрчлөлт оруулах шаардлагатай байна. Монгол 

Улсын Их Хурлын Инновац, цахим бодлогын байнгын хорооны тогтоолоор 

(2020 оны 8-р сарын 26) цахим орчинд сурах, онлайнаар сурах эрх зүйн 

орчныг бүх шатны боловсролд бүрдүүлэх зорилгоор боловсролын тухай 

хууль болон бусад хууль тогтоомжид нэмэлт, өөрчлөлт оруулах тухай 

хуулийн төслийг бэлтгэх үүргийг засгийн газрын холбогдох 

байгууллагуудад чиглэл болгосон байна. 

2. Монгол Улсын Их Хурлын тогтоолууд - Засгийн газрын үйл ажиллагааны 

хөтөлбөр (2016-2020, 2020-2024)241, Төрийн боловсролын талаар 

баримтлах бодлого (2014-2024)242, Алсын хараа 2050 баримт зэрэг 

бичгүүдийг тус тус баталсан.  

3. Засгийн газрын тогтоолууд - Цахим засаглал үндэсний хөтөлбөр (2019 

он)243,  (Тогтвортой хөгжлийн боловсролын үндэсний хөтөлбөр (2018-

2022)244, Төрөөс мэдээлэл, харилцаа холбооны хөгжлийн талаар 

                                                           
241 https://legalinfo.mn/mn/detail/15586 
242 https://legalinfo.mn/mn/detail/10935 
243 https://legalinfo.mn/mn/detail?lawId=209503&showType=1 
244 https://legalinfo.mn/mn/detail/13595  

баримтлах бодлого (2017)245. Нээлттэй боловсролын “Нэг Монгол" 

үндэсний хөтөлбөр (2014 он)246, "Зөв монгол хүүхэд" үндэсний хөтөлбөр 

(2013)247, Монгол улсын Боловсролыг 2006-2015 он хүртэл хөгжүүлэх 

мастер төлөвлөгөө зэрэг баримт бичгүүдэд МХХТ-ийн асуудлыг авч үзсэн. 

Тухайлбал, үндэсний хөтөлбөрүүд нь олон сургуулийг компьютерээр 

хангахад чухал үүрэг гүйцэтгэсэн байна. БСШУС-ын сайдын тушаалаар 

(2018) сургуулиудад гар утас ашиглахыг хоригложээ. 

4. Боловсрол шинжлэх ухааны яамны сайдын тушаалууд - Боловсролын 

салбарын хөгжлийн дунд хугацааны төлөвлөгөө (2021-2030)-г батласан248. 

Мөн Ковид-19 цар тахлын хөл хорионы үед цахим сургалт явуулах 

удирдамж, сургалтын шинэ хөтөлбөр, насан туршийн суралцахуйн 

удирдамж зэргийг батласан байна. 

5. Алсын хараа 2050 - Боловсрол дахь МХХТ-той холбоотой зарим гол 

томъёоллууд: i) боловсролын салбарын мэдээллийн системийг бүрэн 

боловсронгуй болгох, бүх түвшинд нэвтрүүлэх, салбарын бодлого, 

төлөвлөлт, хяналт, шинжилгээ, үнэлгээнд ашиглах, мэдээллийн аюулгүй 

байдлыг хангах; іі) нээлттэй боловсролын тогтолцоог бий болгож, цахим 

болон зайны сургалтын нэгдсэн платформыг боловсруулж, бүх түвшний 

боловсролыг цахим хэлбэрт бүрэн шилжүүлж, бүх насны суралцагч болон 

иргэдэд зориулсан цахим сургалтын хөтөлбөр, агуулгыг боловсруулж 

түгээх; ііі) олон улсын МХХТ-ийн сургалтын хөтөлбөр, стандартад 

нийцүүлэн багш нарын МХХТ-ийн ур чадвар, цахим орчинд суралцах ур 

чадварыг дээшлүүлэх, иргэд, олон нийт, ба сурагчдад онлайн орчинд 

аюулгүй байдлыг хангах чадварыг эзэмшүүлэх, сургалт, чадавх бэхжүүлэх 

үйл ажиллагааг эрчимжүүлж, бүх төрлийн сургалтын байгууллагыг 

оролцоог хангах. 

6. Тогтвортой хөгжлийн зорилт 2030249 - зарим гол томъёоллууд: 1) насан 

туршдаа суралцахуйн тогтолцоог бий болгох; 1) төр, хувийн хэвшлийн 

түншлэлийг дэмжих, олон улсын хамтын ажиллагааны сан, урт хугацааны 

хөнгөлөлттэй зээлийг ашиглах, олон улсын санхүүгийн байгууллагуудтай 

хамтран ажиллах, тогтвортой хөгжлийн алсын харааг хэрэгжүүлэх 

бодлогуудыг уялдуулах, in) мэдээллийн технологи, харилцаа холбооны 

хамрах хүрээг өргөтгөх, хөдөө орон нутагт өндөр хурдны цахим сүлжээг 

суурилуулах, ашиглалтыг нэмэгдүүлэх, үндэсний хиймэл дагуул хөөргөх. 

                                                           
245 https://legalinfo.mn/mn/detail/12496 
246 https://www.meds.gov.mn/post/65857 
247 https://legalinfo.mn/mn/detail/9349 
248ttps://cdn.greensoft.mn/uploads/users/2649/files/PDF%20files/Development%20plan%202030%20
Mon.pdf  
249 https://sdg.1212.mn/ 

7. МХХТ-ийн үндэсний бодлого - зарим гол томъёоллууд: а) иргэдийг тоон 

бичиг үсгийн боловсролтой болгох; Б) Монгол хүний боловсрол, мэдлэг, 

чадварыг мэдээллийн технологийн дэвшлийг ашиглан хөгжүүлэх, Монгол 

улсын МХХТ-ийн салбарын удирдлага, шийдвэр гаргагчид тус улсыг 

цахим үндэстэн болгох зургаан зорилтыг тодорхойлсон байна. Эдгээр 

зорилтууд: Дижитал дэд бүтэц, 

 Цахим засаглал, 

 Мэдээллийн аюулгүй байдал, 

 Тоон бичиг үсгийн чадавх; 

 Инновац, үйлдвэрлэл, 

 Үндэсний хөгжлийн хурдасгуур250.  

8. Засгийн газрын 2020-2024 оны үйл ажиллагааны хөтөлбөр - Ковид-19 цар 

тахлын улмаас үүссэн нийгэм, эдийн засгийн хүндрэлийг даван туулах 

бодлого:  

 цахим сургалтын платформ бий болгох, цахим контентуудыг 

боловсруулах ба бэлтгэх;  

 цахим сургалтын тохиромжтой хэлбэр, хувилбаруудыг судлах;  

 телевиз, интернет ашиглах боломжгүй өрх, хүн амыг цахим 

сургалтад хамрагдах боломжийг бүрдүүлэх;  

цахим сургалтыг дэмжих хууль эрх зүйн орчныг бүрдүүлэх251, 

Боловсролын салбарын хөгжлийн дунд хугацааны төлөвлөгөө (2021-2030 

он)-д бодлогын таван чиглэлийг тодорхойлсон, Үүнд:  

 Насан туршийн суралцахуй;  

 Ногоон, ухаалаг, дижитал технологи, 

 Бататгах сургалт,  

 Байгууллагын чадамж,  

 Нээлттэй, хүртээмжтэй боловсрол,252  

9. Монгол Улсын боловсролын суурь мэдээллийн тайлан - бодлого болон 

эрхзүйн орчин, ялгаатай сэдэв ба боловсролын түвшингүүдийн хүрээнд 

хэрэгжилт ба үр дүнгийн талаарх мэдээллийг боловсрол дахь МXXТ 

хэмээх бүлэгт агуулсан. 

10. Монгол Улсын боловсролын бодлогын тойм шинжилгээ - Боловсрол ба 

суралцахуйд МХХТ-ийг нэвтрүүлэх гэсэн бүлэгтэй бөгөөд МХХТ-ийн дэд 

бүтэцтэй холбоотой асуудлууд, боловсролын МХХТ-ийн мастер 

төлөвлөгөөний хэрэгцээ, боловсролын салбарын мэдээллийн систем 

                                                           
250 ЮНЕСКО. (2021). Монгол улсын боловсролын салбар дахь Мэдээлэл харилцаа холбооны 
технологийн бодлогын тойм шинжилгээ. In ЮНЕСКО, Боловсролын салбар дахь МХХТ-ийн 
бодлогын орчин (p. 10). Beijing: https://unesdoc.unesco.org/ark:/48223/pf0000379606_mon. 
251 https://legalinfo.mn/mn/detail/15586 
252 https://www.meds.gov.mn/ 

(ESIS), насан туршын суралцахуй ба багш нарын МХХТ-ийн чадавхыг 

бэхжүүлэх зэрэг асуудлыг багтаасан24,  

11. Монгол Улсын Мэргэжлийн боловсрол, сургалтын (МБС) бодлогын тойм 

шинжилгээ - Монгол дахь дижиталчлал болон ажилгүй байгаа 

залуучуудын сонирхлыг татахуйц Мэргэжлийн боловсрол, сургалтын 

хөгжиж буй салбаруудыг тодорхойлсон253.  

12. Боловсрол дахь МХХТ-ийн асуудлаарх 2015 оны Чиндаогийн Тунхаглал - 

Энэ нь боловсролын салбар дахь МХХТ-ийн талаарх дэлхийн анхны 

Тунхаглал юм254. Үүнд “Тогтвортой хөгжлийн зорилтууд дахь тэгш боломж, 

хүртээмж, чанар, насан туршийн суралцахуйн зорилтуудыг хэрэгжүүлэхэд 

технологийг хэрхэн ашиглаж болох тухай" тоймлон өгүүлсэн болно. 

Боловсролын салбарт МХХТийг хөгжүүлэхэд улс орнуудад зайлшгүй 

хэрэгтэй гарын авлага юм. 

Бодлогын баримт бичгүүдэд МХХТ-ийн ур чадвар, цахим орчинд суралцах 

ур чадварыг дээшлүүлэх, иргэд, олон нийт, ба сурагчдад онлайн орчинд аюулгүй 

байдлыг хангах чадварыг эзэмшүүлэх, сургалт, чадавх бэхжүүлэх үйл 

ажиллагааг эрчимжүүлж, бүх төрлийн сургалтын байгууллагыг оролцоог хангах 

талаар тусган ажиллаж байна. 

Монгол улсын боловсролын хууль төлөвлөх, хэрэгжүүлэх, хянах үйл 

ажиллагааг цахим зайны сургалтын хэлбэрээр хэрэгжүүлэх, бий болгох шинэ 

платормуудын нэвтрүүлэх хэрэглэх замаар тогтворжуулж боловсрлын шинэ 

давалгаа үүсэж байна. Энэ нь сургалтын хязгаарлагдмал байдлыг илүү нээлттэй 

хүртээмжтэй болгож байгаа сайн талтай ч шахан шаардуулдаг төрлийн 

суралцагч нар орхигдох программаас үлдэх боломж гарсан төдийгүй цахим 

хичээл явуулахад технологийн хувьд хязгаарлагдмал суралцагч нарт сул тал 

болж байна. 

Дээрх хууль, бодлогын баримт бичигт багшийн МХХТ-ийн ур чадварыг 

сайжруулах, салбарын мэдээллийн системийг  хөгжүүлэх, цахим платформыг 

бий болгох, цахим зайн сургалтыг хэрэгжүүлэх орчинг бий болгохоор тусгасан 

байна. 

Боловсролын бичиг баримтууд нь ихэвчлэн суралцагчийн нас, бие, 

сэтгэхүйн онцлог, авьяас, сонирхол, хувийн болон нийгмийн хэрэгцээ, үндэсний 

өв, шинжлэх ухаан, технологийн хөгжлийн хандлагад нийцүүлэн хэрэгжүүлэхэд 

чиглэж байна. Энэ нь цар тахалын болон хүний нөөцийн хязгаарлагдмал 

байдлыг нэгэн зэрэг шийдвэрлэсэн бодлого төлөвлөлтүүд хэрэгжүүлж байна. 

                                                           
253 unesco. (2019). Монгол улсын боловсролын бодлогын тойм шинжилгээ. Улаанбаатар: 
https://unesdoc.unesco.org/query?q=Corporate:%20%22UNESCO%22&sf=sf:*. 
254 ЮНЕСКО. (2020). КОВИД-19-ийн эсрэг ЮНЕСКО-ийн Боловсролын салбарын хариу арга 
хэмжээ. ЮНЕСКО-Д, Зайн дээд боловсрол, ТМБС-ыг хүлээн зөвшөөрөх, чанарын 
баталгаажуулалт (хууд. 2). Улаанбаатар: http://unesco.mn/mn/wp-content/uploads/2020/12/5.1.pdf. 

Гэвч зарим интернэт болон бусад алсмагдмал сум багууд хэрэгжүүлэхэд 

технологийн шийдлүүд хэрэгтэй байгааг харуулж байна. 

Хүснэгт 15. Дээд боловсролын бодлогын баримт бичгийн судалгаа 

№ Баримт бичгийн нэр Баримт бичигт МХХТ-ийн талаар тусгагдсан байдал 

1 Судалгаанд 

суурилсан их 

сургуулийг 

хөгжүүлэх үндэсний 

хөтөлбөр (2019-

2023) 

Үйл ажиллагаа: 

● 3.1.4. докторын диссертаци, магистрын 

Төгсөлтийн ажил, эрдэм шинжилгээний өгүүлэл, 

бусад бүтээлийг байршуулах эрдэм 

шинжилгээний мэдээллийн нэгдсэн сан 

байгуулах, 

2 Орлоготой оюутан 

хөтөлбөр 

Үйл ажиллагаа: 

● 5.3.2. мэдээллийн систем боловсруулах, 

системийн дэд бүтэц бий болгох, системийг 

нэвтрүүлэх сургалт зохион байгуулах, бусад 

системтэй холбох, олон нийтэд түгээхэд 

шаардагдах зардлыг санхүүжүүлэх,  

● 5.4.2. их, дээд сургууль, коллеж Политехник 

коллеж, мэргэжлийн сургалт, үйлдвэрлэлийн 

төв, хөдөлмөрийн бусад биржийн мэдээллийн 

сүлжээтэй холбож, мэдээллийн нэгдсэн 

сүлжээтэй холбон мэдээллийн сан бүрдүүлэх, 

Их дээд сургуулиудын удирдлага зохион байгуулалтыг сайжруулах, 

сургалт, судалгаа, инновацийн үйл ажиллагааны чанар үр өгөөжийг дээшлүүлэх 

мэдээллийн системийг хөгжүүлэх, мэдээллийн нэгдсэн сан байгуулж 

бүрдүүлэхээр тусгагдсан байна. 

Судалгааны бүтээлүүдийг нэгдсэн системд байршуулах нь бусад судлаач 

багш эрдэмтэн нарт оюуны хүртээл болох, дараа дараагийн судлагааны 

үндэслэл аргазүйн протокол тогтворжуулах сайн тал ажиглагдаж байна. Мөн тус 

судлаачийн оюуны бүтээлийг хамгаалах, ёсзүйн хэм хэмжээг зохицуулах үндсэн 

акт санкцуудыг тодорхой болгож өгвөл тус аргачлал илүү үр дүнтэй хэрэгжинэ 

гэж үзэж байна. 

МХХТ-ийн дэд бүтэц 

Боловсролын салбар дахь МХХТ-ийн амжилт нь тухайн улсын МХХТ-ийн 

экосистемээс ихээхэн хамааралтай байдаг. Тухайн улсын МХХТ-ийн дэд бүтэц 

нь анги танхимд ямар нөөцийг ашиглах боломжтойг тодорхойлдог255. 

                                                           
255 ЮНЕСКО. (2021). Монгол улсын боловсролын салбар дахь Мэдээлэл харилцаа холбооны 
технологийн бодлогын тойм шинжилгээ. In ЮНЕСКО, Боловсролын салбар дахь МХХТ-ийн 
бодлогын орчин (p. 10). Beijing: https://unesdoc.unesco.org/ark:/48223/pf0000379606_mon. 

Жишээлбэл, цахим хичээл рүү нэвтрэхэд интернэт холболт хэт удаан эсвэл 

сурагчдын цөөн хэсэг нь МХХТийн төхөөрөмжийг ашиглах боломжтой бол 

хичнээн сайн боловсруулсан ч цахим сургалтын систем доголдох болно. 

2015 оны Чиндаогийн Тунхаглалд “2030 он гэхэд чадвар, нийгэм, эдийн 

засгийн байдал, газар зүйн байрлалаас үл хамааран бүх охид, хөвгүүдэд 

интернетэд холбогдсон дижитал төхөөрөмжүүд болон холбогдох цахим 

сургалтын орчинд нэвтрэх нөхцөл боломжийг бүрдүүлэх үүрэг амлалт авахыг” 

засгийн газруудад уриалжээ256. 

МХХТ-ийн дэд бүтцийн хангамж (жишээлбэл, компьютер, интернэт) нь 

ерөнхий боловсролын сургуулиудад чухал гэж үзэж тооцогдож ирсэн бөгөөд 

БШУЯ нь нийт сургуулиудын 90 хувийг хамруулж чадсан байна. Гэсэн хэдий ч 

томоохон бэрхшээл бол хуучин тоног төхөөрөмжийн ашиглалт, засвар, мөн 

шинэчлэх явдал юм. Одоогийн МХХТ-ийн дэд бүтцийн тоног төхөөрөмжийн 40 

хувь нь эвдэрсэн эсвэл солих шаардлагатай гэсэн тооцоо байна. Хамгийн гол нь 

санхүүжилтийг хаанаас олох вэ гэдэг асуудалтай үргэлж тулгардаг байна30.  

МХХТ-ийн дэд бүтцийн хангамж (жишээлбэл, компьютер, интернэт) нь 

ерөнхий боловсролын сургуулиудад чухао гэж үзэж тооцогдож ирсэн бөгөөд 

БШУЯ нь нийт сургуулиудын 90 хувийг хамруулж чадсан. Гэсэн хэдий ч томоохон 

бэрхшээл бол хуучин тоног төхөөрөмжийн ашиглалт, засвар мөн шинэчлэх 

явдал юм. Одоогийн МХХТ-ийн дэд бүтцийн тоног төхөөрөмжийн 40 хувь нь 

эвдэрсэн эсвэл солих шаардлагатай гэсэн тооцоо байна. Хамгийн гол 

санхүүжилтийг хаанаас олох вэ гэдэг асуудалтай үргэлж тулгардаг байна30.  

 

9.2.2. Боловсролын салбарын мэдээллийн системийн хөгжил 

Боловсролын салбарын мэдээллийн систем (БСМС) нь “Алсын хараа 

2050" баримт бичигт тусгасан зорилтуудыг хэрэгжүүлэхэд чухал үүрэгтэй. 

Тэдгээр зорилтуудын нэг нь “нээлттэй боловсролын системийг бий болгох, 

онлайн болон зайн сургалтын нэгдсэн платформ боловсруулж, боловсролын бүх 

түвшинд онлайн сургалтыг нэвтрүүлэх" явдал юм. Ямар ч улс орон үр нөлөө 

бүхий боловсролын удирдлагын мэдээллийн системгүйгээр (БУМС) сургалтын 

боловсронгуй платформуудыг хөгжүүлнэ гэж төсөөлөхөд бэрх юм. ЮНЕСКО 

(2018) - ийн үзэж байгаагаар “үр нөлөө бүхий БУМС дараах талбаруудад үнэ 

цэнтэй мэдээллийг өгдөг. Үүнд а) менежмент ба удирдлагын үйл явц б) 

төлөвлөлт, в) бодлого боловсруулалт ба г) хяналт, үнэлгээ. Эдгээр үйл явцууд 

өөр хоорондоо уялдаа холбоотой байдаг бөгөөд төвөөс орон нутаг хүртэл, 

                                                           
256 www.https://unesdoc.unesco.org/ark:/48223/pf0000233352 

боловсролын байгууллагууд дотроо болон хоорондоо байршил харгалзахгүйгээр 

харилцан холбоотой явагдах юм257.  

Боловсролын салбарын мэдээллийн систем (БСМС)-ийг анх 2008 онд 

Боловсрол, шинжлэх ухааны яам (БШУЯ-ны цуглуулсан мэдээллийг 

байршуулахын тулд нэвтрүүлсэн. БСМС нь Монгол улс дахь хувийн болон улсын 

бүх сургуулиудыг хамардаг. 2018 оны байдлаар БСМС-ийн хүрээнд дараах 

системүүдийг боловсруулжээ258: 

● Хүний нөөцийн дэд систем 

● Боловсролын удирдлагын систем 

● Санхүүгийн удирдлагын систем 

● Статистик мэдээллийн систем 

Үүнээс гадна дараах системүүд мөн боловсруулагдаж байна. Үүнд: 

● Дээд боловсролын удирдлагын мэдээллийн систем (ДБУМС) 

● МБС-ын Удирдлагын мэдээллийн систем (МБС-УМС) 

Мэргэжлийн болон техникийн боловсролыг хөгжүүлэх үндэсний 

хөтөлбөрийг (2016-2021) баталсан Засгийн газрын 304 (2016) тоот тогтоолоор 

сургалт, менежментийн цахим мэдээллийн нэгдсэн системийг боловсруулах 

зорилтыг дэвшүүлжээ259.  

Цахим засаглал үндэсний хөтөлбөр (2019)-т боловсролын салбарын 

менежментийн цахим мэдээллийн нэгдсэн системийг боловсруулж хэрэглэхийг 

санал болгосон. Боловсролын салбарын хөгжлийн дунд хугацааны төлөвлөгөө 

(2021-2030)-нд боловсролын салбарын мэдээллийн системийг хөгжүүлж, 

нэгдсэн сүлжээг өргөжүүлэх замаар салбар хоорондын мэдээлэл солилцоог 

хялбаршуулах гэсэн ижил зөвлөмжийг 2020 онд гаргасан. 

 Дэлхийн улс орнуудын туршлагыг харахад БУМС-ийг боловсруулахад 

гарч байгаа асуудлуудын нэг бол өөр өөр системүүдийн холболтын асуудал юм. 

Энэ нь ихэвчлэн өөр доноруудын санхүүжүүлж, өөр оролцогчид хөгжүүлснээс 

үүдэлтэй байдаг. 

Зарим тохиолдолд ашигласан хэл эсвэл программ нь тохирохгүйгээс болж 

нэг системийн мэдээллийг өөр системд хэрэглэж болохгүй болдог. Заримдаа 

хэрэглэгчдийг систем бүрд өөр өөр нэвтрэх нэр, нууц дугаартай байхыг 

шаарддаг нь төвөгтэй байдлыг үүсгэдэг. 

Их дээд сургуулиудын удирдлага мэдээллийн системийн өнөөгийн байдал 

Манай Улсын дээд боловсролын салбарт 2003 онд анх ШУТИС 

удирдлагын мэдээллийн системийг хөгжүүлэн хэрэглэх болсноор салбарын 

хэмжээнд УМС-ийг хөгжүүлэх эхлэл тавигдсан гэж үздэг. Одоогийн байдлаар 

                                                           
257 ЮНЕСКО. (2021). Монгол улсын боловсролын салбар дахь Мэдээлэл харилцаа холбооны 
технологийн бодлогын тойм шинжилгээ. In ЮНЕСКО, Боловсролын салбар дахь МХХТ-ийн 
бодлогын орчин (p. 10). Beijing: https://unesdoc.unesco.org/ark:/48223/pf0000379606_mon. 
258 https://itc.edu.mn/ 
259 https://legalinfo.mn/mn/detail/12062 

удирдлагын мэдээллийн системийг их сургуулийн үйл ажиллагаанд бүрэн 

ашиглаж, тэрхүү системийг өөрийн дотоод нөөцөөр хөгжүүлж буй Монгол Улсын 

Их Сургууль Sisi мэдээллийн систем, Шинжлэх Ухаан Технологийн Их 

сургуулийн UNIMIS систем, Хөдөө аж ахуйн их сургуулийн ISLS мэдээллийн 

систем, МУБИС-ийн систем, Этүгэн их сургуулийн удирдлага мэдээллийн 

системүүд (ЭУМС) байна. Жишээ нь: Этүгэн их сургуулийн удирдлага 

мэдээллийн системийн бүтцийн хувьд админ, сургалтын бодлого зохицуулалтын 

алба, санхүү, багш, суралцагч гэсэн үндсэн 5 бүтцийн нэгж, 128 төрлийн цэсийн 

дагуу удирдлага, зохион байгуулалтын үйл ажиллагааг хэрэгжүүлж байна. 

Хүснэгт 16.  Этүгэн их сургуулийн удирдлага мэдээллийн системийн бүтэц 

УМС-ийн бүтэц Админ СБЗА Санхүү Багш Суралцагч Нийт 

Цэсийн тоо 11 70 15 18 14 128 

Удирдлага мэдээллийн системээр дамжин суралцагчийн элсэлтээс 

төгсөлт хүртэлх суралцах үеийн бүх үйл ажиллагаа, сургалтын удирдлага зохион 

байгуулалт, үйл ажиллагааны бүх үйл явц хийгддэг байна. Үүнд:  

- суралцагчийн суралцах үеийн дүн 

- төгсөлт, дипломын сан  

- хөтөлбөр, төлөвлөгөө болон хичээлийн мэдээллийн сан  

- хичээллийн даалгаврын сан 

- хичээлийн материалын сан 

- улирал бүрийн багшийн заасан хичээлийн сан 

- хичээлийн хуваарь, шалгалтын хуваарийн сан, хичээлийн байруудын 

өрөөний мэдээлэл, байгууллагын хүний нөөц 

- оюутны мэдээллийн сан 

- хичээлийн хөтөлбөр үнэлэх, баталгаажуулалт  

- оюутны судалж буй хичээлийн сан  

- багш, оюутан, төгсөгчийн санал асуулга 

- багшийн ажлын гүйцэтгэлийн A цагийн тооцоо 

- ээлжит хичээлийн өөрийн үнэлгээ 

- багшийн ажлын төлөвлөлт, тайлан 

- суралцагчийн үнэлгээ 

- хос, хавсарга хөтөлбөр 

- өргөдөл, хүсэлт  

- сургалтын төлбөр төлөлтийн байдал  

Эдгээр мэдээллийн санг бүрдүүлж бүх шатны удирдлага, холбогдох 

ажилтан шийдвэр гаргах, үйл явцыг үр дүнтэй  удирдан зохион байгуулах, төрийн 

байгууллагат шаардлагатай статистик тайлан мэдээ илгээх боломжийг 

бүрдүүлсэн байна.  

Удирдлага мэдээллийн системийг өргөжүүлэх сайжруулахын зэрэгцээ 

ЭИС-ийн цахим хуудас, номын сан, ТҮЦ машин зэрэг дотоод систем болон БҮТ-

ийн ЭЕШ-ын систем, Хаан банкны төлбөр тооцооны системүүдтэй холбогдон 

ажиллаж байна.  

Удирдлага мэдээллийн систем нь монгол  хэл дээр ашиглах боломжтой 

диплом, дипломын хавсралтыг англи, крилл, монгол бичгээр хэвлэхтэй 

холбоотойгоор монгол бичгийг дэмждэг, уламжлалт ангийн болон кредит 

системийн аль алинд нь нийцтэй, өөрчлөгдөн шинэчлэгдэх боломжоор 

хангагдсан уян хатан, сургалтын үйл ажиллагаанд оролцох нэгжүүдийн үйл 

ажиллагааг автоматжуулж уялдаа холбоог бэхжүүлэн ажиллаж байгаа нь 

ажиглагдлаа. Удирдлага мэдээллийн систем сургалт удирдлагын системээс 

гадна дараах мэдээллийн системүүдийг судалгаа, удирдлага, бүртгэлийн үйл 

ажиллагаанд ашиглаж байна. Үүнд: 

 Бүртгэлийн нэгдсэн системийг бий болгож бүх шатны (бакалавр орой 

болон эчнээ, магистр, доктор) элсэлт, шилжилтийн үйл ажиллагаа нь 

УМС-ээр дамжин хийгддэг. Бүртгэлийн үйл ажиллагааг нэгдсэн 

удирдлагаар нээх, хаах, мэдээлэл өөрчлөх үйл ажиллагаа зөвшөөрөгдсөн 

эрх бүхий ажилтнаар дамжин хийгддэг. Бүртгэлийн нэгдсэн систем 

Боловсролын үнэлгээний төв, Хаан банкны онлайн төлбөр тооцооны 

системтэй холбогдон ажиллаж мэдээлэл солилцдог байна 

(http://burtgel.etugen.edu.mn/ хаягаар харах). 

 2017 оноос суралцагчид сургалтын төлбөр, бусад төлбөр хураамжийг 

цахимаар төлөх боломж бүрдүүлэн Хаан банкны онлайн үйлчилгээг 

нэвтрүүлсэн. Цаашид Qpay bill-ийн үйлчилгээг нэвтрүүлж, мэдээллийн 

системтэй холбон сургалтын төлбөр, бусад төлбөр хураамж бүх банкны 

үйлчилгээг ашиглан, хүссэн хэлбэрээрээ төлөх боломж бүрдүүлэх ажлыг 

хийгдэж байна.  

 Сургалтын удирдлагын мэдээллийн системээр жил бүр БШУСЯ-нд 

хүргүүлдэг суралцагчдын мэргэжил, нас, харьяалал,  ажилчид зэрэг нийт 

мэдээллийн тоон үзүүлэлт, статистик тайлангуудыг гаргаж байна.  Мөн 

хичээлийн хуваарь (багшаар, өрөөгөөр, хичээлээр), хичээл, хөтөлбөр, 

дүн, төгсөгч, оюутан, багш ажилтан, элсэлт шилжилт, бүртгэл гэх мэт 

удирдлага, алба нэгжүүдэд шаардлагатай тайлан, мэдээг системээс 

гарган авах боломж бүрдүүлжээ. 

Зураг 131. Этүгэн их сургуулийн Удирдлага мэдээллийн систем дэхь 

багшийн хуудас 

 

Зураг 132. Багшийн программ эхлэл нүүр 

Удирдлага 

мэдээллийн системийн 

хөгжүүлэлтийн 

төлөвлөгөөг жил, улирал 

тутам гарган дүгнэж, 

сайжруулан хөгжүүлж 

байна. Удирдлага 

мэдээллийн системийн 

хэрэгжилтийг сар бүр 

нэгж, тэнхимүүд хэрхэн ашиглаж байгаа, мэдээлэл хэрхэн хэрэгжиж байгаа 

зэрэгт шат шатандаа хяналт тавьж ажиллаж байна. 

Жил бүр системийг хөтөлбөрийн ерөнхий хороо, багш, суралцагчдаас 

авсан саналын дагуу хөгжүүлж, дунджаар 28-72 ажил сайжруулж, шинээр 

хийгддэг. 

Хүснэгт 17.  Удирдлага мэдээллийн системийн төлөвлөлт, гүйцэтгэл 

сайжруулалт 

 

№ 

2017-2018 2018-2019 он 2019-2020 он 2020-2021он 2021-2022 он 

Төлөв

лөсөн  
Хийсэн  

Төлөв

лөсөн  
Хийсэн  

Төлөв

лөсөн  
Хийсэн  

Төлөв

лөсөн  

Хийсэ

н  

Төлөв

лөсөн  

Хийсэ

н 

80 50 63 48 47 28 54 50 99 72 

Удирдлага мэдээллийн системээс их хэмжээний бүртгэл мэдээллийн, 

хичээлийн агуулга, контентийн өгөгдлийн бааз үүсэн бий болдог ба тэдгээрийн 

хадгалалт хамгаалалт, мэдээллийн нууцлал аюулгүй байдлыг  хангах, нөөцлөх 

явдал чухлаар тавигддаг. Сервер шатах гэмтэх зэрэг гэнэтийн аюулаас сэргийлж 

сервер дээр байгаа өгөгдлийн сан, файл болон эх кодыг тогтмол нөөцөлж авч 

сервер болон үүлэн орчинд хадгалдаг юм байна. 

Мэдээллийн аюулгүй байдал, нууцлалыг  хамгаалах байгууллагын нууцын 

журам, хөдөлмөрийн гэрээнд заасан зүйл заалтыг мөрдлөг болгож ажиллаж 

байна. Этүгэн их сургуулийн удирдлага мэдээллийн системийн сүүлийн 3 жилийн  

хандалтыг хүснэгт 18-аас харна уу. 

Хүснэгт 18. Удирдлага мэдээллийн системийн хандалтын тоон үзүүлэлт 

№ Нэгж 2020 2021 2022 

1 Багш 29983 86674 59421 

2 Оюутан 657544 1019652 1305910 

3 СБЗА 6875 17060 11437 

4 Хэлэлцүүлэг 163976 228354 47708 

5 Контент 1330182 3327061 1615913 

6 Даалгавар 662658 1493678 468459 

7 Зар 9692 18629 7215 

 Дундаж 408701.2 884444 502294.7 

 Нийт 7 нэгжийн хандалтыг сүүлийн 3 жилээр харьцуулан харуулж 

байна. Үүнээс харахад контентын хандалт нь нийт хандалтын 48,7 хувийг эзлэж 

байгаа нь лекц, семинарын хичээлийг багш оюутан нь Удирдлага мэдээллийн 

системээр дамжуулан тасралтгүй сургалтандаа хэрэгжүүлж байгаа нь харагдаж 

байна. 

Зураг 133. УМС-ийн нийт хандалтын дундаж 

 

 Нийт хандалтын дундажийг харахад 2021 оны хичээлийн жилд бүрэн 

цахимд шилжсэнтэй холбоотойгоор хандалтын тоо өмнөх оноос өссөн харагдаж 

байна. 2022 онд танхим, цахим хосолсон хэлбэрээр сургалт явагдаж байгаа 

учраас хандалтын тоо буурахад нөлөөлсөн байж болох юм. 

Боловсролын салбар дахь МХХТ-ийн санхүүжилт 

Тогтвортой санхүүжилт байхгүй байна гэдэг нь боловсрол дахь Мэдээлэл 

харилцаа холбооны технологи тогтвортой хөгжихгүй байна гэсэн үг юм. Олон улс 

орнууд үр шим хүртэх цөөн хэдэн сургуулийг сонгох замаар туршилтын 

төслүүдээр эхэлдэг. Гэвч тэдгээр төслүүд нь дуусгавар болдог. Тогтвортой 

санхүүжилтгүйгээр улс орнууд эдгээр туршилтын төслүүдийг үндэсний хэмжээнд 

гүйцэтгэхэд бэрхшээлтэй учирдаг. 

2015 оны Чиндаогийн Тунхаглалд “засгийн газар, аж үйлдвэрлэлийн 

түншүүд, багш нарын байгууллага болон эрдэм шинжилгээ судалгааны 

байгууллагуудыг оролцуулсан иргэний нийгмийн байгууллагуудын хамтын 

ажиллагаанд тулгуурлан боловсролын бодлогод МХХТ-ийг амжилттай 

хэрэгжүүлэхэд олон талт түншлэлийн ач холбогдол нэмэгдэж байгааг" хүлээн 

зөвшөөрсөн260. Үүнд санхүүжилтийн тодорхой нэг эх үүсвэр гэж байхгүй. Тийм 

учраас суралцахуйд МХХТийн бүрэн боломжийг ашиглахад шаардагдах 

санхүүгийн эх үүсвэрийг баталгаатай болгох санхүүжилтийн шинэлэг 

механизмийг боловсруулахад засгийн газрууд болон хувийн хэвшлүүдийн 

хоорондын яриа хэлэлцээ, зөвшилцөл чухал юм." 

Боловсролын МХХТ-ийн санхүүжилтыг хэрхэн тогтвортойгоор хангахын 

тулд боловсролын хөтөлбөртөө МХХТ-ийг 20 орчим жил хэрэгжүүлсэн Монгол 

                                                           
260ЮНЕСКО. (2020). КОВИД-19-ийн эсрэг ЮНЕСКО-ийн Боловсролын салбарын хариу арга 
хэмжээ. ЮНЕСКО-Д, Зайн дээд боловсрол, ТМБС-ыг хүлээн зөвшөөрөх, чанарын 
баталгаажуулалт (хууд. 2). Улаанбаатар: http://unesco.mn/mn/wp-content/uploads/2020/12/5.1.pdf. 

2020, 408701.2

2021; 884444

2022, 502294.7

улс гадаад, дотоодын санхүүжүүлэгч байгууллага, хандивлагч байгууллагуудтай 

харилцаж сурсан. БНХАУ-ын “Шинэ зууны боловсрол" зээлийн төслөөр 2017 оны 

12-р сарын 31-ий өдөр гэхэд БСШУСЯ-аас Монгол улс бүх ЕБС-иудаа интернет 

холболттой болгох боломжтой болсон. Боловсролын мэдээллийн төв болон 

"Эрдэм нэт” сүлжээг улсын болон Азийн хөгжлийн банкны санхүүжилтээр 

байгуулсан261. Гэсэн хэдий ч, хэдхэн жилийн дараа тэдгээр МХХТ-ийн тоног 

төхөөрөмжүүдийг яаралтай засч сэлбэх, сайжруулах эсвэл солих хэрэгцээ 

үүссэн. Шинэ санхүүжилтийн хэрэгцээ шаардлага хэзээ ч дуусахгүй. 

Азийн хөгжлийн банк зэрэг олон улсын санхүүжүүлэгч байгууллагууд энэ 

асуудлуудыг ойлгодог. "Хэрвээ засгийн газрууд өөрсдийн эх үүсвэрээс МХХТ-т 

томоохон хэмжээний хөрөнгө оруулалт хийх мөнгө босгоход хүндрэлтэй байгаа 

бол төр, хувийн хэвшлийн түншлэл МХХТ-ийг хөгжүүлэх, нэвтрүүлэхэд чухал 

хөдөлгөгч хүч болж магадгүй"262. Үнэндээ бол Монголын МХХТ-ийн үндэсний 

бодлого яг үүнийг л хэрэгжүүлэхийг зорьдог. Монгол улс “МХХТ-ийн дэд бүтэц 

болон үндэсний өргөн хүрээний сүлжээг Засгийн газар болон хувийн хэвшлийн 

дэмжлэгээр өргөжүүлнэ гэж баримт бичигт тусгасан байна."263  

Санхүүжилтийн тогтвортой байдлыг хангахын тулд засгийн газраас 

боловсролын хөтөлбөр, төслүүдэд МХХТ-ийг урт хугацаанд хөгжүүлэхэд 

шаардагдах санхүүжилтийн олон эх үүсвэрүүдийг харгалзан үзэх хэрэгтэй. 

ДҮГНЭЛТ 

 Аж үйлдвэрийн IV хувьсгал хиймэл оюун, биотехнологи, нано технологи 

зэрэг дэвшилтэт технологиудын хослол нэгдлийн үр дүнд үсрэнгүй 

хөгжлийн шинэ эрин үеийг нээж байна. Ийм нөхцөлд дээд боловсролын 

зүгээс яаралтай хариу арга хэмжээ авч шинжлэх ухаан, технологийн 

чиглэлийн сургалтын хөтөлбөрийг үндсээр нь өөрчлөх шаардлага нэн 

тэргүүний зорилго болж байна. 

 Дэлхийн томоохон их дээд сургуулиуд сургалтын хөтөлбөрөө өөрчилж 

туршилт хийх загварыг боловсруулах арга барил эзэмшүүлж эхэлсэн 

бөгөөд онлайн хичээлээр сургах арга барилыг улам өргөжүүлж, хичээлийг 

илүү уян хатан, олон жижиг модулиар задалж сургахын ач холбогдлыг 

онцгойлон дурдсан байна. 

  Багш нарыг сүүлийн үеийн технологийн дэвшлээс хоцроохгүйн тулд 

тэднийг хөгжүүлэх илүү дэвшилтэт, бүтээлч арга барилыг хэрэгжүүлэх 

шаардлага бий болж байна. 

 Манай орны дээд боловсролын хувьд сургалтын шинэ орчин, цахим 

технологийг ашиглаж эхэлснээр ихэнх оюутны бие дааж сурах арга барил 

дээшилж, их сургуулийн удирдлагын мэдээллийн системийн ашиглалт 

                                                           
261 http://icn.mn/mn/post/65 
262 https://www.adb.org/sites/default/files/publication/28625/good-practice-ict-education 
263 https://legalinfo.mn/mn/detail?lawId=523 

сайжирч байгаа боловч интернетийн хурд, технологийн дутмаг байдал, 

цахим номын сан, эрдэм шинжилгээний бүтээл, видео танилцуулга гэх мэт 

монгол хэл дээрх цахим эх сурвалж, сургалтын материал хангалтгүй 

бөгөөд лаборатори, дадлагын хичээлийг цахимаар авах боломж тун бага 

байна. 

 Монгол Улсын боловсролын хууль төлөвлөх, хэрэгжүүлэх, хянах үйл 

ажиллагааг цахим зайны сургалтын хэлбэрээр хэрэгжүүлэх, бий болгох 

шинэ платормуудын нэвтрүүлэх хэрэглэх замаар тогтворжуулж 

боловсрлын шинэ давалгаа үүсэж байна. Энэ нь сургалтын 

хязгаарлагдмал байдлыг илүү нээлттэй хүртээмжтэй болгож байгаа сайн 

талтай ч шахан шаардуулдаг төрлийн суралцагч нар орхигдох 

программаас үлдэх боломж гарсан төдийгү0й цахим хичээл явуулахад 

технолгиийн хувьд хязгаарлагдмал суралцагч нарт сул тал болж байна. 

 Судалгааны бүтээлүүдийг нэгдсэн системд байршуулах нь бусад судлаач 

багш эрдэмтэн нарт оюуны хүртээл болох, дараа дараагийн судлагааны 

үндэслэл аргазүйн протокол тогтворжуулах сайн тал ажиглагдаж байна. 

Мөн тус судлаачийн оюуны бүтээлийг хамгаалах, ёсзүйн хэм хэмжээг 

зохицуулах үндсэн акт санкцуудыг тодорхой болгож өгвөл тус аргачлал 

илүү үр дүнтэй хэрэгжинэ гэж үзэж байна. 

 

9.2.3. Монгол Улсын дээд боловсролын шинэчлэлтэд тулгарч буй саад 

бэрхшээл 

Сүүлийн жилүүдэд тасралтгүй өсөж байгаа дээд боловсролын эрэлтийг 

төрийн өмчит сургуулиас илүү төрийн өмчит бус сургууль байгуулах замаар 

шингээж, хувийн өмчийг нэмэгдүүлэх хандлага ажиглагдсаар ирсэн. Их, дээд 

сургууль, суралцаж байгаа оюутны тоо хэмжээ гэх мэт томоохон их дээд 

сургуульд дээд боловсролын асуудлаа хариуцуулж, найдах байдлаар бодлогоо 

хэрэгжүүлж ирсэн гэж үзэж байна.  

Засгийн газар жижиг багахан хүрээтэй сургуулийн тасралтгүй үйл 

ажиллагааны чадамж, сургалтын чанарт эргэлзсэн учраас жил бүр жижиг 

сургуулийг цомхотгох, хаах зэргээр тоог бууруулах, нөгөө талаас томоохон, 

чадамжтай сургуулийг бий болгох тал дээр анхаарч байна (Боловсролын 

тогтолцооны өнөөгийн байдал хэсэгт дурьдсан статисик тоо баримтаас энэхүү 

дүгнэлтийг хийж болохоор байгаа юм). Өөрөөр хэлбэл төрийн өмчийн их дээд 

сургуулийг дэмжих төсөв нь барилгын урсгал засвар болон нийтийн 

зориулалтаар ашиглаж байгаа байрны зардлыг хангах хэмжээнд л байна. Эдгээр 

сургуульд ч гэсэн мөн адил багшийн цалин хөлсийг оюутны төлбөрөөс бүрдүүлж, 

санхүүгийн зохицуулалтыг хийж байгаа. Ийм нөхцөл байдалд Засгийн газрын 

санхүүгийн дэмжлэгтэйгээр боловсролын, тэр дундаа их, дээд сургуульд 

шинэчлэлт хийх нь маш хэцүү байх болно. Залуучууд БНСУ-д сурч боловсрох 

хүсэл эрмэлзэл өндөр байгаа нь дээд сургуулийн хүрээнд бий болгосон амжилт 

үр дүнгээ хэрэглэгчиддээ бүрэн дүүрэн ойлгуулж таниулж чадахгүй байгаатай 

холбоотой байж ч болно, мөн хэрэглэгчийн болоод бизнесийн байгууллага, эцэг 

эхийн дуу хоолой дээд боловсролын байгууллагад хүчтэй нөлөөлж чадахгүй 

байгаа нь ч бодит үнэн байна.  

Идэвхгүй хандлага болон Top-down шинжийн үзэлтэй соёлын үндэс суурь 

гүнзгий харагдах бөгөөд багш нэг бүрээр харвал үнэхээр академик эрх чөлөөтөй 

мэт харагдаж байгаа ч өөрчлөлт шинэчлэлтийн явцаас харахад академик эрх 

чөлөөтөй байдал байхгүй байна.  

Төсвийн эрх нь сургуулийн удирдах хэсэгт бүгд төвлөрөх бөгөөд 

бүрэлдэхүүн сургууль нь төсөвт төлөвлөгдөөгүй тохиолдолд ямар нэгэн үйл 

ажиллагааг хэрэгжүүлэх боломжгүй байна. Шинэчлэлийг амжилттай 

хэрэгжүүлэхийн тулд багийн гишүүдийн хооронд үүссэн хэрэгцээ шаардлагын 

талаар бүгд ижил төсөөлөлтэй байх албагүй ч шинэчлэлтийг урагшлуулах тал 

дээр оролцогч талуудын дэмжлэг-төсөв, системийг багтаасан, шинэчлэлтийг зөв 

явуулах чиг хандлага гэх мэт зүйл шаардлагатай байна. 

Үндэсний хэмжээний сурах хүсэл эрмэлзэлтэй харьцуулбал боловсрол, 

өрсөлдөх чадварын талаарх иргэдийн ойлголт дутмаг, үүнээс улбаалаад их, 

дээд сургуулийн сургалт, өрсөлдөх чадварыг сайжруулахын төлөөх 

шаардлагатай арга хэмжээг авч ажиллах өөрчлөлт, шинэчлэлтийн талаарх 

нэгдсэн ойлголт бүрэлдэн бий болоогүй байна. Нэмж дурдахад, санхүүгийн 

алдагдалтай ажиллаж байгаа үед инновацийн зардлыг дэмжих нь амаргүй юм. 

Улс орны өрсөлдөх чадвараас дээд сургуулийн өрсөлдөх чадвар илүү 

чухал. Ялангуяа дээд боловсролыг дүүргээд нийгэмд гаран улс орныхоо 

өрсөлдөх чадварт хувь нэмэр оруулах төгсөгч мэргэжилтний чадавх нь 

өрсөлдөөний үндэс цөм юм. Төгсөгчдийн чадавх нь их сургуулийн сургалт, 

судалгааны чадавхаас хамаардаг тул улс орнууд боловсролын байгууллагын 

сургалт, судалгааны ажлын чадамжийг сайжруулахад санхүүгээр хангах, төрөл 

бүрийн дэмжлэгээр өрсөлдөөнийг бий болгож байна. Энэхүү дэмжлэг, зүтгэлийг 

үр дүнтэй болгохын тулд дээд сургууль, Засгийн газар болон боловсролын 

үйлчилгээг авч буй суралцагчдын хувьд (аж ахуйн нэгж, эцэг эх) өрсөлдөх 

чадварыг хөгжүүлэх зайлшгүй хэрэгцээг нэгэн зэрэг мэдэрч цахим шилжилт 

өөрчлөлтийг урагшлуулах дэмжлэгийг хамгийн их өгч чадна. Хүрээлэн буй орчин 

маш хурдтай дижитал өөрчлөлтөд шилжиж байгаа учраас өөрчлөлтөнд тохирсон 

хариу арга хэмжээг зөвхөн бид хэрэгжүүлж, боломжийг тасралтгүй түгээж чадах 

юм. Дээд сургуулийн сургалтын зорилго, агуулга нь зайлшгүй бөгөөд үүнд арга 

зүйн амин чухал өөрчлөлтийг хэрэгжүүлэхийн тулд хэзээ бэлэн болохыг хүлээх 

боломжгүй байна. Тухайлбал, их дээд сургуулийн сургалтын орчин, сургалтын 

арга технологи, заах арга, багш суралцагчийн байр суурь, ур чадвар, үнэлгээ 

зэрэг дэд системүүдэд ихээхэн өөрчлөлт оруулах хэрэгцээтэй байгааг бид харж 

байна. Сургалтын хөтөлбөрт цаг үеэ мэдэрсэн өөрчлөлтүүдийг хийх нь шинэ 

үеийн оюутнуудад шинэ мэдлэг мэдээллийг олгох, олон улсад өрсөлдөх 

чадварыг нэмэгдүүлэхэд чухал юм.  

 

Зураг 134. Суралцахуйн эко-систем264 

 
Дэлхий нийтэд цар тахлын аюул учирсан энэ цагт их дээд сургуулиуд 

дээрх боломжийг ашиглан хөл хорионы үед хичээл, сургалтын үйл явцыг цахимд 

шилжүүлэн хэрэгжүүлсэн билээ. Цахим сургалтын энэ үйл явц нь бүх шатны 

сургуулиудад шинэ технологи байсан бөгөөд цаашид ч үүнд бэлтгэлтэй байх 

хэрэгцээ шаардлагыг бий болгосоор байна.  

Энэ хүрээнд Монголын их сургуулийн оюутнуудын зайн сургалтыг хүлээн 

авах онцлогийг судлах зорилгоор 2021 оны 02 сарын 21-нээс 02 сарын 28-ны 

хооронд Google forms ашиглан онлайнаар нээлттэй авсан судалгааны үр дүнг 

доор орууллаа265. Монгол улсын хэмжээнд 2020 оны байдлаар нийт 147293 

суралцагч сурч байгаагаас бакалаврын сургалтад 119232 оюутан суралцаж 

байна. Үүнээс эмэгтэй оюутан 59,87 хувийг эзэлдэг266. Судалгааны түүврийн 

хэмжээ хангалттай эсэхийг surveymonkey.com267 тооцоолуур ашиглан тогтоосон 

бөгөөд 383 оюутан судалгаанд хамрагдахад найдвартай байдлын түвшин 95 

хувь, алдааны хязгаар 5 хувь байхаар тооцсон. Тэгвэл тус судалгаанд 535 

оюутан хамрагдсан нь түүврийг хэмжээг бүрэн төлөөлөхийн зэрэгцээ хамрах 

хүрээ нь төрийн томоохон их сургуулиуд болох МУИС, ШУТИС, МУБИС, 

АШУҮИС, ХААИС, ДХИС, ҮБХИС, СУИС болон орон нутгийн, хувийн хэвшлийн 

                                                           
264 Д.Бадарч. Дээд боловсролын онол, арга зүй. УБ., 2021. Хуу 226. 
265 XVIII Международной научно-практической конференции «Инжиниринг и управление: от 
теории к практике». Д.Одмаа, Ж.Буянхишиг. Исследование особенностей восприятия 
дистанционного обучения монгольскими студентами в условиях пандемии. Минск., 2021. Стр 61-
65 
266 https://www.1212.mn/tables.aspx?TBL_ID=DT_NSO_2001_015V2  
267 https://www.surveymonkey.com/mp/sample-size-calculator/ 

https://www.1212.mn/tables.aspx?TBL_ID=DT_NSO_2001_015V2
https://www.surveymonkey.com/mp/sample-size-calculator/

их сургуулиудын оюутнуудын төлөөлөл байв. Судалгаанд оролцогчдын 82 хувь 

нь 18-22 насны оюутнууд байсан бөгөөд 67,7 хувь нь эмэгтэй оюутнууд байв. 

Судалгааны бүтцийг зайн сургалтын зохион байгуулалт, зайн сургалтын 

үйл явц, зайн сургалтын үр дүн гэсэн 3 агуулгаар тодорхойлж, 21 асуулга бүхий 

асуумжаар авсан болно.  

Зайн сургалтын зохион байгуулалт. Зайн сургалтыг судалгаанд 

оролцогчдын дийлэнх нь буюу 42,8 хувь нь Zoom, Google meet, Microsoft Teams 

гэх мэт платформ ашиглаж, Live хэлбэрээр заах нь илүү үр дүнтэй гэж үзээд 1 

хичээлийн үргэлжлэх хугацааг дунджаар 30-60 минут байх нь зүйтэй гэж 62,8 

хувь нь хариулжээ. Мөн танхимийн хичээлийн хуваарийн дагуу хичээл заахыг 10 

хүн тутмын 1 нь л үр дүнтэй гэж үзсэн. 71,7 хувь нь 30 хүртэлх оюутантайгаар 

зайн сургалтыг зохион байгуулахыг дэмжсэн бол 23,4 хувь нь оюутны тоо 

хамааралгүй гэжээ. Зайн сургалтын явцад багш хэрэгтэй юу? гэсэн асуултад 56,3 

хувь нь хэрэгтэй, 37,9 хувь нь зарим үед хэрэгтэй гэснээс харахад ойрын үед 

багшийг ямар нэг технологи орлох боломжгүй байна. Тэдний 83,4 хувь нь 

мэдээлэл хүлээн авахад хамгийн тохиромжтой мэдээллийн хэрэгслээр гар утсыг 

нэрлэсэн нь цаашид гар утасны программ дээр суурилсан аппликейшн хөгжүүлж 

түүнийг сургалтад ашиглах хэрэгцээ байгааг илтгэж байна. 

Зайн сургалтын үйл явц. Таны судалж буй цахим хичээлийн сургалтын 

хэрэглэгдэхүүн ямар байгаа вэ? гэсэн бүлэг асуултад 1-5 оноо өгөхөөс дунджаар 

2,8 оноо өгч, түүний хүртээмжийн талаар 72,8 хувь нь дундаас доош үнэлсэн 

байна. Мөн 50,8 хувь нь зайн сургалтын явцад лекцэнд суурилсан заах арга зүй 

илүү тохиромжтой. Гэхдээ оюутнуудын 19,8 хувь нь л сургалтын явцад зөвхөн 

хичээлдээ анхаарлаа төвлөрүүлж чадаж байна гэсэн хариулсан. Энэ бүхэн 

сургалтын орчин бүрдээгүй, зайн сургалтын арга зүй хангалтгүй, энэ талын 

туршлага бага байгаатай холбоотой байж болох юм. Зайн сургалтын явцад 

тулгарч буй хүндрэл, бэрхшээлүүдийг тодруулахад судалгаанд оролцогчдын 63 

хувь нь “Интернет ашиглах хурд, дата эрх хангалтгүй”, 53,6 хувь нь “Багаар 

хамтран ажиллах боломж хязгаарлагдмал”, 50,6 хувь нь “Цахим орчинд хэт 

нуршуу, ойлгомжгүй хичээлийн холбогдох материал байршуулж байна” гэж 50-

иас дээш хувь нь хариулсан. Дээрх 1-рт эрэмбэлэгдсэн үзүүлэлтийн шалтгаан нь 

судалгаанд хамрагдсан оюутнуудын 65,6 хувь нь орон нутгийн оюутнууд 

байгаатай холбоотой байж болох юм. 

 Зайн сургалтын үр дүн. Зайн сургалт болон танхимын сургалтын аль 

нэгийг сонгох бол алийг нь сонгох вэ? гэсэн асуултад оролцогчдын 70,6 хувь 

танхимын сургалтыг сонгосон нь уламжлалт сургалтын арга барилаа илүүд 

үзснийг илтгэж байна. Бие даах чадвараас бусад бүх үзүүлэлтээр танхимын 

сургалт илүү үр дүнтэй гэж оюутнууд үзсэн. Зайн сургалтын давуу талыг 12 

үзүүлэлтээр үнэлүүлэхэд дунджаар 2,96 оноогоор үнэлж, гол давуу тал нь 

хичээлээ дахин давтан үзэх, бие даан суралцах чадварыг нэмэгдүүлэх боломж 

олгодог гэж үзсэн бол сул талын хувьд багаар ажиллах чадвар болон практик 

мэдлэг хангалтгүй олгодог гэсэн байна.  

Зайн сургалтын явцад хамгийн их сэтгэлийг нь зовоож байгаа асуудлуудыг 

бүлэглэж авч үзвэл дараах байдалтай байна. Үүнд: 

 Монгол гэрт олон хүмүүстэй хамт амьдардаг учраас хичээл хийх өөрийн 

гэсэн орчин, орон зай бүрдүүлэхэд хүнд байна. 

 Ялангуяа малчин өрхийн болон амьдралын боломжгүй оюутнуудад 

интернет сүлжээний хурд, ашиглах дата эрх, гар утас, компьютер, тоног 

төхөөрөмж  хангалтгүй байна. Энэ байдал нь тэгш, хүртээмжтэй сурах 

эрхийг хязгаарлаж, ялгаварлан гадуурхалтыг бий болгож байна.  

 Хөдөөний оюутнууд үхэр мал гээд өглөөнөөс орой болтол ажиллах энэ 

үеэр танхимын хичээлийн хуваарийн дагуу хичээл орж, бүртгэж байгааг 

эцэг, эх сайн ойлгохгүй байна. Мөн зайн сургалт гэсэн атлаа яг хичээлийн 

цаг дээр шууд (teams, zoom г.м) орж байгаа нь зайны сургалтын гол 

онцлог, давуу талыг үгүйсгэж буй хэрэг. 

 Зайн сургалтын төлбөр танхимын сургалтын төлбөртэй адилхан байгаа нь 

шударга бус байна.   

 Лаборатори, практик, дадлагын сургалт голлодог мэргжлийн ангийн 

оюутнууд маш их хоцрогдолтой байна. 

 Нэлээд оюутнууд сурах гэж өөрөө өөрийгөө хуурч байна, бие биенээсээ 

хуулан бичлэг хийгээд шалгалт өгч, дүн авдаг нь хэвийн үзэгдэл болсон. 

 Төгсөх курсын оюутнууд зайн сургалтын явцад чанаргүй боловсрол 

эзэмшснээр төгсөөд яаж ажил дээр гарна гэхээс сэтгэл зовж байна. 

 Зарим багш нар дуртай үедээ хичээл заадаг, заахаараа дуусахаа 

мэдэхгүй залхаадаг, сонирхолгүй байдлаар хичээлээ ордог, сургалтын 

хэрэглэгдэхүүн, ном сурах бичиг цахим орчинд хангалтгүй байгаа энэ үед 

нөхцөл байдлыг ойлгохгүй даалгавар их өгч байна. 

 Оюутныг хэрхэн үнэлэх асуудал маш их сэтгэл зовоож байна.  

Зайн сургалтын үр дүнг ерөнхийд нь авч үзэхэд судалгаанд оролцогчид 

дараах байдлаар хариулжээ. Онолын мэдлэг эзэмшсэн эсэх 10,84 хувь нь, 

практик ур чадвар эзэмшсэн эсэх 5,79 хувь нь, мэргэжлийн итгэл үнэмшилтэй 

болсон эсэх 9,34 хувь нь, харилцаа, хандлага сайжирсан эсэх 8,41 хувь нь, 

сонирхолтой байсан эсэх 9,53 хувь нь, үр өгөөжтэй байсан эсэх 8,03 хувь нь, 

танхимийн сургалтаас үр дүнтэй эсэх 7,66 хувь нь, мэдлэгээ бодитой үнэлүүлсэн 

эсэх 8,59 хувь нь “маш сайн буй 5” гэж үнэлсэн нь их сургуулиудын зайн 

сургалтын зохион байгуулалт, үйл явц, үр дүн төдийлөн хангалттай бус байна 

гэж дүгнэхэд хүргэж байна. Цаашид зайн сургалтын агуулга, арга зүй, хүртээмж, 

чанар, үр  дүнг сайжруулахын тулд бодлогын түвшинд анхаарал хандуулах, 

судалгаа шинжилгээн дээр суурилсан арга хэмжээ авах, их сургуулиуд тодорхой 

ач холбогдол өгөх шаардлагатай байна. 

ШУТИС-ийн сургалт-судалгааны цахим шилжилтийн өнөөгийн байдал 

Их дээд сургуулиуд цахим сургалтын системийг сургалтад нэвтрүүлж, 

ашиглаж буй нь ахиц дэвшил гэж харагдаж байна. Зураг 2-д харагдаж байгаа 

систем бол одоо ШУТИС-д ашиглаж байгаа LMS систем бөгөөд багш, оюутан 

суралцагчийн суралцахуйн арга зүйг хялбаршуулж байгааг хэлэх хэрэгтэй. Багш 

нарын зүгээс өөрийн зааж байгаа хичээл бүрийн хөтөлбөр, лекц, семинар, 

лабаратори, бие даалтын удирдамж, үнэлгээний шалгуурыг оюутанд нээлттэй 

тодорхой байдлаар оруулж сургалтын үйл ажиллагааг хялбар болгож 

байгаагаараа ач холбогдолтой байна.  

Зураг 135. ШУТИС-ийн сургалтын цахим вебсайт 

 
Түүнчлэн улирлын явц болон төгсгөлийн шалгалтыг цахим тестийн систем 

ашиглан авч байна. Багшийн зүгээс шалгалтын асуултыг энгийнээс эхлэн 

боловсруулж шалгалтанд бэлтгэх ба энэ нь оюутны мэдлэг, чадвар дадлыг 

шалгах хэлбэрийг агуулсан байдлаар боловсруулагдсан байдлаар ашиглагдаж 

байна268.  

 

 

 

 

 

 

 

 

                                                           
268 https://lms.must.edu.mn/ 

https://lms.must.edu.mn/

Зураг 136. ШУТИС-ийн онлайн тестийн систем 

 
Үнэлгээний нэгдсэн системийг ашиглаж байгаа ба хичээлийн ирц идэвхи, 

дундын шалгалтын дүн, эцсийн үнэлгээг гаргахдаа оюутны цаг төлөвлөлт, 

хариуцлага, суралцах хүсэл эрмэлзэл, өөрийгөө илэрхийлэх чадвар, мэдлэгээ 

сэргээн санах, тайлбарлах, асуудал шийдвэрлэхэд мэдлэгээ хэрэглэх, задлан 

шинжлэх, өгөгдсөн даалгаварын хүрээнд шийдвэрлэх асуудлаа тодорхойлох 

чадвар гэх мэт оюутанд олгож байгаа мэдлэг, ур чадварыг олон талаас үнэлэх 

боломжийг бас бий болгож байна269 

  

 

 

 

 

 

 

 

 

 

 

 

 

 

 

 

                                                           
269 http://www.testcenter.edu.mn/  

http://www.testcenter.edu.mn/

Зураг 137. ШУТИС-ийн онлайн үнэлгээний нэгдсэн систем 

  

 
Суралцахуйн удирдлагын систем бол сургалтыг интернетээр явуулах 

программ хангамж бөгөөд дараах бүрэлдэхүүнтэй байна:  

 Сургалтын зохион байгуулалт: Хичээлийн жагсаалт, бүртгэл, хөтөлбөр гэх 

мэт 

 Сургалтын материал 

 Бие дааж мэдлэгээ шалгах асуултууд 

 Хичээл сургалтын хэрэглэгдэхүүн: Агуулгыг байршуулах, асуулт, тест 

бэлтгэх, IMS, SCORM стандартад оруулж кодчилох гэх мэт 

 Харилцах хэрэгсэл: чат, онлайн, конференци гэх мэт 

 Оюутанд зориулсан хэрэгсэл: оюутны вэб хуудас, өөрийгөө шалгах, ном 

сургалтын материал хадгалах, суралцах үйл явцаа хянах, онлайнаар 

шалгалт өгөх 

 Оюутантай эргэх холбоо: хичээлийн агуулга, шалгалтын асуултын тухай 

санал асуулга270 гэх мэт 

Цахим шилжилтийн хүрээнд хийгдэж ашиглагдаж байгаа дээрх систем бол 

сургалтыг интернет цахим орчинд явуулах программ хангамж бөгөөд сургалтын 

зохион байгуулалт, сургалтын арга хэрэгсэл, оюутан бие даан мэдлэгээ шалгах, 

                                                           
270 Д.Бадарч, Дээд боловсролын онол, арга зүй. УБ., 2021. Хуудас 91. 

харилцааны хэлбэрүүдийг бий болгох, оюутантай эргэх холбоотой ажиллах 

боломжийг бий болгосоор байна.  

Цаашдын зорилтууд 

Багш, судлаачид ирээдүйн нийгмийн өөрчлөлтийн талаар урьдчилсан 

таамаглалын талаар суралцагчдад танилцуулан ирээдүйн нийгэмд хэрэгцээтэй 

байгаа янз бүрийн шинж чанарыг эрэл хайгуул хийх, аз жаргалтай амьдралын 

төлөө сонголт хийхэд нь туслах  шаардлага үүсэж байна. Ирээдүйн сургалт нь 

“open source” мэдээллээс шаардлагатай мэдээллийг нэгтгэж чадах сэтгэлгээ 

хэрэгтэй тийм л эрин үе учраас оролцогч талуудын зүгээс дараах зорилтуудыг 

хэрэгжүүлбэл зохино. Үүнд: 

Их, дээд сургууль: Улс орнуудад янз бүрийн camp school, cyber school- 

(University of Phoenix-Online schools, classes and degree programs)  боловсролын 

газрыг бий болгох, Олон төрлийн уян хатан хөтөлбөртэй байх, зах зээлд 

хэрэгцээтэй гэж үзсэн хичээлийг сонгож үздэг систем нэвтрүүлэх, Оюутны бие 

даан сэтгэн бодох, шинэ санааг өрнүүлэх орон зайг бэлтгэж өгөх; 

Багш: Хөтлөгч, дасгалжуулагч, лектор, camp school-ийг байгуулан 

өвөрмөц туршилт сорилд тулгуурлан зааж сургах (Helper, Assistant, Mentor, 

Guide, Facilitator, iTunes, amazon.com, knowledge, wikipedia.com, secondlife.com-

гэх мэт онлайн номын сан гэх мэт);  

Суралцагч: Цахим шилжилтэд дасан зохицох, бэлэн байх, Хүссэн, 

сонирхолтой хичээлүүдийг чөлөөтэйгөөр сонгох (Global learning ecosystem), 

Шинэ бизнес санаагаа олох, хэрэгжүүлэх, тасралтгүй оролдлогыг бий болгох, 

хүчин чармайлт гаргах;  

Засгийн газар: Санхүүгийн дэмжлэг үзүүлдэг байх, цахим шилжилт, их 

сургуулийн өрсөлдөх чадварыг үнэлдэг байх, хөтөлбөрийг нийцүүлэх бодлого 

хэрэгжүүлэх; Их дээд сургуулийн орчин, Start up компанийг хэрхэн дэмжих, 

судалгааны ажлыг дэмжих бодлого боловсруулах, санхүүгийн дэмжлэгээр 

хангах; 

Ажил олгогчид-Шинэ бизнесийн тэсрэлт, судалгаанд суурилсан 

үйлдвэрлэл, үйлчилгээг дэмжих зэрэг болно. 

Дүгнэлт 

Их, дээд сургуулийн хувьд боловсролын салбарт тэргүүлэх томоохон их 

сургуулийн хувьд дараах зорилтыг хэрэгжүүлэх шаардлагатай. Үүнд: 

 Боловсролын цахим шилжилт зайлшгүй учраас бид хурдацтайгаар дасан 

зохицож, шилжилт хийх; 

 Үндсэн нөөц болох багш ажилтан, оюутныг шинэ өдөөлт дуудлагаар 

идэвхжүүлэх, онлайн орчинд ажиллах ур чадварыг дээшлүүлэхэд 

анхаарах; 

 Цахим шилжилтэд шаардлагатай материаллаг дэд бүтэц болох орон зай, 

тоног төхөөрөмжийг хангалттай бүрдүүлэх; 

 Цахим шилжилтийг эрчимжүүлэх оюуны дэд бүтэц болох хөгжлийн 

төлөвлөгөө ба сэтгэлгээ (mindset) хөгжүүлэх; 

 Их сургуулиуд сургалтад хэрэглэгдэх ном, сурах бичиг, гарын авлагыг 

цахим хэлбэрт бүрэн шилжүүлэх; 

 Зайн сургалтын материалыг чанарын өндөр түвшинд урьдчилж бэлтгэх; 

 Зайн сургалтын төлбөрийг танхимын сургалтын төлбөрөөс бууруулах, уян 

хатан зохицуулалт хийх; 

Дээр дурдсан зорилтуудыг хэрэгжүүлэхээс гадна хүний нөөц, техник 

хангамж, програм хангамжийн дэд бүтцийн өөрчлөлтийг хийхийн тулд их 

сургуулиудын эргэн тойронд өмнө хийсэн зүйл, хүрсэн түвшин, ирээдүйд хүрэх 

зураглалыг эргэн харах цаг болсон гэж бодож байна. 

 

 

АРАВДУГААР БҮЛЭГ. МОНГОЛ УЛСЫН ЭРҮҮЛ МЭНДИЙН САЛБАРЫН 

ДИЖИТАЛ ШИЛЖИЛТИЙН ӨНӨӨГИЙН БАЙДАЛ   

10.1. Монгол Улсын эрүүл мэндийн салбарын цахим шилжилтын 

онцлог 

Эрүүл мэндийн салбарт харилцаа холбоо, техник технологийн дэвшлүүд 

хурдацтай нэвтэрч байна. Тухайлбал: Мэдрэгчээс мэдээлэл боловсруулж байгаа 

технологийн тусламжтайгаар эмч өвчтөний биеийн байдлыг тасралтгүй хянаж 

өвчний үеүүдийг таамаглах, аливаа өвчлөлийг хүндрэхээс нь өмнө оношлон 

урьдчилан сэргийлэх эмчилгээг цаг алдалгүй хийдэг. Эмч өвчтөнд хамааралтай 

бүх идэвхитэй мэдээллийг авч өвчний дурын үе шатад тохирсон эмчилгээг хийнэ. 

Тухайлбал, алсын ч зайнаас хандан бодит цаг дээр тулгуурласан өвчтөний 

мэдээллийг авах боломжтой, олон төрлийн эмнэлгийн байгууллагуудын 

мэдээллийн сангийн солилцоо, эрүүл мэндийн хяналтын үзлэгийн ажлын 

хөнгөвчлөх - автоматаар, өвчнийг эрт үе дээр нь илрүүлэх, цуглуулсан 

мэдээллүүдийг Big-Data базад оруулан судалгаа шинжилгээний ажилдаа 

ашиглах гэх зэрэг боломж бүрдэнэ. Харин өвчтөнүүдийн хувьд үр ашигтай 

тусгайлсан эмчилгээ хийгдэх, алсын зайнаас эрүүл мэдийн үйлчилгээ авах 

боломжтой.   

Хүмүүсийн эрүүл мэндийн байдалд хяналт тавих нь юмсын интернетийн 

(IoT) хэрэглээний чухал салбарын нэг юм. Тэр дундаа хүний хөгшрөлтийн явцад 

хяналт тавих нь гэх мэт. Жишээ нь: жижиг хэмжээтэй зөөврийн төхөөрөмж хүний 

эрүүл мэндийн байдлын тухай өгөгдлийг уншиж, тодорхой хязгаарын 

үзүүлэлтийг түгшүүрийн дохио болгон илгээх боломжтой.  

Phillips компани хүрээлэн буй орчны өгөгдөхүүнийг (жишээ нь бохирдол) 

хэмжиж, тухайн хүний хувийн эрүүл мэндийн үзүүлэлтүүдтэй харьцуулах (жишээ 

нь харшлын шинжтэй өвчлөлийн) чадвар бүхий “ухаалаг даавуу”-гаар футболк 

хийхээр ажиллаж байна.  

Siemens компани аюулын дохио (дохиолол, байгалийн гамшгийн тухай 

дохио) зэргийг хүн өөрөө сонсохоос илүү хурдан сонсох боломжтой сонсголын 

аппаратын нэмэлт сайжруулалтыг хийхээр ажиллаж байна.  

Солонгос улсад био–технологи, нано технологи, виртуал орчны 

лаборатори өндөр хөгжиж хүний бүтэц, онцлогт тохирсон хиймэл ясыг 3D 

принтерээр хэвлэж гарган амжилттай суулгаж хэвшсэн байна. Америк улсад 

хүний биед байгаа нян, бактери, шархыг илрүүлэх скайнер, хүний эрхтэн 

ургуулах үйл явц, хамгийн анхны эм зүйч робот бий болж байна. 

Зураг 138. БНСУ-ын хиймэл ясны 3D принтер  

 
Зураг 139. АНУ-ын нян, бактери, шархыг илрүүлэх скайнер 

 
Яс болон түүнийг үүсгэгч генүүдийн бүтцийг олон орны биологич, 

физикчид, тэр ч бүү хэл инженер, нано технологчид хүртэл эртнээс сонирхон, 

судалж эхэлсэн. Үүний үр дүнд хиймэл яс бүтээх том зорилготой болсон ч 

одоогоор тийм гайхамшиг бүтээсэн эрдэмтэн алга. Харин Хойд хөршийн Өмнөд 

Уралын улсын их сургуулийн эрдэмтэн, судлаачдын багийнхан уураг болон 

аминхүчил нь "амьгүй" материалтай нэгдэж чаддагийг баталсан байна. Энэ бол 

хиймэл яс бүтээх боломж юм. Тэд судалгааны эхэн үедээ ясны эрдэсжилттэй 

холбоотой уургууд гарган авахаар "ноцолдож" багагүй хугацаа зарцуулсан гэнэ. 

Эцэст нь ясны бүтцэд чухал үүрэгтэй аминхүчлийг бусад "биеттэй" 

нийлэгжүүлснээр хиймэл яс бүтээх боломжтой гэж үзжээ.  

Эрүүл мэндийн салбар дахь тоон шилжилтийн өнөөгийн үйл явц Монгол 

Улсад 4500 гаруй эрүүл мэндийн байгууллага байна. Эрүүл мэндийн салбарт 37 

төрлийн програм одоогоор ашиглагддаг. Эмнэлэгүүд нь өөр өөр програмтай, 

мэдээлэл оруулахдаа харилцан адилгүй форматаар оруулж байна. 

Эрүүл мэндийн үйлчилгээг дижитал буюу цахимаар Covid 19 certificate – 

4,527,980 иргэн, Covid 19 QR – 590,272 иргэн, шинжилгээний хариу – 160,272 

иргэн, цахим магадлагаа – 104,567 иргэн, эрүүл мэндийн даатгал төлөлт 

шалгалт- 100,846 иргэн, эмнэлэгт цаг авах – 64,409 иргэн, олон улсын аялалын 

гэрчилгээ – 29,486 иргэн, Эмнэлгийн хуудас – 6202 иргэн цахимаар авч 

ашигласан бол тэдгээрийн дийлэнх нь ковидын шинжилгээний хариу, 

сертификат авсан байна. 

“E Mongolia” – аар дамжуулан иргэд 4,9 сая удаа эрүүл мэндийн үйлчилгээ 

авсан байдаг ба үүнээс унааны зардалд 15,3 тэрбум төгрөг, алдах байсан 

хугацааны зардалд 26,4 тэрбум төгрөг, бичиг баримтын зардал 0,9 тэрбум нийт 

42,6 тэрбум төгрөгийг хэмнэх боломж олгосон271. 

- Иргэд E-Mongolia системээс 14 төрлийн үйлчилгээг авч байна.  

- 2 цагийн дотор 300 гаруй иргэн цахимаар үйлчилгээний цаг авдаг. 

Давуу тал: 

• Мэдээлэл ил тод  

• Цаасгүй үйлчилгээ  

• Түргэн шуурхай авилгагүй, зардал хэмнэсэн, эдийн засаг, цаг 

хугацааг хэмнэсэн 

• Эс, эд, эрхтэн шилжүүлэн суулгах үйл ажиллагааны нэгдсэн систем, 

судалгааны нэгдсэн мэдээний сан 

Сул тал: 

• Хөгжүүлэлтийн аюулгүй байдлын бодлого 

• Эмнэлэг бүр өөрсдийн нөөц боломжит тааруулан цахим системийг 

бие даан нэвтрүүлсэн нь иргэдийн хэрэгцээ шаардлагыг хангаж чадахгүй 

байна. 

Эрсдэл: 

• Эрсдэлийн зохицуулалт 

• Хувь хүний мэдээлэл алдагдах 

Аюулгүй байдал: 

• Эрүүл мэндийн цахим харилцааны хууль  

• Хувь хүний өгөгдөл, мэдээллийг хамгаалах, нууцлах хууль 

Эрүүл мэндийн үйлчилгээнүүдийг цахимаар ашигласан байдлаас дурьдахад 

                                                           
271 Эрүүл мэндийн технологийн өнөөгийн байдал (Судалгааны өгүүлэл) С.Дуламсүрэн, 

 Сувиллын чиглэлээр үйл ажиллагаа явуулах тустгай зөвшөөрөл 

 Эмийн сангийн чиглэлээр үйл ажиллагаа явуулах зөвшөөрөл  

 Чиг хандлага:  

 E-Mongolia системээс 27 төрлийн үйлчилгээг иргэд авдаг болохоор 

төлөвлөсөн байна.  

 Дүрс оношлогооны сисемийг нэгдсэн стандартай болгох  

 Өгөгдөл дамжуулах стандартыг нэвтрүүлэх 

Монгол Улсын эрүүл мэндийн салбарт цахим шилжилт зайлшгүй хэрэгтэй 

болсонтой хэн ч маргахгүй. Цаг авахаас эхлээд, шатлалын эмнэлгүүд хооронд 

үйлчлүүлэхэд өвчний түүхийн мэдээлэл цахимд шилжих нь олон давуу талтай. 

Эрүүл мэндийн салбарыг цахимжуулаагүйгээс иргэд зузаан дэвтрээ тэвэрч, 

дараагийн шатлалын эмнэлэгт үзүүлэхдээ дахин, дахин шинжилгээ өгөх нь 

хэвийн үзэгдэл болсон. Иргэд эрүүл мэндийн даатгал төлдөг. Түүнийхээ хүрээнд 

чанартай, хүртээмжтэй үйлчилгээ авах хэрэгтэй. 

Дэлхийн банкны салбарын санхүүжилттэй “Цахим эрүүл мэнд” төсөл 2015 

онд нээлтээ хийж 2016-2021 оны хооронд хэрэгжсэн. Энэ төсөл ирэх намар буюу 

есдүгээр сарын 30-нд хаагдана. Монголын эрүүл мэндийн салбарыг цахимд 

шилжүүлэхэд тулгамдаж байгаа асуудал олон байна. Эхнийх нь олон улсын 

эмийн нэршил, стандарт. Үүний дараагаар тоног төхөөрөмжийн хоцрогдол. 

Тэгэхээр энэ бүгдийг сууриас нь өөрчлөх шаардлагатай.  

Өрхийн эмнэлгээс хоёрдугаар шатлалын эмнэлэгт үзүүлэхэд дата 

мэдээллийн сан байхгүйгээс өвчтөний түүхийг дахин нэгэн системд үүсгэдэг. 

Энэ бүхнээс үүдэж “Цахим эрүүл мэнд” төслийн хүрээнд өвчтөний мэдээлэл 

солилцооны платформыг хийх нь хамгийн чухал юм. 

Олон улсад энэ ажлыг хамгийн жишиг стандарттай хийсэн орон бол 

Эстони улс юм. Тус улсын тухайд дата бааз болоод харьцуулалт, судалгаа, 

бодит ажил хэрэг зэрэг амжилттай хэрэгжсэн учраас бид энэ жишгийг эх орондоо 

хэрэгжүүлэхээр сонгосон зөв байна. Цахим эрүүл мэнд төслийг хэрэгжүүлэхэд 

тулгамдаж байгаа асуудлууд: 

 Нэгдүгээрт: Мэдээллийн асар том дата санг үүсгэхэд хадгалах 

серверээс эхлээд дутагдана.  

 Хоёрдугаарт, дата санг бүрдүүлэгч эмч нарын тоног төхөөрөмжийн 

хангамжийг сайжруулах шаардлагатай.  

 Гуравдугаарт, шат шатны эмнэлэгт нэвтрүүлсэн системийн компаниуд 

мэдээллээ солилцоход өрсөлдөөнөөс шалтгаалаад хугацаа алдаж, 

хойш суудаг.  

Тиймээс суурь дата сангаас эхэлж өөрчлөх нь зөв. Энэ ажлыг хийхэд 

салбар яамнаас бодлогын хувьд дэмжих шаардлага их үүсч байна. 

Монгол Улсын Эрүүл мэндийн тухай хуулийн 8.4 дүгээр журамд тусгасан 

цахим мэдээллийн сангийн өгөгдөл солилцох, хадгалах, хамгаалах журмыг 

Засгийн газраар батлуулахаар ажиллаж байна. Энэ журмыг яаралтай 

баталснаар ямар систем ашиглах, олон улсын аль  стандартыг барих нь 

тодорхой болно гэсэн үг юм272. 

Монгол Улсын ЭМЯ-ны дэргэд дижитал буюу цахим шилжилтийг 

хамтатгах нь зүйтэй. Тэгэхгүй бол Монгол Улсын Цахим хөгжлийн яамны харьяа 

болоод ирэхээр эрүүл мэндийн салбар гэж тусгайлан заасан нэршил биеллээ 

олохгүй. Тэгэхлээр цахим шилжилтийг хийхэд хугацаа их шаардаж байгаа юм273. 

Хэрэв Эстоний жишгээр монголын эрүүл мэндийн салбарыг хөгжүүлж чадвал 

аймаг, сумдаас эхлээд алслагдсан дүүрэг, улсын томоохон эмнэлгүүд дэлхийн 

стандартын дагуу тоног төхөөрөмжтэй болж өвчтөнүүд ч цаас ашиглах 

шаардлагагүй болно. Гагцхүү бодлого, хэрэгжилтийн хувьд бүхий л талаас энэ 

шинэчлэлт, хөгжлийг дэмжих шаардлага үүсч байгаа юм. 

ЭМЯ-ны зүгээс энэ ажлыг бодлогын хувьд хэрхэн дэмжих шаардлагатай 

вэ? 

-Мэдээж аливаа нэг салбарт шинэ зүйл туршиж, хэрэгжүүлэхэд хугацаа 

хэрэгтэй. Гол нь тухайн салбарт бодлогын зөв менежмент байх ёстой. ЭМЯ 

бодлогын хувьд цахим хэлтэстэй болох нь зөв. Түүнээс E-Mongolia, Цахим 

хөгжлийн яамны харьяа тус нэгжийг байгуулах нь үр дүнгүй. Учир нь асуудлыг 

мэдэж байгаа хүн гаргалгааг зөв олж харна. Тэгэхлээр дутагдаад байгаа 

асуудлыг шийдвэрлэх боловсон хүчинтэй нэгж байгуулах нь чухал асуудал 

мөнөөс мөн. Түүнээс бүх асуудлыг нэг яаманд хамаатуулж, хэт их үүрэг оноох нь 

ач холбогдлыг бууруулж, ажлын үр дүн ч бага гарна гэж бодож байна. 

Тухайлбал, өвчний датаг бүрдүүлэхэд дүрс оношилгооны хариуг 

шилжүүлэх PACS программыг ашиглаж, туршилт хийсэн. Энэ нь УГТЭ-т 

хийлгэсэн дүрс оношилгооны хариуг Нэгдүгээр төв эмнэлгийн эмч нар видео 

дуудлагаар харж буй мэт хүлээж авна гэсэн үг. Үүнийг нийт таван эмнэлэгт буюу 

дээрх эмнэлгүүдээс гадна ГССҮТ, Увс, Хөвсгөлд туршиж, амжилттай үр дүн 

гарсан байна. Ганцхан жишээ хэлэхэд, Covid-19-өөр өвдсөн хүний дата 

мэдээллээс ажиглахад өвдөхийн өмнөх болон дараах 3-6 сарын биеийн 

үзүүлэлтийг харьцуулж, өвчтнийг орон нутгаас зөөвөрлөхгүйгээр дараагийн 

шатлалын эмнэлэгт шинжилж, оношлох боломж бүрдэж байна. 

Дээр хэлсэнчлэн цахим тоон шилжилт хийхэд ялангуяа орон нутгийн 

эмнэлгүүдэд тоног төхөөрөмж туйлын хангалтгүй байгаа юм. Тиймээс 

цаашид эмнэлгүүдэд 2500 компьютер авч өгөх, мэдээлэл хадгалж, түгээх 

серверийг байгуулах нь зүйтэй.  Гэхдээ программ нь бэлэн болоогүй байхад 

тоног төхөөрөмж суурьлуулбал алдагдалд орох эрсдэлтэй. Тэгэхгүйн тулд  

нарийн төлөвлөгөөтэй ажиллах нь чухал юм. Цахим өгөгдлийн санг бүрдүүлэх 

                                                           
272 Г.Дашзэвэг 2, Б.Бурмаа3, Л.Ширнэн1, Н.Нарангэрэл1 
273 Эрүүл мэндийн технологийг сайжруулах үндэсний хөтөлбөр 2002 

нь олон давуу талтай ч, дата буюу их өгөгдлийн аюулгүй байдалд анхаарах нь 

нэн чухал асуудал болоод байна.  

Эрүүл мэндийн дата эмзэг өгөгдөлд хамаардаг учир улсын аюулгүй 

байдалтай ч холбоотой. Монгол Улсын 3,4 сая иргэний датаг цахимд шилжүүлнэ 

гэдэг амаргүй ажил. Хаалттай өгөгдөл нь Мэдээллийн аюулгүй байдлын тухай 

багц хууль, бусад хамаарах хууль тогтоомжид  захирагдаж оршино. Тиймээс 

аюулгүй байдал, нууцын зэрэглэлд иргэд санаа зовохгүй байх боломжтой. 

Эхний ээлжид бид өвчний мэдээлэл солилцооны платформыг амжилттай 

нэвтүүлж, дараа нь дүрс оношилгооны хариуг илгээх, рентген зураг, томограф 

оношилгооны хариуг бүх шатлалын эмнэлгүүдэд хүргэх системийг идэвхжүүлнэ. 

Энэ бүхэн амжилттай хэрэгжиж чадвал нэг талаар монголын цахим 

хөгжилд, нөгөө талаар Эрүүл мэндийн салбар дахь тоон шилжилт  илүү хурдтай 

үр дүнтэй шинэчлэлт болох юм. 

Эрүүл мэндийн байгууллагаар үйлчлүүлэгчдийн ерөнхий сэтгэл 

ханамжийн дундаж оноо 4,0 буюу 75,25 хувь; эмч, эмнэлгийн мэргэжилтэн, 

ажилчдын ерөнхий сэтгэл ханамжийн дундаж оноо 4,13 буюу 78,25 хувь байна274. 

Үйлчлүүлэгчийн сэтгэл ханамжид хамгийн их хамааралтай хүчин зүйлс нь 

нэгдүгээрт, үйлчилгээгээ бүрэн авч чадсан эсэх, хоёрдугаарт, үйлчлүүлж буй 

байгууллагын гадаад, дотоод орчин байна. Эмч, эмнэлгийн мэргэжилтэн, 

ажилчдын сэтгэл ханамжид хамгийн их хамааралтай хүчин зүйлс нь нэгдүгээрт, 

ажлын байрны аюулгүй ээлтэй орчин, хоёрдугаарт, дэмжлэгт удирдлага байна.  

Монгол улсын хувьд мөн эрүүл мэндийг дэмжих, хамгаалах, оношлох, 

эмчлэх, нөхөн сэргээх болон эрүүл мэндийн мэдээллийн өртөг зардал хямд, 

хүртээмжтэй технологийг сонгон нэвтрүүлэх замаар хүн амын эрүүл мэндийн 

тусламж, үйлчилгээний чанарыг сайжруулан дэлхийн жишигт ойртуулахын тулд 

ЭМТҮ-ээг бодлогын түвшинд илүү сайжруулан нарийн зохион байгуулж 

хэрэгжүүлж, хөгжүүлэх шаардлага тулгараад буй юм. 

Харин Монголчууд сүүлийн 2 жил хиймэл үе суулгах мэс ажилбарыг 

дотооддоо хийх болсоор энэ төрлийн өвчнөөр өвдөгсөд найдлага тээх болсон 

юм. 

Эрүүл мэндийн технологийн үнэлгээ нь цөөн хэдэн оронд эрүүл мэндийн 

тогтолцооны чухал хэсэг болж сайн хөгжиж байгаа ч гэсэн бусад улсууд, олон 

улсын байгууллагууд ЭМТҮ-ээг тодорхой хэмжээгээр хөгжүүлж байна. Европын 

улсуудад бусад улсаас илүү хөгжиж, ашиг тусыг нь хэрэглэж байгаа. Зүүн өмнөд 

Азийн бүс нутагт Австрали хамгийн түрүүнд албан ёсоор ЭМТҮ-ний үндэсний 

хөтөлбөрийг нэвтрүүлсэн ба араас нь Сингапур, Малайз, Шинэ Зеаланд улсууд 

нэвтрүүлсэн. Хятад, Иран, Япон, Солонгос, Тайланд, Тайвань улсууд ЭМТҮ-ний 

судалгааг сүүлийн 10 жилд эрчимтэйгээр хөгжүүлж шинэ технологи нэвтрүүлж 

түүнээс гарч буй үр ашгийг тооцоолон эрүүд мэндийн тусламж үйлчилгээ, 

салбарыг хөгжүүлэн сайжруулж байна.  

Монгол Улс E-Mongolia системээс 27 төрлийн үйлчилгээг иргэд авдаг 

болохоор төлөвлөсөн байна. Эрүүл мэндийн үйлчилгээг цахимаар ашигласан 

байдал харахад дийлэнх олонх нь ковидын шинжилгээний хариу, сертификат 

байна. 

Цахим хөгжлийг дэмжих тайланд дурьдсанаар Монгол улсын нийт өрхийн 

80 хувь нь интернетэд холбогдсон байна. Хотод амьдардаг нийт өрхийн 86,3 

хувь, хөдөө амьдардаг нийт өрхийн 63 хувь нь интернет хэрэглэж байна. Энэ нь 

дижитал технологийн ачаар эрүүл мэндийн салбарын цахим шилжилтийг илүү 

хурдацтай, үр дүнтэй зохион байгуулах боломжтой гэдгийг харуулсан байна. 

Нөгөө талаас бид анзаардагүй боловч бидний өдөр тутамд хэрэглэж байдаг гар 

утсаар дамжуулан бид дижитал буюу тоон шилжилтийн орчинд орж бид 

хэрэгцээтэй мэдээллээ авч түгээх бүрэн боломжтойг харуулж байна. Мөн 

засгийн газар, эрүүл мэндийн яам, удирдах газрууд эрх мэдлээ төвөөс аймаг, 

сум, өрх рүү, цаашлаад хороо, багууд руу шилжүүлэх замаар иргэд рүүгээ ойртох 

боломжтой. Тухайлбал Франц улстай харьцуулахад Герман улс Ковид -19-д илүү 

үр дүнтэй хариу үйлдэл үзүүлсэн нь эрх мэдлийг ийм аргын ач гавьяа байжээ. 

Өөрөөр хэлбэл эдгээр нь өөрсдийн эрүүл мэндийн системээ бие даан удирдахыг 

нь зөвшөөрөх, хүний нөөцийг төвийн бүсийн ажилчдын төвшинд хөгжүүлэх, 

лаборатори, тоног төхөөрөмжүүдийг төвийн бүсүүдийн эрүүл мэндийн салбарын 

түвшинд ижил хэмжээнд аваачих шаардлагатай байна.  

Төрийн үйлчилгээ ба иргэдийн итгэлийг судлахад ЭМЯ-ны харьяа 

байгууллагуудын хэрэглэгчдийн сэтгэл ханамжийн судалгааг дундажлаж үзвэл  

30-56,9 хувь нь сэтгэл ханамжийн түвшин бага байна. Энэхүү сэтгэл ханамжгүй 

байдал төрийн байгууллага эрүүл мэндийн салбаруудад итгэх итгэл буурч буйн 

гол шалтгаан юм. Мөн иргэд эрүүл мэндийн салбараар үйлчлүүлэхдээ хэвтэн 

эмчлүүлэх сонирхол ихтэй байгаа нь эрүүл мэндийн салбарын сэтгэл ханамжийн 

судалгаагаар нотлогдож байна. Тэгэхээр эрүүл мэндийн салбар дахь тоон 

шилжилтийг үр дүнтэй болгоход даяаршил, технологийн өөрчлөлтөөс 

хоцрогдсон иргэдээ дагуулж явах шаардлагатай.  

Зураг 140. Монгол Улсын цахимжилтын байдал 

 
1. Технологи, технологи дамжуулалт (өгөгдөл солилцох бааз, стандарт) –

ыг сайжруулах 

2. Эрүүл мэндийн салбарын дэд бүтэц, барилга байгууламжуудыг 

бодлогоор дэмжиж бодит үр дүнгүүдийг гаргах 

3. Датаг хамгаалах, хадгалах сервер (их өгөгдөл хадгалах) боломжийг 

бүрдүүлэх 

4. Хөрөнгө оруулалт татах гэсэн дөрвөн ажлыг бодлогоор дэмжиж өгвөл 

эрүүл мэндийн салбар дахь тоон шилжилт хурдацтай үр дүнтэй 

хэрэгжинэ гэж судлаачийн хувьд дүгнэж байна. Иргэдэд эрүүл мэндийн 

цахим үйлчилгээний ач холбогдолыг ойлгуулах, цахим үйлчилгээ авах 

заавар зөвлөмжүүдийг сайн өгч ажиллавал иргэд рүүгээ эрүүл мэндийн 

үйлчилгээг ойртуулах боломжтой.  

Иргэдийг эрүүл мэндийн үйлчилгээ, цахим үйлчилгээг үр дүнтэй авах үйл 

явцыг хурдасгах гол хэрэгсэл нь дижитал хэрэгслүүр зайлшгүй мөн байгаа нь 

судалгааны ажлын тоон мэдээллүүдээс тодорхой харагдаж байна.  

Эрүүл мэндийн салбарын цахим шилжилтийг төлөвлөсөн хугацаанд нь үр 

дүнтэй явуулах, хяналт тавих 

1. Гадаад дотоодын венчур компаниуд эрсдэлтэй хөрөнгө оруулалт хийх  

орчныг бүрдүүлэх. 

2. Эрдэмтэд, эрдэм шинжилгээний байгууллага, хөрөнгө оруулагчдад 

ашигтай хувилбар гаргах зорилготой. Хувь хүний өгөгдөл, мэдээллийг, 

хамгаалах, нууцлах хууль зэрэг ажлуудыг зохион байгуулж хийх нь зүйтэй 

гэж дүгнэж байна.  

НЭГДСЭН ДҮГНЭЛТ 

 

Өнгөрсөн XX зууны 1990-ээд оны дунд үеэс эхлэн харилцаа, холбоо, 

мэдээллийн технологийн салбарт интернет болон үүрэн холбооны системүүд 

амжилттай нэвтэрсэний үр дүнд аж үйлдвэрийн салбарт том үсрэлт бий болж 

улмаар энэ нь дижитал буюу цахим шилжилтийн технологиуд дэлхийн улс 

орнуудын эдийн засаг, нийгмийн бүх салбарт маш давшингуй нэвтэрч, хүн 

төрлөхтөний хөгжлийн шинэ эрин үеийг нээж байна. Шинжлэх ухаан, аж үйлдвэр 

өндөр хөгжсөн зарим орнуудын хувьд эдгээр технологийг үйлдвэрлэл, 

хэрэглээнд амжилттай нэвтрүүлж чадсанаар цаг хугацаа, орон зайн зардлыг 

хэмнэх, хүний хөдөлмөрийг хөнгөвчилж, улмаар бүтээмжийг эрс өсгөх, үндэсний 

эдийн засгийн бүтцийг сайжруулах, өрсөлдөх чадвараа өсгөх өргөн боломжийг 

олгож байна. Хурд бол дижитал шилжилтийн хамгийн онцлог гэж хэлж болно. 

Интернет нь уламжлалт улс орон, бүс нутгийн хил хязгаарыг даван гарч, 

интернетэд холбогдох нь дэлхий дахинд ойртох дөт зам болж хувирсан. Мөн энэ 

нь цаг хугацааны хүндрэл бэрхшээлийг даван туулахын тулд мэдээллийг 

дамжуулах, солилцоог богино хугацаанд гүйцэтгэх боломжийг олгож байна. 

Нөгөө талаас дижитал шилжилт нь хөгжиж байгаа орнуудад хөгжлийн 

хоцрогдлоо арилгах, нийгэм, эдийн засгийн дэвшилтэд хүрэх шинэ гарц гэж үзэж 

болно.   

Дэлхийн улс орнуудын агаар, сансар, холбоо, мэдээлэл, автомашин, 

нисэх болон хөлөг онгоц үйлдвэрлэл, сэргээгдэх болон цөмийн эрчим хүч, зам 

тээвэр, хими болон хими технологи, барилгын материалын үйлдвэрлэл зэрэг 

эдийн засгийн салбаруудад илүү хүчтэй нэвтэрч байгаа бол эрүүл мэнд, 

боловсролын зэрэг нийгмийн салбарт дижитал буюу тоон технологийн шилжилт 

хүчтэй явагдаж байгаа нь харагдаж байна. Энэ нь дэлхийн үйлдвэрлэгч нарт 

үйлдвэрлэлийнхээ зарим нөөцийг (байгалийн нөөц, баялаг, эрчим хүч, ажиллах 

хүч) хэмнэх боломжийг олгож, илүү чадварлаг ажиллах хүчийг ашиглах, илүү их 

үр ашигтай, бага зардалтай, байгаль орчинд илүү ээлтэй үйлдвэрлэл эрхлэхийг 

шаардах болжээ. Өөрөөр хэлбэл уламжлал аргаар үйлдвэрлэлийг авч явах 

боломжууд улам бүр хаагдахын зэрэгцээ, үйлдвэрлэлдээ судалгаа, хөгжүүлэлт, 

шинжлэх ухааны инновацийн ололт, амжилтыг шуурхай нэвтрүүлж чадсан 

бүхэнд  цоо шинэ өрсөлдөөний давуу тал гарч байна.  

Иймд өнөөдөр дахин дэлхий дээр шинжлэх ухаан, технологи, инновацийн 

ололт, амжилтын төлөө уралдаан болж байна гэж үзэх талтай. Үүний тулд 

үндэстэн дамнасан компаниуд нь хүнээ хөгжүүлэхэд ихээхэн анхаарах болж 

ялангуяа хүний мэдлэг, ур чадвараас гадна оюун ухаан, сэтгэн бодох, бүтээх, 

тууривах чадвар, багийн ажиллагаанд ихээхэн анхаарах болжээ.  

Нийгмийн нэг чухал салбар боловсрол салбарт их дээд сургуулийн 

сургалтын орчинг сайжруулах, цахим технологийг ашиглаж, багш нарын цахим 



 
297 

 

орчинд (зайн буюу онлайн хичээл) сургах ажиллах ур чадварыг дээшлүүлэх, их 

сургуулийн үйл ажиллагаанд цахим мэдээллийн технологийг ашиглахад анхаарч 

байгаа боловч интернетийн хурд, техник, технологийн хүчин чадал хүрэлцэхгүй, 

монгол хэл дээрх цахим номын сан, эрдэм шинжилгээний бүтээл, ном, гарын 

авлага, видео материал, лаборатори зэрэг цахим эх сурвалжууд хангалтгүй 

байна. Үүний тулд их дээд сургуулиудын техник хангамж, программ хангамжийн 

дэд бүтцийг дижитал буюу тоон хэлбэр рүү шилжүүлэх шаардлага гарч байна. 

Монгол Улсын хувьд нийгэм, эдийн засгийн бүх салбарт дижитал шилжилт 

амжилттай хэрэгжиж байна. Тус улсын засгийн газрын бодлого мэдээлэл, 

холбооны сүлжээ, үйлчилгээг түгээх, харилцаа холбооны салбарыг 

либералчлах, мэдээллийн дэд бүтцийг хөгжүүлэх, мэдээллийн сүлжээг олон 

улсын интернэт сүлжээтэй холбох, улсын бүртгэлийн нэгдсэн тогтолцоог бий 

болгоход чиглэгдсэн олон арга хэмжээ авч байгаа нь үр дүнгээ өгч, төр, засгийн 

байгууллагууд, эрүүл мэндийн салбарт илүү түлхүү нэвтэрч байна гэж үзэхээр 

байна. Тухайлбал, 2012 оноос эхлэн “Цахим засгийн газар” үндэсний 

хөтөлбөрийг хэрэгжүүлж, 2021 оны сүүлчээр цахим үйлчилгээний нэгдсэн портал 

“Е-Mongolia” бий болгож иргэд, бизнес эрхлэгчдэд үзүүлдэг төрийн үйлчилгээг 

хүртээмжтэй, түргэн шуурхай, чирэгдэлгүй, хүнд сурталгүй, ил тод улсын төрийн 

үйлчилгээг цахим нэг цонхны үйлчилгээгээр үзүүлж байна. Энэхүү мэдээллийн 

системд төрийн 57 байгууллагын 574 үйлчилгээг цахимжуулж нэгтгэсэн байна. 

Гэсэн хэдий ч дижитал хурдацтай шилжилтийн үр дүнд дэлхий нийтийн 

аюулгүй байдал улам эмзэг болж, кибер орон зай дахь луйвар, залилан зэрэг 

сөрөг үйлдлээс асар их хор хөнөөл учирч болзошгүй байдал үүссээр байна. 

Кибер аюулгүй байдлыг хангах нь байгуулага болон хувь хүний санхүүгийн болон 

мэдээллийн аюулгүй байдлыг хангах, эрсдлээс урьдчилан сэргийлэх асуудал 

шинэ ойлголт гарч байна. Эдгээр сөрөг үр дагаваруудыг бууруулахын тулд улс 

орнуудын засгийн газрууд кибер аюулгүй байдлын хууль эрх зүйн шинэ орчныг 

бүрдүүлэхэд анхаарч, цахим аюул эрсдлийг бууруулах, дижитал шилжилтийн 

эерэг үр нөлөөг ашиглахын төлөө бодлого зохицуулалтаа чиглүүлэх шаардлага 

үүсэж байна.   

ЗӨВЛӨМЖ 

- Дижитал шилжилт нь зөвхөн ээлжит технологийн инноваци биш, 

үйлдвэрлэлийн түүхэн дэх ажиллах хүчинд  хамгийн их нөлөөлөх үйлдвэрлэлийн 

шилжилт, 

- Роботууд хүний хийх ажлыг улам бүр хийх боловч, зарим нэг түвшинд 

санаанд хүрэхгүй байгаа тул  илүү сайн гэдгээ бас харуулах шаардлага байна. 

- Дижитал шилжилтийг дагаад бий болох өөрчлөлтөд тохирох 

мэргэжилтнийг бэлтгэх үүднээс үндэсний боловсролын бодлогоо нийцүүлэхэд 

анхаарах ёстой, 

- Засгийн газар болон компаниуд уулзалтын ширээнд суугаад сая сая 

ажилтан, тэдний гэр бүлийн хувь заяаг шийдэх ёстой, 

- Хүмүүсээс ажлыг нь робот авах тутам хөдөлмөрийн зах зээлийн хөгжилд 

нөлөөлөх бөгөөд яг ямар үр дагавар бий болохыг урьдчилан харах боломжгүй ч 

шилжилтээр бий болох боломж болон сөрөг нөлөөг маш сайн тооцоолох 

шаардлагатай,  

- Нөгөө талаас дижиталжих үйл явц нь бүхэл бүтэн шинэ мэргэжлийг бий 

болгоно. 

- Дижиталжих үйл явц өрнөснөөр үйлдвэрлэлийн виртуал системийн 

аюулгүй байдлын хангах асуудал хурцаар тавигдана. Өөрөөр хэлбэл өмнө 

тавигдаж байгаагүй кибер-атак, түүнээс хамгаалах асуудал бий болно. 

ХАВСРАЛТ 

Хавсралт 1. ОХУ-ын томоохон онлайн худалдааны дэлгүүрүүдийн борлуулалт болон захиалгын тоо, 

тэдгээрийн өсөлт, бууралт 

№ Онлайн дэлгүүрүүд Худалдааны төрөл 

Онлайн 
худалдааны 
борлуулалт 
/сая рубль/ 

Захиалгын тоо 
Дундаж 

захиалгын тоо 

2020 өсөлт 2020 өсөлт 2020 өсөлт 

1 
www.wildberries.ru 
 

Онлайн худалдааны нэгдсэн 
платформ 

413,200 96 305,000 100 1,350 -2 

2 
www.ozon.ru 
 

Онлайн худалдааны нэгдсэн 
платформ 

197,000 144 73,800 133 2,670 5 

3 
www.citilink.ru 
 

электрон болон гэр ахуйн 
бүтээгдэхүүн 

132,730 47 12,390 23 10,710 19 

4 
www.dns-shop.ru 
 

электрон болон гэр ахуйн 
бүтээгдэхүүн 

116,750 117 12,370 82 9,440 20 

5 
www.mvideo.ru 
 

электрон болон гэр ахуйн 
бүтээгдэхүүн 

113,200 100 8,900 71 12,720 17 

6 
www.eldorado.ru 
 

электрон болон гэр ахуйн 
бүтээгдэхүүн 

53,760 95 6,400 80 8,400 8 

7 
www.lamoda.ru 
 

хувцас, гоёл чимэглэл 52,970 32 14,550 28 3,640 4 

8 
www.apteka.ru 
 

эм, эмийн бүтээгдэхүүн 50,070 46 32,240 48 1,550 -2 

9 
www.aliexpress.ru 
 

Онлайн худалдааны нэгдсэн 
платформ 

49,000 171 19,060 218 2,570 -15 

10 
www.yandex.ru 
 

Онлайн худалдааны нэгдсэн 
платформ 

44,090 136 15,490 159 2,850 -9 

http://www.wildberries.ru/
http://www.ozon.ru/
http://www.citilink.ru/
http://www.dns-shop.ru/
http://www.mvideo.ru/
http://www.eldorado.ru/
http://www.lamoda.ru/
http://www.apteka.ru/
http://www.aliexpress.ru/
http://www.yandex.ru/

11 
www.pertovich.ru 
 

DIY, гэр ахуйн бүтээгдэхүүн 44,010 50 3,820 119 11,520 -32 

12 
www.vseinstrumenti.ru 
 

DIY, гэр ахуйн бүтээгдэхүүн 42,520 58 7,830 106 5,430 -23 

13 
www.ikea.ru 
 

DIY, гэр ахуйн бүтээгдэхүүн 40,800 175 2,550 240 16,000 -19 

14 
www.detmir.ru 
 

хүүхдийн бүтээгдэхүүн 38,700 142 24,300 136 1,590 3 

15 
www.leroymerlin.ru 
 

DIY, гэр ахуйн бүтээгдэхүүн 37,780 217 4,460 254 8,470 -10 

16 
www.sima-land.ru 
 

Онлайн худалдааны нэгдсэн 
платформ 

37,400 62 4,280 63 8,740 -1 

17 
www.svyaznoy.ru 
 

электрон болон гэр ахуйн 
бүтээгдэхүүн 

23,650 18 1,840 4 12,850 12 

18 
www.onlinetrade.ru 
 

Онлайн худалдааны нэгдсэн 
платформ 

23,050 22 3,560 0 6,470 22 

19 
www.sportmaster.ru 
 

спорт болон чөлөөт 20,110 55 6,370 74 3,160 -11 

20 
www.shop.mts.ru 
 

электрон болон гэр ахуйн 
бүтээгдэхүүн 

19,550 106 1,070 81 18,270 14 

Эх сурвалж: data insight, top 100 

http://www.svyaznoy.ru/
http://www.onlinetrade.ru/
http://www.sportmaster.ru/
http://www.shop.mts.ru/

Хавсралт 2.  Монгол Улсын цахим худалдаа эрхэлгчдийн дунд хийсэн санал асуулгын дүн 

Цахим дэлгүүр Гар утасны 
апплейкшинтай 

эсэх 

Хэрэглэгчдийн 
хайсан бараа 

бүтээгдэхүүнтэй 
ижил төстэйг санал 

болгодог эсэх 

Хүргэлтийн 
үйлчилгээ 

хурдан 
шуурхай эсэх 

Бараа 
бүтээгдэхүүний 

тайлбар харагдах 
байдал 

Буцаалтын 
систем 

байгаа эсэх 

Хурдан 
хялбар 

төлбөрийн 
системтэй 

эсэх 

Мэдээллийн 
ажилтан эсвэл 

чатбот нь хурдан 
шуурхай хариу 

өгдөг эсэх 

Онцлох 
үйлчилгээ 

shoppy.mn  тийм хүслийн 
жагсаалттай, 

сонирхсон бараа 
бүтээгдэхүүний уг 

жагсаалтанд 
оруусанаар 

хямдарсан үед 
мэдэгддэг 

2 өдөр сайн, чанартай 
брэндийн гэсэн 
ойлголтыг авч 

болохуйц, сонголт 
сайтай 

тийм тийм чатбот 
байдаггүй, утсаа 

авдаггүй 

имэйлээр 
бэлгийн 

карт 
илгээх 

боломжтой 

ardshop.mn тийм хүслийн 
жагсаалттай, 

сонирхсон бараа 
бүтээгдэхүүний уг 

жагсаалтанд 
оруусанаар 

хямдарсан үед 
мэдэгддэг 

энгийн 2 
өдөр, тусгай 

хүргэлт 4 
цагийн дотор  

барааны харагдах 
байдал тааруу, 
чанаргүй гэсэн 

сэтгэгдэл 
төрүүлэхээр, 

сонголт муу, нэг 
төрлийн 

бүтээгдэхүүнд 1-2 
хуудас бараатай 

тийм тийм чатботтой ч 
хариулдаггүй 

И-мэйлээр 
бэлгийн 

карт 
илгээх 

боломжтой 

bananamall.mn тийм байхгүй тухайн 
өдрийн 11 

цагаас өмнөх 
захиалга 
өдөртөө, 

хойших нь 
маргааш 
өдөр нь 

хүргэгддэг 

сайн тайлбартай 
харагдах байдал 

нь сайн 

тийм тийм чатбот 
байдаггүй, утсаа 

авдаггүй 

  

http://shoppy.mn/
http://ardshop.mn/
http://bananamall.mn/

emartmall.mn үгүй байхгүй энгийн 2 
өдөр, тусгай 

хүргэлт 4 
цагийн дотор 

хүргэгдэг. 
шуурхай нь 

нэмэлт 
төлбөртэй 

харагдах байдал 
сайн, нэмэлт 
тайлбартай. 

барааны үлдэгдэл 
байгаа эсэх нь 
тодорхойгүй. 

захиалга өгсөний 
дараагаар 

үлдэгдэл байхгүй 
талаараа 

мэдээлэл өгдөг. 

үгүй тийм чатбот 
байдаггүй, утсаа 

авдаггүй 

тогтмол 
хямдрал 
зарладаг 

hibox.mn тийм байхгүй үгүй, 
хятадаас 

захиалах ба 
бараа 

ирэнгүүт 
оффисоос нь 
очиж авдаг 

тааруу, барааны 
мэдээлэл байгаа 
хирнээ зураг нь 

харагдахгүй, 
гадны сайтын 

бичлэг, зургийг 
шууд ашигласан 

үгүй тийм чатбот 
байдаггүй, утсаа 

авдаггүй 

  

euromed.mn үгүй байхгүй хүргэлт нь 
өдөртөө 

тайлбар болон 
харагдах байдал 

сайн 

үгүй тийм хурдан 
хариулдаг 

  

emonos.mn тийм байхгүй 24 цагийн 
хүргэлттэй 

тайлбар болон 
харагдах байдал 

сайн 

тийм тийм хурдан 
хариулдаг 

  

mild.mn үгүй байхгүй 25 цагийн 
хүргэлттэй 

тайлбар болон 
харагдах байдал 

сайн 

тийм тийм чатботтой ч 
хариулдаггүй 

арьс 
арчилгаа 

болон 
бусад 

чиглэлээр 
зөвлөгөө 

өгдөг 
булантай, 
и-мэйлээр 

явуулж 
болдог 
бэлгийн 
карттай 

http://emartmall.mn/
http://hibox.mn/
http://euromed.mn/
http://emonos.mn/
http://mild.mn/

eshop.nomin.mn тийм байхгүй 24 цагийн 
дотор 

хүргэлттэй 

тайлбар болон 
харагдах байдал 

сайн 

тийм тийм хурдан 
хариулдаг 

  

toktok.mn тийм байхгүй хоолны 
хүргэлт 40 

минут орчим 
болдог 

тайлбар болон 
харагдах байдал 

сайн 

үгүй тийм утсаа хурдан 
авдаг 

хүмүүс 
ихэвчлэн 

хоол 
захиалдаг 

pizzahut.mn тийм байхгүй хоолны 
хүргэлт 40 

минут орчим 
болдог 

тайлбар болон 
харагдах байдал 

сайн 

үгүй тийм чатботтой ч 
хариулдаггүй 

  

rio.mn үгүй байхгүй 24 цагийн 
дотор 

хүргэлттэй 

тайлбар болон 
харагдах байдал 

сайн 

үгүй тийм хурдан 
хариулдаг 

  

playhouse.mn  үгүй байхгүй 1-2 хоног брааны сонголт 
тааруу, тайлбар 
мэдээллүүд үг 

үсгийн алдаатай 

үгүй тийм чатботтой ч 
хариулдаггүй 

  

next.mn үгүй байхгүй 1-2 хоног тайлбар болон 
харагдах байдал 

сайн 

төлбөр 
буцаах 
нөхцөл 
байгаа 

тийм чатботтой ч 
хариулдаггүй 

  

ticket.mn үгүй байхгүй шууд 
имэйлээр 

авах 
боломжтой 

тайлбар болон 
харагдах байдал 

сайн 

үгүй тийм чатботтой ч 
хариулдаггүй 

  

market.mn үгүй байхгүй 2-4 цагийн 
дотор 

тайлбар болон 
харагдах байдал 

сайн 

тийм тийм утсаа хурдан 
авдаг 

  

book.mn тийм байхгүй 1-2 хоног тайлбар болон 
харагдах байдал 

сайн 

тийм тийм чатботтой ч 
хариулдаггүй 

  

cose.mn үгүй байхгүй өдөртөө тайлбар болон 
харагдах байдал 

сайн 

тийм тийм хурдан 
хариулдаг 

  

http://eshop.nomin.mn/
http://toktok.mn/
http://pizzahut.mn/
http://rio.mn/
http://playhouse.mn/
http://next.mn/
http://ticket.mn/
http://market.mn/
http://book.mn/
http://cose.mn/

olz.mn тийм байхгүй 1-2 хоног харагдах байдал 
дундаж, тайлбар 

байхгүй 

үгүй үгүй шууд 
худалдагчтай 

холбогдох 
шаардлагатай 

  

megashop.mn үгүй байхгүй 1-2 хоног харагдах байдал 
дундаж, тайлбар 

байхгүй 

тийм тийм чатботтой ч 
хариулдаггүй 

  

 

http://olz.mn/
http://megashop.mn/

